
Broytingar í skattalógini 
 

1984 – 2009 
 
 
 
 
Løgtingslóg nr. 86 frá 1. september 1983 um landsskatt og kommunuskatt 
 
 
 
Allar samtyktar broytingarlógir (Ll.) eru við, og aftanfyri hvørja løgtingslóg er løgtingsmálið (lm): 
Uppskot, viðmerkingar og álit.  
 
 
 
 

Yvirlit yvir broytingarnar: 
 
Ll. 31 frá 3. mai 1984 
§ 29, nr. 13  
§ 33, nr. 7  
§ 33, nr. 11  
 
Ll. nr. 23 frá 9. mai 1985 
§ 27, 2. punktum  
§ 35a 
§ 110, 2. stk.  
 
Ll. nr. 75 frá 12. juni 1986 
§ 1, nr. 15:  
§ 2. stk. 1 
§ 21, 4. stk.  
§ 27, 2. punktum  
§ 29, nr. 15:  
§ 31, d)  
§ 33, nr. 7) og nr. 8) 
§ 35 a)  
§ 62, 1. stk.  
§ 110, 2. stk.  
§ 147, nr. 2.  
 
Ll. nr. 41 frá 5. mai 1987 
§ 33, nr. 11 

 
Ll. nr. 54 frá 8. mai 1987 
§ 21, 2. stk. 
§ 24, 2. stk. 
§ 25, nr. 3)  
§ 26, 3. stk.  
§ 29, nr. 1)  
§ 31, 1. stk., litra e), stk. 2., 
3., 4., 5. og 6.  
§ 33, nr. 4), nr. 7) og nr. 12)  
§ 46, 2. stk.,  
§ 48, 2. stk.  
§ 75, 2. stk.  
§ 77, 1. stk. litra b)  
§ 79, 4. stk.  
§ 81, 1. stk. og 2. stk.  
§ 94, 2. stk. 
§ 99, 5. stk.  
§ 100, 3. stk.  
§ 103, 3. stk., 2. punktum  
§ 105, 2. stk.  
§ 106  
§ 119, 1. stk., 3. og 4.  
§ 119, 5. stk. verður sett:  
§ 120a.  

§ 120b § 120c  
§ 120d  
§ 120e  
§ 120f  
§ 120g  
§ 120h 
§ 120j 
§ 120k 
§ 120l  
§ 120m  
§ 120n  
§ 125, 4. stk. 
§ 126, 5. stk.  
§ 127, 1. stk. og 2. stk.  
§ 135, 3. stk.  
§ 139  
§ 140  
§ 141  
§ 142  
§ 143  
§ 144  
§ 145  
§ 146     
§ 147  
§ 148  

§ 149  
§ 150  
§ 153, 1. stk.  
 
Ll. nr. 49 frá 26. mai 1988 
§ 1, nr. 4) 
§ 2, 1. stk. litra c) og litra i)  
§ 2, 3. stk.   
§ 4, 4. stk 
§ 10, 2. stk.  
§ 21 verður 3. stk.  
§ 24, 2. stk. 2. punktum,  
§ 24, 3. stk.  
§ 25, nr. 3)  
§ 27, 2. punktum  
§ 29, nr. 12)  
§ 29, nr. 16)  
§ 30, 3. stk. og 4. stk.  
§ 33, nr. 5)  
§ 46, 2. stk.  
§ 47, 1. stk. 
§ 60, stk. 1, nr. 1)  
§ 76, 2. punktum  
§ 78, 3. stk. 1. punktum  
§ 79, 2. stk.  
§ 83, 2. stk. 
Í § 83, 2. stk. 3., 4., 5., 6. og 
7. stk.  
§ 135, 1. stk. 
 
Ll. nr. 64 frá 9. juni 1988 
§ 2, 1. stk., litra h  
§ 60, nr 8 í § 60 
Í § 63, stk. 1  
§ 141, 1. stk., 2)  
 
Ll. nr. 119 frá 3. oktober 
1988 
§ 154, 3. stk.  
 
Ll. nr. 33 frá 20. apríl 1989 
§ 1, nr. 3) 
§ 1, nr. 8), 1. punktum  
§ 21, stk. 3  
§ 28, stk. 3  
§ 33, nr. 7  
§ 33, nr. 11) nr. 12) 
§ 78, stk. 2, 3., 4. og 5. stk.  
§ 79, stk. 3 og stk. 4 

§ 80, stk. 1, 2., 3. og 4. stk.   
§ 89, stk. 1 og stk. 4 
§ 105  
 
Ll. nr. 35 frá 20. apríl 1989 
§ 2, stk. 2  
 
Ll. nr. 69 frá 3. juli 1989 
§ 33, nr. 12:  
§ 2, 2. punktum  
 
Ll. nr. 73 frá 12. juni 1990 
§ 29, nr. 13  
§ 33, nr. 13:  
 
   
Ll. nr. 23 frá 24. apríl  1991 
§ 5, stk. 5 
§ 5, stk. 6  
§ 25, nr. 3)  
§ 29, nr. 3)  
§ 33, nr. 1) og nr. 1a) 
§ 33, nr. 5) og nr. 6) 
§ 46 
§ 46 a  
 
 
 
Ll. nr. 117 frá 20. desember 
1991, lm 21/1991 
§ 5, stk. 5  
§ 33, nr. l a 
§ 33, nr. 1  
§ 46 a  
§ 46 b  
 
Ll. nr. 43 frá 15. apríl 1992 
lm 101/1990 
§ 1, nr. 2  
§ 14, stk. 3  
§ 29, nr. 10 og nr. 17  
§ 63, stk. 1, stk. 4 og stk. 7  
§ 64, pkt. 2  
§ 75, stk. 1  
§ 76  
§ 77, stk. 1, 1. pkt.  
§ 77, stk. 1, litra b  
§ 77 stk. 3  

§ 78, stk. 1, stk. 2, stk. 3, stk. 
4, stk. 5 og 6, pkt. 1 
§ 79, stk. 1, stk. 3 og stk. 4  
§ 80, stk. 1, stk. 2, stk. 3 og 
stk. 4  
§ 126 stk. 2  
§§ 120 a-120 m  
 
Ll. nr. 77 frá 10. mars 1992, 
lm 53/1991 
§ 2 litra j)  
§ 63 a  
§ 83 a § 2. 

 
Ll. nr. 89 frá 5. juni 1992, 
lm 173/1991 
§ 2, stk. 1, litra g  
§ 25, nr. 3  
§ 33, nr. 1, nr. 1 c)  
§ 46, stk. 3, 4 og 6  
§ 154, stk. 3  
 
Ll. nr. 191 frá 28. desember  
1992, lm 35/1992 
§ 1, nr. 6  
§ 2, litra g)  
§ 2, stk. 1, litra k)  
§ 3 stk. 4  
§ 25, nr. 3  
§ 29, nr. 13  
§ 30, stk. 1  
§ 31, stk. 1  
§ 33, nr. 1, pkt. 3  
§ 33, nr. 1 a, 1 b og 1 c,  
§ 33, nr. 3, 7 og nr. 8, litra a-
d, f og g og nr. 13  
§ 46, stk. 1  
§ 46, stk. 2 og 5 
§ 46 a, stk. 1, 2 og 3 
§ 46 b 
§ 47, stk. 2 og stk. 3  
§ 63 a, stk. 1  
§ 93 stk. 4 
§ 103, stk. 1 og stk. 2  
§ 149  
§ 154, stk. 3 
 
Ll. nr. 100 frá 21. mai 1993,  
m 124/1992 

§ 120, 4. stk., 5. stk. og 6. stk.     
 
Ll. nr. 112 frá 21. mai 1993, 
lm 196/1992 
§ 33, nr. 11  
 
Ll. nr. 158 frá 5. august  
993, lm 1/1993 
§ 33, nr. 11) 
 
Ll. nr. 194 frá 10. desember 
1993, lm 26/1993 
§ 1, nr. 2, pkt. 1, 2 og 3  
§ 1, pkt. 4, 5, 6 og 7 
§ 33, nr. 11, 4. pkt. og 5. pkt. 
§ 33, nr. 12 
§ 54, stk. 2 
§ 64  
§ 120 a), b), c), d), e), f), g), 
h), j), k), l), m) og n)  
§ 120 b 
 
Ll. nr. 197 frá 10. desember 
1993, lm 30/1993 
§ 1, nr. 16)  
 
Ll. nr 63 frá 10. mai 1994,  
lm 178/1993 
 
§ 77, stk. 3 
§ 79, stk. 5 og stk. 6 
§ 80, stk. 4, stk. 5 og stk. 6  
§ 135, stk. 3, 2. pkt.  
 
Ll. nr. 64 frá 10. mai 1994,  
lm 124/1994 
§ 33, nr. 12  
 
Ll. nr. 65 frá 10. mai 1994, 
lm 157/1994 
§ 25, nr. 3 
 
Ll. nr. 79 frá 25. mai 1994,  
lm 65/1993 
§ 2, stk. 1, litra k 
 
Ll. nr. 121 frá 13. desember  
1994, lm 52/1994 
§ 25, nr. 3, litra b, pkt. 1 

 
Ll. nr. 4 frá 12. januar 1995 
lm 31/1994 
§ 5, stk. 5 og stk. 6 
§ 33, nr. 1), nr. 2), nr. 9), nr. 
11), nr. 12) og nr. 13) 
§ 46, stk. 2, stk. 3, stk. 4, stk. 
5 og stk. 6 
§ 46 a, stk. 1 
§ 46 b 
§ 154 a  
 
Ll. nr. 16 frá 1. februar  
1995, lm 62/1994 
 § 33, nr. 5 og nr. 14 
 
Ll. nr. 61 frá 13. juni 1995,  
lm 106/1994 
§ 96, stk. 2  
 
 
Ll. nr. 62 frá 13.06.1995, lm 
169/1994  
§ 63 a  
 
Ll. nr. 99 frá 20. juni 1995, lm 
187/1994 
§ 29, nr. 10)  
 
Ll. nr. 101 frá 20. juni 1995, 
lm 184/1994 
§ 46  
§ 46 a  
 
Ll. nr. 167 frá 22. desember 
1995, lm 31/1995 
§ 2  
 
Ll. nr. 168 frá 22. desember 
1995, lm 31/1995 
§ 2, nr. 8)  
 
Ll. nr. 170 frá 22. desember 
1995, lm 31/1995 
§ 1 nr 9 verður  
§ 24, stk. 2  
§ 33, nr. 15  
§ 46 stk. 5  
§ 48 stk. 2 

§ 54 stk. 2 
§ 64  
 
Ll. nr. 16 frá 27. februar 
1996, lm 35/1995 
§ 29 a  
 
Ll. nr. 83 frá 28. mai 1996, 
lm 83/1995 
1, nr. 9)  
 
Ll. nr. 147 frá 30. desember 
1996, lm 31/1996 
§ 29, nr. 18)  
§ 33, nr. 6) 
§ 33, nr. 7) 
§ 33, nr. 11) 
§ 33, nr. 13) 
§ 33, nr. 14) 
§ 33, nr. 15) 
§ 46, stk. 1 
§ 46, stk. 2, 3 og 4  
§ 46 a  
§ 52, stk. 2 
§ 54, stk. 2 
§ 64  
§ 154 a  
 
Ll nr. 68 frá 23. mai 1997, 
lm 115/1996 
§ 1, nr. 9 
§ 63, stk. 1  
§ 81, stk. 1 
§ 100, stk. 3 
§ 146, stk. 1  
§ 146, stk. 3  
 
Ll. nr. 89 frá 6. juni 1997, 
lm 114/1996 
§ 29, nr. 19) 
 
Ll. nr. 168 frá 30. desember 
1997 
§ 1, stk. 1  
§ 3  
§ 4  
§ 5, stk. 3   
§ 6, stk. 2 
§ 9  

§ 10 
§ 12  
§ 13  
§ 14  
§ 15,  
§ 18,  
§ 20  
§ 21  
§ 24, stk. 3  
§ 25a 
§ 25b  
§ 26, stk. 3  
§ 28, stk. 4 
§ 29, nr. 3)  
§ 29 a  
§ 31  
§ 33  
§ 34  
§ 39  
§ 41 
§ 43  
§ 43, stk. 2   
§ 45, stk. 1  
§ 47, stk. 1  
§ 50, stk. 1 
§ 50, stk. 2  
§ 51, stk. 1  
§ 51, stk. 3   
§ 51, stk. 4  
§ 53  
§ 56  
§ 59  
§ 60  
§ 62, stk. 1  
§ 63  
§ 63a  
§ 66  
§ 67  
§ 68 verður  
§ 69, stk. 1  
§ 70  
§ 72, stk. 1   
§ 73  
§ 77, stk. 3  
§ 79 
§ 80 
§ 82  
§§ 84-91 
§§ 92-95 

§§ 96-99 
§ 100  
§ 101  
§ 103  
§ 104  
§ 105, stk. 1  
§ 105, stk. 3 
§§ 106 og 107 
§ 109  
§ 110 
§ 111  
§ 116  
§ 117  
§ 118  
§ 119  
§ 120  
§ 120 a  
§ 120 b  
§ 120 c  
§ 120 d  
§ 120 e  
§ 120 f, stk. 2  
§ 120 g, stk. 2  
§ 120 h  
§ 120 j  
§ 120 k, stk. 1  
§ 120 l  
§ 120 m  
§ 120 n  
§ 122  
§ 123  
§ 124  
§ 125  
§ 126  
§ 128  
§ 129  
§ 130   
§ 132  
§ 135, stk. 4   
§ 136, stk. 3  
§ 138  
§ 139 A  
§ 139 B  
§ 141, stk. 1, nr.1)  
§ 145, stk. 1  
§ 147, stk. 2  
§ 148  
§ 149 verður  
§ 151, stk. 1  

§ 152  
§ 153, stk. 1  
§ 154  
§ 154  
§ 155  
§ 156  
§ 157 A.  
§ 158  
 
Ll. nr. 172 frá 30. desember 
1997, lm 30/1997 
§ 30, stk. 1  
§ 30, stk. 3  
§ 54, stk. 1, 1. pkt.  
 
Ll. nr. 175 frá 30. desember 
1997, lm48/1997  
§ 48, stk. 2  
§ 48, stk. 2, nr. 1 
§ 48a.  
§ 49, stk. 5  
§ 49, stk. 6 
§ 51, stk. 4 
§ 51, stk. 4  
  
Ll. nr. 101 frá 29.12.1998, 
lm 43/1998  
 
§ 3, stk. 2, 3 og 5  
§ 5, stk. 1  
§ 29, nr. 8  
§ 29, nr. 13  
§ 29, nr. 20  
§ 29 nr. 21 
§ 29 nr. 22  
§ 29a.  
§ 30, stk. 1, 4. punktum  
§ 47, stk. 2  
§ 48a  
§ 55 
§ 76, 2. pkt.  
§ 77, stk. 1, litra c)  
§ 79, stk. 4  
 
Ll. nr. 103 frá 29.12.1998, 
lm 68/1998 
 
§ 1, stk. 1, nr. 9  
§ 25a, stk. 7  

§ 29, nr. 23 
§ 48a  
 
 
Ll. nr. 104 frá 29.12.1998, 
lm 71/1998 
§ 30, stk. 1  
 
 
Ll. nr. 32 frá 23.04.1999, lm 
103/1998 
§ 29, nr. 13  
§ 29, nr. 16 
§ 30a.  
 
 
Ll. nr. 40 frá 24.03.2000, lm 
57/1999 
§ 33, nr. 15 og 16: 
§ 47, stk. 3  
 
 
Ll. nr. 43 frá 24.03.2000, lm 
42/1999 
§ 2, stk. 1, litra c 
§ 2, stk. 1, litra j, 2. pkt.  
§ 3, stk. 5, stk. 1, 2 og 3  
§ 5, stk. 1  
§ 25b, stk. 1  
§ 29, nr. 13  
§ 33, nr.14)  
§ 35b.  
§ 46, stk. 2,  
 
 
Ll. nr. 131 frá 22.12.2000, 
lm 39/2000 
§ 46, stk. 1  
 
 
Ll. nr. 132 frá 22.12.2000, 
lm 40/2000 
§ 2, stk. 1, litra l  
§ 29, nr. 13  
§ 29, nr. 24, litra a og b  
§ 33 nr. 15  
§ 33 nr. 16   
 
 

Ll. nr. 59 frá 27.04.2001, lm 
85/2000 
§ 63a, stk. 1  
 
 
Ll. nr. 169 frá 21.12.2001, 
lm 34/2001 
§ 5, stk. 5  
§ 25, nr. 3  
§ 29, nr. 3  
§ 29, nr. 15  
§ 30  
§ 33, nr. 5, litra b, 2. pkt.  
§ 38, 2. pkt.  
§ 120, stk. 4, 3. pkt.  
§ 120, stk. 5, 2. pkt.  
 
Ll. nr. 173 frá 21.12.2001, 
lm 26/2001 
§ 35b  
 
 
Ll. nr. 15 frá 6.03.2002, lm 
51/2001 
§ 29, nr. 13  
§ 83a, stk. 1  
 
 
Ll. nr. 47 frá 26.03.2002, lm 
67/2001 
§ 4, stk. 1  
 
 
Ll. nr. 93 frá 5.12.2002, lm 
28/2002 
§ 25a, stk. 5  
§ 25a, stk. 6  
§ 33 nr.17)  
§ 38  
§ 55 2. pkt.  
§ 60, stk. 1 nr. 9  
§ 63, stk. 2, 4. pkt.  
§ 139A stk. 4  
§ 139B, stk.2  
§ 141, stk. 1, nr. 2  
 
 
Ll. nr. 16 frá 20.02.2003, lm 
27/2002 

§ 1 nr.17)  
 
 
Ll. nr. 56 frá 22.04.2003, lm 
107/2002 
§ 63a, stk. 1  
§ 63a, stk. 2 
§ 83a, stk. 1  
 
 
Ll. nr. 70 frá 6.05.2003, lm 
67/2002 
§ 46, stk. 1  
 
 
Ll. nr. 115 frá 1.12.2003, lm 
9/2003 
§ 63a stk. 3 
§ 63a, stk. 3-5 og stk. 6-8.  
 
 
Ll. nr. 119 frá 1.12.2003, lm 
19/2003 
§§ 3, stk. 5 og 29a, stk. 4  
§ 29, nr. 13  
§ 51, stk. 6  
§§ 78, stk. 2 og 79, stk. 3  
§ 120n   
§§ 128 og 151  
 
 
Ll. nr. 121 frá 1.12.2003, lm 
21/2003 
§§ 79, stk. 4, 80, stk. 3, 81, 
stk. 2 og 3 og 135, stk. 1  
§ 135, stk. 2   
 
 
Ll. nr. 7 frá 30.03.2004, lm 
18/2003 
§ 2, stk. 2, 2. pkt.  
§ 37 stk. 2  
§ 37a.  
§ 37b.  
 
Ll. nr. 23 frá 17.03.2004, lm 
59/2003 
§ 26 stk. 3  
§ 33, nr. 5 litra a  

§ 33, nr. 5 litra b  
 
 
Ll. nr. 88 frá 20.12.2004, lm 
14/2004 
§ 33, nr. 17 
 
Ll. nr. 136 frá 12.12.2005, 
lm 24/2005 
§ 41, stk. 4 og § 83a, stk. 1 
 
Ll. nr. 142 frá 15.12.2005, 

lm 36/2005 
§ 46, stk. 1 
§ 46, stk. 1  
 
Ll. nr. 049 frá 16.05.2006, 
lm 087/2005 
§ 135, stk. 1 og 2  

 
Ll. nr. 052 frá 16.05.2006, 
lm 062/2005 
§ 3, stk. 1, litra g),  
§ 33, nr. 9,  
§ 35, § 100, stk. 3,  
§ 104, stk. 2 og 3,  
§ 120, stk. 4,  
§ 120, stk. 5,  
§ 120 b, stk. 1,  
§ 120 o, § 120 p,  
 
Ll. nr. 108 frá 13.12.2006, 
lm 027/2006 
§ 1, nr. 2,  
§ 1, stk. 2 og 3,  
§ 2, stk. 1, litra g),  
§ 2, stk. 1, litra j),  
§ 3, stk. 2,  

§ 7, stk. 2,  
§ 29a, stk. 1 og 2,  
§ 29 b, § 35 a, 
 
Ll. nr. 128 frá 28.12.2006, 
lm 037/2006 
§ 61, litra b,  
§ 154, stk. 2 og 3,  
 
Ll. nr. 064 frá 10.06.2008, 
lm 189/2007 
§ 25 a, stk. 7 
 
Ll. nr. 080 frá 25.05.2009, 
lm 141/2008 
§ 29, nr. 25), § 83 a  

Broytingarlógir (lógamál) 1984 – 1995:  
 
Ll. nr. 031 frá 03.05.1984, lm 122/1984  síða   09 
Ll. nr. 023 frá 09.05.1985, lm 082/1984 síða   12 
Ll. nr. 075 frá 12.06.1986, lm 038/1985 síða   18 
Ll. nr. 041 frá 05.05.1987, lm 122/1986  síða   28 
Ll. nr. 054 frá 08.05.1987, lm 123/1986  síða   32 
Ll. nr. 049 frá 26.05.1988, lm 136/1988  síða   61 
Ll. nr. 064 frá 09.06.1988, lm 044/1988  síða   72 
Ll. nr. 119 frá 03.10.1988, lm 010/1988  síða   75 
Ll. nr. 033 frá 20.04.1989, lm 095/1988  síða   77 
Ll. nr. 035 frá 20.04.1989, lm 094/1988  síða   85 
Ll. nr. 069 frá 03.07.1989, lm 119/1988  síða   86 
Ll. nr. 073 frá 12.06.1990, lm 083/1990  síða   89 
Ll. nr. 023 frá  24.04.1991, lm 021/1990  síða   93 
Ll. nr. 117 frá 20.12.1991, lm 021/1991 síða 109 
Ll. nr. 043 frá 15.04.1992, lm 101/1990 síða 114 
Ll. nr. 077 frá 10.03.1992, lm 053/1991 síða 129 
Ll. nr. 089 frá 05.06.1992, lm 173/1991 síða 134 
Ll. nr. 191 frá 28.12.1992, lm 035/1992 síða 136 
Ll. nr. 100 frá 21.05.1993, lm 124/1992 síða 161 
Ll. nr. 112 frá 21.05.1993, lm 196/1992 síða 165 
Ll. nr. 158 frá 05.08.1993, lm 001/1993 síða 168 
Ll. nr. 194 frá 10.12.1993, lm 026/1993 síða 171 
Ll. nr. 197 frá 10.12.1993, lm 030/1993 síða 188 
Ll. nr. 063 frá 10.05.1994, lm 178/1993 síða 193 
Ll. nr. 064 frá 10.05.1994, lm 124/1994 síða 197 
Ll. nr. 065 frá 10.05.1994, lm 157/1994 síða 201 
Ll. nr. 079 frá 25.05.1994, lm 065/1993 síða 205 
Ll. nr. 121 frá 13.12.1994, lm 052/1994 síða 218 
Ll. nr. 004 frá 12.01.1995, lm 031/1994 síða 220 
Ll. nr. 016 frá 01.02.1995, lm 062/1994 síða 240 
Ll. nr. 061 frá 13.06.1995, lm 106/1994 síða 249 
Ll. nr. 62 frá 13.06.1995, lm 169/1994  síða 252 
Ll. nr. 099 frá 20.06.1995, lm 187/1994 síða 255 
Ll. nr. 101 frá 20.06.1995, lm 184/1994 síða 257 
Ll. nr. 167 frá 22.12.1995, lm 031/1995 síða 263  
Ll. nr. 168 frá 22.12.1995, lm 031/1995 síða 264 
Ll. nr. 170 frá 22.12.1995, lm 031/1995 síða 265 
Ll. nr. 016 frá 27.02.1996, lm 035/1995 síða 283 

Ll. nr. 083 frá 28.05.1996, lm 083/1995 síða 290 
Ll. nr. 147 frá 30.12.1996, lm 031/1996 síða 293 
Ll nr. 068 frá 23.05.1997, lm 115/1996 síða 303 
Ll. nr. 089 frá 06.06.1997, lm 114/1996 síða 306 
Ll. nr. 168 frá 30.12.1997, lm 026/1997 síða 308 
Ll. nr. 172 frá 30.12.1997, lm 030/1997 síða 365 
Ll. nr. 175 frá 30.12.1997, lm 048/1997  síða 369 
Ll. nr. 101 frá 29.12.1998, lm 043/1998  síða 373  
Ll. nr. 103 frá 29.12.1998, lm 068/1998 - 383   
Ll. nr. 104 frá 29.12.1998, lm 071/1998 - 388 
Ll. nr. 032 frá 23.04.1999, lm 103/1998 - 392 
Ll. nr. 040 frá 24.03.2000, lm 057/1999 - 398 
Ll. nr. 043 frá 24.03.2000, lm 042/1999 - 406 
Ll. nr. 131 frá 22.12.2000, lm 039/2000 - 418 
Ll. nr. 132 frá 22.12.2000, lm 040/2000 - 422 
Ll. nr. 059 frá 27.04.2001, lm 085/2000 - 428 
Ll. nr. 169 frá 21.12.2001, lm 034/2001 - 433 
Ll. nr. 173 frá 21.12.2001, lm 026/2001 - 438 
Ll. nr. 015 frá 06.03.2002, lm 051/2001 - 452 
Ll. nr. 047 frá 26.03.2002, lm 067/2001 - 458 
Ll. nr. 093 frá 05.12.2002, lm 028/2002 - 462 
Ll. nr. 016 frá 20.02.2003, lm 027/2002 - 468 
Ll. nr. 056 frá 22.04.2003, lm 107/2002 - 475 
Ll. nr. 070 frá 06.05.2003, lm 067/2002 - 481 
Ll. nr. 115 frá 01.12.2003, lm 009/2003 - 484 
Ll. nr. 119 frá 01.12.2003, lm 019/2003 - 490 
Ll. nr. 121 frá 01.12.2003, lm 021/2003 - 495 
Ll. nr. 007 frá 30.03.2004, lm 018/2003 - 500 
Ll. nr. 023 frá 17.03.2004, lm 059/2003 - 514 
Ll. nr. 088 frá 20.12.2004, lm 014/2004 - 522 
Ll. nr. 029 frá 08.04.2005, lm 019/2004 - 526   
Ll. nr. 136 frá 12.12.2005, lm 024/2005 - 527 
Ll. nr. 142 frá 15.12.2005, lm 035/2005 - 532 
Ll. nr. 049 frá 16.05.2006, lm 087/2005 -  537 
Ll. nr. 052 frá 16.05.2006, lm 062/2005 - 541 
Ll. nr. 108 frá 13.12.2006, lm 027/2006 - 555 
Ll. nr. 128 frá 28.12.2006, lm 037/2006 - 567 
Ll. nr. 064 frá 10.06.2008, lm 189/2007 - 577 
Ll. nr. 080 frá 25.05.2009, lm 141/2008 - 584 
 



 
 

Løgtingslóg nr. 31 frá 3. mai 1984 
um 

broyting í løgtingslóg um landsskatt og kommunuskatt 
 
 
Samsvarandi samtykt Føroya løgtings staðfestir og  kunnger løgmaðu hesa løgtingslóg: 
 
§ 1. Í løgtingslóg nr. 86 frá 1. september 1983 
um landsskatt og kommunuskatt verða gjørdar 
hesar broytingar: 
 
1) Í § 29, nr. 13 verður "veitingar eftir § 15, § 
16, § 17 og § 18 og persónligar viðbøtur eftir § 
9, § 13  
og § 29" broytt til "veitingar eftir § 9, § 15, § 16, 
§ 17 og § 18 og persónligar viðbøtur eftir § 13 
og  
§ 29".  
 
2) § 33, nr. 7 verður orðað soleiðis:  
"7) hjá persóni, sum hevur lønarinntøku, 
herundir fiski- og útróðrarpart, fólka-, av-
lamis-, einkju- og aðra pensjón ein løntak-
arafrádráttur, sum er 2.000 kr., um inntøkan 
er undir 10.000 kr., tó í mesta lagi ájavnt 
við inntøkuna. Er inntøkan 10.000 ella 
hægri, er frádrátturin 20% av inntøkuni, tó 

fyri álmanakkaárið 1984 hægst 7.800 kr. 
Hava bæði maður og kona inntøku, eiga 
bæði rætt til frádráttin. Løntakarafrádráttur-
in verður frá og við 1. januar 1985 prístals-
viðgjørdur við prístalinum pr. 1. januar 
1984 sett til 100. Broytingin í løntakarafrá-
dráttinum verður útroknað hvønn 1. januar 
og kunngjørd av Líkningarráð Føroya sum 
galdandi fyri álmanakkaárið." 
 
3) Sum nýtt nr. 11 í § 33 verður sett:  
"11) Persónar, sum koma undir regluna í § 
2, litra a og b, fáa, um teir eru undir útbúgv-
ing og hava fastan bústað uttanlands og 
hava tað í hyggju at nema kunnleika har, ein 
fastan frádrátt upp á 15.000 kr. fyri 
álmanakkaárið." 
 
§ 2. Henda løgtingslóg kemur í gildi beinan-
vegin. 

 
 
 
 
 

122. Uppskot til løgtingslóg um broyting í løgtingslóg um 
landsskatt og kommunuskatt 

 
Ár 1984, fríggjadagin 6. apríl legði Tórbjørn Poulsen, landsstýrismaður, vegna landsstýrið fram so-
ljóðandi 
 

Uppskot 
til 

broyting í løgtingslóg um landsskatt og kommunuskatt 

§ 1. Í løgtingslóg nr. 86 frá 1. september 1983 um landsskatt og kommunuskatt verða gjørdar hesar 
broytingar: 
 
1) Í § 29, nr. 13 verður "veitingar eftir § 15, § 16, § 17 og § 18 og persónligar viðbøtur eftir § 9, § 13 og 
§ 29" broytt til "veitingar eftir § 9, § 15, § 16, § 17 og § 18 og persónligar viðbøtur eftir § 13 og § 29". 
 
2) § 33, nr. 7 verður orðað soleiðis:  
"7) hjá persóni, sum hevur lønarinntøku, herundir fiski- og útróðrarpart, fólka-, avlamis-, einkju- og aðra 
pensjón ein løntakarafrádráttur, sum er 2.000 kr., um inntøkan er undir 10.000 kr., tó í mesta lagi ájavnt 
við inntøkuna. Er inntøkan 10.000 ella hægri, er frádrátturin 20% av inntøkuni, tó fyri álmanakkaárið 
1984 hægst 7.800 kr. Hava bæði maður og kona inntøku, eiga bæði rætt til frádráttin. Løntakarafrádrátt-
urin verður frá og við 1. januar 1985 prístalsviðgjørdur við prístalinum pr. 1. januar 1984 sett til 100. 
Broytingin í løntakarafrádráttinum verður útroknað hvønn 1. januar og kunngjørd av Líkningarrráð 
Føroya sum galdandi fyri álmanakkaárið." 
 
3) Sum nýtt nr. 11 í § 33 verður sett:  
"11) Persónar, sum koma undir regluna í § 2, litra a og b, fáa, um teir eru undir útbúgving og hava fastan 
bústað uttanlands og hava tað í hyggju at nema kunnleika har, ein fastan frádrátt upp á 15.000 kr. fyri 
álmanakkaárið." 
 
§ 2. Henda løgtingslóg kemur í gildi beinanvegin 
 
 
Viðmerkingar:  
 
Til § 29, nr. 13:   
     Eftir § 9, 2. stk. í forsorgarlógini, hevur Almannastovan skyldu í ávísum førum sum fyribils hjálp at 
veita hjálp sum bæði fevnnir um fasta upphædd til kost og klæði v.m. og um rímuligar fastar útreislur. 
Hjálpin kann tó ikki fara upp um hægsta dagpening.  
     Tað er ikki møguligt við kumulativu samtíðarskattaskipanini at vissa, at treingjandi viðskiftafólk hjá 
Almannastovuni fáa hjálparveiting, sum tey eiga, uttan so, at hjálpin verður skattafrí.  
 
Til § 33, nr. 7:   
     Í samtíðarskattaskipanini verður í ávísum førum neyðugt, t.d. við fráflyting ella deyðsfalli at kunna 
gera eina endaliga álíkning áðrenn inntøkuárið, t.v.s. áðrenn álmanakkaárið er endað.  
     Út frá hesum og harumframt út frá ynskinum at fáa eina so rætta fyribilsskattaskráseting sum gjørligt, 
verður tí skotið upp, at løntakarafrádrátturin verður ásettur við byrjan av inntøkuárinum í staðin sum 
higartil við árs enda. Løntakarafrádrátturin er fyri 1983 ásettur til hægst 7.300 kr., og skotið verður so-
statt upp at hækka henda frádráttin við 500 kr., sum er tann sama upphæddin, sum løntakarafrádrátturin 
er hækkaður við tey seinastu árini.  
 
Til § 33, nr. 11:   
     Skotið verður her upp at seta inn aftur í lógina eina reglu, sum loyvir persónum undir útbúgving 
uttanlands at forvinna upp til 15.000 kr. í Føroyum í feriutíð o.l., áðrenn skattur skal gjaldast av inntøk-
uni.  
     Til sammetingar skal her førast fram, at við t.d. einum skattaprosenti upp á 15 í kommununi, kann ein 
persónur undir útbúgving í Føroyum forvinna gott 14.000 kr., áðrenn skattur skal gjaldast. Leggjast skal 
afturat, at við teimum broyttu reglunum í samtíðarskattalógini um skattskyldu, kunnu persónar, sum ikki 

hava fastan bústað her, dvølja her í bráfeingi upp til 180 dagar og framvegis verða undir avmarkaðari 
skattskyldu.  
 
     1. viðgerð 10. apríl 1984. Málið varð viðgjørt saman við nr. g í løgtingslóg um áseting av skatti til 
landskassan, og vórðu tey bæði beind í skattanevndina, sum 13. apríl 1984 legði fram soljóðandi  
 

Álit 
   
 
Málið varð framlagt av landsstýrinum tann 6. í hesum og varð undir 1. viðgerð tann 10. í hesum beint í 
skattanevndina.  
 Uppskotið miðar ímóti trimum broytingum í samtíðarskattaskipanini. Hesar broytingar eru:  
 
I.   Hjálparveitingarnar til treingjandi viðskiftafólk hjá Almannastovuni eftir § 9, 2. stk. í forsorgarlógini 
verða skattafríar. 
 
II.   Løntakarafrádrátturin verður ásettur við byrjan av inntøkuárinum ístaðin fyri við ársenda. Hægsti 
frádráttur, sum fyri 1983 var 7.300 kr., verður fyri álmanakkaárið 1984 hækkaður við 500 kr. til 7.800 
kr. 
 
III.   Reglan, sum loyvir persónum undir útbúgving uttanlands at forvinna upp til 15.000 kr. í Føroyum í 
feriutíð o.l. áðrenn skattur skal gjaldast av inntøkuni, verður sett innaftur í lógina.  
 
     Skattanevndin hevur viðgjørt málið á fundi tann 11. í hesum og mælir ein samd nevnd tinginum til at 
samtykkja uppskot landsstýrisins.  
 
2. viðgerð 13. apríl 1984. § 1 varð samtykt við 28-0, § 2 uttan atkvøðugreiðslu. At fara soleiðis til 3. 
viðgerð samtykt við 28-0 atkvøðum.  
 
3. viðgerð á seinni fundi sama dag. Málið endaliga samtykt við 29-0 atkvøðum.  
 
 



 
 
 

Løgtingslóg nr. 23 frá 9. mai 1985 
um 

broyting í løgtingslóg um landsskatt og kommunuskatt. 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg:   
 
§ 1. Í løgtingslóg nr. 86 frá 1. september 1983 
um landsskatt og kommunuskatt við broytingum 
verða gjørdar hesar broytingar:   
 
1) Í § 27, 2. punktum ganga orðini "skip eins 
og" út. 
 
2) Sum nýggj § 35a verður sett: 
1. stk. Tá ið skattskyldug inntøka verður gjørd 
upp, verður sølupeningurin fyri "good- will" 
tikin við sum skattskyldug inntøka søluárið. " 
2. stk. Keypspeningurin fyri "good-will" sam-
bært 2. stk. kann dragast frá í skattskyldugu 
inntøkuni ið eins stórum upphæddum keypsárið 
og 9 næstkomandi ár. 

3. stk. Ikki avskrivað "good-will" sambært 2. 
stk. kann dragast frá í sølupeningi av "good- 
will" ella dragast frá tað árið, virkið heldur 
uppat. 
 
3) Í § 110 verður sum nýtt 2. stk. sett:  
"Líkningarráðnum er heimilað at kunna 
kommunalu líkningarvaldini um ognarupp-
gerðirnar." Núverandi 2. og 3. stk. verða 
broytt til ávikavist 3. og 4. stk. 
 
§ 2. Frammanfyri standandi reglur eru gald-
andi fyri feløg, sum eru latin inn til skrá-
setingar frá og við 11. apríl 1985. 
 
§ 3. Lógin fær gildi frá og við 11. apríl 1985. 

 
 
 
 
 

82.1984 Broyting í løgtingslóg um skattligar avskrivingar 
v.m., broyting í skattalógini og broyting í barnafrádrátti-

num 
 
Ár 1985, hósdagin 11. apríl legði Jóngerð Purkhús, landsstýrismaður, vegna landsstýrið fram soljóðandi 
 
 
I. Uppskot  
til  
løgtingslóg um broytingar í løgtingslóg um skattligar avskrivingar v.m. 
…………………………. 
…………………….. 

II. Uppskot 
til 

løgtingslóg um broyting í løgtingslóg um landsskatt og kommunuskatt. 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við broytingum verða gjørdar 
hesar broytingar:  
 
1) Í § 27, 2. punktum ganga orðini "skip eins og" út.  
 
2) Sum nýggj § 35a verður sett: 
”1. stk. Tá ið skattskyldug inntøka verður gjørd upp, verður sølupeningurin fyri "goodwill" tikin við sum 
skattskyldug inntøka sølu árið. 
2. stk. Keypspeningurin fyri "goodwill" sambært 2. stk. kann dragast frá í skattskyldugu inntøkuni við 
eins stórum upphæddum keypsárið og 9 næstkomandi ár.  
3. stk. Ikki avskrivað "goodwill" sambært 2. stk. kann dragast frá í sølupeningi av "goodwill" ella drag-
ast frá tað árið, virkið heldur uppat." 
 
3) Í § 110 verður sum nýtt 2. stk. sett: 
"Líkingarráðnum er heimilað at kunna kommunalu líkningarvaldini um ognaruppgerðirnar 
Núverandi 2. og 3. stk. verða broytt til ávikavist 3. og 4. stk. 
 
§ 2. 
Frammanfyri standandi reglur eru galdandi fyri feløg, sum eru latin inn til skrásetingar ………  
 
§ 3. 
Lógin fær gildi …….. 
 
 
 

III. Uppskot 
til 

løgtingslóg um broyting í løgtingslóg um áseting av skatti til landskassan (barnafrádrátturin). 
 
…………………………. 
……………………….. 
 
 
Viðmerkingar:   
 
Í seinasta løgtingsskeiði samtykti løgtingið broytingar í skattalógini. Meginbroytingin var, at vit fingu 
eina aðra skattainnkrevjingarskipan, annars vóru ongar munandi broytingar gjørdar í skattalógini frá 
1963 ella øðrum fylgilógum, eitt nú avskrivingarlógini.  
         Núverandi landsstýri arbeiðir við fleiri broytingum og umskipanum í skattalógini. Høvuðsdenturin 
verður lagdur á, at skattaskipanin verður slík, at vissa er fyri, at allar inntøkur verða givnar upp til 
skattingar, og at allir landsins borgarar koma undir rímuliga og rættvísa skatting. Eisini skal lógin 
broytast soleiðis, at tað ikki við broyting av virðum skal bera til at útvega sær skattafrían vinning.  

         Skotið verður upp, at gjørdar verða broytingar bæði í sjálvari høvuðsskattalógini og í avskriving-
arlógini, soleiðis at so langt sum gjørligt verður tryggjað, at avskrivingar ikki fara til privata nýtslu, men 
í størst møguligan mun koma vinnuni til góðar.  
         Vinningur, sum stendst av skipasølu og sølu av bygningum og gøgnum til vinnulig endamál, kem-
ur eftir uppskotinum allur undir skattskyldu.  
         Landsstýrið arbeiðir eisini við broytingum, sum skulu skerja møguleikarnar fyri, at peningur 
verður tikin úr partafeløgum til privata nýtslu, uttan at hesin kemur til skattingar.  
         Tað, sum sermerkir okkara skattalóggávu, samanborið við onnur lond er, at tað so gott sum bara 
eru lønarinntøkur, t.v.s. inntøkur av aktivari luttøku í vinnu og so pensjónsinntøka o.t., sum verða rokn-
aðar sum skattskyldug inntøka. Vinningur av at selja ognir dýrari enn tær vóru keyptar (kapitalvinn-
ingur) verður ikki roknaður sum skattskyldug inntøka í Føroyum.  
 
……………………………… 
……………………………. 
 
 
Viðmerkingar til tær einstøku greinirnar í uppskoti II:  
 
1. Broytingin er orsakað av broyting í § 12, 2. stk. í løgtingslóg um skattligar avskrivingar.  
 
2. Her er ætlanin at skattseta tann vinning, sum nevnist goodwill.  
    Sølupeningurin fyri "goodwill", ið er ágóði fyri keyp av kundum, handilssambandum, hølum, ið liggja 
væl fyri, góða virkisleiðslu, innarbeidd framleiðsluamboð o.t., skal roknast við, tá skattskyldug inntøka 
verður uppgjørd. Frá sølupeninginum kann ikki frádrigin partur av áður skattaðum goodwill dragast.  
     Tað er vorðið alsamt meira vanligt, at "goodwill" virði verður ásett, tá virkir verða seld eitt nú til 
partafeløg, og hevur tað víst seg, at virðini í førum hava verið óvanliga stór og uttan tilknýti til gongdina 
í tí selda virkinum, tá talan hevur verið um sølu til feløg, har seljarin er vorðin høvuðspartaeigari.  
       Við at áseta goodwill hevur ein høvuðspartaeigari soleiðis kunna fingið sær til vega ein ágóða í 
felagnum, sum hann hevur kunnað tikið út til eginnýtslu, og sostatt sloppið sær undan at skula rinda 
vinningsbýtisskatt upp á 20%.  
       Keyparanum er loyvt í skattskyldugu inntøkuni at frádraga keypspeningin fyri goodwill, sum er 
skattaður hjá seljara, við eins stórum upphæddum keypsárið og 9 næstkomandi ár.  
       Tá virkið heldur uppat, kann óavskrivaður partur av goodwill dragast frá, tá skattskyldug inntøka 
verður uppgjørd fyri árið, virkið heldur uppat.  
 
3. Her er ætlanin, ið samband við effektivisering av álíkningini og fyri at skapa eina samlíka álíkning 
fyri alt landið, at heimila kommunalu líkningarvaldinum at kunna seg við ognaruppgerðir.  
       Eisini er lógarbroytingin ein slóðan fyri teim deildarskrivstovum sambært § 85, ið verða settar á 
stovn í næstum.  
 
Til §§ 2 og 3: Ætlanin er, at lógin fær gildi frá og við framløgudegnum. Hesin dagur verður at seta í 
lógartekstin (av løgtingsnevndini).  
 
 
1. viðgerð 16. apríl 1985. Málið varð beint í skattanevndina, sum 29. apríl legði fram soljóðandi 

Álit 
 
Málið varð lagt fram av landsstýrinum 11. apríl 1985 og undir 1. viðgerð 16. ai s.m. beint í skatta-
nevndina.  
     Skattanevndin hevur viðgjørt málið og hevur býtt seg í ein meiriluta og tveir minnilutar.  
     Meirilutin(Thomas Arabo, Hilmar Kass, Heine O. Heinesen) tekur undir við landsstýrisuppskotinum.  
     Meirilutin metir, at skattalógin sum heild eigur at verða tikin upp til gjølliga viðgerð í heyst og í 
vetur, men tað, ið ræður um júst nú, er at fáa bytt tær størstu órímiligheitirnar í galdandi lóg og galdandi 
praksis. Hetta metir meirilutin, at landsstýrisuppskotið ger.  
 
Av tekniskum orsøkum er tað tó rætt, at broytingin í lóg nr. 52 frá 29. desember 1971 í § 7, 1. stk., litra 
B, fær gildi fyri skattaárið 1985.  
 
Annars mælir meirilutin til, at allar aðrar broytingar í uppskoti I og II fáa gildi frá 17. apríl 1985, og setir 
tí fram soljóðandi  
 
 
broytingaruppskot   
 
A) 
til uppskot landsstýrisisn I: 
 
………………… 
………………. 
 
B) 
til uppskot landsstýrisins II:  
 
1) Í § 2 verður skoytt uppí: "frá og við 17. apríl 1985." 
2) § 3 verður orðað soljóðandi: "Lógin fær gildi frá og við 17. apríl 1985." 
 
Minnilutin (Jógvan Sundstein) hevur hesar viðmerkingar. Í hesum máli hevur landsstýrið lagt fram 
broytingar til  
 
 I   Løgtingslóg um skattligar avskrivingar v.m.  
 II  Løgtingslóg um landsskatt og kommunuskatt.  
 III Løgtingslóg um áseting av skatti til landskassan.  
 
…………………………… 
………………………….. 
 
 
Viðv. II:  
       Minnilutin kann í samsvar við frammanfyristandandi viðmerkingar taka undir við punkt 1) í hesum 
uppskoti.  
Punkt 2) kann minnilutin ikki taka undir við. Orsøkin til hetta er, at skattingin av søluvirðinum fyri 
"good-will" verður betur framd eftir núgaldandi skipan, har keyparin (ofta eitt partafelag) rindar skatt av 
"good-will" upphæddini yvir 7 ár við ikki at kunna frádraga tí annars lógfestu niðurskrivingini av 
"good-will", sum partafelags- og roknskaparlóggávan krevur.  

     Ein lógarbroyting, sum tann av landsstýrinum uppskotna, førir annars bert við sær, at upphæddirnar 
koma at hækka, at gjaldarin úr feløgum og keyparum annars økist, tí skatturin fellur til gjaldingar í 
einum.  
     Minnilutin mælir tí til, at hetta punktið verður strikað.  
     Eisini mælir minnilutin til, at punkt 3) verður strikað og vísir her til, at reglan um, at ognarupp-
gerðirnar skulu sendast Líkningarráðnum, serliga var ætlað sum trygd fyri íbúgvarnar í teim smærri 
kommununum.  
     Út frá uppskotinum undir I skjýtur minnilutin annars eisini upp, at gildisdagurin her verður settur til 
1. juli 1985.  
     Í løgtingslóg um landsskatt og kommunuskatt er eisini ásett býti millum landskassan og kommun-
urnar av partafelags skattinum. Hetta býtið er ávíkavist 70% og 30%. Ynskiligt er, at hesi býtistøl verða 
endurskoðað og minnilutin setir tí fram hetta  
 

uppskot 
 

til 
 

samtyktar 
   
Heitt verður á landsstýrið um at endurskoða býtið millum landskassan og kommunurnar av partafelags-
skattinum og sum skjótast leggja úrslitið fyri løgtingið.   
 
Ein annnar minniluti (Agnar Nielsen) kann ikki taka undir við uppskotum landsstýrisins, og tá serliga 
ikki uppskotinum um skatting av vinningi upp á vinnuligar ognir.  
     Um vinningur við sølu av vinnuligum ognum skal skattast, kunnu ymsar meiningar vera um. Men at 
skatta vinning, sum í veruleikanum er vunnin í einum tíðarskeiði, har tílíkur vinningur eftir galdandi lóg-
gávu er skattafríur, tað er skeivt og eisini vandamikið fyri Føroyar sum rættarsamfelag.  
     Allar royndir vísa, at hækkanir innan skattaøkið og tolløkið føra við sær eina hægri príslegu fyri 
viðkomandi lutir.  
     Uppskot landsstýrisins kemur at verða til stóran skaða fyri okkara vinnulív.  
     Reglurnar koma at føra við sær, at munandi peningur verður tikin burturúr okkara vinnulívi inn í 
landskassan, og at príslegan hækkar fyri bæði vinnuligar bygningar og skip.  
     Reglurnar føra eisini við sær størri trýst á sethúsamarknaðin við harav fylgjandi príshækkan. Hugurin 
at keypa verandi sethús til skrivstovur og minni ídnaðarvirkir veksur, hesi verða ikki skattað, meðan 
hugurin at keypa verandi vinnuligar bygningar, sum verða skattaðir, minkar aftur fyri.  
     Eftir uppskoti landsstýrisins verður vinningur upp á skip út yvir afturvunnar avskrivingar eisini 
reguleraður yvir ta sonevndu skattligu saldouppgerðina. Hetta kemur at føra við sær, at fleiri skatta-
borgarar eftir fáum árum koma at sita við størri negativari saldo enn fyrr. Hetta fer at elva til størri trýst 
á marknaðin fyri fiskiskip við har av fylgjandi príshækkanum.  
     Okkara samfelag er í dag ikki í eini støðu, har tað er ynskiligt ella í heila tikið forsvarligt at áleggja 
okkara vinnulívi eyka byrðar at bera, tvørtur ímóti.  
       Út frá hesum kann minnilutin sum sagt ikki taka undir við uppskotum landsstýrisins.  
 
……………………………. 
………………………….. 
 
Broytingaruppskot til uppskot landsstýrisins A og B vórðu samtykt við 17-0 atkvøðum. § 1 í uppskoti 
landsstýrisins I við broytingum varð smatykt við 17 ja-atkvøðum, 13 nei-arkvøðum, 1 atkvøddi ikki, 1 
var burturstaddur. Atkvøtt varð við navnakalli soleiðis: 

………………………. 
……………………. 
 
§ 1 í uppskoti landstýrisins II, pkt. 1, 2 og 3 vórðu samtykt við 17-0 atkvøðum, § 2 varð samtykt við 17-
0 atkvøðum. Uppskotið soleiðis samtykt at fara til 3. viðgerð samtykt við 17-0 atkvøðum.  
 
3. viðgerð á seinni fundi sama dag. Uppskotini I og II vórðu samtykt við 17 atkvøðum fyri og 1 ímóti  
………….. 
F.L. j. nr. 430-12-1. Lógirnar 21, 22 og 23 frá 9. mai 1985. 
 
 



 
 

Løgtingslóg nr. 75 frá 12. juni 1986 
um 

broytingar í løgtingslóg um landsskatt og kommunuskatt 
   
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1. Í § 1 verður sett sum nýtt nr. 15:  
"15) Íløgufeløg, í tann mun tey hava inntøku av 
vinnu, heruppií vinning við keyp og sølu av 
virðisbrøvum, rentutilskriving, v.m." 
 
2. Í § 2. stk. 1, verður sett sum litra g):  
"g) fáa vinningsbýti úr Føroyum." 
 
3. Í § 21, verður 4. stk. orðað soleiðis:  
"4. stk. Partafelag skal yvirtaka ognir frá verandi 
virki til handilsvirði. Persónliga rikið vinnuvirki 
kann tó umskipast til nýstovnað partafelag eftir 
reglunum ásettar í løgtingslóg um umskipan av 
persónliga riknum vinnuvirki til partafelag." 
 
4. Í § 27, 2. punktum ganga orðini "skip eins og" 
út. 
 
5. Í § 29 verður sett nýtt nr. 15:  
"15) Rentutilskriving av innilæstum dýrtíðarvið-
bótum, sambært lóg nr. 7 frá 9. januar 1980 um 
"lønmodtagernes dyrtidsfond"." 
 
6. § 31, d) verður broytt soleiðis: "d) Peningur, 
sum í útgerðarstarvi á sjónum verður lagdur 
niðurfyri til klassingar og umvælingar av skipi. 
Hesar avsetingar tilsamans kunnu í mesta lagi 
verða 10% av tí fyrstu 100.000 kr. av útvegan-
arvirðinum og 5% av útveganarvirðinum oman-
fyri 1.000.000 kr. og kunnu bert verða gjørdar 
undir einum av vinningi í rakstri skipsins áðrenn 
gjørdar avskrivingar. Avsetingarnar skulu inn-
tøkuførast aftur í seinasta lagi 4. inntøkuár aft-

aná avsetingarárið ella tað árið, skipið verður 
latið av hondum." 
  
7. Í § 33, nr. 7) verður "1. oktober" broytt til "1. 
juli". 
 
8. § 33. nr. 8 g) verður orðað soleiðis:  
"g) Tær føstu upphæddir, ið nevndar eru í a) 
til f) verða ásettar av Líkningarráðnum í sein-
asta lagi 1. juli galdandi fyri komandi inn-
tøkuár." 
 
9. Sum nýggj § 35 a) verður sett:  
"Tá ið skattskyldug inntøka verður gjørd 
upp, verður sølupeningurin fyri "good-will" 
tikin við sum skattskyldug inntøka søluárið. 
2. stk. Keypspeningurin fyri "goodwill" 
sambært 2. stk. kann dragast frá í skatt-
skyldugu inntøkuni við eins stórum upp-
hæddum keypsárið og 9 næstkomandi ár. 
3. stk. Ikki avskrivað "goodwill" sambært 2. 
stk. kann dragast frá í sølupeninginum av 
"goodwill" ella dragast frá tað árið, virkið 
heldur uppat." 
 
10. Í § 62, 1. stk. verður skoytt uppí:  
"Fyri inntøku, sum sambært avgerð líkningar-
ráðsins ikki er A- inntøka, verður upplýsing-
arskyldan sambært § 118 varðveitt." 
 
11. Í § 110 verður sum nýtt 2. stk. sett.  
"Líkningarráðnum er heimilað at kunna 
kommunalu líkningarvaldini um ognar-
uppgerðirnar." Núverandi 2. og 3. stk. 
verða broytt til ávíkavist 3. og 4. stk. 
 
12. Í § 147, nr. 2 ganga út orðini: "avgerðir 
eftir 60. gr. , 3. og 4. stk. 63. gr., 4. stk., 68. 

gr., 80. gr. ella 82. gr." og í staðin verður 
sett: "avgerðir eftir § 62, 1. og 2. stk., § 68, 
§ 69, § 72, 1. stk. og § 73." 
 
§ 2. Reglurnar í § 35a fáa eisini gildi fyri 
sølu ella avhending av "goodwill" til parta-

feløg, sum eru innsend til skrásetingar 16. 
december 1985 ella seinni. 
 
§ 3. Lógin fær gildi frá og við 16. december 
1985. Samstundis fer løgtingslóg nr. 23 frá 
9. mai 1985 um broytingar í løgtingslóg um 
landsskatt og kommunuskatt úr gildi. 

 
 
 
 

38.1985 Broytingar í skattalógunum 
 
Ár 1985, mánadagin 16. desember legði Jóngerð Purkhús, landsstýrismaður, vegna landsstýrið fram 
soljóðandi 
 

I Uppskot 
til 

løgtingslóg um broytingar í løgtingslóg um landsskatt og kommunuskatt 
 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinri broytingum verða 
gjørdar hesar broytingar: 
 
1. Í § 1 verður sett sum nýtt nr. 15: 
»15) Íløgufeløg, í tann mun tey hava inntøku av vinnu, her uppi í vinning við keyp og sølu av virðis-
brøvum, rentutilskriving, v.m.« 
 
2. Í § 2, stk. 1, verður sett sum litra g): 
»g) fáa vinningsbýti úr Føroyum.« 
 
3. Í § 21 verður 4. stk. orðað soleiðis: 
»4. stk. Partafelag skal yvirtaka ognir frá verandi virki til handilsvirði. Persónliga rikið vinnuvirki kann 
tó umskipast til nýstovnað partafelag eftir reglununum ásettar í løgtingslóg um umskipan av persónliga 
riknum vinnuvirki til partafelag.« 
 
4. Í § 29 verður sett sum nýtt nr. 15: 
»15) Rentutilskriving av innilæstum dýrtíðarviðbótum, sambært lóg nr. 7 frá 9. januar 1980 um lønmod-
tagernes dyrtidsfond.« 
 
5. § 31, d) verður broytt soleiðis: 
»d) Peningur, sum í útgerðarstarvi á sjónum verður lagdur niðurfyri til klassingar og umvælingar av 
skipi. Hesar avsetingar tilsamans kunnu í mesta lagi verða 10% av tí fyrstu 1.000.000 kr. av útvegann-
arvirðinum og 5% av útvegannarvirðinum omanfyri 1.000.000 kr. og kunnu berí verða gjørdar undir 
emum av vinningi í rakstri skipsins áðrenn gjørdar avskrivingar. Avsetingarnar skulu inntøkuførast aftur 
í seinasta lagi 
4. inntøkuár aftaná avsetingarárið ella tað árið, skipið verður latið av hondum. 

6. Í § 33, nr. 7) verður »1. oktober« broytt til: »l. juli«, 
 
7. § 33, nr. 8 g) verður orðað soleiðis: 
»g) Tær føstu upphæddirnar, ið nevndar eru í a) til f) verða ásettar av Líkningarráðnum í seinasta lagi 1. 
juli galdandi fyri komandi inntøkuár.« 
8. Í § 41, 4. stk., detta burtur orðini: »Í ivamálum hevur landsstýrið ta endaligu avgerðina.« 
 
9. Í § 41, 5. stk. detta burtur orðini: »Í ivamálum hevur landsstýrið ta endaligu avgerðina.« 
 
10. Í § 41 verður sett sum nýtt stk. 7: 
»Líkningarráð Føroya hevur í ivamálum um skattligt tilhald ta endaligu avgerðina, og kann við 
kunngerð áseta merri reglur hesum viðvíkjandi.« 
 
11. Í § 62, 1. stk. verður skoytt uppí: 
”Fyri inntøku, sum sambært avgerð líkningarráðsins ikki er A-ínntøka, verður upplýsingarskyldan 
sambært § 118 varðveitt.« 
 
12. Í § 147, nr. 2 ganga út orðini: »avgerðir eftir 60. gr., 3. og 4. stk., 63. gr., 4. stk., 68. gr., 80. gr. ella 
82 gr.« og í staðin verður sett: »avgerðir eftir § 68, § 69, § 72, 1. stk. og § 73.« 
 
§ 2. 
Henda lóg fær gildi frá og við 16. december 1985. 
 
…………………………… 
………………………….. 
 
 
Viðmerkingar:   
 
     Verandi uppskot landsstýrisins til broytingar í galdandi skattalóggávu, er eitt natúrligt framhald av 
teimum broytingum, sum settar vóru í gildi á vári 1985.  
     Í uppskotinum um broytingar í samtíðarskattalógini verður í fyrstu syftu miðað ímóti at útbyggja og 
javnstilla lóggávuna, soleiðis at hon betur samsvarar teimum krøvum og loysir teir praktisku trupul-
leikar, sum støðugt taka seg upp innan hetta víttfevnandi og torgreidda lóggávuøki.  
     Í aðru syftu verður miðað ímóti at gera greiniligari og meira fullfíggjaðar reglur, soleiðis at sleppast 
kann undan misskiljingum og trupulleikum í samband við tulkingina og útinnanina av teimum einstøku 
lógarreglunum.  
     Tey sokallaðu íløgufeløgini, hvørs endamál einahelst hevur verið, at útvega limunum ein skattafrían 
vinning við m.a. keyð og sølu av virðisbrøvum v.m., verða sambært uppskotinum til fulnar at skatta av 
staðfestum vinningi í samband við hetta virksemi. Ein onnur avgerandi broyting í uppskotinum í mun til 
galdandi skattalóg er, at partafelag nú skal yvirtaka verandi vinnuvirki til handilsvirði, og ikki sum áður 
til bókført ella annað rímuligt virðismett virði. Hervið verður ein umskipan av virki til partafelag 
javnstillað við eina og hvørja avhending ella sølu í fríum handli. Uppgerðin verður tískil at fremja 
samsvarandi teimum reglum, ið galda fyri sølu millum óvildugar persónar við tí úrsliti, at skattligu av-
leiðingarnar av eini tílíkari umskipan verða tær somu, sum fyri eina møguliga sølu til vanligt 
marknaðarvirði.  
     Broytingarnar í avskrivingarlógini hava til endamáls at útbyggja reglurnar um skatt av vinningi í 
samband við sølu av bygningum. Skotið verður upp, at bygningur og grundøki verða gjørd upp undir 

einum. Henda broyting er einahelst grundað á ta sannroynd, at tað mest sum er ógjørligt í hvørjum 
einstøkum føri at skyna millum virði av ávikavist bygningi og grundøki. Ein onnur týðandi broyting í 
mun til verandi lóggávu er tann, at staðfestur vinningur í samband við sølu av bygningi ella grundøki nú 
verður at rokna sum vanlig skattskyldug inntøka. Hetta ber í sær, at uppgerð í samband við serstakt 
avgjald við sølu av bygningi ikki longur nýtist at verða útvegað. Hereftir verður tílík inntøka at geva upp 
á sjálvuppgávuni eins og vanlig skattskyldug inntøka.  
     Fyri at gera skipanina í samband við skatting av vinningi við sølu av vinnuligum bygningum meira 
rímuliga og samsvarandi einum veruliga staðfestum vinningi, verður skotið upp at regulera útvegan-
arpeningin fyri bygningin ájavnt prístalinum. Hetta letur seg í royndum væl gera samsvarandi teimum 
prístalsásetingum, ið galdandi hava verið síðan 1. juli 1939.  
     Ásannandi, at tað føroyska vinnulívið er ov einstáttað, og at íløgurnar í stóran mun verða miðsavn-
aðar innan ávís vinnuøki, verður mett, at ein ítøkiligur tørvur er á at fáa broytt reglurnar í avskrivingar-
lógini soleiðis, at reglurnar um flyting verða gjørdar smidligari og meira tíðarhóskandi. Fyri ikki fram-
haldandi at kroysta menn at seta pening í skip, og sostatt avmarka óneyðugar íløgur í fiskiflotan, verður 
skotið upp, at javning av negativari saldo hereftir eisini kann verða gjørd við útveganum av teimum í 1. 
kap. nevndu rakstrargøgnum til vinnuliga nýtslu burturav. Hetta ber í sær, at peningur, sum áður var 
bundin í fiskivinnuni, nú kann verða nýttur til t.d. vinnuskapandi íløgur á landi. Mett verður, at nevndu 
broytingar í avskrivingarlógini fara at gagna føroyska vinnulívinum. Tað verður ein størri spjaðing í 
íløgunum, og verður hetta sjálvsagt ein óbeinleiðis eggjan til at gera føroyska vinnulívið meira 
fjøllbroytt enn higartil.  
 
 
  Viðmerkingar til tær einstøku greinirnar:   
 
1. Løgtingslóg nr. 86 frá 1. september 1983 um landsskatt og kommunuskatt.  
 
§ 1. nr. 15. Tað verður nú positivt staðfest, at íløgufeløg eru fult skattskyldug av inntøku stavandi frá 
keypi og sølu av virðisbrøvum, umframt av staðfestum rentuvinningi, kursvinningi v.m. Undir regluna 
koma øll feløg, antin hesi heilt ella bert partvís reka tílíkt virksemi. Um felagið hevur annað heiti ella 
endamál enn frammanfyri tilskilað er uttan týdning, tá ið tað er veruliga virksemið, ið er avgerandi fyri 
antin skattseting skal fara fram ella ikki.  
 
§ 2, 1. stk. verður broytt soleiðis, at nýtt litra g) kemur aftrat verandi reglum. Her verður ásett, at 
persónar undir avmarkaðari skattskyldu verða at skatta av vinningsbýti úr Føroyum. Frammanundan var 
ikki greidliga tilskilað, antin bæði fult og avmarkað skattskyldugir persónar ella einans fult skattskyld-
ugir persónar skuldi skattast av vinningsbýti úr Føroyum, sbr. § 30. Hesin ivi verður nú beindur av 
vegnum við eini beinleiðis staðfesting av, at eisini avmarkað skattskyldugir persónar skulu svara skatt av 
vinningsbýti úr Føroyum.  
 
§ 21, 4. stk. verður broytt soleiðis, at partafelag nú skal yvirtaka ognir frá verandi virki til handilsvirði, 
t.v.s. veruliga marknaðarvirði. Tann áður galdandi reglan um, at nýstovnað felag kunnu yvirtaka ognir 
frá verandi virki til skattliga bókført virði ella annað rímuligt virðismett virði fellur hervið burtur. Tá ið 
tað hereftir verður sanna handilsvirðið, sum skal mynda grundarlag undir uppgerðini, kemst undan 
teimum trupulleikum, sum standast av at áseta og meta um eina upphædd svarandi til eitt sonevnt annað 
rímuligt virðismett virði.  
     Umskipan av verandi virki til partafelag kann tó fara fram uttan skattligar avleiðingar eftir teimum 
serligu fyriskipanum í løgtingslóg um umskipan av persónliga riknum vinnuvirki til partafelag. Eru 
fortreytirnar í nevndu lóg loknar, kann ein umskipan verða framd uttan at hetta ber í sær skattligar 
avleiðingar fyri stovnaran.  

§ 29. nr. 15. Undantiknar skattskyldi í Føroyum verða hereftir rentutilskrivingar av innilæstum dýrtíð-
arviðbótum sambært serstaka danska lóg, sum fyrisetur, at nevndu viðbøtur eru undandrignar ræði 
ánarans til hesin hevur rokkið pensiónsaldur, verður avlamin, flytur endaliga burtur v.m.  
 
Í § 31, d) er gjørd tann broyting, at partaeigarar og aðrir, sum á ein ella anna hátt eiga lut í skipi, 
galdandi frá 1. januar 1986, ikki einsæris kunnu draga frá og leggja niður fyri til klassingargrunn. Við 
orðingini í lógini um at hetta bert kann fara fram undir einum, verður tann regla staðfest, at ein slík 
avseting einans kann verða gjørd av sjálvum felagnum ella reiðarínum. Henda avseting kann somuleiðis 
einans verða framd í vinningi av skiparakstri áðrenn gjørdar avskrivingar. Harvið kann ikki økjast um 
eitt frammanundan ásannað hall orsakað av umrøddu avsetingum í klassingargrunn. Sambært áseting-
unum í lógini, skal klassingargrunnurin inntøkuførast í samband við, at skipið verður latið av hondum. Í 
hesum sambandi er tað ikki nóg mikið til tess at reglan fær gildi, at partreiðarí ella annar lutaeigari í 
skipi selur sín part til annan uttanfyristandandi keypara. Klassingargrunnurin hoyrir sambært omanfyri 
standandi til sjálvt skipið, og skal tískil bert inntøkuførast í teimum førum, talan er um heilt nýggj 
eigaraviðurskifti. Nýggju eigararnir koma sambært nevndu reglu til fulnar í stað gomlu eigaranna 
(succedera) og verður sostatt ikki talan um eina lutfalsliga inntøkuføring av klassingargrunni í samband 
við eina avhending frá einum partreiðara til annan. Klassingargrunnurin verður í samband við sáttmálan 
um keyp av skipi yvirtikin av nýggja eigaranum í tí lutfalli, hesin er eigari í skipinum. Hesin tekur 
sostatt við einum ávísum ágóða umframt eini sokallaðari "latentari" skattabyrðu, sum fellur til gjald-
ingar, tá ið áður umrøddu treytir um avhending ella 4. árs freistin í lógini eru loknar. Ein uppgerð og 
inntøkuføring av parti í klassingargrunni í samband við sølu av pørtum í skipi, nýtist sostatt ikki at verða 
framd sambært hesum reglum.  
 
Í § 33, nr. 7) verða ongar stórvegis broytingar gjørdar uttan bert at framskunda útrokningina av 
løntakarafrádráttinum, soleiðis at útrokningin hereftir verður grundað á juli prístalið í staðin fyri prístalið 
pr. 1. oktober. Henda broyting er einahelst gjørd av praktiskum orsøkum, nevniliga vegna tess, at tann 
prístalsásetta reguleringin í løntakarafrádráttinum helst skal verða tøk í hampuligari góðari tíð innan 
ásetanina av fyribilsskattaskránni sambært reglunum í § 67 til § 76.  
 
Broytingarnar í § 33, nr. 8, g) eru somuleiðis grundaðar á tey viðurskifti, sum umrødd eru undir 
viðmerkingunum til § 33, nr. 7, nevniliga, at teir prístalsútroknaðu frádráttirnir helst skulu verða tøkir, tá 
ið fyribilsskattaskráin verður avgreidd pr 1. oktober í hvørjum ári undan skattaárinum.  
 
§ 41. Grundarlagið fyri broytingunum í § 41 er einahelst eitt ynski um, at umsitingin við tí innliti og 
teimum royndum, sum eru grundaðar á eina loypandi málsviðgerð, verður heimilað at áseta meira 
greiniligar og fullfíggjaðar reglur á einum øki, sum støðugt hevur elvt til tvídrátt millum tær ymsu 
kommunurnar.  
     Líkningarráð Føroya verður við hesum heimilað at taka avgerð í ivamálum um skattligt tilhald, og 
somuleiðis við kunngerð at áseta nærri reglur fyri hvørji sjónamið, ið innan fyri lógarinnar karmar, skulu 
leggjast til grund og vera avgerandi fyri skattligum tilhaldi.  
 
§ 62, 1. stk. Uppskotið um at varðveita upplýsingarskyldu arbeiðsgevarans hóast ein ávís inntøka eftir 
avgerð líkningarráðsins verður staðfest sum ikki verandi A inntøka, er grundað á ein ítøkiligan tørv hjá 
arbeiðsgevaraeftirlitinum at varðveita eftirlitið við teimum her nevndu útgjaldingum, sum nú fara uttan 
um afturhaldsskipanina. Fyri at lætta um avgerð líkningarráðsins í samband við ein møguligan tørv, at 
fáa umskipa A inntøku til B inntøku verður tí skotið upp at upplýsingarskyldan verður varðveitt.  

§ 147, nr. 2. Broytingarnar í hesi lógarreglu eru einans reguleringar, ið eru liður í eini ætlan um at 
javnstilla og fáa betur samljóð millum tær einstøku lógarreglurnar innan skattalóggávuna.  
 
…………………….. 
………………….. 
 
 

Álit 
í 

Málini nr. 38: Broytingar í skattalógunum, 39: Umskipan av persónliga riknum vinnuvirki til partafelag, 
40: Skattur av vinningi í sambandi við sølu av virðisbrøvum vórðu løgd fram av landsstýrinum tann 16. 
desember 1985, meðan løgtingsmá nr. 34: Broyting í løgtingslóg um skattligar avskrivingar varð lagt 
fram av Fólkaflokkinum 11. desember 1985.  
     Øll 4 málini vórðu viðgjørd undir einum 14. januar 1986 og vórðu eftir 1. viðgerð beind í skatta-
nevndina.  
     Skattanevndina hevur viðgjørt málini og hevur býtt seg í ein meiriluta og tveir minnilutar.  
     Meirilutin (Heine O. Heinesen, Hilmar Kass og Poul Jacob Olsen) metir, at samráðingarnar í 
skattanevndini góvu tað úrslit, at meirilutin tekur undir við uppskotum landsstýrisins, men setir tó fram 
fylgjandi broytingaruppskot í løgtingsmáli nr. 38: Broytingar í skattalógunum.  
 
 

Broytingaruppskot 
til I: 

   
Í § 1 verður sett sum nýtt pkt. 11, og verða pkt. 11 og 12 til 12 og 13: 
"11) § 43, 1. stk. verður soleiðis orðað:  
 "Bygda(r)ráðið kann, um tað ikki heldur, at skattakommunan hjá einum skattskyldugum 1. oktober er 
tann rætta jvb. § 41, 2.- 6. stk., kæra um hetta áðrenn 1. mai árið eftir. Um hin skattskyldugi er settur í 
skatt sambært 2. stk., er kærufreistin 5 mánaðir aftan á, at skattskyldan hevur tikið við. Skattaborgarin 
kann kæra um avgerðina innan 3 mánaðir aftan á, at hann hevur fingið fráboðanina um, til hvørja 
kommunu, hann er tilhaldsskattskyldugur. Um kommunurnar ikki eru samdar um, til hvørja kommunu 
ein persónur er kommunuskattskyldugur, ella semja ikki kann fáast við ein persón um hetta, kann 
spurningurin leggjast fyri líkningarráðið. Tó kann skattaborgarin innan 4 vikur aftan á, at hann hevur 
fingið boð um úrskurð líkningarráðsins kæra avgerðina til landsstýrið."  
 
........................................................   
................................................ 
 
Minnilutin (Jógvan Sundstein) hevur hesar viðmerkingar:  
 
Aftaná at lóggáva í apríl 1985 varð framd um at skatta kapitalvinning (incl. inflatiónsvinning) av skipum 
og bygningum, hevur tað verið alsamt meira neyðugt at skipa eina lóggávu, sum ger tað møguligt 
alternativt at nýta hesar vinningsupphæddir óskattaðar í vinnulívinum. Hetta kann gerast við, at slíkar 
upphæddir kunnu endurinvesterast og nýtast sum forskotsavskriving í onnur tól enn tey seldu. Fyri at 
hendan skipanin kann virka og vera neutral mótvegis vinnuni, eigur tað at vera frít at velja hvørji gøgn, 
ein selur, og hvørji ein keypir. Tað má vera viðurskiftini hjá tí einstaka virkinum, sum avgera hetta.  
     Tí legði Fólkaflokkurin fram lógaruppskot í tingmáli nr. 34/1985 um at broyta avskrivingarlógina 
eftir hesum sjónarmiðum. Sama uppskotið legði flokkurin eisini fram í apríl 1985 í tingmáli nr. 82/1984, 
men tá varð tað felt.  

     Í landsstýrisuppskotinum í tingmáli nr. 38/1985 er bert gingið tað lítla stigið framá, at søluvinningur 
frá skipum kann nýtast til íløgu í maskinur og tól. Hetta er alt ov lítið sæð í einum heildarljósi, og er 
hetta heldur ikki neutralt mótvegis fríum vinnuvali. Aftaná 1. viðgerð og orðaskifti annars um málið, sær 
tað tó út til, at ein ávísur bati er á veg. Landsstýrisflokkarnir í skattanevndini hava sett fram uppskot um, 
at søluvinningur frá skipum eisini skal kunna nýtast til vinnuligar bygningar. Hetta er sum sagt ein bati, 
sjálvt um samgongan enn er komin alt ov stutt á hesum øki.  
     Tað er tí av allarstørsta týdningi fyri framhaldandi vinnulívsútbygging í Føroyum við størst møgu-
ligari eginfíggjan, at uppskotið frá Fólkaflokkinum,tingmál nr. 34/1985, verður samtykt.  
     Í tingmáli nr. 38/1985 hevur samgongan eisini uppskot um, at um persónur ella persónar skipa egið 
vinnuvirki um til partafelag, skulu virðini yvirdragast til handilsvirði. Hetta skapar stórar trupulleikar 
fyri vinnuna, av tí at slíkt í fleiri førum útloysir ein stóran skatt, sum minkar um eginfíggjanina og 
møguleikarnar fyri framhaldandi rakstri. Har afturat gevur tað stórar praktiskar trupulleikar at finna 
handilsvirðið.  
     Fólkaflokkurin gongur tí ímóti hesum uppskoti. Um uppskotið kortini verður samtykt, er tingmál nr. 
39/1985, ein neyðloysn, sum tó helst má endurskoðast aftur heilt skjótt.  
     Hækkingin av partafelagsskattinum (tingmál nr. 38/1985) upp til 49% fyri alla skattskyldugu inntøku 
kann heldur ikki góðtakast undir verandi umstøðum og als ikki, tá ikki vinningsbýtisskatturin samstundis 
verður lækkaður. Her verður jú talan um økta dupultskatting.  
      
Tingmál nr. 40/1985, skatting av vinningi av virðisbrøvum, er, sjálvt um talan bert er um virðisbrøv ein 
hevur havt styttri enn 3 ár, størsti ágangur í langa tíð á íløguhugin í føroyskt vinnulív, og má síggjast 
sum byrjanin til skatting av uppsparing. Hetta er nakað nýtt í føroyskari skattalóggávu. Kanska vísa 
avleiðingarnar seg ikki fyrrenn um nøkur ár, men tann búskaparliga støða, land okkara er í, krevur tað 
øvugta av tí førda politikkinum, nevniliga at skundað verður undir størri uppsparing og størri eginkapital 
í vinnuvirkjum okkara.  
     Samanumtikið mælir minnilutin (Jógvan Sundstein) til at samtykkja tingmál nr. 34/1985 (Fólka-
floksuppskotið) og til ikki at atkvøða fyri landsstýrisuppskotunum, burtursæð frá einstøkum pørtum, 
sum undir verandi umstøðum kunnu vera til ein vissan bata.  
 
     Ein annar minniluti (Pauli Ellefsen úr Sambandsflokkinum) kann sum heild ikki taka undir við 
uppskotum landsstýrisins og uppskoti Fólkafloksins um broytingar í skattalógunum.  
     Tó kann beinanvegin viðmerkjast, at okkurt er innihildið í hesum lógeruppskotum, sum minnilutin 
kann atkvøða fyri.  
     Umrøddu uppskotini koma, verða tey samtykt, sum frá líður at gera tað munandi trongari og truplari 
hjá okkara vinnulívi at virka. Skattliga sjónarmið Sambandsfloksins er væl kent. Í undanfarna valskeiði 
eydnaðist tað Sambandsflokkinum at taka nøkur fá og smá stig fram móti einari rímiligari og rættvísari 
skattaskipan, sum ber í sær, at vinnan sjálv sleppur rímiliga lætt, skattliga sæð, meðan tað samstundis 
verður tryggjað, at teir sum vinnuna eiga, gjalda skatt av tí teir fáa út úr vinnuni, bæði sum løn og sum 
avkast.  
      
Um tey einstøku lógaruppskotini er at siga:  
  
Løgtingsmál nr. 38/1985: Broytingar í skattalógunum. Hetta uppskot inniheldur broytingar um fleiri 
ymisk viðurskifti. Nevnast kann broytingin í § 21, 4. stk. í skattalógini um nýstovnan av partafeløgum. 
Hesum uppskoti tekur minnilutin ikki undir við. Minnilutin átalar harðliga, at sitandi samgonga hækkar 
skattin hjá partafeløgum. Hækkingin kemur at raka tey smáu feløgini, spírarnar í okkara vinnulívi, og 
seinka hesum í at mennast til frama fyri samfelagið. Í staðin átti landsstýrið at gingið víðari fram eftir tí 
leið, sum undanfarna landsstýri gekk. Minnilutin setir fram broytingaruppskot til uppskot landsstýrisins. 
Har aftur ímóti kann minnilutin taka undir við teimum ájourføringum í lóg um íløgugrunnar, sum 

landsstýrið hevur uppskot um (at hækka kr. 1.200,- upp í 4.000,-), og í avskrivingarlógini, sum Fólka-
flokkurin hevur uppskot um (at hækka kr. 50.000 til kr. 80.000). Minnilutin kann ikki taka undir við 
uppskoti landsstýrisins, og heldur ikki við uppskoti Fólkafloksins, um skatting av vinningi í samband við 
sølu av bygningum. Minnilutin tekur tó undir við tí broyting, at ein negativ saldo frá skipum eisini kann 
nýtast til avskriving upp á rakstrargøgn uppi á landi eins til ávísir bygningar, eins og negativ saldo frá 
rakstrargøgnum eisini kann nýtast til avskrivingar upp á ávísar bygningar.  
      
Løgtingsmál nr. 39/1985: Umskipan av persónliga riknum vinnuvirki til partafelag.  
     Í staðin fyri at samtykt eina langa serstaka lóg um hesi viðurskifti, so kundi spurningurin verið 
loystur við einari minni broyting av § 21, 4. stk. í skattalógini. Tær einstøku reglurnar í fyriliggjandi 
lógaruppskoti gera tað nakað truplari fyri vinnuni at umskipa virkir til partafeløg, uttan at hetta í serligan 
mun gagnar tí almenna ella heildini annars.  
     Løgtingsmál nr. 40/1985: Skattur av vinningi í sambandi við sølu av virðisbrøvum.  
     Minnilutin metir hetta uppskot vera púra óneyðugt. Tá talan er um spekulatión í sambandi við 
nýstovnan av partafeløgum, sum í ein ávísan mun ivaleyst hevur funnið stað, er nóg mikið at gera eina 
lítla broyting í verandi lógarreglu. Sambandsflokkurin skjýtur upp, at galdandi 2 ára regla verður broytt 
soleiðis, at vinningur við sølu av partabrøvum, har partafelagið er minni enn tvey ára gamalt, verður 
skattskyldugur. Hendan reglan loysir sjálvan spurningin, men gevur annars ikki smáum og størri 
partaeigarum teir praktisku trupulleikar, sum landsstýrisuppskotið kemur at geva.  
     
Løgtingsmál nr. 34/1985: Broyting í løgtingslóg um skattligar avskrivingar v.m.  
     Í uppskotinum leggur fólkaflokkurin upp til eina prinsippbroyting í okkara skattalóggávu, sum 
minnilutin metir sera vandamikla. Eftir uppskoti Fólkafloksins skal ein vinnulívsmaður sleppa at avgera, 
um hann rekur skattliga ella ikki skattliga vinnu. Tá ein bygningur verður keyptur, skal keyparin siga 
frá, um hann ynskir at avskriva og gjalda skatt við sølu av bygninginum, ella um hann ikki ynskir at 
avskriva og fáa skattafrían vinning burturúr søluni av bygninginum.  
     Fyri tað fyrsta kann minnilutin ikki medvirka til skatting av vinningi upp á vinnulívsbygningar. Fyri 
tað næsta vil minnilutin ávara løgtingið ímóti yvirhøvur at koma inn á eina sovorðna lóggávu. Hvat 
hevði tað næsta uppskotið blivið. Ivaleyst at ein ikki skal skatta av yvirskoti, um ein letur vera við at 
draga rakstrarútreiðslurnar frá.  
     Út frá hesum viðmerkingum setir minnilutin fram soljóðandi  
 
 

broytingaruppskot 
 

til uppskot landsstýrisins: 
............................................... 
 
Í løgtingslóg nr. 86 um landsskatt og kommunuskatt verður skoytt uppí í § 27: 
»Verður partabræv selt áðrenn 2 ár aftan á stovnanina av viðkomandi partafelag, er ágóði við søluni at 
rokna sum skattskyldug inntøka.” 
 
2. viðgerð 13. februar 1986. Viðgerðin var felags fyri málini 38, 39, 40 og 34. Uppskot 1: §§ 1 og 2 til 
pkt. 10 vórðu samtyktar við 17-1 atkvøðum, pkt. 11 og 12 vórðu samtykt við 17-1, § 2 varð samtykt við 
17-8. Uppskot II: § 1 varð samtykt við 17-7. § 2 varð samtykt við 17-9, at málið skuldi fara soleiðis 
samtykt til 3. viðgerð, varð samtykt við 17-9 atkvøðum. Uppskot III: § 1 varð samtykt við 29-0, § 2 varð 
samtykt við 17-5, at málið skuldi fara til 3. viðgerð soleiðis samtykt, varð samtykt vi(I 17-1. Uppskot 
IV: § 1 varð samtykt við 17-1. 

Málið varð aftur beint í skattanevndina, sum 20. mars 1986 legði fram soljóðandi: 
 

Álit II 
 
Undir viðgerðini tann 13. í hesum varð samtykt at beina málið aftur í skattanevndina. 
 
Nevndin hevur viðgjørt málið av nýggjum. 
 
Meirilutin (Poul J. Olsen, Heini O. Heinesen og Hilmar Kass) setir í staðin fyri uppskotið frá lands-
stýrinum og uppskotið í fyrra álitinum fram fylgjandi: 
 
 

I Uppskot 
til 

løgtingslóg um broytingar í løgtingslóg um landsskatt og kommunuskatt. 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinri broytingum verða 
gjørdar hesar broytingar: 
 
1. Í § 1 verður sett sum nýtt nr. 15: 
15) Íløgufeløg, í tann mun tey hava inntøku av vinnu, her uppií vinning við keyp og sølu av virð-
isbrøvum, rentutilskriving, v. m.« 
 
2. Í § 2, stk. 1, verður sett sum litra g): 
»g) fáa vinningsbýti úr Føroyum.« 
 
3. Í § 21, verður 4. stk. orðað soleiðis: 
4. stk. Partafelag skal yvirtaka ognir frá verandi virki til handilsvirði. Persónliga rikið vinnuvirki kann tó 
umskipast til nýstovnað partafelag eftir reglunum ásettar í løgtingslóg um umskipan av persónliga 
riknum vinnuvirki til partafelag.« 
 
4. Í § 27, 2. punktum ganga orðini »skip eins og« út. 
 
5. Í § 29 verður sett nýtt nr. 15: 
»15) Rentutilskriving av innilæstum dýrtíðarviðbótum, sambært lóg nr. 7 frá 9. januar 1980 um »løn-
modtagernes dyrtidsfond.« 
 
6. § 31, d) verður broytt soleiðis: »d) Peningur, sum í útgerðarstarvi á sjónum verður lagdur niðurfyri til 
klassingar og umvælingar av skipi. Hesar avsetingar tilsamans kunnu í mesta lagi verða 10% av tí fyrstu 
1.000.000 kr. av útvegannarvirðinum og 5% av útvegannarvirðinum omanfyri 1.000.000 kr. og kunnu 
bert verða gjørdar undir einum av vinningi í rakstri skipsins áðrenn gjørdar avskrivingar. Avsetingarnar 
skulu inntøkuførast aftur í seinasta lagi 4. inntøkuár aftaná avsetingarárið ella tað árið, skipið verður 
latið av hondum. 
 
7. Í § 33, nr. 7) verður »1. oktober« broytt til: ”1. juli«. 
 
8. § 33, nr. 8 g) verður orðað soleiðis: 

”g) Tær føstu upphæddir, ið nevndar eru í a) til f) verða ásettar av Líkningarráðnum í seinasta lagi 1. juli 
galdandi fyri komandi inntøkuár.« 
 
9. Sum nýggj § 35 a) verður sett: ”Tá í skattskyldug inntøka verður gjørd upp, verður sølupeningurin 
fyri ”goodwill« tikin við sum skattskyldug inntøka søluárið.  
2. stk. Keypspeningurin fyri ”goodwill” sambært 2. stk. kann dragast frá í skattskyldugu inntøkuni við 
eins stórum upphæddum keypsárið og 9 næstkomandi ár. 
3. stk. Ikki avskrivað ”goodwill” sambært 2. stk. kann dragast frá í sølupeningi av ,,goodwill,, ella 
dragast frá tað árið, virkið heldur uppat.« 
 
10. Í § 62, 1. stk. verður skoytt uppí 
»Fyri inntøku, sum sambært avgerð líkningarráðsins ikki er A-inntøka, verður upplýsingarskyldan 
sambært § 118 varðveitt.« 
 
11. Í § 110 verður sum nýtt 2. stk. sett: 
»Líkningarráðnum er heimilað at kunna kommunalu líkningarvaldini um ognaruppgerðirnar.« Nú-
verandi 2. og 3. stk. verða broytt til ávikavist 3. og 4. stk.« 
 
12. Í § 147, nr. 2 ganga út orðini: »avgerðir eftir 60. gr., 3. og 4. stk., 63. gr., 4. stk., 68. gr., 80. gr. ella 
82. gr.,« og í staðin verður sett: »avgerðir eftir § 62, 1. og 2. stk., § 68, § 69, § 72, 1. stk. og § 73.« 
 
§ 2. 
Reglurnar í § 35a fáa eisini gildi fyri sølu ella avhending av »goodwill« til partafeløg, sum eru innsend 
til skrásetingar 16. december 1985 ella seinni. 
 
§ 3. 
Lógin fær gildi frá og við 16. december 1985. Samstundis fer úr gildi løgtingslóg nr. 23 frá 9. mai 1985 
um broytingar í løgtingslóg um landsskatt og kommunuskatt 



 
 

Løgtingslóg nr. 41 frá 5. mai 1987 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt verður "15.000 
kr." í § 33, nr. 11 broytt til "20.000 kr 

 
§ 2. Henda lóg kemur í gildi beinan vegin. 

 
 
 
 
 

122. Skattligur stuðul til sjálvfíggjan av útbúgving 
 
Ár 1987, týsdagin 31. mars legði Óli Breckmann, løgtingsmaður, vegna Fólkaflokkin fram soljóðandi 
 
 
 Viðmerkingar:   
 
     Uppskotið miðar ímóti at bøta møguleikarnar hjá føroyskum ungdómi í útbúgving uttanlands at 
sjálvfíggja læruna við loyvi at vinna meiri inntøku í frítíðini, sum teim ikki tørvar at rinda skatt av.  
     Eitt lógaruppskot í tráð við hetta uppskot kann verða avmarkað til ta broyting í løgtingslóg nr. 86 frá 
1. september 1984 um landsskatt og kommunuskatt, § 33, nr. 11, har verandi mestaupphædd 15.000 kr. 
verður hækkað upp í t.d. 25 ella 30.000 fyri árið.  
     Uppskotið er bert ætlað at veita føroyingum, og ikki útlendingum, í frítíðararbeiði í Føroyum bøttar 
skattafríar inntøkumøguleikar. Útlendingar eiga at rinda skatt av allari inntøkuni.  
     Tá nýggja skattainnkrevjingin fór at virka, vístu fleiri feløg hjá føroyingum í útbúgving á, at tann 
møguleiki, tey fyrr høvdu til at sjálvfíggja part av útbúgvingini við t.d. útsettum skatti, nú fall burtur.  
     Víðari varð mælt til - og eisini tikið undir við frá politiskari síðu, at henda nú skattlagda inntøka 
skuldi verða samsýnt á annan hátt frá almennari síðu.  
     Undanfarna samgonga hækkaði trífalt stuðulin á fíggjarlógini til alla hægri útbúgving til tess at bøta 
um lestrarstuðuls- og lestrarlánsorku landskassans til ungar føroyingar.  
     Henda samgongan, sum tá venaði seg illa saman við feløgum teirra lesandi um versnaðu fíggjan-
narrmøguleikarnar undir fyrra landsstýri, hækkaði bert fíggjarlógarupphæddina til hægri lestur við 50% 
og hevur ikki enn broytt skattleggingina av lestrarungdómi.  
 Eitt uppskot frá Fólkaflokkinum nú í vetrartingsetuni um at loyva øllum fólki, ið skulu undir læru, eina 
skattafría inntøku frammanundan, varð felt av hesi samgongu.  

     Hetta uppskot hevði bøtt um møguleikarnar hjá føroyingum at forvinna skattafrítt ein størri part av tí, 
ið ein og hvør lærutíð kostar. Tað er bæði hugaligari og persónliga meiri mennandi at sjálvfíggja sum 
mest av egnum læruútreiðslum.  
     Sambært upplýsingum frá Líkningarráðnum vóru knapt 600 føroyingar skrásettir sum lesandi ella 
undir útbúgving annars uttanlands í 1984, harav eini 20% høvdu inntøku undir 15.000 kr., sum er 
verandi fríkortsupphædd.  
     Stívliga 300 persónar høvdi inntøku millum 15.000 og 30.000 kr., og 70 persónar vóru skrásettir við 
inntøku omanfyri tær 30.000 kr.  
     Verður skattafría inntøkumarkið hækkað t.d. til 30.000 kr sum í hesum uppskoti, fær tann lesandi, ið 
er førur fyri at forvinna hesa upphædd, ein eyka skattalætta í samlaðum landsskatti upp á einar 4.000 kr. 
(umframt kommunuskatt).  
     Út frá frammanfyri nevndu tølum kann samlaða inntøkutapið hjá tí almenna metast til einar 2 milj. 
kr. íalt, harav landskassans partur er um 1,2 milj. kr. (komunanna 800.000 kr.).  
     Skattanevndin hjá løgtinginum - og landsstýrið, um uppskotið verður samtykt - eiga at finna útvegir 
fyri at broyta skattaskrásetingina soleiðis, at uppskotið bert umfatar føroyingar í frítíðarvinnu í Føroyum 
og ikki útlendingar.  
     Skattanevndin eigur eisini at kanna, í hvønn mun henda fríkortsupphæddin bert skal galda fyri 
landsskattin, av tí at tað neyvan er rætt uttan víðari at áleggja kommunum í Føroyum ein inntøkumiss, 
hóast hann bert er nakrar fáar hundrað túsund tilsamans.  
 
1. viðgerð 7. apríl. Málið varð beint í skattanevndina, sum 10. apríl legði fram soljóðandi 
 
 

Álit 
   
Málið varð lagt fram av Fólkaflokkinum tann 31. mars 1987 og undir fyrstu viðgerð tann 7. apríl 1987 
beint í skattanevndina.  
     Undir 2. viðgerð tann 13. apríl varð málið aftur í skattanevndina, sum hevur viðgjørt málið av nýggj-
um.  
 Nevndin hevur viðgjørt málið og býtt seg í ein meiriluta og tveir minnilutar.  
     Meirilutin (Poul J. Olsen, Hilmar Kass og Heini O. Heinesen) tekur undir við uppskotinum, at 
skattafría inntøkumarkið hjá persónum í útbúgving uttanlands verður hækkað við teirri grundgeving, at 
hesir hava kostnað av at koma til Føroya at vinna peningin.  
 Meirilutin mælir tó til, at hámarkið í hesum føri verður hækkað til kr. 20.000,-, og setir samsvarandi 
hesum fram soljóðandi  
 

Uppskot 
 

til 
 

Løgtingslóg um broyting í løgtingslóg um landsskatt og kommunuskatt. 
 
§ 1. Í løgtingslóg nr. 86 frá 1. september 1983 um landsskatt og kommunuskatt verður "15.000 kr." í § 
33, nr. 11 broytt til "20.000 kr.". 
 
§ 2. Henda lóg kemur í gildi beinan vegin. 
2. viðgerð 13. apríl 1987. Við 18-0 atkvøðum varð samtykt at beina málið aftur í skattanevndina, sum 
13. apríl legði fram soljóðandi 

Álit II 
 
Málið varð lagt fram av fólkaflokkinum tann 31. mars 1987 og undir fyrstu viðgerð tann 7. apríl 1987 
beint í skattanevndina.  
Undir 2. viðgerðu tann 13. apríl varð málið beint aftur í skattanevndina, sum hevði viðgjørt málið av 
nýggjum.  
Nevndin hevur viðgjørt málið og býtt seg í ein meiriluta og tveir minnilutar.  
Meirlutin (Poul J. Olsen, Hilmar Kass og Heini O. Heinesen) tekur undir við uppskotinum um at 
skattfría inntøkumarkið hjá persónum í útbúgving uttnalands verður hækkað við teirri grundgeving, at 
hesir hava kostnað av at koma til Føroya at vinna pening.  
Meirilutin mælir tó til, at hámarkið í hesum føri verður hækkað til kr. 20.000 og setir samsvarandi 
hesum fram soljóðandi 
 
 
 

uppskot 
 

til 
 

Løgtingslóg um broyting í løgtingslóg um landsskatt og kommunuskatt. 
 
§ 1. Í løgtingslóg nr. 86 frá 1. september 1983 um landsskatt og kommunuskatt verður "15.000 kr." í § 
33, nr. 11 broytt til "20.000 kr.". 
 
§ 2. Henda lóg kemur í gildi beinan vegin. 
 
 
Minnilutin (Jógvan Sundstein) tekur undir við uppskotinum og teirri hækking, sum er nevnd í viðmerk-
ingunum. Í øðrum lagi tekur minnilutin undir við uppskoti meirilutans.  
     Minnilutin (Agnar Nielsen) førir fram: Føroyingar hava í høvuðsheitum tað búsetingarmynstur, at 
hvør familja hevur síni egnu sethús at búgva í.  
     Og tað hevur áður verið soleiðis, at dreingr og ungir menn frá tí fyrsta, teir byrjaðu at forvinna sær 
nakrar krónur, ofta á umleið 14 ára aldri, settu peningin inn í sparikassa ella banka, fyri at spara saman, 
til at byggja sær hús fyri, tá teir seinri skuldu setast í búgv, og seta fót undir egið borð, meðan genturnar 
og tey ungu konufólkini løgdu stóra orku í at vinna sær útstýr til tær skuldu blíva húsmøður.  
     Tá var gerð av sethúsum í stóran mun gjørt sum ókeypis arbeiði, grundstykkini kostaðu lítið, og 
stundum vóru tey ókeypis, so at tey sum giftust og settust í búgv høvdu nakað at grunda sítt heim á.  
     Nú eru tíðirnar so ógvuliga nógv broyttar, nú ganga bæði konufólk og mannfólk í læru og skúla, ofta 
til tey eru eini 20-30 ára gomul. Hesa nógv øktu útbúgvingina hava bæði tey einstøku fólkini og sam-
felagið sum heild brúk fyri. Í hesi læru- og skúlatíð hava tey lítlar møguleikar at vinna sær nakran 
pening av týdningi, og mong eru tey sum eftir lokna útbúgvingartíð sita við eini lestrarskuld, samstundis 
sum tey eru komin í giftingarføran aldur og skulu setast í búgv.  
     Tað er eyðvitað, at tað fíggjarliga støðið hjá meginpartinum av teimum ungu í dag ikki kann verða 
gott, tá tey bæði skulu útbúgva seg til eitt yrki og setast í búgv samstundis, og tí kunnu tey koma út í 
stórar fíggjarligar trupulleikar, sum eisini kann føra til aðrar avleiðingar í tí ríkasta og mest umráðandi 
partinum av lívsskeiðinum.  
     Og tí heldur minnilutin tað vera rímuligt og rætt at tað almenna rættir eina hond til tey ungu í 
útbúgving. Við at hækka tað skattafría inntøkumarkið frá 15.000,- til 25.000,- kr. og setir minnilutin 
fram fylgjandi  

uppskot 

 
til 
 

løgtingslóg um broyting í løgtingslóg um landsskatt og kommunuskatt. 
 
§ 1. Í løgtingslóg nr. 86 frá 1. september 1983 um landsskatt og kommunuskatt verður "15.000 kr." í § 
33, nr. 11 broytt til "25.000 kr.". 
 
§ 2. Henda lóg kemur í gildi beinan vegin. 
 
Framhaldandi 2. viðgerð 13. apríl. Uppskot minnilutans í áliti II fall við 11-0 og burturdottið. Uppskot 
meirilutans § 1 samtykt við 28-0 atkvøðum. § 2 samtykt uttan atkvøðugreiðslu. Við 28-0 atkvøðum varð 
samtykt at beina málið soleiðis samtykt til 3. viðgerð. Uppskot uppskotsstillarans til samtyktar fall við 
10-0 atkvøðum.  
 
3. viðgerð 14. apríl. Málið endaliga samtykt við 28-0 atkvøðum. 
 
Lóg nr. 41 frá 5. mai 1987. 
 
 
 
 



 
 

Løgtingslóg nr. 54 frá 8. mai 1987 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinri 
broytingum verða gjørdar hesar broytingar: 
 
1. Í § 21, 2. stk. verður "landsstýrið" broytt til: 
"líkningarráðið". 
 
2. Í § 24, 2. stk., verður "§ 1, 1. stk. nr. 8-14" 
broytt til: "§ 1, 1. stk. nr. 8-15". 
 
3. § 25, nr. 3) verður orðað soljóðandi:  
"renta ella vinningur av skuldarbrøvum, parta-
brøvum og øðrum virðisbrøvum, av útistandandi 
fíggjarkrøvum og av útlæntum peningi, tó ikki 
renta av peningi innistandandi í føroyskum pen-
ingastovni ella postgiro sambært løgtingslóg nr. 
4 frá 26. mars 1953 og vinningsbýti frá parta-
feløgum v.m. skrásett í Føroyum sambært § 1, 
nr. 8." 
 
4. Í § 26, 3. stk. verður síðsta punktum orðað 
soljóðandi:  
"Líkningarráðið ásetir nærri reglur fyri upp-
gerðina." 
 
5. § 29, nr. 1) verður soljóðandi:  
"vinningur av sølu av ognum hjá hinum skatt-
skylduga í tann mun, hann ikki sambært øðrum 
reglum í skattalóggávuni skal teljast við í skatt-
skyldugu inntøkuna." 
 
6. § 31, 1. stk., litra e) verður orðað soljóðandi:  
”árlig avskriving skipað við serligari lóg." 
 
7. Sum nýggj § 31, 2. stk. verður sett: 
"Um ein persónur, sum er skattskyldugur sam-
bært § 1, hevur gjørt skattligar avskrivingar ella 

avsetingar í íløgugrunn og skattskylduga inntøk-
an er lægri enn skattliga uppgerðin av eginnýtsl-
uni smbr. 3. stk., verður skattskylduga inntøkan 
sett ájavnt skattligu uppgerðina av eginnýtsluni. 
Hækkingin av skattskyldugu inntøkuni skal tó 
ongantíð fara upp um samlaðu avskrivingarnar 
og avsetingina í íløgugrunn." 
 
8. Sum nýggj § 31, 3. stk. verður sett:  
"Landsstýrið ásetur nærri reglur um, hvussu 
eginnýtslan skal gerast upp." 
 
9. Sum nýggj § 31, 4. stk. verður sett:  
"Skattligu avskrivingarnar í 2. stk. fevna 
ikki um avskrivingar, sum eru bundnar til 
tað ávísa árið, og sum verða mistar, um tær 
ikki verða gjørdar í tí árinum." 
 
10. Sum nýggj § 31, 5. stk. verður sett:  
"Skattskyldugur persónur, hvørs inntøka er 
hækkað sambært regluni í 2. stk., missir tó 
ikki hesar avskrivingar v.m., tí hesar verða 
mettar, sum ikki gjørdar tað árið, inntøkan 
verður hækkað." 
 
11. Sum nýggj § 31, 6. stk. verður sett:  
"Tá skattliga eginnýtslan hjá hjúnum, sum 
eru samskattað við enda inntøkuársins, 
verður gjørd upp, verður inntøkan hjá 
hjúnunum fyri alt inntøkuárið og ogn og 
skuld við árs byrjan og enda tikin við." 
 
12. § 33, nr. 4) verður orðað i: 
"Útreiðslur til ferðing, umboðan, lýsingar 
o.t., sum í sambandi við vinnuvirki standast 
av at selja vørur og tænastur í inntøku-
árinum og seinni inntøkuár. Landsstýrið 

hevur heimild til at áseta nærri reglur 
viðvíkjandi krøvum til skjalprógv og 
útgreinan av nevndu útreiðslum og kann 
áseta loyvdar upphæddir til vistarhald." 
 
13. § 33, nr.7) verður orðað soljóðandi:  
 "Hjá persóni, sum hevur lønarinntøku, her-
undir fiski- og útróðrarpart og fólka-, av-
lamis-, einkju- og aðra pensjón ein løntak-
arafrádrátt, sum er 2.000 kr. um inntøkan er 
undir 10.000 kr., tó í mesta lagi ájavnt við 
inntøkuna. Er inntøkan 10.000 kr. ella 
hægri, er frádrátturin 20% av inntøkuni, tó 
fyri álmanakkaárið 1987 hægst 8.400 kr. 
Hava bæði maður og kona inntøku, eiga 
bæði rætt til frádráttin. Løntakarafrádráttur-
in verður prístalsviðgjørdur 1. juli 1987 við 
prístalinum pr. 1. januar 1984 sett til 100. 
Broytingin í løntakarafrádráttinum verður 
útroknað hvønn 1. juli og kunngjørd av 
Líkningarráð Føroya sum galdandi fyri 
komandi álmanakkaárið." 
 
14. Sum nýggj § 33, nr. 12) verður sett: 
"Tap uppá skuldarar, heruppií útlans- og á-
byrgdarskuldarar hjá peningastovnunum. Tapið 
kann dragast frá, tá tað er staðfest. Landsstyrið 
ásetir nærri reglur fyri hvussu henda regla skal 
fyrisitast, og kann í hesum reglum loyva frávik 
frá regluni í 2. punktum, so loyvast kunnu 
avsetinger móti tapi." 
 
 
15. Í § 46, 2. stk. verður 5. punktum strikað, og 
4. punktum verður orðað soljóðandi:  
"Um so er, at samanlagdi kommunuskatturin hjá 
hjúnafelagunum aftan á, at 14% av samanløgdu 
rentuupphædd teirra er drigin frá, tá vísir hall, 
kann hetta verða drigið frá í kommunuskattinum 
3 tey næstu árini og soleiðis, at fyrsta árið 
verður alt hallið drigið frá, um kommunuskattur 
er til tess og annars so nógv, sum kommunu-
skattur er til". 
 
16. Í § 48, 2. stk. verður "(smb. § 1, nr. 7 –15) 
 
17. § 75, 2. stk. verður orðað soljóðandi: 

"Endurgjald eftir § 79, 3. stk. verður ikki góð-
skrivað tí skatti, sum verður afturgoldin eftir 1. 
stk." 
 
18. § 77, 1. stk. litra b) verður orðað soljóðandi:  
"A- skattur, sum skattavaldið hevur álagt tí 
skattskylduga at gjalda samb. § 130." 
 
19. § 79, 4. stk. verður orðað soljóðandi:  
"Afturgjalding av avlopsskatti við endurgjaldi 
eftir 3. stk. fer fram áðrenn 1. desemberí álíkn-
ingarárinum. Um afturgjaldingin er aftaná 1. 
desember, verður renta roknað fyri hvønn byrj-
aðan mánað frá 1. desember við 1%. Áðrenn 
afturgjalding verður framd, verður møgulig eft-
irstøða av persónligum skatti við tilskrivaðum 
rentum mótroknað." 
 
20. Í § 81, 1. stk. verður: "§ 1, nr. 7 - 14 " broytt 
til: "§ 1, nr. 7 - 15". 
 
21. Í § 81, 2. stk. verður: "§ 143, 1. stk." broytt 
til: "§ 146, 1. stk." 
 
22. § 94, 2. stk. verður strikað. 
 
23. Sum nýggj § 99, 5. stk. verður sett:  
"Úrskurður landsskattanevndarinnar skal 
skjótast inn fyri Føroya Rætt innan 6 mánaðir 
eru farnir".  
 
24. § 100, 3. stk. verður orðað soljóðandi:  
 "Sjálvuppgávan av inntøkuni skal vera 
innlatin til líkningarráðið í seinasta lagi 15. 
mars. Sjálvuppgávur frá deyðsbúgvum, fel-
øgum, felagsskapum v.m., smbr. § 1, 1. stk. 
nr. 7 - 15 skulu vera innlatnar í seinasta lagi 
1. juni. Sjálvuppgávan er roknað fyri at vera 
innlatin rættstundis, tá ið hon í seinasta lagi 
nevnda dag er fingin líkningarráðnum ella 
latin postin." 
 
25. § 103, 3. stk., 2. punktum verður orðað 
soljóðandi:  
"Kommunala líkningarvaldið hevur um-
framt heimild til at seta freist, nær ið rokn-
skapurin og sjálvuppgávan skal verða inn-
send og leggja við 100 kr. í dagsekt frá tí 



 34 

degi, at freistin er úti, og til tilfarið kemur 
inn." 
 
26. § 105, 2. stk. verður orðað soljóðandi:  
"Kommunala líkningarvaldinum/ líkningar-
ráðnum er heimilað, tá ið serligar grundir 
eru til tess, at longja freistina, sum sambært 
1. stk, er sett av líkningarráðnum.   
 
27. Í § 106 verða orðini: "sambært § 139" skrik-
að. 
 
28. Skoytt verður uppí § 119, 1. stk. soljóðandi:  
"Sýtir skattgjaldari at lata líkningarmyndug-
leikunum roknskapartilfar v.m., kann líkn-
ingarráðið áleggja dagliga sekt, til tilfarið er 
útflýggjað." 
 
29. § 119, 3. stk. verður orðað soljóðandi:  
"Eisini hevur líkningarráðið ella tann per-
sónur, ið líkningarráðið tilnevnir, rætt til at 
koma á staðið at gera upp og meta um vøru-
goymsluna, innistøðu, innbúgv, maskinur 
og onnur amboð." 
 
30. Sum nýggj § 119, 4. stk. verður sett:  
"Persónur ella felag v.m., sum forðar líkn-
ingarráðnum ella tilnevndum persóni at 
koma á staðið sambært 3. stk., kann revsast 
við sekt." 
 
31. Sum nýggj § 119, 5. stk. verður sett:  
"Líkningarráðið kann um neyðugt biðja løg-
regluna hjálpa sær í teimum førum, sum 
nevnd eru í 1.- 3. stk." 
 
32. Sum nýggj § 120a verður sett:  
"Bankar, sparikassar og onnur, ið taka ímóti 
peningi og øðrum virðum at umsita, ella 
sum reka vinnu við at læna út pening, skulu 
eftir áheintan lata líkningarmyndigleikunum 
ella tí persóni, sum líkningarmyndugleikin 
hevur tilnevnt, allar upplýsingar um inni-
standi pening, lán, goymslur ella boks hjá 
navngivnum persónum, tá ið tað er av týdn-
ingi fyri skattaálíkningina, at hesir upplýs-
ingar kunnu verða útvegaðir. Soleiðis kann 
verða kravt, at upplýst verður um lániupp-
hædd, inn gevur av sær, um flytinger á á-

víkavist innláns- ella útlánskonto, eiaini um 
úttiknar og innsettar kekkar, um diskon-
teraðar vekslar og um trygd fyri lánum og 
kredittum. Viðvíkjandi ikki navngivnum 
kunnu eftir avgerð líkningarráðsins upp-
lýsingar krevjast um innistandandi ella virð-
ir, sum verða umsitin, og um tað, sum hetta 
gevur av sær, við upplýsing um navn á eig-
ara ella tí, sum møguliga hevur heimild at 
ráða, bústað, navn á handilsbústað og upp-
lýsingar, sum nevndir eru í § 120b, 2. stk.  
2. stk. Við áliti at skattligu eftiransingini við 
navvngivnum og ikki navngivnum persónum, 
hava líkningarmyndugleikarnir eftir nærri fyri-
skipan líkningarráðsins, rætt til í samstarvi við 
bankar, sparikassar og vekslarar, hjá hesum 
somu at koma á staðið og ganga ígjøgnum rokn-
skapartilfar, fylgisskjøl og skjøl annars, sum eru 
nevnd í § 119, 2. stk. Við gjøgnumgongdina 
kunnu líkningarmyndugleikarnir tryggja sær 
upplýsingar, sum nevndir eru í 1. stk." 
 
33. Sum nýggj § 120b verður sett:  
"Bankar, sparikassar, postgiroskrivstovan og 
onnur, sum taka ímóti innláni til renting, skulu í 
samband við skattaálíkninginga á hvørjum ári 
uttan at biðið verður um tað, lata líkningar-
myndugleikunum upplýsingar um upphædd av 
lánum ella góðskrivaðum rentum til teir ein-
støku kontohavarnarnar í árinum frammanundan 
og upphædd av tí innistandandi við árslok í ári-
num frammanundan. Landsstýrið kann áseta, at 
samsvarandi upplýsingar skulu latast av øðrum, 
sum renta ognir, sum annar persónur eigur. 
2. stk. Upplýsingar, sum verða latnir eftir 1. stk., 
skulu innihalda kontoheiti, navnið á honum, 
sum eigur kontoina, bústað, persóntal ella ar-
beiðsgevaratal. 
3. stk. Upplýsingarskyldan eftir 1. og 2. stk. 
fevnir eisini um konti v.m., sum verða uppsagd-
ar í árinum. Fyri slíkar konti verða upplýsingar 
um innistandandi, tí ið kontoin verður uppsøgd, 
latnir. 
4. stk. Landsstýrið kann áseta nærri reglur um 
innlating av upplýsingum eftir 1.- 3. stk. og á-
seta freist fyri innlating av nevndu upplýsingum. 
Tá ið praktisk viðurskifti tala fyri, og upp-
lýsingin hevur minni týdning fyri skattaeftir-
ansingina, kann landsstýrið frítaka fyri ella slaka 

uplýsingarskylduna eftir 1.- 3. stk. fyri einstakar 
ella bólkar av upplýsingarskyldugum ella fyri á-
vís kontosløg á sama hátt, sum tað kann áseta 
eitt minsta mark fyri tær upphæddir, sum skulu 
fráboðast. 
5. stk. Tann upplýsingarskyldugi skal geva 
kontohavaranum boð um stødd av teimum 
upphæddum, sum skulu fráboðast eftir 1. 
stk. smbr. 4. stk. Landsstýrið kann áseta, at 
fráboðanin til kontohavaran eisini skal inni-
halda upplýsingar viðvíkjandi serligum eig-
araviðurskiftum til kontoina. Fráboðan til 
kontohavaran skal gerast innan 1. februar í 
árinum aftaná tað almanakkaárið, sum upp-
lýsingarnir viðvíkja. 
6. stk. Landsstýrið ásetir nærri reglur fyri 
konti, sum eru nevndar í 1. stk., og sum hoyra 
til persónar, sum hava bústað ella tilhald utt-
anlands". 
34. Sum nýggj § 120c verður sett: 
"Tann, sum stovnar konto sambært § 120b, 
1. stk., skal upplýsa persóntalið hjá konto-
havaranum eller arbeiðsgevaratal, somuleið-
is eftir landsstýrisins nærri ásetan geva aðr-
ar upplýsingar, sum eru neyðugir fyri at 
vita, hvør kontohavarin er. Um kontohav-
arin hvørki hevur persóntal ella arbeiðsgev-
aratal, kann landsstýrið áseta nærri reglur 
um, hvørjir upplýsingar skulu latast. 
2. stk. Eftir reglum, sum landsstýrið ásetir, 
skal tann, sum stovnar konto sambært 1. 
stk., prógva sannleikan av teimum givnu 
upplýsingum. 
3. stk. Fyri at stovna eina konto sambært § 
120b, 1. stk., krevst, at viðkomandi hevur 
latið teir upplýsingar og prógv, sum nevnd 
eru í 1. og 2. stk. 
4. stk. Verða teir í 1. stk. nevndu upplýsing-
ar broyttir, sum eru neyðugir til at gera av, 
hvør ið kontohavarin er, skal hesin eftir 
nærri reglum, ásettar av landsstýrinum, geva 
tí upplýsingarskylduga boð smbr. § 120b 
um broytingina." 
 
35. Sum nýggj § 120d verður sett:  
 "Líkningarráðið kann lata teimum upplýs-
ingarskyldugu neyðugar upplýsingar til tess 
at tryggja, at fráboðanarskyldan sambært §§ 
120b, 120h og 120j kann fremjast". 

 
36. Sum nýggj § 120e verður sett:  
"Líkningarráðið kann skráseta tey, sum 
hava upplýsingarskyldu sambært §§ 120b, 
120h og 120j. Landsstýrið kann áseta nærri 
reglar um skránna og um skyldu til at lata 
seg skráseta. 
2. stk. Líkningarráðið hevur heimild til at 
tvinga skráseting við at leggja á dagliga 
sekt." 
 
37. Sum nýggj § 120f verður sett:  
"Teir, sum hava upplýsingarskyldu eftir §§ 
120b, 120h og 120j, skulu leggja teirra 
roknskapir soleiðis til rættis, at teir upplýs-
ingar, sum eru latnir sambært nevndu grein-
ir kunnu samanberast við roknskapirnar. 
2. stk. Teir, sum hava upplýsingarskyldu, skulu 
eftir áheitan senda inn roknskapartilfar ella ann-
að skjalprógv, ið hevur verið nýtt sum grundar-
lag fyri teimum upplýsingum, sum latnir eru 
líkningarmyndugleikunum. Líkningarráðið kann 
á staðnum kanna nevnda roknskapartilfar og 
onnur skjalprógv." 
 
38. Sum nýggj § 120g verður sett:  
"Konti hjá persónum, sum nevndir eru í § 3, 1. 
stk. litra a, b, c, e, og f, eru undantiknar regl-
unum í §§ 120b - 120d og §§ 120h - 120k. 
2. stk. Eftir reglum, sum verða ásettar av lands-
stýrinum, koma konti hjá útlendskum umboð-
um, ið koma undir § 3, 1. stk., litra d, í hesi løg-
tingslóg, ikki undir reglurnar í §§ 120b - 120d 
og §§ 120h - 120k". 
 
39. Sum nýggj § 120h verður sett: 
Bankar, sparikassar, Føroya ídnaðargrunnur, 
Færøernes Realkredittinstitut, Húsalánsgrunn-
urin, Jarðargrunnurin, Meinningargrunnur ídn-
aðarins, P/f Húsalán, tryggingarstovur og onnur, 
sum sjálvi ella vegna onnur læna út pening ímóti 
renting, skulu í samband við skattaálíkningina í 
hvørjum ári, uttan at biðið verður um tað, lata 
teir í 2. stk nevndu upplýsingar til líkningar-
myndigleikarnar. Landsstýrið kann áseta, at 
gjaldskortútskrivarar og onnur, sum læna pening 
út í samsvarandi hátt, hava upplýsingarskyldu. 
2. stk. Fráboðanin skal innihalda upplýsingar til 
sannan av lántakara og upplýsingar um konto- 

og lániviðurskifti. Fyri tað einstaka lánið skal 
upplýsast: 1) slag av láni, 2) tilskrivaðar ella 
falnar rentur, 3) provisiónir v.m., 4) skuld pr. 
31. desember og 5) upplýsingar sum landsstýrið 
sambært 3. stk. krevur. 
3. stk. Landsstýrið ásetur nærri reglur fyri teir 
upplýsingar, sum skulu fráboðast og um manna-
gongd og freist v.m. fyri fráboðanini. Tá ið 
praktisk viðurskifti tala fyri tí, og upplýsingarnir 
hava minni tydning fyri skataeftiransingina, 
kann landsstýrið frítaka fyri ella slaka upplýs-
ingarskylduna. Landsstýrið kann áseta serligar 
reglur um fráboðan um lán til lántakarar, sum 
hava bústað ella tilhald uttanlands. 
4. stk. Um gjaldingarnar viðvíkja útlánum, sum 
verða umsitin av einum, sum hevur upplýsing-
arskyldu smbr. § 120j er fráboðanarskyldan eftir 
1. stk. ikki galdandi. 
5. stk. Tann, sum hevur upplýsingarskyldu, skal 
innan 1. februar í árinum aftaná álmanakkaárið, 
sum upplýsingarnir viðvíkja, boða lántakaranum 
frá, um teir fráboðaðu og innlatnu upplýsingar-
nar. Landsstýrið kann áseta, at fráboðanin skal 
innihalda aðrar upplýsingar um lánið". 
 
40. Sum nýggj § 120j verður sett:  
Bankar, sparikassar og onnur, sum taka í-
móti pantibrævum við panti í fastari ogn í 
varðveistlu til at umsita, skulu í samband 
við skattaálíkningina í hvørjum ári, uttan at 
biðið verður um tað, lata teir í 2. stk. 
nevndu upplýsingar til líkningarmyndug-
leikarnar. 
2. stk. Fráboðanin skal innihalda upplýsing-
arnar til sannan av ávíkavist lántakara og 
goymsluhavara og goymsluni umframt upp-
lýsingar um lánið. Fyri tann einstaka lántak-
ara og goymsluhavara skal upplýsast: 1) til-
skrivaðar ella gjaldkomnar rentur, 2) rest-
skuld pr 31. desember og 3) áljóðandi virði 
av restskuld pr. 31. desember. 
3. stk. Landsstýrið ásetur reglur um teir 
upplýsingar, sum skulu latast, og um 
mannagongd og freist v.m., fyri fráboðan-
ina. Tá ið viðurskiftini tala fyri, og upplýs-
ingarnir hava minni tydning fyri skattaeftir-
ansingina, kann landsstýrið slaka ella lata 
vera at krevja upplýsingar. Landsstýrið 
kann áseta nærri reglur um fráboðan fyri 

lántakara og goymsluhavara, sum hava bú-
stað ella tilhald uttanlands. 
4. stk. Tann, sum hevur upplýsingarskyldu, 
skal innan 1. februar í árinum aftaná tað ál-
manakkaárið upplýsingarnir viðvíkja, frá-
boða lántakaranum og goymsluhavaranum 
um latnu upplýsingarnar. Landsstýrið kann 
áseta, at fráboðanin skal innihalda aðrar 
upplýsingar um tey pantibrøv, sum liggja á 
goymslu". 
 
41. Sum nýggj § 120k verður sett:  
Tann, sum er løntakari ella hevur eina 
goymslu, sum kemur undir § 120h ella § 
120j, skal lata teimum sum hava upplýsing-
arskyldu, teir upplýsingar, herundir persón-
tal, til sannan av løntakara ella goymsluhav-
ara, sum eru neyðugir til tess at líka frá-
boðanarskylduna, umframt at sanna, at teir 
upplýsingar, ið eru latnir, eru beinir. Lands-
stýrið ásetur nærri reglur um hetta. 
2. stk. Um broytingar fara fram í teimum í 
1. stk. nevndu viðurskiftum, skal boðast frá 
til tann, sum hevur upplýsingarskyldu, um 
broytingarnar. 
3. stk. Eitt lán sambært § 120h, kann bert 
stovnast um teir í 1. stk. nevndu upplýsingar 
verða latnir. Yvirtøka av láni verður janvsett 
við stovnan av láni. Ein goymsla, sum 
nevnd er í § 120j, kann bert stovnast, um 
tann, sum stovnar goymsluna, letur teir í 1. 
stk. nevndu upplýsingar um, hvør goymslu-
havarin er". 
 
42. Sum nýggj § 120l verður sett:  
"Ber nakar seg undan at ganga undir 
ásetingunum í § 120b, 1.- 3. stk. ella § 120e, 
§ 120h, 1. stk., § 120j, 1. stk., ger landsstýr-
ið av, um viðkomandi er skyldugur at gera 
tað, og kann um neyðugt tvinga hesa skyldu 
ígjøgnum við at áleggja dagliga sekt". 
 
43. Sum nýggj § 120m verður sett:  
"Upplýsingar um persóntal, sum ein privatur 
vinnurekandi v.m. hevur móttikið sambært § 
120c, 1. stk., § 120 d ella § 120k, mugu ikki 
gevast víðari til onnur, uttan so at hetta verður 
mett neyðugt, fyri at tann vinnurekandi kann 
røkja sínar uppgávur fyri líkningarráðið. Lands-

stýrið kann, eftir at tað hevur biðið skrásetingar-
eftirlitið um ummæli, gera frávik frá 1. punkt-
um". 
 
44. Sum nýggj § 120n verður sett: 
Har, sum tað í hesi løgtingslóg er heimilað líkn-
ingarmyndugleikunum at krevja upplýsingar í 
samband við skattaálíkninginga, hevur lands-
skattanevndin sama rætt í kæruviðgerð. 
 
45. § 125, 4. stk., verður orðað soljóðandi:  
"Persónur ella felag v.m., sum ber seg undan at 
gera eftir krøvunum í 2. og 3. stk., kann revsast 
við sekt. Eisini kann líkningarráðið í nevndu 
førum áleggja dagliga sekt." 
 
46. Í § 126, 5. stk. verða ávíkavist "landsstýrið" 
og "landsstýrinum" broytt til: "líkningarráðið" 
og "líkningarráðnum". 
 
47. Í § 127, 1. stk. verður "landsstýrið" broytt 
til: "líkningarráðið". 
 
48. Í § 127, 2. stk. verður "§ 143, 2. stk." broytt 
til: "§ 147, 6. stk." 
 
49. § 135, 3. stk. verður orðað soljóðandi:  
"Er upphædd, heruppií sekt, sum eftir hesi lóg 
skal gjaldast tí almenna, ikki goldin rættstundis, 
kann upphæddin við afturatkomnum eykagjøld-
um, rentum o.t., krevjast inn við panting eftir 
reglunum fyri innkrevjing av skattum og av-
gjøldum". 
 
50. § 139 verður orðað soljóðandi:  
"1. stk. Tann persónur, sum við tí í hyggju at 
sleppa undan at gjalda skatt til tað almenna 
greiðir rangt frá ella á annan hátt gevur vill-
leiðandi upplýsingar at fara eftir, tá ið avgerast 
skal, um ein persónur er undir skattskyldu ella at 
nýta, tá ið skattskyldug inntøka ella skattaút-
rokning verður ásett, verður revsaður fyri skatta-
svik við sekt, varðhaldi ella fongsli upp í 2 ár. 
2. stk. Er misbrotið framt av stórum gáloysni, er 
revsingin sekt ella, tá ið talan er um skerpandi 
umstøður, varðhaldi". 
 
51. § 140 verður orðað soljóðandi:  

"1. stk.  Á sama hátt sum tilskilað í § 139, 
verður tann persónur revsaður, sum við vilja 
ella av stórum gáloysni gevur skeivar ella 
villleiðandi upplýsingar at nýta í samband 
við eftiransingini av skattaálíkningini og 
skattaútrokningini". 
 
52. § 141 verður orðað soljóðandi: 
"Við sekt verður tann persónur revsaður, 
sum við vilja ella av stórum gáloysni:  
 1) letur vera við at avrokna A-inntøku 
gjøgnum tey av landsstýrinum góðkendu 
avrokningarstøð, jbr. § 63,  
2) ikki heldur eftir avgjald í vinningsbýti 
sambært § 30,  
3) ber seg undan at veita teir upplýsingar, 
sum tilskilaðar eru í §§ 118 - 124. 
2. stk. Er misbrotið framt við tí í hyggju at 
sleppa sær undan at gjald skatt til tað al-
menna, ella er talan annars um skerpandi 
umstøður, kann revsingin hækka til varð-
hald ella fongsul upp til 2 ár". 
 
53. § 142 verður orðað soljóðandi:  
 
54. § 143 verður orðað soljóðandi:  
"Í teimum fyriskipanum, sum verða gjørdar 
sambært hesi løgtingslóg, kann sekt verða 
áløgd fyri ikki at halda ásetingarnar í fyri-
skipanini". 
 
55. § 144 verður orðað soljóðandi:  
"1. stk.  Mál viðvíkjandi broti á hesar regl-
ur verða viðgjørd sum politimál. Tey í 
kapittul 68 (rannsókn) og kapittul 69 
(hald) í rættargangslógini nevndu rættar-
stig verða nýtt í sama mun sum í málum, 
sum sambært vanligu reglunum áleggja 
statsadvokatinum at fremja." 
 
56. § 145 verður orðað soljóðandi:  
"1. stk.  Verður mett, at misbrotið ikki kem-
ur undir strangari revsing enn sekt, kann 
Líkningarráð Føroya ella hann, ið Líkning-
arráð Føroya gevur heimild til tess, boða 
honum, sum hetta viðvíkur, at málið kann 
verða loyst uttan rættarviðgerð, um so er, at 
hann viðgongur seg sekan í lógarbrotinum 
og váttar, at hann innan nærri ásetta freist, 

sum eftir áheitan kann verða longd, vil 
gjalda eina í fráboðanini tilskilaðu sekt. 
2. stk. Viðvíkjandi teimum í 1. stk. umrøddu 
fráboðanum, verða reglurnar í rættargangs-
lógini um innihaldið í ákæruritum í politi-
málum samsvarandi galdandi. 
3. stk. Verður sektarpeningurin goldin rætt-
stundis, ella verður sektin sambært góð-
kenning innheintað ella verður á annan hátt 
liðið revsing fyri hana, fellur málið burtur. 
4. stk. Dømdur sektarpeningur sambært tí, ið 
frammanfyri er ásett, verður býttur millum teir 
kassar, ið hava rætt til skattin eftir tí, ið hvør 
eigur av skattinum." 
 
57. § 146 verður orðað soljóðandi:  
"1. stk.  Hann, sum verður dømdur í sekt sam-
bært § 139, § 140, § 141 og § 142, skal umframt 
sektina, sum har er ásett, gjalda aftaná tann 
skatt, sum hann hevur goldið ov lítið. Tey feløg 
v.m., sum umrødd eru í § 1, nr 8-15, skulu har-
afturat gjalda 12% p.a. í rentu frá tí, at skatta-
árið, sum kravið er galdandi fyri, gekk út.  
2. stk. Somu skyldu til at gjalda aftaná tann ov 
lítið goldna skattin møguliga við rentu eins og 
nevnt er í 1. stk., hevur hvør tann, sum upplýst 
verður um, at hann ikki hevur verið skattaður av 
allari inntøku síni, uttan at hann tó hevur gjørt 
nakað til sakar, sum revsing er løgd við. Verður 
málið ikki við samtykki líkningarráðsins avgjørt 
við semju, leggja dómstólarnir á, hvussu stóra 
skattaupphædd hann skal gjalda aftaná. Tá ið 
renta av eftirkravinum verður roknað, verður 
hon bert roknað av sjálvum eftirgjaldinum og 
ikki av eykagjaldinum, sum verður lagt afturat 
eftir § 106. 
3. stk. Skattaupphæddin eftir hesari grein fellur 
til gjaldingar tann 1. í mánaðinum aftaná, at 
rokning er send av gjadstovuni, og hevur skatt-
gjaldari gjaldsfrist til 20. í mánaðinum, og verð-
ur kravt sambært reglunum í § 76. 1. og 2. stk. 
Skattgjaldið og eykagjaldið ber til at innheinta 
við panting smb. § 135, 3. stk. og fyri henda 
skatt gildir sami forgongurættur í deyðs- og 
trotabúgvum sum fyri annan skatt. 
    
58. § 147 verður orðað soljóðandi:  
"1. stk. Kemur í ljósmála, aftaná at skattgjaldari 
er deyður, at hann hevur goldið ov lítlan inn-

tøkuskatt, áliggur tað búnum ella arvingunum at 
gjalda tann írestandi skattin. 
2. stk. Hevur tann deyði framt brot á reglurnar í 
§ 139, uttan ar revsing er løgd við, áðrenn 
andlátið, áliggur tað búnum ella arvingunum at 
gjalda ein eykaskatt svarandi til skattin av tí ikki 
uppgivnu inntøkuni. 
3. stk. Er evsing fyri misbrot, sum nevnt í 2. 
stk., ikki framd áðrenn andlátið, verður í staðin 
álagdur ein eykaskattur samsvarandi reglunum í 
2. stk. Er einans talan um sekt, kann eyka-
skatturin tó ikki fara upp um sektarpeningin. 
4. stk. Er revsing fyri misbrot, sum tilskilað í 2. 
stk. partvís framd áðrenn andlátið, verður eyka-
skatturin minkaður lutfalsliga. Er einans talan 
um sekt, kan eykaskatturin íroknað goldnan 
sektarpening ikki fara upp um álíknaða skattin 
av tí ikki uppgivnu inntøkuni ella álagdari sekt. 
5. stk. Um so er, at deyðsbúgvið ella arving-
arnir ikki viðurkenna eitt krav um eykaskatt, 
verður spurningurin avgjørdur undir einum 
rættarmáli, har framferðarhátturin fyri revsi-
mál í rættargangslógini er galdandi. 
6. stk. Eykagjøld og eykaskattur sambært 
1.- 3. stk. verður innheintaður við panting 
og koma ikki undir reglurnar fyri eina av 
búnum fráboðaðari innkalling av ognarum. 
Arvingarnir hava samábyrgd í tann mun, 
teir hava tikið við arvi ella fingið arv 
greiddan frammanundan, efterlivandi hjúna-
felagin harafturat í tann mun, hann hevur 
fingið búslut. Hann ábygist ikke við sínum 
búsparti ella serogn. 
 
59. § 148 verður orðað soljóðandi:  
"Tá ið viðurskiftini í stórum mæla fyri tí, 
soleiðis tá trongd er, hevur landsstýrið 
heimild til at geva upp ella lækka eykaskatt 
sambært § 147, umframt tær av Líkningar-
ráð Føroya áløgdu sektir og eykagjøld sam-
bært reglurnar í hesum kapitli. Viðvíkjandi 
teimum eykagjøldum, sektum og eykagjøld-
um, sum falla til kommununa, hevur bygda-
ráðið somu heimild til at geva upp ella 
lækka". 
 
60. § 149 verður orðað soljóðandi:  
"Hann, sum ikki ger eftir fyriskipan, sum er 
fráboðað av landsstýrinum sambært § 103, 

2. stk., um at føra roknskap, ella ger seg 
sekan í stórari ógreiðslu við at føra slíkan 
roknskap, ella við at goyma henda við til-
hoyrandi skjølum, sum ásett verða í krøv-
unum, kann verða 
dømdur í sekt". 
 
61. § 150 verður orðað soljóðandi:  
"Er eitt av teimum í hesum kapitli umrøddu 
lógarbrot gjørt av einum partafelag v.m. ella 
tílíkum, kann verða álagt felagnum sektar-
ábyrgd. Er lógarbrotið framt av eini komm-
unu ella kommunalum felagsskapi, kann á-
leggjast kommununi ella kommunala fel-
agsskapinum sektarábyrgd". 
 
62. § 153, 1. stk. verður orðað soljóðandi:  
Hvørjum tí persóni, sum eftir §§ 21, 2. stk., 
103, 3. stk., 104, 1. stk., 119, 1. stk., 125, 4. 
stk., 126, 1. stk., 127, 1. stk., 151, 3. stk. og 
152 verður álagt sekt, er loyvt innan 14 
dagar eftir, at hann hevur fingið boð um 
sektina, at krevja málið avgjørt í rættinum. 
 
 
§ 2. 
 
Henda løgtingslóg fær gildi beinan vegin. 
2. stk. Broytingamar 32)-44) fáa gildi fyri rentur 
av konti í peningastovnum v. m., tilskrivaðar 
ella góðskrivaðar aftaná 31. desember 1987, 
somuleiðis innistandandi á somu konti í 1987 og 
seinni ár.  
3. stk. Landsstýrið kann áseta serligar avmark-
ingar í upplýsingarskylduni viðvíkjandi rentum, 
sum eru tilskrivaðar ella góðskrivaðar í 1988, 
somuleiðis innistandandi á konti í 1988. 
4. stk. Fyri tær konti, sum vóru, tá henda løg-
tingslóg kom í gildi, skal í seinasta lagi 1. 
oktober 1987 gerast skráseting av persónstali 
ella arbeiðsgevaratali v. m., sum nevnt í § 120 c 
í hesi løgtingslóg.  
5. stk. Tá ið tann í 4. stk. nevnda freist er farin, 
skal ongin flyting fara fram av konti, har skrá-

seting av persónstali ella arbeiðsgevaratali v. m. 
er ikki gjørd. 
6. stk. Fyri konti hjá persónum, sum eru búsit-
andi ella hava tilhald uttanlands, ásetir lands-
stýrið nærri reglur. 
7. stk. Landsstýrið kann áseta, at bankar, 
sparikassar o. a., sum koma undir upplýs-
ingarskylduna smbr. § 120 b í hesi løgtings-
lóg, skulu senda líkningarráðnum yvirlit yv-
ir innlánskonti, tá ið tann í 4. stk. nevnda 
freist er farin, og ongin skráseting av per-
sónstali ella arbeiðsgevaratali v. m. er gjørd. 
Landsstýrið kann áseta nærri reglur um, 
hvørjir upplýsingar skulu latast í yvirliti-
num. 
8. stk. Innistandandi á konti, sum er við á tí 
í 7. stk. nevnda yvirliti, og sum líkningar-
myndugleikarnir hava ikki verið førir fyri at 
ávíst til teir veruligu eigararnar, kann lands-
kassin leggja hald á. 
9. stk. Skyldan at geva líkningarráðnum 
upplýsingar um lán og pantibrøv, sum eru 
sett í goymslu smbr. § 120 h og 120 j, er 
galdandí fyrí rentur v. m., sum verða til-
skrivaðar ella eru falnar til gjaldingar aftaná 
31. desember 1987. Skuld og áljóðandi virðí 
av hesum skal verða innlatið fyrstu ferð pr. 
31. desember 1987. 
10. stk. Landsstýrið kann fyrí ávís upplýs-
ingarskyldug smbr. § 120 h og 120 j áseta, 
at innlatingarskyldan bert skal galda rentur 
v. m., sum verða tilskrivaðar ella falla til 
gjaldingar seinni enn ásett í 9. stk., og at 
skuld og áljóðandi virði fyrstu ferð skal 
latalt inn seinni enn nevnt í 9. stk. Um ser-
ligar umstøður tala fyrí tí, kann landsstýrið 
harumframt áseta, at skyldan at lata inn 
smbr. § 120 j er ikki galdandí fyrí álma-
nakkaárið 1987. 
11. stk. Broytingarnar 6)-11) fáa gildi fyri 
uppgerðina av skattskyldugu inntøkuni frá 
og við inntøkuáarinum 1987. 

123/1986 Broyting í skattalógum 
 
Ár 1987 fríggjardagin 3. apríl legði Jóngerð Purkhús, landsstýrismaður, vegna landsstýrið fram so-
ljóðandi 
 

I Uppskot 
til 

Løgtingslóg 
um 

broyting í løgtingslóg um landsskatt og kommunuskatt. 
 
 
§ 1.  
Í løgtingslóg nr. 86 frá 1. september 1983 um landsskatt og kommunuskatt við seinri broytingum verða 
gjørdar hesar broytingar: 
 
1. Í § 21, 2. stk. verður "landsstýrið" broytt til: "líkningarráðið". 
 
2. Í § 24, 2. stk., verður "§ 1, 1. stk. nr. 8-14" broytt til: "§ 1, 1. stk. nr. 8-15". 
 
3. § 25, nr. 3) verður orðað soljóðandi:  
"renta ella vinningur av skuldarbrøvum, partabrøvum og øðrum virðisbrøvum, av útistandandi fíggj-
arkrøvum og av útlæntum peningi, tó ikki renta av peningi innistandandi í føroyskum peningastovni ella 
postgiro sambært løgtingslóg nr. 4 frá 26. mars 1953 og vinningsbýti frá partafeløgum v.m. skrásett í 
Føroyum sambært § 1, nr. 8." 
 
4. Í § 26, 3. stk. verður síðsta punktum orðað 
soljóðandi:  
"Líkningarráðið ásetir nærri reglur fyri uppgerðina." 
 
5. § 29, nr. 1) verður soljóðandi:  
"vinningur av sølu av ognum hjá hinum skattskylduga í tann mun, hann ikki sambært aðrar reglur í 
skattalóggávuni skal teljast við í skattskyldugu inntøkuna." 
 
6. § 31, 1. stk., litra e) verður orðað soljóðandi:  
”árlig avskriving skipað við serligari lóg." 
 
7. Sum nýggj § 31, 2. stk. verður sett: 
"Um ein persónur, sum er skattskyldugur sambært § 1, hevur gjørt skattligar avskrivingar ella avsetingar 
í íløgugrunn og skattskylduga inntøkan er lægri enn skattliga uppgerðin av eginnýtsluni smbr. 3. stk., 
verður skattskylduga inntøkan sett ájavnt skattligu uppgerðina av eginnýtsluni. Hækkingin av skatt-
skyldugu inntøkuni skal tó ongantíð fara upp um samlaðu avskrivingarnar og avsetingina í íløgugrunn." 
 
8. Sum nýggj § 31, 3. stk. verður sett:  
"Landsstýrið ásetur nærri reglur um, hvussu eginnýtslan skal gerast upp." 
 
9. Sum nýggj § 31, 4. stk. verður sett:  

"Skattligu avskrivingarnar í 2. stk. fevna ikki um avskrivingar, sum eru bundnar til tað ávísa árið, og 
sum verða mistar, um tær ikki verða gjørdar í tí árinum." 
 
10. Sum nýggj § 31, 5. stk. verður sett:  
"Skattskyldugur persónur, hvørs inntøka er hækkað sambært regluni í 2. stk., missir tó ikki hesar 
avskrivingar v.m., tí hesar verða mettar, sum ikki gjørdar tað árið, inntøkan verður hækkað." 
 
11. Sum nýggj § 31, 6. stk. verður sett:  
"Tá skattliga eginnýtslan hjá hjúnum, sum eru samskattað við enda inntøkuársins, verður gjørd upp, 
verður inntøkan hjá hjúnunum fyri alt inntøkuárið og ogn og skuld við árs byrjan og enda tikin við." 
 
12. § 33, nr. 4) verður orðað i: 
"Útreiðslur til ferðing, umboðan, lýsingar o.t., sum í sambandi við vinnuvirki standast av at selja vørur 
og tænastur í inntøkuárinum og seinni inntøkuár. Landsstýrið hevur heimild til at áseta nærri reglur 
viðvíkjandi krøvum til skjalprógv og útgreinan av nevndu útreiðslum og kann áseta loyvdar upphæddir 
til vistarhald." 
 
13. § 33, nr.7) verður orðað soljóðandi:  
 "Hjá persóni, sum hevur lønarinntøku, herundir fiski- og útróðrarpart og fólka-, avlamis-, einkju- og 
aðra pensjón ein løntakarafrádrátt, sum er 2.000 kr. um inntøkan er undir 10.000 kr., tó í mesta lagi 
ájavnt við inntøkuna. Er inntøkan 10.000 kr. ella hægri, er frádrátturin 20% av inntøkuni, tó fyri álma-
nakkaárið 1987 hægst 8.400 kr. Hava bæði maður og kona inntøku, eiga bæði rætt til frádráttin. 
Løntakarafrádrátturin verður prístalsviðgjørdur 1. juli 1987 við prístalinum pr. 1. januar 1984 sett til 
100. Broytingin í løntakarafrádráttinum verður útroknað hvønn 1. juli og kunngjørd av Líkningarráð 
Føroya sum galdandi fyri komandi álmanakkaárið." 
 
14. Sum nýggj § 33, nr. 12) verður sett: 
"Tap uppá skuldarar, heruppií útlans- og ábyrgdarskuldarar hjá peningastovnunum, tá ið vissa er fingin 
fyri, at peningurin er mistur. Líkningarráðið ásetur nærri reglur um, nær tapið kann dragast frá." 
 
15. Í § 46, 2. stk. verður 5. punktum strikað, og 4. punktum verður orðað soljóðandi:  
"Um so er, at samanlagdi kommunuskatturin hjá hjúnafelagunum aftan á, at 14% av samanløgdu 
rentuupphædd teirra er drigin frá, tá vísir hall, kann hetta verða drigið frá í kommunuskattinum 3 tey 
næstu árini og soleiðis, at fyrsta árið verður alt hallið drigið frá, um kommunuskattur er til tess og annars 
so nógv, sum kommunuskattur er til". 
 
16. Í § 48, 2. stk. verður "(smb. § 1, nr. 7 –15) 
 
17. § 75, 2. stk. verður orðað soljóðandi: 
"Endurgjald eftir § 79, 3. stk. verður ikki góðskrivað tí skatti, sum verður afturgoldin eftir 1. stk." 
 
18. § 77, 1. stk. litra b) verður orðað soljóðandi:  
"A- skattur, sum skattavaldið hevur álagt tí skattskylduga at gjalda samb. § 130." 
 
19. § 79, 4. stk. verður orðað soljóðandi:  
"Afturgjalding av avlopsskatti við endurgjaldi eftir 3. stk. fer fram áðrenn 1. desemberí álíkningarár-
inum. Um afturgjaldingin er aftaná 1. desember, verður renta roknað fyri hvønn byrjaðan mánað frá 1. 
desember við 1%. Áðrenn afturgjalding verður framd, verður møgulig eftirstøða av persónligum skatti 
við tilskrivaðum rentum mótroknað." 

20. Í § 81, 1. stk. verður: "§ 1, nr. 7 - 14 " broytt til: "§ 1, nr. 7 - 15". 
 
21. Í § 81, 2. stk. verður: "§ 143, 1. stk." broytt til: "§ 146, 1. stk." 
 
22. § 94, 2. stk. verður strikað. 
 
23. Sum nýggj § 99, 5. stk. verður sett:  
"Úrskurður landsskattanevndarinnar skal 
skjótast inn fyri Føroya Rætt innan 6 mánaðir eru farnir".  
 
24. § 100, 3. stk. verður orðað soljóðandi:  
 "Sjálvuppgávan av inntøkuni skal vera innlatin til líkningarráðið í seinasta lagi 15. mars. Sjálvuppgávur 
frá deyðsbúgvum, feløgum, felagsskapum v.m., smbr. § 1, 1. stk. nr. 7 - 15 skulu vera innlatnar í 
seinasta lagi 1. juni. Sjálvuppgávan er roknað fyri at vera innlatin rættstundis, tá ið hon í seinasta lagi 
nevnda dag er fingin líkningarráðnum ella latin postin." 
 
25. § 103, 3. stk., 2. punktum verður orðað soljóðandi:  
"Kommunala líkningarvaldið hevur umframt heimild til at seta freist, nær ið roknskapurin og 
sjálvuppgávan skal verða innsend og leggja við 100 kr. í dagsekt frá tí degi, at freistin er úti, og til 
tilfarið kemur inn." 
 
26. § 105, 2. stk. verður orðað soljóðandi:  
"Kommunala líkningarvaldinum/ líkningarráðnum er heimilað, tá ið serligar grundir eru til tess, at longja 
freistina, sum sambært 1. stk, er sett av líkningarráðnum.   
 
27. Í § 106 verða orðini: "sambært § 139" skrikað. 
 
28. Skoytt verður uppí § 119, 1. stk. soljóðandi:  
"Sýtir skattgjaldari at lata líkningarmyndugleikunum roknskapartilfar v.m., kann líkningarráðið áleggja 
dagliga sekt, til tilfarið er útflýggjað." 
 
29. § 119, 3. stk. verður orðað soljóðandi:  
"Eisini hevur líkningarráðið ella tann persónur, ið líkningarráðið tilnevnir, rætt til at koma á staðið at 
gera upp og meta um vørugoymsluna, innistøðu, innbúgv, maskinur og onnur amboð." 
 
30. Sum nýggj § 119, 4. stk. verður sett:  
"Persónur ella felag v.m., sum forðar líkningarráðnum ella tilnevndum persóni at koma á staðið sambært 
3. stk., kann revsast við sekt." 
 
31. Sum nýggj § 119, 5. stk. verður sett:  
"Líkningarráðið kann um neyðugt biðja løgregluna hjálpa sær í teimum førum, sum nevnd eru í 1.- 3. 
stk." 
 
32. Sum nýggj § 120a verður sett:  
"Bankar, sparikassar, vekslarar, advokatar o.o., ið taka ímóti peningi og øðrum virðum at umsita, ella 
sum reka vinnu við at læna út pening, skulu eftir áheintan lata líkningarmyndigleikunum ella tí persóni, 
sum líkningarmyndugleikin hevur tilnevnt, allar upplýsingar um innistandi pening, lán, goymslur ella 
boks hjá navngivnum persónum, tá ið tað er av týdningi fyri skattaálíkningina, at hesir upplýsingar 

kunnu verða útvegaðir. Soleiðis kann verða kravt, at upplýst verður um lániupphædd, inn gevur av sær, 
um flytinger á ávíkavist innláns- ella útlánskonto, eiaini um úttiknar og innsettar kekkar, um 
diskonteraðar vekslar og um trygd fyri lánum og kredittum. Viðvíkjandi ikki navngivnum kunnu eftir 
avgerð líkningarráðsins upplýsingar krevjast um innistandandi ella virðir, sum verða umsitin, og um tað, 
sum hetta gevur av sær, við upplýsing um navn á eigara ella tí, sum møguliga hevur heimild at ráða, 
bústað, navn á handilsbústað og upplýsingar, sum nevndir eru í § 120b, 2. stk.  
2. stk. Við áliti at skattligu eftiransingini við navvngivnum og ikki navngivnum persónum, hava 
líkningarmyndugleikarnir eftir nærri fyriskipan líkningarráðsins, rætt til í samstarvi við bankar, spari-
kassar og vekslarar, hjá hesum somu at koma á staðið og ganga ígjøgnum roknskapartilfar, fylgisskjøl 
og skjøl annars, sum eru nevnd í § 119, 2. stk. Við gjøgnumgongdina kunnu líkningarmyndugleikarnir 
tryggja sær upplýsingar, sum nevndir eru í 1. stk." 
 
33. Sum nýggj § 120b verður sett:  
"Bankar, sparikassar, postgiroskrivstovan og onnur, sum taka ímóti innláni til renting, skulu í samband 
við skattaálíkninginga á hvørjum ári uttan at biðið verður um tað, lata líkningarmyndugleikunum 
upplýsingar um upphædd av lánum ella góðskrivaðum rentum til teir einstøku kontohavarnarnar í ári-
num frammanundan og upphædd av tí innistandandi við árslok í árinum frammanundan. Landsstýrið 
kann áseta, at samsvarandi upplýsingar skulu latast av øðrum, sum renta ognir, sum annar persónur 
eigur. 
2. stk. Upplýsingar, sum verða latnir eftir 1. stk., skulu innihalda kontoheiti, navnið á honum, sum eigur 
kontoina, bústað, persóntal ella arbeiðsgevaratal. 
3. stk. Upplýsingarskyldan eftir 1. og 2. stk. fevnir eisini um konti v.m., sum verða uppsagdar í árinum. 
Fyri slíkar konti verða upplýsingar um innistandandi, tí ið kontoin verður uppsøgd, latnir. 
4. stk. Landsstýrið kann áseta nærri reglur um innlating av upplýsingum eftir 1.- 3. stk. og áseta freist 
fyri innlating av nevndu upplýsingum. Tá ið praktisk viðurskifti tala fyri, og upplýsingin hevur minni 
týdning fyri skattaeftiransingina, kann landsstýrið frítaka fyri ella slaka uplýsingarskylduna eftir 1.- 3. 
stk. fyri einstakar ella bólkar av upplýsingarskyldugum ella fyri ávís kontosløg á sama hátt, sum tað 
kann áseta eitt minsta mark fyri tær upphæddir, sum skulu fráboðast. 
5. stk. Tann upplýsingarskyldugi skal geva kontohavaranum boð um stødd av teimum upphæddum, sum 
skulu fráboðast eftir 1. stk. smbr. 4. stk. Landsstýrið kann áseta, at fráboðanin til kontohavaran eisini 
skal innihalda upplýsingar viðvíkjandi serligum eigaraviðurskiftum til kontoina. Fráboðan til kontohav-
aran skal gerast innan 1. februar í árinum aftaná tað almanakkaárið, sum upplýsingarnir viðvíkja. 
6. stk. Landsstýrið ásetir nærri reglur fyri konti, sum eru nevndar í 1. stk., og sum hoyra til persónar, 
sum hava bústað ella tilhald uttanlands". 
 
34. Sum nýggj § 120c verður sett: 
"Tann, sum stovnar konto sambært § 120b, 1. stk., skal upplýsa persóntalið hjá kontohavaranum eller 
arbeiðsgevaratal, somuleiðis eftir landsstýrisins nærri ásetan geva aðrar upplýsingar, sum eru neyðugir 
fyri at vita, hvør kontohavarin er. Um kontohavarin hvørki hevur persóntal ella arbeiðsgevaratal, kann 
landsstýrið áseta nærri reglur um, hvørjir upplýsingar skulu latast. 
2. stk. Eftir reglum, sum landsstýrið ásetir, skal tann, sum stovnar konto sambært 1. stk., prógva 
sannleikan av teimum givnu upplýsingum. 
3. stk. Fyri at stovna eina konto sambært § 120b, 1. stk., krevst, at viðkomandi hevur latið teir upplýs-
ingar og prógv, sum nevnd eru í 1. og 2. stk. 
4. stk. Verða teir í 1. stk. nevndu upplýsingar broyttir, sum eru neyðugir til at gera av, hvør ið konto-
havarin er, skal hesin eftir nærri reglum, ásettar av landsstýrinum, geva tí upplýsingarskylduga boð 
smbr. § 120b um broytingina." 
 
35. Sum nýggj § 120d verður sett:  

"Líkningarráðið kann lata teimum upplýsingarskyldugu neyðugar upplýsingar til tess at tryggja, at 
fráboðanarskyldan sambært §§ 120b, 120h og 120j kann fremjast". 
 
36. Sum nýggj § 120e verður sett:  
"Líkningarráðið kann skráseta tey, sum hava upplýsingarskyldu sambært §§ 120b, 120h og 120j. 
Landsstýrið kann áseta nærri reglar um skránna og um skyldu til at lata seg skráseta. 
2. stk. Líkningarráðið hevur heimild til at tvinga skráseting við at leggja á dagliga sekt." 
 
37. Sum nýggj § 120f verður sett:  
"Teir, sum hava upplýsingarskyldu eftir §§ 120b, 120h og 120j, skulu leggja teirra roknskapir soleiðis til 
rættis, at teir upplýsingar, sum eru latnir sambært nevndu greinir kunnu samanberast við roknskapirnar. 
2. stk. Teir, sum hava upplýsingarskyldu, skulu eftir áheitan senda inn roknskapartilfar ella annað 
skjalprógv, ið hevur verið nýtt sum grundarlag fyri teimum upplýsingum, sum latnir eru líkningar-
myndugleikunum. Líkningarráðið kann á staðnum kanna nevnda roknskapartilfar og onnur skjalprógv." 
 
38. Sum nýggj § 120g verður sett:  
"Konti hjá persónum, sum nevndir eru í § 3, 1. stk. litra a, b, c, e, og f, eru undantiknar reglunum í §§ 
120b - 120d og §§ 120h - 120k. 
2. stk. Eftir reglum, sum verða ásettar av landsstýrinum, koma konti hjá útlendskum umboðum, ið koma 
undir § 3, 1. stk., litra d, í hesi løgtingslóg, ikki undir reglurnar í §§ 120b - 120d og §§ 120h - 120k". 
 
39. Sum nýggj § 120h verður sett: 
Bankar, sparikassar, Føroya ídnaðargrunnur, Færøernes Realkredittinstitut, Húsalánsgrunnurin, Jarð-
argrunnurin, Meinningargrunnur ídnaðarins, P/f Húsalán, tryggingarstovur og onnur, sum sjálvi ella 
vegna onnur læna út pening ímóti renting, skulu í samband við skattaálíkningina í hvørjum ári, uttan at 
biðið verður um tað, lata teir í 2. stk nevndu upplýsingar til líkningarmyndigleikarnar. Landsstýrið kann 
áseta, at gjaldskortútskrivarar og onnur, sum læna pening út í samsvarandi hátt, hava upplýsingarskyldu. 
2. stk. Fráboðanin skal innihalda upplýsingar til sannan av lántakara og upplýsingar um konto- og 
lániviðurskifti. Fyri tað einstaka lánið skal upplýsast: 1) slag av láni, 2) tilskrivaðar ella falnar rentur, 3) 
provisiónir v.m., 4) skuld pr. 31. desember og 5) upplýsingar sum landsstýrið sambært 3. stk. krevur. 
3. stk. Landsstýrið ásetur nærri reglur fyri teir upplýsingar, sum skulu fráboðast og um mannagongd og 
freist v.m. fyri fráboðanini. Tá ið praktisk viðurskifti tala fyri tí, og upplýsingarnir hava minni tydning 
fyri skataeftiransingina, kann landsstýrið frítaka fyri ella slaka upplýsingarskylduna. Landsstýrið kann 
áseta serligar reglur um fráboðan um lán til lántakarar, sum hava bústað ella tilhald uttanlands. 
4. stk. Um gjaldingarnar viðvíkja útlánum, sum verða umsitin av einum, sum hevur upplýsingarskyldu 
smbr. § 120j er fráboðanarskyldan eftir 1. stk. ikki galdandi. 
5. stk. Tann, sum hevur upplýsingarskyldu, skal innan 1. februar í árinum aftaná álmanakkaárið, sum 
upplysingarnir viðvíkja, boða lántakaranum frá, um teir fráboðaðu og innlatnu upplýsingarnar. Lands-
stýrið kann áseta, at fráboðanin skal innihalda aðrar upplýsingar um lánið". 
 
40. Sum nýggj § 120j verður sett:  
Bankar, sparikassar og onnur, sum taka ímóti pantibrævum við panti í fastari ogn í varðveistlu til at 
umsita, skulu í samband við skattaálíkningina í hvørjum ári, uttan at biðið verður um tað, lata teir í 2. 
stk. nevndu upplýsingar til líkningarmynduleikarnar. 
2. stk. Fráboðanin skal innihalda upplýsingarnar til sannan av ávíkavist lántakara og goymsluhavara og 
goymsluni umframt upplýsingar um lánið. Fyri tann einstaka lántakara og goymsluhavara skal upplýs-
ast: 1) tilskrivaðar ella gjaldkomnar rentur, 2) restskuld pr 31. desember og 3) áljóðandi virði av rest-
skuld pr. 31. desember. 

3. stk. Landsstýrið ásetur reglur um teir upplýsingar, sum skulu latast, og um mannagongd og freist v.m., 
fyri fráboðanina. Tá ið viðurskiftini tala fyri, og upplýsingarnir hava minni tydning fyri skattaeftir-
ansingina, kann landsstýrið slaka ella lata vera at krevja upplýsingar. Landsstýrið kann áseta nærri reglur 
um fráboðan fyri lántakara og goymsluhavara, sum hava bústað ella tilhald uttanlands. 
4. stk. Tann, sum hevur upplýsingarskyldu, skal innan 1. februar í árinum aftaná tað álmanakkaárið 
upplýsingarnir viðvíkja, fráboða lántakaranum og goymsluhavaranum um latnu upplýsingarnar. Lands-
stýrið kann áseta , at fráboðanin skal innihalda aðrar upplýsingar um tey pantibrøv, sum liggja á 
goymslu". 
 
41. Sum nýggj § 120k verður sett:  
Tann, sum er løntakari ella hevur eina goymslu, sum kemur undir § 120h ella § 120j, skal lata teimum 
sum hava upplýsingarskyldu, teir upplýsingar, herundir persóntal, til sannan av løntakara ella goymslu-
havara, sum eru neyðugir til tess at líka fráboðanarskylduna, umframt at sanna, at teir upplýsingar, ið eru 
latnir, eru beinir. Landsstýrið ásetur nærri reglur um hetta. 
2. stk. Um broytingar fara fram í teimum í 1. stk. nevndu viðurskiftum, skal boðast frá til tann, sum 
hevur upplýsingarskyldu, um broytingarnar. 
3. stk. Eitt lán sambært § 120h, kann bert stovnast um teir í 1. stk. nevndu upplýsingar verða latnir. 
Yvirtøka av láni verður janvsett við stovnan av láni. Ein goymsla, sum nevnd er í § 120j, kann bert 
stovnast, um tann, sum stovnar goymsluna, letur teir í 1. stk. nevndu upplýsingar um, hvør goymslu-
havarin er". 
 
42. Sum nýggj § 120l verður sett:  
"Ber nakar seg undan at ganga undir ásetingunum í § 120b, 1.- 3. stk. ella § 120e, § 120h, 1. stk., § 120j, 
1. stk., ger landsstýrið av, um viðkomandi er skyldugur at gera tað, og kann um neyðugt tvinga hesa 
skyldu ígjøgnum við at áleggja dagliga sekt". 
 
43. Sum nýggj § 120m verður sett:  
"Upplýsingar um persóntal, sum ein privatur vinnurekandi v.m. hevur móttikið sambært § 120c, 1. stk., 
§ 120 d ella § 120k, mugu ikki gevast víðari til onnur, uttan so at hetta verður mett neyðugt, fyri at tann 
vinnurekandi kann røkja sínar uppgávur fyri líkningarráðið. Landsstýrið kann, eftir at tað hevur biðið 
skrásetingareftirlitið um ummæli, gera frávik frá 1. punktum". 
 
44. Sum nýggj § 120n verður sett: 
Har, sum tað í hesi løgtingslóg er heimilað líkningarmyndugleikunum at krevja upplýsingar í samband 
við skattaálíkninginga, hevur landsskattanevndin sama rætt í kæruviðgerð. 
 
45. § 125, 4. stk., verður orðað soljóðandi:  
"Persónur ella felag v.m., sum ber seg undan at gera eftir krøvunum í 2. og 3. stk., kann revsast við sekt. 
Eisini kann líkningarráðið í nevndu førum áleggja dagliga sekt." 
 
46. Í § 126, 5. stk. verða ávíkavist "landsstýrið" og "landsstýrinum" broytt til: "líkningarráðið" og 
"líkningarráðnum". 
 
47. Í § 127, 1. stk. verður "landsstýrið" broytt til: "líkningarráðið". 
 
48. Í § 127, 2. stk. verður "§ 143, 2. stk." broytt til: "§ 147, 6. stk." 
 
49. § 135, 3. stk. verður orðað soljóðandi:  

"Er upphædd, heruppií sekt, sum eftir hesi lóg skal gjaldast tí almenna, ikki goldin rættstundis, kann 
upphæddin við afturatkomnum eykagjøldum, rentum o.t., krevjast inn við panting eftir reglunum fyri 
innkrevjing av skattum og avgjøldum". 
 
50. § 139 verður orðað soljóðandi:  
"1. stk. Tann persónur, sum við tí í hyggju at sleppa undan at gjalda skatt til tað almenna greiðir rangt frá 
ella á annan hátt gevur villleiðandi upplýsingar at fara eftir, tá ið avgerast skal, um ein persónur er undir 
skattskyldu ella at nýta, tá ið skattskyldug inntøka ella skattaútrokning verður ásett, verður revsaður fyri 
skattasvik við sekt, varðhaldi ella fongsli upp í 2 ár. 
2. stk. Er misbrotið framt av stórum gáloysni, er revsingin sekt ella, tá ið talan er um skerpandi um-
støður, varðhaldi". 
 
51. § 140 verður orðað soljóðandi:  
"1. stk.  Á sama hátt sum tilskilað í § 139, verður tann persónur revsaður, sum við vilja ella av stórum 
gáloysni gevur skeivar ella villleiðandi upplýsingar at nýta í samband við eftiransingini av skattaálíkn-
ingini og skattaútrokningini". 
 
52. § 141 verður orðað soljóðandi: 
"Við sekt verður tann persónur revsaður, sum við vilja ella av stórum gáloysni:  
 1) letur vera við at avrokna A-inntøku gjøgnum tey av landsstýrinum góðkendu avrokningarstøð, jbr. § 
63,  
2) ikki heldur eftir avgjald í vinningsbýti sambært § 30,  
3) ber seg undan at veita teir upplýsingar, sum tilskilaðar eru í §§ 118 - 124. 
2. stk. Er misbrotið framt við tí í hyggju at sleppa sær undan at gjald skatt til tað almenna, ella er talan 
annars um skerpandi umstøður, kann revsingin hækka til varðhald ella fongsul upp til 2 ár". 
 
53. § 142 verður orðað soljóðandi:  
 
54. § 143 verður orðað soljóðandi:  
"Í teimum fyriskipanum, sum verða gjørdar sambært hesi løgtingslóg, kann sekt verða áløgd fyri ikki at 
halda ásetingarnar í fyriskipanini". 
 
55. § 144 verður orðað soljóðandi:  
"1. stk.  Mál viðvíkjandi broti á hesar reglur verða viðgjørd sum politimál. Tey í kapittul 68 (rannsókn) 
og kapittul 69 (hald) í rættargangslógini nevndu rættarstig verða nýtt í sama mun sum í málum, sum 
sambært vanligu reglunum áleggja statsadvokatinum at fremja." 
 
56. § 145 verður orðað soljóðandi:  
"1. stk.  Verður mett, at misbrotið ikki kemur undir strangari revsing enn sekt, kann Líkningarráð Føroya 
ella hann, ið Líkningarráð Føroya gevur heimild til tess, boða honum, sum hetta viðvíkur, at málið kann 
verða loyst uttan rættarviðgerð, um so er, at hann viðgongur seg sekan í lógarbrotinum og váttar, at hann 
innan nærri ásetta freist, sum eftir áheitan kann verða longd, vil gjalda eina í fráboðanini tilskilaðu sekt. 
2. stk. Viðvíkjandi teimum í 1. stk. umrøddu fráboðanum, verða reglurnar í rættargangslógini um inni-
haldið í ákæruritum í politimálum samsvarandi galdandi. 
3. stk. Verður sektarpeningurin goldin rættstundis, ella verður sektin sambært góðkenning innheintað 
ella verður á annan hátt liðið revsing fyri hana, fellur málið burtur. 
4. stk. Dømdur sektarpeningur sambært tí, ið frammanfyri er ásett, verður býttur millum teir kassar, ið 
hava rætt til skattin eftir tí, ið hvør eigur av skattinum." 

57. § 146 verður orðað soljóðandi:  
"1. stk.  Hann, sum verður dømdur í sekt sambært § 139, § 140, § 141 og § 142, skal umframt sektina, 
sum har er ásett, gjalda aftaná tann skatt, sum hann hevur goldið ov lítið. Tey feløg v.m., sum umrødd 
eru í § 1, nr 8-15, skulu harafturat gjalda 12% p.a. í rentu frá tí, at skattaárið, sum kravið er galdandi fyri, 
gekk út.  
2. stk. Somu skyldu til at gjalda aftaná tann ov lítið goldna skattin møguliga við rentu eins og nevnt er í 
1. stk., hevur hvør tann, sum upplýst verður um, at hann ikki hevur verið skattaður av allari inntøku síni, 
uttan at hann tó hevur gjørt nakað til sakar, sum revsing er løgd við. Verður málið ikki við samtykki 
líkningarráðsins avgjørt við semju, leggja dómstólarnir á, hvussu stóra skattaupphædd hann skal gjalda 
aftaná. Tá ið renta av eftirkravinum verður roknað, verður hon bert roknað av sjálvum eftirgjaldinum og 
ikki av eykagjaldinum, sum verður lagt afturat eftir § 106. 
3. stk. Skattaupphæddin eftir hesari grein fellur til gjaldingar tann 1. í mánaðinum aftaná, at rokning er 
send av gjadstovuni, og hevur skattgjaldari gjaldsfrist til 20. í mánaðinum, og verður kravt sambært 
reglunum í § 76. 1. og 2. stk. Skattgjaldið og eykagjaldið ber til at innheinta við panting smb. § 135, 3. 
stk. og fyri henda skatt gildir sami forgongurættur í deyðs- og trotabúgvum sum fyri annan skatt. 
    
58. § 147 verður orðað soljóðandi:  
"1. stk. Kemur í ljósmála, aftaná at skattgjaldari er deyður, at hann hevur goldið ov lítlan inntøkuskatt, 
áliggur tað búnum ella arvingunum at gjalda tann írestandi skattin. 
2. stk. Hevur tann deyði framt brot á reglurnar í § 139, uttan ar revsing er løgd við, áðrenn andlátið, 
áliggur tað búnum ella arvingunum at gjalda ein eykaskatt svarandi til skattin av tí ikki uppgivnu 
inntøkuni. 
3. stk. Er evsing fyri misbrot, sum nevnt í 2. stk., ikki framd áðrenn andlátið, verður í staðin álagdur ein 
eykaskattur samsvarandi reglunum í 2. stk. Er einans talan um sekt, kann eykaskatturin tó ikki fara upp 
um sektarpeningin. 
4. stk. Er revsing fyri misbrot, sum tilskilað í 2. stk. partvís framd áðrenn andlátið, verður eykaskatturin 
minkaður lutfalsliga. Er einans talan um sekt, kan eykaskatturin íroknað goldnan sektarpening ikki fara 
upp um álíknaða skattin av tí ikki uppgivnu inntøkuni ella álagdari sekt. 
5. stk. Um so er, at deyðsbúgvið ella arvingarnir ikki viðurkenna eitt krav um eykaskatt, verður spurn-
ingurin avgjørdur undir einum rættarmáli, har framferðarhátturin fyri revsimál í rættargangslógini er 
galdandi. 
6. stk. Eykagjøld og eykaskattur sambært 1.- 3. stk. verður innheintaður við panting og koma ikki undir 
reglurnar fyri eina av búnum fráboðaðari innkalling av ognarum. Arvingarnir hava samábyrgd í tann 
mun, teir hava 
tikið við arvi ella fingið arv greiddan frammanundan, efterlivandi hjúnafelagin harafturat í tann mun, 
hann hevur fingið búslut. Hann ábygist ikke við sínum búsparti ella serogn. 
 
59. § 148 verður orðað soljóðandi:  
"Tá ið viðurskiftini í stórum mæla fyri tí, soleiðis tá trongd er, hevur landsstýrið heimild til at geva upp 
ella lækka eykaskatt sambært § 147, umframt tær av Líkningarráð Føroya áløgdu sektir og eykagjøld 
sambært reglurnar í hesum kapitli. Viðvíkjandi teimum eykagjøldum, sektum og eykagjøldum, sum falla 
til kommununa, hevur bygdaráðið somu heimild til at geva upp ella lækka". 
 
60. § 149 verður orðað soljóðandi:  
"Hann, sum ikki ger eftir fyriskipan, sum er fráboðað av landsstýrinum sambært § 103, 2. stk., um at 
føra roknskap, ella ger seg sekan í stórari ógreiðslu við at føra slíkan roknskap, ella við at goyma henda 
við tilhoyrandi skjølum, sum ásett verða í krøvunum, kann verða 
dømdur í sekt". 

61. § 150 verður orðað soljóðandi:  
"Er eitt av teimum í hesum kapitli umrøddu lógarbrot gjørt av einum partafelag v.m. ella tílíkum, kann 
verða álagt felagnum sektarábyrgd. Er lógarbrotið framt av eini kommunu ella kommunalum felags-
skapi, kann áleggjast kommununi ella kommunala felagsskapinum sektarábyrgd". 
 
62. § 153, 1. stk. verður orðað soljóðandi:  
Hvørjum tí persóni, sum eftir §§ 21, 2. stk., 103, 3. stk., 104, 1. stk., 119, 1. stk., 125, 4. stk., 126, 1. stk., 
127, 1. stk., 151, 3. stk. og 152 verður álagt sekt, er loyvt innan 14 dagar eftir, at hann hevur fingið boð 
um sektina, at krevja málið avgjørt í rættinum. 
 
 
§ 2. 
 
Henda løgtingslóg fær gildi beinan vegin. 
2. stk. Broytingamar 32)-44) fáa gildi fyri rentur av konti í peningastovnum v. m., tilskrivaðar ella 
góðskrivaðar aftaná 31. desember 1987, somuleiðis innistandandi á somu konti í 1987 og seinni ár.  
3. stk. Landsstýrið kann áseta serligar avmarkingar í upplýsingarskylduni viðvíkjandi rentum, sum eru 
tilskrivaðar ella góðskrivaðar í 1988, somuleiðis innistandandi á konti í 1988. 
4. stk. Fyri tær konti, sum vóru, tá henda løgtingslóg kom í gildi, skal í seinasta lagi 1. oktober 1987 
gerast skráseting av persónstali ella arbeiðsgevaratali v. m., sum nevnt í § 120 c í hesi løgtingslóg.  
5. stk. Tá ið tann í 4. stk. nevnda freist er farin, skal ongin flyting fara fram av konti, har skráseting av 
persónstali ella arbeiðsgevaratali v. m. er ikki gjørd. 
6. stk. Fyri konti hjá persónum, sum eru búsitandi ella hava tilhald uttanlands, ásetir landsstýrið nærri 
reglur. 
7. stk. Landsstýrið kann áseta, at bankar, sparikassar o. a., sum koma undir upplýsingarskylduna smbr. § 
120 b í hesi løgtingslóg, skulu senda líkningarráðnum yvirlit yvir innlánskonti, tá ið tann í 4. stk. nevnda 
freist er farin, og ongin skráseting av persónstali ella arbeiðsgevaratali v. m. er gjørd. Landsstýrið kann 
áseta nærri reglur um, hvørjir upplýsingar skulu latast í yvirlitinum. 
8. stk. Innistandandi á konti, sum er við á tí í 7. stk. nevnda yvirliti, og sum líkningarmyndugleikarnir 
hava ikki verið førir fyri at ávíst til teir veruligu eigararnar, kann landskassin leggja hald á. 
9. stk. Skyldan at geva líkningarráðnum upplýsingar um lán og pantibrøv, sum eru sett í goymslu smbr. 
§ 120 h og 120 j, er galdandí fyrí rentur v. m., sum verða tilskrivaðar ella eru falnar til gjaldingar aftaná 
31. desember 1987. Skuld og áljóðandi virðí av hesum skal verða innlatið fyrstu ferð pr. 31. desember 
1987. 
10. stk. Landsstýrið kann fyrí ávís upplýsingarskyldug smbr. § 120 h og 120 j áseta, at innlating-
arskyldan bert skal galda rentur v. m., sum verða tilskrivaðar ella falla til gjaldingar seinni enn ásett í 9. 
stk., og at skuld og áljóðandi virði fyrstu ferð skal latalt inn seinni enn nevnt í 9. stk. Um serligar 
umstøður tala fyrí tí, kann landsstýrið harumframt áseta, at skyldan at lata inn smbr. § 120 j er ikki 
galdandí fyrí álmanakkaárið 1987. 
11. stk. Broytingarnar 6)-11) fáa gildi fyri uppgerðina av skattskyldugu inntøkuni frá og við inntøku-
árinum 1987 
 
……………………………. 
……………………………. 
 
 
Viðmerkingar: 
Fyriliggjandi uppskot landsstýrisins til broytingar í skattalóggávuni er ein partur av teimum broytingum, 
sum avráddar vórðu í samgonguskjalinuin, tá ið henda samgonga varð skipað. Hesar broytingar eru 

sostatt eitt náttúrligt framhald av teimum skattalógum og broytingum í skattalóggávuni, sum tingið sam-
tykti í fjør. 
Endamálið við uppskotinum er í stuttum at dagføra verandi lóggávu, so hon svarar til tíðarinnar krøv, 
eins og roynt verður at útbyggja eitt neyvari skattaeftirlit og eins munadyggari skattaálíkning. Afturat 
hesum verður miðað eftir at gera avmarkingar í avskrivingarreglunum, so at avskrivingar ikki fara til 
privata nýtslu, men at tær í størst møguligan mun koma vinnuni til góðar. 
Í hesum uppskoti eru framhaldandi gjørdar broytingar við tí fyri eyga at gera greiniligari og meira 
fullfíggjaðar reglur, so sleppast kann undan misskiljingum og trupulleikum í sambandi við tulkingina av 
teimum einstøku lógarreglúnúm. 
Tað mest týðandi broytingarnar í løgtingslóg um landsskatt og kommunuskatt (vanliga nevnd sam-
tíðarskattalógin) eru: 
Avmarkingar í avskrivingum hjá persórium, so tær verða ikki størri, enn at skattskylduga inntøkan í 
minsta lagi er líka stór sum skattliga uppgerðin av eginnýtsluni. Er skattskylduga inntøkan aftan á 
avskrivingar v .m. lægri enn skattliga eginnýtslan, skal inntøkan setast ájavnt við hess upphædd, men tó 
so at hækkingin í inntøkuni ongantíð má verða meira enn gjørdar avskrivingar og íleggingar í íløgu-
grunn. 
Henda regla er ætlað at seta úr gildi verandi reglu um, at avskriving hjá persónum kann ikki verða størri 
enn so, at skattskylduga inntøkan í minsta lagi er líka stór sum livikostnaðurin sambært galdandi prís-
talsgrundarlag. 
Fyri at tryggja eins munadyggari skattaálíkning og neyvari skattaeftirlit verður skotið upp, at pen-
ingastovnar, postgirostovan og onnur, sum taka móti peningi til renting og/ella læna pening út móti 
renting, av teirra eintingum skulu lata líkningarmyndugleikunum upplýsingar um innistandandi og árliga 
rentu av innistandandi eins og árliga rentuútreiðslur og saldo á útlánskonti. 
Ein tílík skipan ber í sær eins sjálvvirkandi flyting av upplýsingum úr peningastovnum o.ø. til líkn-
ingarvaldið. 
Sjálvvirkandi skipanin merkir eins skjótari álíkning av løntakarunum. Samtíðis ber hon í sær, at ein 
stórur partur av arbeiðsmegini hjá líkningarvaldinum, sum í dag fæst við løntakaraálíkning, kann setast 
til líkning av B-inntøkum og feløgum. Afturat hesum kemur, at líkningin av B-inntøkum gerst lættari, tá 
upplýsingar um inntøku- og ognarviðurskifti altíð verða tøk hjá skattavaldinum og ikki, sum nú er, verða 
at umbiðja frá peningastovnunum í hvørjum einstøkum føri.  
Skipanin er ein fyrimunur hjá A-skattgjaldarum, tí teimum nýtist hvørki at hugsa um fyribils ella 
endaliga skráseting av rentuútreiðslum. 
Eisini verður tað lættari hjá skattgjaldarum at útfylla ognaruppgerðina, tí sum er fáa skattgjaldarar ikki 
nakað yvirlit yvir, hvussu nógv stendur inni via ársenda, uttan so at teir sjálvir biðja um tað. Tá ið 
ognaruppgerðirnar skulu skrivast, eru banka- ella sparikassabøkurnar ikki dagførdar, og førir hetta 
sostatt ofta við sær, at ognaruppgerðirnar verða ófullfíggjaðar. 
Samanumtikið eru stórir fyrimunir við einari sjálvvirkandi skipan fyri bæði skattavaldið og skatta-
borgaran. 
Vert er at leggja til merkis, at tær upplýsingar, sum skattavaldið á henda hátt kemur at fáa úr peninga-
stovnunum um tann einstaka skattaborgaran, eru tær somu, sum skattaborgaran eftir galdandi reglum 
sjálvur hevur skyldu at lata líkningarmyndugleikunum á sjálvuppgávu og ognaruppgerð. 
At enda kann vísast á, at tílíkar skipanir eru í okkara grannalondum og virka uttan stórvegis trupulleikar 
og mótstøðu. 
Tann seinasta týðandi broytingin, sum skotin er upp í samtíðarskattalógini, eru broyttar revsireglur. 
Tað er ein royndur lutur, at galdandi lógarreglur um revsing fyri skattasvik byggja á eina skipan, sum er 
gomul og, sum frá er liðið, er vorðin alt meira ótíðarhóskandi. 
Sambært galdandi reglum er revsingin fyri skattasvik ásett til sekt svarandi til 1 til 5 ferðir ta 
peningaupphædd, sum tikín er frá tí almenna í skatti. 

Reglubundin maxinagongd hevur tó higartil verið, at eingin er revsaður við meira enn 1 ferð ta 
upphædd, sum á henda hátt er tikín frá tí almenna.  
Landsstýrið meinar, at tíðin er farin frá einari slíkari skipan, og skjýtur tí upp, at reglurnar verða gjørdar 
meira liðiligar, so at revsingin eisini verður ásett í mun til misbrotið og tey serstøku viðurskifti, sum 
galdandi eru í hvørjum einstøkum føri. 
Broytingin miðar eftir, at revsingin fyri álvarsligu misbrotini verður hækkað til varðhald og undir serliga 
skerpandi umstøðum til fongsul upp í 2 ár. 
Meginreglan um at áleggja sekt verður tó varðveitt sum higartil, tó so at álagda sektin nú eisini verður 
tengd at sjálvum misbrotinum. 
Skotið verður upp, at tað í staðin fyri Føroya Landsstýri verður Líkningarráð Føroya, sum avger, um 
sekt skal áleggjast, og hvussu stór henda skal verða. 
Líkningarvaldið eins og skattgjaldarin skal tó framvegis hava krav uppá, at málið verður avgjørt við 
rættargangi, um ikki semja fæst í lag millum partarnar. 
Í løgtingslóg um skattligar avskrivingar v.m. (vanliga nevnd avskrivingarlógin) verður skotin upp, m.a. 
tann broyting, at serligar avmarkingar verða at galda fyri avskrivingar av útveganarpeninginum fyri 
persónbilar, sum ánarin bert nýtir vinnuliga, og sum eru skrásettir til privatan persónflutning, tað merkir 
allir persónbilar, sum hava fleiri setur énn tað hjá bilstjóranum og tað við síðuna av honum. 
Reglan er galdandi, tá ið útveganarpeningurin fer upp um 150.000 kr., so at ikki kann avskrivast av. tí 
partinum av útveganarvirðinum, sum er hægri enn 150.000 kr. Hesin parturin skal hinvegin forast sum 
ein serstakur aktivpostur, sum ikki kann avskrivast í  skattaroknskapinum. 
Víst verður annars á nágreiniligari viðmerkingar til § 5a í avskrivingarlógini seinni í hesum skjah. 
Ein onnur broyting, sum verður skotin upp at gera í avskrivingarlógini, ber í sær, at tað nú verður loyvt 
at gera skattligar avskrivingar av grótkasti v .m., sum gjort er til vinnuliga fiskaaling. 
Sum rættarstøðan er, kunnu tílík alibrúk ikki avskrivast, meðan loyvt er at avskriva t.d. aliringar, tí hesir 
koma undir reglurnar viðvíkjandi rakstrargøgnum í avskrivingarlógini. 
At enda skal nevnast, at landsstýrið væntar ikki, at broytingarnar í skatta lógunum, sum nú eru lagdar 
fram, fara at kosta landskassanum pening. Tá ið endamálið við hesum uppskotinum sum nevnt er at gera 
reglur, sum bera í sær munadyggari skattaálíkning og neyvari skattaeftirlit, væntar landsstýrið hinvegin, 
at broytingarnar við tíðini fara at geva landskassanum nakað av meirinntøku.  
 
 
Viðmerkingar til tær einstøku broytingarnar: 
 
I. Løgtingslóg nr. 86 frá 1. september 1983 um landsskatt og kommunuskatt við seinni broytingum. 
 
 
§ 1.   
1) § 21, 2. stk.: Í samband við broytingar í revsireglunum er skotið upp, at líkningarráðið fær heimild til 
at áleggja dagsektir. Hesa heimild hevur landsstýrið frammanundan.  
 
2) § 24, 2. stk.: Broytingin er neyðug, fyri at samsvar skal vera millum § 1 og hesa grein.  
3) § 25, nr. 3: er ein fylgjubroyting stavandi frá, at skotið er upp at broyta lógina um skatt av rentum sum 
standa í føroyskum peningastovni, til eisini at fevna um innistandandi á postgiro.  
4) § 26, 3. stk.: Grannskoðarar, skattamyndugleikar og onnur, sum dagliga hava við skattaspurningar at 
gera, hava ásannað, at tørvur er á nágreiniligari reglum fyri, hvussu vørugoymslur eiga at gerast upp og 
virðisásetast. Skotið verður tí upp, at líkningarráðið fær heimild til at áseta nærri reglur fyri 
vørugoymslur í kunngerð.  
5) § 29, nr. 1): Endamálið við hesari broyting er einans at dagføra regluna, so orðingin er í tráð við tær 
broytingar, sum fram eru farnar í skattalóggávuni seinastu árini.  

6) § 31, 1. stk. litra e): Henda broyting ber í sær, at galdandi avmarking í avskrivingum hjá persónum 
(avskrivast má ikki meira enn so, at skattskylduga inntøkan í minsta lagi er líka stór sum livikostnaðurin 
eftir prístalsgrundarlagnum) fellur burtur. Skotið verður upp at avmarka avskrivingarmøguleikarnar hjá 
persónum eftir øðrum reglum. jbr. viðmerkingarnar til broytingarnar 7) - 11) niðanfyri.  
7) -11) § 31, 2. stk. - 6. stk.:  Eftir galdandi reglum má avskrivingin hjá persónum ikki verða størri enn 
so, at skattskylduga inntøkan í minsta lagi er líka stór sum livikostnaðurin eftir tí til eina og hvørja tíð 
galdandi prístalsgrundarlag.  
 
Endamálið við hesum broytingum er at avmarka avskrivingarnar, forskotsavskrivingar og íleggingar í 
inntøkan í minsta lagi er líka stór sum skattliga uppgerðin av eginnýtsluni. Har skattskylduga inntøkan 
aftaná avskrivingar v.m. er lægri enn skattliga eginnýtslan, skal inntøkan setast ájavnt við hesa upphædd, 
men tó soleiðis, at hækkingin í inntøkuni ongantíð má verða meir enn gjørdar avskrivingar og íleggingar 
í íløgugrunn.  
 
Sambært 3. stk. skal landsstýrið áseta nærri reglur um, hvussu skattliga eginnýtslan skal gerast upp. Í 
hesum reglum verður gingið út frá, at bert tær útreiðslur, sum ikki kunnu dragast frá, tá skattskyldug 
inntøka verður gjørd upp, skulu roknast við í eginnýtsluna. Tað verður hildið at vera beinast, at lands-
stýrið ásetur slíkar reglur við kunngerð, tí hesar skulu verða rættiliga nágreiniligar.  
 
Sambært 4. stk. skal hetta lógaruppskot tó ikki fevna um tær avskrivingar, sum eru bundnar til tað ávísa 
árið, eitt nú avskriving av goodwill, tí hesar annars verða mistar.  
 
Sambært 5. stk missa persónar, sum hava fingið skattskyldugu inntøkuna hækkaða eftir 2. stk., ikki 
rættin til hesar avskrivingar, tí hesar verða mettar sum ikki gjørdar tað árið, inntøkan verður hækkað, og 
fluttar til seinni ár.  
 
6. stk. Í lógaruppskotinum ásetur, at tað er samlaða inntøkan hjá hjúnum, sum eru samskattaði við enda 
inntøkuársins, ið skal takast við, tá ið eginnýtslan verður gjørd upp. Somuleiðis er tað samlaða ogn og 
skuld teirra við byrjan og enda inntøkuársins, ið roknast við í slíkari uppgerð.  
 
 Hvønn lógarbroytingin fevnir um.  
   
Lógarbroytingin fevnir bert um skattskyldugar persónar, smbr. §§ 1 og 2 í samtíðarskattalógini, men ikki 
feløg v.m., sum verða sett í skatt eftir reglunum fyri partafeløg. Heldur ikki fevnir lógin um deyðsbúgv. 
Persónar, sum hava tikið bústað her, soleiðis at skattskyldan fevnir um minni enn eitt ár, koma eisini 
undir hesa reglu.  
 
Skattskylduga inntøkan, sum skal takast við í uppgerðina.  
   
Við í uppgerðini er skattskylduga inntøkan hjá tí skattskylduga og samskattaða hjúnafelaga gjørd upp 
eftir reglunum í skattalógini annars, herundir møguligt hall frá árunum frammanundan. Um hin 
skattskyldugi er giftur í inntøkuárinum, skal eginnýtslan gerast upp undir einum hjá hjúnum fyri alt árið. 
Slík uppgerð fevnir um samlaðu ársinntøku hjúnanna. Eginognin hjá hjúnunum við byrjan og enda 
inntøkuársins skal tó verða grundarlagið fyri uppgerðini av eginnýtsluni fyri inntøkuárið. Sama ger seg 
galdandi, har annar hjúnafelagin doyr, um eftirsitandi hjúnafelagin í beinleiðis samband við andlátið 
velur at sita í óskiftum búgv, ella búgvið ikki verður skift sambært § 14, 9. stk. Tá ið skattskylduga 
inntøkan hjá einum skattskyldugum persóni, sum er sundurlisin ella skildur í inntøkuárinum, verður 
gjørd upp, verður bert hansara skattskylduga inntøka við í uppgerðini. Sama ger seg galdandi, um annar 
hjúnafelagin doyr í inntøkuárinum, og búgvið verður skift beint aftaná andlátið. Eisini tá endalig 

álíkning hjá tí deyða sambært § 40 í samtíðarskattalógini verður gjørd, skal verða sæð burtur frá inntøk-
uni hjá eftirsitandi hjúnafelaga, tá ið uppgerðin av eginnýtsluni hjá tí deyða verður gjørd.  
 
Uppgerð av eginnýtsluni.   
   
Sambært 3. kap. í "Kunngerð um minstukrøv til roknskap frá 28. november 1987" skal í samband við 
fíggjarstøðuna frágreiðing verða gjørd um broytingar í eginognini. Saman við ognaruppgerðini vil slík 
frágreiðing geva grundarlag fyri einari íløgugrunn hjá persónum soleiðis, at hesar ikki verða størri enn 
so, at skattskylduga uppgerð av eginnýtsluni sambært hesa lóg og ta kunngerð, sum landsstýrið ger 
sambært 3. stk. Eginnýtslan, sum skal leggjast til grund fyri einari møguligari avmarking av avskriving-
unum v.m., er tann sama, sum vanliga verður nýtt av skattamyndugleikunum, tá ið roknskapirnir verða 
kannaðir. Her verður kannað, um tann skattskylduga inntøkan saman við broytingum í ognini í árinum, 
geva pláss fyri einari rímiligari eginnýtslu. Skattafyrisitingin skuldi tí ikki fingið álagt størri uppgávur av 
hesum lógarbroytingum, enn hon hevur frammanundan.  
Heldur ikki skuldi hetta uppskot álagt teimum, sum gera roknskap eitt nú grannskoðarum størri 
arbeiðsuppgávu, tí teir, longu í dag, í samband við teir roknskapir, teir gera, kanna, um tann skatt-
skylduga inntøkan saman við broytingum í ognini í árinum gevur pláss fyri einari rímiligari eginnýtslu.  
 
Tá ið tað longu í dag í stóran mun verður gjørd ein uppgerð av tí skattligu eginnýtsluni, bæði av skatta-
fyrisitingini og teimum roknskaparskyldugu, so má hetta hugtak saman við einari neyvari kunngerð um, 
hvussu tað skal gerast upp, eisini kunna nýtast sum grundarlag fyri einari avmarking av avskrivingunum, 
sum tó ikki ger, at nakar missir hesar avskrivingar, men bert ger, at tær verða skotnar út til seinni ár.  
 
Tann skattliga eginnýtslan kann verða gjørd upp óbeinleiðis við inntøku- og ognargongdini gjøgnum 
árið sum grundarlag, Eisini kann skattliga eginnýtslan verða gjørd upp beinleiðis, um skattskyldugi 
ársroknskapurin fevnir um allar inntøkur og útreiðslur, og alla ogn og skuld við byrjan og enda 
roknskaparársins, og um roknskapurin annars kann leggjast til grund fyri álíkningini.  
 
Ofta koma vit út fyri, at eginnýtslan skal gerast upp óbeinleiðis, tí ein partur av teimum upphæddum, 
sum hava ávirkan á eginnýtsluna, ikki er skrásettur í roknskapinum, men á ognaruppgerðini. Rokn-
skapurin hjá einum bókhaldsskyldugum persóni skal eisini vísa eina ognarfrágreiðing, men tá ið slík 
oftast bert fevnir inntøkur og útreiðslur og ogn og skuld í virkinum, vil ein slík frágreiðing oftast ikki 
vísa ta røttu eginnýtsluna. Neyðugt verður tí við einari óbeinleiðis uppgerð av eginnýtsluni, sum eitt nú 
hetta dømi vísir:  
 
 
1. Eginogn við árs byrjan 
 
a) skattskyldug inntøka 
b) ognarvøkstur, sum ikki er við í skattskyldugu inntøkuni 
c) upphæddir, sum eru drignar frá, tá ið skattskyldug inntøka verður gjørd upp, men sum ikki hava 
minkað um ognina 
d) ikki skattskyldugur ognarvøkstur, sum kemur fram við virðisbroytingum av ognini.  
2. Frá samlaðu upphæddini undir pkt. 1 verður drigið: 
a) ognarminking, sum ikki er drigin frá, tá ið skattskyldug inntøka verður gjørd upp, men sum ikki kann 
roknast við í eginnýtsluna 
b) skattskyldug inntøka, sum ikki hevur økt um ognina 
c) ognarminking, sum kemur fram við virðisbroytingum av ognini, men ikki kann dragast frá, tá ið 
skattakyldug inntøka verður gjørd upp. 

d) Eginogn við árs enda.  Skotið verður upp, at broytingarnar fáa gildi frá og við inntøkuárinum 1987.  
 
12) § 33, nr. 4): Sambært hesa broyting fær landsstýrið heimild til við kunngerð at áseta eitt loft fyri 
upphæddirnar til vistarhald, sum loyvdar verða at draga frá í skattauppgerðini. Í somu kunngerð kunnu 
ásetast reglur fyri krøv til skjalprógv og útgreinan av tílíkum útreiðslum. Rættast er at gera vart við, at 
líkningarmyndugleikarnir sjálvsagt hava rætt til at seta krøv til skjalprógv og útgreinan av útreiðslum 
uttan sjálvstøðuga lógarheimild.  
13) § 33, nr. 7): Broytingin ber í sær, at løntakarafrádrátturin verður prístalsviðgjørdur eftir prístalinum 
1. juli á hvørjum ári, mótvegis 1. oktober.  
14) § 33, nr. 12): Tap uppá skuldarar hevur higartil verið drigið frá í inntøkuuppgerðini sambært 
óskrivaðar reglur. Talan hevur tó ikki verið um, at skattaborgararnir hava fylgt somu mannagongd.  
 Fyri at fáa eina samlíka mannagongd, tá ið tað snýr seg um at draga frá tap uppá skuldarar, herundir 
útláns- og ábyrgdarskuldarar hjá peningastovnum, í inntøkuuppgerðini, verður skotið upp at seta hesa 
reglu inn í lógina sum nýtt nr. 12 í § 33.  
 
15) § 46, 2. stk.: Broytingin hevur sum endamál at nágreina galdandi mannagongd, so tað greitt verður 
orðað í lógini, at hall í kommunuskattinum vegna rentufrádrátt, kann verða drigið frá í kommunuskatt-
inum 3 tey næstu árini.  
16) § 48, 2. stk.: Broytingin er neyðug fyri at samsvar skal vera millum § 1 og hesa grein.  
 
17) § 75, 2. stk.: Talan er um at rætta orðið "renta" til "endurgjald".  
 
18) § 77, 1. stk., litra b): Talan er um at rætta "§ 16" til "§ 130".  
 
19) § 79, 4. stk.: Talan er um at broyta orðingina í § 79, 4. stk., so afturgjalding av avlopsskatti kann fara 
fram áðrenn 1. oktober í álíkningarárinum.  
20) § 81, 1. stk.: Broytingin er neyðug fyri at samsvar skal vera millum § 1 og hesa grein.  
 
21) § 81, 2. stk.: er ein fylgjubroyting stavandi frábroyting í revsireglunum.  
 
22) § 94, 2. stk.: Skotið verður upp at strika heimildina hjá kommunalu líkningarvaldunum at kæra 
avgerðir líkningarráðsins til landsskattanevndina, tá ið ein tílíkur møguleiki ikki samsvarar við tann sið, 
sum galdandi er innan fyrisitingarliga rættarøki, eins og henda heimild gongur ímóti teimum reglum, 
sum ásettar eru at vera uppgávur líkningarráðsins í hesari lóg.  
 
23) § 99, 5. stk.: Fyri at økja um r landsskattanevndini skal skjótast inn fyri Føroya Rætt innan 6 
mánaðir eru farnir. Annars er avgerð nevndarinnar endalig, so at skilja, at hon bindur bæði borgara og 
skattavald.  
 
24) § 100, 3. stk.: Henda broytingin ber í sær, at innlating av sjálvuppgávum verður ásett til í seinasta 
lagi 15. mars, mótvegis 15. februar. Uppgávan skal nú latast líkningarráðnum, mótvegis áður kommu-
nala líkningarvaldinum.  
 
25) § 103, 3. stk., 2. punktum: Broytingin ber í sær, at líkningarmyndugleikarnir umframt roknskapir 
eisini kunnu tvinga sjálvuppgávuna inn við at áleggja dagligar sektir.  
 
26) § 105, 2. stk.: er ein fylgjubroyting stavandi frá broytingini í § 100, 3. stk.  
 
27) § 106.: er ein fylgjubroyting stavandi frá broyting í revsireglunum.  

28) § 119, 1. stk.: Fyri at tvinga fram roknskapartilfar frá skattgjaldara, sum rekur vinnu, verður skotið 
upp, at líkningarráðið fær heimild til at áleggja dagliga sekt, til tilfarið er útflýggjað.  
 
29)-31)  
§§ 119, 3. stk. - 119, 5. stk.: Hesar broytingar verða skotnar upp fyri at útvega neyðuga lógarheimild til 
at fáa hjálp frá løgregluni í samband við líkningarráðsins eftirlit sambært § 119.  
 
32) § 120 a. Eftir hesari grein skulu bankar, sparikassar v.m., sum taka ímóti peningi og øðrum virðum 
til umsiting ella vinnuliga læna pening út, eftir áheitan lata líkningarráðnum allar upplýsingar um 
innistandandi pening, lángoymslur ella boks hjá navngivnum persónum, tá ið tað hevur týdning fyri 
skattaálíkningina, at hesar upplýsingar kunnu útvegast. Soleiðis kunnu upplýsingar krevjast um stødd av 
lánum og innistandandi v .m. smbr. 
1. stk. Eisini er heimild til eftir avgerð líkningárráðsins at krevja upplýsingar sbr. 1. stk. hjá ikki 
navngivnum persónum. 
Í 2. stk. er heimilað líkningarmyndugleikunum eftir nærri fyriskipan líkningarráðsins í samstarvi við 
bankar, sparikassar v.m. at koma á staðið hjá hesum og har ganga ígjøgnum roknskapartilfar, fylgiskjøl 
v .m., sum eru nevnd í § 119, 2. stk. Somuleiðis tryggja sær upplýsingar eftir 1. stk. 
 
33) § 120 b. Við hesari grein verður álagt bankura, sparikassum, postgirostovum og øðrum eina 
”sjálvvirkandi” upplýsingarskyldu mótvegis líkningarvaldinum, soleiðis at latast skulu upplýsingar um 
upphædd orv latnum ella góðskrivaðum rentum í árinum frammanundan. Samstundis skal upphædd av tí 
innistandandi á teim rentuberandi konti við árslok upplýsast. 
Tá ið tað møguliga kann vera tørvur á at lata onnur, sum renta innistandandi ella líknandi, sum annar 
persónur eigur, t d ”juridiskar persónar« koma undir upplýsingarskylduna, verður skotið upp, at lands-
stýrið fær heimild at áseta nærri reglur um hetta. Upplýsingarnar frá teimum, sum hava skyldu at lata 
upplýsingar, skulu umframt navn og bústað innihalda persóntal ella arbeiðsgevaratal kontoeigarans. 
Landsstýrið kann gera avmarkingar í upplýsingarskipanini, bæði viðvíkjandi hvør skal hava upplýs-
ingarskyldu, og stødd og slag av teimum upphæddum, sum skulu fráboðast. 
Viðvíkjandi konti, sum boyra til persónar, sum hava bústáð uttanlands, verður landsstýrinum heimilað at 
áseta nærri reglur. 
 
34) § 120 c: Fyri at upplýsingarskipanin kann virka, er tað neyðugt at áseta, at upplýsast skulu persóntal 
ella arbeiðsgevaratal kontohavarans. 
Harafturat mugu aðrar upplýsingar latast, sum eru neyðugar fyri at vita, hvør ið kontohavarin et, men tá 
ið hesar upplýsingar kunnu vera ymiskar fyri einstakar bólkar av kontohavarum, verður mælt til, at nærri 
reglur um hetta kunnu ásetast av landsstýrinum. 
Somuleiðis kann landsstýrið áseta reglur um, hvørji prógv skulu vísast í sambandi við stovnan av konti. 
 
35) § 120 d: Fyri at lætta um mannagongdina við at fáa konti útgjørdar við upplýsingum um persóntal 
élla arbeiðsgevaratal kontohavarans verður mælt til, at líkningarráðið skal kunna geva teimum, sum hava 
upplýsingarskyldu, neyðugar upplýsingar. 
 
36) § 120 e: Grundað á eftiransingina við, at øll tey, sum koma undir upplýsingarskylduna viðvíkjandi 
rentum, eisini lúka teirra skyldur, kann vers neyðugt at stovna eina skrá yvir tey, sum hava hesa skyldu. 
 
37) § 120 f: Orsakað av eftirlitinum við, at tær upplýsingar, sum verða latnar líkningarráðnum við-
víkjandi rentum og innistandandi, eru rættar, má møguleiki ver fyri at føra eftirlit við roknskapum hjá 
teimum, sum hava upplýsingarskyldu viðvíkjandi rentutilskrivingini. 

38) § 120 g: Tann uppskotna upplýsingarskipanin skal ikki fevna um konti, ið hoyra til limir hjá 
kongahúsinum, ið eru undantiknir skattskyldu. Konti hjá útlendskum umboðum, sbr. § 3, 1. stk. litra d í 
skattalógini, verða tilmæltar undantiknar eftir nærri reglum, sum landsstýrið ásetur. 
 
39) § 120 h: Í 1. stk. verður ásett, hvørji hava skyldu at lata upplýsingar um rentuútreiðslur v m. til 
líkningarvaldið. Landsstýrið kann tó áseta, at onnur, sum læna pening út ella á annan hátt eru millum-
menn á líknandi hátt fyri útlán, eisini skulu koma undir upplýsingarskylduna. Her kann hugsast, at 
fíggjarfyritøkur og onnur, sum lata lán á sama hátt sum peningastovnar v .m., kunnu koma undir upp-
lýsingarskylduna. 
Avgerandi fyri upplýsingarskylduna er, at talan er um útlán, sum verða latin ella gjøgnum millummann 
verða latin ímóti renting, og at hetta fer fram sum h6ur í útlænarans vinnu. 
Kredittveiting og ognan av kreditorrættindum í sambandi við eitt útlán kemur eisini undir hess grein. 
Við at taka ”millummenn” av útlánum við, verður tryggjað, at veðhaldslánsstovnar v.m., sum ikki bein-
leiðis læna út, koma undir upplýsingarskylduna. 
Sambært 2. stk. skal fráboðanin innihalda upplýsingar til sannan av lántakara og upplýsingar um konto- 
og lánviðurskifti. Tann, ið sum skuldari hevur yvirtikið eitt verandi lán, verður eisini at meta sum lántak-
ari. 
Tann, sum hevur upplýsingarskyldu, skal fyri hvørt útlán upplýsa: 1) slag av láni, 
2) stødd av tilskrivaðum ella falnum rentum. Tað hevur ongan týdning, um nakað er goldið. 
3) stødd av provisión v.m. 
4) stødd av skuldini pr. 31. december í árinum frammanundan og 5) upplýsingar, sum landsstýrið krevur 
sbrt. 3. stk. 
 
Tey, sum hava upplýsingarskyldu, skulu sbrt. 5. stk. boða lántakaranum frá, hvørjar upplýsingar verða 
latnar til líkningarmyndugleikarnar. Fráboðanin skal gerast í seinasta lagi 1. februar í árinum aftan á 
álmanakkaárið, sum upplýsingarnar viðvíkja. Hetta til tess at tryggja, at lántakarin, tá ið hann skal gera 
sjálvuppgávuna, hevur kunnleika til tær upplýsingar, sum líkningarmyndugleikarnir nýta 1 sambandi við 
skattaálíkningina. 
Landsstýrið kann áseta, at fráboðanin skal fevna um aðrar upplýsingar um lánið. 
 
40) § 120 j: Í 1. stk. eru nevnd onnur dømi um, hvørji hava upplýsingarskyldu. Tann, sum hevur hesa 
skyldu, skal fyri hvørt pantibræv fráboða 
1) stødd av tilskrivaðum ella gjaldkomnum rentum í árinum frammanundan, 
2) stødd av restskuld pr. 31. december og 
3) Áljóðandi virði av restskuld pr. 31. december. 
 
Sambært 4. stk. verður álagt teimum, sum hava upplýsingarskyldu, at boða frá, hvørjar upplýsingar eru 
latnar skattavaldinum. Fráboðanarskyldan er galdandi bæði yvir fyri skuldaranum og goymsluhavara-
num. 
Landsstýrið kann áseta, at fráboðanin skal innihalda aðrar upplýsingar um pantibrøv, sum liggja á 
goymslu. 
 
§ 120 k: Til tess at teir, sum hava upplýsingarskyldu, kunnu lata upplýsingar eftir reglunum í § 120 h og 
120 j, mugu hesir hava kunnleika til upplýsingar til sannan av lántakara (herundir skuldara sambært 
pantibrævi á goymslu) umframt goymsluhavara. Tessvegna verður mælt til, at viðkomandi lántakarar og 
goymsluhavarar hava skyldu til at lata teimum, sum hava upplýsingarskyldu, upplýsingar til sannan av 
lántakara ella goymsluhavara. Tað snýr seg her serliga um persóntal. 

42) § 120 l: Eftir hesi reglu kann verða álagt einum, sum hevur upplýsingarskyldu, dagliga sekt, um 
hann ber seg undan sínari skyldu. 
 
43) § 120 m: Reglan skal tryggja, at tann, sum hevur upplýsingarskyldu, ikki kann lata persóntal til 
onnur. 
 
44) § 120 n: Í hesari grein verður heimilað landsskattanevndini at krevja upplýsingar í sambandi við 
kæruviðgerð, hartað er heimilað-1íl ningarmyndug leikunum at krevja upplýsingar í sambandi við 
skattaálíkningina.  
 
45)-47) 
§§ 125, 4. stk. - 125, 5. stk. og § 127, 1. stk.: Broytingarnar bera í sær, at ávísingarskyldugir kunnu 
revsast við sekt, um teir bera seg undan at geraeftir teimum krøvum, sum ásett eru í 2. og 3. stk.  
        Í samband við broytingar í revsireglunum er skotið upp, at líkningarráðið fær tær heimildir til at 
áleggja dagsektir, sum landsstýrið hevur frammanundan.  
 
48) § 127, 2. stk.: er ein fylgjubroyting av broytingum í revsireglunum.  
 
49) § 135, 3. stk.: Endamálið við broytingini er beinleiðis at áseta í hesari lóg, at eisini sekt, sum skal 
gjaldast tí almenna eftir lógini, kann krevjast inn við panting eftir reglunum í ríkislóg nr. 85 frá 30/3 
1935 um innkrevjing av skattum og avgjøldum.  
 
50)-61)  
§§ 139-150: Hesar broytingarnar eru eitt uppskot til nýggjar revsireglur fyri skattasvik v.m.  
        Tað er ein royndur lutur, at galdandi lógarreglur um revsing fyri skattasvik byggja á eina skipan, 
sum er gomul og sum frá er liðið, er vorðin alt meira ótíðarhóskandi.  
        Sambært galdandi reglu er revsingin fyri skattasvik ásett til sekt svarandi til 1 til 5 ferðir ta 
peningaupphædd, sum tikin er frá tí almenna.  
        Reglubundin mannagongd hevur tó higartil verið, at ongin er revsaður við meira enn eina ferð ta 
upphædd, sum á henda hátt er tikin frá tí almenna.  
        Tá ið tíðin er farin frá einari slíkari skipan, verður skotið upp, at reglurnar verða gjørdar meira 
liðiligar, so at revsingin eisini verður ásett í mun til misbrotið og tey serstøku viðurskifti, sum kunnu 
gera seg galdandi í tí einstaka førinum.  
        Broytingin miðjar eftir, at revsingin fyri álvarsligu misbrotini verður hækkað til varðhald og undir 
serliga skerpandi umstøðum til fongsul upp í 2 ár. ættartrygdina verður skotið upp, at ein úrskurður hjá 
landsskattanevndini skal skjótast inn fyri Føroya Rætt innan 6 mánaðir eru farnir. Annars er avgerð 
nevndarinnar endalig, so at skilja, at hon bindur bæði borgara og skattavald. Meginreglan um at áleggja 
sekt verður tó varðveitt sum higartil, tó so, at álagda sektin nú eisini verður tengd at sjálvum misbrot-
inum.  
        Undir meginregluna um skattasvik koma nú somuleiðis tey misbrot, sum staðfest verða í samband 
við, at persónur letur vera við at avrokna A-inntøku ígjøgnum tey av landsstýrinum góðkendu avrokn-
ingarstøð ella tekur ímóti A-inntøku vitandi um, at A-skattur, sum ásett, er ikki avroknaður í hesi 
inntøku.  
        Áður var serstøk regla ásett um brot á hesa reglu.  
        Meginreglan fevnir nú somuleiðis um tann, sum við vilja ella av stórum gáloysni gevur rangar 
upplýsingar, um ávís viðurskifti, sum hava týdning fyri, hvussu eitt mál verður loyst og annars, hvussu 
álíkningin verður framd.  
        Reglan um, at tað er landsstýrið, sum áleggur sektina, er somuleiðis broytt, so tað ístaðin verður 
líkningarráðið, sum avger, um sekt skal áleggjast og hvussu stór henda skal verða.  

        Líkningarvaldið eins og skattgjaldarin hevur tó framvegis krav uppá, at málið verður avgjørt við 
rættargangi, um ikki semja fæst í lag partanna millum.  
        Við teimum frávikum, sum eru nevnd omanfyri, eru galdandi reglur um revsing fyri brot á hesa lóg 
í høvuðsheitum varðveittar óbroyttar.  
 
62) § 153, 1. stk.:  er fylgjubroyting stavandi frá broytingunum í revsireglunum.  
                             
§ 2.   
   
Mælt verður til, at reglurnar um uplýsingarskyldu fáa gildi fyri rentur, sum verða tilskrivaðar ella góð-
skrivaðar aftaná 31. december 1987 og seinni ár. Fráboðan um innistandandi í bankum og sparikassum 
v.m., skal fyrstu ferð latast um innistandandi við árslok í 1988. Av praktiskum grundum kann lands-
stýrið tó áseta serligar avmarkingar fyri upplýsingarskylduna tað fyrsta árið.  
 
Somuleiðis verður mælt til, at reglurnar um upplýsingarskyldu sbrt. § 120 h og § 120 j, fyrstu ferð skulu 
galda fyri álmanakkaárið 1988. Landsstýrinum verður heimilað at áseta ávísar reglur fyri ávís upplýs-
ingarskyldug, soleiðis at hesi kunnu lata upplýsingarnar seinni enn fyri álmanakkaárið 1988. Orsakað av 
møguligum praktiskum og tekniskum fyrireikingum av fráboðanarskylduni viðvíkjandi pantibrøvum, 
sum verða umsitin, kann tað vísa seg neyðugt at bíða við at seta hesa skipan í gildi 1989. Tí verður mælt 
til, at landsstýrið fær heimild at áseta, at fráboðanarskyldan sbrt. § 120 j skal ikki galda fyri 
álmanakkaárið 1988.  
 
………………………………….                                 
………………………………… 
 
 
 
1. viðgerð 7. apríl. Málið varð beint í skattanevndina, sum 10. apríl legði fram soljóðandi 
 
 

Álit 
   
Málið varð lagt fram av landsstýrinum tann 3. apríl 1987 og undir 1. viðgerð tann 7. apríl 1987 beint í 
skattanevndina.  
    Nevndin hevði fund 8. apríl 1987. Á hesum fundinum, varð ynski sett fram um at hava umboð fyri 
Skrásetingareftirlitið, bankarnar og advokatarnar við á fund. Lógaruppskotið varð viðgjørt í síni heild. 
Nomið var serliga við nýtsluna av p-talinum í samband við upplýsingarskylduna og tap uppá debitorar. 
Tað verður ikki on-line skipan millum bankarnar og Líkningarráðið.  
       8. apríl 1987 kom umboð fyri Fossbankan á fund. Hevði sum fyrrverandi medarbeiðari á Elektron-
sera gott innlit í skattaskipanina og hevði arbeitt við skrásetingarlógini, tá henda kom. Vildi verja p-talið 
og ivaðist í lógarheimildini. Stúrdi fyri at upplýsingarnar fóru at vera nýttar til annað endamál og at ov 
nógv fólk fingu atgongd til upplýsingarnar. Vildi siga avtaluna um at koyra skattin upp.  
     Ónøgdur við orðingina í pkt. 14 (§ 33, nr. 12).  
     Átalaði stuttu freistina til at viðgera málið.  
     Aftaná kom Petur Zachariassen, limur í Skrásetingareftirlitinum  á fund. Formaðurin var burturstadd-
ur. Viðmerkti at hann ikki var løgfrøðingur. Hansara meting er, at heimild er til staðar í § 9, 2. stk. í 
skrásetingarlógini til nýtslu av p-talinum sum skotið upp, bara tað er mótvegis skattavaldinum. Bank-
arnir mugu ikki nýta p-talið internt. Talan er neyvan um samkoyring.  
         9. apríl 1987 komu á fund umboð fyri Sjóvinnubankan, Føroya Banka og Føroya Sparikassa.  

         Peningastovnarnir vístu á, at teir fyri stuttum hava tingast við Líkningarráðið um ymisk skattamál. 
Teir vóru tí skakkir, tá uppskot um mál, sum tingast hevði verið um, knappliga lá á tingborði.  
         Teir átalaðu, at eingin tíð er at viðgera málið bara nøkulunda nágreiniliga. Bóðu um at fáa í minsta 
lagi 14 dagar at viðgera málið.  
         Viðvíkjandi nýtsluna av p-talinum, soleiðis sum skotið er upp, eru paningastovnarnir ikki fegnir 
um.  
         Serliga komu peningastovnarnir inn nr. 14 í lógaruppskotinum viðvíkjandi avseting móti tapi.  
         Víst varð á reglur í bankalógini og reglur frá bankaeftirlitinum, sum áleggur peningastovnunum at 
avseta móti tapi. Peningastovnarnir vístu á mannagongdina viðvíkjandi avseting, ið er bygd á 
gjøgnumgongd av hvørjum einstøkum kunda.  
         Eisini varð víst á, at tað kann ganga long tíð frá avseting móti tapi fer fram ella veruligt tap er farið 
fram til ein juridiskt kann siga, at vissa er fingin fyri tapinum.  
         Peningastovnarnir førdu fram, at avseting móti tapi, í tann mun tað er gjørt, er avgerandi neyðugt 
við tí føroyska vinnulívsmynstrinum. Tí ber heldur ikki til at gera beinleiðis sammetingar við 
viðurskiftini í t.d. Danmark.  
         Umboð fyri Advokatfelagið, Jógvan P. Lassen, Kári Petersen og Bjørn á Heygum komu á fund.  
         Advokatfelagið átalaði eisini, at tað als ongar stundir høvdu verið at seta seg inn í uppskotið.  
         Generelt helt felagið, at uppskotið rættaretiskt ikki er serliga heppi, tí tað byggir á grundregluna, at 
øll eru lógarbrótarar. Spurningur er, um skráseting, automatisk upplýsing um hvønn einkultan o.s.fr. ikki 
liggur á markinum fyri tí, ið er loyvt eftir grundlógini.  
         Annars vendi felagið sær serliga ímóti § 120a, sum nevnir advokatar millum stovnar, ið taka móti 
peningi og øðrum virðum at umsita. Hetta heldur felagið vera óheppi, tí advokatar í Føroyum vanliga 
ikki útinna slíkt virksemi, men hinvegin hava pening á klientkonto, hvar talan ikki er um umsiting av 
hesum slagi og hvar advokatarnir hava tagnarskyldu. Í tann mun advokatarnir útinna slíkt virksemi, 
koma teir undir "og onnur".  
         Advokatfelagið vísti eisini á, at í hesari og mongum øðrum lógum eru alt ov nógvar heimildir at 
fyriseta reglur við kunngerð. Hetta ger tað torført frammanundan at kunna seg um veruliga innihaldið.  
        Meirilutin (Poul J. Olsen, Hilmar Kass og Heine O. Heinesen)  tekur undir við uppskotinum og 
mælir til, at tað verður samtykt við einstøkum broytingum og setir fram soljóðandi  
 
 
 

broytingaruppskot 
 

til nr. I. 
 
1) Stk. 14 verður orðað soleiðis:  
"14. Sum nýggj § 33, nr. 12) verður sett:  
"Tap uppá skuldarar, heruppií útláns- og ábyrgdarskuldarar hjá peningastovnunum. Tapið kann dragast 
frá, tá tað er staðfest. Landsstýrið ásetir nærri reglur fyri hvussu henda regla skal fyrisitast og kann í 
hesum reglum loyva frávik frá regluni í 2. punktum, so loyvast kunnu avsetingar móti slíkum tapi." 
2) Í punkt 5 verða orðini "aðrar reglur" broytt til "øðrum reglum". 
4) Í punkt 32 verða orðini: "vekslarar, advokatar" strikað, og "o.o." verður broytt til: "og onnur". 
5) Í punkt 33 verða hesar broytingar: orðini "vekslarar, advokatar" verða strikað, "v.m." verður broytt til: 
"og onnur", orðið "peningi" verður broytt til: "innláni". 
6) Í punkt 39 verða hesar broytingar: orðini "vekslarar, advokatar" verða strikað. 
7) Í punkt 40 verða hesar broytingar: orðini "vekslarar, advokatar" verða strikað, orðini "o.o." verður 
broytt til: "og onnur". 

Broytingaruppskot 
 

til nr. VI. 
 
Nevndin viðmerkir, at í viðmerkingunum pkt. 6) seinastu reglu er 12)-16) komið skeivt fyri, og skal 
hetta vera: 7) – 11) 
 
Meirilutin (Poul J. Olsen, Hilmar Kass og Heine O. Heinesen) mælir til, at kunngerð í samband við 
punkt 14, t.e. nýggj § 33, stk. 12 verður orðað soleiðis:  
 
 
Frádráttur fyri tap uppá skuldarar:  
 
    Tap uppá skuldarar kann dragast frá í uppgerðini av skattskyldugu inntøkuni í tí árinum, vissa er 
fingin fyri, at peningurin er mistur.  
    Neyðug vissa fyri, at so er, kann fáast til vega við at gera eina veruliga og ítøkiliga roynd til at fáa 
peningin inn. Hetta kann m.a. gerast við at lata sakførara innheinta peningin, og úttøka var til fánýtis 
vegna insolvens.  
    Í øðrum lagi verður sum meginregla góðtikið, at neyðug vissa er fyri, at peningurin er mistur, fyri-
liggur, eitt nú tá ið skuldarin er farin á húsagang, í gjaldsteðg, í insolventa likvidatión, hevur fingið 
gjaldskipan, er insolventur og fer á uppboðssølu, er rýmdur av landinum ella annað líkt.  
    Eisini kann frádráttur verða gjørdur, tá kravið eftir einari ítøkiligari meting verður hildið at vera mist 
fult ella partvíst.  
    Tá serlig viðurskifti tala fyri tí, eitt nú tá talið á skuldarum er stórt, verður loyvt at gera eina 
prosentvísa avseting móti tapi uppá skuldaran.  
    Støddin á prosentvísu avsetingini skal í fyrsta lagi ásetast út frá teimum roknskaparligu royndunum 
hjá virkinum hvat tapi uppá skuldarar viðvíkur undanfarin ár. Tó skulu munandi broytt búskap-
arviðurskifti hava ávirkan á ásetingina av prosentinum, eins og broytt samanseting av viðskiftafólki ella 
tá vavið av lánveitingini er munandi broytt.  
    7 Harumframt kunnu royndir, sum onnur samlík virkir við somu karmum hava, hava ávirkan.  
    Tá ið eyðsýnligur áhugafelagsskapur er millum skuldara og ognara, er frádráttur einans loyvdur við 
loyvi líkningarvaldsins.  
    Hvat bankunum viðvíkur mælir meirilutin landsstýrinum til í samarbeiði við bankarnar at áseta ser-
ligar reglur fyri avseting móti tapi uppá útláns- og ábyrgdarskuldarar fyri hesar.  
    Minnilutin (Agnar Nielsen og Jógvan Sundstein) kann ikki taka undir við uppskoti landsstýrisins. 
Sjálvt um uppskotið í einstøkum lutum, til dømis tá ið tað snýr seg um avskrivingar uppá alibrúk og 
innrættingar í leigaðum hølum, er til frama fyri vinnulívið, so er heildarinnihaldið í lógaruppskotinum til 
stóran skaða og ampa fyri samfelagið.  
    Størsta bryting, sum hetta lógaruppskotið ger á galdandi skipan, er reglan um, at allir peningastovnar 
Øll vita hvussu vandamikið amboð EDV-skipanir eru. Tær skrásetingar, sum gjørdar verða, og latnar 
verða til aðrar skráir, kunnu skjótt fara víðari, við tað, at tær kunnu koma inn á samtíðarskattaskipanina. 
Spurningurin um henda skráseting er í stríð við skrásetingarlógina er eisini reistur, men ikki avkláraður.  
    Kønir EDV-menn, umboð fyri peningastovnarnar og advokatarnar hava eisini verið á fundi við 
skattanevndini og hava ávarað inniliga móti at gjøgnumføra hesa nýggju skipan. Allir teir, sum nevndin 
hevði fund við, vístu á tað ólag, sum komið var á lóggávuarbeiðið, tá ið eitt slíkt mál sum hetta skuldi 
skjótast ígjøgnum uppá 3-4 dagar. Peningastovnarnir vístu til dømis á, at teir vóru nevndir á næstan 
hvørji síðu í lógaruppskotinum, men kortini hevði eingin frá landsstýrisins síðu orienterað teir um nakað 

sum helst viðvíkjandi nýggju reglunum. Á sama hátt gjørdu advokatarnir vart við hetta, og við vandan í 
skrásetingarreglunum. Tann sera óhepna og átaluverda mannagongd, sum henda samgongan hevur 
framt, og tað sera vánaliga arbeiðslag, sum hevur verið í tingarbeiðinum, við fáum tingfundum í 3 fjórð-
ingsár og nú ting- og nevndarfundir bæði dag og nátt fyri at fáa tingsetuna endað, hevur ført við sær, at 
nágreinilig gjøgnumgongd av lógaruppskotum, bæði hesum og fleiri øðrum, er gjørd heilt ómøgulig. 
Hetta arbeiðslag vísir, at landsstýrið og samgongan hava mist tamarhaldið á lóggávuarbeiðinum og 
prógvað síni manglangi evni til at stýra landinum.  
    Tá ið samstundis ein so ódemokratiskur arbeiðsháttur, sum í hesum føri, verður nýttur heldur 
minnilutin, at tað er uppá tíðina, at landsstýrið leggur frá sær.  
    Minnilutin setir tí fram soljóðandi  
 

Uppskot 
 

til 
 

samtyktar 
 
 Vegna løgtingsins manglandi álit á sitandi landsstýrið verður álagt løgmanni at útskriva nýval við stytst 
møguligari tíðarfreist.  
 
2. viðgerð. Broytingaruppskot til uppskot I samtykt við 17-0, uppskot I soleiðis broytt samtykt við 17-0 
atkvøðum. Uppskotini II, III, IV og V smatykt við 18-0 atvkøðum. Broytingaruppskot til VI samtykt við 
17-0 atkvøðum. Uppskot VI soleiðis broytt samtykt við 17-0 atkvøðum. við 17-0 atkvøðum varð 
samtykt, at málið skuldi fara soleiðis samtykt til 3. viðgerð. 
 
3. viðgerð 13. apríl. Atkvøðugreiðsla 14. apríl. Uppskot landsstýrisins við broytingum frá skattanevndini 
endaliga samtykt við 17-6 atkvøðum.  
 
F.L. j. nr. 430-12-45-16. Lógirnar nr. 54, 55, 56, 57, 58 og 59 frá 8. mai 1987.  
 
 



  
 

Løgtingslóg nr. 49 frá 26. mai 1988 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunngerð løgmaður hesa løgtingslóg: 
 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni  
broytingum verða gjørdar hesar broytingar: 
 
1) Í § 1, nr. 4) verða orðini "hevur dvalt" broytt 
til: "dvølur". 
 
2) § 2, 1. stk. litra c) verður orðað soleiðis: "fáa 
gjald fyri nýtslugjald (royalty) úr Føroyum. 
Málberingin nýtslugjald merkir í hesi grein 
gjalding av øllum slag, sum fæst sum samsýning 
fyri at nýta ella hava rættin til at nýta hvønn ein 
upphavsrætt til bókmentalig, listarligt ella vís-
indaligt verk, heruppií spælifilmar, filmar og 
bond til útvarps- og sjónvarpssendingar, øll 
einkarættindi, vørumerki, mynstur ella fyri-
myndir, tekningar, loyniligan formála ("formel") 
ella framleiðsluhátt ella fyri at brúka ella hava 
rættin til at brúka ídnaðar, handils- ella vísinda-
ligan útbúna (m.a. leasing), ella fyri upplýsingar 
um ídnaðar-, handils- ella vísindaligar royndir." 
 
3) Í § 2, stk. 1, verður sett sum litra i): 
 fær inntøkur, sum ikki eru umfataðar av litra a), 
b), d) ella h), fyri arbeiði, gjørt í Førpum far 
vinnuvirki, sum eru umfatað av litra d) og 3. 
stk.. 
 
4) Sum § 2, 3. stk. verður sett:  "Reglurnar í 1. 
stk., litra d) eru eisini galdandi fyri byggi-, ný-
gerðar-, innleggingar ella uppsetingarætlanir, ið 
vara longur enn 30 dagar. Sama er galdandi fyri 
virksemi, sum fevna um ráðlegging, eftirlit, 
ráðgeving ella aðra persónliga hjálp í sambandi 
við slíkar ætlanir." 
 
5) § 4, 4. stk., verður orðað soleiðis:  

 "Hjún verða mett at liva hvørt sær alsamt, tá 
annað teirra hevur fastan bústað uttanlands, ella 
tá tey hava búð hvørt sær í 2 ár í stytsta lagi, og 
hetta stendst av yrki hjúnanna." 
 
6) Í § 10, 2. stk. verða orðini "sambært § 4, 4. 
stk." strikað. 
 
7) Í § 21 verður 3. stk. orðað soleiðis:  
 "Hóast reglurnar í 1. stk. kann 1. roknskap-
arskeið ikki fevna um meira enn 18 mánaðir 
og kann ikki røkka afturum 1. januar í tí ál-
manakkaári, felagið er stovnað." 
 
8) § 24, 2. stk. 2. punktum, verður orðað soleið-
is:  
 "Er inntøkuuppgerðin fyri eitt styttri tíðar-
skeið enn eitt ár, verður útroknaða skatt-
skylduga inntøkan umroknað soleiðis, at 
hon svarar til eina heilársinntøku." 
 
9) Í § 24, 3. stk. verður ktum strikað. 
 
10) Í § 25, nr. 3) verður aftaná orðið "parta-
feløgum" skoytt uppí "lutafeløgum o.ø. 
skrásettum í Føroyum sambært § 1 nr. 
8-15." 
 
11) § 27, 2. punktum verður orðað soleiðis:  
 "Selir hin skattskyldugi fasta ogn og hevur 
hon verið ogn hansara styttri enn 2 ár, má 
ætlast, at hann hevur ognast hana til tess at 
selja aftur við ágóða, uttan prógvað verður, 
at so var ikki." 
 
12) Í § 29, nr. 12) verður skoytt uppí sum 
nýtt 3. punktum:  

 "styrkveiting sambært játtan á løgtingsins 
fíggjarlóg og styrkveiting úr hjálpargrunn-
inum til óarbeiðsførar fiskimenn." 
 
13) Sum nýggj § 29, nr. 16) verður sett:  
 "Barnastyrkur smb. § 11 og eykabarna-
styrkur smb. § 14 í løgtingslóg nr. 50 frá 5. 
mai 1987 um barnastyrk við seinni broyt-
ingum." 
 
14) § 30, 3. stk. verður orðað soleiðis: 
Fyri vinningsbýti av partabrøvum, lutaprógv-
um o.ø.m. verður roknað alt, ið partaeigarar, 
lutahavarar o.a.m. frá úgoldið sum part av 
avlopi felagsins í síðsta roknskpaparári ella 
undanfarnum árum, annaðhvørt hetta avlop er 
tilkomið sum innvunnið rakstraravlop, av 
sølu ella uppskriving av ognum felagsins, ella 
á anna hátt, og annaðhvørt tað er útgoldið 
sum vinningsbýti, sum útlutað, tá felagið er 
avtikið, ella tílíkt. 
 
15) § 30, 4. stk. verður orðað soleiðis:  
 "Fyri vinningsbýti tá felag verður avtikið, 
verður roknað alt, sum verður útlutað av-
varðandi partaeigara, luthavara og øðrum 
meira enn av inngoldnum partapeningi, lut-
apeningi o.ø.m." 
 
16) § 33, nr. 5) verður orðað soleiðis:  
 "útreiðslur til provisión, stovningarprovisión 
ella premiu í samband við lántøku ella ábyrgd til 
vinnuvirki," 
 
17) § 46, 2. stk. verður orðað soleiðis: 
Rentur, provisión, stovningarprovisión ella 
premia, sum ikki koma undir frádrátt eftir § 33, 
nr. 1) ella nr 5) í hesi lóg, verða frádrigin í út-
roknaða kommunuskattinum við 14% av upp-
hæddini. Hjúnafelager gera sjálvir av, hvussu 
upphæddin, sum ikki kemur undir frádrátt eftir § 
33, nr. 5) í hesi lóg skal býtast teimum teirra 
millum. Tá má samanlagdi frádrátturin, tey fáa í 
kommunuskatti, ikki fara upp um 14% av sam-
anløgdu upphæddini. Um so er, at samanlagdi 
kommunuskatturin hjá hjúnafelaganum aftaná, 
at 14% av samanløgdu upphæddini er drigin frá, 
tá vísir hall, kan hetta verða drigið frá komm-
unuskattinum 3 tey næstu árini og soleiðis at 

fyrsta árið verður alt hallið dirigið frá, um 
kommunuskattur er til tess og annars so nógv, 
sum kommunuskattur er til. 
 
18) Í § 47 verður 1. pkt. í 1. stk. soleiðis:  
 "Allar skattskyldugar inntøkur, sum eru funnar 
eftir reglunum í hesari lóg, undantiknar tær, sum 
nevndar eru í § 2, 1. stk. a), b), h) og i), verða 
skattaður við prosenti (líkningarprosentinum), 
sum er tað sama fyri allar persónligar skattgjald-
arar í kommununi." 
 
19) § 60, stk. 1, nr. 1) verður orðað soleiðis:  
 "Alt, sum er lagt inn í peningi, og í hesum sam-
bandi frítt vistarhald og fría ferðing til og úr 
Føroyum, fyri persónligt arbeiði í tænastu fyri 
onnur, heruppií løn, frítíðarløn, samsýningar, 
tantieme, provisión og tílíkar samsýningar. 
"Punktini 19-31 verða 20-32. 
 
20) Í § 76, 2. punktum verður "31. mars" broytt 
til: "31. mai." 
 
21) Í § 78, 3. stk. 1. punktum verða orðini "og 
ógoldnum rentum eftir § 135" strikað. 
 
22) Í § 79, 2. stk. verða orðini "og við frádrátti 
av møguligum ógoldnum rentum eftir § 135" 
strikað. 
 
23) Í § 83, 2. stk. verður 5. punktum orðað so-
leiðis: 
Er munurin millum samanlagda inngoldna 
kommunu- og kirkjuskattin og ta upphædd, sum 
kommunan hevur fingið sum forskot, komm-
ununi til góðar, verður hann útgoldin. 
 
24) Í § 83, 2. stk., verður 6. punktum orðað 
soleiðis:  
 "Er munurin landskassanum til góðar, verð-
ur hann eftirhildin í mánaðaruppgerðini ella 
eftirhildin í fylgjandi mánaðaruppgerð, um 
hann ikki rúmast í avrokningini." 
 
25) § 83, 3. stk. verður orðað soleiðis:  
 "Við byrjan av hvørjum mánaði verður har-
afturat uppgjørt og avroknað í kommunu- 
og kirkjuskatti tað, sum er inngingið fyri 
eldri ár síðani seinastu avrokning, og har-

umframt upphæddir, sum vegna broyting í 
álíkning, eftirgeving av skatti, skattur, ið 
ikki fæst inn, ella av aðrari orsøk er lagdur 
afturat ella drigin frá síðan seinastu avrokn-
ing." 
 
26) § 83, 4. stk. verður strikað. 
 
27) § 83, 5 verður stk. 4. 
 
28) § 83, stk. 6 verður 5. stk. og orðað soleiðis:  
 "Kommununnar partur av inntøkuskattinum 
av deyðsbúgvum verður avroknaður av 
landskassanum saman við avrokningini eftir 
2. og 3. stk." 
 
29) § 83, 7. stk. verður 6. stk. og verður litra 
b) orðað soleiðis:  
 "Upphæddir, sum vegna broyting í álíkning 
verða drignar frá skattinum hjá feløgum 
síðani seinastu avrokning, verða avroknaðar 
kommununum eftir reglunum í 3. stk." 
 
30) Í § 135, 1. stk. verður 1. punktum broytt 
soleiðis:  

 "Hevur skattgjaldari ikki goldið skattin, 
áðrenn gjaldsfreistin er úti, skal hann til 
landskassan gjalda rentu av tí skatti, hann 
skyldar, 1% fyri hvønn byrjaðan mánað frá 
gjalddegi." 
 
31) Óbroytt. 
 
32) Í § 135, stk. 1, 2. punktum verður orðið 
"árið" strikað, og í staðin sett: "mánaðin". 
 
§ 2.  
 
Henda lóg kemur í gildi 1. juli 1988. Føroya 
Landsstýri ásetir við kunngerð nær punktini 
20)-31) í hesi lóg koma í gildi. 
2. stk. Reglurnar um avgjaldið av nýtslu-
gjaldinum í punkt 2) av "at brúka ella hava 
rættin til at brúka ídnaðar-, handils- ella vís-
indaligan útbúnað, (m.a. leasing), ella fyri 
upplýsingar um ídnaðar-, handils- ella vís-
indaligar royndir" eru bert galdandi fyri 
sáttmálar gjørdir aftaná 17. mars 1988. 
Broytingar av verandi sáttmálum verða 
roknaðar sum nýggir sáttmálar. 

 
 

 
 
36. Broyting í løgtingslóg um landsskatt og kommunuskatt 
 
Ár 1988 hósdagin 17. mars legði Jóngerð Purkhús, landsstýrismaður, vegna landsstýrið fram soljóðandi: 
 
Uppskot 
til  
løgtingslóg um broyting í løgtingslóg um landsskatt og kommunuskatt 
 
 
§ 1. Í løgtingslóg nr. 86 frá 1. september 1983 um landsskatt og kommunuskatt við seinni  broytingum 
verða gjørdar hesar broytingar: 
 
1) Í § 1, nr. 4) verða orðini "hevur dvalt" broytt til: "dvølur". 
 
2) § 2, 1. stk. litra c) verður orðað soleiðis: "fáa gjald fyri nýtslugjald (royalty) úr Føroyum. Málberingin 
nýtslugjald merkir í hesi grein gjalding av øllum slag, sum fæst sum samsýning fyri at nýta ella hava 
rættin til at nýta hvønn ein upphavsrætt til bókmentalig, listarligt ella vísindaligt verk, heruppií spæli-
filmar, filmar og bond til útvarps- og sjónvarpssendingar, øll einkarættindi, vørumerki, mynstur ella fyri-

myndir, tekningar, loyniligan formála ("formel") ella framleiðsluhátt ella fyri at brúka ella hava rættin til 
at brúka ídnaðar, handils- ella vísindaligan útbúna (m.a. leasing), ella fyri upplýsingar um ídnaðar-, 
handils- ella vísindaligar royndir." 
 
3) Í § 2, stk. 1, verður sett sum litra i): 
    fær inntøkur, sum ikki eru umfataðar av litra a), b), d) ella h), fyri arbeiði, gjørt í Førpum far 
vinnuvirki, sum eru umfatað av litra d) og 3. stk.. 
 
4) Sum § 2, 3. stk. verður sett:  "Reglurnar í 1. stk., litra d) eru eisini galdandi fyri byggi-, nýgerðar-, 
innleggingar ella uppsetingarætlanir, ið vara longur enn 30 dagar. Sama er galdandi fyri virksemi, sum 
fevna um ráðlegging, eftirlit, ráðgeving ella aðra persónliga hjálp í sambandi við slíkar ætlanir." 
 
5) § 4, 4. stk., verður orðað soleiðis:  
 "Hjún verða mett at liva hvørt sær alsamt, tá annað teirra hevur fastan bústað uttanlands, ella tá tey hava 
búð hvørt sær í 2 ár í stytsta lagi, og hetta stendst av yrki hjúnanna." 
 
6) Í § 10, 2. stk. verða orðini "sambært § 4, 4. stk." strikað. 
 
7) Í § 21 verður 3. stk. orðað soleiðis:  
 "Hóast reglurnar í 1. stk. kann 1. roknskaparskeið ikki fevna um meira enn 18 mánaðir og kann ikki 
røkka afturum 1. januar í tí álmanakkaári, felagið er stovnað." 
 
8) § 24, 2. stk. 2. punktum, verður orðað soleiðis:  
 "Er inntøkuuppgerðin fyri eitt styttri tíðarskeið enn eitt ár, verður útroknaða skattskylduga inntøkan 
umroknað soleiðis, at hon svarar til eina heilársinntøku." 
 
9) Í § 24, 3. stk. verður 2. punktum strikað. 
 
10) Í § 25, nr. 3) verður aftaná orðið "partafeløgum" skoytt uppí "lutafeløgum o.ø. skrásettum í Føroyum 
sambært § 1 nr. 8-15." 
 
11) § 27, 2. punktum verður orðað soleiðis:  
 "Selir hin skattskyldugi fasta ogn og hevur hon verið ogn hansara styttri enn 2 ár, má ætlast, at hann 
hevur ognast hana til tess at selja aftur við ágóða, uttan prógvað verður, at so var ikki." 
 
12) Í § 29, nr. 12) verður skoytt uppí sum nýtt 3. punktum:  
 "styrkveiting sambært játtan á løgtingsins fíggjarlóg og styrkveiting úr hjálpargrunninum til óarbeiðs-
førar fiskimenn." 
 
13) Sum nýggj § 29, nr. 16) verður sett:  
 "Barnastyrkur smb. § 11 og eykabarnastyrkur smb. § 14 í løgtingslóg nr. 50 frá 5. mai 1987 um 
barnastyrk við seinni broytingum." 
 
14) § 30, 3. stk. verður orðað soleiðis: 
Fyri vinningsbýti av partabrøvum, lutaprógvum o.ø.m. verður roknað alt, ið partaeigarar, lutahavarar 
o.a.m. frá úgoldið sum part av avlopi felagsins í síðsta roknskpaparári ella undanfarnum árum, annað-
hvørt hetta avlop er tilkomið sum innvunnið rakstraravlop, av sølu ella uppskriving av ognum felagsins, 
ella á anna hátt, og annaðhvørt tað er útgoldið sum vinningsbýti, sum útlutað, tá felagið er avtikið, ella 
tílíkt. 

15) § 30, 4. stk. verður orðað soleiðis:  
 "Fyri vinningsbýti tá felag verður avtikið, verður roknað alt, sum verður útlutað avvarðandi partaeigara, 
luthavara og øðrum meira enn av inngoldnum partapeningi, lutapeningi o.ø.m." 
 
16) § 33, nr. 5) verður orðað soleiðis:  
 "útreiðslur til provisión, stovningarprovisión ella premiu í samband við lántøku ella ábyrgd til 
vinnuvirki," 
 
17) § 46, 2. stk. verður orðað soleiðis: 
Rentur, provisión, stovningarprovisión ella premia, sum ikki koma undir frádrátt eftir § 33, nr. 1) ella nr 
5) í hesi lóg, verða frádrigin í útroknaða kommunuskattinum við 14% av upphæddini. Hjúnafelager gera 
sjálvir av, hvussu upphæddin, sum ikki kemur undir frádrátt eftir § 33,   nr. 5) í hesi lóg skal býtast 
teimum teirra millum. Tá má samanlagdi frádrátturin, tey fáa í kommunuskatti, ikki fara upp um 14% av 
samanløgdu upphæddini. Um so er, at samanlagdi kommunuskatturin hjá hjúnafelaganum aftaná, at 14% 
av samanløgdu upphæddini er drigin frá, tá vísir hall, kan hetta verða drigið frá kommunuskattinum 3 
tey næstu árini og soleiðis at fyrsta árið verður alt hallið dirigið frá, um kommunuskattur er til tess og 
annars so nógv, sum kommunuskattur er til. 
 
18) § 60, stk. 1, nr. 1) verður orðað soleiðis:  
 "Alt, sum er lagt inn í peningi, og í hesum sambandi frítt vistarhald fyri persónligt arbeiði í tænastu fyri 
onnur, heruppií løn, frítíðarløn, samsýningar, tantieme, provisión og tílíkar samsýningar.  
 
19) Í § 76, 2. punktum verður "31. mars" broytt til: "31. mai." 
 
20) Í § 78, 3. stk. 1. punktum verða orðini "og ógoldnum rentum eftir § 135" strikað. 
 
21) Í § 79, 2. stk. verða orðini "og við frádrátti av møguligum ógoldnum rentum eftir § 135" strikað. 
 
22) Í § 83, 2. stk. verður 5. punktum orðað soleiðis: 
Er munurin millum samanlagda inngoldna kommunu- og kirkjuskattin og ta upphædd, sum kommunan 
hevur fingið sum forskot, kommununi til góðar, verður hann útgoldin. 
 
23) Í § 83, 2. stk., verður 6. punktum orðað soleiðis:  
 "Er munurin landskassanum til góðar, verður hann eftirhildin í mánaðaruppgerðini ella eftirhildin í 
fylgjandi mánaðaruppgerð, um hann ikki rúmast í avrokningini." 
 
24) § 83, 3. stk. verður orðað soleiðis:  
 "Við byrjan av hvørjum mánaði verður harafturat uppgjørt og avroknað í kommunu- og kirkjuskatti tað, 
sum er inngingið fyri eldri ár síðani seinastu avrokning, og harumframt upphæddir, sum vegna broyting í 
álíkning, eftirgeving av skatti, skattur, ið ikki fæst inn, ella av aðrari orsøk er lagdur afturat ella drigin 
frá síðan seinastu avrokning." 
 
25) § 83, 4. stk. verður strikað. 
 
26) § 83, 5 verður stk. 4. 
 
27) § 83, stk. 6 verður 5. stk. og orðað soleiðis:  

 "Kommununnar partur av inntøkuskattinum av deyðsbúgvum verður avroknaður av landskassanum 
saman við avrokningini eftir 2. og 3. stk." 
 
28) § 83, 7. stk. verður 6. stk. og verður litra b) orðað soleiðis:  
 "Upphæddir, sum vegna broyting í álíkning verða drignar frá skattinum hjá feløgum síðani seinastu 
avrokning, verða avroknaðar kommununum eftir reglunum í 3. stk." 
 
29) Í § 135, 1. stk. verður 1. punktum broytt soleiðis:  
 "Hevur skattgjaldari ikki goldið skattin, áðrenn gjaldsfreistin er úti, skal hann til landskassan gjalda 
rentu av tí skatti, hann skyldar, 1% fyri hvønn byrjaðan mánað frá gjalddegi." 
 
30) Óbroytt. 
  
31)  Í § 135, stk. 1, 2. punktum verður orðið "árið" strikað, og í staðin sett: "mánaðin". 
 
§ 2.  
 
Henda lóg kemur í gildi dagin eftir, at hon er kunngjørd. Føroya Landsstýri ásetir við kunngerð nær 
punktini 20)-31) í hesi lóg koma í gildi. 
2. stk. Reglurnar um avgjaldið av nýtslugjaldinum í punkt 2) av "at brúka ella hava rættin til at brúka 
ídnaðar-, handils- ella vísindaligan útbúnað, (m.a. leasing), ella fyri upplýsingar um ídnaðar-, handils- 
ella vísindaligar royndir" eru bert galdandi fyri sáttmálar gjørdir aftaná 17. mars 1988. Broytingar av 
verandi sáttmálum verða roknaðar sum nýggir sáttmálar 
 
Viðmerkingar:   
 
Flestu broytingarnar eru útgreiningar og dagføringar av upprunalógini.  
     Av tílíkum broytingum skal nevnast "definitión" av nýtslugjaldi (royalty). Upprunalógin ásetur, at 
nýtslugjald, ið føroysk virki gjalda útlendskum virkjum, er avmarkað skattskyldugt í Føroyum, men 
lógin sigur einki um, hvat nútslugjald umfatar. Í hesum lógaruppskoti verður nýtslugjald definerað á 
sama hátt sum gjørt er í dupultskattasáttmálanum millum Føroyar og Danmark og í OECD modelkon-
ventiónini fyri dupultskattasáttamálar.  
     Annars skapar uppskotið heimild til at skatta útlendsk virki og persónar, ið arbeiða fyri tílík virki, ið 
gera byggiarbeiði v.m. í Føroyum, ið vara meira enn 30 dagar, men minni enn 6 mánaðir. Henda broyt-
ing fær týdning fyri útlendsk virki, donsk undantikin. Viðvíkjandi donskum virkjum er ásett í dupult-
skattasáttmálanum, at um arbeiði varar minni enn 180 dagar, skal virkið skattast í tí parti av ríkinum, har 
tað hevur fast rakstrarstað.  
     Í § 76 eru broytingar gjørdar í renturokningini av skyldugum skatti, soleiðis at renturokningin verður 
munandi lættari at umsita hjá skattavaldinum og lættari at skilja hjá skattaborgarunum.  
     Eisini eru reglurnar um avrokning av skatti til kommunurnar broyttar soleiðis, at álíknaður kommu-
nuskattur framyvir kann avroknast einaferð um mánaðin og ikki sum nú einaferð um árið.  
 
 
Viðmerkingar til tær einstøku greinirnar:   
 
Til § 1, 4):  
Broytingin í § 1, 4) er orsakað av, at orðingin frá fyrstan tíð hevur verið ógreið. Í viðmerkingunum til 
lógina er gingið út frá, at í teimum førum, har tað ikki við byrjan av flytingini til Føroyar kann verða 
avgjørt, um eitt styttri tilhald fer at verða meira enn 180 dagar, verður skattur fyribils eftirhildin hjá 

slíkum persónum eftir reglunum fyri avmarkað skattskyldug. Eftir núgaldandi orðing "hevur dvalt", er 
ikki heimild til, innan 6 mánaðir, at lata ein persón koma undir fulla skattskyldu beinanvegin, sjálvt um 
persónurin ætlar sær at verða her meira enn 180 dagar. Greinin hevur eisini týdning fyri teir útlendingar, 
sum sigla við føroyskum bátum, sum sostatt kunnu koma undir fulla skattskyldu beinanvegin, og fyri 
útlendingar, sum koma higar at arbeiða, uttan et teir eru útleigaðir.  
 
Til § 2, stk. 1, litra c):  
Í løgtingslóg nr. 86 frá 1. september 1983 um landsskatt og kommunuskatt var ásett í grein 2, stk. 1, litra 
c), at persónar og feløg uttanlands skulu verða avmarkað skattskyldug í Føroyum av nýtslugjaldi 
(royalty).  
 
Tá nevndu persónar og feløg hóast hetta ikki góvu upp til skattingar í Føroyum, varð ásett at nýtslu-
gjaldið skuldi kelduskattast í Føroyum. Hetta var gjørt í 1987 við løgtingslóg nr. 55 um broyting í 
løgtingslóg um áseting av skatti til landskassan.  
 
Tað hevur víst seg at vera ivi millum skattaborgarar, hvussu málberingin "nýtslugjald" skal skiljast. 
Landsstýrið vil tí hervið skjóta upp at definera nýtslugjald á sama hátt, sum gjørt er í dupultskatta-
sáttmálanum millum Føroyar og Danmark, sum aftur byggir á OECD modelkonventiónina um dupult-
skattasáttmálar.  
 
Ivi hevur verið millum skattaborgarar, um nýtslugjald eisini umfatar gjald fyri brúk ella rættin til at 
brúka ídnaðar-, handils ella vísindaligar royndir. Ásett verður tí í gildisreglunum, at ikki skal gjaldast 
gjald av nýtslugjaldi, har sáttmáli er gjørdur áðrenn 17. mars 1988.  
 
Til § 2, 1. stk. og § 2, 3. stk:  
Í § 2, 1. stk. verður nýtt litra i) innsett, sum sigur, at persónar, sum arbeiða fyri útlendsk virkir, sum í 
Føroyum fara undir byggi-, nýgerðar-, innleggingar- ella uppsetingarætlanir, ella sum arbeiða fyri virkir, 
sum fevna um ráðlegging, eftirlit, ráðgeving ella annað persónligt hjálpararbeiði í sambandi við slíkar 
ætlanir, koma undir avmarkaða skattskyldu til Føroyar.  
 
Ætlanin við uppskotinum er at áleggja útlendingum, sum í Føroyum arbeiða fyri útlendskar fyritøkur av 
omanfyri nevnda slagi, avmarkaða skattskyldu, um virksemi hjá hesum fyritøkum varir longur enn 30 
dagar. 30 dagar reglan her gevur skattavaldinum heimild til at áleggja virkjunum skattskyldu frá fyrsta 
degi.  
 
Í løtuni eru útlendingar, sum arbeiða í Føroyum fyri útlendskar fyritøkur, ikki skattskyldugir, um uppi-
hald teirra her er styttri enn 180 dagar, og eru fyritøkurnar heldur ikki skyldugar at ávísa løn v.m. sum 
A-inntøku um afturhaldsskipanina, tá tey ikki hava heimating her ella hava fast rakstrarstað. Í 
skattalógini, sum hon er orðað í dag, er einki ásett um, hvussu leingi ein útlendsk fyritøka kann arbeiða í 
Føroyum, áðrenn roknast kann við at hon hevur fast rakstrarstað, men kann bert metast út frá ymiskum 
"objektivum kriterium", um fast rakstrarstað er, og kunnu hesi verða, um skrivstova er, verkstaður, deild 
ella stað, har fyritøkan verður stjórnað frá. Verður í lógini ásett, at virksemi, sum varir longri enn 30 
dagar verður avmarkað skattskyldugt, er heimild at áleggja teimum ávísingarskyldu av allari løn o.ø.m. 
Møguleiki er tá eisini til, longu frá 1. degi, at áleggja hesum fyritøkum ella virkjum ávísingarskyldu, um 
metast kann, beinanvegin virksemi byrjar, at hetta fer at vara longri enn 30 dagar.  
 
Í nýggjum stk. 3 í § 2 í skattalógini verður orðingin løgd inn, sum áleggur hesum útlendsku virkjunum 
avmarkaða skattaskyldu til Føroyar, um frammanfyri nevndu treytir, um hvussu leingi virksemi varar og 
hvat slag av virksemi tað snýr seg um, eru uppfyltar.  

Her skal tó havast í huga, at henda nýggja lógarregla ikki í síni heild kann nýtast mótvegis donskum 
fyritøkum, tá í tvískattasáttmálanum millum Danmark og Føroyar er avrátt, at fast rakstrarstað ikki er 
fyrr enn virksemið hevur vart í meira enn 6 mánaðir, og tað snýr seg um byggi-, og nýgerðar- og upp-
setingarætlanir. Snýr tað seg um innleggingarætlanir, virksemi sum fevnir um ráðlegging, eftirlit, ráð-
geving ella aðra persónliga hjálp í sambandi við slíkar ætlanir, kunnu reglurnar í lógaruppskotinum 
nýtast.  
 
Til § 4, 4. stk:  
§ 4, 4. stk. umfatar tey hjún, sum liva hvørt sær, antin tí annað hevur tikið bústað uttanlands, ella tí tey 
hava búð hvørt sær í stytsta lagi 2 ár, og hetta stendst av yrki hjúnanna eitt nú í hvørt sínari kommunu í 
Føroyum, uttan tey tó av hesum grundum hava slitið sambúð sína.  
 
Til § 10, 2. stk:  
Her verður hugsað um hjún, sum slíta sambúð sína, tó uttan at verða sundurlisin ella skild. Um sannað 
verður, at tey veruliga eru flutt frá hvørjum øðrum, og allur sambúnaðarfelagsskapur er hildin uppat, tá 
nýtt inntøkuár byrjar, verða tey sett í skatt hvørt fyri seg.  
 
 
Til § 21, 3. stk:  
Eftir núgaldandi reglum kann 1. roknskaparskeið ikki fevna um meira enn tvey álmanakkaár. Hetta 
hevur borið í sær, at feløg hava verið stovnað, hvar 1. roknskaparskeið hevur rokkið aftur um ein 1. 
januar í stovningarárinum. Úrslitið av hesum hevur verið, at skattafyrisitingin hevur verið noydd at gera 
endaligar álíkningar um aftur fyri lokin roknskaparár, hvar roknskapur og sjálvuppgávur eru latnar inn 
til líkningarvaldið og endaliga álíknaðar.  
 
Nú verður skotið upp, at fyrsta roknskaparskeið ikki kann fevna um meira enn 18 mánaðir, og ikki kann 
farast afturum 1. januar í tí álmanakkaári, felagið er stovnað í. Hetta vil siga, at feløg kunnu stovnast til 
eina og hvørja tíð í álmanakkaárinum við 1. roknskaparskeiði upp til 18 mánaðir, men tó ongantíð aftur í 
eitt lokið inntøkuár.  
 
Sambært "kunngerð um minstukrøv til bókhald", so kann 1. roknskaparskeiðið hjá einum partafelag ikki 
vera longur enn 18 mánaðir.  
 
Til § 24, 2. stk., 2. punktum:  
Broytingin hevur til endamáls at nágreina galdandi mannagongd, so tað greitt verður orðað í lógini, at er 
inntøkuuppgerðin fyri eitt styttri tíðarskeið enn eitt ár, verður útroknaða skattskylduga inntøkan 
umroknað soleiðis, at hon svarar til eina heilársinntøku.  
 
Til § 24, stk. 3, 2. punktum:  
Í hesi grein er ásett, at um eitt felag v.m. broytir roknskaparskeið, sum tað higartil hevur nýtt, og eitt 
inntøkuskeið av hesi orsøk verður styttri ella longri enn 12 mánaðir, so skal skattskylduga inntøkan 
umroknast soleiðis, at hon svarar til inntøkuna í 12 mánaðir.  
 
Skotið verður upp at strika hetta punktum í lógargreinini, soleiðis at øll inntøka verður skattað, tá 
roknskaparskeiðið verður broytt, uttan mun til um inntøkutíðarskeiðið av hesi orsøk verður styttri ella 
longri enn 12 mánaðir.  

Henda lógarregla kemur tá eisini at verða í tráð við skattingina av fyrsta roknskaparskeiði hjá nýstovn-
aðum feløgum v.m., soleiðis sum ásett er í § 21, 1. stk., har sagt verður, at nýstovnað feløg ella aðrir 
stovnar verða settir í skatt av allari inntøku í roknskaparskeiðinum, sama hvussu langt tað er.  
 
Til § 27, 2. punktum:  
Broytingin er neyðug fyri at samsvar skal vera millum hesa grein og "løgtingslóg nr. 40 um skatt av 
vinningi í sambandi við sølu av virðisbrøvum frá 17. apríl 1986". Partabrøv og tílík almenn virðisskjøl 
eru tí strikað, tá tey verða skattað sambært nevndu lóg.  
 
Til § 29, nr. 12).  
Her verður skotið upp sum nýtt punktum at seta, at styrkveiting smabært játtan á løgtingsins fíggjarlóg, 
og styrkveiting úr hjálpargrunnunum fyri óarbeiðsførar fiskimenn verða undantikin skatting. Praksis 
hevur verið, at hesar báðar veitingarnar hava ikki verið skattaðar. Her er tí bert talan um at fáa tað 
lógarfest.  
 
Til § 29, nr. 16:  
Broytingin er ein fylgja av løgtingslóg nr. 50 frá 5. mai 1987 um barnastyrk við seinni broytingum.  
 
Til § 30, 3. og 4. stk.:  
Greinin umfatar nú eisini vinningsbýti av lutaprógvum o.ø.m. og alt sum verður útlutað avvarðandi 
luthavara meira enn av inngoldnum lutapeningi o.ø.m.  
 
Til § 33, nr. 5):  
Sambært hesi lógargrein er nú heimild til at draga frá í inntøku útreiðslur til provisión, stovningar-
provisión ella premiu í samband við lántøku ella ábyrgd. Hetta førir við sær, at øll renta, stovningar-
provisión o.a.m., eisini í samband við privata skuld, kann dragast frá í inntøkuni. Her er ætlanin, at tær 
provisiónir o.a.m., sum hava samband við privata lántøku og ábyrgd, kunnu dragast frá við ávíkavist 
14% og 28% í tí útroknaða kommunu- og landsskattinum.  
 
Skotið verður upp, at uppískoyti verður sett til nr. 5), soleiðis at hesin frádráttarrættur verður avmark-
aður til provisión o.l. í samband við vinnuvirki.  
 
Til § 46, 2. stk:  
Sum fylgja av broytingini til § 33, 5) verður gjørd broyting til § 46, 2. stk., soleiðis at uppí rentu, sum 
ikki kemur undir reglurnar í § 33, 1) og 5), verður roknað tann provisión v.m., sum stendst av privatari 
lántøku ella ábyrgd.  
 
Til § 60, 1. stk. nr. 1):  
Henda broyting er gjørd fyri at javnstilla persónar, sum undir avmarkaðari skattskyldu í Føroyum fáa 
frítt vistarhald við teir persónar, sum sambært nýggja nr. 8) í hesum stykki, sum útleigað arbeiðsmegi úr 
útlondum til Føroyar, skulu skattast av fríum vistarhaldi, meðan teir eru undir avmarkaðari skattskyldu.  
 
Til § 76:  
Í § 76 verður skotið upp at leingja freistina fyri sjálvbodnari inngjalding av fyribilsskatti við 2 mán-
aðum.  
 
Hetta er gjørt út frá tí sjónarmiði, at tíðin er stutt frá tí, at sjálvuppgávan skal vera inni aftur hjá skatta-
valdinum, og at freistin fyri sjálvbodnum inngjaldi gongur út, ca. 14 dagar. Ein sannroynd er eisini, at 
fleiri og fleiri av teimum sum eru í sjálvatøðugari vinnu nýta grannskoðarar til at geva upp fyri seg. Her 

er tí talan um eina stóra miðsavnan av arbeiðinum hjá grannskoðarum og bókhaldsvirkjum, sum kann 
gera tað knípið, at rokna út ella gera upp, upp á so stutta tíð.  
 
Til § 78, stk. 3 og § 79, stk. 2:  
Ætlanin við uppskotnu broytingini í §§ 78 og 79 hevur til endamáls at gera ársuppgerðina meira einfalda 
og lætta at lesa. Við broytingini í stk. 3 verður renta av ov seint goldnum skatti tikin úr uppgerðini og 
løgd til vanligu innkrevjingina.  
 
Til § 83:  
Sambært verandi lóg avroknar landskassin kommununum teirra part av inngoldna fyribilsskattinum eina 
ferð um mánaðin.  
 
1. november í álíkningarárinum verður gjørt upp, og hevur ein kommuna tá fingið ov lítið í mun til 
álíkningina, so skal hon hava restina eftir ávísum reglum. Hevur hon fingið ov nógv, skal hon gjalda tað 
aftur yvir 12 mánaðir. Síðan verður bert gjørt upp ina ferð um árið. Tað merkir, at tær broytingar, sum 
henda í einum álíknaðum ári, og tað, sum inngoldið verður av írestandi skatti o.ø. meira, verður stand-
andi inni hjá landskassanum í eitt heilt ár.  
 
Við broytingini í § 83 verður skotið upp, at kommunurnar verða avroknaðar eina ferð um mánaðin, 
eisini fyri tey gomlu árini. Hetta er eitt ynski frá Tórshavnar kommunu og kommunufelagnum. Tað má 
eisini sigast at vera meira rímuligt at uppgjørt verður hvønn mánaða, so kommunurnar kunnu fáa sín 
pening í staðin fyri at koyra við stórum kassakredittum.  
 
Til § 135, 1. stk. 1. punktum:  
Her verður skotið upp at broyta føroyska tekstin, so at hann samsvarar við danska tekstin, sum í hesum 
føri er tann rætti. Danski teksturin er óbroyttur.  
 
Í sama stað í danska tekstinum verður skotið upp at broyta danska tekstin, tí samsvar er ikki millum 
føroyska og danska tekstin. Føroyski teksturin er her tann rætti og verður óbroyttur.  
 
Til § 135:  
Við broytingini í § 135 verður skotið upp, at renturokningin av ov seint goldnum skatti verður gjørd eina 
ferð um mánaðin (á sama hátt sum fyri árið 1984) og at hon gongur inn í vanligu rykkjara- og 
inngjaldsskipanina hjá innkrevjingarvaldinum. Tað er ikki minst henda broyting, sum skal gera endaligu 
ársuppgerðina meira einfalda og lættari skiljandi hjá vanliga skattaborgaranum.  
 
1. viðgerð 7. apríl. Málið varð beint í skattanevndina, sum 5. mai legði fram soljóðandi 
 
    

Álit 
 
Málið er lagt fram av landsstýrinum 17. mars 1988 og eftir 1. viðgerð 7. apríl 1988 beint í skatta-
nevndina.  
    Nevndin hevur viðgjørt málið, og eru tað trinni ávís viðurskifti, ið eiga at vera broytt í mun til uppskot 
landsstýrisins.  
    Tað fyrsta er, at sambært § 2 í uppskotinum fær lógin gildi dagin eftir, at hon er kunngjørd. Skatta-
nevndin mælir til, at hetta verður broytt til, at lógin fær gildi 1. juli 1988.  
    Síðani eru tvær broytingar av tekniskum slag og tað fyrst viðvíkjandi § 1, pkt. 18, sum fær eina 
nýggja orðing viðvíkjandi § 47, 1. stk. í løgtingslóg nr. 86 frá 1. september 1983 um landsskatt og 

kommunuskatt við seinni broytingum, og sum seinasta broyting verður sum pkt. 18 í uppskoti 
landsstýrisins, nú broytt til pkt. 19 viðvíkjandi § 60, 1. stk., nr. 1 í omanfyrinevndu løgtingslóg nr. 86 frá 
1. september 1983 um landsskatt og kommunuskatt við seinni broytingum. Raðfestingin av punktunum 
frá 18 - 33 verður sostatt broytt til 19 - 32.  
     Sostatt mælir ein samd skattanevnd løgtinginum til at samtykkja uppskot landsstýrisins við hesum 
broytingum  
 
1) Í § 1, pkt. 18, verður orðingin 1. pkt. í § 47 1. stk. soleiðis:  
 "Allar skattskyldugar inntøkur, sum eru funnar eftir reglunum í hesari lóg, undantiknar tær, sum 
nevndar eru í § 2, 1. stk. a), b), h) og i), verða skattaðar við prosenti (líkningarprosentinum), sum er tað 
sama fyri allar persónligar skattgjaldarar í kommununi." 
 
2) § 60, stk. 1, nr. 1) verður orðað soleiðis:  
 "Alt, sum er lagt inn í peningi, og í hesum sambandi frítt vistarhald og fría ferðing til og úr Føroyum, 
fyri persónligt arbeiði í tænastu fyri onnur, heruppií løn, frítíðarløn, samsýningar, tantieme, provisión og 
tílíkar samsýningar."  
 
3) Punktini 18 -31 verða 19 - 32. 
4) Í § 2 verður 1. punktum orðað soleiðis:  
  "Henda lóg kemur í gildi 1. juli 1988." 
 
2. viðgerð 5. mai. Broyting frá samdari nevnd til § 1 samtykt við 27-0, § 4 við 25-0. Uppskot lands-
stýrisisns broytt § 1 við 27-0, § 2 samtykt við 31-0. at málið skuldi fara soleiðis samtykt til 3. viðgerð 
samtykt við 27-0.  
 
3. viðgerð 13. apríl. Lógin sum samtykt við 2. viðgerð endaliga samtykt við 28-0 atkvøðum.  
 
F.L. j. nr. 2128-5-8-1. Lóg nr. 49, 5. mai 1987. 
 



 
 
 

Løgtingslóg nr. 64 frá 9. juni 1988 
um 

broyting í løgtingslóg um landsskatt og kommunuskatt 
  
Samsvarandi samtykt Føroya løgtings staðfestir og kunnger løgmaður hesa løgtingslóg:  
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
1. Sum litra h í § 2, 1. stk. verður sett:  
 "fær inntøkur stavandi frá arbeiði, sum er gjørt 
her í landinum, sum sambært § 60, 1. stk., nr. 8 
skal roknast sum A-inntøka." 
2. Sum nr 8 í § 60, 1. stk. verður sett:  
 "Samsýning í peningi og í hesum sambandi frítt 
vistarhald til persón, sum er til taks at gera 
arbeiði her í landinum, íroknað møgulig sam-
sýning fyri útreiðslur til ferðing, uppihald v.m. 
Reglurnar eru galdandi utta mun til, um inn-
tøkan verður goldin triðja manni (møguliga 
felag)." 
3. Í § 63, stk. 1 verður ískoytt:  

 "Avrokning av A-inntøku sambært § 60, 
1. stk. nr. 8 áliggur tí, sum fær arbeiðið 
gjørt." 
4. § 141, 1. stk., 2) verður orðað soleiðis: 
ikke rættstundis heldur eftir og avroknar 
avgjald í vinningsbýti sambært § 30 og 
ikke rættstundis heldur eftir og avroknar 
avgjald av nýtlsurætti sambært § 7 í 
løgtingslóg nr. 87 frá 1. september 1983 
um áseting av skatti til landskassan við 
seinni broytingum 
 
§ 2. Henda løgtingslóg fær gildi fyri inn-
tøkur, sum verða goldnar aftaná 1. januar 
1988. 

 
 
 
 
 

44 Broyting í løgtingslóg um landsskatt og kommunuskatt 
 
Ár 1987, mánadagin 14. desember legði Jóngerð Purkhús, landsstýrismaður, vegna landsstýrið fram 
soljóðandi:  
 

Uppskot 
 

til 
 

løgtingslóg um broytig í løgtinglóg um landsskatt og kommunuskatt. 
 
§ 1.  
Í løgtingslóg nr. 86 frá 1. september 1983 um landsskatt og kommunuskatt við seinni broytingum verða 
gjørdar hesar broytingar: 
1. Sum litra h í § 2, 1. stk. verður sett:  

 "fær inntøkur stavandi frá arbeiði, sum er gjørt her í landinum, sum sambært § 60, 1. stk., nr. 8 skal 
roknast sum A-inntøka." 
2. Sum nr 8 í § 60, 1. stk. verður sett:  
 "Samsýning í peningi og í hesum sambandi frítt vistarhald til persón, sum er til taks at gera arbeiði her í 
landinum, íroknað møgulig samsýning fyri útreiðslur til ferðing, uppihald v.m. Reglurnar eru galdandi 
utta mun til, um inntøkan verður goldin triðja manni (møguliga felag)." 
3. Í § 63, stk. 1 verður ískoytt:  
 "Avrokning av A-inntøku sambært § 60, 1. stk. nr. 8 áliggur tí, sum fær arbeiðið gjørt." 
4. § 141, 1. stk., 2) verður orðað soleiðis: 
ikke rættstundis heldur eftir og avroknar avgjald í vinningsbýti sambært § 30 og ikke rættstundis heldur 
eftir og avroknar avgjald av nýtlsurætti sambært § 7 í løgtingslóg nr. 87 frá 1. september 1983 um 
áseting av skatti til landskassan við seinni broytingum 
 
§ 2. Henda løgtingslóg fær gildi fyri inntøkur, sum verða goldnar aftaná 1. januar 1988 
 
 
 
Viðmerkingar:   
 
     Undir fulla skattskyldu í Føroyum kemur sambært § 1, nr. 4 í løgtingslóg um landsskatt og 
kommunuskatt hvør persónur, ið uttan at hava bústað her innanfyri eitt 12 mánaða tíðarskeið hevur dvalt 
her í minst 180 dagar, annað hvørt hann hevur verið burtur ímillum ella ikki.  
     Hesir somu persónar eru hinvegin avmarkað skattskyldugir, um teir dvølja her minni enn 180 dagar 
innanfyri eitt 12 mánaða tíðarskeið, um teir fáa løn í tænastuviðurskifti frá arbeiðsgevara í Føroyum ella 
frá útlendskum arbeiðsgevara, sum hevur heimating ella fulltrú í Føroyum.  
     Í stóran mun hendir tað í Føroyum í dag at føroysk virki gera avtalu við útlendskan millum-
gongumann um, at hesin fær til vega arbeiðsfólk úr útlondum, sum fyri útlendska millumgongumannin 
fara til Føroya at gera ávís arbeiði. Millumgongumaðurin setur og lønar hesum   
 
 

Álit 
 
í 
 

løgtingsmáli nr. 44/1987: Broyting í løgtingslóg um landsskatt og kommunuskatt. 
 
Málið er lagt fram av landsstýrinum 14. desember 1988 og eftir 1. viðgerð 20. januar 1988 beint í 
skattanevndina.  
Skattanevndin hevur viðgjørt málið, og mælir ein samd skattanevnd løgtinginum til at samtykkja 
uppskot landsstýrisins.  
 
  SKATTANEVNDIN, 2. mai 1988.  
   
 
 Sverre Midjord, Heine O. Heinesen, Hilmar Kass, Jógvan Sundstein og Agnar Nielsen. fólki, og eru 
hesi tí ikki skattskyldug í Føroyum sambært núgaldandi skattalóg, tá millumgongumaðurin ikki hevur 
heimating ella fulltrú í Føroyum, og fólkini dvølja her í minni enn 180 dagar innanfyri eitt 12 mánaða 
tíðarskeið.  

     Við hesum lógaruppskoti er ætlanin at staðfesta, at tá talan er um sokallaða "arbeiðsútleigan", hevur 
lønmóttakarin ein arbeiðsgevara í Føroyum. Tað at 180-daga reglan í hesum førum ikki verður nýtt 
merkir, at rætturin til at skatta inntøkuna virkar frá fyrsta degi, og at Føroyar sostatt hava rætt til at 
krevja skatt av inntøkuni frá fyrsta degi.  
     Løntakari verður roknaður fyri útleigaður tá annar persónur (útleigarin) bjóðar hann út at arbeiða í 
virkinum hjá triðja manni (arbeiðsgevaranum) og útleigarin ikki ber ábyrgd av úrslitinum av arbeiðinum. 
Tá avgerast skal, um ein løntakari er at rokna sum útleigaður, skal hetta vera út frá eini heildarmetan av 
niðanfyri nevndu treytum:  
  
A. Arbeiðsgevarin í arbeiðslandinum hevur ovastu leiðsluna, 
B. Arbeiðið verður gjørt á einum arbeiðsplássi, sum arbeiðsgevarin í arbeiðslandinum ræður yvir og 
hevur ábyrgdina av. 
C. Gjaldið til útleigaran verður roknað eftir tíðini, sum arbeiðið tekur, ella út frá øðrum sambandi 
millum gjaldið og ta løn, sum løntakarin fær. 
D. Arbeiðsgevarin í arbeiðslandinum letur størsta partin av amboðunum og tilfarinum. 
E. Útleigarin ásetur ikki einsamallur talið á løntakarum og útbúgving teirra.   
 
 
     Neyðuga lógarbroytingin viðvíkjandi arbeiðsútleigan er gjørd í § 2, har persónurin sjálvur verður 
avmarkað skattskyldugur, og sjálv inntøkan, nevniliga tann ávísa inntøkan, verður roknað sum A-inn-
tøka sambært § 60, stk. 1, nr. 8.  
     Samstundis eru nakrar fylgisbroytingar, nevniliga hvør heldur peningin aftur: Tann, sum fær arbeiðið 
gjørt.  
     At enda ein lógarbroyting viðvíkjandi revsing, um avgjald av nýtslugjaldi og vinningsbýti ikki verður 
hildið aftur og goldið sambært lógarreglunum.  
 
 
 



 
 

Løgtingslóg nr. 119 frá 3/10 1988 
um 

broyting í løgtingslóg um landsskatt og kommunuskatt 
 
   
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verður sum 3. stk. í § 154 sett: 
1) Hevur persónur, sum er skattskyldugur 
eftir § 1 í hesi lóg, fingið løn fyri tænastu 
umborð á einum donskum skipi, ið er skrá-
sett í donsku altjóða skipaskrásetingini, 

lækkar samlaði inntøkuskattur hansara við tí 
upphædd, sum lutfalsliga fellur á hesa løn-
arinntøku. 
 
§ 2. Henda løgtingslóg kemur í gildi 20. 
august 1988. 

 
 
 
 

10/1988. Broyting í løgtingslóg um landsskatt og 
kommunuskatt 

 
Uppskot 

 
til 
 

løgtingslóg um broyting í løgtingslóg um landsskatt og kommunuskatt 
 
 
§ 1.  
Í løgtingslóg nr. 86 frá 1. september 1983 um landsskatt og kommunuskatt við seinni broytingum verður 
sum 3. stk. í § 154 sett: 
1)  Hevur persónur, sum er skattskyldugur eftir § 1 í hesi lóg, fingið løn fyri tænastu umborð á einum 
donskum skipi, ið er skrásett í donsku altjóða skipaskrásetingini, lækkar samlaði inntøkuskattur hansara 
við tí upphædd, sum lutfalsliga fellur á hesa lønarinntøku. 
 
§ 2.  
Henda løgtingslóg kemur í gildi 20. august 1988 
 
 
Viðmerkingar:   
 
     Danska fólkatingið hevur í juni 1988 viðtikið at seta úr gildi lóg um sjómansskatt. tíðin hevur gjørt 
tað neyðugt at umskipa skattlegging av sjómonnum. Hetta hevur ført við sær, at samstundis sum lógin 

um sjómansskatt varð avtikin, komu reglur um sjómansskatt sum uppískoyti til skattalógir, sum annars 
eru galdandi fyri persónar skattskyldugir í Danmark.  
     Millum Føroyar og Danmark hevur leingi verið ein serstøk sjómansskattaskipan, sum hevur virkað á 
tann hátt, at føroyingar við donskum skipum, tá ið teir hava verið búsettir í Føroyum, hava verið undir 
fullari skattskyldu í Føroyum.  
     Donsku myndugleikar yvirførdu tann skatt, sum var uppkravdur í Danmark av inntøku teirra við 
donskum skipum, til føroyskar skattamyndugleikar.  
 Broytingin í Danmark í juni í ár hevur við sær, at skiljast má nú í Føroyum millum:  
 
1) Sjómenn sum sigla við skipum undir vanligu donsku skipaskrásetingini og 
2) Sjómenn sum sigla við skipum, skrásettum í donsku altjóða skipaskrásetingini.  
 
ad 1) Hesir sjómenn koma undir avmarkaða skattskyldu í Danmark, verða skattaðir við 30% av brutto-
lønini, og hesin skattur verður síðani yvirførdur til landskassan í Føroyum. 
 
ad 2) Hesir sjómenn koma eisini undir avmarkaða skattskyldu í Danmark, verða prinsipielt skattaðir við 
30% av bruttolønini, men vegna teir lønarsáttmálar, sum hesir sjómenn eru undir í Danmark, er nú í 
Danmark heimild fyri vegna altjóða kapping, at frítaka teir fyri at gjalda skatt av hesi inntøku í Dan-
mark.   
 
Tann lønin, sum hesir sjómenn fáa útgoldnað er ein sokallað "nettoløn", og fyri at líkastilla allar 
sjómenn við donskum skipum er neyðugt við einari lógarbroyting í okkara skattalóg, sum førir við sær, 
at skattur av "nettolønini", sum er fingin við donskum skipum undir donsku altjóða skipaskrásetingini 
verður lækkaður, við tí upphædd, sum skuldi verða roknaður av hesi "nettoløn".  
  
Bæði sjómenn við vanligum donskum skipum, og donskum skipum undir altjóða skipaskrásetingini eru 
undir fullari skattskyldu í Føroyum. Hetta lógaruppskot førir við sær, at eingin munur verður í teirra 
búskaparligu støðu í Føroyum.  
 
 
 

Álit 
í 

løgtingsmáli nr. 10/1988: Broyting í løgtingslóg um landsskatt og kommunuskatt. 
  
 
Málið er lagt fram av landsstýrinum tann 31, august 1988 og eftir 1. viðgerð 2. september 1988 beint í 
skattanevndina.  
Ein samd skattanevnd mælir til at samtykkja uppskoti landsstýrisins.  
 
SKATTANEVNDIN, 6. september 1988.  
   
 
Sverre Midjord, Jógvan Sundstein, Hilmar Kass, Agnar Nielsen og Heini O. Heinesen.  
 



 
 

Løgtingslóg nr. 33 frá 20. apríl 1989 
um 

broyting í løgtingslóg um landsskatt og kommunuskatt 
   
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1) § 1, nr. 3) fellur burtur. 
 
2)  Sum nýtt nr. 3) í § 1 verður sett:  
 "Lesandi og lærlingar uttanlands, sum áðrenn 
lestur ella læru hava havt fastan bústað í Føroy-
um í minst 4 ár. Líkningarráð Føroya verður 
heimilað við kunngerð at áseta nærri reglur um 
heitið lesandi, lærlingar, próvførslur o.a. í hes-
um sambandi." 
 
3) § 1, nr. 8), 1. punktum verður orðað soleiðis:  
 "Partafeløg og onnur feløg, skrásett í Føroyum, 
har ikki allir felagsmenn ábyrgjast persónliga 
fyri skuldbindingar felagsins" 
 
4) § 21, stk. 3 verður orðað soleiðis:  
 "Hóast reglurnar í stk. 1 kann fyrsta roknskap-
arskeið ikki fevna um meira enn 18 mánaðir, 
kann ikki røkka aftur um 1. januar í tí álma-
nakkaárið, felagið er stovnað og ikki fevna um 
meira enn tvey álmanakkaár." 
 
5) Í § 28, stk. 3 verður sett sum 2. punktum:  
 "Reglan í 1. punktum er galdandi, sjálvt um 
løntakarin síðani verður avmarkað skattskyl-
dugur." 
 
6) Í § 33, nr. 7 verður aftaná orðið "persóni" 
skoytt uppí: „undir fullari skattskyldu“ 
 7) § 33, nr. 11) fellur burtur. 
 
8) § 33, nr. 12) verður sostatt § 33, nr. 11). 
 
9)  Í § 78, stk. 2 verður "12%" broytt til: "9%". 
 

10) Í § 78, stk. 3 verður "1. oktober" broytt til: 
"1. desember". 
11) Óbroytt. 
 
12) Í § 78, stk. 4 verður "1. oktober" broytt til: 
"1. desember". 
 
13) § 78, stk. 5 verður orðað soleiðis:  
 "Er tann írestandi skatturin við ískoyti 
eftir stk. 2 5.000 kr. ella meira, fellur øll 
upphæddin til gjaldingar í trimum javn-
stórum gjøldum, hin 1. oktober, 1. 
november og 1. desember í álíkningarári-
num við somu gjaldsfreist sum B-skatta-
gjøldini fyri hesar mánaðir. Er endaliga 
uppgerðin útskrivað 1. september í álíkn-
ingarárinum ella seinri, fella gjøldini til 
gjaldingar tann 1. í hvørjum av teimum 
trimum komandi mánaðunum. Goldið 
verður bert í heilum krónum." 
 
14) Í § 79, stk. 3 verður "12%" broytt til 
"9%". 
 
15) Í § 79, stk. 4, 1. og 2. pkt. verður "1. 
desember" broytt til: "1. august". 
 
16) Í § 80, stk. 1 verður "1. oktober" broytt 
til: "1. juni". 
 
17) Í § 80, stk. 2 verður "1. oktober" broytt 
til: "1. juni". 
 
18) Í § 80, stk. 3 verður "1. oktober" broytt 
til: "1. juni". 
 
19) Í § 80, stk. 3, 3. punktum verða orðini 
"1. januar í árinum aftaná líkningarárið 
borytt til: 1. september í líkningarárinum. 

20) Í § 80, stk. 4 verður "1. oktober" broytt 
til: "1. juni". 
 
21) § 89, stk. 1 verður orðað soleiðis:  
 "Felags skattaskrásetingin sendir beint 
aftaná 1. oktober kommunala líkningarvald-
inum ein lista, sum er eins og tann, ið 
nevndur er í § 88, men nú við endaligu inn-
tøkuni hjá hvørjum einstøkum skattgjald-
ara." 
 

22) § 89, stk. 4 verður strikað 
 
23) Í § 105, stk. 2 verður skoytt uppí sum 
nýtt 2. punktum:  
 Henda freist kann tó ikki leingjast útum 15. 
august í álíkningarárinum." 
 
§ 2. Henda lóg kemur í gildi dagin eftir, at 
hon er kunngjørd. Tó koma pkt. 1), 6) og 7) 
í gildi 1. januar 1990 og pkt. 2) og 8) eru 
galdandi fyri inntøkur frá 1. januar 1989. 

 
 
 
 

95/1988. Broyting í løgtingslóg um landsskatt og 
kommunuskatt 

 
Uppskot  
til 
løgtingslóg um broyting í løgtingslóg um landsskatt og kommunuskatt 
 
§ 1. Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1) § 1, nr. 3) fellur burtur. 
 
2)  Sum nýtt nr. 3) í § 1 verður sett:  
 "Lesandi og lærlingar uttanlands, sum áðrenn lestur ella læru hava havt fastan bústað í Føroyum í minst 
4 ár. Líkningarráð Føroya verður heimilað við kunngerð at áseta nærri reglur um heitið lesandi, 
lærlingar, próvførslur o.a. í hesum sambandi." 
 
3) § 1, nr. 8), 1. punktum verður orðað soleiðis:  
 "Partafeløg og onnur feløg, skrásett í Føroyum, har ikki allir felagsmenn ábyrgjast persónliga fyri 
skuldbindingar felagsins" 
 
4) § 21, stk. 3 verður orðað soleiðis:  
 "Hóast reglurnar í stk. 1 kann fyrsta roknskaparskeið ikki fevna um meira enn 18 mánaðir, kann ikki 
røkka aftur um 1. januar í tí álmanakkaárið, felagið er stovnað og ikki fevna um meira enn tvey 
álmanakkaár." 
 
5) Í § 28, stk. 3 verður sett sum 2. punktum:  
 "Reglan í 1. punktum er galdandi, sjálvt um løntakarin síðani verður avmarkað skattskyldugur." 
 
6) Í § 33, nr. 7 verður aftaná orðið "persóni" skoytt uppí: „undir fullari skattskyldu“ 

7) §§ 33 nr. 8), a) – g) verður orðað soleiðis: 
Hjá persóni undir fullari skattskyldu, sum hevur lønarinntøku, herundir fiski- og útróðrarpart, ein 
upphædd í samband við ferðing millum bústað og arbeiðsstað. Frádráttur 
verður veittur eftir reglunum í a) - g). 
 
a) Uttan mun til, hvussu ferðast verður millum bústað og arbeiðsstað, verður loyvdur frádráttur fyri ferð-
ing eina ferð aftur og fram um dagin við ávísari upphædd fyri hvønn kilometur av vegalongdini millum 
bústað og arbeiðsstað. Verður arbeitt fyri fleiri enn ein arbeiðsgevara sama dag, verður frádráttur 
loyvdur fyri hvørt tænastuviðurskifti sær eftir reglunum í hesi lógargrein. Frádrátturin er avmarkaður til 
eina upphædd, sum er ájøvn við lønina í hvørjum arbeiðsviðurskifti. Ferðing í samband við útbúgving, 
skúla og skeið verður ikki mett sum ferðing millum bústað og arbeiðsstað. 
 
b) Vegdlongdin er talið av kilometrum, sum sambært almenna uppmáting myndar fjarstøðuna millum 
bygdir í Føroyum. Við arbeiðsstað er at skilja ta staðið, har arbeiðið verður gjørt, sum treytar lønina. 
 
c) Fyri ferðing sjóvegis millum bústað og arbeiðsstað verður frádrátturin loyvdur svarandi til ferða-
kostnaðin eina ferð aftur og fram um dagin við almenna ferðasambandinum á hægsta avsláttarstigi fyri 
persónin uttan flutningstól. Frádrátturin sambært reglunum i a) og c) verður tó bert loyvdur í tann mun, 
samanlagda upphæddin fer upp um eina avísá upphædd, sbr, g). 
 
d) Fyri ferðing millum bústað í Føroyum og arbeiðsstað uttanlands verður, umframt frádráttirnir samb. 
a) og c), loyvdur frádráttur svarandi til skjalprógvaðan ferðaseðlakostnað. Frádrátturin verður tó bert 
loyvdur í tann mun, samanlagda upphæddin fer upp um ávísa upphædd, sbr. g) 
 
e) Giftur persónur, sum flytir í aðra kommuna í Føroyum at arbeiða har, fær frádrátt fyri tvinnanda 
húsarhald, soleiðis at loyvdur verður ein ávísur mánaðarligur frádráttur fyri leigu av holi og ein ávísur 
frádráttur um dagin fyri eykaútreiðslur til kost. Frádrátturin er treytaður av at ikki ber til at koma aftur 
og fram millum bústað og arbeiðsstað dagliga. Frádrátturin er bert loyvdur í tann mun samanlagda 
upphæddin fer upp um ávísa upphædd sbr. g) 
 
f) Persóni, sum vib loyvi frá.landsstýrinum hevur útvegað sær avlamisakfar eftir reglunum í løgtingslóg 
um innflutningsgjald, og sum nýtir avlamisakfarið til ferðing millum bústað og arbeiðsstað, verður 
umframt frádráttirnir í a), c), d) og e) loyvdur ein fastur frádráttur uppá 7.800 kr. um árið , tó í mesta lagi 
ájavnt við lønarinntøkuna aftaná løntakarafrádrátt. Frá og við 1. juli 1989 verður frádrátturin, galdandi 
fyri komandi inntøkuár, pristalsviðgjørdur við prístalinum 1. juli 1989 sett til 100. Tann frádráttur, sum 
varð lýstur at galda fyri 1988, verður eisini at galda fyri 1989. 
 
g) Tær føstu upphæddirnar, ið nevndar eru í a), c)., d), e) og f) verða ásettar av Líkningarráðnum í 
seinasta lagi 1. juli galdandi fyri komandi inntøkuár." 
 
8) § 33, nr. 11) fellur burtur. 
 
9) § 33, nr. 12) verður sostatt § 33, nr. 11). 
 
10)  Í § 78, stk. 2 verður "12%" broytt til: "9%". 
 
11) Í § 78, stk. 3 verður "1. oktober" broytt til: "1. desember". 
 
12) Óbroytt. 

13) Í § 78, stk. 4 verður "1. oktober" broytt til: "1. desember". 
 
14) § 78, stk. 5 verður orðað soleiðis:  
 "Er tann írestandi skatturin við ískoyti eftir stk. 2 5.000 kr. ella meira, fellur øll upphæddin til gjaldingar 
í trimum javnstórum gjøldum, hin 1. oktober, 1. november og 1. desember í álíkningarárinum við somu 
gjaldsfreist sum B-skattagjøldini fyri hesar mánaðir. Er endaliga uppgerðin útskrivað 1. september í 
álíkningarárinum ella seinri, fella gjøldini til gjaldingar tann 1. í hvørjum av teimum trimum komandi 
mánaðunum. Goldið verður bert í heilum krónum." 
 
15) Í § 79, stk. 3 verður "12%" broytt til "9%". 
 
16) Í § 79, stk. 4, 1. og 2. pkt. verður "1. desember" broytt til: "1. august". 
 
17) Í § 80, stk. 1 verður "1. oktober" broytt til: "1. juni". 
 
18) Í § 80, stk. 2 verður "1. oktober" broytt til: "1. juni". 
 
19) Í § 80, stk. 3 verður "1. oktober" broytt til: "1. juni". 
 
20) Í § 80, stk. 3, 3. punktum verða orðini "1. januar í árinum aftaná líkningarárið borytt til: 1. september 
í líkningarárinum. 
 
21)  Í § 80, stk. 4 verður "1. oktober" broytt til: "1. juni". 
 
22) § 89, stk. 1 verður orðað soleiðis:  
 "Felags skattaskrásetingin sendir beint aftaná 1. oktober kommunala líkningarvaldinum ein lista, sum er 
eins og tann, ið nevndur er í § 88, men nú við endaligu inntøkuni hjá hvørjum einstøkum skattgjaldara." 
 
23) § 89, stk. 4 verður strikað 
 
24) Í § 105, stk. 2 verður skoytt uppí sum nýtt 2. punktum:  
 Henda freist kann tó ikki leingjast útum 15. august í álíkningarárinum." 
 
§ 2. Henda lóg kemur í gildi dagin eftir, at hon er kunngjørd. Tó koma pkt. 1), 6) og 7) í gildi 1. januar 
1990 og pkt. 2) og 8) eru galdandi fyri inntøkur frá 1. januar 1989. 
 
 
 
 Viðmerkingar:   
 
     Fyriliggjandi uppskot til broytingar í skattalógini hevur til endamáls fyrst og fremst at dagføra skatta-
lógina, so at hon svarar til tíðarinnar krøv um at gera skattaásetingina rættvísari og skattaálíkningina 
einfaldari.  
     Nakrar prinsipiellar broytingar eru tó, og kann m.a. nevnast, at broytingin í § 1 um skatting av 
persónum, sum hava tilhald í Grønlandi ávísa tíð, hevur við sær, at reglur um tilhald í Grønlandi fara at 
svara til reglurnar um tilhald í øðrum londum.  
     Broytingin viðvíkjandi lesandi hevur við sær, at reglurnar um lesandi koma einans føroyskum lesandi 
til góðar, og ikki sum nú eisini útlendingum.  

     Reglurnar um koyrifrádráttin eru gjørdar einfaldari við tað, at dentur verður lagdur á fráleikan í km 
millum bústað og arbeiðsstað.  
     Reglurnar um at framskunda ársuppgerðina hava til endamáls, at skattaborgararnir skjótari verða 
kunnaðir um úrslitið av álíkningini, og skjótari fáa tann pening aftur, sum teir hava til góðar hjá lands-
kassanum, meðan landskassin skjótari kann fáa tann pening inn, ið hann hevur til góðar hjá borgarunum.  
     Víst verður annars til tær serstøku viðmerkingarnar, ið eru til hvørt einstakt punkt í hesum 
lógaruppskoti:  
 
1)   Í § 1, 3) í skattalógini varð ásett, at persónar, sum fáa sær tilhald í Grønlandi í minni enn 2 ár, vóru 
undir fullari skattskyldu í Føroyum, meðan persónar, sum eru giftir og hava húski eftir í Føroyum, og 
sum halda til í Grønlandi í minst 2 ár, bert verða skattaðir av helvtini av inntøkuni og kunnu draga 
helvtina av skattinum, sum er goldin í Grønlandi av hesi inntøku, frá. Skotið verður tí upp at strika hesa 
lógargrein og framyvir meta Grønland sum øll onnur lond, sum flutt verður til og úr.  
     Henda regla er ring at umsita hjá skattavaldinum, tá hesir persónar eftir galdandi lóg skulu hava høvi 
til at bíða við at gjalda skattin, til tað verður staðfest, um teir hava verið longri ella styttri enn 2 ár í 
Grønlandi. Eisini er tað trupult at staðfesta, undir hvørjum umstøðum tilhaldið í Grønlandi hevur vart 
longri enn 2 ár, tá ið hesir persónar oftast hava ta skipan, at teir eru heima í frítíð o.l. í upp til 5 mánaðir 
av árinum. Grønland hevur nú eina skattaskipan, sum er alment góðkend, og er skattatrýstið har um at 
koma upp á somu hædd sum í hinum norðanlondum.  
     Stórur mismunur verður her gjørdur millum føroyingar, sum fiska undir Grønlandi við skipum, 
skrásettum í Føroyum, og føroyingum, sum fiska við skipum, skrásettum í Grønlandi, tí teir fyrru rinda 
fullan skatt av allari inntøkuni í Føroyum. Her skal eisini havast í huga, at talan er um tær stóru inn-
tøkurnar, har helvtin verður ikki skattað í Føroyum.  
     Føroyingar, sum eru umborð í grønlendskum skipum, rinda skatt haryvuri undir avmarkaðari skatt-
skyldu, og verða teir mettir fult skattskyldugir í Føroyum, fáa teir eftir vanligum reglum ella partvísan 
lætta í føroyska skattinum fyri tann grønlendska skattin. Samstundis verður vanliga reglan um skjal-
prógvaða flyting til Grønlands galdandi. Ein persónur, sum veruliga flytir til Grønlands at búgva, kann tá 
sleppa undan skattskylduni í Føroyum, um hann kann prógva, at hann kemur undir fulla skattskyldu í 
Grønlandi. Her skal eisini havast í huga, at í samskifti við øll onnur lond enn Grønland er tann regla 
galdandi, at persónur skal hava verið uttanlands í meira enn 4 ár, áður enn skattskyldan í Føroyum 
verður endaliga slept, meðan núgaldandi regla fyri flyting til Grønlands bert ásetur, at persónur skal 
hava verið burtur í meira enn 2 ár, áðrenn skattskyldan verður slept endaliga.  
 
2)    Mælt verður til at broyta § 1 í skattalógini soleiðis, at persónar, sum fara úr Føroyum í lestrar- ella 
læruørindum, kunnu verða standandi í Føroyum sum fult skattskyldugir, so leingi lesturin ella læran 
varir. Hetta er ikki tvungið, men ein og hvør kann melda seg úr hesi skipan, um hann vil, men skal tá 
koma undir skattskyldu í landinum, hann lesur ella lærir í. Treytin fyri at koma undir hesa reglu er, at 
hann, sum fer úr Føroyum í lestrar ella læruørindum, skal frammanundan hava búð í Føroyum í minsta 
lagi í 4 ár. Samstundis verður skotið upp at strika lestrarfrádráttin í § 33, nr. 11.  
     Tá ið løgtingið viðtók reglur um lestrarfrádrátt, var ætlanin, at hann skuldi vera ein hjálp hjá 
føroyingum, sum fóru burtur at læra. Men nú er støðan hon, at øll, sum koma til Føroyar og kunnu 
prógva, at tey eru lesandi ella í læru, fáa hendan lestrarfrádrátt. Hetta gevur skattaumsitingini stórt eyka-
arbeiði, seliga summarmánaðirnar og mangan er ilt at meta um, um upplýsingarnar, viðkomandi hava 
við sær, eru eftirfarandi.  
     Eykaútreiðslan, sum møguliga verður av hesum, fer so ríkiliga at verða vunnin aftur, av tí at tá fellur 
lestrarfrádrátturin burtur fyri allar útlendingar. Ein fyribils uppteljing av skattaárinum 1988 vísir, at 
umleið 450 útlendingar hava verið her í 1988. Teir hava hvør fingið 20.000 kr. í lestrarfrádrátti, og um 
allir hava nútt henda frádrátt til fulnar, so svarar tað til 9 milliónir krónur í inntøku, sum eru farnar 
óskattaðar av landinum.  

3)    Eftir galdandi lóg eru feløg undir fullari skattskyldu, um tey eru skrásett í Føroyum og ikki allir 
felagsmenn ábyrgjast persónliga um og sum býta avlopið í lutfalli við tann pening, sum teir hava lagt í 
felagið. Verður avlopið býtt øðrvísið, verður felagið ikki skattað sum felag, men felagsmennirnir sum 
einstaklingar. Skotið verður upp at strika hesa seinastu treytina viðvíkjandi býtinum av avlopinum.  
 
4)    § 21 varð broytt í lóg nr. 49 frá 26. mai 1988. Av misgáum var reglan komin skeivt fyri, tí verður 
reglan rættað nú.  
 
5)    Ískoytið til § 28, stk. 4 er orsakað av, at umsitingin unskir at týðiliggera meiningina í stk. 3.  
 
6)    Hetta er ein dagføring av lógini.  
 
7)    Skotið verður upp at broyta ferðafrádráttin í § 33 til ein frádrátt, sum bert er tengdur at fjarstøðuni í 
kilometrum millum bústað og arbeiðsstað. Frádrátturin skal vera ein ávís upphædd fyri kilometurin, sum 
fjarstøðan er millum bústað og arbeiðsstað, uttan mun til hvussu verður at ferðast. Eisini verður skotið 
upp, at um ferðast verður eftir sjónum part av ferðaleiðini, verður bert veittur frádráttur fyri bíligasta 
ferðaseðil hjá persóni við ongum flutningstóli, tá uppskotið miðar ímóti ikki at taka støðu til, hvussu 
ferðast verður. Hetta fer at gera, at minni tíð fer til at kanna eftir, um frádráttirnir eru rættir. Tá slepst 
undan at kann gamlar ferðaætlanir hjá strandferðsluni og bygdaleiðum og bera hesar saman við 
vaktarskipan, arbeiðstíð og koyritíð hjá skattaborgarum. Tað fer nógv tíð til at kanna hesi viðurskiftir, 
men sum ikki muna nógv í peningi. Eisini ger hetta, at stórur mismunur veðrur gjørdur á skatta-
borgarum, alt eftir hvussu tilvildarliga ferðast verður í mun til, hvussu ferðast kann verða á bíligasta hátt. 
Sum dømi kann verða nevnt, at persónur, sum koyrir millum Vestmanna og Tórshavn hvønn dag í 
egnum bili, tí hann kann ikki nýta almenna ferða-sambandið, fær ein ársfrádrátt uppá 13.968 kr., meðan 
tann persónurin, sum av tilvild kann nýta almenna ferðasambandið, men velur at brúka egnan bil, bert 
fær ein frádrátt uppá 2.640 kr.  
       Í samband við tvinnanda húsarhald verður skotið upp at avmarka frádráttin til bert at galda, um farið 
verður í aðra kommunu í Føroyum at arbeiða, og bert um tað er giftur persónur, sum ikki kann koma 
aftur og fram sama dag.  
       Skotið verður upp at seta frádráttin til 0,50 kr. fyri kilometurin og at frádrátturin fyri árið bert verður 
loyvdur fyri upphæddir, sum eru størri enn 3.000 kr., t.e. svarandi til eina fjarstøðu uppá umleið 17 
kilometrar millum bústað og arbeiðsstað.  
       Í hesum uppskoti verður vegalongd at skilja sum fjarstøðan millum bygdir í Føroyum sambært al-
menna uppmáting. Eisini verður skotið upp at veita frádrátt fyri hvørt arbeiðsviðurskifti sær, um per-
sónur arbeiðir fyri fleiri enn ein arbeiðsgevara sama dag. Verður arbeitt fyri sama arbeiðsgevara á fleiri 
plássum sama dag, verður frádráttur loyvdur svarandi til fjarstøðuna til fyrsta pláss og frá seinasta plássi. 
Ferðing millum plássini verður viðgjørd eftir reglunum í § 29, nr. 7), nevniliga sum ferðing í ørindum 
fyri arbeiðsgevaran. Ferðing í samband við útbúgving, skúla og skeið verður í hesum sambandi ikki mett 
sum ferðing millum bústað og arbeiðsstað.  
 
8)    § 33, 11) fellur burtur, deils vegna broytingina í § 1 og deils vegna tess, at tá lestrarfrádrátturin kom 
inn í skattalógina, var hann ætlaður føroyingum. Í dag fáa føroyingar minst burturúr, meðan útlendingar 
fáa tann fyrimun, ið var ætlaður føroyingum.  
 
9)    Fylgjubroyting frá broyting nr. 8.  
 
10)   - 21) Í skattalógini verður givin heimild fyri eini framskundaðari ársuppgerð soleiðis: 

1) at uppgerðin verður gjørd 1. juni fyri løntakarar og teir roknskaparskyldugu persónar, ið hava latið 
sjálvuppgávu inn til ta tíð. Teir, sum eftir eru, fáa uppgerð so hvørt sum sjálvuppgávurnar koma inn, 
 
2)  seinasta freist til at senda sjálvuppgávu inn verður sett til 15. august, soleiðis at allir borgarar hava 
fingið ársuppgerð 10. september, 
 
3)  at avlopsskatturin verður goldin frá 1. juli og ikki frá 1. november sum nú, 
   
4)  at írestandi skattur fellur til gjaldingar 1. oktober, 1. november og 1. desember og ikki sum nú 1. 
januar, 1. februar og 1. mars árið eftir, 
 
5)  12% gjaldið verður sett til 9%.  
Málið við hesum uppskoti er at avgreiða skattaborgaran so skjótt sum til ber.  
 
22) - 23)  Síðan samtíðarskattalógin kom og serliga eftir at líkningarráðið hevur sett á stovn deildir fyri 
ávís økir, verður so gott sum øll álíkning gjørd av teimum kommunalu líkningarmyndugleikunum saman 
við deildum ráðsins. Mannagongdin er tí tann, at tann skattalistin, sum fyrr varð skrivaður av teimum 
kommunalu líkningarmyndugleikunum eftir sjálvuppgávunum, verður nú eftir at allar sjálvuppgávur eru 
lisnar inn á teldur, skrivaður og sendur kommunala líkningarvaldinum. Her er tí bert talan um at dagføra 
lógina, so at hon samsvarar við mannagongdina nú.  
 
24)    Í § 105, stk. 1 í skattalógini er heimild til at líkningarráðið ásetur serligar innlatingarfreistir av 
sjálvuppgávu hjá persónligum skattgjaldarum, sum hava roknskaparskyldu og er henda heimild brúkt í 
serligari kunngerð. Í stk. 2 í somu grein er heimilað kommunala líkningarvaldinum/líkningarráðnum at 
leingja freistina sum eftir § 105, stk. 1 er sett av líkningarráðnum. Í dag er sostatt heimild til, at komm-
unala líkningarvaldið kann leingja ta av líkningarráðnum ásettu freistina í kunngerðini óavmarkað. 
Neyðugt er at lógarfesta eina fyri báðar partar bindandi seinastu innlatingarfreist.  
         Skulu bæði kommunala líkningarvaldið og líkningarráðið hava heimild at leingja freistina ásett í 
kunngerðini eftir § 105, stk. 2 til ávísa tíð, kann hetta gerast við at seta í lógina, at hvørgin av hesum 
kann leingja freistina út um 15. august.  
         Tað fæst ein felags seinasta freist fyri leinging av innlatingarfreist.  
 

Álit 
 
í 
 

løgtingsmáli nr. 95/1988 (vetrarting): Broyting í løgtingslóg um landsskatt og kommunuskatt. 
 
     Málið er framlagt av landsstýrinum tann 21. mars 1989 og eftir 1. viðgerð 29. mars beint í skatta-
nevndina.  
     Nevndin hevur viðgjørt málið og hevur undir viðgerðini býtt seg í ein meiriluta og ein minniluta.  
     Meirilutin (Tórbjørn Poulsen, Heine O. Heinesen, Olaf Olsen og Agnar Nielsen) er samdur um, at 
viðvíkjandi § 1, 7) eigur at verða gjørd einfald frádráttarskipan, men tá hesin spurningur er sera 
umfatandi og fløktur, er neyðugt at arbeitt verður víðari við málinum í nevndini, og setir tí fram 
soljóðandi  

Uppskot 
 

til 
 

samtyktar 
   
     Løgtingið samtykkir, at skattanevndin viðvíkjandi § 1, 7) í fyriliggjandi uppskoti arbeiðir víðari við 
málinum sum millumtinganevnd, tá málið er ov umfatandi og fløkt til at verða avgreitt í hesi syftu, og at 
álit verður lagt fram í ólavsøkutingsetuni.  
 
     Annars mælir meirilutin til at samtykkja uppskot landsstýrisins við nevnda undantaki.  
 
     Minnilutin (Atli P. Dam) førir fram viðvíkjandi uppskoti um broyting í reglunum um frádrátt fyri 
ferðir ímillum bústað og arbeiði:  
     Galdandi reglur eru torførar at umsita, og verður broytingin mett einfaldgerð. Hin vegin skerst ikki 
burtur, at broytingin ber í sær ein miss fyri mong arbeiðsfólk, sum illa hava ráð til hesa dýrking í 
livikostnaðinum, og ójavnt í viðgerð av skattaborgarum alt eftir tíð og stað verða ikki burturtikin.  
     Minnilutin heldur, at rímuligt var, at arbeiðsgevarin og ikki aðrir skattaborgarar rindaðu ferðakostn-
aðin hjá arbeiðsfólki sínum, men miðar uppskoti als ikki móti hesum.  
     Tvørturímóti verður enn einaferð roynt at loysa eina skyldu, sum vinnulívið hevur yvir skatta-
skipanina. Slíkt ger hana bert fløktari enn neyðugt.  
     Minnilutin ásannar, at valla er væntandi, at samgongan fer at taka stig til at áleggja arbeiðsgevaranum 
slíka skyldu, og setir tí einki uppskot fram.  
     Í øðrum lagi tekur nevndi minniluti undir við uppskoti meirilutans.  
 
  SKATTANEVNDIN, 30. mars 1989.  
   
  Tórbjørn Poulsen, Heine O. Heinesen, Olaf Olsen, Agnar Nielsen og Atli Dam.  
 
 



 

Løgtingslóg nr. 35 frá 20. apríl 1989 
um 

broyting í løgtingslóg um landsskatt og kommunuskatt 
 

   
 
§ 1. Í § 2, stk. 2 í løgtingslóg nr. 49 frá 26. mai 
1988 um broyting í løgtingslóg um landsskatt og 
kommunuskatt verður dagfestingin "17. mars" 
broytt til: "1. juli". 

 
§ 2. Henda lóg kemur í gildi dagin eftir, at hon 
er kunngjørd. 

 
 

94/1988. Broyting í løgtingslóg um lansskatt og 
kommunuskatt 

 
Uppskot 

til 
løgtingslóg um broyting í løgtingslóg um lansskatt og kommunuskatt 

 
§ 1.  
Í § 2, stk. 2 í løgtingslóg nr. 49 frá 26. mai 1988 um broyting í løgtingslóg um landsskatt og kommunu-
skatt verður dagfestingin "17. mars" broytt til: "1. juli". 
 
§ 2.  
Henda lóg kemur í gildi dagin eftir, at hon er kunngjørd. 
 
Viðmerkingar:   
 
       Broytingin í hesi lóg er orsakað av, at Føroya Løgting broytti dagfestingina í uppskotinum til 
løgtingslógina, nevnliga frá framløgudegnum 17. mars 1988 til 1. juli, men av misgáum var broytingim 
ikki rættað og sostatt skeivt kunngjørd.  
 

Álit 
í 

løgtingsmáli nr. 94/1988 (vetrarting): Broyting í løgtingslóg um landsskatt og kommunuskatt. 
 
     Málið er framlagt av landsstýrinum tann 21. mars 1989 og eftir 1. viðgerð 29. mars beint í 
skattanevndina.  
     Nevndin hevur viðgjørt málið og mælir samd nevnd tinginum til at samtykkja uppskotið.  
 
  SKATTANEVNDIN, 30. mars 1989.  
   Tórbjørn Poulsen, Heine O. Heinesen, Olaf Olsen, Agnar Nielsen og Atli Dam.  



 
   

Løgtingslóg nr. 69 frá 3. juli 1989 
um 

broyting í løgtingslóg um landsskatt og kommunuskatt 
 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
1) Í § 33 verður sett sum nr. 12:  
 "Persónar, sum koma undir regluna í § 2, litra a 
og b, og sum búgva í Danmark/ Finlandi/ Grøn-
landi/ Íslandi/ Noregi ella Svøríki og sum undir 
bráðfengis dvøli í Føroyum arbeiða í Føroyum í 
mesta lagi 100 dagar í sama álmanakkaári, verða 
bert skattaðir í Føroyum av tí parti av inntøkuni 
sum fer uppum eina upphædd, sum sambært 
galdandi reglum er neyðugt til teirra uppihald, 
treytað av, at arbeiðið er skipað innan karmarnar 
hjá norðurlendskum ætlanum um umbýti av 
praktikk og frítíðararbeiði, og at arbeiðið er 
skipað gjøgnum Nordjobb.  
 

Upphæddir, sum verða hildnar neyðugar til 
uppihald verða ásettar av Líkningarráð Før-
oya fyri eitt ár og verða minkaðar í mun til 
longdina av dvølinum í Føroyum og alt 
álmanakkaárið." 
2) Í løgtingslóg nr. 33 frá 20. apríl 1989 um 
broyting í løgtingslóg um landsskatt og 
kommunuskatt verður gjørd henda broyting:  
 § 2, 2. punktum verður orðað soleiðis:  
 "Tó koma pkt. 1) og 6) í gildi 1. januar 
1990 og pkt. 2) og 7) eru galdandi fyri 
inntøkur frá 1. januar 1989." 
 
§ 2. Henda lóg kemur í gildi dagin eftir, at 
hon er kunngjørd, tó er broyting í § 1, pkt. 
1) galdandi frá 1. januar 1989. 

 
 

119/1988. Broyting í løgtingslóg um landsksatt og 
kommunuskatt 

 
Uppskot 

til 
løgtingslóg um broyting í løgtingslóg um landsksatt og kommunuskatt 

 
 
§ 1.  
Í løgtingslóg nr. 86 frá 1. september 1983 um landsskatt og kommunuskatt við seinni broytingum verða 
gjørdar hesar broytingar: 
 
1)   Í § 33 verður sett sum nr. 12:  
 "Persónar, sum koma undir regluna í § 2, litra a og b, og sum búgva í Danmark/ Finlandi/ Grønlandi/ 
Íslandi/ Noregi ella Svøríki og sum undir bráðfengis dvøli í Føroyum arbeiða í Føroyum í mesta lagi 100 
dagar í sama álmanakkaári, verða bert skattaðir í Føroyum av tí parti av inntøkuni sum fer uppum eina 
upphædd, sum sambært galdandi reglum er neyðugt til teirra uppihald, treytað av, at arbeiðið er skipað 

innan karmarnar hjá norðurlendskum ætlanum um umbýti av praktikk og frítíðararbeiði, og at arbeiðið 
er skipað gjøgnum Nordjobb.  
Upphæddir, sum verða hildnar neyðugar til uppihald verða ásettar av Líkningarráð Føroya fyri eitt ár og 
verða minkaðar í mun til longdina av dvølinum í Føroyum og alt álmanakkaárið." 
 
2)   Í løgtingslóg nr. 33 frá 20. apríl 1989 um broyting í løgtingslóg um landsskatt og kommunuskatt 
verður gjørd henda broyting:  
§ 2, 2. punktum verður orðað soleiðis:  
"Tó koma pkt. 1) og 6) í gildi 1. januar 1990 og pkt. 2) og 7) eru galdandi fyri inntøkur frá 1. januar 
1989." 
 
§ 2. Henda lóg kemur í gildi dagin eftir, at hon er kunngjørd, tó er broyting í § 1, pkt. 1) galdandi frá 1. 
januar 1989. 
 
 
Viðmerkingar til 1):  
 
     Fyriliggjandi uppskot til broytingar í skattalógini hevur til endamál at bøta um ta avleiðing ið stendst 
av, at løgtingið fyrr í ár broytti skattaprosentið hjá persónum undir avmarkaðari skattaskyldu úr 35 í 42 
% av A-inntøkuni.  
     Seinastu árini er samskiftið millum norðurlond nógv økt, serstakliga hava ungfólk haft áhuga sjálvi 
av at kunna seg um viðurskiftini í hinum norðurlondunum.  
     Hesin áhugi verður skipaður gjøgnum tey Norrønu Feløgini Eisini unglingar úr Føroyum leita til hini 
norðurlondini at arbeiða um summarið, og áhugin hjá ungum úr hinum norðurlondunum at koma til 
Føroya er stórur.  
     Øll Norrøn Feløg í Norðurlondunum harmast um, at tað er nærum ógjørligt hjá ungum at koma til 
Føroya í ár vegna broytingini í skattalógini. Tey, saman við Norrøna Felagnum í Føroyum hava heitt á 
bæði Føroya Landsstýri og Føroya Løgting um at bera so í bandi, at ungfólk aftur í ár kunnu leita til 
Føroya at arbeiða í teirra frítíð.  
     Viðmerkjast skal at skattaprosentið fyri "nordjobbarunum" í hinum norðurlondunum liggur millum 
15 - 35 % av bruttoinntøkuni.  
 
Viðmerkingar til 2):  
 
     Broytingin í hesi lóg er orsakað deils av vantandi fylgibroyting í § 2 til § 1, pkt. 7) í uppskotinum til 
løgtingslógini, sum aftaná viðgerð í løgtinginum varð beind til viðgerðar í løgtingsins skattanevnd at 
arbeiða víðari við málinum sum millumtinganevnd, og deils av eini vantandi fylgibroyting í § 2 til § 1, 
pkt. 8) í nevnda uppskoti til løgtingslógina.  
     Av misgáum eru broytingarnar sostatt ikki rættaðar í samsvar við tað, sum ætlanin var.  
 

Álit 
 
í 
 

løgtingsmáli nr. 119/1988 (eykating): Broyting í løgtingslóg um landsskatt og kommunuskatt. 
 
     Málið er framlagt av landsstýrinum tann 29. juni 1989 og eftir 1. viðgerð 30. juni beint í fíggjar-
nevndina.  
     Nevndin hevur viðgjørt málið og hevur undir viðgerðini býtt seg í ein meiriluta og tveir minnilutar.  

     Meirilutin (Svend Aage Ellefsen, Sune Jacobsen, Pauli Ellefsen, Heini O. Heinesen og Jógvan 
Durhuus) tekur undir við málinum og mælir til at samtykkja uppskot landsstýrisins vísandi til viðmerk-
ingarnar í álitinum í løgtingsmáli nr. 120/1988 (eykating): Løgtingslóg um bundna uppsparing.  
     Ein minniluti (Jørgen Thomsen) tekur ikki undir við málinum og vísir til viðmerkingar sínar í 
omanfyrinevnda áliti.  
     Ein annar minniluti (Lasse Klein) tekur ikki undir við málinum og vísir til viðmerkingar sínar í 
omanfyrinevnda áliti.  
 
   FÍGGJARNEVNDIN, 1. juli 1989.   
   
 Svend Aage Ellefsen, Flemming Mikkelsen, Sune Jacobsen, Jógvan Durhuus, Heini O. Heinesen, 
Jørgen Thomsen og Lasse Klein. 
 
 
 
 



 
 

Løgtingslóg nr. 73 frá 12. juni 1990 
um 

broyting í løgtingslóg um landsskatt og ommunuskatt 
 
 
 
§ 1. Í løgtingslóg nr. 86 frá 1. september 1983 
um landsskatt og kommunuskatt verða gjørdar 
hesar broytingar: 
1) Í § 29 verður nr. 13 orðað soleiðis:  
 ""ellisviðbót eftir 10. §, persónlig viðbót eftir 
14. §, hjálpar-, røktar- og avlamisviðbót eftir 16. 
§ og grundupphæddin sbrt. § 3 fyri persónar, ið 
hava fylt 67 ár eftir løgtingslóg nr. 58 frá 15. 
mars 1967 um fólkapensjón við seinni broyt-
ingum, smbr. tó 2. punktum. Grundupphæddin 
hjá persónum, ið fáa frádrátt sbrt. § 33, nr. 13, 
verður skattafrí árið eftir, at hesi eru fylt 67 ár. 
Avlamisgjøld eftir § 4, 2. stk., hjálpar- og røkt-
arviðbót eftir 11. §, persónlig viðbót eftir § 15, 
avlamisveiting, hjálpar- og røktarviðbót hartil 
eftir 16. §, veitingar eftir 31. § og 32. § og av-
lamisviðbót og hjálparviðbót eftir 45. § í lóg nr. 
55 frá 15. mars 1967 um avlamispensjón v.m. 
við seinni broytingum og veitingar eftir § 9, § 
15, § 16, § 17 og § 18 og persónligar viðbøtur 
eftir § 13 og § 29 í lóg nr. 56 frá 15. mars 1967 
um almenna forsorg við seinni broytingum,!!. 
2) Í § 33 verður sett sum nýtt nr. 13:  

 
 ""Hjá persónum, sum fáa framskundaða 
fólkapensjón, avlamis- og einkjupensjón og 
persónum, sum fáa hjálp eftir § 13 í forsorg-
arlógini, ein pensjónistafrádráttur. Fyri gift-
ar persónar er frádrátturin tann sami sum 
fólkapensjónsgrundupphæddin fyri giftar 
persónar. Fyri stakar persónar er frádrátturin 
tann sami sum fólkapensjónsgrundupp-
hæddin fyri stakar persónar. Til nýtslu fyri 
fyrisitingina av frádráttinum siga Almanna-
stovan og aðrir almennir myndugleikar 
Líkningarráðnum frá, lutvíst um broytingar 
í fólkapensjónsgrundupphæddini, so skjótt 
hesar eru tøkar, lutvíst eitt yvirlit yvir teir í 
1. pkt. nevndu persónar. Frádrátturin verður 
javnaður eftir grundupphæddini á fólkapen-
sjónini pr. 1. oktober, sum galdandi fyri 
komandi inntøkuár.!! 
 
§ 2. Henda lóg kemur í gildi 1. januar 1991. 

 
   
   
 

83/1989: Broyting í løgtingslóg um landsskatt og 
kommunuskatt. 

 
Uppskot 

til 
løgtingslóg um broyting í løgtingslóg um landsskatt oq kommunuskatt. 

 
§ 1.  
Í § 33 í løgtingslóg nr. 86 frá 1. september 1983 um landsskatt og kommunuskatt verður sum nýtt nr. 13 
sett: "Hjá øllum fólkapensjónistum og øðrum persónum, sum hava 

fylt 67 ár, hjá persónum, sum fáa framskundaða fólkapensjón, avlamis- og einkjupensjón og persónum, 
sum fáa hjálp eftir § 13 í forsorgarlógini, ein pensjónistafrádráttur. Fyri giftar persónar er frádrátturin 
tann sami sum fólkapensjónsgrundupphæddin fyri giftar persónar. Fyri stakar persónar er frádrátturin 
tann sami sum fólkapensjónsgrundupphæddin fyri stakar persónar. Til nýtslu fyri fyrisitingina av frá-
dráttinum siga Almannastovan og aðrir almennir myndugleikar Líkningarráðnum frá, lutvíst um 
broytingar í fólkapensjónsgrundupphæddini, so skjótt hesar eru tøkar, lutvíst eitt yvirlit yvir teir í 1. pkt. 
nevndu persónar. Frádrátturin verður javnaður eftir grundupphæddini á fólkapensjónini pr. 1. oktober, 
sum galdandi fyri komandi inntøkuár." 
 
§ 2. 
Henda lóg kemur í gildi 1. januar 1990. 
 
 
 
Vanligar viðmerkingar:    
  
Uppskot landsstýrisins er eitt av 4 lógaruppskotum, sum verða løgd fyri løgtingið.  
 
Lógaruppskotini viðgera ta skattligu støðuna hjá pensjónistum v.m.  
 
Endamálið við hesum lógarbroytingum er at broyta skattingina hjá pensjónistum v.m. soleiðis, at hesi 
fáa betri møguleikar fyri at hava lønandi arbeiði.  
 
Uppskotini eru í stuttum hesi:  
 
A)  Í løgtingslóg nr. 87 frá 1. september 1983 um áseting av skatti til landskassan verður skotið 
upp at broyta § 3 soleiðis, at pensjónistar v.m., sum í dag fáa ein hægri persónsfrádrátt enn aðrir 
persónar, frá 1. januar 1990 og framyvir fáa rætt til tann fyri aðrar persónar galdandi vanliga 
persónsfrádráttin, sum í dag er 4.500 kr. Hesin frádráttur er sum kunnugt í tí útroknaða landsskattinum.  
 
B)  Í løgtingslóg nr. 86 frá 1. september 1983 um landsskatt og kommunuskatt verður skotið 
upp at veita pensjónistum v.m. ein serligan pensjónistafrádrátt svarandi til fólkapensjónsgrundupphædd-
ina. Hesin frádráttur verður í tí skattskyldugu inntøkuni.  
 
  Umleggingin kostar uml. 33 mió. kr. Av hesum missir landskassin uml. eina hálva mió. kr. 
og kommunurnar uml. 32 mió. kr. og kirkjuskatturin minkar við eini hálvari mió. kr. Útrokningin er 
gjørd út frá sjálvuppgávuni 1988. Í hesi meting er ikki íroknað meirskatturin av, at pensiónistar fara at 
hava meira lønandi arbeiði.  
 
C)  Fyri at kommunurnar ikki skulu missa hesar inntøkur, setir landsstýrið fram eitt lógarupp-
skot um, at kommunurnar fáa endurrindað úr landskassanum eina ávísa upphædd uppá 4.500 kr. fyri 
hvønn pensjónist v.m., sum er búsitandi í kommununi hin 1. juli.  
 
D)  Skotið verður eisini upp at avtaka løgtingslóg nr. 110 um serviðbót til ávísar pensjónistar. 
Sum fyrr nevnt kostar umleggingin uml. 33 mió. kr. Í hesi meting er ikki íroknað tann sparing, sum 
kemst av, at løgtingslóg nr. 110 frá 3. oktober 1988 um serviðbót til ávísar pensjónistar verður avtikin.  

Serligar viðmerkingar.  
   
Hetta lógaruppskotið ber í sær, at fólkapensjónistar v.m. fáa ein serligan pensjónistafrádrátt í tí skatt-
skyldugu inntøkuni svarandi til fólkapensjónsgrundupphæddina.  
 
Fyri giftar persónar er frádrátturin tann sami sum fólkapensjónsgrundupphæddin fyri giftar persónar. 
Fyri stakar persónar er frádrátturin tann sami sum grundupphæddin fyri stakar persónar. Samstundis sum 
hesin pensjónistafrádrátturin verður innførdur, verður tann hægri persónsfrádrátturin fyri pensjónistar 
v.m. avtikin.  
 
Í dag eru harumframt nakrar pensjónsviðbøtur skattafríar. Hetta verður ikki broytt. Løntakarafrádrátturin 
er í dag tann sami fyri pensjónistar sum fyri aðrar skattgjaldarar. Hetta verður heldur ikki broytt.  
 
Ivan Johannesen  
   
landsstýrismaður  
   
/Jalgrim Hilduberg 
 
 

Á l i t 
 
í 
 

løgtingsmáli nr. 83/1989: Broyting í løgtingslóg um landsskatt  og kommunuskatt. 
  
     Málið er framlagt av landsstýrinum tann 7. mars 1990 og eftir 1. viðgerð 9. mars beint í skatta-
nevndina.  
     Nevndin hevur viðgjørt málið og havt fundir við líkningarráðið, almannastovuna og landsstyrið.  
     Nevndin hevur undir viðgerðini býtt seg í ein meiriluta og ein minniluta.  
     Meirilutin (Jógvan við Keldu, Heini O. Heinesen og Jákup Lamhauge) skjýtur upp at broyta § 29 í 
skattalógini soleiðis, at ein upphædd svarandi til fólkapensjónsgrundupphæddina verður skattafrí.  
     Hjá persónum, sum fáa framskundaða fólkapensjón, avlamis- og einkjupensjón, og persónum, sum 
fáa hjálp eftir § 13 í forsorgarlógini, verður upphæddin skattafrí 1. januar árið eftir, at teir hava fylt 67 ár  
     Omanfyri nevndu persónar fáa, inntil grundupphædd teirra verður skattafrí, ein pensjónistafrádrátt 
svarandi til fólkapensjónsgrundupphæddina, sum skotið er upp í § 33.  
     Orsøkin til hesa broyting er, at nevndin metir , skattingina verða lættari at skilja hjá pensjónistum, um 
grundupphæddin verður skattfrí, enn um hon verður givin sum ein frádráttur. Hetta letur seg tó ikki gera 
fyri persónar, sum fáa framskundaða fólkapensjón, avlamis- og einkjupensjón og persónar, sum fáa hjálp 
eftir § 13 í forsorgarlógini, uttan at hesir blíva lutfalsliga verri fyri. Tí verður skotið upp, at hesir 
persónar í staðin skulu hava ein pensjónistafrádrátt, og setir meirilutin tí fram soljóðandi  
 
 

b r o y t i n g a r u p p s k o t 
 

til 
 

uppskot landsstýrisins 

§ 1. Í § 1 verða gjørdar hesar broytingar: 
 
1) Í § 29 í løgtingslóg nr. 86 frá 1. september 1983 um landsskatt og kommunuskatt verður nr. 13 orðað 
soleiðis:  
ellisviðbót eftir 10. §, persónlig viðbót eftir 14. §, hjálpar-, røktar- og avlamisviðbót eftir 16. § og 
grundupphæddin sbrt. § 3 fyri persónar, ið hava fylt 67 ár eftir løgtingslóg nr. 58 frá 15. mars 1967 um 
fólkapensjón við seinni broytingum, smbr. tó 2. punktum. Grundupphæddin hjá persónum, ið fáa frádrátt 
sbrt. § 33, nr. 13, verður skattafrí árið eftir, at hesi eru fylt 67 ár. Avlamisgjøld eftir § 4, 2. stk., hjálpar- 
og røktarviðbót eftir 11. §, persónlig viðbót eftir § 15, avlamisveiting, hjálpar- og røktarviðbót hartil 
eftir 16. §, veitingar eftir 31. § og 32. § og avlamisviðbót og hjálparviðbót eftir 45. § í lóg nr. 55 frá 15. 
mars 1967 um avlamispensjón v.m. við seinni broytingum og veitingar eftir § 9, § 15, § 16, § 17 og § 18 
og persónligar viðbøtur eftir § 13 og § 29 í lóg nr. 56 frá 15. mars 1967 um almenna forsorg við seinni 
broytingum,!!. 
2) í løgtingslóg nr. 86 frá 1. september 1983 um landsskatt og kommunuskatt verður nr. 13 orðað 
soleiðis:  
""Hjá persónum, sum fáa framskundaða fólkapensjón, avlamis- og einkjupensjón og persónum, sum fáa 
hjálp eftir § 13 í forsorgarlógini, ein pensjónistafrádráttur. Fyri giftar persónar er frádrátturin tann sami 
sum fólkapensjónsgrundupphæddin fyri giftar persónar. Fyri stakar persónar er frádrátturin tann sami 
sum fólkapensjónsgrundupphæddin fyri stakar persónar. Til nýtslu fyri fyrisitingina av frádráttinum siga 
Almannastovan og aðrir almennir myndugleikar Líkningarráðnum frá, lutvíst um broytingar í fólka-
pensjónsgrundupphæddini, so skjótt hesar eru tøkar, lutvíst eitt yvirlit yvir teir í 1. pkt. nevndu persónar. 
Frádrátturin verður javnaður eftir grundupphæddini á fólkapensjónini pr. 1. oktober, sum galdandi fyri 
komandi inntøkuár.!! 
§ 2. Henda lóg kemur í gildi 1. januar 1991. 
 
Minnilutin (Tórbjørn Poulsen og Atli P. Dam) tekur ikki undir við uppskoti landsstýrisins, men vísir til 
álit sítt í løgtingsmáli nr. 86/1989: Avtøku av løgtingslóg um serviðbót til ávísar pensiónistar.  
 
SKATTANEVNDIN,  25. mai 1990.  
  
 
 
Jógvan við Keldu       Jákup Lamhauge       Heini O. Heinesen  
 
Atli P. Dam      Tórbjørn Poulsen  
 
 



 
 
 

Løgtingslóg nr. 23 frá 24.4.1991 
um 

broyting í løgtingslóg um landsskatt og 
kommunuskatt 

 
§ 1 
1) Sum nýggj § 5, stk. 5, verður sett: 
"Er tann í stk. 4 nevnda ogn innistandandi í før-
oyskum peningsstovnum og postgiro, skal rentu-
inntøkan av hesi ogn verða løgd saman við rentu-
inntøkuni hjá gevaranum, tá ið nettorentufrá-drátt-
ur verður gjørdur upp eftir §§ 33, nr. 1), 46 og 46a 
í hesi løgtingslóg og §§ 4 og 4a í løgtingslóg nr. 
87 frá 1. september 1983 um áseting av skatti til 
landskassan við seinni broytingum". 
 
2) Sum nýggj § 5, stk. 6 verður sett: 
"Rentan av innistandandi í føroyskum penings-
stovnum og postgiro, sum hin skattskyldugi ella 
persónar, ið verða skattaðir saman við honum, 
hava fingið frá avkomi, foreldrum (heruppií eisini 
ættleiðingarforeldrum) ella abba ommu, skal 
teljast við í skattskyldugu inntøkuna". 
 
3) § 25, nr. 3) verður orðað soleiðis: 
"renta ella vinningur av skuldarbrøvum, parta-
brøvum og øðrum virðisbrøvum, av útistandandi 
fíggjarkrøvum og av útlæntum peningi, tó ikki 
renta av peningi innistandandi í føroyskum pen-
ingsstovnum og postgrio sambært løgtingslóg nr. 
4 frá 26. mars 1953, samanber tó § 5, stk. 6 í hesi 
løgtingslóg, og vinningsbýti frá partafeløgum, lut-
afeløgum o.ø. skrásett í Føroyum jbr. § 1, nr. 8-15 
í hesi løgtingslóg," 
 
4) § 29, nr. 3) verður orðað soleiðis: 
"gávur, sum hin skattskyldugi ella persónar, ið 
verða skattaðir saman við honum, hava fingið frá 
hjúnarfelaga, avkomi, foreldrum (heruppií eisini 
ættleiðingarforeldrum) ella abba og ommu, sam-
anber tó her § 5, stk. 4 og 6 í hesi løgtingslóg, 
somuleiðis ognarvøkstur, ið stavar frá arvi og 
greiðslu frammanundan burtur av arvi, falnum og 

ófalnum, ella av tí at eftirsitandi hjúnafelagi tekur 
við felagsbúgvi til at sita í óskiftum búgvi," 
 
5) § 33, nr. 1) verður orðað soleiðis: 
"rentuútreiðslur av íløgu- og rakstrarskuld í 
sambandi við vinnuvirki og útreiðslur til 
provisión, stovningarprovisión ella premiu í 
sambandi við lántøku ella ábyrgd til vinnu-
virki við frádrátti av rentuinntøku av inni-
standandi peningi í føroyskum peningsstovn-
um og postgiro. Rentuinntøkurnar skulu tó 
bert dragast frá í tann mun, hesar rentur ikki 
eru frádrignar í teimum privatu rentuútreiðsl-
unum sambært § 46, stk. 6 í hesi løgtingslóg 
og § 4, stk. 5 í løgtingslóg nr. 87 frá 1. 
september 1983 um áseting av skatti til lands-
kassan við seinni broytingum. Samanlagdar 
rentuútreiðslur v.m. sambært hesi §, §§ 46 og 
46a í hesi løgtingslóg og §§ 4 og 4a í løg-
tingslóg nr. 87 frá 1. september 1983 um á-
seting av skatti til landskassan við seinni 
broytingum kunnu hægst verða minkaðar til 
kr. 60.000,- hjá skattskyldugum, sum eru 
stakir og til kr. 120.000,- tilsamans hjá skatt-
skyldugum hjúnum, sum búgva saman. Í 
rentuinntøkuni, sum nevnd er í 1. pkt., skal 
rentuskattur sambært løgtingslóg nr. 4 frá 26. 
mars 1953 um inntøkuskatt av rentum av 
innistandandi peningi í føroyskum bankum 
og sparikassum við seinni broytingum verða 
drigin frá," 
 
6) Sum nýggj § 33, nr. 1a) verður sett: 
"rentuútreiðslur av íløgu- og rakstrarskuld í 
sambandi við vinnuvirki og útreiðslur til 
provisión, stovningarprovisión ella premiu í 
sambandi við lántøku ella ábyrgd til vinnu-
virki við frádrátti av rentuinntøku av 

innistandandi peningi í føroyskum penings-
stovni og postgiro hjá partafelag, lutafelag og 
øðrum skattskyldugum feløgum. Rentuút-
reiðslurnar v.m. skulu minkast við teirri 
upphædd, sum rentuinntøkan av innistand-
andi peningi í føroyskum peningsstovni og 
postgiro er størri enn ein upphædd, sum svar-
ar til rentur av skattaða eginpeningi felagsins 
við byrjan inntøkuársins uppgjørdur eftir 
reglunum fyri uppgerð av skattskyldugari 
inntøku. Líkningarráð Føroya ásetir rentuna 
1. januar galdandi fyri tað roknskaparskeið, 
sum fellur saman við ella endar í álmanakka-
árinum frammanundan, fyrstu ferð galdandi 
fyri tað roknskaparskeið, sum fellur saman 
við ella endar í 1991. Rentuútreiðslur v.m. 
kunnu hægst verða minkaðar til 0 kr. Í rentu-
inntøkuni, sum nevnd er í 1. pkt., skal rentu-
skattur sambært løgtingslóg nr. 4 frá 26. mars 
1953 um inntøkuskatt av rentum av inni-
standandi peningi í føroyskum bankum og 
sparikassum við seinni 
 
7) § 33, nr. 5) verður orðað soleiðis: 
"gjald til sjálvbodna dagpeningaskipan fyri 
skattskyldugar einstaklingar, sum reka sjálv-
støðugt vinnuvirki," 
 
8) § 33, nr. 6) verður orðað soleiðis: 
"um so er, at skattauppgerðin eitt ár vísri hall, 
kann hetta verða drigið frá í skattskyldugu 
inntøkuni 5 tey næstu árini og soleiðis, at 
fyrsta árið verður alt hallið drigið frá, um inn-
tøka er til tess og annars so nógv, sum inn-
tøka er til. Hall í sambandi við trotabúgv, 
gjaldssteðg o.t. verður tó bert loyvt frádrigið í 
tann mun, skuldin ella partur av henni er 
goldin. Tann goldni parturin kann tá dragast 
frá í gjaldingarárinum, fyrstu ferð galdandi 
fyri hall, sum er staðfest í roknskaparskeiði, 
sum fellur saman við ella endar í 1990." 
 
9) § 46 verður orðað soleiðis: 
"Kommunuskatturin verður álíknaður av somu 
inntøku, sum nýtt verður, tá ið landsskatturin 
verður álíknaður. 
Stk. 2. Rentuútreiðslur av privatari skuld og út-
reiðslur til provisión, stovningarprovisión ella 
premiu í sambandi við privata lántøku kunnu 

dragast frá í tí útroknaða kommunuskattinum við 
14% av nettorentuupphæddini, uppgjørd sambært 
stk. 3-5 í hesi §. Um so er, at kommunuskatturin 
hjá skattskyldugum, sum eru stakir, og tann saml-
aði kommunuskatturin hjá skattskyldugum hjún-
um, sum búgva saman, aftan á at 14% av samlaðu 
nettorentuupphædd teirra er frádrigin, tá vísir hall, 
kann hetta verða drigið frá í kommunuskattinum 
5 tey næstu inntøkuárini soleiðis, at fyrsta árið 
verður alt hallið drigið frá, um kommunuskattur 
er til tess og annars so nógv, sum kommunuskatt-
ur er til, fyrstu ferð galdandi fyri hall, sum er stað-
fest í 1990. 
Stk. 3. Fyri skattskyldugar, sum eru stakir, verða 
rentuútreiðslur v.m. oman fyri kr. 60.000,- mink-
aðar við tí upphædd, sum rentuinntøkan av inni-
standandi peningi í føroyskum peningsstovnum 
og postgiro er hægri enn kr. 35.000,-. Rentuút-
reiðslurnar v.m. kunnu tó hægst verða minkaðar 
til kr. 60.000,-. Rentuskattur sambært løgtingslóg 
nr. 4 frá 26. mars 1953 um inntøkuskatt av rentum 
av innistandandi peningi í føroyskum bankum og 
sparikassum við seinni broytingum, skal verða 
frádrigin rentuinntøkuni, ið nevnd er í 1. pkt. 
Stk. 4. Hjá skattskyldugum hjúnum, sum búgva 
saman, verða samanlagdar rentuútreiðslur v.m. 
omanfyri kr. 120.000,- minkaðar við tí upphædd, 
sum samanlagda rentuinntøkan av innistandandi 
peningi í føroyskum peningsstovnum og postgiro 
hjá hjúnunum er hægri enn kr. 70.000,-. Saman-
lagdar rentuútreiðslur v.m. kunnu tó hægst verða 
minkaðar til kr. 120.000,-. Rentuskattur sambært 
løgtingslóg nr. 4 frá 26. mars 1953 um inntøku-
skatt av rentum av innistandandi peningi í før-
oyskum bankum og sparikassum við seinni broyt-
ingum skal verða frádrigin rentuinntøkuni, ið 
nevnd er í 1. pkt. 
Stk. 5. Skattskyldug hjún, sum búgva saman, 
gera sjálvi av, hvussu tann sambært stk. 4 
uppgjørda nettorentuupphædd skal verða býtt 
teirra millum. Býtið skal verða tað sama í 
kommunuskatti sum í landsskatti og skal 
lutfallsliga verða tað sama í endaligu álíkn-
ingini, sum í fyribilsálíkningini. Tann saml-
aði frádrátturin, tey fáa í kommunuskattinum, 
kann ikki fara upp um 14% av samlaðu netto-
rentuupphædd teirra. 
Stk. 6. Rentuinntøka við frádrátti av rentuskatti 
av innistandandi peningi í føroyskum 

peningsstovnum og postgiro sambært løgtings-
lóg nr. 4 frá 26. mars 1953 um inntøkuskatt av 
rentum av innistandandi peningi í føroyskum 
bankum og sparikassum við seinni broyting-
um, sum ikki er frádrigin rentuútreiðslunum 
v.m. sambært stk. 3-4 í hesi §, § 46a í hesi 
løgtingslóg og §§ 4 og 4a í løgtingslóg nr. 87 
frá 1. september 1983 um áseting av skatti til 
landskassan við seinni broytingum, skal drag-
ast frá teimum útreiðslum, sum nevndar eru í § 
33, nr. 1) í hesi løgtingslóg. 
Stk. 7. Bygda(r)ráðini kunnu avgera, at í út-
roknaða kommunuskattinum kann verða 
játtaður ein barnafrádráttur. Upphæddin skal 
verða viðtikin av bygda(r)ráðnum fyri 1. 
oktober, sum galdandi fyri komandi inn-
tøkuár." 
 
10) Sum nýggj § 46a verður sett: 
"Við gildi frá 18. januar 1991 er hinum 
skattskyldugu loyvt at draga frá í útroknaða 
kommunuskattinum í mesta lagi 14% av kr. 
60.000,-  - skattskyldug hjún, sum búgva 
saman tó í mesta lagi 14% av samanløgdum 
kr. 120.000,- - av rentum av privatari skuld 
og útreiðslum til provisjón, stovningarprovi-
sjón ella premiu í sambandi við privata lán-
tøku, sum avtalað er 18. januar 1991 ella 
seinni, til keyp ella bygging av egnum bú-
staði, til útbúgving og til gjalding av ábyrgd 
sambært § 33, nr. 2) í hesi løgtingslóg." 
Stk. 2. Um so er, at kommunuskatturin hjá 
skattskyldugum, sum eru stakir og tann saml-
aði kommunuskatturin hjá hjúnum, sum búgva 
saman, aftaná at 14% av samlaðu rentuupp-
hædd teirra er frádrigin, tá vísir hall, kann hetta 

verða drigið frá í kommunuskattinum 5 tey 
næstu inntøkuárini soleiðis, at fyrsta árið verð-
ur alt hallið drigið frá, um kommunuskattur er 
til tess og annars so nógv, sum kommunuskatt-
ur er til, fyrstu ferð galdandi fyri hall, sum er 
staðfest í 1990. 
Stk. 3. Skattskyldug hjún, sum búgva saman, 
gera sjálvi av, hvussu samlaða rentuupp-
hæddin sambært stk. 1 skal verða býtt teirra 
millum. Býtið skal verða tað sama í komm-
unuskatti sum í landsskatti og skal lutfallsliga 
verða tað sama í endaligu álíkningini, sum í 
fyribilsálíkningini. Tann samlaði frádrátturin, 
tey fáa í kommunuskattinum, kann ikki fara 
upp um 14% av samlaðu rentuupphædd 
teirra. 
Stk. 4. Líkningarráð Føroya kann eftir um-
sókn frá skattskyldugum, sum er stakur, 
loyva hægri frádrátt fyri eitt ár, tó ikki hægri 
enn kr. 120.000,-, tá serligar umstøður eru 
Stk. 5. Líkningarráð Føroya verður heimilað at 
áseta nærri reglur viðvíkjandi krøvum til skjal-
prógv v.m. fyri rentuútreiðslur eftir hesi grein." 
 
§ 2 
Henda løgtingslóg fær gildi 18. januar 1991. 
 
Stk. 2. Renta av innistandandi á bók í før-
oyskum peningsstovni og postgiro, sum er 
latin sum handveð áðrenn 18. januar 1991 
fyri lán ella ábyrgd sambært § 33, nr. 2 í hesi 
løgtingslóg skal ikki roknast upp í tær 
rentuinntøkur, sum nevndar eru í § 5, stk. 5 
og stk. 6, § 33, nr. 1 og nr. 1a, § 46 og § 46a í 
hesi løgtingslóg. 

 
 
§ 1 
 

21/1990. Broyting í løgtingslóg um landsskatt og 
kommunuskatt 

 
Uppskot 

til 
løgtingslóg um broyting í løgtingslóg um landsskatt og kommunuskatt 

§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum verða 
gjørdar hesar broytingar: 
 
1) Sum nýggj § 5, stk. 5, verður sett: 
"Er tann í stk. 4 nevnda ogn innistandandi í føroyskum peningsstovnum og postgiro, skal rentuinntøkan av 
hesi ogn verða løgd saman við rentuinntøkuni hjá gevaranum, tá ið nettorentufrá-dráttur verður gjørdur upp 
eftir §§ 33, nr. 1), 46 og 46a í hesi løgtingslóg og §§ 4 og 4a í løgtingslóg nr. 87 frá 1. september 1983 um 
áseting av skatti til landskassan við seinni broytingum". 
 
2) Sum nýggj § 5, stk. 6 verður sett: 
"Rentan av innistandandi í føroyskum peningsstovnum og postgiro, sum hin skattskyldugi ella persónar, ið 
verða skattaðir saman við honum, hava fingið frá avkomi, foreldrum (heruppií eisini ættleiðingarforeldrum) 
ella abba ommu, skal teljast við í skattskyldugu inntøkuna". 
 
3) § 25, nr. 3) verður orðað soleiðis: 
"renta ella vinningur av skuldarbrøvum, partabrøvum og øðrum virðisbrøvum, av útistandandi fíggjarkrøv-
um og av útlæntum peningi, tó ikki renta av peningi innistandandi í føroyskum peningsstovnum og postgrio 
sambært løgtingslóg nr. 4 frá 26. mars 1953, samanber tó § 5, stk. 6 í hesi løgtingslóg, og vinningsbýti frá 
partafeløgum, lutafeløgum o.ø. skrásett í Føroyum jbr. § 1, nr. 8-15 í hesi løgtingslóg," 
 
4) § 29, nr. 3) verður orðað soleiðis: 
"gávur, sum hin skattskyldugi ella persónar, ið verða skattaðir saman við honum, hava fingið frá hjúnar-
felaga, avkomi, foreldrum (heruppií eisini ættleiðingarforeldrum) ella abba og ommu, samanber tó her § 5, 
stk. 4 og 6 í hesi løgtingslóg, somuleiðis ognarvøkstur, ið stavar frá arvi og greiðslu frammanundan burtur 
av arvi, falnum og ófalnum, ella av tí at eftirsitandi hjúnafelagi tekur við felagsbúgvi til at sita í óskiftum 
búgvi," 
 
5) § 33, nr. 1) verður orðað soleiðis: 
"rentuútreiðslur av íløgu- og rakstrarskuld í sambandi við vinnuvirki og útreiðslur til provisión, stovningar-
provisión ella premiu í sambandi við lántøku ella ábyrgd til vinnuvirki við frádrátti av rentuinntøku av 
innistandandi peningi í føroyskum peningsstovnum og postgiro. Rentuinntøkurnar skulu tó bert dragast frá í 
tann mun, hesar rentur ikki eru frádrignar í teimum privatu rentuútreiðslunum sambært § 46, stk. 6 í hesi 
løgtingslóg og § 4, stk. 5 í løgtingslóg nr. 87 frá 1. september 1983 um áseting av skatti til landskassan við 
seinni broytingum. Samanlagdar rentuútreiðslur v.m. sambært hesi §, §§ 46 og 46a í hesi løgtingslóg og §§ 
4 og 4a í løgtingslóg nr. 87 frá 1. september 1983 um áseting av skatti til landskassan við seinni broytingum 
kunnu hægst verða minkaðar til kr. 60.000,- hjá skattskyldugum, sum eru stakir og til kr. 120.000,- 
tilsamans hjá skattskyldugum hjúnum, sum búgva saman. Í rentuinntøkuni, sum nevnd er í 1. pkt., skal 
rentuskattur sambært løgtingslóg nr. 4 frá 26. mars 1953 um inntøkuskatt av rentum av innistandandi 
peningi í føroyskum bankum og sparikassum við seinni broytingum verða drigin frá," 
 
6) Sum nýggj § 33, nr. 1a) verður sett: 
"rentuútreiðslur av íløgu- og rakstrarskuld í sambandi við vinnuvirki og útreiðslur til provisión, stovn-
ingarprovisión ella premiu í sambandi við lántøku ella ábyrgd til vinnuvirki við frádrátti av rentuinntøku av 
innistandandi peningi í føroyskum peningsstovni og postgiro hjá partafelag, lutafelag og øðrum skatt-
skyldugum feløgum. Rentuútreiðslurnar v.m. skulu minkast við teirri upphædd, sum rentuinntøkan av inni-
standandi peningi í føroyskum peningsstovni og postgiro er størri enn ein upphædd, sum svarar til rentur av 
skattaða eginpeningi felagsins við byrjan inntøkuársins uppgjørdur eftir reglunum fyri uppgerð av skatt-
skyldugari inntøku. Líkningarráð Føroya ásetir rentuna 1. januar galdandi fyri tað roknskaparskeið, sum 

fellur saman við ella endar í álmanakkaárinum frammanundan, fyrstu ferð galdandi fyri tað roknskap-
arskeið, sum fellur saman við ella endar í 1991. Rentuútreiðslur v.m. kunnu hægst verða minkaðar til 0 kr. Í 
rentuinntøkuni, sum nevnd er í 1. pkt., skal rentuskattur sambært løgtingslóg nr. 4 frá 26. mars 1953 um 
inntøkuskatt av rentum av innistandandi peningi í føroyskum bankum og sparikassum við seinni 
 
7) § 33, nr. 5) verður orðað soleiðis: 
"gjald til sjálvbodna dagpeningaskipan fyri skattskyldugar einstaklingar, sum reka sjálvstøðugt vinnuvirki," 
 
8) § 33, nr. 6) verður orðað soleiðis: 
"um so er, at skattauppgerðin eitt ár vísri hall, kann hetta verða drigið frá í skattskyldugu inntøkuni 5 tey 
næstu árini og soleiðis, at fyrsta árið verður alt hallið drigið frá, um inntøka er til tess og annars so nógv, 
sum inntøka er til. Hall í sambandi við trotabúgv, gjaldssteðg o.t. verður tó bert loyvt frádrigið í tann mun, 
skuldin ella partur av henni er goldin. Tann goldni parturin kann tá dragast frá í gjaldingarárinum, fyrstu 
ferð galdandi fyri hall, sum er staðfest í roknskaparskeiði, sum fellur saman við ella endar í 1990." 
 
9) § 46 verður orðað soleiðis: 
"Kommunuskatturin verður álíknaður av somu inntøku, sum nýtt verður, tá ið landsskatturin verður 
álíknaður. 
Stk. 2. Rentuútreiðslur av privatari skuld og útreiðslur til provisión, stovningarprovisión ella premiu í 
sambandi við privata lántøku kunnu dragast frá í tí útroknaða kommunuskattinum við 14% av nettorentu-
upphæddini, uppgjørd sambært stk. 3-5 í hesi §. Um so er, at kommunuskatturin hjá skattskyldugum, sum 
eru stakir, og tann samlaði kommunuskatturin hjá skattskyldugum hjúnum, sum búgva saman, aftan á at 
14% av samlaðu nettorentuupphædd teirra er frádrigin, tá vísir hall, kann hetta verða drigið frá í 
kommunuskattinum 5 tey næstu inntøkuárini soleiðis, at fyrsta árið verður alt hallið drigið frá, um komm-
unuskattur er til tess og annars so nógv, sum kommunuskattur er til, fyrstu ferð galdandi fyri hall, sum er 
staðfest í 1990. 
Stk. 3. Fyri skattskyldugar, sum eru stakir, verða rentuútreiðslur v.m. oman fyri kr. 60.000,- minkaðar við tí 
upphædd, sum rentuinntøkan av innistandandi peningi í føroyskum peningsstovnum og postgiro er hægri 
enn kr. 35.000,-. Rentuútreiðslurnar v.m. kunnu tó hægst verða minkaðar til kr. 60.000,-. Rentuskattur sam-
bært løgtingslóg nr. 4 frá 26. mars 1953 um inntøkuskatt av rentum av innistandandi peningi í føroyskum 
bankum og sparikassum við seinni broytingum, skal verða frádrigin rentuinntøkuni, ið nevnd er í 1. pkt.  
Stk. 4. Hjá skattskyldugum hjúnum, sum búgva saman, verða samanlagdar rentuútreiðslur v.m. omanfyri kr. 
120.000,- minkaðar við tí upphædd, sum samanlagda rentuinntøkan av innistandandi peningi í føroyskum 
peningsstovnum og postgiro hjá hjúnunum er hægri enn kr. 70.000,-. Samanlagdar rentuútreiðslur v.m. 
kunnu tó hægst verða minkaðar til kr. 120.000,-. Rentuskattur sambært løgtingslóg nr. 4 frá 26. mars 1953 
um inntøkuskatt av rentum av innistandandi peningi í føroyskum bankum og sparikassum við seinni 
broytingum skal verða frádrigin rentuinntøkuni, ið nevnd er í 1. pkt. 
Stk. 5. Skattskyldug hjún, sum búgva saman, gera sjálvi av, hvussu tann sambært stk. 4 uppgjørda 
nettorentuupphædd skal verða býtt teirra millum. Býtið skal verða tað sama í kommunuskatti sum í lands-
skatti og skal lutfallsliga verða tað sama í endaligu álíkningini, sum í fyribilsálíkningini. Tann samlaði 
frádrátturin, tey fáa í kommunuskattinum, kann ikki fara upp um 14% av samlaðu nettorentuupphædd teirra. 
Stk. 6. Rentuinntøka við frádrátti av rentuskatti av innistandandi peningi í føroyskum peningsstovnum og 
postgiro sambært løgtingslóg nr. 4 frá 26. mars 1953 um inntøkuskatt av rentum av innistandandi peningi í 
føroyskum bankum og sparikassum við seinni broytingum, sum ikki er frádrigin rentuútreiðslunum v.m. 
sambært stk. 3-4 í hesi §, § 46a í hesi løgtingslóg og §§ 4 og 4a í løgtingslóg nr. 87 frá 1. september 1983 
um áseting av skatti til landskassan við seinni broytingum, skal dragast frá teimum útreiðslum, sum nevndar 
eru í § 33, nr. 1) í hesi løgtingslóg. 

Stk. 7. Bygda(r)ráðini kunnu avgera, at í útroknaða kommunuskattinum kann verða játtaður ein barna-
frádráttur. Upphæddin skal verða viðtikin av bygda(r)ráðnum fyri 1. oktober, sum galdandi fyri komandi 
inntøkuár." 
 
10) Sum nýggj § 46a verður sett: 
"Við gildi frá 18. januar 1991 er hinum skattskyldugu loyvt at draga frá í útroknaða kommunuskattinum í 
mesta lagi 14% av kr. 60.000,-  - skattskyldug hjún, sum búgva saman tó í mesta lagi 14% av samanløgdum 
kr. 120.000,- - av rentum av privatari skuld og útreiðslum til provisjón, stovningarprovisjón ella premiu í 
sambandi við privata lántøku, sum avtalað er 18. januar 1991 ella seinni, til keyp ella bygging av egnum 
bústaði, til útbúgving og til gjalding av ábyrgd sambært § 33, nr. 2) í hesi løgtingslóg." 
Stk. 2. Um so er, at kommunuskatturin hjá skattskyldugum, sum eru stakir og tann samlaði kommunu-
skatturin hjá hjúnum, sum búgva saman, aftaná at 14% av samlaðu rentuupphædd teirra er frádrigin, tá vísir 
hall, kann hetta verða drigið frá í kommunuskattinum 5 tey næstu inntøkuárini soleiðis, at fyrsta árið verður 
alt hallið drigið frá, um kommunuskattur er til tess og annars so nógv, sum kommunuskattur er til, fyrstu 
ferð galdandi fyri hall, sum er staðfest í 1990. 
Stk. 3. Skattskyldug hjún, sum búgva saman, gera sjálvi av, hvussu samlaða rentuupphæddin sambært stk. 1 
skal verða býtt teirra millum. Býtið skal verða tað sama í kommunuskatti sum í landsskatti og skal 
lutfallsliga verða tað sama í endaligu álíkningini, sum í fyribilsálíkningini. Tann samlaði frádrátturin, tey fáa 
í kommunuskattinum, kann ikki fara upp um 14% av samlaðu rentuupphædd teirra. 
Stk. 4. Líkningarráð Føroya kann eftir umsókn frá skattskyldugum, sum er stakur, loyva hægri frádrátt fyri 
eitt ár, tó ikki hægri enn kr. 120.000,-, tá serligar umstøður eru 
Stk. 5. Líkningarráð Føroya verður heimilað at áseta nærri reglur viðvíkjandi krøvum til skjalprógv v.m. 
fyri rentuútreiðslur eftir hesi grein." 
 
§ 2 
Henda løgtingslóg fær gildi 18. januar 1991. 
 
Stk. 2. Renta av innistandandi á bók í føroyskum peningsstovni og postgiro, sum er latin sum handveð 
áðrenn 18. januar 1991 fyri lán ella ábyrgd sambært § 33, nr. 2 í hesi løgtingslóg skal ikki roknast upp í tær 
rentuinntøkur, sum nevndar eru í § 5, stk. 5 og stk. 6, § 33, nr. 1 og nr. 1a, § 46 og § 46a í hesi løgtingslóg. 
 
 
Viðmerkingar: 
Fyriliggjandi uppskot landsstýrisins til boryting í skattalógini saman við uppskoti til broyting í ásetingar-
lógini er fyrsta stigið til eina grundleggjandi broyting av allari skattaskipanini. 
 
Í nýggju ætlaðu skipanini verður farið yvir til bruttoskatt, t.v.s. at frádráttirnir falla burtur, samstundis verð-
ur porgressivi skattastigin skiftur út við sundurbýttan proportionalan skattastiga (sama prosent fyri allar 
inntøkur). 
 
Nýggja ætlaða skipanin merkir, at skattatrýstið kemur at lækka, og kemur hetta bæði at ávirka hugin at fara 
í gongd við nýtt virksemi og hugin at arbeiða. Eisini kemur ein lækking av skattatrýstinum at skapa møgu-
leika fyri einum lægri kostnaðarstøði og harvið betri kappingarføri mótvegis útheiminum. 
 
Í fyriliggjandi uppskot um broytingar í skattalógini og ásetingarlógini verða broytingar gjrødar í hesum 
økjum: 

1. Broyting av skattastiganum 
Skattastigin verður broyttur soleiðis, at skatturin av inntøku millum kr. 100.000,- og 150.000,- verður lækk-
aður við 1½%, og skatturin av inntøku millum kr. 150.000,- og 200.000,- við 1%. Samstundis verður ovasti 
endin skorin av marginalskattinum, soleiðis at hægsti marginalskattur í eini kommunu við einum skatta-
prosenti uppá 15 framyvir verður 57% móti 62% í dag. 
 
2. Avtøka av rentufrádrátti fyri nýtslulán. 
Rentufrádráttur av nýggjum privatum lánum verður ikki loyvdur. Tó eru lán upptikin til keyp ella bygging 
av egnum bústaði, útbúgvingarlán og lán til gjalding av falnum veðhaldi sambært skjalprógv undantikin. 
Hægst loyvdi frádráttur fyri tílík lán verður kr. 120.000,- fyri hjún og kr. 60.000,- fyri stakar persónar, 
samanber tó viðmerkingar til § 46a. 
 
3. Rentuspekulatiónin veður steðgað. 
Tað at ein royndur lutur, at ein ávís rentuspekulatión hevur tikið seg upp seinastu árini. Til tess at henda 
rentuspekulatión ikki skal grava støði undan okkara rentuskattaskipan, er gjørd ein skipan bæði fyri per-
sónar og feløg har rentuinntøkur verða mótroknaðar í rentuútreiðslum. Fyri at henda mótrokning ikki skal 
oyðileggja hugin at spara, eru botnmørk í rentuútreiðslunum kr. 60.000,- og í rentuinntøkunum kr. 35.000,- 
fyri hvønn persón. Fyri feløg er eitt botnmakr svarandi til rentuna av eginpeninginum. 
 
Mett verður at broytingin av landsskattastiganum í 1991 kemur at kostan landskassanum uml. 34 mió. kr., 
meðan hinar báðar broytingarnar geva landskassanum somu eykainntøku smb. hesi uppseting: 
 
Lækking av skattastiganum fyri skattskyldugar 
inntøkur millum kr. 100.000,- og 200.000,-    16 mill 
Lækking av marginalskattinum     18 mill 
Íalt        
      34 mill 
 
Verður fíggjað soleiðis: 
Avtøka av rentuspekulatión (persónar og feløg)    25 mill 
Avtøka av rentufrádátti fyri nýtslulán       8 mill 
Meirskattur av fríum ágóðum       3 mill 
Íalt        
      36 mill 
 
Viðmerkingar til tær einstøku greinarnar: 
 
Til § 5, stk. 5. 
Henda regla skal tryggja, at persónar ikki kunnu fara uttanum reglurnar á tann hátt, at t.d. foreldur sjálvi 
standa fyri láninum, meðan innistandandi peningurin veður settur í føroyskar peningastovnar í navni hjá 
børnum. 
 
Til § 5, stk. 6. 
Henda regla skal tryggja ímóti rentuspekulatión á tann hátt, at skattskyldugur, sum gevur nærstandandi, eitt 
nú foreldrum, eina bók við innistandandi í peningastovni og hesi (foreldrini) geva honum rentuinntøkurnar 
av hesi bók, sum gávu. 
 
Hesar rentuinntøkur skulu framyvir teljast við í skattskyldugu inntøkuna hjá hinum skattskylduga við fullari 
upphædd. 

Til § 33, nr. 1). 
Her verður ásett, at rentuútreiðslur av íløgu- og rakstrarskuld verða minkaðar við rentuinntøkum av inni-
standandi í føroyskum peningastovnum og postgiro í tann mun rentuinntøkan er størri enn kr. 35.000,- fyri 
stakar skattgjaldarar og kr. 70.000,- fyri skattskyldug hjún, sum búgva saman. Her er tó galdandi, at rentu-
útreiðsla, sum er niðanfyri kr. 60.000,- fyri stakar skattgjaldarar og niðanfyri kr. 120.000,- fyri skattskyldug 
hjún, sum búgva saman, veður ikki ávirkað av avmarkingini. Hetta merkir í stuttum, at stakur skattskyld-
ugur, sum t.d. hevur rentuútreiðslu í samb. við vinnuvirki og samstundis  rentuútreiðslu av láni til egnan bú-
stað, skal mótrokna rentuinntøku omanfyri kr. 35.000,- fyrst í privatari rentuútreiðslu omanfyri kr. 60.000,- 
og síðani møguliga rest av rentuinntøku omanfyri kr. 35.000,- í rentuútreiðslum av vinnuligum lánum. 
Vinnuliga rentuútreiðslan skal tó ikki minkast niður um 0 kr. Er privata rentuútreiðslan minni enn kr. 
60.000,-, skal rentuinntøkan omanfyri kr. 35.000,- mótroknast í vinnuligari rentuútreiðslu, tó soleiðis at 
samlaða privata- og vinnuliga rentuútreiðslan tá ikki skal minka niður um kr. 60.000,-. Sama er galdandi 
fyri skattskyldug hjún, sum búgva saman; tó verður her bert mótroknað í privatari rentuútreiðslu omanfyri 
kr. 120.000,- og í tann mun rentuinntøkan er omanfyri kr. 70.000,-. Við rentuinntøku er her at skilja 
tilskrivað renta aftaná at rentuskattur samb. løgtingslóg nr. 4 frá 26. mars 1953 er frádrigin. 
 
Til nýggja § 33, nr. 1a). 
Hetta er nýggj grein sum ásetur, at partafeløg, lutafeløg og onnur skattskyldug feløg skulu mótrokna 
rentuinntøku av innistandandi peningi í føroyskum peningastovnum og postgrio í rentuútreiðslunum. Tó 
skal ein upphædd svarandi til rentu av skattaðum eginpeningi við byrjan av inntøkuársins, uppgjørdum eftir 
reglunum fyri uppgerð av skattskyldugari inntøku ikki mótroknast í rentuútreiðslunum, treytað av at rentu-
inntøkan er størri enn henda upphædd. Her skal rentuinntøkan tó ongantíð minka rentuútreiðsluna niðum 
um 0 kr. Prosentrentan sum skal nýtast, tá rentan av eginpeningi skal roknast, verður ásett av Líkningarráð 
Føroya hvønn 1. januar og skal galda fyri tey roknskaparskeið, sum fullu saman við ella endaðu í ál-
manakkaárinum frammanundan. 
 
Til § 33, nr. 5). 
Útreiðslur, sum eftir núgaldandi lóggávu kunnu dragast frá samb. § 33, nr. 5), eru fluttar inn í orðingina til § 
33, nr. 1), og nýggj § 33, nr. 5) er staðfesting av galdandi praksis, sum loyvir frádrátt fyri gjald til sjálv-
bodna dagpeningaskipan fyri persónar, sum reka sjálvstøðugt vinnuvirki. 
 
Til § 46, stk. 3, 4 og 6. 
Vísandi til viðmerkingarnar til § 33, nr. 1) verður her ásett, at rentuinntøkan av innistandandi peningi í 
føroyskum peningastovnum og postgiro, sum er omanfyri kr. 35.000,- fyri stakar skattskyldugar og 
omanfyri kr. 70.000,- fyri skattskyldug hjún, sum búgva saman, skal mótroknast í rentuútreiðslu av privatari 
skuld, tó bert í tí parti av rentuútreiðsluni, sum fyri stakar skattskyldugar er omanfyri kr. 60.000,-, og fyri 
skattskyldug hjún, sum búgva saman omanfyri kr. 120.000,-. Eins og sagt er í viðmerkingunum til § 33, nr. 
1), skal rentuinntøkan omanfyri ávikavist kr. 35.000,- og kr. 70.000,-, og sum ikki er mótroknað samb. hesa 
grein, mótroknast í rentuútreiðslu av skuld í møguigum vinnuvirki samb. reglarnar í § 33, nr. 1), tó soleiðis 
at um samlaða privata og vinnuliga rentuútreiðslan er omanfyri ávikavist kr. 60.000,- og kr. 120.000,-, kann 
í mesta lagi mótroknast tað sum liggur omanfyri hesar upphæddir. 
 
Í stk. 2, í hesi grein verður skotið upp at leingja áramálið fyri frádrátt av rentuútreiðslum, sum ikki rúmast í 
skatti tey einstøku árini, til fimm ár, í staðin fyri tey núgaldandi trý árini. 
 
Í stk. 5 er skotið upp at broyta orðingina soleiðis, at trygd er fyri, at sama býti av rentum millum hjún verður 
brúkt, tá talan er um útrokning av frádrátti í kommunu- og í landsskatti. Eisini er her skotið upp at áseta 
reglur fyri, hvussu býti av rentufrádrátti millum hjún skal verða, tá talan er um endaligu ársuppgerðina í 

mun til fyribilsskattingina. Reglurnar eru nú tær, at í fyribilsskattaskránni kunnu hjún sjálvi gera av, hvussu 
renturnar skulu býtast teirra millum, og er tá eisini møguligt at broyta hetta býtislutfallið, tá sjálvuppgávan 
verður skrivað. Um hjún velja t.d. at konan skal hava allan rentufrádráttin í fyribilsskránni, og tá sjálvupp-
gávan verður skrivað, seta allar renturnar á sjálvuppgávuna hjá manninum, fær maðurin ein avlopsskatt 
svarandi til 42% av rentunum, sum skal útgjaldast úr lanskassanum beinanvegin, meðan konan fær ein írest-
andi skatt uppá somu upphædd, sum ikki kann krevjast inn fyrr enn í seinasta ársfjórðingi í álíkningar-
árinum. Her er eingin lógarheimild fyri at mótrokna írestandi skattin og avlopsskattin teirra millum, uttan so 
at tey sjálvi játta at hetta kann henda. Landskassin skal her rinda stórar upphæddir út frá seinast í juli mánað, 
og fær ikki írestandi skattin inn aftur fyrr enn í fyrsta lagi í oktober, november og desember hetta sama árið. 
Fyri at fyribyrgja at henda mannagongd verður nýtt, verður skotið upp, at broyta reglarnar soleiðis, at býtið 
av rentunum á sjálvuppgávuni skal verða lutfallsliga tað sama millum hjún sum í fyribilsskránni. Tó verður 
skotið upp, at líkningarráðið fær heimild til at víkja frá hesi reglu, tá eyðsýnd viðurskifti vísa, at henda er 
órímulig. 
 
Til nýggja § 46a). 
Henda regla hevur við sær, at frádráttur í útroknaða kommunuskattinum fyri rentur, provisión v.m. av 
privatari skuld, sum avtalað er gjørd um á framløgudegnum ella seinri fellur heilt burtur. 
 
Tó verður eisini eftir henda dag loyvt at draga hesar rentuútreiðslur frá í útroknaða kommunuskattinum við 
14%, tá tað privata lánið verður upptikið til keyp ella bygging av egnum bústaði ella til at rinda útbúgving 
fyri. Eisini verður loyvt at draga frá rentur av privatum láni til at rinda ábyrgd samb. § 33, nr. 2) í hesi lóg. 
 
Rentufrádrátturin er avmarkaður til kr. 60.000,- tilsamans fyri tey nevndu lán. Fyri skattskyldug hjún, sum 
búgva saman, er rentufrádrátturin avmarkaður til kr. 120.000,- tilsamans. 
 
Skattskyldugur, sum er stakur, kann søkja líkningarráðið um at fáa loyvi til at draga frá meir enn kr. 
60.000,-, tó í mesta lagi kr. 120.000,-. Her verður einans hugsað um rentuútreiðslur av privatum lánum, sum 
tikin eru til keyp ella bygging av egnum bústaði. Er talan um stakan persón, sum hevur bygt ella keypt 
egnan bústað, kann hann fáa líkningarráðsins loyvi fyri eitt ár í senn at draga meira enn kr. 60.000,- frá, um 
ráðið kennir seg sannført um, at hann er einsamallur eigari og brúkari av bústaðnum. 
 
Avdráttarskáði og longd avdráttartíð fyri privat lán, sum avtala er gjørd um fyri framløgudagin verða at 
rokna sum nýggj lán. Sama er við vinnuligum lánum, sum verða broytt til privat lán nevnda dag ella aftaná. 
 
Viðvíkjandi byggilánum til egnan bústað, sum vóru avtalaði samb. vanligar treytir og vóru virkin fyri fram-
løgudagin er at siga, at tey koma ikki undir hesa reglu, men skulu viðgerðast samb. higartil galdandi reglum. 
 
Verða lán tikin til umbygging ella umvæling av egnum bústaði, og eru hesi lán størri enn kr. 50.000,-, skal 
verða loyvt at draga frá rentur av hesum lánum innanfyri tey mørk, sum eru ásett í § 46. 
 
Dømi: 
Hesi dømi snúgva seg um skattskyldug hjún, sum búgva saman, og har annað er vinnurekandi. 
 
Vinnan byrjar og sethús verða bygd aftaná framløgudagin. 
 
       
    Dømi 1 Dømi 2 Dømi 3 
Vinnuligt rentuútreiðsla   150.000  150.000  150.000 
Rentuútreiðsla til bústað   140.000     80.000     30.000 



 102

Samlað rentuinntøka   120.000  150.000  180.000 
- mesta mótrokning       70.000    70.000    70.000 
Rentuinntøka til mótrokning     50.000     80.000         110.000 
 
 
Dømi 1: 
Rentuútreiðsla til bústað       
      140.000 
a) Loyvdur frádráttur samb. § 46a)     120.000 
 
Vinnulig rentuútreiðsla       
      150.000 
Rentuinntøka at mótrokna samb. § 33, nr. 1)      50.000 
b) Vinnuligar rentuútreiðslur netto     100.000 
 
a) + b) er samanlagt omanfyri kr.      
      120.000,-. 
 
 
Dømi 2: 
Rentuútreiðslur til bústað        80.000 
a) Loyvdur frádráttur samb. § 46a)       80.000 
 
Vinnulig rentuútreiðsla   150.000 
Rentuinntøka at mótrokna samb. § 33, nr. 1)      80.000 
b) Vinnuligar rentuútreiðslur netto      
        70.000 
 
a) + b) er samanlagt omanfyri kr.      
      120.000,-. 
 
 
Dømi 3: 
Rentuútreiðsla til bústað       
        30.000 
a) loyvdur frádráttur samb. § 46a)       30.000 
 
Vinnuligar rentuútreiðslur       150.000 
 
Rentuinntøka at mótrokna samb. § 33, nr. 1)       60.000 
b) Vinnuligar rentuútreiðslur netto        90.000 
 
a) + b) er samanlagt júst kr. 120.000,- og er tí bert kr. 60.000,- av møguligum kr. 110.000,- í rentuinntøku 
mótroknaðar. 
 
Jógvan Sundstein 
landsstýrismaður 
/Kári Petersen   

Á l i t 
í 

løgtingslmáli nr. 21/90 (vetrarting): Broytint í løgtingslóg um landsskatt og kommunuskatt. 
 
Málið varð lagt fram av landsstýrinum tann 18. januar 1991, og varð málið viðgjørt saman við málinum nr. 
24/90 (vetrarting): Broyting í løgtingslóg um áseting av skatti til landskassan, og vórðu bæði eftir viðgerð-
ina beind í skattanevndina. 
 
Skattanevndin hevur viðgjørt málið og havt fund við landsstýrismannin í skattamálum, umboð fyri peninga-
stovnarnar og Líkningarráð Føroya. 
 
Fyri at fáa eina frágreiðing um, hvørja ávirkan lógaruppskotini kunnu fáa á gjaldføri hjá føroysku peninga-
stovnunum og føroyska samfelagnum sum heild, hevur serstakur fundur verið millum umboð fyri peninga-
stovnarnar og Líkningarráð Føroya. 
 
Umboðini fyri peningsstovnarnar søgdu, at tíðin, tey høvdu fingið til at viðgera og gera viðmerkingar til 
uppskotini, var alt ov knøpp. Hildið varð, at tey áttu at fingið t.d. 1/2 ár til hesa viðgerð. Eitt umboð segði, 
at tað hevur verið trupult hjá teimum at ráðgeva kundum eftir uppskotunum, sum eru framløgd, av tí at fleiri 
ógreið viðurskifti eru. Annað umboð segði, at teir høvdu havt nógvar fyrispurningar frá kundum, men at 
nógv var ov ógreitt at svara uppá. 
 
Upp á fyrispurning, um lógaruppskotini fóru at seta gongd á afturgjalding av valutalánum og við hesum 
ávirka uppsparing, gjaldføri og lántørv peningsstovnanna fyri at lúka krøv bankalógarinnar, svaraðu um-
boðini fyri peningsstovnarnar ymiskt. Teir høvdu ymiskar metingar um, hvussu stórur streymurin av valuta-
lánum (heruppií eisini donskum lánum) fór at verða út av landinum. Hesar metingar vóru ymiskar. 
Peningsstovnarnir upplýstu, at teir høvdu mark fyri tí, teir kundu læna uttanlands. Í løtuni var møguleikin 
fyri at læna til gjaldføri  ikki so stórur. 
 
Upp á fyrispurning um innanlendsk lán fóru at verða afturgoldin og við hesum minka um uppsparingina og 
gjaldføri hjá peningsstovnunum enn meira, svaraðu teir, at nakað av innlendskum lánum fer at verða 
afturgoldið, men ikki kann sigast nakað, ávísir peningsstovnar fara at fáa lutfalsliga meira afturgoldið enn 
aðrar, og tí heldur ikki, um ávísir peningsstovnar fara at fáa gjaldførisfyrimunir og aðrir gjaldføris-
trupulleikar. 
 
Upp á fyrispurning um minkingar í møguleikanum at fíggja íløgur og nýtslu við lántøku fara at minka um 
uppsparingina og við hesum gjaldføri, svaraði umboð fyri Líkningarráð Føroya, at um rættur at draga rentur 
av nýtslulánum frá á sjálvuppgávuni verður tikin av, so fer hetta ikki at minka um uppsparingina, men 
tvørturímóti at stimbra uppsparingina. Víst varð eisini á, at tað, sum hevur nógv størstan landsbúskaparligan 
týdning í uppskotinum frá landsstýrinum, eru nevndu avmarkingar í frádráttarmøguleikanum fyri rentur av 
nýtslulánum. Peningastovnarnir høvdu ongar viðmerkingar til hesa avmarking av rentufrádráttarmøguleik-
anum. 
 
Upp á fyrispurning um tað umsitingarliga verður torført at hava greiðu á, hvørji lán kunnu geva rætt til 
rentufrádrátt, og hvørji ikki geva henda rætt, svarandi bæði umboð fyri peningsstovnar og Líkningarráð Før-
oya, at neyðugt verður at gera eina neyva útgreining av hvat, ið skal skiljast við nýtslulán. Umboð fyri ein 
peningsstovnunum metti, at peningsstovnarnir kunnu standa fyri umsitingini av, hvørji lán geva frádrátt og 

hvørji ikki, men umboðini fyri hinar penigsstovnarnar mæltu til, at líkningarmyndugleikarnir áttu at standa 
fyri hesi umsiting. 
 
Viðvíkjandi spurninginum um lógaruppskotini fáa afturvirkandi gildi, vildi skattanevndin hava greiðu á, um 
persónar ella feløg, sum hava pening innistandandi uppá uppsøgn og orsakað av uppskotinum noyðast at 
cleara og gjalda dekort til peningsstovnin. Peningsstovnarnir upplýstu, at mannagongdin hjá teimum hevur 
verið einans at tikið dekort, tá ið innistandiandi verður tikið út úr stovninum. Peningsstovnarnir vistu ikki 
nakað dømi um, at kundar komu í neyð av at taka pening út til at gjalda skuld við, men teir høvdu fingið 
eina rúgvu av spurningum um, hvussu nýggju reglarnar fara at virka. 
 
Spurningurin, um innistandandi peningur kann verða fluttur av landinum, varð serliga viðgjørdur við atliti 
til feløg, ið eiga skip, og sum hava vunnið nógvan pening. 
 
Víst varð á, at í einari støðu sum nú, tá ið føroyska rentustøðið er lægri enn útlendska, kann ein tílík upp-
sparing, um hon verður ikki nýtt til at eykagjalda lán niður við, verða flutt har, hægri renta fæst. Hetta fer 
ikki at ávirka uppsparingina, men fer at ávirka gjaldføri hjá peningsstovnunum. 
 
Alternativt kann hugsast, at føroysku peningsstovnarnir verða noyddir at geva hægri rentu  til slíkt innlán. 
 
Vandin fyri, at uppsparing verður flutt av landinum, minkar nakað av regluni um, at ein partur av 
rentuinntøkuni hjá feløgum svarar til rentuna av eginpeninginum skal ikki verða mótroknaður í rentu-
útreiðslunum. 
 
Peningsstovnarnir vístu á ymiskar aðrar trupuleikar, eitt nú hjá persóni, sum letur eina innlánsbók í handveð 
sum trygd fyri láni hjá øðrum persóni, samstundis sum hann sjálvur hevur lán. Eru rentuinntøkur hansara 
meira enn 70.000 kr. (35.000) og rentuútreiðslur hansara meira enn 120.000 kr. (60.000 kr. ) hevði tað verið 
ein fyrimunur fyri hann at niðurgoldið skuldina, so at rentuinntøkan svarar til setta hámarkið. Hetta kann tó 
ikki lata seg gera, tí hann hevur bundið bókina fyri lán hjá øðrum persóni. So leingi hesin persónur heldur 
sínar lánsskyldur, ger peningsstovnurin ikki krav upp á trygdina, men hon verður standandi, til lánið er 
afturgoldið. 
 
Peningsstovnarnir vóru samdir um at mæla skattanevndini til at broyta uppskotið um avmarkingar í privata 
rentufrádráttinum soleiðis, at rentuinntøkurnar verða hildnar uttanfyri, men at ásett verður eitt loft upp á 
100.000 kr. fyri hvønn persón fyri frádrátt av privatum rentum (loftið skal galda bæði fyri rentur av lánum, 
sum tikin eru áðrenn og aftan á 18. januar 1991), tó skulu undantøk verða gjørd fyri lán, sum tikin eru til at 
rinda eginpening, ábyrgdartap og sethúsalán fyri 18. januar 1991. 
 
Umboðini fyri Líkningarráð Føroya søgdu, at her er talan um eina fullkomiliga broyting av teimum lógar-
uppskotum, ið landsstýrið hevur lagt fram, og um uppskotið frá peningsstovnunum verður tikið til eftir-
tektar, so verður neyðugt við einari heilt nýggjari viðgerð av málinum. 
 
 
Skattanevndin hevur undir viðgerðini býtt seg í ein meiriluta og ein minniluta. 
 
Meirilutin (Vilhelm Johannesen, Anfinn Kallsberg, Birgir Danielsen og Finnbogi Arge) heldur viðvíkjandi 
broyting 6), at tann umrøddi rentusatsurin skal svara til meðal avvegaða innlánsrentu upp á 12 mánaða 
uppsøgn, sum er staðfest hjá teimum føroysku peningsstovnunum og postgiro + 2% álmanakkaárið framm-
anundan. Meirilutin er harafturat samdur um, at henda regla skal galda fyrstu ferð fyri tað roknskaparskeið, 
sum fellur saman við ella endar í 1991. 

Viðvíkjandi broyting 10) (nýggj § 46a) og løgtingsmáli nr. 24/1990 boryting 3) (nýggj § 4a) og viðmerk-
ingar landsstýrisins, sum hoyra til hesar broytingar er meirilutin av teirri áskoðan, at sum útreiðslur til egnan 
bústað kunnu roknast: Útvegan av grundøki, ásetandi sethús við vanligum hvítvørum, bilhús, urtagarður og 
girðing. 
 
Meirilutin heldur eisini, at skattskyldugur, sum er stakur, eigur at kunna fáa líkningarráðsins loyvi til at 
draga frá meira enn 60.000 kr. í rentuútreiðslum til egnan bústað, tá hann er einsamallur eigari, hóast hann 
er ikki einsamallur brúkari av hesum bústaði. Fyri hetta verður settur serligur teigur í sjálvuppgávuni. 
 
Meirilutin er eisini samdur um, at líkningarmyndugleikarnir eiga at leggja til rættis eina rímuliga og lagaliga 
umsitingarmannagongd, tá støða skal takast til spurningar, um avdráttarskái og/ella longd avdráttartíð fyri 
privat lán, sum avtalað eru fyri 18. januar 1991, skulu roknast sum nýggj lán ella ikki. Skattgjaldarar, sum 
eru komnir í fyribils fíggjartrupul- leikar, sum teir ikki høvdu møguleika fyri frammanundan at rokna við, 
eiga at kunna gera tílíkar avtalur við peningsstovnarnar fyri at bøta um hesar trupulleikar uttan at verða 
revsaðir av hesi broyting í skattalóggávuni. Hinvegin skal umsitingarmannagongdin vera í tráð við 
endamálið við lógaruppskotinum, nevni liga at taka av rentufrádráttarmøguleikan í útroknaða skattinum fyri 
nýggj "nýtslulán". 
 
Landsstýrið skrivar at enda í viðmerkingunum til omanfyri nevndu broyting, at eisini rentur av lánum 
omanfyri 50.000 kr., sum tikin verða til umbygging ella umvæling av egnum bústaði, skulu verða loyvdar at 
draga frá útroknaða lands- og kommunuskattinum. Broytingin er tó ikki tikin við sum lógartekstur. Skatta-
nevndin er samd um at mæla frá hesari reglu. Sostatt verður fyri lán, sum upptikin eru 18. januar 1991 ella 
seinni, einans loyvt at draga privatar rentuútreiðslur frá í útroknaða skattinum, tá lánið er upptikið til keyp 
ella bygging av egnum bústaði, útbúgving og rindan av ábyrgdum sambært § 33, nr. 2) í skattalógini við 
teimum av avmarkingum, sum skotnar eru upp. 
 
Í seinasta punktum í viðmerkingum landsstýrisins til broytingar í §§ 46 og 4 í ávikavist løgtingsmáli nr. 21 
og nr. 24/1990 stendur: "Tó verður skotið upp, at líkningarráðið fær heimild til at víkja frá hesi reglu, tá 
eyðsýnd viðurskifti vísa, at henda er órímulig." 
 
Her er allerhelst hent eitt mistak, tí ein tílík regla er ikki skotin upp sum lógartekstur í hesum báðum 
broytingaruppskotum. Meirilutin tekur tó undir við hesum sjónarmiði og heldur, at líkningarmyndugleik-
arnir skulu fylgja hesi mannagongd og loyva frávikum, tá umstøðurnar eysýnt tala fyri tí í dagligu um-
sitingini av býtinum av privatum rentuútreiðslum millum sambúgvandi hjún. 
 
Meirilutin tekur undir við uppskotinum og mælir til, at tey verða samtykt við einstøkum broytingum 
sambært umrøðuna frammanfyri og setir hvat løgtingsmáli nr. 21/1990 viðvíkur fram soljóðandi 
 
 

b r o y t i n g a r u p p s k o t 
 
Í § 1 í uppskoti landsstýrisins verða gjørdar hesar broytingar: 
 
1) pkt. 6 veðrur orðað soleiðis: 
"Sum nýggj § 33, nr. 1a) verður sett: 
"rentuútreiðslur av íløgu- og rakstrarskuld í sambandi við vinnuvirki og útreðslur til provisión, stovn-
ingarprovisión ella premiu í samband við lántøku ella ábyrgd til vinnuvirki við frádrátti av rentuinntøku av 
innistandandi peningi í føroyskum peningsstovni og postgiro hjá partafelag, lutafelag og øðrum skattskyld-

ugum feløgum. Rentuútreðslurnar v.m. skulu minkast við teirri upphædd, sum rentuinntøkan av innistand-
andi peningi í føroyskum peningsstovni og postgrio er størri enn ein upphædd, sum svarar til rentur av 
skattaða eginpenigi felagsins við byrjan inntøkuársins uppgjørdur eftir reglunum fyri uppgerð av skatt-
skyldugari inntøku. Líkningarráð Føroya ásetir rentuna 1. januar galdandi fyri tað roknskaparskeið, sum 
fellur saman við ella endar í álmanakkaárinum frammanundan, fyrstu ferð galdandi fyri tað roknskapar-
skeið, sum fellur saman við ella endar í 1991. Rentuútreiðslur v.m. kunnu hægst verða minkaðar til 0 kr. Í 
rentuinntøkuni, sum nenvd er í 1. pkt., skal rentuskattur sambært løgtingslóg nr. 4 frá 26. mars 1953 um 
inntøkuskatt av rentum av innistandandi peningi í føroyskum bankum og sparikassum við seinni broyt-
ingum verða drigin frá," 
 
2) Í pkt. 9 í verður § 46, stk. 5, 1. punktum orðað soleiðis: 
"stk. 5. Skattskyldug hjún, sum búgva saman, gera sjálvi av, hvussu tann sambært stk. 4 uppgjørda netto-
rentuupphædd skal verða býtt teirra millum." 
 
3) Í pkt. 10) verður § 46a, stk. 1, orðað soleiðis: 
"Við gildi frá 18. januar 1991 er hinum skattskylduga loyvt at draga frá í útroknaða kommunuskattinum í 
mesta lagi 14% av kr. 60.000,- - skattskyldug hjún, sum búgva saman tó í mesta lagi 14% av samanløgdum 
kr. 120.000,- - av rentum av privatari skuld og útreiðslum til provisjón, stovningarprovisjón ella premiu í 
samband við privata lántøku, sum avtalað er 18. januar 1991 ella seinni, til keyp ella bygging av egnum 
bústaði, til útbúgving og til gjalding av ábyrgd sambært § 33, nr. 2) í hesi løgtingslóg." 
 
4) Sum nýtt § 46a, stk. 5verður sett: 
“Líkningarráð Føroya verður heimilað at áseta nærri reglur viðvíkjandi krøvum til skjalprógv v.m. fyri 
rentuútreiðslur eftir hesi grein.” 
 
5) Í § 2 verður skoytt uppí sum stk. 2: 
“Renta av innistandandi á bók í føroyskum peningsstovni og postgiro, sum er latin sum handveð áðrenn 
18. januar 1991 fyri lán ella ábyrgd sambært § 33, nr. 2 í hesi løgtingslóg skal ikki roknast upp í tær 
rentuinntøkur, sum nevndar eru í § 5, stk. 5 og stk. 6, § 33, nr. 1 og nr. 1a, § 46 og § 46a í hesi løgtings-
lóg.” 
 
Minnilutin (Lasse Klein) er samdur við landsstýrinum í, at neyðugt er at gera ávísar broytingar í skatta-
lógunum. 
 
Í viðmerkingunum sigur landsstýrið, at hesi uppskot er fyrsta stigið til eina grundelggjandi broyting av allari 
skattaskipanini. Tá ið so spurt verður, hvat næsta stigið verður, er ikki møguligt at fáa nakað nøktandi svar. 
 
Men lítil ivi tykist vera um, at næsta stigið verður, at løntakarafrádrátturin, koyring millum heim og 
arbeiðspláss og dupult húsarhald verður avtikin, soleiðis, at talan verður í veruleikanum um eina rættiliga 
stóra skattahækking, tá næsta stigið í broytingunum veður framt, og ikki um at skattatrýstið kemur at lækka 
soleiðis, sum landsstýrið vil vera við. 
 
Tað er rætt, at í hesum umfarinum fáa háinntøkurnar ein rættiliga stóran lætta, upp í einar kr. 30.000,00, 
meðan lág- og meðalinntøkurnar so at siga ongan lætta fáa yvirhøvur. Skattalættin miðar heilt greitt móti: Jú 
hægri inntøku, jú meiri skattalætta, og hetta er ikki júst í tráð við vallyftini, sum vórðu givin undan og aftan 
á løgtingsvalið seinast. 
 
Tað, sum umræður í hesum tíðum, er at geva teimum lætta, sum hava mest brúk fyri honum. 

Ein lætti fyri øll - bæði hægri og lægri  inntøkur - og sum ikki hevði nervað landskassan, hevði verið avtøka 
av bundnu samansparingini, og tí verður sett fram soljóðandi 
 
 

I  U p p s k o t 
 

til 
 

samtyktar 
  
Løgtingið krevur av landsstýrinum, at tað skal koma við uppskoti, sum avtekur lógina um bundnu saman-
sparingina beinanvegin. 
 
 

II  U p p s k o t 
 

til 
 

samtyktar 
 
Løgtingið krevur av landsstýrinum, at peningurin, sum er tikin frá fólki í 1989, 1990 og 1991 í bundnari 
samansparing, verður útgoldin beinanvegin. 
 
Í teimum førum, har lógarteksturin er ógreiður, verður í fleiri førum skotið upp at heimila líkningarmyndug-
leikanum til at víkja frá, tá eyðsýnd viðurskifti vísa o.s.fr. 
 
Hetta heldur minnilutin verða sera óheppið og ger fyrst og fremst støðuna hjá skattaborgaranum ógreiða og 
síðani hjá líkningarmyndugleikanum, og tí eigur tað í hvørjum einstøkum føri at standa heilt greitt í 
lógartekstinum hvørjar møguleikar, skattaborgarin hevur innanfyri galdandi lóggávu. 
 
Orsakað av harðrendum tiltøkum, framd av skiftandi samgongum síðani 1989, eru alsamt fleiri húski komin 
í eftirstøðu í rentum og avdráttum upp á sethús og íbúðir. Møguleikin hjá teimum at fáa fyrimun av rentu-
útreiðslunum av avdráttarskáa og/ella longda avdráttartíð, eru í uppskotinum skredir munandi. Í viðmerk-
ingunum hjá meirilutanum verður sagt, "at teir eiga at kunna" og er hetta so mikið veik orðing, at ivasamt 
er, um hetta yvirhøvur er møguligt, og tí hevur minnilutin undir nevndararbeiðinum mælt til, at heilt greið 
viðurskifti verða at galda á hesum øki, so at tey, sum eru komin illa fyri orsakað av politiskum tiltøkum 
síðani 1989, fáa fullan frádrátt í rentuútreiðslunum, tá talan er um avdráttarskáa og/ella longda avdráttartíð. 
 
Minnilutin er samdur við landsstýrið í, at broytingarnar fara at føra við sær, at rentuspekulatiónin verður 
avmarkað rættiliga nógv, uttan at hetta fer at raka tey, sum spara sær eina "hampiliga" nøgd av peningi á 
bók. Men samstundis fer skipanin eisini at avmarka møguleikan hjá lág- og meðalinntøkunum at ogna sær 
t.d. bil, tí tey lánini verða at rokna sum nýtslulán og kunnu ikki trekkjast frá á sjálvuppgávuni. 
 
Saman við sparingunum, sum fara fram á bygdarleiðum og strandfaraskipum landsins, fer tað at gerast 
munandi dýrari hjá fólki at ferðast millum heim og arbeiðspláss, og serstakliga ger hetta seg galdandi, har 
farleiðin er long, t.d. í Eysturoynni, meðan fólk, sum búgva og arbeiða í somu bygd, har farleiðin ikki er 
long til arbeiðis, merkja ikki hesar broytingar í sama mun. Tí fara hesar broytingar, sum her eru skotnar 
upp, og tær broytingar, sum verða framdar á øðrum økjum, at kennast sum ein dyggur smeitur hjá fólki, 
sum hava langa farleið til arbeiðis. Tað er ikki í nóg stóran mun tikið fyrivarni fyri hesum. 



 108

 
Á øðrum økjum kann kortini sigast, at partur av uppskotinum mugu metast at vera eitt stig á røttu leiðini. Tí 
tað má kunna loysa seg hjá fólki at arbeiða, uttan at skattavaldið fer av stað við síðstu vunnu krónuni. Men 
fer næsta stigið í broytingunum av skattalógunum at taka verandi fyrimunir, soleiðis sum líkt er til, verður 
gleðin stokkut. 
 
Minnilutin (Lasse Klein) setir einki uppskot fram, men tekur støðu í tingsalinum. 
 
SKATTANEVNDIN, 19. mars 1991. 
 
Vilhelm Johannesen   Anfinn Kallsberg   Birgir Danielsen 
Finnbogi Arge    Lasse Klein    
 
 
 
 



 
 

Løgtingslóg nr. 117 frá 20. desember 1991 
um 

broyting í løgtingslóg 
um landsskatt og kommunuskatt 

 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1. 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða gjørdar hesar broytingar: 
 
1) § 5, stk. 5 verður orðað soleiðis: 
»Er tann í stk. 4 nevnda ogn innistandandi í før-
oyskum peningastovnum ella postgiro, skal 
rentuinntøkan av hesi ogn verða løgd saman við 
rentuinntøkuni hjá gevaranum, tá ið nettorentu-
frádráttur verður gjørdur upp eftir §§ 33, nr. 1), 
46 og 46 a í hesi løgtingslóg og §§ 4 og 4 a í 
løgtingslóg nr. 87 frá 1. september 1983 um 
áseting av skatti til landskassan við seinni broyt-
ingum. Reglan í 1. pkt. er eisini galdandi, um 
gevarin er omma ella abbi at barninum.« 
 
2) § 33, nr. l a verður orðað soleiðis: 
»rentuútreiðslur av íløgu og rakstrarskuld í sam-
bandi við vinnuvirki og útreiðslur til provisjón, 
stovningarprovisjón ella premiu í sambandi við 
lántøku ella ábyrgd til vinnuvirki við frádrátti av 
rentuinntøku av innistandandi í føroyskum pen-
ingastovni og postgiro hjá partafelag, lutafelag 
og øðrum skattskyldugum feløgum. Rentuút-
reiðslurnar v.m. skulu minkast við teirri upp-
hædd. sum rentuinntøkan av innistandandi pen-
ingi í føroyskum peningastovni og postgiro er 
størri enn ein upphædd, sum svarar til rentur av 
javnaða eginpeningi felagsins, sbr. § 33, nr. 1 
b).« 
 
3) Í § 33, nr. 1 verður sum nýtt nr. 1 b sett: 
»Við javnaða eginpeningi felagsins sambært lit-
ra a er at skilja bókaði eginpeningurin javnaður 

fyri: Íløgugrunnar, rakstrargrunnar, klassingar-
grunnar, upp- og niðurskrivingar, ikki ásann-
aðum kursmuni, fyri munum á skattligum og 
roknskaparligum saldi á avskrivingarbærum 
ognum, frádrátt fyri tí skatti, sum áliggur felag-
num av rakstrarúrslitinum, og tí vinningsbýti, ið 
skal gjaldast partaeigarunum.« 
 
4) Í § 33, nr. 1 verður sum nýtt nr. 1 c sett:  
»Líkningarráð Føroya ásetir tí í litra a nevndu 
rentu 1. januar galdandi fyri tað roknskapar-
skeið, sum fellur saman við ella endar í álma-
nakkaárinum frammanundan, fyrstu ferð gald-
andi fyri tað roknskaparskeið, sum fellur saman 
við ella endar í 1991. Rentuútreiðslur v.m. 
kunnu hægst verða minkaðar til 0 kr. Í rentuinn-
tøkuni, sum nevnd er í litra a, skal rentuskattur 
sambært løgtingslóg nr. 4 frá 26. mars 1953 um 
inntøkuskatt av rentum og innistandandi peningi 
í føroyskum peningastovnum og postgiro við 
seinni broytingum verða drigin frá.” 
 
5) § 46 a verður orðað soleiðis: 
»Við gildi frá 18. januar 1991 er hinum skatt-
skylduga loyvt at draga frá í útroknaða kom-
munuskattinum í mesta lagi 14% av 60.000 kr. - 
skattskyldug hjún, sum búgva saman tó í mesta 
lagi 14% av samanløgdum 120.000 kr. - av 
rentum av privatari skuld og útreiðslum til 
provisjón, stovningarprovisjón ella premiu í 
sambandi við privata lántøku, sum avtalað er 18. 
januar 1991 ella seinni, til keyp ella bygging av 
egnum bústaði, til umvæling og umbygging av 
egnum bústaði, til útbúgving og til gjalding av 
ábyrgd sambært § 33, nr. 2) í hesi løgtingslóg.« 

6) Sum nýggj § 46 b verður sett: 
»Av innistandandi á bók í føroyskum peninga-
stovni, sum er latin sum handveð áðrenn 18. 
januar 1991 fyri lán ella ábyrgd sambært § 33, 
nr. 2 í hesi løgtingslóg, verður renta av inni-
standandi upphædd ájøvn við tí til eina og 
hvørja tíð kravdu trygd, ikki at rokna upp í tær 
rentuinntøkur, sum nevndar eru í § 5, stk. 5 og 
stk. 6, § 33, nr. 1 og nr. 1 a og b, § 46 og § 46 a í 
hesi løgtingslóg.« 

 
 
§ 2. 
 
Henda lóg kemur í gildi 1. januar 1992, tó verða 
pkt. 2), 3), 4) og 5) galdandi frá 18. januar 1991. 
Samstundis fer úr gildi § 2, stk. 2 í løgtingslóg 
nr. 23 frá 24. apríl 1991 um broyting í løgtings-
lóg og landsskatt um kommunuskatt. 

 
 
 

Tórshavn, 20. desember 1991 
Atli P. Dam (sign) løgmaður 

/J. Sundstein (sign.) 
 
 
 
 

21/1991. Broyting í løgtingslóg um landsskatt og 
kommunuskatt 

 
Broyting í løgtingslóg um landsskatt og kommunuskat 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum verða 
gjørdar hesar broytingar: 
 
1) § 5, stk. 5 verður orðað soleiðis 
"Er tann í stk. 4 nevnda ogn innistandandi í føroyskum peningastovnum ella postgiro, skal rentuinntøkan 
av hesi ogn verða løgd saman við rentuinntøkuni hjá gevaranum, tá ið nettorentufrádráttur verður 
gjørdur upp eftir §§ 33, nr. 1), 46 og 46 a í hesi løgtingslóg og § § 4 og 4 a í løgtingslóg nr. 87 frá 1. 
september 1983 um áseting av skatti til landskassan við seinni broytingum. Reglan í 1. pkt. er eisini 
galdandi, um gevarin er omma ella abbi at barninum." 
 
2) § 33, nr. 1 a verður orðað soleiðis: 
"rentuútreiðslur av íløgu og rakstrarskuld í samband við vinnuvirki og útreiðslur til provisjón, stovning-
arprovisjón ella premiu í samband við lántøku ella ábyrgd til vinnuvirki við frádrátti av rentuinntøku av 
innistandandi í føroysk um peningastovni og postgiro hjá partafelag, lutafelag og øðrum skattskyldugum 
feløgum. Rentuútreiðslurnar v.m. skulu minkast við teirri upphædd, sum rentuinntøkan av innistandandi 
peningi í føroyskum peningastovni og postgiro er størri enn ein upphædd, sum svarar til rentur av 
javnaða eginpeningi felagsins, jfr. § 33, nr. lb). 
 
3) Í § 33, nr. 1 verður sum nýtt nr. 1 b 3) sett: 
"Við javnaða eginpeningi felagsins sambært litra 1 er at skilja bókaði eginpeningurin javnaður fyri: 
Íløgugrunnar, rakstrargrunnar, klassingargrunnar, upp- og niðurskrivingar, ikki ásannaðum kursmuni, 



 111

fyri munum á skattligum og roknskaparligum saldi á avskrivingarbærum ognum, frádrátt fyri tí skatti, 
sum áliggur felagnum av rakstrarúrslitinum, og tí vinningsbýti, ið skal gjaldast partaeigarunum. 
 
4) Í § 33, nr. 1 verður sum nýtt nr. 1 c 4) sett: 
"Líkningarráð Føroya ásetir tí í litra a nevndu rentu 1. januar galdandi fyri tað roknskaparskeið, sum 
fellur saman við ella endar í álmanakkaárinum frammanundan, fyrstu ferð galdandi fyri tað roknskap-
arskeið, sum fellur saman við ella endar í 1991. Rentuútreiðslur v.m. kunnu hægst verða minkaðar til 0 
kr. Í rentuinntøkuni, sum nevnd er í litra a, skal rentuskattur sambært løgtingslóg nr. 4 frá 26. mars 1953 
um inntøkuskatt av rentum og innistandandi peningi í føroyskum peningastovnum og postgiro við seinni 
broytinum verða drigin frá." 
 
5) § 46 a verður orðað soleiðis: 5) 
"Við gildi frá 18. januar 1991 er hinum skattskylduga loyvt at draga frá í útroknaða kommunuskattinum 
í mesta lagi 14% av samanløgdum 120.000 kr. - av rentum av privatari skuld og útreiðslum til provisjón, 
stovningarprovisjón ella premiu í samband við privata lántøku, sum avtalað er 18. januar 1991 ella 
seinni, til keyp ella bygging av egnum bústaði, til umvæling og umbyggin av egnum bústaði, til útbúgv-
ing og til gjalding av ábyrgd sambært § 33, nr. 2) í hesi løgtingslóg." 
 
6) Sum nýggj § 46 b verður sett: 
"Av innistandandi á bók í føroyskum peningastovni, sum er latin sum handveð áðrenn 18. januar 1991 
fyri Ián ella ábyrgd sambært § 33, nr. 2 í hesi løgtingslóg, verður renta av innistandandi upphædd ájøvn 
við tí til eina og hvørja tíð kravdu trygd, ikki at rokna upp í tær rentuinntøkur, sum nevndar eru í § 5, stk. 
5 og stk. 6, § 33, nr. 1 og nr. 1 a og b, §46 og § 46a í hesi løgtingslóg. 
 
§ 2. 
Henda løgtingslóg kemur í gildi ....... 
Samstundis fer úr gildi § 2, stk. 2 í løgtingslóg nr. 23 frá 24. apríl 1991 um broyting í løgtingslóg um 
landsskatt og kommunuskatt. 
 
 
Viðmerkingar 
 
Fyriliggjandi uppskot landsstýrisins til broyting í skattalógini, saman við uppskoti til somu líknandi 
broytingar í ásetingarlógini, eru nakrar broytingar í rentufrádráttarreglunum, sum vórðu settar í gildi við 
løgtingslóg nr. 22 og 23 frá 24. apríl í ár. 
 
Ætlanin er, at rentufrádrátturin fyri lán í samband við egnan bústað ikki bert skal umfata bygging og 
keyp av egnum bústaði, men eisini tað eftirliggjandi viðlíkahaldi av húsunum, sum vanliga er neyðugt, 
fyri at halda bústaðin í sama standi og virði sum upprunaliga. Men harumframt er eisini ætlanin, at 
møgulig lántøka í samband við eina umbygging, nútímansgerð o.s.fr. av egnum bústaði eisini skal verða 
rentufrádráttarrættigað. 
 
Hesar broytingar av rentufrádráttinum í samband við egnan bústað, verða mettar neyðugar fyri at 
tryggja, at ikki skal verða misjavni í rentufrádráttarrættinum, alt eftir um fólk hava keypt, ella keypa eini 
nýggj ella gomul hús, ella um fólk nýliga hava bygt ella búgva í húsum, sum hava umvæling fyri 
neyðini. 
 
Endamálið við lógarbroytingunum fyrr í ár, nevniliga at avtaka rentufrádráttin fyri nýggj nýtslulán, 
ávirkast ikki av hesum broytinum, og tær ásettu hámarksupphæddir upp á 120.000 kr. í rentufrádrátti fyri 

hjún, ið búgva saman, og 60.000 kr. fyri stakan skattgjaldara, verða heldur ikki broyttar, men fara 
framvegis at standa sum avmarkingin av rentufrádráttinum fyri privata lántøku, avtalaða 18. januar 1991 
ella seinni saman við teim avmarkingum, ið fylgja av lánsslagnum. 
 
Tað hevur eisini eftir lógarbroytingini í vár, víst seg at vera neyðugt við neyvari útgreining av, hvat skal 
íroknast eginognina, tá skattaði eginpeningurin hjá einum felag skal uppgerast eftir reglunum fyri upp-
gerð av skattskyldugari inntøku sambært núgaldandi § 33, nr. 1 a í skattalógini. Ivin hevur eina mest 
staðið um ávikavist rentuinntøku av innistandandi í føroyskum peningastovni og postgiro, latið og fingið 
vinningsbýti og goldnan ella avsettan skatt. Í broytingaruppskotinum verður nú ístaðin skotið upp, at 
nýta javnaða eginpening felagsins til uppgerð av eginognini við neyvari áseting um, hvat er at skilja við 
"javnaða eginpening felagsins". 
 
 
Viðmerkingar til tær einstøku greinirnar: Til § 5, stk. 5: 
 
Henda regla, sum er ætlað at tryggja, at persónar ikki kunnu fara uttanum reglurnar um avmarking í 
rentufrádráttarrættinum á tann háti, at foreldur sjály standa fyri lánum, men lata teirra innistandandi 
pening standa í navni hjá børnunum, verður her broytt frá fyrr, berí at umfata peningaflutning frá 
foreldrum til bøm, nú eisini til at umfata peningaflutning frá onunum og abbum til onunu- og abbabøm. 
Persónskreðsurin verður soleiðis víðkaður. 
 
Til § 33, nr. I a, b og c: 
§ 33, nr. 1 a verður her samstudis, sum greinin verður nakað broytt, eisini býtt upp í punktini a, b og c. 
  Viðvíkjandi uppgerð av eginognini verður í § 33, nr. 1 a skotið upp, at í staðin fyri at nýta skattaða 
eginpening felagsins uppgjørdan eftir reglunum fyri uppgerð av skattskyldugari inntøku, skal verða talap 
um javnaða egingpening felagsins. 
  Í nr. 1 b er ásett, at javnaði eginpeningur felagsins er at skilja sum tann bókaði eginpeningur felagsins 
javnaðar fyri íløgugrunnar, rakstrargrunnar, klassingargrunnar, upp- og niðurskrivingar av ogn felagsins, 
ikki ásannaðum kursmuni, fyrimunum á skattligum og roknskaparligum saldi á avskrivingarbærum 
ognum, og skatti, ið áliggur felagnum av rakstrarúrslitinum, og vinningsbýti til partaeigarar. 
 
Eftir núgaldandi orðing, skal renta av innistandi peningi í føroyskum peningastovnum ikki roknast við 
sum eginpeningur. Eftir fyriliggjandi uppskoti verður henda renta roknað við til eginpeningin. Tað sama 
er galdandi fyri vinningsbýti. 
 
Goldin skattur skal sambært núgaldandi § 33, nr. 1 a leggjast aftrat eginognini, meðan hann eftir hesum 
uppskotinum ikki verður lagdur aftrat eginognini. 
 
Skattafríur søluvinningur skal sum er, ikki íroknast eginognini, men verður eftir hesum uppskoti ítaldur 
tí javnaðu eginognini. 
 
Til § 46 a: 
Her verður rentufrádráttarrætturin í samband við lán avtalað 18. januar 1991 ella seinni, víðkaður nakað, 
so tað eisini verður heimild at draga rentuútreiðslur í samband við privata lántøku til umvæling og 
umbygging av egnum bústaði frá í útroknaða skattinum, og ikki bert renturnar av lánum til sjálvt keypið 
ella byggingina av egnum bústaði. Renta av láni til viðlíkahald og annars øll ístandgerð ella broyting av 
egnum bústaði verður soleiðis frádráttarheimilað eins og tá tikín til keyp og bygging av sjálvum 
bústaðnum. 

   Viðmerkjast kann her, at Líkningarráð Føroya sambært § 46 a, stk. 5 hevur heimild til at áseta nærri 
reglur viðvíkjandi krøvum til skjalprógv av hesum rentuútreiðslum. 
 
Til § 46 b: 
Hetta er ásetingin í § 2, stk. 2 í løgtingslóg nr. 23 frá 24. apríl 1991 um broyting í løgtingslóg um 
landsskatt og kommunuskatt, sum verður førd inn í lógartekstin í skattalógini og samstundis broytt, so at 
tað bert er renta av tí innistandandi upphædd í føroyskum peningastovnum, ið stendur sum trygd fyri 
láni, veittum vinnuvirki, t.v.s tað er bert renta av tí til eina og hvørja tíð kravdu trygd, ið ikki skal teljast 
við í tí vanligu rentuinntøkuni til mótrokning, sum annars ásett er í § 5, stk. 5 og 6, § 33, nr. 1 og 1 a og 
b, § 46 a. 
 
Tá lánini verða avdrigin, minkar kravda trygdin samstundis, og verður renta av tí innistandandi 
upphædd, ið er hægri enn kravd trygd, verður hereftir tald við í rentuinntøkuna hjá viðkomandi til 
mótrokning eftir rentumótrokningarreglunum. Hetta tí upphæddin, ið er hægri enn neyðuga trygdin, er 
peningur, ið ikkí er bundin av handveðsetingini. 
 
 
 



 
 

Løgtingslóg nr. 43 frá 15. apríl 1992 
um 

broyting í løgtingslóg 
um 

landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaður hess løgtingslóg: 
 
§ 1. 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða gjørdar hesar broytingar: 
 
1) § 1, nr. 2 verður orðað soleiðis: 
”Hvør persónur, sum kemur undir nr. 1 og sum 
dvølur uttan fyri Føroyar í bráðfeingi. Tað er 
bráðfeingisdvøl uttanlands, so leingi tað ikki 
hevur verið longri enn 4 ár. Tó fellur skattskyld-
an burtur frá tí degi, viðkomandi kann prógva, at 
hann hevur skyldu at gjalda inntøkuskatt uttan-
lands. Tað er tó ein treyt, at skattingin ikki fer 
fram eftir reglum, sum eru eyðsýnt lagaligari 
enn skattareglurnar í Føroyum. Føroya Lands-
stýri avger, um inntøkuskattingin uttanlands má 
metast sum eyðsýnt lagaligari enn eftir skatta-
reglunum í Føroyum. Avgerðin, um skattingin 
uttanlands eyðsýnt kann metast sum lagaligari 
enn eftir skattareglunum í Føroyum, verður tikin 
út frá eini heildarmetan. Eisini hevur tað týdning 
fyri metingina, um ein verulig inntøkuskatting 
fer fram, um inntøkuskattingin sum meginregla 
fevnir um allar inntøkur, uttan mun til hvaðani 
tær stava, og um inntøkuskattingin fer fram eftir 
reglunum galdandi fyri persónar búsitandi har« 
 
2) § 14, stk. 3 verður orðað soleiðis: 
»Til tess, at skattavaldið kann gera av, um ein 
endalig álíkning skal fara fram, skal búgvið 
innan 6 mánaðir eftir andlátið lata líkningar-
ráðnum eina uppgerð yvir ogn og skuld við and-
látið, og eina uppgerð yvir inntøkur hins deyða 

frá inntøkuársins byrjan til andlátið. Verður 
seinni enn 4 mánaðir eftir andlátið avgjørt, 
hvussu búgvið skal viðgerast, skal uppgerðin tó 
latast líkningarráðnum innan 2 mánaðir eftir, at 
avgerðin er tikin.« 
 
3) § 29, nr. 10 verður orðað soleiðis:  
»sømdarpeningur goldin sambært lóg nr. 93 frá 
20. mars 1940 um »udbetaling af hædersgaver 
til danske sømænd og fiskere og deres efter-
ladte«, sømdarpeningur sambært lóg nr. 383 frá 
9. august 1945 um »visse hædersgaver til 
danske søfarende og fiskere og deres efterladte«, 
og sømdarpeningur goldin sambært §§ 37-43 í 
lóg nr. 475 frá 1. oktober 1945 um »erstatning 
til besættelsestidens ofre««. 
 
4) Í § 29 verður sum nr. 17 sett: 
»gávur, ið stava frá innsavningum, treytað av, at 
gávan er eingangsveiting og verður latin sum 
hjálp til persónar, ið hava mist forsyrgjara av 
vanlukkuávum ella líknandi hendingum.« 
 
5) Í § 63, stk. 1 verður skoytt uppí: 
»Aðrenn A-inntøka verður goldin skattgjaldara, 
skal A-skattur avroknast í upphæddini og ávís-
ingarskyldugi skal avrokna arbeiðsgevaragjald 
til arbeiðsloysistryggingina smb. løgtingslóg nr. 
16 frá 10. mars 1992 um arbeiðsloysistrygging 
og arbeiðsávísing. Hann, hvørs vegna A-inntøka 
verður útgoldin (hin ávísingarskyldugi), skal 
gjalda A-inntøkuna og arbeiðsgevaragjald til 
arbeiðsloysistryggingina inn til eitt av lands-
stýrinum góðkent avrokningarstað. 

Avrokningarstaðið avroknar Askatt, og flytur 
hann til landskassan og avroknar arbeiðsgevara-
gjald til arbeiðsloysistryggingina, meðan rest-
upphæddin verur útgoldin tí ávísingarskyldugi. 
Avrokning av A-inntøku sambært § 60, stk. 1 
nr. 8 áliggur tí, sum fær arbeiðið gjørt. Avrokn-
ingarstaðið hevur skyldu til mótvegis skattgjald-
aranum at gera eina gjølliga sundurgreinan av, 
hvat verður eftirhildið í hvørjari A-inntøku. 
Landsstýrið kinn áseta nærri reglur um sundur-
greiningina.« 
 
6) § 63, stk. 4 verður orðað soleiðis: 
»Persónar, sum ikki eru skrásettir í fólkayvirliti-
num, skulu, fyri at A-inntøkur kunnu verða á-
vístar teimum, skráseta seg hjá fólkayvirlitinum. 
Í serligum førum kann Líkningarráð Føroya tó 
geva persónum eftir 1. pkt. fyribils nummar-
prógv, sum hin ávísingarskyldugi skal nýta í 
lønarávísing til viðkomandi.« 
 
7) Í § 63 verður sum stk. 7 sett: 
»Hin ávísingarskyldugi skal í samband við 
hvørja ávísan av A-inntøku, lata løntakaranum 
skrivliga fráboðan, ið sigur frá navni, bústaði og 
arbeiðsgevaratali hjá ávísingarskyldugi, og 
navni og persónstali hjá løntakara, lønarskeiði, 
A-inntøku, mótkrøvum og ikki skattskyldugum 
veitingum.« 
 
8) § 64, pkt. 2 verður strikað. 
 
9) § 75, stk. 1 verður orðað soleiðis: 
»Meta líkningarvaldini, at longu goldin fyri-
bilsskattur er munandi hægri enn endaliga skatt-
urin, og tað tykist at vers órímuligt at bíða eftir 
tí í § 79 ásettu tíð fyri afturgjalding, verður ein 
upphædd, sum svarar til tann eftir meti líkning-
arvaldsins ov nógv goldna skattin, afturgoldin 
skattgjaldaranum eftir umbøn.“ 
 
10) § 76 verður orðað soleiðis: 
»Skattskyldugur kann gjalda meira í fyribils-
skatti enn tað, sum kravt er inn við skattarokn-
ing ella er eftirhildið. Tilík inngjalding kann eis-
ini verða gjørd aftaná á, at inntøkuárið er lokið, 
tó í seinasta lagi 31. mars í tí ári, sum líknað 
verður í.“ 
 

11) § 77, stk. 1, 1. pkt. verður orðað soleiðis: 
Í tí endaliga skattinum, sum álíknaður verður tí 
skattskylduga í einum ári, verða niðanfyri 
nevndu gjøld viðvíkjandi sama ári mótroknað:“ 
 
12) § 77, stk. 1, litra b verður orðað soleiðis:  
»A-skattur, sum hin skattskylduga er skyldugur 
at gjalda sambært § 130.” 
 
13) 1 § 77 verður sum stk. 3 sett: 
»Avlopsskattur, ið ein hjúnafelagi fær eftir § 79, 
kann við játtan frá hesum mótroknast í írestandi 
skatti, sum verður álagdur hinum hjúnafelag-
anum eftir § 78.“ 
 
14) § 78, stk. 1, verður orðað soleiðis: »Skatt-
skyldugur skal gjalda ta upphædd, sum enda-
ligur skattur er hægri enn fyribilsskatturin, sum 
verður mótroknaður eftir § 77. Hesin verður 
nevndur »írestandi skattur«. Er írestandi skatt-
urin við eykagjaldi eftir stk. 2 100 kr. ella minni, 
verður hesin ikki innkravdur.” 
 
15) § 78, stk. 2 verður orðað soleiðis: 
»Við gjalding av írestandi skatti skal gjaldast 
landskassanum eitt eykagjald uppá 6% av írest-
andi skattinum.« 
 
16) § 78, stk. 3 verður orðað soleiðis: 
»Tann írestandi skatturin við eykagjaldi eftir stk. 
2 fellur til gjaldingar í trimum javnstórum gjøld-
um tann 1. mai, 1. juni og 1. juli í álíkning-
arárinum við gjaldsfreist til 20. í mánaðinum. 
Hvørt gjald verður bert kravt inn í heilum krón-
um.“ 
 
17) § 78, stk. 4 verður orðað soleiðis: 
»Er tann írestandi skatturin við eykagjaldi eftir 
stk. 2 kr. 1.000 ella minni, fellur tann írestandi 
skatturin við eykagjaldi til gjaldingar í einum 
gjaldi tann 1. juni í álíkningarárinum við gjald-
freist til 20. í mánaðinum.“ 
 
18) § 78, stk. 5 verður orðað soleiðis: 
»Er endaliga uppgerðin skrivað út 1. mai í 
álíkningarárinum ella seinni, og er írestandi 
skatturin við eykagjaldi eftir stk. 2 størri enn 
1.000 kr. fellur hesin til gjaldingar í trimum 
javnstórum gjøldum tann 1. í hvørjum av teim-

um trimum komandi mánaðunum við gjalds-
freist til tann 20. í mánaðinum. Er upphæddin 
1.000 kr. ella minni fellur upphæddin til gjald-
ingar í einum gjaldi tann 1. í øðrum mánaði eftir 
endaligu uppgerðina við gjaldsfreist til tann 20. í 
mánaðinum.“ 
 
19) § 78, stk. 6, pkt. 1 verður strikað.  
 
20) § 79, stk. 1 verður orðað soleiðis: 
»Er endaligi skatturin minni enn fyribilsskatt-
urin, sum verður mótroknaður eftir § 77, verður 
tað, ið eftir er, nevnt »avlopsskattur«.« 
 
21) § 79, stk. 3 verður orðað soleiðis: 
»Tá ið avlopsskattur verður afturgoldin skatt-
skylduga, verður goldið honum endurgjald svar-
andi til 6% av avlopsskattinum. Av avlopsskatti, 
ið stavar frá peningi inngoldnum eftir § 76, 
verður einki endurgjald latið.“ 
 
22) § 79, stk. 4 verður orðað soleiðis: 
»Afturgjalding av avlopsskatti við endurgjaldi 
eftir stk. 3 fer fram áðrenn 1. august í álíkning-
arárinum. Um afturgjaldingin er aftaná 1. au-
gust, verður rentað roknað skattgjaldaranum fyri 
hvønn byrjaðan mánað frá 1. august við 1%. 
Áðrenn afturgjalding fer fram, verður møgulig 
eftirstøða av persónligum skatti við tilskivaðum 
rentum mótroknað.“ 
 
23) § 80, stk. 1 verður orðað soleiðis: 
»Um ein broyting verður gjørd aftaná 1. mai í 
álíkningarárinum í einari endaligari álíkning, og 
hetta hevur við sær, at írestandi skattur skal 
gjaldast, ella at írestandi skattur verður hækk-
aður, eru reglurnar í § 78 stk. 5 viðvíkjandi 
gjalding av upphæddini við eykagjaldi eftir stk. 
2 galdandi.“ 
 
24) § 80, stk. 2 verður orðað soleiðis: 
„Um broytt endalig álíkning, sum er gjørd aft-
aná 1. mai í álíkningarárinum, ávirkar, at av-
lopsskattur, sum er afturgoldin skattskylduga 
eftir § 79, verður lækkaður ella fellur burtur, 
skal viðkomandi gjalda peningin aftur saman 
við endurgjaldi eftir § 79, stk. 3 og møguligar 
rentur eftir § 79, stk. 4 samsvarandi reglunum í 
§ 78, stk. 5.“ 

 
25) § 80, stk. 3 verður orðað soleiðis: 
”Um ein broytt endalig álíkning, sum er gjørd 
aftan á 1. mai í álíkningarárinum, ger, at írest-
andi skattur verður lækkaður ella fellur burtur, 
verður upphæddin, sum írestandi skatturin er 
lækkaður við og eykagjald eftir § 78, stk. 2 
útgoldin skattskylduga innan mánaðurin er úti, 
sum kemur aftan á útskrivingardagin. Av hig-
artil uppkravda peninginum eigur skattskylduga 
1 % rentu fyri hvønn byrjaðan mánað frá gjald-
degi. Aðrenn útgjalding, verða møgulig gjøld av 
írestandi skatti, sum ikki eru fallin til gjaldingar 
eftir § 78 og møguligar eftirstøður av persón-
ligum skatti við tilskrivaðum rentum mótrokn-
að.« 
 
26) § 80, stk. 4 verður orðað soleiðis: 
»Um ein broytt endalig álíkning, sum er gjørd 
aftaná á 1. mai í líkningarárinum, gevur tað úrs-
lit, at avlopsskattur skal gjaldast tí skattskyl-
duga, ella at meira avlopsskattur enn framman-
undan roknað skal afturgjaldast, verður upp-
hæddin afturgoldin við endugjaldi eftir § 79, stk. 
3 og møguligum rentum eftir § 79, stk. 4 innan 
mánaðurin, sum kemur aftan á útskrivingardag-
in, er úti. Áðrenn afturgjalding verða møguligar 
eftirstøður av persónligum skatti og tilskrivaðar 
rentur mótroknaðar.« 
 
27) Í § 126 verður sum stk. 2 sett: 
»Landsstýrið kann við nærri reglum lata Líkn-
ingarráðnum tí í stk. 1 nevndu heimild til at á-
leggja dagliga sekt.« 
 
28) Í løgtingslóg um landsskatt og kommunu-
skatt verða §§ 120 a-120 m settar úr gildi og § 
120 n verður til § 120 a. 
 
§ 2. 
 
Henda løgtingslóg kemur í gildi dagin eftir, at 
hon er kunngjørd, tó koma fylgjandi broytingar í 
gildi soleiðis: 
3) fær gildi fyri heiðursgávur útgoldnar frá og 
við inntøkuárinum 1991, 5) § 63, stk. 1 frá 
byrjan til og við orðingin ið endar við »sum fær 
arbeiði giørt« verður sett í gildi 1. juni 1992 
meðan restin av stk. 1 verður sett í gildi 1. 

januar 1993, og 7)-9) koma í gildi 1. januar 
1993, 10) Í § 76 verður freistin fyri 1992 15. 
apríl og annars framyvir 31. mars, 11) og 14), 

pkt. 1 koma í gildi 1. januar 1994, 19) kemur í 
gildi 1. februar 1993, 20) kemur í gildi 1. januar 
1994. 

 
 

Tórshavn, 15. apríl 1992 
 

Atli P. Dam (sign.) 
løgmaður 

/J. Sundstein (sign.) 
 

 
 
 
 

101/1990. Broyting í løgtingslóg um landsskatt og 
kommunuskatt 

 
 

Uppskot 
 

til 
 

Løgtingslóg um broyting í løgtingslóg  um landsskatt og kommunuskatt. 
 
§1. 
í løgtingslóg nr. 86 frá 1. september 1983 um landsskatt og kommunuskatt við seinni broytingum verða 
gjørdar hesar broytingar: 
 
1)   1, nr. 2 verður orðað soleiðis: 
"Hvør persónur, sum kemur undir nr. 1 og sum dvølur uttan fyri Føroy-ar í bráðfeingi. Tað er bráðfeingis-
dvøl uttanlands, so leingi tað ikki hevur verið longri enn 4 ár. Tó fellur skattskyldan burtur frá tí degi, 
viðkomandi kann prógva, at hann hevur skyldu at gjalda inntøkuskatt uttanlands.Tað er tó ein treyt, at skatt-
ingin ikki fer fram eftir reglum, sum eru eyðsýnt lagaligari enn skatta-reglumar í Føroyum. Førøya Lands-
stýri avger, um inntøkuskattingin uttanlands má metast sum eyðsýnt lagaligari enn eftir skattareglunum 
í Føroyum. Avgerðin, um skattingin uttanlands eyðsýnt kann metast sum lagaligari enn eftir skattaregl-
unum í Føroyum, verður tikin út frá eini heildarmetan. Eisini hevur tað týdning fyri metingina, um ein 
verulig inntøkuskatting fer fram, um inntøkuskattingin sum meginregla fevnir um allar inntøkur, uttan 
mun til hvaðani tær stava, og um inntøkuskattingin fer fram eftir reglunum galdandi fyri persónar bú-
sitandi har." 
 
2)   § 14, stk. 3 verður orðað soleiðis: 
"Til tess, at skattavaldið kann gera av, um ein endalig álíkning skal fara fram, skal búgvið innan 6 
mánaðir eftir andlátið lata líkningarráðnum eina uppgerð yvir ogn og skuld við andlátið, og eina 
uppgerð yvir inntøkur hins deyða frá inntøkuársins byrjan til andlátið. Verður seinni enn 4 mánaðir 
eftir andlátið avgjørt, hvussu búgvið skal viðgerast, skal uppgerðin tó latast líkningarráðnum innan 2 
mán-aðir eftir, at avgerðin er tikin." 

3)   § 29, nr. 10 verður orðað soleiðis: 
"sømdarpeningur goldin sambært lóg nr. 93 M20. mars 1940 um "ud-betaling af hædersgaver til danske 
sømænd og fiskere og deres efter-ladte", sømdarpeningur sambært lóg nr. 383 frá 9. august 1945 um "visse 
hædersgaver til danske søfarende og fiskere og deres efterladte", og sømdarpeningur goldin sambært 
37- 43 í lóg nr. 475 frá 1. oktober 1945 um "erstatning til besættels-estidens ofre"". 
 
4)   I § 29 verður sum nr. 17 sett: 
"gávur, ið stava frá innsavning-um, treytað av, at gávan er eingangs-veiting og verður latin sum hjálp til 
persónar, ið hava mist forsyrgjara av vanlukkuávum ella líknandi hendingum." 
 
5)   í § 63, stk. 1 verður skoytt uppí: 
"Avrokningarstaðið hevur skyldu til mótvegis skattgjaldaranum at gera eina gjølliga sundurgreinan av, 
hvat verður eftirhildið í hvørjari A-inntøku. Landsstýrið kann áseta nærri reglur um sundurgreiningina." 
 
6)   § 63, stk. 4 verður orðað soleiðis: 
"Persónar, sum ikki eru skrásettir í fólkayvirlitinum, skulu, fyri at A-inntøkur kunnu verða ávístar 
teimum, skráseta seg hjá fólkayvirliti-num. Í serligum førum kann Líkn-ingarráð Føroya tó geva persón-
um eftir 1. pkt. fyribils nummarprógv, sum hin ávísingarskyldugi skal nýta í lønarávísing til viðkomandi." 
 
7)   í § 63 verður sum stk. 7 sett: 
"Hin ávísingarskyldugi skal í sam-bandi við hvørja ávísan av A-inn-tøku, lata løntakaranum skrivliga 
fráboðan, ið sigur frá navni, bústaði og arbeiðsgevaratali hjá ávísing-arskylduga, og navni og persóns-
tali hjá løntakara, lønarskeiði, A-inntøku, mótkrøvum og ikki skatt-skyldugum veitingum." 
 
8) § 64, pkt. 2 verður strikað. 
 
9) § 75, stk. 1 verður orðað soleiðis: 
"Meta líkningarvaldini, at longu goldin fyribilsskattur er munandi hægri enn endaligi skatturin, og 
tað tykist at vera órímuligt at bíða eftir tí í § 79 ásettu tíð fyri afturgjalding, verður ein upphædd, sum 
svarar til tann eftir meti líkningar-valdsins ov nógv goldna skattin, afturgoldin skattgjaldaranum eftir 
umbøn." 
 
10)   § 76 verður orðað soleiðis: 
"Skattskyldugur kann gjalda meira í fyribils skatti enn tað, sum kravt er inn við skattarokning ella er 
eftirhildið. Tílík inngjalding kann eisini verða gjørd aftan á, at inntøkuárið er lokið, tó í seinasta lagi 31. 
mars í tí ári, sum líknað verður í." 
 
11)   § 77, stk. 1,1. pkt. verður orðað soleiðis: 
"Í tí endaliga skattinum, sum álíknaður verður tí skattskylduga í ein-um ári, verða niðanfyrinevndu gjøld 
viðvíkjandi sama ári mótroknað" 
 
12)   § 77, stk. 1, litra b verður orðað soleiðis: 
"A-skattur, sum hin skattskyldugi er skyldugur at gjalda sambært § 130." 
 
13)   í § 77 verður sum stk. 3 sett: 
"Avlopsskattur, ið ein hjúnafelagi fær eftir § 79, kann við játtan frá hesum mótroknast í írestandi skatti, 
sum verður álagdur hinum hjúnafelaganum eftir § 78." 

14) § 78, stk. 1, verður orðað soleiðis: "Skattskyldugur skal gjalda ta upp-hædd, sum endaligur skattur er 
hægri enn fyribilsskatturin, sum verður mótroknaður eftir § 77. Hesin verður nevndur "írestandi skatt-
ur". Er írestandi skatturin við eykagjaldi eftir stk. 2 100 kr. ella minni, verður hesin ikki innkravdur." 
 
15) § 78, stk. 2 verður orðað soleiðis: 
"Við gjalding av írestandi skatti skal gjaldast landskassanum eitt eykagjald uppá 6% av írestandi skatti-
num." 
 
16) § 78, stk. 3 verður orðað soleiðis: 
'Tann írestandi skatturin við eykagjaldi eftir stk. 2 fellur til gjaldingar í trimum javnstórum gjøldum tann 
1. mai, 1. juni og 1. juli í álíkningarárinum við gjaldsfreist til 20. í mánaðinum. Hvørt gjald verður bert 
kravt inn í heilum krónum. 
 
17)   § 78, stk. 4 verður orðað soleiðis: 
"Er tann írestandi skatturin við eykagjaldi eftir stk. 2 kr. 1.000 ella minni, fellur tann írestandi skatt-
urin við eykagjaldi til gjaldingar í einum gjaldi tann 1. juni í álíkningarárinum við gjaldfreist til 20. í 
mánaðinum." 
 
18)   § 78, stk. 5 verður orðað soleiðis: 
"Er endaliga uppgerðin skrivað út 1. mai í álíkningarárinum ella seinni, og er írestandi skatturin við 
eykagjaldi eftir stk. 2 størri enn 1.000 kr. fellur hesin til gjaldingar í trimum javnstórum gjøldum tann 
1. í hvørjum av teimum trimum komandi mánaðunum við gjaldsfreist til tann 20. í mánaðinum. Er 
upphæddin 1.000 kr. ellaminni fellur upphæddin til gjaldingar í einum gjaldi tann 1. í øðrum mánaði eftir 
endaligu uppgerðina við gjalds-freist til tann 20. í mánaðinum." 
 
19) § 78, stk. 6, pkt. 1 verður strikað. 
 
20) § 79, stk. 1 verður orðað soleiðis: 
"Er endaligi skatturin minni enn fyribilsskatturin, sum verður mótroknaður eftir § 77, verður tað, ið eftir 
er, nevnt "avlopsskattur"." 
 
21)   § 79, stk. 3 verður orðað soleiðis: 
"Tá ið avlopsskattur verður afturgoldin skattskylduga, verður goldið honum endurgjald svarandi til 6% 
av avlopsskattinum. Av avlopsskatti, ið stavar frá peningi inngoldnum eftir § 76, verður einki endur-
gjald latið." 
 
22)   § 79, stk. 4 verður orðað soleiðis: 
"Afturgjalding av avlopsskatti við endurgjaldi effir stk. 3 fer fram áðrenn 1. august í álíkningarárinum. 
Um aftuigjaldingin er aftaná 1. august, verður renta roknað skattgjaldaranum fyri hvønn byrjaðan 
mánað frá 1. august við 1%. Áðrenn afturgjalding fer fram, verður møgulig eftirstøða av persónligum 
skatti við tilskrivaðum rentum mótroknað." 
 
23)   § 80, stk. 1 verður orðað soleiðis: 
"Um ein broyting verður gjørd aftaná 1. mai í álíkningarárinum í einari endaligari álíkning, og hetta 
hevur við sær, at írestandi skattur skal gjaldast, ella at írestandi skattur verður hækkaður, eru reglumar í 
§ 78 stk. 5 viðvíkjandi gjalding av upphæddini við eykagjaldi eftir stk. 2 galdandi." 
 
24)   § 80, stk. 2 verður orðað soleiðis: 

"Um broytt endalig álíkning, sum er gjørd aftan á 1. mai í álíkningarárinum, ávirkar, at avlopsskattur, 
sum er afturgoldin skattskylduga eftir § 79, verður lækkaður ella fellur burtur, skal viðkomandi gjalda 
peningin aftur saman við endurgjaldi eftir § 79, stk. 3 og møguligar rentur eftir 79, stk. 4 samsvarandi regl-
unum í § 78, stk. 5." 
 
25)   § 80, stk. 3 verður orðað soleiðis: 
"Um ein broytt endalig álíkning, sum er gjørd aftan á 1. mai í álíkn-ingarárinum, ger, at írestandi skattur 
verður lækkaður ella fellur burt-ur, verður upphæddin, sum írestandi skatturin er lækkaður við og eyka-
gjald eftir § 78, stk. 2 útgoldin skatt-skylduga innan mánaðurin er úti, sum kemur aftan á útskrivingardag-
in. Av higartil uppkravda peninginum eigur skattskyldugi 1% rentu fyri hvønn byrjaðan mánað M gjald-
degi. Áðrenn útgjalding, verða møgulig gjøld av írestandi skatti, sum ikki eru fallin til gjaldingar eftir § 78 
og møguligar eftirstøður av persónligum skatti við tilskrivaðum rentum mótroknað." 
 
26)   § 80, stk. 4 verður orðað soleiðis: 
"Um ein broytt endalig álíkning, sum er gjørd aftan á 1. mai í líkn-ingarárinum, gevur tað úrslit, at av-
lopsskattur skal gjaldast tí skattskylduga, ella at meira avlopsskattur enn frammanundan roknað skal 
afturgjaldast, verður upphæddin afturgoldin við endurgjaldi eftir § 79, stk. 3 og møguligum rentum eftir § 
79, stk. 4 innan mánaðurin, sum kemur aftan á útskrivingardagjn, er úti. Áðrenn afturgjalding verða møg-
uligar eftirstøður av persónligum skatti og tilskrivaðar rentur mótroknaðar." 
 
27)   § 120, stk. 2, pkt. 2 verður orðað soleiðis: 
"Har, ið keypari ella seljari er um-boðaður av sakførara ella øðrum fulltrúa, hevur hann skyldu at siga 
frá navni, føðingardegi, raðtali ella aibeiðsgevaratali og bústaði hjá klienti sínum." 
 
28)   § 120 b, stk. 1 verður orðað soleiðis: 
"Bankar, sparikassar, postgirostovan og onnur, sum taka ímóti innláni til renting, skulu í sambandi við fyri-
bilsskattaskráseting og skattaálíkningina á hvørjum ári uttan at biðið verður um tað, lata líkningarmynd-
ugleikunum upplýsingar um upphædd av latnum ella góðskrivaðum rentum til teir einstøku kontohav-
ararnar í árinum frammanundan og upphædd av tí innistandandi við árslok í árinum frammanundan. 
Landsstýrið kann áseta, at samsvar-andi upplýsingar skulu latast av øðrum, sum renta, ognir, sum ann-
ar persónur eigur." 
 
29) Í § 120 b, stk. 2 verður ístaðin fyri "persóntal", sett:"raðtal". 
 
30) § 120 c verður orðað soleiðis: 
"Ein konto sambært § 120 b, stk. 1 skal verða tengd at einum raðtali ella arbeiðsgevaratali. 
 
Stk. 2. Tann, ið er upplýsingarskyldnum raðtal ella arbeiðsgevaratal frá Líkningarráð Føroya. 
 
Stk. 3. Landsstýrið kann áseta nærri reglur um, hvørjar upplýsingar kontohavari skal lata upplýsingar-
skyldugum í sambandi við stovnan av konto, og sum eru neyðugir, íyri at vita, hvør konto-havarin er. 
 
Stk. 4. Landsstýrið kann eftir nærri reglum, ásettum við kunngerð, leggja hald á innistandandi á konti, 
sum ikki kunnu ávísast til veruligu eigaramar." 
 
31)   § 120 h, stk. 1, 1. pkt. verður orðaðsoleiðis: 
"Bankar, sparikassar, Føroya ídn-aðargrannur, Færøemes Realdredit-institut, Húsalánsgrunnurin, Jarð-
argrunn, Menningargrunnur ídn-aðarins, P/F Húsalán, tryggingarstovur og onnur, sum sjálvi ella vegna 

onnur læna pening út ímóti renting, skulu í sambandi við fyribilsskattaskráseting og skattaálíkningina á 
hvørjum ári lata teir í stk. 2 nevndu upplýsingar til líkningarmyndugleikamar." 
 
32)   § 120 k verður orðað soleiðis: 
"Eitt lán sambært § 120 h skal vera tengt at einum raðtali ella arbeiðsgevaratali. Ein goymsla sam-bært 
§ 120 j skal vera tengd at ein-um raðtali ella arbeiðsgevaratali. 
 
Stk. 2. Tann, ið er upplýsingarskyldugur sambært § 120 h og 120 j, útvegar lántakara ella goymsluhav-
ara raðtal ella arbeiðsgevaratal frá Líkningarráð Føroya. 
 
Stk. 3. Landsstýrið kann áseta nærri reglurum, hvørjar upplýsingar lántakarar og goymsluhavarar 
skulu lata upplýsingarskylduga í sambandi við stovnan av láni ella goymslu, og sum eru neyðugir, fyri at 
vita, hvør lántakarin ella goymsluhavarin er." 
 
33)   Í § 120 m, stk. 1,1. pkt. verður í staðin fyri "persóntal", sett: "raðtal". 
 
34)   Í § 126 verður sum stk. 2 sett: 
"Landsstýrið kann við nærri regl-um lata Líkningarráðnum tí í stk. 1 nevndu heimild til at áleggja dagliga 
sekt." 
 
§ 2 
 
Henda løgtingslóg kemur í gildi dagin eftir, at hon er kunngjørd, tó koma fylgj-andi broytingar í gildi 
soleiðis: 
3) fær gildi fyri heiðursgávur útgold-nar frá og við inntøkuárinum 1991, 5) og 7) -9) koma í gildi 1. 
januar 1993,11) og 14), pkt. 1 koma í gildi 1. januar 1994, 19) kemur í gildi 1. febraar 1993, 20) kemur í 
gildi 1. januar 1994.  
 
Stk. 2. Landsstýrið ásetir við kunngerð nær broytingarnar 27)-33) koma í gildi. 
 
 
Viðmerkingar: 
 
Fyriliggjandi uppskot landsstýrisins til broytingar í skattalógini eru fyrst og fremst broytingar viðvíkj-
andi reglunum fyri írestandi skatt og avlopsskatt, og broytingar av reglunum um upplýsingarskyldu, ið 
tengd er at P-talinum. 

Tær uppskotnu broytingarnar føra við sær, at ávikavíst avlopsskattur og írest-andi skattur vegna eina 
framskundaða líkning kunnu verða avgreidd fyrr í líkningarárinum, so at skattgjaldarin longu í mai mán-
aði kann fáa afturgoldnan tann skatt, viðkomandi hevur goldið ov nógv árið frammanundan, meðan tann 
skattgjaldari, ið fær írestandi skatt, eisini vil verða kravdur eftir hesi upphædd fyrr enn eftir verandi 
skipan. 

Eftir uppskotinum verður sjálv innkrevjingin av tí írestandi skattinum broytt, so at allur írestandi 
skattur framyvir verður innkravdur við rokning, so at skilja, at írestandi skattur fyri eftirfylgjandí ár ikki 
longurverður at býta sundur sum innroknaður skattur fyri eftirfylgjandi ár, um upphæddin er undir ávísa 
upphædd, og kravdur inn við rokning, um upphæddin er størri enn ein ásett upphædd, men harafturímóti 
verður allur írestandi skattur kravdur inn við rokning uttan mun til, hvør upphæddin er. 

Mett verður, at hetta fyri skattgjaldarin vil gera, at hann fer at hava lættari við at fylgja við sjálvari 
uppgerðini av sínum skatti. Viðkomandi fer sostatt sjálvur at hava betri yvirlit yvir, nær og hvussu tann 
írestandi skatturin verður kravdur og fellur til gjaldingar. Hetta tí sum er, verður eitt nú írestandi skattur 

fyri 1989, ið varð undir 5.000,- kr. innkravdur saman við fyribilsskattinum fyri 1991, meðan írestandi 
skattur yvir 5,000,- kr. varð kravdur inn við rokning í 1990. Hetta førir millum annað við sær, at fyri 
løntakarar, sum av eini ella aðrari orsøk, ikki høvdu skattskylduga inntøku í Føroyum í 1991, hevur tað 
ikki verið møguligt at krevja inn tann írestandi skattin undir 5.000,- kr., men er hesin skattur nú um 
ársskiftið vorðin útlagdur til rokningar. Hetta hevur mangan ført til stóra misnøgd frá skattgjaldarans 
síðu. Tað verður eisini mett at vera óheppið, at fólk á henda hátt ikki fara at fáa veruligar rokningar fyri 
írestandi skatt, fyrr enn meir enn 2 ár aftaná at inntøkuárið er farið. Skotið verður tí upp, at allur írest-
andi skattur fram-yvir skal fara út sum rokning longu í líkningarárinum. 

Av hesi umlegging frá innroknaðu framskundaðu viðgerðini av avlopsskatti og írestandi skatti. 
Skotið verður upp, at tær heiðursgávur føroyingar fáa eftir lógini um "erstatning til besættelsestidens 

ofre" fra 1945 verða gjørdar skattafríar eins og eftir donsku skattareglunum. 
 
Eisini verður skotið upp, at innsavningar, ið fara fram til hjálp til persónar, ið hava mist forsyrgjara av 
vanlukkuávum ella líknandi, gerast skattafríar hjá móttakaranum. 

Í uppskotinum eru reglur gjørdar um at treytað burturfalling av fullari skattskyldu hjá persónum eftir 
§ 1 nr. 2 til at verða tengdar at, hvørja skattaskipan viðkomandi er komin undir í útlandinum. Harvið 
verður neyðugt at skilja millum góðkend skattalond og ikki góðkend skattalond, alt eftir hvørjar skatta-
skipanir kunnu metast sum góðkendar her hjá okkum. 

Síðan verður sett uppskot fram um at fáa broytt reglumar í skattalógini um nýtsluna av P-tali-
num, sum jú, sum kunnugt ongantíð eru komnar at virka eftir ætlan. 
500 

Tað verður framvegis mett, at tað er av alstórum týðningi, at skattamyndugleikarnir kunnu fáa upplýs-
ingar um viðurskifti, sum eru viðkomandi fyri skattingina á ein so hentan, men forsvarligan hátt sum 
gjørligt. í hesum neyðuga samskifti við eitt nú peningastovnar er neyðugt at kunna hava eitt tekniskt lætt 
sam-skifti. 

Fyri at tryggja eina munadyggari skattaálíkning og neyvari skattaeftirlit verður skotið upp í høvuðs-
heiti at varðveita verandi reglur um P-tal, men við tí týðandi broyting at P-tal verður skift út við eitt 
raðtal. 

Raðtalsskipanin er ætlað at virka á tann hátt, at allir persónar í Føroyum við P-tali og øll við arbeiðs-
gevaratali, verða skrásett av Líkningarvaldinum við einum raðtali til nýtslu í samskiftinum við eitt nú 
peningastovnar. Ein tílík skipan ber í sær eina sjálvvirkandi flyting av upplýsingum úr peningastovn-
um o.ø. til líkningarvaldið. Sjálvvirkandi skipanin merkir eina skjótari álíkning av løntakarum, og 
hevur tann fyrimun fyri A-skattgjaldarar, at teir verða rættari skrásettir við eitt nú rentúutreiðslum 
gjøgnum alt árið, og harvið skuldi møgu-leikin fyri avlopsskatti ella írestandi skatti eisini minkað mun-
andi. 

Tá raðtal nú verður skotið upp ístaðin fyri tað verandi P-talið verður eisini havt í huga, tann ótti fólk 
hava víst seg at hava havt fyri møguleikanum um samkoyring av upplýsingum millum peningastovn og 
skattavald vegna somu skráseting. Tá nú samskifti millum peningastovnar og líknignarmynduleikar skal 
fara fram við raðtali, meðan sjálv skattaskipanin skrásetir við P-tali, skuldi vandin fyri samkoyring 
verið burtur. 

Nú tá so mangar veitingar og krevjingar, umframt skatt, eru vorðnar tengdar at skattaskipanini sum so, 
so er mangan torført hjá skattgjaldara at halda greiði á, hvat veruliga verður trekt av hvørjari einstakari 
lønarflyting til skatt. Mett verður, at neyðugt er at bøta um hesi viðurskifti á tann hátt, at skattgjaldari í 
samband við hvørja lønarflyting kann fáa neyvari útgreinan av samlaða afturhaldinum í lønini, so at tað 
sæst av hvørjari lønarflyting, hvat er A-inntøka, hvat er afturhildið av arbeiðsgevara, goldið á frítíðar-
lønarkonto, og hvat er skattur o.s.fr. 

Tað verður í hesum sambandi álagt ávísingarskyldugum at lata løntakara neyvari lønarseðlar enn higar-
til hevur verið vanligt. Somuleiðis verður álagt avrokningarstøðum at lata neyvari upplýsingar, samstundis 
sum avroknað verður. 

Viðmerkingar til tær einstøku broytingarnar: 
 
Til § 1, nr. 2: 
Tað hevur leingi víst seg at verða neyðugt við eini nærri áseting av treytum fyri at sleppa undan fullari 
skattskyldu til Føroya í samband við fráflyting. Londini rundan um okkum hava í fráflytingarstøðum 
ikki góðkent skattligu fráflytingina, fyrr enn skattgjaldarin hevur prógvað, at viðkomandi er komin undir 
skattskyldu í øðrum landi, har skattskyldan líkist okkara skattskyldu so mikið nógv, at tað veruliga kann 
sigast at fara ein inntøkuskatting fram, sum er á umleið jøvnum føti við okkara skipan. 

Treytin fyri at tilflytaralandið skal verða eitt góðkent skattaland, t.v.s. hava eina góðkenda skatta-
skipan, hevur ikki verið orðað í okkara reglum, men verður her skotið upp, at vit samsvarandi donsku 
skattareglunum á hesum øki krevja, at tilflytaralandið er eitt góðkent skattaland, fyri at skattskyldan í 
Føroyum hjá viðkomandi kann halda uppat innan 4 ár frá fráflyting. 

Okkara meting av, hvørjar skattaskipanir kunnu metast sum góðkendar, stiðja seg at teim donsku 
reglunum á hesum øki. Hóskandi hevði tí verið, at Føroya Landsstýri í hesum sambandi ger kunngerð um, 
hvørji lond longu nú kunnu met-ast at lúka tær uppskotnu treytimar í § 1 nr. 2. 

Metingin fer annars at verða ein heildarmetan av skattaskipanini, og um skatting-in fer fram samsvarandi 
okkara høvuðsreglu um globalinntøkuskatting t.v.s. skatt-ing av inntøku eftir nærri reglum, uttan mun til 
hvaðani inntøkan stavar. 
 
 
 
Til § 14, stk. 3: 
Her verður gjørd tann broyting viðvíkjandi búðsuppgerðum, at tað verður ein føst skylda hjá búnum at 
lata skattavaldinum eina uppgerð yvir ogn og skuld við andlát saman við inntøkuuppgerð yvir inntøku 
hins deyða frá inntøkuársins byrjan til andlátið, ístaðin fyri sum nú, har búgvið bert hevur skyldu at lata 
hesar upplýsingar eftir umbøn frá skattavaldinum. 
 
Til § 29, nr. 10: 
Her verða tær heiðursgávur, ið føroyingar fáa sambært lóg nr. 475 frá 1. oktober 1945 um "erstatning til 
besættelsestidens ofre" gjørdar skattafríar. Broytingin verður fyrstu ferð galdandi fyri heiðursgávur 
útgoldnar í inntøkuárinum 1991. 
 
Til § 29, nr. 17: 
Tær peningagávur, ið fólk mangan savna saman og veita til persónar, sum av vanlukkuávum missa for-
syrgjara, eru, sum er, skattskyldugar veitingar. Her verður skotið upp, at gera veitingarnar skattafríar 
fyri móttakaran. Skattafrítøkan er treytað av, at veitingin er savnað inn millum eina breiðari fjøld av 
fólki, og at gávan bert er ein gáva, veitt sum hjálp til persón, sum hevur mist uppihaldara í samband við 
vanlukkutilburð, ella líknandi hendingar. Við uppihaldara er at skilja uppihaldaraevni. Álvarslig og long 
sjúkralega kann eisini koma undir hesa reglu, og eru slíkar umstøður tí eisini at líkna við vanlukku-
tilburðir eftir hesi grein. 
 
Til broytingarnar í §§ 63 og 64: 
Hesar broytingar bera í sær, at arbeiðsgevarar/ávísingarskyldugir nú skulu lata løntakara neyvari upplýs-
ing á lønarseðli um, hvat er eftirhildið í A-inntøkuni við ymiskum mótkrøvum, samstundis sum skatt-
gjaldarin annars skal hava nærri upplýsingar frá avrokningarstaðnum í samband við avrokningina av 
hvørjari A-inntøku og A-skatti. Her verður eina mest hugsað um, at tað skal verða gjørligt hjá skatt-
gjaldara at síggja, hvat A-inntøkan er, hvat er eftirhildið av arbeiðsgevara, forvunna upphædd, hvat 

verður trekt til frítíðarlønarkonto o.s.fr. Harvið skuldi verið betri møguleiki hjá tí einstaka at íylgt við í, 
hvat viðkomandi veruliga rindar í skatti av A-inntøkuni og hvørjar aðrar upphæddir eru eftirhildnar í løn 
hansara. 

Ásett er, at Landsstýrið kann gera nærri reglur viðvíkjandi sundurgreiningina, so at øll avrokn-
ingarstøð koma at geva Hknandi upplýsingar og á sama hátt. Broytingin fær gildi 1. januar 1993. 
 
 
Til § 63, stk. 4: 
Verandi skipan við útflýggjan av nummarprógvi til persónar, sum ikki búgva í Føroyum, og tí ikki eru 
skrásettir hjá fólkayvirlitinum í Føroyum, hevur havt nógvar trupulleikar við sær, við tað, at tað ikki 
hevur verið gjørligt at tryggja, at nummarprógvið bert varð nýtt sum ein fyribilsloysn, so leingi 
viðkomandi ikki búði í Føroyum. Mælt verður til at broyta ásetingina soleiðis, at sum meginreglu skulu 
persónar, ið fáa A-inntøku í/úr Føroyum verða skrásettir hjá fólkayvirlit-inum, so líkningarvaldið og 
arbeiðsgevarar kunnu nýta teirra skráseting har í samband við lønarávísing og skattaavrokning. 
Líkningarráðið kann tó í serligum førum lata persónar fáa eitt fyribils nummarprógv at nýta í samband við 
lønarflyting. Her verður eina mest hugsað um persónar, sum ikki eru í Føroyum, men hóast hetta fáa 
inntøku úr Føroyum, og so eisini persónar, ið bert steðga í Føroyum í stutt tíðarskeið. 
 
Til broytingarnar í §§ 75-80: 
Hetta eru alt broytingar til at framskunda líkningina, so avlopskattur og írestandi skattur kann verða fyrr 
viðgjørdur. 
Í § 76 verður tíðarfreistin fyri inngjalding av sjálvboðnum gjøldum framskund-að til 31. mars. 
I § 78 verður núverandi eykagjald uppá 9% í samband við írestandi skatt ásett til 6%. Irestandi skattur 
við eykagjaldi verður ásettur at falla til gjaldingar í trim-um javnstórum gjøldum, um upphæddin er yvir 
1.000 kr. og í einum gjaldi um upphæddin er 1.000 kr. ella minni. Forfallsmánaðirnir fyri álíkningar 
gjørdar áðrenn 1. mai verða settir til 1. mai, 1. juni og 1. juli við vanligari gjaldsfreist til 20. í mánað-
inum. í stk. 5 verður sama regla um gjalding av írestandi skatti, ið stavar frá álíkning, ið er gjørd eftir 1. 
mai ásett soleiðis, at eisini hesin írestandi skatturin fellur til gjaldingar í trimum javnstórum gjøldum, 
um upphæddin er yvir 1.000 kr. og í einum gjaldi, um upphæddin er 1.000 kr. ella minni. Forfalls-dagur 
verður fluttur samsvarandi álíkningini. 

Í § 79 verður endurgjaldið, ið verður latið sum ískoyti til avlopskatt, niðursett frá 9% til 6%. Sam-
stundis verður ásett, at av avlopskatti, ið kann sigast at stava frá peningi, ið er inngoldin sum sjálvboðið 
inngjald eftir § 76, verður einki endurgjald latið. Um afturgjaldingin av avlopsskatti er seinni enn 1. 
august í álíkningarárinum, verður latið eitt eyka ískoyti uppá 1% fyri hvønn byrjaðan mánað frá 1. 
august at rokna. 

§ 80 verður her dagførd, so dagfestingarnar samsvara við ta framskundaðu álíkningina, og sam-
stundis verður ásett, at írestandi skattur stavandi frá broyttari álíkning fellur til gjaldingar á líknandi hátt 
sum írestandi skattur annars. 

Somuleiðis verður møguligur avlopsskattur stavandi frá broyttari álíkning eisini afturgoldin skatt-
gjaldara samsvarandi reglunum um afturgjalding av avlopskatti annars. 
 
Til broytingarnar í §§ 120-120 m: 
Her verður skipanin við flyting av upplýsingum millum eitt nú peningastovnar og skattavaldið við P-
talinum býtt út við eitt raðtal. Upplýsingarskyldugi skal eftir uppskotinum útvega sær raðtal ella 
arbeiðsgevaratal frá Líkningarráð Føroya fyri tann einstaka kontohavaran, lántakaran og goymslu-
havaran, og verður hetta raðtal so at nýta, tá upplýsingarstaðið seinni skal lata líkningarvaldinum upplýs-
ingar til nýtslu íyri íyribilsskrásetingina, skattalíkningina og skattaeftirlitið. 

Landsstýrið ásetir við kunngerð, nær broytignarnar við raðtalsnýtsluni fáa gildi og ger annars nærri 
reglur fyri freist og mannagongd í samband við innlating av upplýsingunum frá tí upplýsingarskylduga. 

Í § 126 verður Landsstýrinum heimilað við nærri kunngerð at lata Líkningar-ráðnum heimildina til at 
áleggja dagligar sektir eftir kap. 12. 
 
 

Álit 
 
Løgtingsmáli nr. 101/1991: Broyting í løgtingslóg um landsskatt og kommunu-skatt. 
 
Málið er lagt fram av landsstýrinum tann 26. februar 1992 og eftir 1. viðgerð tann 17. mars 1992 beint 
í skattanevndina. 

Skattanevndin hevur viðgjørt málið. Undir viðgerðini hevur nevndin hildið fund við landsstýris-
mannin í skattamálum og við umboð fyri Líkningarráð Føroya. Somuleiðis hevur nevndin hildið fund 
við umboð fyri bankar og sparikassar. Eftir ynski hevur nevndin eisini hildið fund við persónar, sum 
fáa krígspensión. Hesin fundur snúði seg um uppskotnu reglumar um skatting av krígspensiónini og 
sømdargávuni. 

Nevndin hevur eisini fingið nøkur skriv. Í skrivi til nevndina hevur landsstýrið biðið nevndina um 
at gera eina broyting í § 63, stk. 1. Hetta er ein neyðug lógarteknisk broyting í sambandi við umsiting 
m.a. av nýggju arbeiðsloysistryggingarskipanini. Nakrir peningastovnar hava skrivað til nevndina og 
mótmælt, at víðkaða upplýsingarskyldan verður áløgd peningastovnunum. Nøkur feløg hava skrivað og 
mótmælt raðtalsskipanini. 

Nevndin hevur gjøgnumgingið og viðgjørt allar broytingamar. Men undir viðgerðini í nevndini 
hava serliga tveir spurningar verið nógv umrøddir. Hesir eru spurningarnir um eina raðtalsskipan og um 
upplýsingarskylduna mótvegis skattgjaldarunum. Hesir báðir spurningarnir fingu eisini størstu umrøðuna 
á fundinum við landstýrismannin og líkningarráðið og á fundinum við peningastovnarnar. 

Landsstýrismaðurin og líkningarráðið søgdu, at raðtalsskipanin vil fremja eina effektivari og 
neyvari álíkning, og at skipanin eisini vil føra til eina munandi sparing í skattaumsitingini. Tann víð-
kaða upplýsingarskyldan førir við sær, at skattgjaldararnir fáa fleiri upplýsingar, við tí úrsliti at talið av 
fyrispurningum til skattavaldið minkar munandi. Hetta merkir eisini eina sparing í skattaumsitingini. 

Umboðini fyri bankar og sparikassar tóku ikki undir við raðtalsskipanini. Um-boðini søgdu seg 
einki hava ímóti, at upplýsingarksyldan verður víðkað, men dugdu ikki at skilja, hví henda skylda skal 
áleggjast peningastovnunum. Um-boðini fyri stovnamar hildu, at upplýsingarskyldan eigur at áleggjast 
skattavaldi-num og vístu á, at verður hendan áløgd peningastovnunum fer hetta at geva stovn-unum nógv 
eykaarbeiði og harvið eisini stórar eykaútreiðslur. 

Undir viðgerðini hevur nevndin býtt seg í tveir meirilutar og tveir minnilutar. 
Ein meiriluti (Vilhelm Johannesen, Eyðun Viderø og Jørgen Niclasen) mælir til, at § 63, stk. 1 

verður orðað soleiðis: Áðrenn A-inntøka verður goldin skattgjaldara, skal A-skattur avroknast í upp-
hæddini og ávísingarskyldugi skal av-rokna arbeiðsgevaragjald til arbeiðsloysisstryggingina. Hann, 
hvørs vegna A-inntøka verður útgoldin (hin ávísingarskyldugi), skal gjalda A-inntøkuna og arbeiðs-
gevaragjald til arbeiðsloysistryggingina inn til eitt av landsstýrinum góðkent avrokningarstað. Avrokn-
ingarstaðið avroknar A-skatt, og flytur hann til landskassan og avroknar arbeiðsgevaragjald til arbeiðs-
loysistryggingina, meðan restupphæddin verður útgoldin tí ávísingarskylduga. Avrokning av A-inntøku 
sambært § 60, stk. 1 nr. 8 áliggur tí, sum fær arbeiði gjørt. Avrokningarstaðið hevur skyldu til mótvegis 
skattgjaldaranum at gera eina gjølla sundurgreinan av, hvat verður eftirhildið í hvørjari A-inntøku. 

Landsstýrið kann áseta nærri reglur um sundurgreiningina. Eisini mælir meiri-lutin til í § 76 at 
broyta 31. mars 1992 til 15. apríl 1992 bert viðvíkjandi 1992. 

 
Samsvarandi hesum setir meirilutin fram soljóðandi: 

broytingaruppskot 
 

til 
 

uppskot landsstýrisins 
 
1) § 63, stk. 1 verður orðað soleiðis: "Áðrenn A-inntøka verur goldin skattgjaldara, skal A-skattur av-
roknast í upphæddini og ávísingar-skyldugi skal avrokna arbeiðsgevaragjald til arbeiðsloysistrygging-ina 
smb. løgtingslóg nr. 16 frá 10. mars 1992 um arbeiðsloysistrygging og arbeiðsávísing. Hann, hvørs 
vegna A-inntøka verður útgoldin (hin ávísingarskyldugi), skal gjalda A-inntøkuna og arbeiðsgevara-
gjald til arbeiðsloysistryggingina inn til eitt av landsstýrinum góðkent avrokningarstað. Avrokningar-
staðið avroknar A-skatt og flytir hann til landskassan og avroknar arbeiðsgevarargjald til arbeiðsloys-
istryggingina, meðan restupphædd-in verur útgoldin tí ávísingarskylduga. Avrokning av A-inntøku sam-
bært § 60, stk. 1 nr. 8 áliggur tí, sum fær arbeiðið gjørt. Avrokningarstaðið hevur skyldu til mótvegis skatt-
gjaldararnum at gera eina gjølla sundurgreinan av, hvat verður eftir-hildið í hvørjari A-inntøku.  

Landsstýrið kann áseta nærri regl-ur um sundurgreiningina. 
 
 
Sami meiriluti mælir til at gera tað broyting í gildisásetingini viðvíkjandi pkt. 10, at fyri 1992 fær reglan 
gildið frá 15. apríl, men annars framyvir 31. mars í tí ári sum líknað er. 

Viðvíkjandi pkt. 5: § 63, stk. 1 verður í gildisreglini í § 2 at tilskila at ásetingin frá byrjan til og 
við reglini: "sum fær arbeiði gjørt" verður gildisreglan sett til 1. juni 1992 og restin av greinini sum 
byrjar við: "Avrokningarstaðið" fær gildið frá 1. januar 1993. 
 
Samsvarandi hesum setir meirilutin fram soljóðandi: 
 

broytingaruppskot 
 

til 
 

uppskot landsstýrisins 
 
1)   Í § 2 verður gjørdar hesar broytingar:  
"Víðvíkjandi punkt 10: § 76 verður "31. mars 1992" broytt til "15. apríl 1992, annars framyvir 31. mars". 
 
2)   Í § 2 verða gjørdar hesar broytingar: Viðvíkjandi punkt 5: § 63, stk. 1 frá byrjan til og við orðingin 
ið endar við "sum fær arbeiði gjørt" verður settí gjldi 1. juni 1992 meðan restin av stk. 1 verður sett í 
gildi 1. januar 1993.  
 
 
Annars verður tikið undir við uppskoti landsstýrisins. 

Minnilutin (Lasse Klein) ger vart við, at fíggjarliga støðan hjá fólki gerst alsamt tmplari. Heiri 
eru tey, sum mugu rýma frá húsi og heimi orsakað av tvingsilssølum, og uppaftur størri partur er hóttur so 
álvarsamt, at tað bert er ein spurningur, nær hús teirra fara sama veg, umframt hetta er arbeiðsloysið 
eisini økt munandi ta seinastu tíðina, og øll tekin eru um, at tað gerst truplari og truplari hjá fleiri 
familjum at fáa endarnar at røkka saman. 

Ágangurin móti teimum, sum eiga egin hús, orsakað av m.a. rentuútreiðslum og skuldarrent-
um, minking av ognarvirðum ger, at fólk hava fingið alt fleiri trupulleikar at dragast við. Tá ið so 

hugsað verður um at selja egnan bústað fyri at keypa annan bústað fyri rímuliga upphædd, er søluvirðið 
á bústaðnum lækkað munandi niður um samlaðu lánsupphæddina. 

Alt í alt er hetta stig fyri stig í ferð við at máa støðið undan tí náttúrliga politikki, ið hevur havt 
breiða undírtøku; at tað, at spara upp til og eiga egnan bústað, er gott og mennandi bæði fyri tann ein-
staka og samfelagið. 

Endamálið má verða, at fólk sleppa undan at merkja ótryggleika, tá talan er um egnan bústað. 
Løgtingið eigur at viðvirka soleiðis, at trýstið á egnan bústað ikki økist uppaftur meira, men heldur miða 
eftir, at førdur verður ein politikkur, sum lættir um trýstið hjá fólki og tryggjar umstøðumar hjá fólki, ið 
eigur egnan bú-stað. 

Í Danmark er nú fjórði hvør húsaeigari "insolventur", t.v.s. at skuldin er størri enn virðið á húsi-
num. í Føroyum finnast eingi slík hagtøl, men øll tekin eru um, at Føroyar skjótt nærkast somu støðu. 

Tað almenna ger beinanvegin vart við seg, tá privatar ella hálvalmennir stovnar og fyritøkur koma 
illa fyrí. Eisini tá talan er um fyritøkur, sum hava stóran týdn-ing fyri eina ávísa bygd ella oyggj. Tann 
einstaka familjan má kunna krevja eina líka góða og skjóta viðgerð, tá talan er um so grundleggjandi 
virðir, sum tað er at hava egnan bústað og tak yvir høvdið. Ein tryggleiki, sum er av avgerandi týd-ningi 
fyri familjutrivnaðin, eigur at hava líka stóran týdning fyri samfelagið, sum týðandi vinnugreinir og lokal 
áhugamál. 

Hetta er eisini orsøkin til, at minnilutin (Lasse Klein) mælir til, at løgtingslógin um landsskatt og 
kommunuskatt verður brúkt til at hjálpa trongstøddum húsa-eigarum til at varðveita egnan bústað, og tí 
verður sett fram soljóðandi: 
 

uppskot 
 

til 
 

samtyktar 
 
1) Álagt verður landsstýrinum umframt rentufrádráttin upp á 42% at skipa fyri einum hóskandi "botn-
frádrátti" fyri øll sethús, sum eru bygd í tíðarskeiðnum 1987 - 1992. 
2) Álagt verður landsstýrinum somuleiðis at taka upp samráðingar, um at lætta um hjá fólki, sum hava 
sett seg í búgv í tíðarskeiðnum 1987 - 1992. 
 
Broytingarnar, sum gjørdar vórðu í løgtingslógini um landsskatt og kommunu-skatt í 1991, førdu "ávísar" 
óhepnar fylgjur við sær, t.d. fingu fólk, sum ikki áttu egnan bústað, ikki møguleika fyri frádrátti av rentu-
útreiðslum upp á 42%, heldur ikki tey, sum t.d. innrættaðu kjallaraíbúðir hjá eitt nú foreldrum sínum, hetta 
held-ur minnilutin (Lasse Klein) vera sera óheppið og setir tí fram soljóðandi: 
 

uppskot 
 

til 
 

samtyktar 
 
Álagt verður landsstýrinum at gera broytingar í løgtingslógini um landsskatt og kommunuskatt, sum 
loyva ungum hjúnum ella einstaklingum, sum innrætta kjallaraíbúðir hjá foreldrum ella øðrum, loyvi til 
rentufrádrátt upp á 42% av rentuút-reiðslunum. 

Í teimum førum, har lógarteksturin er ógreiður, verður í fleiri førum skotið upp, at heimilað 
líkningarmyndugleikanum tíl at víkja frá, tá ávís viðurskifti vísa o.s.fr. 

Hetta heldur minnilutin (Lasse Klein) vera sera óheppið og ger fyrst og fremst støðuna hjá skatta-
brogarunum ógreiða og síðani líkningarmyndugleikunum, og tí eigur tað í hvørjum einstøkum føri at 
standa heilt greitt í lógartekstinum, hvørjar møguleikar, skattaborgarin hevur innan fyri galdandi lóggávu. 

Í 1991 segði landsstýrið í viðmerkingunum til lógarbroytingar, sum tá vórðu gjørdar, at tey 
uppskotini vóru fyrsta stigið til eina grundleggjand broyting av allari skattaskipanini. Tá ið so spurt varð, 
hvat næsta stigið varð, var ikki møguligt at fáa nakað nøktandi svar. Heldur ikki undir hesi viðgerðini 
hevur verið møguligt at fingið landsstýrið at avdúka, hvørjar grandleggjandi broytingar skulu gerast. Men 
fer næsta stigið í broytingunum av skattalógunum at taka burtur verandi fyrimunir, soleiðis sum líkt er til, 
verður gleðin sera stokkut. 

Annars vísir minnilutin (Lasse Klein) til viðmerkingar sínar í sambandi við skrásetingartalið, 
sum umfatar greinimar 27-35 aðrastaðni. 

Til hinar greinirnar setir minnilutin einki uppskot fram, men tekur støðu í ting-salinum. 
 
 



 
Løgtingslóg nr. 77 frá 10. mars 1992 

um 
broyting í løgtingslóg um landsskattog kommunuskatt 

 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1, 
Í løgingslóg nr. 86 frá 1. september 1983 um 
landsskatt og kommunuskatt verða gjørdar 
hesar broytingar: 
 
1) Í § 2 verður sum nýtt litra j) sett: 
”hava inntøku av slíkum slag, sum í § 60, stk. 
1, nr. 1 umrøtt, og sum stavar frá virksemi um-
borð á skipi, skrásett við heimstaði í Føroyum. 
Skip, sum eru skrásett við heimstaði í Dan-
mark. Grønlandi ella øðrum landi, verða javn-
mett við skip, sum eru skrásett við heimstaði í 
Føroyum, um tey við ongari manning verða 
leigað av føroyskum reiðaravirki til ferða-
fólka- og/ ella farmaflutning. Skip, skrásett 
við heimstaði í Føroyum, sum við ongari 
manning verða leigað til reiðaravirki í Dan-
mark, Grønlandi ella øðrum landi til ferða-
fólka- og/ella farmaflutning, verður ikki mett 
sum skip, skrásett við heimstaði í Føroyum.« 
 
2) Sum nýggj § 63 a verður sett: 
»Av tí løn, frítíðarløn, samsýning v.m. jbr. § 
60, ið ein persónur, búfastur í Føroyum, ella 
eitt partafelag, íognarfelag, partsreiðarí, annar 
felagsskapur ella felag, skrásett í Føroyum 
og har veruliga leiðslan hevur høvuðssæti í 
Føroyum, rindar fyri tænastu umborð á skipi, 
skrásett í Føroysku Altjóða Skipaskránni FAS, 
verður borið reiðaravirkinum aftur so sum 
ásett í hesi grein. 
Stk. 2. Einaferð um mánaðin ger Líkningarráð 
Føroya upp útgjaldingarnar hjá tí einstaka 
reiðaravirkinum, sum tað hevur goldið gjøg-
num afturhaldsskipanina farna mánað fyri 
tænastu umborð á skipi, skrásett í FAS, og 

sum kemur undir ásetingarnar í stk. 1. Føroya 
Gjaldstova flytir síðani síðst í mánaðinum tað 
ásetta prosentið av útgjaldingunum reiðara-
virkinum aftur. 
Stk. 3. Árliga afturberingin eftir stk. 1 verður 
roknað við atliti til skattaprosentið undanfarna 
inntøkuár hjá teimum løntakarum, ið sama 
inntøkuár fingu inntøku umborð á skipum, ið 
koma undir ásetingarnar í stk. 1.  
Stk. 4. Líkningarráð Føroya lýsir í kunngerð í 
seinasta lagi 1. november afturberingarpro-
sentið galdandi fyri komandi inntøkuár. Aftur-
beringarprosentið fyri inntøkuárini 1992 og 
1993 verður 28%. 
Stk. 5. Føroya Landsstýri kann við kunngerð 
áseta nærri reglur fyri skip, sum koma undir ta 
í stk. 1 nevndu skipan. 
Stk. 6. Líkningarráð Føroya kann áseta nærri 
reglur fyri afturberingina sbrt. hesi grein.” 
 
3) Sum nýggj § 83 a verður sett: 
»Afturberingin sambært § 63 a verður borin 
av landskassanum og kommununum í sama 
lutfalli, sum skatturin annars og verður drigin 
frá avrokningini av skattinum til kommur-
nnar innan avrokning eftir § 83.  
Stk. 2. Samlaði partur kommununnar av aftur-
beringni eftir stk. 1 verður borin av øllum 
kommunum lutfalsliga eftir skattinum í sein-
asta álíknaða ári. Lutfallið verður roknað tann 
1. november í álíkningarárinum og er enda-
ligt.” 
 
§ 2. 

Henda lóg kemur í gildi dagin eftir, at hon er 
kunngjørd. 

Tórshavn, 10. mars 1992 
Atli P. Dam (sign.) 

løgmaður 
/Sv. Aage Ellefsen (sign.) 

 
 
 
 

53/1991 Broyting í løgtingslóg um landsskatt og 
kommunuskatt 

 
Uppskot 

 
til 
 

Løgtingslóg um broyting í løgtingslóg um landsskatt og kommunuskatt. 
 
 
§1. 
í løgtingslóg nr. 86 frá 1. september 1983 um landsskatt og kommunuskatt verða gjørdar hesar broyt-
ingar: 
 
1) Í § 2 verður sum nýtt litra j) sett:  
"hava inntøku av slíkum slag, sum í § 60, stk. 1, nr. 1 umrøtt, og sum stavar frá virksemi umborð á 
skipi, skrásett við heimstaði í Føroyum. Skip, sum eru skrásett við heimstaði í Danmark, Grønlandi ella 
øðrum landi, verða javnmett við skip, sum eru skrásett við heimstaði í Føroyum, um tey við ongari 
manning verða leigað av føroyskum reiðaravirki til ferðafólka og/ella farmaflutning. Skip, skrásett við 
heimstaði í Føroyum, sum við ongari manning verða leigað til reiðaravirki í Danmark, Grønlandi 
ella øðram landi til ferðafólka og/ ella farmaflutning, verður ikki mett sum skip, skrásett við heimstaði í 
Føroyum. 
 
2) Sum nýggj § 63 a verður sett: 
"Av tí løn, frítíðarløn, samsýning v.m., jbr. § 60, ið ein persónur, búfastur í Føroyum, ella eitt partafelag, 
íognarfelag, partsreiðarí, annar felagsskapur ella felag, skrásett í Føroyum og har veruliga leiðslan 
hevur høvuðssæti í Føroyum, rindar fyri tænastu umborð á skipi, skrásett í Føroysku Altjóða Skipa-
skránni FAS, verður borið reiðaravirkinum aftur, so sum ásett í hesi grein. 
Stk. 2. Einaferð um mánaðin ger Líkningarráð Føroya upp útgjaldingarnar hjá tí einstaka reiðara-
virkinum, sum tað hevur goldið gjøgnum afturhaldsskipanina farna mánað fyri tænastu umborð á skipi, 
skrásett í FAS, og sum kemur undir ásetingarnar í stk. 1. Føroya Gjaldstova flytir síðani síðst í mánað-
inum tað ásetta prosentið av útgjaldingunum reiðaravirkinum aftur. 
Stk. 3. Árliga afturberingin eftir stk. 1 verður roknað eftir miðalskattaprosentinum undanfarna inn-
tøkuár hjá teimum løntakarum, ið sama inntøkuár fingu inntøku umborð á skipum, ið koma undir 
ásetingarnar í stk. 1. 
Stk. 4. Líkningarráð Føroya lýsir í kunngerð í seinasta lagi 1. november afturberingarprosentið galdandi 
fyri komandi inntøkuár. Afturberingarprosentið fyri inntøkuárini 1992 og 1993 verður 28%. 
Stk. 5. Føroya landsstýri kann við kunngerð áseta nærri reglur fyri skip, sum koma undir ta í stk. 1 
nevndu skipan. 

Stk. 6. Líkningarráð Føroya kann áseta nærri reglur fyri afturberingina sbrt. hesi grein." 
 
3) Sum nýggj § 83 a verður sett: 
"Afturberingin sambært § 63a verður borin av landskassanum og kommununum í sama lutfalli, sum skatt-
urin annars og verður drigin frá avrokningini av skattinum til kommunumar innan avrokning eftir § 
83. 
Stk. 2. Samlaði partur kommununnar av afturberingini eftir stk.l verður borin av øllum kommunum 
lutfalsliga eftir skattinum í seinasta álíknaða ári. Lutfallið verður roknað tann 1. november í álíkning-
arárinum og er endaligt." 
 
§2. 
Henda lóg kemur í gildi dagin eftir, at hon er kunngjørd. 
 
 
Viðmerkingar 
 
Ætlan landsstýrisins er at seta á stovn eina føroyska altjóða skipaskrá, nevnd FAS, eins og granna-
londini hava gjørt. Hetta heldur landsstýrið vera neyðugt, um føroysk farma og ferðaskip skulu kunnu 
gera seg galdandi í altjóða kapping. 
  Skotið verður tí upp at broyta skattalógina soleiðis, at ávíst prosent av teirri hýru, sum verður latin fyri 
arbeiði, sum er gjørt umborð á skipi, skrásett í FAS, verður afturborið avvarðandi reiðaravirki, uttan at 
afturberingin skal tengjast at skattaútrokningini fyri hvønn einstakan persón, men í staðin sum eitt árliga 
ásett prosent, útroknað eftir miðalskattaprosentinum hjá manningunum, ið undanfarna ár høvdu 
lønarinntøku, fyri tænastu umborð á skipum, skrásettum í FAS. 

Afturberingin verður eftir uppskotinum at flyta reiðaravirkinum einaferð um mánaðin, síðst í mán-
aðinum aftan á uppgerðina, t.v.s. allar útgjaldingar frá tí einstaka reiðaravirkinum verða uppgjørdar sum 
ein mánaðarlig pulja. T.d. fara útgjaldingarnar fyri august mánaða vanliga at verða uppgjørdar í fyrstu 
viku av september. Síðan skal uppgerðin fráboðast Gjaldstovuni, og Føroya gjaldstova fer so síðst í 
september at flyta reiðaravirkinum afturberingina fyri august mánað. 

Við hesi skipan slepst undan teim trupulleikum, ið kunnu standast av, at manningin hevur ymisk 
skattlig viðurskifti og harav fylgjandi ójavna í afturberingini. 
   Reiðaravirkini fara eftir uppskotinum øll at fáa sama prosentpart av útgoldnum lønum afturbornan. 
Munurin fer bert at verða í krónutali alt eftir, hvussu nógva løn hvørt einstakt reiðaravirki hevur 
útgoldið. 

Av tí at 1992 er fyrsta inntøkuárið, skipanin er ætlað at virka, er eftir lógaruppskotinum neyðugt at 
áseta prosentið fyri 1992 og 1993 saman við lógarappskotinum, tí fyritreytimar fyri tí uppskotnu útrokn-
ingini av afturberingarprosentinum, eru ikki til staðar fyrr enn í nov. 1993. Afturberingarprosentið fyri 
1992 og 1993 má tó ásetast eftir somu prinsippum, sum í uppskotinum ásett fyri komandi ár, t.v.s. út frá 
einum miðalskattaprosenti frá 1990 og 1991. 

Uppskotið leggur upp til, at afturberingin skal berast av landi og kommunum í felag í mun til 
samlaða skattin. Ætlanin er, at afturberingin skal berast av landi og kommunum, sum vanliga lutfallið í 
skattinum hjá landi og kommunum er, tað vil í løtuni siga, umleið 60% verða borin av landinum og 
umleið 40% av kommunum. Kommununnar partur av afturberingini skal verða borin av øllum 
kommunum í felag, býtt lutfalsliga eftir skattinum. Hervið kann sleppast undan, at ein lítil kommuna, ið 
hevur størsta partin av síni inntøku av skatti frá løntakarum, ið fáa inntøku frá skipi, ið kemur undir FAS 
skipanina, nærum missir allar ínntøkurnar. Um allar kommunurnar bera kostnaðin av afturberingini í 
felag, fer afturberingin ikki at "merkjast" so ójøvn og fíggjarliga tung, sum tá ein einstøk kommuna kundi 

mist nærum alla sína inntøku, um tað bert vóru kommunur, ið høvdu løntakara við "FASinntøku", ið 
skuldi bera afturberingina saman við landinum. 

Kommununnar partur av afturberingini verður borin av kommunum eftir teirra lutfalsliga býti av 
skattinum í tí ári, ið afturberingarprosentið eisini er roknað eftir, t.v.s. altíð forskotið tvey ár. 
 
 
Viðmerkingar til tær einstøku greinarnar 
 
Í § 2 verður við nýggjum litra j) inntøka frá FAS skrásettum skipum tikin við sum avmarkað skatt-
skyldug inntøka hjá persónum, sum ikki búgva í Føroyum. 

Í § 63 a verður heimild til at bera reiðaravirkinum aftur ávíst prosent av útgoldnu hýrani fyri skip, 
skrásett í FAS. 

Í stk. 2 verður ásett, at berast skal aftur hvønn mánað. 
Í stk. 3 verður ásett, at afturberingarprosentið verður ásett ájavnt við miðalskattaprosent av inntøku-

num hjá løntakarunum, sum árið frammanundan hava havt inntøkur fyri tænastur umborð á føroyskum 
skipi, skrásett í FAS. 

Stk. 4 setir freistina fyri ásetingini av afturberingarprosentinum fyri komandi árið. Freistin verður 
sett, so at líkningin kann verða liðug, tí tástani eru tølini til útroknan av miðalskattaprosentinum til taks. 
Síðan verður ásett í stk. 5, at Føroya landsstýri kann áseta nærri reglur fyri, hvørji skip kunnu koma undir 
skipanina, her verður t.d. hugsað um, hvørjar treytir verða settar viðvíkjandi stødd á skipi, hvar tað kann 
sigla, eigaraviðurskifti o.s.fr. Hetta verður neyðugt, fyri við vissu at kunna siga, hvør hevur rætt til ta 
uppskotnu afturberingina. 

Í stk. 6 verður ásett, at Líkningarráð Føroya fær heimild til at áseta í kunngerð nærri reglur fyri 
afturberingini eftir § 63 a. Her verður einamest hugsað um reglur fyri skráseting av teimum reiðara-
virkjum, ið rætt eiga til afturbering og krav til próvførslu og sannan av tí manntali, sum erunrfatað av 
skipanini, (mynstringarlistar o. 1.) 

Í øðrum altjóða skipaskráum er meira vanligt, at manningin rindar ikki skatt til flagglandið, men í 
staðin fær eína løn svarandi til eina nettoløn aftaná, at skattur er frádrigin. Við teirri skipan, sum her er 
skotin upp, har manningin rindar skatt sum vanligt, men afturberingin verður til reiðaravirkið, er neyðugt 
at tryggja sær, at reiðaravirkið annaðhvørt fellur inn undir §§ 1 ella 2 í skattalógini, t.v.s. antin er 
skrásett í Føroyum, og harvið er undir fullari skattskyldu, ella hevur fast rakstrarstað f Føroyum, og 
harvið verður skattskyldugt av tí partinum av virkseminum, ið fer fram í Føroyum. 

Her skal eisini verða víst á, at eftir lógaruppskotinum til FAS, kunnu skip skrásetast samb. § 1 í 
sjólógini sum føroysk skip. § 1 í sjólógini setir treytir millum annað til ríkisborgararætt og leiðslu, og at 
útlendsk feløg skulu vísa á ein umboðsmann, sum kann taka ímóti boðum ella stevning eigarans 
vegna, men einki verður sagt um, hvar leiðslan skal hava sæti sítt. 

Í tí tvískattasáttmála, sum Føroyar hava gjørt við onnur lond stendur: "Inntøka, sum eitt virki, ið er 
heimahoyrandi í einum sáttmálabundnum ríki, hevur av skipa ella loftferðslurakstri í altjóða sam-
ferðslu, kann bert verða skattað í tí sáttmálabundna ríkinum, har sum verðuliga leiðslan hevur sæti". 

Tí eigur at verða ansað eftir, at annað land ikki fer við skattinum hjá manningini, meðan reiðaravirkið 
fær afturberingina. 

Tí er sett í § 63 a, at treytin fyri at fáa afturberingina er, at reiðaravirkið antin er skrásett í Føroyum, 
ella hevur fast rakstrarstað í Føroyum. 

Í § 2 verður ásett, at lógin fær gildi fyrstu ferð fyri inntøkuárið 1992, t.v.s. fyri inntøkur, útgoldnar frá 
1. januar 1992 og framyvir. 

Álit 

 
 
í 

Løgtingsmáli nr. 53/1991: Broyting í løgtingslóg um landsskatt og kommunuskatt. 
 
Málið er lagt fram av landsstýrinum tann 5. december 1991. Málið varð viðgjørt saman við tingmálunum 
nr. 55: Føroysk altjóða skipaskrá, 52: Broyting í løgtingslóg um áseting av skatti til landskassan, 54: 
Broytingar í løgtingslóg um manning av skipum og 56: Broytingar í løgtingslóg um sjóvinnu, sum eftir 
1. viðgerð 10. december 1991 øll vórðu beind í ídnaðarnevndina. Víst verður til viðmerkingarnar í 
álitinum í máli nr. 55: Føroysk altjóða skipaskrá. 

Nevndin hevur undir viðgerðini býtt seg í ein meiriluta og ein minniluta. 
Meirilutin (Olaf Olsen, Frank Davidsen, Jóannes Dalsgaard og Finnbogi Arge) mælir til at samtykkja 

uppskot landsstýrisins, tí við teirri broyting, at tá tað ikki er heilt samsvar í lógartekstinum millum stk. 
3 og stk. 4 í § 1, punkt. 2, verður sett fram soljóðandi: 
 

 
broytingaruppskot 

 
til 

 
Í § 1, punkt. 2, stk. 3, verður í staðin fyri orðini: "eftir meðalskattaprosentinum" sett: "við atliti til 
skattaprosentið". 
 
Minnilutin (Asbjørn Joensen) tekur ikki undir við málinum, setir einki uppskot fram. 
 
 



 
 

Løgtingslóg nr. 89 frá 5. juni 1992 
um 

broyting í løgtingslóg 
um landsskatt og kommunuskatt 

 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1. 
Í løgtingslóg nr. 86 frá 1. september 1983 um 
landsskatt og kommunuskatt verða gjørdar hes-
ar broytingar: 
 
1) § 2, stk. 1, litra g verður orðað soleiðis: 
"fáa vinningsbýti úr Føroyum ella rentu, sum 
verður skattað sambært løgtingslóg um rentu-
skatt." 
 
2) Í § 25, nr. 3 verður "Løgtingslóg nr. 4 frá 26. 
mars 1953," broytt til: "løgtingslóg um rentu-
skatt". 
 
3) Í § 33, nr. 1, nr. 1 c) og § 46, stk. 3, 4 og 6 
verður "løgtingslóg nr. 4 frá 26. mars 1953 um 

inntøkuskatt av rentum av  innistandandi pen-
ingi í føroyskum bankum og sparikassum við 
seinni broytíngum" broytt til: "løgtingslóg um 
rentuskatt". 
 
4) § 154, stk. 3 verður orðað soleiðis: "Hevur 
persónur, sum er skattskyldugur eftir § 1 í hesi 
lóg, fingið løn fyri tænastu á einum donskum 
skipi, ið er skrásett í donsku altjóða skipaskrá-
setingini, lækkar samlaði inntøkuskattur hansara 
við 97% av teirri upphædd, sum lutfalsliga fellur 
á hesa lønarinntøku." 
 
§ 2.  
Henda lóg fær gildi 1. juli 1992, tó at reglan í § 
1, pkt. 4 verður galdandi fyri inntøkuárið 1992. 

 
 
 

Tórshavn 5. juni 1992 
Atli P. Dam (sign.) 

løgmaður 
/ J. Sundstein (sign.) 

 

173/1991. Broyting í løgtingslóg um landsskatt og 

kommunuskatt 

 

Uppskot 
 
Løgtingslóg um broyting í løgtingslóg um landsskatt og kommunuskatt. 

§1. 
 
Í løgtingslóg nr. 86 frá 1. september 1983 um landsskatt og kommunuskatt verða gjørdar hesar broyt-
ingar: 
 
1) § 2, stk. 1, litra g verður orðað soleiðis: 
"fáa vinningsbýti úr Føroyum ella rentu, sum verður skattað sambært løgtingslóg um rentuskatt." 
 
2) Í § 25, nr. 3 verður "Løgtingslóg nr. 4 frá 26. mars 1953," broytt til: "løgtingslóg um rentuskatt". 
 
3) Í § 33, nr. 1, nr. 1 c) og § 46, stk. 3, 4 og 6 verður "løgtingslóg nr. 4 frá 26. mars 1953 um inntøku-
skatt av rentum av  innistandandi peningi í føroyskum bankum og sparikassum við seinni broytíngum" 
broytt til: "løgtingslóg um rentuskatt". 
 
4) § 154, stk. 3 verður orðað soleiðis: "Hevur persónur, sum er skattskyldugur eftir § 1 í hesi lóg, fingið 
løn fyri tænastu á einum donskum ella norskum skipi, ið er skrásett í donsku ella norsku altjóða skipa-
skrásetingini, lækkar samlaði inntøkuskattur hansara við 95% av teirri upphædd, sum lutfalsliga fellur á 
hesa lønarinntøku." 
 
§2.  
Henda lóg fær gildi 1. juli 1992. 
  

Viðmerkingar: 

 
Fyriliggjandi uppskot til broyting av løgtingslóg um landsskatt og kommunuskatt eru broytingar tengdar 
at uppskoti landsstýrisins til nýggja rentuskattalóg. 
    Við lógarbroytingunum verður skotið upp at gera rentu av innistandandi peningi í føroyskum pen-
ingastovnum og postgiro til inntøku, ið førir til avmarkaða skattskyldu fyri móttakara, sum annars ikki 
er skattskyldugur í Føroyum eftir § 1 í skattalógini. 
    Tað verður mett at vera eyðsýnt, at vit í so stóran mun sum gjørligt eiga at hava rættin til skatting av 
inntøkum úr Føroyum, og er tað tí natúrligt, at rætturin til at skatta innistandandi pening er í Føroyum. 
Her má tó havast í huga tær tvískattaavtalur Føroyar hava við onnur lond, og sum í ávísum førum verða 
avgerðandi fyri, í hvørjum landi tílík rentuinntøka skal skattast, alt eftir, hvar rentumóttakari sambært 
hesum sáttmála verður mettur at vera heimahoyrandi. 
   Til § 2: § 2, litra g verður her broytt til umframt at umfata vinningsbýti úr Føroyum, til eisini at umfata 
rentu av innistandandi peningi í føroyskum peningastovnum og postgiro. 
   Pkt. 2. og pkt. 3.: Í pkt. 2 og 3 verða tær verandi lógarávísingarnar til verandi rentuskattalóg broyttar 
til at vera ávísingar til tí uppskotnu rentuskattalógina. 
   § 154, stk. 3 verður broytt soleiðis at persónar, sum hava inntøku undir DIS-ella NlS-skipanini, nú ikki 
fáa 100% av skattinum endurgoldnan, men í staðin 95%. 
 
 



 
 

Løgtingslóg nr. 191 frá 28. desember 1992 
um 

broyting í løgtingslóg um landsskatt og kommunuskatt. 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 1  
 
§ 1. 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða hesar broytingar gjørdar:  
 
1) § 1, nr. 6 verður orðað soleiðis: 
»Fulla skattskyldan hjá persóni, sum er settur í 
skatt eftir reglunum í nr. 5, fellur tó burtur frá tí 
degi, viðkomandi persónur við sýndum skjølum 
kann sanna at vera búsitandi uttanlands og at 
vera settur í inntøkuskatt í øðrum landi, Dan-
mark ella Grønlandi, eftir reglum, ið galda fyri 
búsett har, jbr. nr. 2 í hesi grein.” 
 
2) § 2, litra g verður orðað soleiðis.: 
»fáa vinningsbýti úr Føroyum” 
 
3) Í § 2, stk. 1 verður sum nýtt litra k sett: 
»Fáa rentu, sum verður skattað sambært løg-
tingslóg um rentuskatt. Henda regla er bert gald-
andi fyri persónar og deyðsbúgv.” 
 
4) Í § 3 verður sum nýtt stk. 4 sett: 
»Landsstýrið kann við kunngerð áseta nærri 
reglur viðvíkjandi veiting av skattafrælsi eftir 
stk. 2 og 3 í hesi grein.” 
 
5) § 25, nr. 3 verður orðað soleiðis: 
»renta ella vinningur av skuldarbrøvum, parta-
brovum og øðrum virðisbrøvum, av útistandandi 
fíggjarkrøvum og av útlæntum peningi tó ikki 
vinningsbýti frá partafeløgum, lutafeløgum o.ø. 
skrásett í Føroyum, jbr. § 1, nr. 8-15 í hesi 
løgtingslóg, og renta, sum likamligir persónar 
og deyðsbúgv fáa av peningi innistandandi í før-
oyskum peningastovnum og postgiro, og sum 
verður skattað sambært løgtingslóg um rentu-
skatt, smbr. tó § 5, stk. 6 í hesi løgtingslóg.” 

 
6) § 29, nr. 13 verður orðað soleiðis: 
»ellisviðbót eftir § 10, persónlig viðbót eftir § 
14 og hjálpar-, røktar- og avlamisviðbót eftir § 
16 í lóg nr. 58 frá 15. mars 1967 um fólkapen-
sjón við seinni broytingum, avlamisgjøld eftir § 
4, stk. 2, hjálpar- og røktarviðbót eftir § 11, per-
sónlig viðbót eftir § 15, avlamisveiting, hjálpar- 
og røktarviðbót hartil eftir § 16, veitingar eftir 
§§ 31 og 32 og avlamisviðbót og hjálparviðbót 
eftir § 45 í lóg nr. 55 frá 15. mars 1967 um av-
lamispensjón við seinni broytingum og veitingar 
eftir §§ 9, 15, 16, 17 og 18 og persónligar við-
bøtur eftir § 13, stk. 2 og § 29, stk. 2 í lóg nr. 56 
frá 15. mars 1967 um almenna forsorg við seinni 
broytingum.« 
 
7) Í § 30, stk. 1 verður »20%« broytt til: »35%«. 
 
8) Í § 31, stk. 1 verða orðini: »skal frá inntøkuni 
verða drigin rakstrarkostnaður, t.e.« broytt til: 
»skal frá inntøkuni verða drigin rakstrarkostnað-
ur, tó ikki rakstrarkostnaður, ið persónar skatt-
skyldugir eftir § 1 í hesi lóg hava, og ið stendst 
av at vinna A-inntøku og inntøku av persón-
ligum arbeiði í tænastu fyri onnur, jbr. § 57, stk. 
2, § 60 og § 62 í hesi lóg. Rakstrarútreiðslur, 
t.e.« 
 
9) Í § 33, nr. 1, pkt. 3 verður »løgtingslóg nr. 4 
frá 26. mars 1953 um inntøkuskatt av rentum av 
innistandandi peningi í føroyskum bankura og 
sparikassum við seinni broytingum« broytt til: 
»løgtingslóg um rentuskatt.« og sum nýtt pkt. 4 
verður innsett: »Mótrokningarreglurnar í hesi 
reglu eru tó ikki galdandi fyri partafeløg, luta-
feløg og onnur skattskyldug feløg.« 

10) § 33 verða nr. 1 a, 1 b og 1 c, 3, 7 og nr. 8, 
litra a-d, f og g og nr. 13 sett úr gildi. Nr. 4-6 
verða hereftir nr. 3-5. Nr. 8, litra e verður nr. 6 
og verður orðað soleiðis: »Giftur persónur, sum 
flytir í aðra kommunu at arbeiða har, fær frádrátt 
fyri dupult húsarhald, soleiðis at loyvdur verður 
ein ávísur mánaðarligur frádráttur fyri útreiðslur 
til leigu av høli og ein ávísur frádráttur um dagin 
fyri eykaútreiðslur til kost. Tað verður tó bert 
loyvt at draga útreiðslurnar frá í tann mun sam-
anlagda upphæddin fer upp um ávísa upphædd, 
ið Likningarráðið ásetur í seinasta lagi 1. 
oktober galdandi fyri komandi inntøkuár.« Nr. 
9-12 verða hereftir nr. 7-10. 
 
11) § 46, stk. 1 verður orðað soleiðis: »Komm-
unuskatturin verður álíknaður av somu skatt-
skyldugu inntøku, sum nýtt verður, tá lands-
skatturin verður álíknaður. Eingin kommunu-
skattur verður tó álíknaður skattskyldugu inn-
tøkuni frá 0-12.000 kr.« 
 
12) Í § 46, stk. 2 og 5, og í § 46 a, stk. 1, 2 og 3 
verður » 14%« broytt til: » 13%«.  
 
13) Í § 46 b verður orðingin: »§ 33, nr. 1 a og b« 
strikað. 
 
14) § 47, stk. 2 verður orðað soleiðis: 
»Stk. 2. Um landsskattafrádrátturin í landsskatt-
inum sambært § 3 í løgtingslóg nr. 87 frá 1. 
september 1983 um áseting av skatti til lands-
kassan við seinni broyting ikki verður nýttur til 
fulnar, skal restin dragast frá í útroknaða komm-
unuskattinum.« 
 
15) Í § 47, stk. 3 verður síðsta pkt. strikað. 
 
16) § 63 a, stk. 1 verður orðað soleiðis: 
»Av teirri løn, frítíðarløn, samsýning v.m. jbr. § 
60, ið ein persónur, búfastur í Føroyum, ella eitt 
partafelag, íognarfelag, partsreiðar, annar felags-
skapur ella felag, skrásett í Føroyum og har ver-
unliga leiðslan hevur høvuðssæti í Føroyum, 
rindar persónum skattskyldugum í Føroyum fyri 
tænastu umborð á skipi, skrásett í 
 
70 

Føroysku Altjóða Skipaskránni, FAS, verður 
borið reiðaravirkinum aftur, so sum ásett í hesi 
grein. Reglumar um afturbering eru eisini gald-
andi fyri tænastu umborð á skipi, sum eftir § 2, 
stk. 1, litra j, 2. pkt. í hesi lóg verða javnmett við 
skip, ið eru skrásett við heimstaði í Føroyum, og 
sum, um tey vóru føroysk, lúka treytirnar í § 1, 
stk. 1 í løgtingslóg um Føroyska Altjóða Skipa-
skrá. Reglumar um afturbering eru ikki galdandi 
fyri tænastu útint á skipi, sum eftir § 2, A. 1, 
litra j, 3. pkt. ikki verða mett, sum skip við 
heimstaði í Føroyum.” 
 
17) Í § 93 verður stk. 4 strikað. 
 
18) § 103, stk. 1 verður orðað soleiðis: 
»Øll tey, ið hava skyldu at føra bókhald, eins og 
deyðsbúgv, feløg, felagsskapir, stovnar v.m. 
skulu lata fylgja við sjálvuppgávuni rakstrar-
roknskap og fíggjarstøðu í byrjan og enda 
rakstrarársins. Landsstýrið kann við kunngerð á-
seta nærri krøv til ta skattligu uppgerðina og tað 
skattligu roknskapargrundarlegið.” 
 
19) § 103, stk. 2 verður orðað soleiðis: 
»Landsstýrið hevur heimild til eftir tilmæli frá 
Líkningarráðnum at áseta, at tey, ið hava atvinn-
u, sum 1óggávan annars ikki fyriskipar bók-
haldsskyldu, skulu hava skyldu at føra bókhald, 
sum ger teimum krøvum fulnað, ið landsstýrið 
setur sum lægsta mark, og at tey, áðrenn sjálv-
uppgávufreistin er úti, skulu senda líkningar-
valdinum rakstrarroknskap og fíggjarstøðu, ið er 
gjørd úr hesum tilfari. Roknskapir við tilhoyr-
andi skjølum skulu goymast í minst 5 ár aftaná 
at viðkomandi roknskaparár er endað.« 
 
20) § 149 verður orðað soleiðis: 
»Hann, sum ikki ger eftir fyriskipan, sum er frá-
boðað av landsstýrinum sambært § 103, stk. 1 
og stk. 2 um at føra roknskap, ella ger seg sekan 
í stórari ógreiðslu við at føra slíkan roknskap, 
ella við at goyma henda við tilhoyrandi skjølum, 
sum ásett verða í krøvunum, kann verða dømdur 
í sekt.” 
 
21) Í § 154, stk. 3 verður orðingin: “97% av« 
strikað. 

§ 2. 
Henda løgtingslóg fær gildi dagin eftir, at hon er 
kunngjørd. 
Stk. 2. Broytingamar nr. 1-3 og 5-16 fáa gildi 1. 
januar 1993. Tó verða broytingamar í nr. 10 við-
víkjandi § 33, nr. 1 a), 1 b) og 1 c) fyri feløg, har 
roknskaparskeiðið gongur um ársskiftið 1992/93 
bert at galda viðvíkjandi rentuinntøkum og 
rentuútreiðslum fyri tann part av roknskapar-
skeiðinum, sum er í 1993, meðan galdandi 
reglur verða at nýta viðvíkjandi rentuinntøku-
num og rentuútreiðslunum fyri tann part av 
roknskaparskeiðinum, sum er í álmanakkaári-
num 1992. 

Stk. 3. Gjørdar avsetingar til rakstrargrunn skulu 
í seinasta lagi fimta inntøkuárið aftaná avseting-
arárið inntøkuførast aftur. 
Stk. 4. Broyting nr. 21 fær gildi frá og við inn-
tøkuárinum 1992. 
Stk. 5. Broytingin í nr. 5 fevnir ikki um gjørdar 
avtalur um bygging á føroyskum skipasmiðjum í 
áliti til óbroyttar fortreytir, men verða hesar 
framhaldandi skattaðar sambært prinsippinum 
og prosentsatsinum í reglunum í løgtingslóg nr. 
4 frá 26. mars 1953 um inntøkuskatt av rentum 
av innistandandi peningi í føroyskum bankum 
og sparikassum. 

 
 
 

Tórshavn, 28. desember 1992 
Atli P. Dam (sign.) 

løgmaður 
/ Sv. Aage Ellefsen (sign.) 

 

 

 

 

35.1992. Broyting í løgtingslóg um landsskatt og 
kommunuskatt 

Uppskot til 

løgtingslóg um broyting í løgtingslóg um landsskatt og kommunuskatt. 

§1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum verða 

hesar broytingar gjørdar: 

1) § 1, nr. 6 verður orðað soleiðis: 

"Fulla skattskyldan hjá persóni, sum er settur í skatt eftir reglunum í nr. 5, fellur tó burtur frá tí 

degi, viðkomandi persónur við sýndum skjølum kann sanna at vera búsitandi uttanlands og at vera 

settur í inntøkuskatt í øðrum landi, Danmark ella Grønlandi, eftir reglum, ið galda fyri búsett har, 

jbr. nr. 2 í hesi grein." 

2) § 2, litra g verður orðað soleiðis: 

"fáa vinningsbýti úr Føroyum". 

3) í § 2, stk. 1 verður sum nýtt litra k sett: 

"Fáa rentu, sum verður skattað sambært løgtingslóg um rentuskaít. Henda regla er bert galdandi 

fyri persónar og deyðsbúgv." 

4) I § 3 verður sum nýtt stk. 4 setí: 

"Landsstýrið kann við kunngerð áseta nærri reglur viðvíkjandi veiting av skattafrælsi eftir stk. 2 

og 3 í hesi grein." 

5) § 25, nr. 3 verður orðað soleiðis:  

"Renta ella vinningur av skuldarbrøvum, partabrøvum og øðrum virðisbrøvum, av úti-

standandi fíggjarkrøvum og av útlæntum peningi tó ikki vinningsbýti frá partafeløgum, luta-

feløgum o.ø. skrásett í Føroyum, jbr. § 1, nr. 8-15 í hesi løgtingslóg, og renta, sum likamligir 

persónar og deyðsbúgv fáa av peningi innistandandi í føroyskum peningastovnum og post-

giro, og sum verður skattað sambært løgtingslóg um rentuskatt, smbr. tó § 5, stk. 6 í hesi 

løgtingslóg." 

6) § 29, nr. 13 verður orðað soleiðis:     6) 

"Ellisviðbót eftir § 10, persónlig viðbót eftir § 14 og hjálpar-, røkt-ar- og avlamisviðbót eftir 

§ 16 í lóg nr. 58 frá 15. mars 1967 um fólka-pensjón við seinni broytingum, avlamisgjøld eftir 

§ 4, stk. 2, hjálpar- og røktarviðbót eftir § ll,persón-lig viðbót eftir § 15, avlamisveiting, 

hjálpar- og røktarviðbót hartil eftir § 16, veitingar eftir §§ 31 og 32 og avlamisviðbót og 

hjálparviðbót eftir § 45 í lóg nr. 55 frá 15. mars 1967 um avlamispensjón við seinni broyt-

ingum og veitingar eftir §§ 9,15,16,17 og 18 og persónligar viðbøtur eftir § 13, stk. 2 og § 29, 

stk. 2 í lóg nr. 56 frá 15. mars 1967 um almenna forsorg við seinni broytingum." 

7) í § 30, stk. 1 verður "20%" broytt   7) til: "35%". 

 

8) í §31,sík. 1 verða orðiní "skal frá inntøkuni verða drigin rakstrarkostnaður," í.e. broytt til: 

"skal frá inntøkuni verða drigin rakstxarkostnaður, tó ikki rakstrar-kostnaður, ið persónar 

skattskyldugir eftir § 1 í hesi lóg hava, og ið stendst av at vinna A-inntøku og inntøku av per-

sónligum arbeiði í tænastu fyri onnur, jbr. § 57, stk. 2, § 60 og § 62 í hesi lóg. Rakstrar-út-

reiðslur, t.e." 

9) í § 33, nr. 1, pkt. 3 verður "løgtingslóg nr. 4 frá 26. mars 1953 um inntøkuskatt av rentum av inni-

standandi peningi í føroyskum bankum og sparikassum við seinni broytingum" broytt til: "løgtings-

lóg um rentuskatt." og sum nýtt 

pkt. 4 verður innsett: 

"Mótrokningarreglurnar í hesi reglu eru tó ikki galdandi fyri parta-feløg, lutafeløg og onnur 

skattskyldug feløg." 

 

10)§33 verða nr. 1 a, l bog 1 c,3,7og nr. 8, litra a-d, f og g og nr. 13 sett úr gildi. Nr. 4-6 verða hereftir 

nr. 3-5. Nr. 8, litra e verður nr. 6 og verður orðað soleiðis: "Giftur persónur, sum flytir í aðra 

kommunu at arbeiða har, fær frá-drátt fyri dupult húsarhald soleiðis, at loyvdur verður ein ávísur 

mán-aðarligur frádráttur fyri útreiðslur til leigu av høli og ein ávísur frádráttur um dagin fyri 

eykaútreiðslur til kost. Tað verður tó bert loyvt at draga útreiðslumar frá í tann mun, samanlagda 

upphæddin fer upp um ávísa upphædd, ið Líkn-ingarráðið ásetir í seinasta lagi 1. oktober galdandi 

fyri komandi inntøkuár." Nr. 9-12 verða hereftir nr. 7-10. 

 

11) § 46, stk. 1 verður orðað soleiðis: 

"Kommunuskatturin verður álíknaður av somu skattskyldugu inntøku, sum nýtt verður, tá lands-

skatturin verður álíknaður. Eingin kommunuskattur verður tó álíknaður skattskyldugu inntøkuni 

frá 0-12.000 kr." 

12) í § 46, stk. 2 og 5, og í § 46 a, stk. 1, 2 og 3 verður "14%" broytt til: “13%”. 

 

13) Í § 46 b verður orðingin: "§ 33, nr. 1 a og b" strikað. 

 

14) § 47, stk. 2 verður orðað soleiðis: 

"Stk. 2. Um landsskattafrádrátturin í landsskattinum sambært § 3 í løgtingslóg nr. 87 frá 1. 

september 1983 um áseting av skatti til landskassan við seinni broyting ikki verður nýttur til fuln-

ar, skal restin dragast frá í útroknaða kommunuskattinum." 

 

15)  Í § 47, stk. 3 verður síðsta pkt. strikað. 

 

16)  § 63 a, stk. 1 verður orðað soleiðis: 

"Av teirri løn, frítíðarløn, samsýning v.m. jbr. § 60, ið ein persónur, búfastur í Føroyum, ella eitt 

partafelag, íognarfelag, partsreiðarí, annar felagsskapur ella felag, skrásett í Føroyum og har veru-

liga leiðslan hevur høvuðssæti í Føroyum, rindar persónum skattskyld-ugum í Føroyum fyri 

tænastu umborð á skipi, skrásett í Føroysku Altjóða Skipaskránni, FAS, verður borið reiðaravirk-

inum aftur, so sum ásett í hesi grein. Reglurnar um afturbering eru eisini galdandi fyri tænastu 

umborð á skipi, sum eftir § 2, stk. 1, litra j, 2. pkt. í hesi lóg verða javnmett við skip, ið eru skrásett 

við heimstaði í Føroyum, og sum, um tey vóru føroysk, lúka treytirnar í § 1, stk. 1 í løgtingslóg um 

Føroyska Altjóða Skipaskrá. Reglurnar um afturbering eru ikki galdandi fyri tænastu útint á skipi, 

sum eftir § 2, stk. 1, litra j, 3. pkt. ikki verða mett sum skip við heimstaði í Føroyum."  

 

17)  Í § 93 verður stk. 4 strikað. 

 

18)  § 103, stk. 1 verður orðað soleiðis: 

"Øll tey, ið hava skyldu at føra bókhald, eins og deyðsbúgv, feløg, felagsskapir, stovnar v.m. 

skulu latafylgjavið sjálvuppgávuni rakstrarroknskap og fíggjarstøðu í byrjan og enda rakstrarársins. 

Landsstýrið kann við kunngerð áseta nærri krøv til ta skattligu uppgerðina og tað skattliga 

roknskapargrundarlagið."  

19) § 103, stk. 2 verður orðað soleiðis: 

"Landsstýrið hevur heimild til eftir tilmæli frá Líkningarráðnum at áseta, at tey, ið hava atvinnu, 

sum lóggávan annars ikki fyriskipar bókhaldsskyldu, skulu hava skyldu at føra bókhald, sum ger 

teimum krøvum fulnað, ið landsstýrið setir sum lægsta mark, og at tey, áðrenn sjálvuppgávufreistin 

er úti, skulu senda líkningarvaldinum rakstrarroknskap og fíggjarstøðu, ið er gjørd úr hesum tilfari. 

Roknskapir við tilhoyrandi skjølum skulu goymast í minst 5 ár aftaná, at viðkomandi roknskaparár 

er endað." 

 

20) § 149 verður orðað soleiðis: 

"Hann, sum ikki ger eftir fyriskipan, sum er fráboðað av landsstýrinum sambært § 103, stk. 1 og 

stk. 2 um at føra roknskap, ella ger seg sekan í stórari ógreiðslu við at føra slíkan roknskap, ella við 

at goyma henda við tilhoyrandi skjølum, sum ásett verða í krøvunum, kann verða dømdur í sekt." 

21) I § 154, stk. 3 verður orðingin: "97% av" strikað. 

§2. 

Henda løgtingslóg fær gildi dagin eftir, at hon er kunngjørd. 

Stk. 2. Broytingarnar nr. 1-3 og 5-16 fáa gildi l.januar l993. 

Stk. 3. Gjørdar avsetingar til rakstrargrunn skulu í seinasta lagi fimta inntøkuárið aftan á avseting-

arárið inníøkuførast aftur. 

Stk. 4. Broyting nr. 21 fær gildi frá og við inntøkuárinum 1992. 

Stk. 5. Broytingin í nr. 5 fevnir ikki um gjørdar avtalur um bygging á føroyskum skipasmiðjum í áliti 

til óbroyttar fortreytir, men verða hesar framhaldandi skattaðar sambært prinsippinum og prosentsats-

inum í reglunum í løgtingslóg nr. 4 frá 26. mars 1953 um inntøkuskatt av rentum av innistandandi pen-

ingi í føroyskum bankum og sparikassum.  

Viðmerkingar: 

Felagsviðmerkingar til løgtingsmálini: nr. 35/1992: Broyting í løgtingslóg um landsskatt og komm-

unuskatt, 

nr. 36/1992: Broyting í løgtingslóg um áseting av skatti til landskassan,  

nr. 37/1992: Broyting í løgtingslóg um rentuskatt,  

nr. 38/1992: Løgtingslóg um eykaskatt til landskassan,  

nr. 39/1992: Løgtingslóg um broyting í løgtingslóg um íløgugrunnar.  

nr. 40/1992: Avtøka av løgtingslóg um gjaldan úr landskassanum til kommun-urnar í mun til talið á 
pensjónistum v.m. 

Lønmóttakarar: 

Fyriliggjandi uppskot landsstýrisins, sum nevnd eru omanfyri, eru ein framhaldandi liður í tí byrjaðu 

umlagan av okkara skattaskipan fyri persónligar skattgjaldarar til eina bruttoskattaskipan, har skattafrá-

dráttimir koma at falla burtur so við og við. 

I tráð við hetta endamál verður í broytingunum skotið upp at seta ymiskar frádráttir fyri persónligar 

skattgjaldarar úr gildi, samstundis sum skattatrýstið verður lækkað, við at galdandi skattastigi verður 

nakað umlagaður. 

Talan er í hesum føri um at seta reglurnar um persónsfrádrátt, løntakarafrádrátt og ferðafrádrátt úr 

gildi. 

Tá endamálið við broytingunum er eitt arbeiði fram í móti eini bruttoskattaskipan, verða samstundis 

gjørdar broytingar, sum skulu forða fyri, at lønmóttakarar á annan hátt kunnu fáa frádrátt fyri møgu-

ligar rakstrarútreiðslur. 

Harumframt verður skotið upp at seta rentufrádráttin úr 42% niður í 40%. 

í staðin fyri hesar frádráttir verður skattastigin broyttur á tann hátt, at landsskattur ikki verður rokn-

aður av skattskyldugari inntøku frá 0 til 22.500 kr., og samsvarar hetta soleiðis við at fáa ein frádrátt í 

skattskyldugu inntøkuni upp á 22.500 kr. Síðan verður sjálvur prosentsatsurin fyri landsskattin á teim 

ymisku trinunum umskipaður, og inntøkumarkini verða eisini broytt. 

í kommunuskattinum verður skotið upp, at upphæddin, ið kommunuskattur ikki skal roknast av, 

verður upp á 12.000 kr. Tað verður sostatt talan um ymiskar upphæddir, sum landsskatturin og 

kommunuskatturin verða álíknaðir av, men tann skattskylduga inntøkan í sjálvum sær verður tann 

sama. Mett verður neyðugt at hava henda munin í "botnfrádrátti" millum land og kommunu, so komm-

unurnar ikki fara at bera ein lutfalsliga ov stóran part av skattaumleggingini. 

Ætlanin við umleggingini av persónsskattinum er upp á longri sikt eisini at fáa beinleiðis skatta-

trýstið at lækka. Umleggingin av skattastiganum førir eisini isolerað sæð eina skattalækking við sær 

fyri flest allar lønmóttakarar. Men ásannandi, at tíðin ikki er til skattalækkingar generelt, verður sam-

stundis útskrivaður ein eykaskattur til landskassan fyri inntøku frá og við 140.000 kr. 

Eykaskatturin verður ásettur at galda fyri inntøkuárið 1993 og verður ásettur til 3% av skatt-

skyldugari inntøku frá 140.000 til 220.000 kr. og 4% av skattskyld-ugari inntøku frá 220.000 kr. til 

300.000 kr. og 5,5 % av skattskyldugari inntøku omanfyri 300.000 kr. 

Við løgtingslóg nr. 73 frá 12.juni 1990 varð broyting gjørd í skattalógini viðvíkjandi skattligu við-

gerðini av fólkapensjónistum og persónum, sum fáa framskundaða fólkapensjón, avlamis- og einkju-

pensjón og persónum, sum fáa hjálp eftir § 13 í forsorgarlógini. 

Fyri pensjónistar varð fólkapensjónsgrundupphæddin gjørd skattafrí. Hjá persónum, sum fáa fram-

skundaða fólkapensjón, avlamis- og einkjupensjón ella hjálp eftir § 13 í forsorgarlógini, var almanna-

veitingin skattskyldug, men fyri skattliga at javnstilla hesi við fólkapensjónistar, fingu hesi í staðin ein 

frádrátt í skattskyldugu inntøkuni svarandi til fólkapensjónsgrundupphæddina. 

Hetta merkir eitt nú, at skattskyldug inntøka út yvir grundupphæddina verður lagaliga skattað, tí 

grundupphæddin ikki telur við í progressivu skattingini, og at persónarnir við hesi inntøku hava rætt til 

løntakarafrádrátt og persónsfrádrátt. 

Samstundis varð løgtingslóg nr.ll frá 3.oktober 1988 um serviðbót til ávísar pensjónistar sett úr gildi, 

og ásetingarlógin varð broytt, so tann hækkaði persónsfrádrátturin til pensjónistar fall burtur, og ístaðin 

fingu pensjónistar tann vanliga persónsfrádráttin. 

Hendan umlegging av skattingini av pensjónistum v.m. kostaði uml. 33 mió. kr. Av hesum misti 

landskassin uml. eina hálva mió. kr. og kommunurnar mistu umleið 32 mió.kr. og kirkjuskatturin 

minkaði eisini við umleið eini hálvari mió. kr. 

Fyri aí kommunumar ikki skuldu missa so stóra skattainníøku av hesum, varð samtykt løgtingslóg 

nr. 67 frá 12. juni 1990 um gjaldan úr landskassanum til kommunumar í mun til talið á pensjónistum 

v.m. 

Lógin hevur við sær, at landskassin fyri at endurrinda kommununum fyri ta mistu skattainntøkuna 

skal gjalda kommununum eina upphædd upp á 4.500 kr. fyri hvønn persón í tí einstøku kommununi, ið 

fær fólkapensjón, framskundaða fólkapensjón, avlamis- og einkjupensjón ella hjálp eftir § 13 í 

forsorgarlógini. 

Landskassin endurrindar tí í løtuni árliga umleið 30 mió.kr til kommunurnar fyri at halda fólka-

pensjónsgrundupphæddina og aðrar almannaveitingar, sum í § 33 nr. 13 skattliga eru javnsettar við 

fólkapensjón, skattafríar. 

Landsstýrið hevur sett fram uppskot um eykaskatt til landskassan fyri 1993, samstundis sum skatta-

stigin, galdandi fyri allar persónar undir fullari skattskyldu eftir reglunum í § 1 í skattalógini, verður 

broyttur sum omanfyri nevnt. Landsstýrið metir, at neyðugt er, at tað verða so nógvir skattgjaldarar sum 

gjørligt um at bera ta skattabyrðu, sum tíðin krevur, fyri at byrðan hjá tí einstaka ikki verður órímiliga 

stór. Veruleikin í dag er, at nógvir skattgjaldarar eru fyri inntøkumissi, eitt nú vegna arbeiðsloysi og 

annars generelt minkandi arbeiðsinntøku vegna minking í arbeiðstímum, eisini hjá teimum, sum í dag 

hava arbeiði. Hóast lítla inntøku, so eru hesir persónar undirlagdir skattskyldu á vanligan hátt uttan mun 

til, um inntøkuupphæddin er omanfyri ella niðanfyri eitt nú grundupphæddina í fólkapensjónini. 

Samanumtikið metir Landsstýrið, at neyðugt er at broyta verandi skattastøðu hjá pensjónistum og 

øðrum, ið fáa almannaveitingar, so at fólkapensjónsgrunndupphæddin aftur gerst skattskyldug inntøka 

(tó við eini serstøðu skattliga), og tann serligi frádrátturin í § 33 nr.13 í skattalógini verður settur úr 

gildi. 

I staðin koma hesi undir vanliga skattskyldu. Hesi fáa tá, sum øll onnur undir fullari skattskyldu, í 

skattskyldugu inntøkuni ein "botnfrádrátt" upp á 22.500 kr. í landsskattastiganum og 12.000 kr. í skatt-

skyldugu inntøkuni, tá kommunuskattur-in verður útroknaður. 

Fyri hesar persónar verður tó skotið upp, at innførdur verður ein serligur frá-dráttur, ein landsskatta-

frádráttur, upp á 8.300 kr. fyri stakar persónar og 5.500 kr. fyri giftar persónar. 

Eftir hesum reglum kemur ein pensjónistur, hóast grundupphæddin verður tald upp í skattskyldugu 

inntøkuna, ikki at skula gjalda skatt av sjálvari fólkapensjónsgrundupphæddini, men skattskyldug inn-

tøka út yvir grundupphæddina verður skattað á vanligan hátt eftir tí progressiva skattastiganum, og 

merkir hetta í mun til verandi skipan, at inntøka út yvir grundupphæddina verður skattað nakað harðari 

enn í dag. (Útroknað dømi um ávirkanina av broytingini er hjáløgd sum fylgiskjøl.) 

Støðan hjá persónum, sum fáa framskundaða fólkapensjón, avlamis-og einkju-pensjón ella hjálp 

eftir § 13 í forsorgarlógini, verður broytt á líknandi hátt. 

Kommunurnar fáa á hendan hátt umleið 32 mió. kr. inn aftur av tí annars mistu skattainntøkuni. 

Grundarlag er tá ikki longur fyri at landskassin endurrindar kommununum fyri mista inntøku, sum 

omanfyri greitt frá. Skotið verður tí upp at seta løgtingslóg nr. 67 frá 12. juni 1990 úr gildi. 

Positiva ávirkanin av umleggingini av skattastiganum kemur fyrst og fremst at merkjast hjá teim 

persónum, sum í 1993 koma at hava lág- og meðalinntøkunar. Men má hetta sjálvsagt eisini síggjast í 

relatión til, at rentufrádrátturin minkar við 2%, og fer lækkingin av rentufrádráttinum tí í flestu førum at 

verða avgerandi fyri, hvussu einstaklingurin fer at merkja umleggingina av skattastiganum. 

Vegna útskrivaða eykaskattin fyri 1993 koma allar inntøkur frá umleið 140.000 kr. og uppeftir at fáa 

eina skattahækking. 

Inntøkuskatturin verður við teim uppskotnu broytingunum í 1993 mettur at geva 722 mió.kr. í 

inntøku til landskassan, meðan eykaskatturin verður mettur at geva 46 mió.kr. í skatti til landskassan. 

Roknað er tá við eini niðurgongd í skattainntøkuni upp á 11% sæð í mun til fyribils skattatølini fyri 

1992. 

Viðvíkjandi løntakarum, sum sigla við skipum, skrásett í Føroysku Altjóða Skipaskránni, verður fyri 

teirra viðkomandi, sum eru undir avmarkaðari skatt-skyldu, innførdur ein bruttoskattur upp á 35%. 

 

Partafelagsskattur: 
Harumframt eru í uppskotunum munandi broytingar av verandi lógarreglum um partafelagsskatt. 

Broytingarnar bera í høvuðsheitum við sær, at skatturin fyri tey partafeløg og lutafeløg, ið hava 

300.000 kr. ella meira í partapeningi ella lutapeningi, verður niðursettur frá 49% til 22%. Samstundis 

verður ásetingin í skattalógini um rakstrargrunn avtikin, og møguleikarnir til at avseta til íløgugrunn 

verða avtiknir. Skotið verður eisini upp at áseta vinningsbýtisskattin til 35%. 

Feløg - serliga partafeløg - hava í fleiri ár havt møguleika at seta av í fløgu-grunn og rakstrargrunn og 

harvið økt um sína konsolidering. Hetta hevur tó verið tíðaravmarkað, og við hvørt hevur íað skattliga í 

hesum gjørt, at disponeringin ikki altíð hevur verið væl umhugsað. í 1991 stóðu soleiðis í íløgugrunni á 

Føroya Gjaldstovu umleið 160 mió kr. Landsstýrið metir, at tað hevur víst seg, at tíðin er farin frá 

fløgugrunnaskipanini, tí eitt nú kann nevnast, at verandi fløgugrunnaskipan førir við sær, at vinnurek-

andi heldur velja aí gera nýíløgur enn at gera umvælingar. í hesom tíðum er heíta ikki positivt, tá hugsað 

verður um, at ný-íløgur oftast era útveganir av rakstrargøgnum úr útlondunum, meðan umvælingar era 

ein "fløga", ið gevur arbeiði í Føroyum. Landsstýrið skjýtor tí upp, at broyta lógina um íløgugrunnar 

soleiðis, at framyvir skal ikki verða gjørligt aí seta í fløgugrunn, og skjýtur upp, at gjørdar avsetingar til 

fløgugnmnar frá og við tí roknskaparskeiði, ið endar í ella fellur saman við 1991, kunnu inntøkuførast 

efíir nærri ásettum reglum. 

Vit hava - ikki minst í hesi tíð - men eisini í framtíðini, brúk fyri fyritøkum og feløgum, sum eru 

kappingarfør, sum vinna pening og sum hava stóran eginpening, sum er fortreytin fyri øktari 

framleiðslu, tryggum viðurskiftum og stabilum og fleiri arbeiðsplássum. Til at betra um hesar um-

støður, verður mett neyðugt at lækka partafelags- og felagsskattin eins og í fleiri av okkara granna-

londum, so vit har við kunnu bøta um okkara kappingarføri og konsolideringsmøguleikar. Landsstýrið 

metir, at tíðin fyri hesi umlegging av partafelags- og felagsskattinum júst er búgvin nú, tá land og 

kommunur lítlan og ongan partafelags- og felagsskatt fáa. 

Gongdin í partafelagsskatti og felagsskatti er sum á niðanfyri vístu talvu:  

Skattaár 1987 1988 1989 1990 1991 1992 
1.000 kr.     (fyribils) (mett) 
sk. inntøka: 236.790 269.751 211.407 166.337   
skattur -116.002 148.358 103.573 81.502 33.000 19.000 

Sum hesi tøl vísa, er niðurgongdin í skattskyldugari inntøku hjá feløgum og harav fylgjandi skattur skjótt 

minkandi, og metir landsstýrið, at neyðugt er at gera tiltøk fyri at steðga hesi niðurgongd. Landsstýrið metir, at ein 

gongd leið er stigvíst at leggja skattingina av feløgum um, eitt nú sum her skotið upp við parta-feløgum og 

lutafeløgum í ávísari stødd, fyri at skapa betri verkaumstøður hjá skattskyldugum feløgum. 

Eftir uppskotnu broytingunum verður partafelagsskatturin hereftir soleiðis: 

Partafelagsskattur 22% 22  % 

Vinningsbýtisskattur 35% av 78 27.3 % 

49,3 % 

Eftir verandi reglum er skatturin hesin: 

Partafelagsskattur 49 % 

Vinningsbýtisskattur 20% av 51 10.2% 

59,2 % 

Avsetingar til íløgugrunn og rakstrargrunn kunnu tó í dag fáa skattatrýstið minkað við í mesta lagi 22% í eiít ávísí 

tíðarskeið. Hetta er tó bert ein útseting av skattinum í upp til 10 ár. 

Nakrar av avsetingunum í rakstrargrunn og í íløgugrunn, sum eru gjørdar í teim árum, tá partafelags-

skatturin var 49%, koma sambært uppskotinum undir lagaligari skatting, um tær skulu inntøkuførast í 

komandi árum. Isolerað sæð kunnu skattainntøkurnar yvir eitt tíðarskeið minka nakað av hesum 

broytingum. 

Men samanumtikið metir landsstýrið, at umleggingin av felagsskattinum, so sum skotið er upp, fer at 

føra við sær øktan áhuga frá útheiminum til at gera íløgur í Føroyum, so at vit á henda hátt fáa økt 

virksemi í landinum og harvið eisini nøkur nýggj arbeiðspláss. í síðsta enda skuldi skattabroytingin tí 

kunna givið møguleikar fyri øktum skattainntøkum til land og kommunur. 

Saman við hesum broytingum verður skattingin av rentuinntøkum, hvat skattskyldugum feløgum 

viðvíkur, eisini broytt, so at rentuinntøkan hjá hesum frá og við 1993 skal teljast upp í skattskyldugu 

inntøkuna hjá feløgunum, og ikki skattast eftir teim verandi serreglum viðvíkjandi rentuinntøkum av 

innistandandi í føroyskum peningastovnum og postgiro. 

Sum eina fylgibroyting til hesar skattabroytingar metir landsstýrið tað neyðugt at fáa broytt galdandi 

partafelagslóg, so at partaeigaralán í framtíðini ikki verða loyvd. Í løtuni situr ein arbeiðsbólkur og 

arbeiðir við uppskoti til nýggja partafelagslóg, sum skal koma í staðin fyri galdandi partafelagslóg frá 

1930, og í henni er ætlanin at seta bann fyri partaeigaralánum. 

Eftir ætlan verður arbeiðsbólkurin liðugur við arbeiðið í ár. 

Bann fyri partaeigaralánum verður mett neyðugt, nú tá partafelagsskatturin kemur niður á eitt so 

mikið lágt skattatrýst, sum her skotið upp, tí uttan hesa broyting kundu broytingarnar lætt havt við sær 

eina negativa ávirkan á tann hátt, at áhugin fyri at hava privat fíggjarviðurskifti sum millumverandi við 

partafelagið vildi vaksið. Hesin møguleikin má minimerast bæði við nevndu lógarbroyting og eisini við 

øktum eftirliti frá skattavaldsins síðu viðvíkjandi fríum ágóðum frá felag til leiðslu, høvuðspartaeigarar 

v.fl. 

Miðað verður tí eftir at fáa nýggja partafelgslóg setta í gildi fyri Føroyar skjótast gjørligt. 

Sum ein onnur fylgibroyting ætlar landsstýrið í næstu framtíð at seta fram uppskot til broyting av 

virðisbrævaskattalógini, so tað í framtíðini verður gjørdur ávísur skattligur munur á partabrævasølu hjá 

høvuðspartaeigarum í mun til aðrar partabrævaeigarar. 

 

 

Viðmerkingar til íær einsiøku broytingarnan 

 

Viðv. løgtingslógmi um íløgugrunnar: 

Møguleikin til at avseta til íløgugrunn verður settur úr gildi. Harvið verða møguleikarnir til fram-

haldandi avseting avtiknir, og síðstu avsetingar skulu sostatt verða gjørdar fyri avsetingarárið 1991. 

(Roknskaparskeið, sum fellur saman við ella endar í álmanakkaárinum 1991). 

Frá og við teim roknskaparskeiðum, sum enda ella falla saman við álmanakka-árinum 1992, verður 

heimilað at inntøkuføra íløgugrannar hóast vanliga nýtslu-freistin upp á 10 ár ikki er liðin. 

Um inníøkuføring av íløgugrunnum heilt ella partvíst verður gjørd í roknskapinum fyri roknskap-

arskeið, sum endar í ella fellur saman við 1992, so verður avsetta upphæddin útgoldin í trimum líka 

stórum pørtum yvir 1993, 1994 og 1995. Ynskist inntøkuføring heilt ella partvíst í roknskapi fyri 1993, 

so verður útgjaldingin gjørd í tveimum líka stórum pørtum í 1994 og 1995. Verður inntøkuføring heilt 

ella partvíst gjørt í roknskapi fyri 1994, verður frígevingin samlað í 1995, meðan restin av ikki nýttum 

ella inntøkuførdum íløgugrunnum verður viðgjørd eftir vanligu reglunum í lógini. Útgjaldingin verður 

fyri hvørt árið aftan á 1. september. 

Gjørdar avsetingar kunnu tó í nøkur ár framyvir verða nýttar til forskotsavskriving eftir verandi 

reglum. Galdandi 10 ára freist fyri nýtslu verður framhaldandi galdandi, so verða íløgugrunnar ikki 

nýttir til forskotsavskriving ella inntøkuførdir eftir reglunum í § 9 stk. 2 innan 10 ára freistin er liðin, 

verður tvung-in inntøkuføring gjørd eftir verandi reglum í § 9 stk. 1 jfr. § 6. 

Viðv. lógini um landsskatt og kommunuskatt: 

Verandi § 1, nr. 6, ásetir, at persónur, sum er við føroyskum skipi uttan annars at vera skattskyldugur eftir 
hesi grein, gerst fult skattskyldugur í Føroyum, tá hesin í 12 mánaðir hevur verið minst 180 dagar sam-
feldar ella í skiftum í hesum starvi. Fulla skattskyldan fellur tó burtur, tá viðkomandi kann prógva, at 
hann er undir skattskyldu aðrastaðni eftir reglum, galdandi fyri búsett har. 

Skotið verður upp at seta hesa áseting úr gildi, tá ikki er vanligt at gera fulla skattskyldu galdandi yvir 
fyri persóni, ið ikki hevur nakað persónligt tilknýti til eitt land, men bert eitt fíggjarligt tilknýti. Hesir 
persónar koma tá í staðin undir avmarkaða skattskyldu eftir reglunum í § 2. 

Í nr. 6 verður so ásett, at persónur, sum er við føroyskum skipi, og sum hevur verið fult skattskyldugur 
í Føroyum eftir reglunum um bústað í Føroyum og dvøl í Føroyum, verður undir fullari skattskyldu. Tó so 
at fulla skattskyldan fellur burtur, tá persónurin kann prógva, at hann veruliga er búsitandi uttanlands og 
rindar skatt í øðrum landi, sum búsitandi har. 

Metanin um, nær ein persónur er búsitandi uttanlands, má tá liggja í eini heildarmetan av teim 
subjektivu og fíggjarligu tilknýtunum hjá viðkomandi til ávikavist Føroyar og útland. 

Fyri persónar undir FAS merkir henda broyting, at teir persónar, sum ikki eru fult skattskyldugir í 
Føroyum eftir reglunum í § 1, nr. 1-5, nú gerast avmarkað skattskyldugir til Føroyar eftir reglunum í § 2, 
samstundis sum ásetingarlógin verður broytt, so at hesir persónar fáa eitt bruttoskattaprosent av A-
inntøku, innvunnin av FAS skipi, upp á 35%. (Saman við 0,5% gjaldinum til arbeiðsmarknaðareftir-
lønargrunnin er hetta sostatt 35,5%). Viðmerkjast skal, at hava hesi aðra skattskylduga inntøku í Føroy-
um, verður henda skattað eftir reglunum í skattalógini og ásetingarlógini um 42% sum hjá øðrum 
persónum undir avmarkaðari skattskyldu, og um persónur fær dvøl ella bústað í Føroyum, gerst hann fult 
skattskyldugur á líknandi hátt sum aðrir tilflytarar. 

Í § 2 verður galdandi áseting viðvíkjandi avmarkaðari skattskyldu vegna rentu-inntøku úr Føroyum 
broytt til bert at hava gildi fyri persónar og deyðsbúgv. 

Í § 3 verður innførd ein heimild til Føroya Landsstýri at áseta nærri reglur fyri veiting av skattafrælsi 
eftir ásetingunum í § 3. 

Í § 25 verður gjørd ein prinsippbroyting, við at landsstýrið nú mælir til, at rentuinntøka, ið skattskyldug 
feløg, stovnar v.m. fáa av innistandandi í Føroyum, skal viðgerast á líknandi hátt, sum rentuinntøka úr 
útlandinum, og harvið teljast við í skattskyldugu inntøkuna hjá felagnum. 

Skattliga er hetta ein broyting, sum førir við sær, at rentuinntøkan frá at vera ein inntøka, sum varð 
hildin uttanfyri vanligu skattskyldugu inntøkuna hjá feløgunum, og skattað eftir serligum reglum, nú 
verður gjørd til ein part av skattskyldugu inntøkuni. Hetta skuldi m.a. ført við sær, at vit fyri skattskyldug 
feløg fáa eitt breiðari skattagrundarlag, samstundis sum tær serligu reglurnar um mótrokning í § 33, nr. 1 
a-c av rentuinntøku og rentuútreiðslu frá 1991 fyri skattskyldug feløg gerast óneyðugar, tá møguleikarnir 
fyri rentuspekulatión í vinnuligum rentum, hvat skattskyldugum feløgum viðvíkur, skuldu verið burtur. 
Mótrokning-arreglumar í § 33, nr. 1 verða tó tær somu, hvat vinnuligum rentuútreiðslum fyri sjálvstøðugt 
vinnurekandi viðvíkur. 

Viðvíkjandi broytingini í § 29 verður víst til tær generellu viðmerkingamar. 

Í § 31 verður ásett, at løntakarar ikki hava frádráttarrætt fyri møguligar rakstrarútreiðslur, ið standast av 
at vinna A- inntøku og annars av inntøku, sum stendst av, at viðkomandi er í persónligari tænastu fyri 
onnur. Hetta verður mett neyðugt, nú frádráttarrætturin til løntakarafrádrátt í § 33, nr. 7 fellur burtur, fyri 
at ivaspurningar ikki eftirfylgjandi skulu stinga seg upp. Hetta samsvarar sostatt eisini við heildarætlanina 
fyri skattalógarbroytingarnar um at miða ímóti, at fáa innført eina bruttoskaítaskipan í Føroyum. 

Ásetingin í § 33, nr. 3 viðvíkjandi avseting til rakstrargrunn verður sett úr gildi. Inntøkuføringin av 
verandi rakstrargnmnum verður greidd sum higartil, og skulu avsetíir rakstrargmnnar íí framhaldandi 
inntøkuførast í seinasta lagi fimta inn-tøkuárið aftan á avseíingararið. Ásetingin er sett at fáa gildi 1. 
januar 1993 og kann tí ikki avsetast til rakstrargrunn fyri tey roknskaparskeið, ið enda ella falla saman við 
álmanakkaárinum 1992. 

 

Heimildirnar í § 33 nr. 7 og 8 viðv. løntakarafrádráttinum, sum er ein frádráttur í inntøkun og ferða-
frádráttinum, sum eisini er ein frádráttur í inntøkuni, verða settar úr gildi. Tó verða ásetingarnar um 
frádrátt fyri tvinnandi húsarhald varðveittar, og verða nú innsettar sum nr. 6 í § 33. 

Í § 46 verður ásett, at kommunuskattur ikki skal álíknast teim fyrstu 12.000 kr. av skattskyldugari 
inntøku. 

§ 46 og § 46 a: Prosentsatsurin fyri rentufrádrátt í útroknaða kommunuskattinum verður her lækkaður 
frá verandi 14% til 13%. 

Í § 47 verða stk. 2 og 3 viðvíkjandi flyting av ónýttum persónsfrádrátti í landsskattinum til kommunu-
skatt broytt í samsvar við, at persónsfrádrátturin í § 3 í ásetingarlógini er settur úr gildi, og ístaðin er 
innførdur ein serfrádráttur fyri pensjónistar og onnur, ið fáa almannaveitingar eftir ávísum reglum. 

Í § 63 a verður neyvari útgreinað, at eisini tær lønarsamsýningar, sum verða rindaðar fyri tænastu 
umborð á skipi, sum eftir reglunum í § 2, stk. 1, litra j er at meta sum skip, skrásett við heimstaði í Føroy-
um, koma inn undir reglumar um afturbering, um skipið annars lýkur skrásetingartreytirnar í Føroysku 
Altjóða Skipaskrásetingini. 

Broytingin í § 154 nr. 3 er ein broyting í lógarásetingunum fyrr í ár í samband við álegging av eyka-
skatti til landskassan fyri 1992. Samstundis sum lógin um eykaskatt varð sett í gildi, varð lógaráseting 
gjørd í skattalógini, sum skuldi áleggja D.I.S.-inntøkum ein eykaskatt fyri 1992. Henda lógaráseting er av 
føroysku og donsku skattamyndugleikunum viðgjørd í relatión til tvískattasáttmálan landanna millum og 

verður mett, at lógarásetingin kann føra til óneyðuga stórar trupulleikar í hesum samarbeiði, samstundis 
sum ivasamt er, um broytingin fer at geva nakrar eykainntøkur til landskassan. 

Skotið verður tí upp at broyta lógarásetingingina soleiðis, at gamla orðingin verður innførd aftur. Hetta 
merkir við øðrun orðum, at eykaskatturin upp á 3% í 1992 fyri D.I.S. inntøku fellur burtur. 

Viðvíkjandi umleggingini av rentuskattinum fyri skattskyldug feløg til ein part av skattskyldugu inn-
tøkuni er gjørt tab undantak, at rentuinntøka av innistandandi í relatión til giørdar avtalur um bygging á 
føroyskum skipasmiðjum, har ein týðandi partur av skipanini er bygdur upp eftir tí gomlu serføroysku 
skip anini viðv. rentuskatti, ikki skal ávirkast av broytingini, men frarnhaldandi skattast eftir reglunum og 
við prosentsatsi eftir løgtingslóg nr. 4 frá 26. mars 1953 um inntøkuskatt av rentum av innistandandi 
peningi í føroyskum bankum og sparikassum. 

 
 

Viðv. løgtingslóg um áseting av skatti til landskassan: 
 

Til § 1: Verandi skattastigi verður her broyttur, bæði hvat prosentum og inntøkubólkum viðvíkur. 

 

Verandi skattastigi: 

Er inntøkan minni enn 30.000 kr. verða latin 20%  

Er inntøkan   men   minni                verður latið          

av    og av                                                                       

kr.  enn. kr.          kr. kr. restini% 

30.000  50.000          6.000 30.000          26 

50.000  100.000 11.200 50.000          31 

100.000  150.000 26.700 100.000          31,5 

150.000  200.000 42.450 150.000           34 

200.000   59.450 200.000          42 

Skattastigin, sum skotin verður upp: 

 

Er inntøkan minni enn 22.500 kr. verða latin 0%. 

Er inntøkan                  men  minni                         verður latið                               av                                       og av restini 

kr. enn kr.  kr. kr.  restini %  
22.500 60.000 0 22.500 15 
60.000 140.000 5.625 60.000 31 

140.000 220.000 30.425 140.000 36 

220.000 300.000 59.225 220.000 39 

300.000  90.425 300.000 43 

Til § 3: Persónsfrádrátturin, sum verður veittur sum frádráttur í útroknaða landsskattinum, og sum í 

løtuni er upp á 4.500 kr., verður her settur úr gildi fyri allar persónar, t.v.s. eisini tann hækkaði persóns-

frádrátturin fyri lesandi. 

Men samstundis verður heimilaður ein serfrádráttur fyri pensjónistar v.m. sum skal tryggja, at fólka-

pensjónistar framhaldandi ikki skulu gjalda skatt av sjálvari grundupphæddini, men í staðin koma at 

gjalda meir av inntøku yvir grundupphæddina sæð í mun til verandi skattaskipan. 

Til § 4 og 4a: Prosentsatsurin fyri frádrátt av rentuinntøku í útroknaða landsskattinum verður her 

niðursettur frá teim verandi 28% til 27%. 

§ 5, sum ásetir felagsskattin, verður broytt frá 1. januar 1993 til at hava ymisk skattaprosent fyri 

partafeløg og luíafeløg, sum hava ávikavist meir ella minni partapemng enn 300.000 kr. 

Partafeløg og lutafeløg, sum við endan av tí roknskaparskeiði, sum fellur saman við ella endar í 1992, 

hava partapening ella lutapening minni enn 300.000 kr. og somuleiðis onnur skattskyldug feløg, fara 

framhaldandi at skula gjalda 49% í skatti, meðan tey feløg, sum hava partapening ella luíapening upp á 

300.000 kr. ella meir, fara at gjalda 22%. Hendan skipan er ætlað sum ein fyribilsskipan, til arbeiðið við 

at endurskoða partafelagslóggávuna er liðugt, tí fyrst tá kann sigast við vissu, hvørji krøv fara at verða 

sett til støddina av partapeningi í samband við stovnan av partafeløgum. Ætlanin er tá samstundis at fáa 

mett um skattingina av skattskyldugum feløgum av nýggjum. 

Broytingamar eru settar at fáa gildi 1. januar 1993. 

Fyri at tey feløg, sum hava brotið roknskaparskeið og hvørs roknskaparskeið tí longu er endað í 1992, 

verður fyri álíkning av teim roknskaparskeiðum, sum enda í ella fella saman við 1992, gjørt tað frávik, 

at krøvini verða sett í mun til partapening ella lutapening pr. 31.12.1992 í staðin fyri endan av roknskap-

arskeiðnum hjá hvørjum felag sær. Hetta verður mett neyðugt, so feløgini longu nú kunnu tillaga seg 

teim broyttu reglunum. Feløgini skulu tá sjálvi í samband við innlatan av sjálvuppgávu lata skattavaldi-

num skjalprógv og váttan fyri, at partapeningur ella lutapeningur er broyttur frá enda roknskaparársins 

til 31.12.1992. 

Viðvíkjandi løgtingslóg um eykaskatt til landskassan: 

Fyri inntøkuárið 1993 verður útskrivaður ein eykaskattur til landskassan. 
Lógin umfatar persónligar skattgjaldarar, ið eru skattskyldugir eftir § 1 í skatta-lógini, og er galdandi 

fyri inntøkur frá 140.000 kr. og hægri. 
Tað verða áløgd 3% í eykaskatti á inntøku frá 140.000 kr til 220.000 kr, 4 % á skattskylduga inntøku 

frá 220.000 til 300.000 og 5,5 % á skattskylduga inntøku frá 300.000 kr. og hægri. 

Við eykaskatti fer skattastigin fyri landsskatt í 1993 at síggja soleiðis út: 

Er inntøkan minni enn 22.500 kr. verða latin 0%.  

Er inntøkan     men minni  verður latið av        

             og av restini 

kr.  enn kr. kr.  kr. 

22.500 60.000 0   22.500        15 

60.000 140.000 5.625 60.000        31 

140.000 220.000 30.425 140.000        39 

220.000 300.000 61.625 220.000        43 

300.000 96.025 300.000        48,5 

Lógin um eykaskatt er galdandi fyri inntøkuárið 1993. Sum fylgiskjøl verða hjálagdar útrokningar av 

ávirkanini av skattabroyting-unum fyri persónligar skattgjaldarar bæði við og uttan eykaskatt. 

 

Álit 

í 

løgtingsmáli nr. 35/1992: Broyting í løgtingslóg um landsskatt og kommunuskatt. 

Málið er lagt fram av landsstýrinum tann 13. november 1992 og eftir 1. viðgerð 25. november 1992 

beint í skattanevndina. 

Skattanevndin hevur viðgjørt málið. Undir viðgerðini hevur nevndin hildið fund við Jógvan Sund-

stein, landsstýrismann í skattamálum og við umboð fyri Toll- og Skattstovu Føroya. 

Undir viðgerðini er komið fram, at nevndin ikki er samd um broytingamar í uppskotinum frá 

landsstýrinum, og hevur nevndin tískil býtt seg í ein meiriluta og tveir minnilutar. 

Meirilutin (Vilhlem Johannesen, Jørgen Niclasen og Eyðun Viderø) fegnast um, at fleiri av broyt-

ingunum eru stig á vegnum til eina bruttoskattaskipan. T.d. vísir meirilutin á, at vit sambært uppskoti-

num fáa ein fastan botnfrádrátt í bæði landsskattinum og kommunuskattinum og at frádráttarreglumar 

verða broyttar soleiðis, at frádráttirnir stigvíst ella beinanvegin falla burtur. 

Endamálið við umleggingini av skatting av lønmóttakarum er at leggja lunnar undir eina brutto-

skattaskipan, sum nógv er tosað um seinastu árini. Bruttoskattaskipan kann ikki setast í gildi eftir einum 

degi, og mælir meirilutin til broyting og umlegging ávegis einum bruttoskatti. 

Við bruttoskatti eru eingir skattafrádráttir, men ístaðin eitt stórt botnfrádrag. í hesum uppskoti eru 

persónsfrádrátturin, løntakarafrádrátturin og ferðafrádrátturin tiknir burtur, rentufrádrátturin er skotin 

upp at lækka úr 42% niður í 40% og í staðin fyri hetta at seta eitt botnfrádrag fyri allar løntakarar upp á 

22.500 kr. í landsskattinum og 12.000 kr. í kommunuskattinum. Endamálið er so við og við at fáa 

rentufrádráttin burtur og at hækka botnfrádragið samstundis. 

Nú er skotið upp broyting fyri næsta ár, og tað liggur í hesum, at broytingar skulu leggjast fyri 

løgtingið ár um ár, til renturfrádrátturin er burtur. Hetta er ein ógvuliga tungur arbeiðsháttur fyri 

løgtingið, har fólk, sum ætla at byggja, ikki rættiliga vita, hvussu verður við renturfrádráttinum. 

Meirilutin heldur, at lóg átti at verið útvegað, sum gjørdi greitt, hvussu henda umlegging kemur at 

henda, raðfest við broytingunum at koma í gildi ár um ár. Tíðarskeiðið er 10-15 ár ella meir, har vit so 

líðandi minka rentufrádráítin og hækka botnfrádráttin samstundis. 

Um vit t.d. søgdu, at rentufrádrátturin kemur at minka 2,7% um árið í 15 ár, so hevði ein húsaeigari, 

har húsini standa í 800.000 kr. komið at mist umleið 2.000 kr. í rentufrádrátti íað fyrsía árið og so líð-

andi, sum lánið og rentumar minkaðu, hevði tapið verið minni og minni. Minkingin í rentrufrádráttinum 

má sjálvsagt býtasí millum land og komnmnu, og rímiligt hevði verið at býtt eftir verandi lutfalli t.v.s. 

0,9% til kommunur og 1,8% í landskattinum. So kundi verið sagt, at botnfrádrátturin í landsskattinum 

hækkar við 3000 kr. í 1994, við 2.800 kr. í 1995, við 2.600 kr. í 1996, til botnfrádrátturin fimtanda árið 

vaks við 200 kr. Tá var botnfrádrátturin í landsskattinum komin upp á 45.000 kr.. Somuleiðis má so 

botnfrádragið í kommunuskattinum hækka í rímiligan mun. Missurin hjá hesum húsaeigara hevði verið 

avmarkaður og tey, ið bygdu hús í hesum áramáli, vistu, hvussu skipanin kom at verða árini framyvir. 

Hetta eigur at verða lógarfest í staðin fyri eina nýggja lógarbroyting hvørt ár. Nú eru í hesum dømi 

nøkur tøl á, men læsir meirilutin seg ikki fastan í tølini og áramálið. Tey eru bert fyri betur at greiða frá 

týdninginum aftan niðanfyri nevnda uppskot til samtyktar. 

Umráðandi er at gera greiðar framtíðarætlanir, hvussu og nær vit koma til ein bruttoskatt. 

Samsvarandi hesum setir meirilutin (Vilhelm Johannesen, Eyðun Viderø og Jørgen Niclasen) fram 

soljóðandi: 

Uppskot 

til samtyktar 

Álagt verður landsstýrinum at leggja fyri løgtingið lógaruppskot við raðfesting av ætlaðu broytingunum 

í skattalógini fyri hvørt árið, so gjørt verður greitt, hvussu umleggingin frá núgaldandi frádráttum til 

hækkandi botnfrádag verður gjørd. 

Minnilutin (Finnbogi Arge) førir fram: Tann parturin av samgonguni, sum hevur búskapar- og 

skattamál um hendi, lovaði veljarum sínum skattalætta undan valinum í 1990. Men síðani hesin flokkur 

kom út í Tinganes saman við Javnaðarflokkinum, hevur hann støðugt lagt fleiri og fleiri skattabyrðar á 

okkara fólk. 

Vit hava longu fingið eykaskatt, hægri rentuskatt, samhaldsfasta og arbeiðsloysistryggingargjald. 

Men enn fleiri skattahækkingar eru á veg. Í tinginum liggja nú nýggjar lógir um hækkaðan rentuskatt, 

nýggjan eykaskatt, hægri arvaavgjald, skattur til pensionistar og meirvirðisgjald upp á 23% fyri vørur 

og tænastur. Tað frættist, at nýggjur lønarskattur eisini skal leggjast oman á øll hini tiltøkini, samstund-

is sum frádráttarmøguleikamir em skerdir og ógvusligir lønarniðurskurðir skulu fremjast í komandi ári. 

Tað man vera eitt søguligt eindømi, at eitt fólk fær álagt so mangar skattahækkingar upp á so stutta 

tíð - serliga av einum flokki, sum hevur fingið veljaranna stuðul til at fremja sítt høvuðsmál: at lækka 

skattirnar. Sjálvsagt er mark fyri, hvat borgarar landsins lata sær lynda, hetta veit Fólkaflokkurin, og tí 

hevur hann hesaferð loyst trúvirðisspurningin á ein heldur øðrvísi hátt enn seinast. 

Heldur enn at leggja uppskot fram um skattahækking hevur avvarðandi floksmyndugleiki valt eina 

aðra og snildari leið at ganga: flokkurin leggur fram tvey uppskot! Fyrst eitt høvuðsuppskot við einum 

lægri skattastiga enn frammanundan, og síðani eitt hjáuppskot við eykaskatti. 

Samanlagt geva hesi uppskot hægri skattabyrðu, men við at føra fram, at eykaskatturin bert er 

galdandi í eitt avmarkað tíðarskeið, stendur møguleikin opin at fara út til veljararnar aftan á og siga, at 

flokkurin hevur lækkað skattastigan - hóast tað øvugta er hent. Við búskaparútlitunum í huga, er eingin 

ivi um, at eykaskatturin fær ein permanentan karakter. 

Við hesum afturvendandi eykaskatti, saman við arbeiðsloysistryggingargjaldi, samhaldsfasta og 

øðrum nýggjum byrðum, hevur Fólkaflokkurin megnað at brotið søguliga 50% markið og hevur fyribils 

lagt hægsta skattatrýst upp á umleið 60%, men gongdin bendir á, at hetta høga skattatrýst skjótt verður 

enn hægri. Undirsjóvartunnlar og aðrar íløgur skulu jú rindast onkursvegna. 

Tann avgerandi spurningurin er, um tann føroyski borgarin knógvar undan byrðuni, nú so nógv 

verður lagt oman á - og so brádliga. Sambandsflokkurin óttast fyri, at tey verða mong, sum fara at 

hoykna. Og fleiri, sum høvdu megnað at borið okið, fara rætt og slætt at tveita byrðuna frá sær, av tí at 

støðan gerst so høpisleys, at tey eins væl kunnu geva seg innundir teir almennu hjálparveingirnar. 

Minnilutin metir, at avtøkan av ferðafrádrátti fær óhepnar avleiðingar fyri tey, sum hava langa leið til 

arbeiðis. Minnilutin tekur ikki undir við at lækka rentufrádráttin úr 42% til 40% og góðtekur heldur ikki, 

at pensionistarnir verða veni fyri av tí, at inntøka útyvir gnmdupphæddina nú skal skattast progresivt 

beinanvegin. Minnilutin kann heldur ikki taka undir við eykaskattinum. Tær 46 mió. krónurnar, sum her 

er talan um, kundu lættliga verið fíngnar til vega við at skorið íløgumar í óproduktiv endamál niður. Víst 

verður í hesum sambandi til minnilutaálit Sambandsfloksins í løgtingsmáli nr. 38/1992. 

Tann einasti parturin av lógaruppskotinum, sum minnilutin kann taka undir við, eru broytingarnar í 

partafelagsskattinum í samband við avtøku av fløgugrunnaskipanini. Men rentuskatturin hjá partafeløg-

um átti ikki at verði hækkaður til 22%, tí stórur vandi verður nú fyri, at tey fáu vælkonsolideraðu feløg-

ini, sum eftir eru, flyta sítt innistandandi í føroyskum bankum av landinum, t.d. til dansk-ar stats-

obligatiónir, 

Minnilutin (Lasse Klein) førir fram, at sera trupult er at fáa eyga á nakra miðvísa ætlan, tá íalan er um 

skaítapolitikk landsstýrisins. 

Tað verður givið við aðrari hondini og tikið innaftur við hinari í so stóran mun, at trupult verður hjá 

fólki at hava álit á, at iúst hesi tiltøk fara at hjálpa. 

Royndimar, sum eru gjørdar frammanundan, bera týðuligt prógv um, at lopið verður um, har garðurin 

er lægstur, og soleiðis er eisini við øllum íeimum uppskotum, sum í dag eru til viðgerðar. 

Tað byrjaði við bundnu uppsparingini, tollhækkingum, avtøku av prístalsviðgerð av lønum, skatta-

hækkingar, skerdan barnafrádrátt, skerdan rentufrádrátt, gjald til arbeiðsloysistrygging, gjald til 

samhaldsfasta, hækkað tænastugjøld á nænum øllum økjum, hækkað arvaavgjøld, hægri rentuskatt, 

MVG- gjald úr 20% upp í 23% og upptóku milliardir í almennari lántøku, og hava nú loksins eisini tikið 

stig til at skerja inntøkumøguleikamar hjá teimum gomlu. 

Øll hesi tiltøk høvdu og hava til endamáls at bøta um gjaldføri landskassans og vit mugu spyrja 

okkum sjálvi, hevur tað hjálpt? Svarið er heilt einfalt nei. 

Sambært lógarappskotinum lækkar rentufrádrátturin úr 42% niður í 40%. Minnilutin (Lasse Klein) 

tekur ikki undir við at lækka rentufrádráttin. Alt í alt er hetta stig fyri stig at máa støði í tinginum - at tað 

skal verða møguligt at ognast egnan bústað. 

Minnilutin (Lasse Klein) vísir á, at saman við sparingum, sum fara fram á Bygdaleiðum og Strand-

ferðsluni, fer tað at gerast munandi dýrari hjá fólki at ferðast millum heim og arbeiðspláss, og nú ferða-

frádrátturin verður avtikin, verður hetta ein dyggur smeitur hjá fólki, sum hava langa farleið til arbeiðis, 

og tí kann minnilutin ikki taka undir við, at ferðafrádrátturin verður avtikin. 

Minnilutin kann heldur ikki taka undir við, at frádrátturin fyri telefonútreiðslur hjá langfara-

fiskimonnum verður avtikin, og vísir í hesum sambandi á frágreiðingina hjá Føroya Fiskimannafelag. 

Yvir bert stutt tíðarskeið eru byrðarnar hjá fólki vorðnar nógv tyngri, bæði tá talan er um persónligan 

skatt, og tá talan er um onnur almenn gjøld, og mark er fyri, hvussu nógv tað ber til at leggja á 

herðarnar á fólki, nú skattahámarkið er farið upp um tað, sum kallast kann verða rímuligt. 

Ið hvussu er kunnu vit staðfesta, at hetta er ikki í tráð við tað, sum Javnaðarflokkurin og Fólkaflokk-

urin góvu lyfti um undan valinum 1990, tá ið hesir báðir flokkarnir góvu lyfti um skattalætta og arbeiði 

til allar vinnuførar hendur. 

Minnilutin (Lasse Klein) er sannførdur um, at tað verða mong, sum ikki fara at klára at bera byrð-

arnar, sum lagdar verða oman á tey, og tí verða tað helst mong, sum fara at geva skarvin yvir, júst tí at 

støðan gerst alt ov vónleys, og tí kann vandi verða fyri, at alt fleiri velja at ríma av landinum, ella lata 

seg skráseta sum almannaklientar. 

Minnilutin vísti á undir viðgerðini, at hann kann taka undir við tí partinum av lógaruppskotinum, 

snm snúði seg um partafelagsskattin í samband við avtøku av íløgugrunnaskipanini. Men samstundis 

varð víst á vandan við at hækka rentu-skattin hjá partafeløgum upp til 22%, og at nógvur peningur hjá 

fyritøkum, sum eru væl fyri, verður fluttur av landinum. 

Minnilutin (Lasse Klein) vísir á, at endamálið hjá Javnaðarflokkinum og Fólkaflokkinum at kasta 

saman í samgongu hevur verið heilt greitt frá byrjan av, nevniliga at sleppa í samgongu, og at varðveita 

síni egnu áhugamál í størst møguligan mun. 

Endamálið hjá báðum flokkunum hevur prinsipielt tann týdning, at seta teirra egna hugsjónarstøði 

fram um áhugamálini hjá heildini. Rákið móti einaræði er so at siga lagt inn í teirra hugmynd av, hvussu 

eitt samfelag skal rekast. Har sosialisma ella kapitalisma, sum hesi báðir flokkar umboða, veruliga hava 

fest røtur, valdar trongskygni, ófrælsi og kúgan, og er tað nakað, sum øll hesi uppskot umboða, so er tað 

trongskygni, og er tað nakað, sum tiltøk samgongunnar umboða, so er tað ófrælsi. 

At seta sær fyri at røkja heildaráhugamál er torført, serstakliga tá hugsað verður um seráhugamálini 

høgrumegin og vinstrumegin í føroyskum politikki, sum Javnaðarflokkurin og Fólkaflokkurin umboða. 

Ikki altíð gongst eftir vild, men hetta er einasta gongda leiðin, sum førir til menniskjaligt rættvísi, og tað 

eru hesi rættvísiskrøv, sum Sjálvstýrisflokkurin ferð eftir ferð hevur peikað á. 

 

 

Broytingaruppskot 

í 

løgtingsmáli nr. 35/1992: Bmyting íløgtingslóg um landsskatt og kommunuskatt. 

Skattanevndin setir fram soljóðandi broytingar til uppskot landsstýrisins: 

Í § 2, stk. 2 verður skoytt uppí:  

"Tó verða broytingarnar í nr. 10 viðvíkjandi § 33, nr. la), lb) og lc) fyri feløg, har roknskaparskeiðið 

gongur um ársskiftið 1992/93, bert at galda viðvíkjandi rentuinntøknm og rentuútreiðslum fyri tann parí 

av roknskaparskeiðinum, sum er í 1993, meðan galdandi reglur  

verða at nýta viðvíkjandi rentuinntøkunum og rentuútreiðslunum fyri tann part av roknskaparskeiðinum, 

sum er í álmanakkaárinum 1992." 

(uttan eykaskatt) 
Broyting: 
Løntakarafrádráttur 0 – Persónfrádr 0 – Barnafrádr (L) 2.200 – barnafrádr (K) 2.800 – Botnfrádr (L) 0 – Botnfrádr (K) 
12.000 – Rentupct (L) 27,00 -  Rentupct. (K) 13.00 
 
Galdandi skipan: 
Løntakarafrádráttur 10.200 – Persónfrádr 4.500 – Barnafrádr (L) 2.200 – Barnafrádr (K) 2.800 – Rentupct (L) 28,00 -  
Rentupct. (K) 14.00 
 
 
Landsskattatalva (uttan eykaskatt) 
0 22.500 0 
22.500 60.000 15,00 
60.000 140.000 31,00 
140.000 220.000 36,00 
220.000 300.000 39,00 
300.000  43,00 
 
Felagsupplýsingar: 
Tal av børnum: 0 – Rentur: 0 – Inntøkufrádráttur: 0 – Kommskattapct: 15.50 – Inntøkubólkar byrja við: 10.000 – 
Interval: 10.000  
 
Bruttoinntøka 1991 u/eykaskatt Broyt u/eykaskatt Munur 
 
 10000 0 0 0 
 20000 1.180 1.240 (60) 
 30000 4.020 3.915 105 
 40000 6.980 6.965 15 
 50000 10.300 10.015 285 
 60000 14.367 13.065 1.302 
 70000 19.007 17.715 1.292 
 80000 23.657 22.365 1.292 
 90000 28.307 27.105 1.292 
 100000 32.957 31.665 1.292 
 110000 37.607 36.315 1.292 
 120000 42.306 40.965 1.341 
 130000 47.006 45.615 1.391 
 140000 51.706 50.265 1.441 
 150000 56.406 55.415 991 
 160000 61.106 60.565 541 
 170000 66.051 65.715 336 
 180000 71.001 70.865 136 
 190000 75.951 76.015 (64) 
 200000 80.901 81.165 (264) 
 250000 108.835 107.815 1.020 
 300000 137.585 135.065 2.520 
 350000 166.335 164.315 2.020 
 400000 194.900 193.565 1.335 
 450000 219.900 222.815 (2.915) 
 500000 244.900 250.000 (5.100) 
 550000 269.900 275.000 (5.100) 
 600000 294.900 300.000 (5.100) 
 650000 319.900 325.000 (5.100) 
 700000 344.900 350.000 (5.100) 
 750000 369.900 375.000 (5.100) 
 800000 394.900 400.000 (5.100) 
 850000 419.900 425.000 (5.100) 
 900000 444.900 450.000 (5.100) 
 950000 469.900 475.000 (5.100) 
 1000000 494.900 500.000 (5.100) 
 1050000 519.900 525.000 (5.100) 
 1100000 544.900 550.000 (5.100) 

Er inntøkan minni enn 22.500 verður latið 0 procent 
Er inntøkan   men minni enn  verður latið  av og av restini 
 
22.500  60.000 0 22.500 15,00 
60.000  140.000 5.625  60.000 31,00 
140.000  220.000 30.425 140.000 36,00 
220.000  300.000 59.225 220.000 39,00 
300.000   90.425 300.000 43,00 

 
 
 
 
 
 

(við eykaskatti) 
Broyting: 
Løntakarafrádráttur 0 – Persónfrádr 0 – Barnafrádr (L) 2.200 – barnafrádr (K) 2.800 – Botnfrádr (L) 0 – Botnfrádr (K) 
12.000 – Rentupct (L) 27,00 -  Rentupct. (K) 13.00 
 
Galdandi skipan: 
Løntakarafrádráttur 10.200 – Persónfrádr 4.500 – Barnafrádr (L) 2.200 – Barnafrádr (K) 2.800 – Rentupct (L) 28,00 -  
Rentupct. (K) 14.00 
 
 
Landsskattatalva (við eykaskatti) 
0 22.500 0 
22.500 60.000 15,00 
60.000 140.000 31,00 
140.000 220.000 39,00 
220.000 300.000 43,00 
300.000  48,50 
 
Felagsupplýsingar: 
Tal av børnum: 0 – Rentur: 0 – Inntøkufrádráttur: 0 – Kommskattapct: 15.50 – Inntøkubólkar byrja við: 10.000 – 
Interval: 10.000  
 
Bruttoinntøka 1991 u/eykaskatt Broyt u/eykaskatt Munur 
 
 10000 0 0 0 
 20000 1.180 1.240 (60) 
 30000 4.020 3.915 105 
 40000 6.980 6.965 15 
 50000 10.300 10.015 285 
 60000 14.367 13.065 1.302 
 70000 19.007 17.715 1.292 
 80000 23.657 22.365 1.292 
 90000 28.307 27.015 1.292 
 100000 32.957 31.665 1.292 
 110000 37.607 36.315 1.292 
 120000 42.306 40.965 1.341 
 130000 47.006 45.615 1.391 
 140000 51.706 50.265 1.441 
 150000 56.406 55.715 691 
 160000 61.106 61.165 (59) 
 170000 66.051 66.615 (564) 
 180000 71.001 72.065 (1.064) 
 190000 75.951 77.515 (1.564) 
 200000 80.901 82.965 (2.064) 
 250000 108.835 111.415 (2.580) 
 300000 137.585 140.665 (3.080) 
 350000 166.335 172.665 (6.330) 
 400000 194.900 204.665 (9.765) 

 450000 219.900 236.665 (16.765) 
 500000 244.900 268.665 (23.765) 
 550000 269.900 300.665 (30.765) 
 600000 294.900 330.000 (35.100) 
 650000 319.900 357.500 (37.600) 
 700000 344.900 385.000 (40.100) 
 750000 369.900 412.500 (42.600) 
 800000 394.900 440.000 (45.100) 
 850000 419.900 467.500 (47.600) 
 900000 444.900 495.000 (50.100) 
 950000 469.900 522.500 (52.600) 
 1000000 494.900 550.000 (55.100) 
 1050000 519.900 577.500 (57.600) 
 1100000 544.900 605.000 (60.100) 
 
 
Er inntøkan minni enn 22.500 verður latið 0 procent 
Er inntøkan   men minni enn  verður latið  av og av restini 
 
22.500  60.000 0 22.500 15,00 
60.000  140.000 5.625  60.000 31,00 
140.000  220.000 30.425 140.000 39,00 
220.000  300.000 61.625 220.000 43,00 
300.000   96.025 300.000 48,50 

 
 
 
 
 
 

(stakur pensjónistur) 
Broyting: 
Løntakarafrádráttur 0 – Persónfrádr 8.300 – Barnafrádr (L) 2.200 – Barnafrádr (K) 2.800 – Botnfrádr (L) 0 – Botnfrádr 
(K) 12.000 – Rentupct (L) 27,00 -  Rentupct. (K) 13.00 
 
Galdandi skipan: 
Løntakarafrádráttur 8.800 – Persónfrádr 12.000 – Barnafrádr (L) 2.200 – Barnafrádr (K) 2.800 – Rentupct (L) 28,00 -  
Rentupct. (K) 14.00 
 
 
Landsskattatalva (stakur pensjónistur) 
0 22.500 0 
22.500 60.000 15,00 
60.000 140.000 31,00 
140.000 220.000 36,00 
220.000 300.000 39,00 
300.000  43,00 
 
Felagsupplýsingar: 
Tal av børnum: 0 – Rentur: 0 – Inntøkufrádráttur: 0 – Kommskattapct: 15.50 – Inntøkubólkar byrja við: 30.000 – 
Interval: 1.000  
 
Bruttoinntøka  1989 Broyt u/eykaskatt Munur 
 
 30000 0 0 0 
 31000 0 0 0 
 32000 0 0 0 
 33000 0 0 0 
 34000 0 0 0 
 35000 0 0 0 
 36000 0 0 0 
 37000 0 0 0 

 38000 0 0 0 
 39000 0 0 0 
 40000 0 0 0 
 41000 0 0 0 
 42000 144 0 144 
 43000 476 0 476 
 44000 808 0 808 
 45000 1.223 190 1.033 
 46000 1.638 495 1.143 
 47000 2.053 800 1.253 
 48000 2.468 1.105 1.363 
 49000 2.883 1.410 1.473 
 50000 3.298 1.715 1.583 
 51000 3.713 2.020 1.693 
 52000 4.128 2.325 1.803 
 53000 4.543 2.630 1.913 
 54000 4.958 2.935 2.023 
 55000 5.373 3.240 2.133 
 56000 5.788 3.545 2.243 
 57000 6.203 3.850 2.353 
 58000 6.618 4.155 2.463 
 59000 7.043 4.460 2.583 
 60000 7.508 4.765 2.743 
 61000 7.973 5.230 2.743 
 62000 8.438 5.695 2.743 
 63000 8.903 6.160 2.743 
 64000 9.368 6.625 2.743 
 65000 9.833 7.090 2.743 
 66000 10.298 7.555 2.743 
 67000 10.763 8.020 2.743 
 
 
Er inntøkan minni enn 22.500 verður latið 0 procent 
Er inntøkan   men minni enn  verður latið  av og av restini 
 
22.500  60.000 0 22.500 15,00 
60.000  140.000 5.625  60.000 31,00 
140.000  220.000 30.425 140.000 36,00 
220.000  300.000 59.225 220.000 39,00 
300.000   90.425 300.000 43,00 

 
 
 
 
 
 

(giftur pensjónistur) 
Broyting: 
Løntakarafrádráttur 0 – Persónfrádr 5.500 – Barnafrádr (L) 2.200 – Barnafrádr (K) 2.800 – Botnfrádr (L) 0 – Botnfrádr 
(K) 12.000 – Rentupct (L) 27,00 -  Rentupct. (K) 13.00 
 
Galdandi skipan: 
Løntakarafrádráttur 8.800 – Persónfrádr 12.000 – Barnafrádr (L) 2.200 – Barnafrádr (K) 2.800 – Rentupct (L) 28,00 -  
Rentupct. (K) 14.00 
 
 
Landsskattatalva (við eykaskatti) 
0 22.500 0 
22.500 60.000 15,00 
60.000 140.000 31,00 
140.000 220.000 36,00 
220.000 300.000 39,00 
300.000  43,00 

Felagsupplýsingar: 
Tal av børnum: 0 – Rentur: 0 – Inntøkufrádráttur: 0 – Kommskattapct: 15.50 – Inntøkubólkar byrja við: 30.000 – 
Interval: 1.000  
 
Bruttoinntøka  1989 Broyt u/eykaskatt Munur 
 
 30000 0 0 0 
 31000 0 0 0 
 32000 0 0 0 
 33000 0 0 0 
 34000 0 0 0 
 35000 0 0 0 
 36000 24 245 (221) 
 37000 308 550 (242) 
 38000 616 855 (239) 
 39000 948 1.160 (212) 
 40000 1.280 1.465 (185) 
 41000 1.612 1.770 (158) 
 42000 1.944 2.075 (131) 
 43000 2.276 2.380 (104) 
 44000 2.608 2.685 (77) 
 45000 3.023 2.990 33 
 46000 3.438 3.295 143 
 47000 3.853 3.600 253 
 48000 4.268 3.905 363 
 49000 4.683 4.210 473 
 50000 5.098 4.515 583 
 51000 5.513 4.820 693 
 52000 5.928 5.125 803 
 53000 6.343 5.430 913 
 54000 6.758 5.735 1.023 
 55000 7.173 6.040 1.133 
 56000 7.588 6.345 1.243 
 57000 8.003 6.650 1.353 
 58000 8.418 6.955 1.463 
 59000 8.843 7.260 1.583 
 60000 9.308 7.565 1.743 
 61000 9.773 8.030 1.743 
 62000 10.238 8.495 1.743 
 63000 10.703 8.960 1.743 
 64000 11.168 9.425 1.743 
 65000 11.633 9.890 1.743 
 66000 12.098 10.355 1.743 
 67000 12.563 10.820 1.743 
 
 
Er inntøkan minni enn 22.500 verður latið 0 procent 
Er inntøkan   men minni enn  verður latið  av og av restini 
 
22.500  60.000 0 22.500 15,00 
60.000  140.000 5.625  60.000 31,00 
140.000  220.000 30.425 140.000 36,00 
220.000  300.000 59.225 220.000 39,00 
300.000   90.425 300.000 43,00 

Løgtingslóg nr. 100 frá 21. mai 1993 
um 

broyting í løgtingslóg 
um landsskatt og kommunuskatt 

 
Samsvarandi samtykt Føroya løgtings staðfestir og kunnger løgmaður hesa løgtingslóg: 

§ 1.  

I løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða hesar broytingar gjørdar:  

1) í § 120 verður sett sum nýtt 4. stk.: 

"Nevndir fyri partafeløg eru skyldugar eftir 
áheitan ókeypis at lata Líkningarráðnum allar 
tær upplýsingar, sum hesar hava um navn, 
føðingardag og bústað hjá persónum, feløgum 
v.m., sum eru ella innanfyri eitt nærri ávíst 
tíðarskeið hava verið eigarar av partabrøvum í 
felagnum, og um støddina av partabrøvunum 
hjá viðkomandi v.m. ella atkvøðurættindum. 
Líkningarráðið kann lata teir soleiðis fingnu 
upplýsingarnar víðari til partaeigarar í felag-
num, um so er, at viðkomandi partaeigarar 
ikki sjálvir hava atgongd til hesar upplýsingar. 
Tað er tó ein fyritreyt, at partaeigarin antin 
hevur selt ella hevur givið tilboð um sølu av 
partabrøvum, bert treytað av, at hann ikki er 
umfataður av § 4 a, stk. 2 og 3 í løgtingslóg  

 

um skatt av vinningi í samband við sølu av 
virðisbrøvum." 

2) í § 120 verður sett sum   nýtt 5. stk.: 

"Persónar og feløg, sum eiga í minsta lagi 
25% av partapeninginum ella ráða yvir meira 
enn 50% av tí samlaða atkvøðuvirðinum, hava 
skyldu til at upplýsa felagnum um sítt navn, 
føðingardag og bústað. Fyri persónar verða 
eigaraviðurskiftini gjørd á tann hátt, sum er 
nevnt í § 4 a, stk. 2-3 í virðisbrævaskatta-
lógini." 

3)   í § 120 verður sett sum nýtt 6. stk.:  

 "Partafelagið skal saman við sjálvuppgávuni 
leggja eitt yvirlit yvir teir persónar og feløg, 
sum í inntøkuárinum hava verið umfataðir av 
upplýsingarskylduni eftir 5.  stk., við teimum harí nevndu upplýsingum."

 Henda løgtingslóg kemur í gildi dagin eftir, at 
hon er kunngjørd. 

 

Tórshavn, 21. mai 1993 

Marita Petersen (sign.) 

løgmaður 

/Finnbogi Ísakson (sign.) 

24/1992. Broyting í løgtingslóg um landsskatt og 

kommunuskatt 

Uppskot 

til 

løgtingslóg um broyting í løgtingslóg um landsskatt og kommunuskatt. 

§1. 

I løgtingslóg nr. 86 frá 1. september 1983 um landsskatt og kommunuskatt  

við seinni broytingum verða hesar broytingar gjørdar:  

 

1) í § 120 verður sett sum nýtt 4. stk.: 

"Nevndir fyri partafeløg eru skyldugar eftir áheitan ókeypis at lata Líkningarráðnum allar 

tær upplýsingar, sum hesar hava um navn, føðingardag og bústað hjá persónum, feløgum 

v.m., sum eru ella innanfyri eitt nærri ávíst tíðarskeið hava verið eigarar av partabrøvum í 

felagnum, og um støddina av partabrøvunum hjá viðkomandi v.m. ella atkvøðurættindum. 

Líkningarráðið kann lata teir soleiðis fingnu upplýsingarnar víðari til partaeigarar í felagnum, 

um so er, at viðkomandi partaeigarar ikki sjálvir hava atgongd til hesar upplýsingar. Tað er tó 

ein fyritreyt, at partaeigarin antin hevur selt ella hevur givið tilboð um sølu av partabrøvum, 

bert treytað av, at hann ikki er umfataður av § 4 a, stk. 2 og 3 í løgtingslóg um skatt av 

vinningi í samband við sølu av virðisbrøvum." 

 

2) í § 120 verður sett sum   nýtt 5. stk.: 

"Persónar og feløg, sum eiga í minsta lagi 25% av partapeninginum ella ráða yvir meira enn 

50% av tí samlaða atkvøðuvirðinum, hava skyldu til at upplýsa felagnum um sítt navn, føð-

ingardag og bústað. Fyri persónar verða eigaraviðurskiftini gjørd á tann hátt, sum er nevnt í § 

4 a, stk. 2-3 í virðisbrævaskattalógini." 

3)   í § 120 verður sett sum nýtt 6. stk.:   

  

"Partafelagið skal saman við sjálvuppgávuni leggja eitt yvirlit yvir teir persónar og feløg, 

sum í inntøkuárinum hava verið umfataðir av upplýsingarskylduni eftir 5.  stk., við teimum 

harí nevndu upplýsingum."  

§ 2.  

Henda løgtingslóg kemur í gildi dagin eftir, at hon er kunngjørd.  

Viðmerkingar: 

Skotið verður upp, at broyta reglumar í § 120 í skattalógini, sum ein fylgjubroyting av teimum upp-

skotnu broytingunum í virðisbrævalógini § 4a-§ 4c, sum soleiðis hanga saman, og sum verða løgd 

fyri løgtingið saman, tó sum tvey lógaruppskot. Viðv. broytingini til § 120 í skattalógini verður 

skotið upp í framhaldi av broytingini í virðisbrævalógini, at líkningarráðið hevur møguleika fyri frá 

nevndini í felagnum at fáa upplýsingar um partabrævaeigarar í felagnum, stødd av partabrøvum hjá 

viðkomandi ella atkvøðurættindi. Hetta til tess at kunna avgera, um ein skattgjaldari er umfataður 

av høvuðspartabrævaskatting eftir virðisbrævalógini. Í fall viðkomandi ikki sjálvur hevur so stór 

partabrævavirði ella atkvøðuvirði, at hann sjálvur kann blíva umfataður av høvuðspartabrævaskatt-

ing, kann viðkomandi partaeigari og skattavaldið hava tørv á at fáa upplýsingar um persónar ella 

feløg innanfyri umrøddu nærstandandi eiga partabrøv ella ráða yvir atkvøðurættindum í felagnum. 

Eftir § 120, 4. stk. verður skotið upp, at nevndir í partafeløgum lata líkningarráðnum tær upplýs-

ingar, sum hesar hava um partafelagsviðurskiftini í felagnum. 

Ein skattgjaldari, sum ikki er umfataður av høvuðspartaregluni av sínum egnu partabrøvum í 

einum felag, kann - áðrenn hann selur partabrøv í felagnum - hava tørv fyri at vita, um hann 

orsakað av partabrøvum hjá nærstandandi v.m., er umfataður av høvuðspartaeigaraskattingini. 

Skotið verður upp, at líkningarráðið undir ávísum treytum kann lata móttiknar upplýsingar um 

partabrævaviðurskifti í feløgum v.m. víðari til skattskyldugar. Hesin skal tó hava ein aktuellan, 

rættarligan og skattligan áhuga í at fáa hesar upplýsingar útflýggjaðar. 

Persónar og feløg, sum eiga í minsta lagi 25% av partapeninginum, ella ráða yvir meira enn 

50% av tí samlaða atkvøðuvirðinum, hava skyldu til at upplýsa felagnum um sítt navn, 

føðingardag og bústað, sbr. § 120, 5. stk. 

Í § 120, 6. stk. er ásett, at felagið saman við sjálvuppgávuni skal leggja við eitt yvirlit yvir teir 

persónar og feløg, sum í inntøkuárinum hava verið umfataðir av upplýsingarskylduni í 5. stk. við 

teimum har nevndu upplýsingunum. 

Annars kann eisini vísast til viðmerkingarnar til uppskot um broyting í virðis-brævalógini. 

Álit 

í 

løgtingsmáli nr. 124/1992: Broyting í løgtingslóg um landsskatt og kommu-nuskatt. 

Málið er lagt fram av landsstýrinum 16. mars 1993 og eftir 1. viðgerð 24. mars beint í skattanevnd-

ina. 

Uppskotið er liður í teimum broytingum av skattalógini við tí fyri eyga at veita líkningarvaldi-

num upplýsingar um partafelagsviðurskifti. 

Nevndin hevur undir viðgerðini býtt seg í ein meiriluta og ein minniluta. 

Meirilutin (Jacob Iindenskov, Heini O. Heinesen, Lasse Klein og Jógvan Sund-stein) mælir til at 

samtykkja uppskotið. 

Minniluti (Finnbogi Arge) vísir til viðmerkingar minnilutans til løgtingsmál nr. 123/1992. 

Minnilutin tekur ikki undir við málinum. 

Løgtingslóg nr. 112 frá 21. mai 1993 
um 

broyting i løgtingslog um landsskatt og kommunuskatt. 
 

Samsvarandi samtykt Føroya løgtings staðfestir og kunnger løgmaður hesa løgtingslóg: 

§ 1. 

Í løgtingsløg nr. 86 fra 1. September 1983 um 
landsskatt og kommunuskatt við seinni broyt-
ingum verður gjørd henda broyting: 

Í § 33 verður sum nytt nr. 11 sett:  

"Í mesta lagi 10.000 kr. árliga av lønarút-
reiðslum í sambandi við umvæling og um-
bygging av egnum bústaði, treytað av, at ar-
beiðið er gjørt av virki, ið er meirvirðisgjalds-
skrásett sambasit reglunum í løgtingslóg um 
meirvirðisgjald. Fradrátturin kann í mesta lagi  

 

verða 10.000 kr. árliga pr. bústað. Um bú-
staðurin er ogn hjá meir enn einum skattgjald-
ara, verður frádrátturin at býta í sama lutfalli, 
sum eigaraviðurskiftini eru. Landsstýrinum 
verður heimilað við kunngerð at áseta nærri 
reglur fyri, hvat er at skilja við umvæling og 
umbygging og fyri umsitingina av hesum 
reglum." 

§ 2. 

Henda log fær gildi dagin eftir, at hon er 
kunngjørd, og er bert galdandi f 1993 og 
1994. 

 

Tórshavn, 21. mai 1993 

Marita Petersen, (sign.) 

løgmaður 

/ Finnbogi Ísakson (sign.) 

 

 

196/1992. Broyting í løgtingslóg urn landsskatt og 

kommunuskatt 

Uppskot til 

Løgtingslóg um broyting i løgtingslog um landsskatt og kommunuskatt. 

§1. 

Í løgtingsløg nr. 86 fra 1. September 1983 um landsskatt og kommunuskatt við seinni broytingum 

verður gjørd henda broyting: 

   Í § 33 verður sum nytt nr. 11 sett: "Í mesta lagi 10.000 kr. árliga av lønarútreiðslum í sambandi 

við umvæling og umbygging av egnum bústaði, treytað av, at arbeiðið er gjørt av virki, ið er meir-

virðisgjaldsskrásett sambasit reglunum í løgtingslóg um meirvirðisgjald. Fradrátturin kann í mesta 

lagi verða 10.000 kr. árliga pr. bústað. Um bústaðurin er ogn hjá meir enn einum skattgjaldara, 

verður frádrátturin at býta í sama lutfalli, sum eigaraviðurskiftini eru. Landsstýrinum verður heim-

ilað við kunngerð at áseta nærri reglur fyri, hvat er at skilja við umvæling og umbygging og fyri 

umsitingina av hesum reglum." 

§2. 

Henda log fær gildi dagin eftir, at hon er kunngjørd, og er bert galdandi f 1993 og 1994. 

 

Viðmerkingar: 

Fyriliggjandi uppskot landsstyrisins til broyting í løgtingsløg nr. 86 fra 1. September 1983 um 

landsskatt og kommunuskatt er eitt uppskot um at heimila sethúsaeigarum partvísan frádrátt fyri 

útreiðslur í sambandi við umvæling og umbygging av bústaði teirra. 

Landsstýrið metir, at tað er alneyðugt at fáa fleiri arbeiði sett í gongd, so fleiri hendur harvið 

kunnu koma í arbeiði skjótast gjørligt. Landsstýrið metir, at uppskotið kann verða ein stimbran av 

eftirspurninginum á handverksarbeiði. 

Við uppskotinum fáa sethúsaeigarar, ið skulu gera ábøtur a bústaðin, betri figgjarligar møguleik-

ar at faa hetta arbeiði gjørt av øðrum, og skuldi uppskotið sostatt ført til, at fleiri fólk komu í 

arbeiði. Fyri at kunna hava eitt betri eftirlit við skipanini, setir landsstýrið harumframt sum treyt 

fyri frádráttinum, at arbeiðið er gjørt av einum meirvirðisgjaldsskrásettum virki. 

Frádrátturin er ásettur til at vera í mesta lagi 10.000 kr. (uttan meirvirðisgjald) árliga pr. bústað 

og er tíðaravmarkaður til bert at galda í 1993 og 1994. Um fleiri eiga bústað saman, verður frá-

frátturin býttur teirra millum. 

Frádrattárupphæddin er bert fyri lønarutreiðslur og bert fyri sjálva lønina, t.v.s. ikki fyri tilfar og 

meirvirðisgjaldið. 

Ofta kann vera trupult at meta um, hvat er at rokna sum nýbygging, og hvat er umvasling og 
umbygging. Sum meginregla kann sigast, at aðalmálið er frádráttur fyri umvælingar og umbygg-
ingar a bygd sethús, meðan nýbygging ikki kemur undir frádráttarreglurnar. Fyri at fáa eina neyvari 
útgreinan av reglunum verður heimilað landsstýrinum við kunngerð at gera neyvari reglur. 

Álit 

í 

løgtingsmáli nr. 196/1992: Broyting i løgtingsløg um landsskatt og kommunuskatt. 

 

Málið er lagt fram av landsstýrinum tann 6. mai 1993 og eftir 1. viðgerð tann 10. mai 1993 beint í 
skattanevndina. 

Uppskotið er ein roynd hjá landsstýrinum at fáa fleiri fólk í arbeiði ongantíð ov skjótt. 

Nevndin hevur viðgjørt uppskotið eisini saman við umboðum fyri Toll- og Skattstovuni og leggur 
dent á, at henda lóg, sum skal koma í gildi beinanvegin aftan á samtykt, fær ávirkan sum ætlað. So-
statt eigur arbeiðið, ið er gjørt áðrenn løgargildi, ikki at vera umfatað av hesi løg. 

    Eisini verður gjørt vart við, at útreiðslur eftir hesi lóg skulu skjalprógvast saman við sjálvuppgáv-
uni, (tilfarskeyp somuleiðis). 

    Í viðmerkingum sínum til uppskotið sigur landsstýrið, at neyvari reglur verða settar av lands-
stýrinum, sum eisini fær heimild at gera reglugerð. Nevndin heldur tað vera bráðneyðugt, at neyv 
reglugerð verður gjørd beinanvegin.  

    Ein samd skattanevnd tekur undir við uppskotinum.  

Løgtingslóg nr. 158 frá 5. august 1993 

um 

broyting í løgtingslóg um landsskatt og kommunuskatt 

 

Samsvarandi samtykt Føroya løgtings staðfestir og kunnger løgmaður hesa løgtingslóg: 

§ 1. Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar:  

Í § 33, nr. 11 verða “10.000 kr.” broyttar til “ 
20.000 kr.” og “av lønarútreiðslum” broytt til 

“av lønarútreiðslum og av helvtini av tilfars-
kostnaðinum”. 

§ 2. Henda lóg fær gildi dagin eftir, at hon er 
kunngjørd og er bert galdandi í 1993 og 1994. 

Tórshavn, 5. august 1993 

Marita Petersen (sign.) 

løgmaður 

/Finnbogi Ísakson 

 

1.1993. Løgtingslóg um broyting í løgtingslóg um 

landsskatt og koramunuskatt 

Ár 1993, mikudagin 4. august legði Finnbogi Ísakson, landsstýrismaður, fram soljóðandi 

Uppskot til 

løgtingslóg um brovting í løgtingslóg um landsskatt og kommunuskatt. 

§ 1. Í løgtingslóg nr. 86 frá 1. september 1983 um landsskatt og kommunuskatt við seinni broyt-
ingum verða gjørdar hesar broytingar: Í § 33, nr. 11 verða “10.000 kr.” broyttar til “ 20.000 kr.” og 
“av lønarútreiðslum” broytt til “av lønarútreiðslum og av helvtini av tilfarskostnaðinum”. 

§ 2. Henda lóg fær gildi dagin eftir, at hon er kunngjørd og er bert gladandi í 1993 og 1994. 

Viðmerkingar 

Eftir uppskoti frá landsstýrinum samtykti løgtingið í mai í ár at loyva sethúsaeigarum at draga 
10.000 kr. frá á sjálvuppgávuni fyri lønarútreiðslur til umvæling v.m. av sethúsum. Treytin fyri at 
fáa henda frádrátt var, at tann, sum gjørdi arbeiðið, var MVG-skrásettur. 

Endamálið við lógini var at geva sethúsaeigarum betri møguleikar at halda sínar ognir vilíka, og at 
skapa møguleikar fyri, at fleiri innan timbur- og handverksvinnuna koma í arbeiði. 

Líkt er tó ikki til, at lógin hevur virkað eftir ætlan. Bert fá fólk hava nýtt henda møguleika at um-
væla húsini, hóast møguleikan at draga upp til 10.000 kr. frá á sjálvuppgávuni. 

Møguliga er upphæddin ov lítil, og møguliga er tað skeivt, at ikki er loyvt at draga kostnaðin av til-
fari frá, heilt ella partvíst. 

Landsstýrið mælir tí nú til við hesi lógarbroyting at hækka tann loyvda frádráttin úr 10.000 kr. upp í 
20.000 kr. um árið í 1993 og 1994 og at loyva at helvtin av tilfarskostnaðinum kann dragast frá í 
skattskyldugu inntøkuni. 

Álit 

Málið er lagt fram av landsstýrinum 4. august 1993 og eftir 1. viðgerð sama dag beint í skatta-
nevndina. 

Nevndin hevur viðgjørt málið og hevur undir viðgerðini býtt seg í ein meiriluta og tveir minnilutar. 

Meirilutin (Jacob Lindenskov, Lasse Klein, Heini O. Heinesen) tekur undir við uppskoti lands-
stýrisins og mælir tinginum til at samtykkja tað. 

Ein minníluti (Jógvan Sundstein) harmast um, at frádráttir aftur koma við í skattaskipanina og 
harvið forða fyri betri og rættvísari skattaskipan. 

Møguliga hava nøkur enn ráð til at umvæla síni hús - men tað eru ikki tey við stórum rentuútreiðsl-
um - og hetta kann í ein vissan mun geva nakað av arbeiði til handverksfyritøkur. Út frá tí 
møguliga arbeiðsskapandi í hesum - og bert tí - kann minnilutin góðtaka, at hesin frádráttur verður 
galdandi í 1993 og 1994. 

Ein annar minniluti (Finnbogi Arge) tekur undir við uppskoti landsstýrisins um at geva sethúsa-
eigarunum loyvi til at draga 20.000 kr. frá á sjálvuppgávuni fyri lønar- og tilfarskostnað í sambandi 
við umvæling av sethúsum og íbúðum. 

Minnilutin vísir á, at sambandsflokkurin í seinastu tingsetu legi fram uppskot til samtyktar í løg-
tingsmáli nr. 185/92: Tiltøk at hjálpa teimum, ið sita við ovurhøgum sethúsa- og íbúðalánum - sum 
grundleggjandi bøtir um støðuna hjá teimum sethúsaeigarum, ið eru fangaðir í eini skuldarfellu. 
Uppskotið fall, og verður tí aftur sett fram soljóðandi 

 

u p p s k o t 

til 

samtyktar 

Álagt verður landsstýrinum at leggja fyri tingið lógaruppskot, sum bøtir um støðuna hjá sethúsa-
eigarum, sum eru fangaðir í einari skuldarfellu og sita við ovurhøgum sethúsa-og íbúðarlánum. 
Hetta skal gerast við einum tíðarskipaðum fermetrafrádrátti ella við einum rentufrádrátti fyri tann 
partin av skuldini, sum liggur omanfyri tað støðið, sum andsstýrið metir vera gjørligt hjá sethúsa-
eigarum at forrenta m.a. orsakað av øktari skattabyrðu. 

2. vigðerð 4. august 1993. Minnilutauppskotið fall við 10-0 atkvøðum. Samtykt at beina málið 
til 3. viðgerð við 24-0 atkvøðum. 

3. viðgerð 4. august 1993. Uppskotið endaliga samtykt við 24-0 atkvøðum.    

 FL jnr. 2540-5/91. 

Løgtingslóg nr. 194 frá 10. desember 1993 
um 

broyting í løgtingslóg um landsskatt og kommunuskatt 
 
 
Samsvarandi smatykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgttingslóg nr. 86 frá 1. september 1993 um 
landsskatt og kommunuskatt við seinni  broyt-
ingum verða gjørdar hesar broytingar: 
 
1) Í § 1, nr. 2 verða pkt. 1, 2 og 3 sett úr gildi, 
og ístaðin verður sett: 
"Hvør persónur, sum innan 4 tey seinastu ár-
ini hevur havt bústað her í landinum uttan so, 
at hann prógvar, at hann er undir skyldu at 
gjalda inntøkuskatt uttanlands." 
Pkt. 4, 5, 6 og 7 verða hereftir pkt. 2, 3, 4 og 
5. 
 
2)  Í § 33, nr. 11 verður sum nýtt 4. punktum 
sett: 
"Skattskyldug hjún, sum búgva saman, gera 
sjálvi av, hvussu samlaðu útreiðslurnar sam-
bært hesi grein skulu  verða býttar teirra mill-
um. Býtið skal lutfalsliga vera tað sama í 
endaligu álíkningini, sum í fyribilsálíkning-
ini." 
Í § 33, nr. 11 verður 4. punktum til 5. punkt-
um. 
 
3) Í § 33 verður sum nýtt nr. 12 sett: 
"Meirútreiðslur til kost, húsaleigu, ferða- og 
flutningsútreiðslur, ið skattgjaldari hevur 
vegna inntøkugevandi arbeiði í útlandinum, 
sambært hesi  áseting,  treytað av, at dvølurin 
uttanlands er vegna arbeiði, og at dvølurin 
uttanlands í inntøkuárinum antin er 2 mánaðir 
uttan avbrot ella í minsta lagi er 100 samdøg-
ur. Frádrátturin fyri kost og húsaleigu verður 
veittur sum ein samdøgurfrádráttur fyri eyka-
útreiðslutnar til kost og húsaleigu, meðan frá-

dráttur fyri ferða og flutningsútreiðslur verður 
veittur fyri skjalprógvaðar útreiðslur. Sam-
døgurfrádrátturin verður árliga ásettur av 
Líkningarráð Føroya. Frádrátturin eftir hesum 
reglum kann tó ongantíð vera størri enn skatt-
skylduga uttanlandsinntøkan." 
 
4) Frádráttur fyri sjúkra- og vanlukkutrygging 
verður árliga ásettur, sum galdandi fyri kom-
andi álmanakkaár av Líkningarráð Føroya, 
sum eisini kann áseta neyvari reglur fyri, 
hvussu frádrátturin verður veittur.  
 
5)  Í § 54, stk. 2 og § 64 verður "50%" broytt 
til: "57%". 
 
6)  Sum nýggj § 120 a verður sett: 
"§ 120 a. Bankar, sparikassar og onnur, ið tak-
a ímóti peningi og øðrum virðum at umsita, 
ella sum reka vinnu við at læna út pening, 
skulu eftir áheitan lata líkningarmyndugleiku-
num ella tí persóni, sum líkningarmyndug-
leikin hevur tilnevnt, allar upplýsingar um 
innistandandi pening, lán, goymslur ella boks 
hjá navngivnum persónum, tá ið tað er av 
týdningi fyri skattaálíkningina, at hesar upp-
lýsingar kunnu verða útvegaðar. Soleiðis kann 
verða kravt, at upplýst verður um lániupp-
hædd, innistandandi og onnur virði, sum verð-
a umsitin og somuleiðis um tað, sum hetta 
gevur av sær, um flytingar á ávikavist innláns 
ella útlánskonto, eisini um úttiknar og innsett-
ar kekkar, um diskonteraðar vekslar og um 
trygd fyri lánum og kredittum. Viðvíkjandi 
ikki navngivnum kunnu eftir avgerð líkning-
arráðsins upplýsingar krevjast um innistand-

andi ella virðir, sum verða umsitín, og um tað, 
sum hetta gevur av sær, við upplýsing um 
navn á eigara ella tí, sum møguliga hevur 
heimild at ráða, bústað, navn á handilsbústað 
og upplýsingar, sum nevndir eru í § 120 b, 
stk. 2.  
Stk 2. Við atliti at skattligu eftiransingini við 
navngivnum og ikki navngivnum persónum, 
hava líkningarmyndugleikarnir eftir nærri fyr-
iskipan líkningarráðsins rætt til í samstarvi 
við bankar, sparikassar og vekslarar hjá hes-
um somu at koma ástaðið og ganga ígjgønum 
roknskapartilfar, fylgiskjøl og skjøl annars, 
sum eru nevnd í § 119, 2. stk. Við gjøgnum-
gongdina kunnu líkningarmyndugleikarnir 
tryggja sær upplýsingar, sum nevndar eru í 1. 
stk.  
 
7)   Sum nýggj § 120 b verður sett: 
"§ 120 b. Bankar, sparikassar, postgiroskriv-
stovan og onnur, sum taka ímóti innláni til 
renting, skulu í sambandi við skattaálíkning-
ina á hvørjum ári uttan at biðið verður um tað, 
lata líkningarmyndugleikunum upplýsingar 
um upphædd av latnum ella góðskrivaðum 
rentum til teir einstøku kontohavaramar í ári-
num frammanundan og upphædd av tí inni-
standandi við árslok í árinum frammanundan. 
Landsstýrið kann áseta, at samsvarandi upp-
lýsingar skulu latast av øðrum, sum renta ogn-
ir, sum annar persónur eigur.  
Stk 2. Upplýsingar, sum verða latnar eftir stk. 
1, skulu innihalda kontoheiti, navnið á hon-
um, sum eigur kontoina, bústað, persóntal ella 
arbeiðsgevaratal. 
Stk. 3. Upplýsingarskyldan eftir stk. 1 og 2 
fevnir eisini um konti v.m., sum verða upp-
sagdar í árinum. Fyri slíkar konti verða upp-
lýsingar um innistandandi, tá ið kontoin verð-
ur uppsøgd, latnar. 
Stk. 4. Landsstýrið kann áseta nærri reglur um 
innlating av upplýsingum eftir stk. 13 og áseta 
freist fyri inlating av nevndu upplýsingum. Tá 
ið praktisk viðurskifti tala fyri, og upplýsingin 
hevur minni týdning fyri skattaeftiransingina, 
kann landsstýrið frítaka fyri ella slaka upplýs-
ingarskylduna eftir stk. 13 fyri einstakar ella 
bólkar av upplýsingarskyldugum ella fyri ávís 

kontosløg á sama hátt, sum tað kann áseta eitt 
minsta mark fyri tær upphæddir, sum skulu 
fráboðast. 
Stk. 5. Tann upplýsingarskyldugi skal geva 
kontohavaranum boð um stødd á teimum upp-
hæddum, sum skulu fráboðast eftir stk. 1, 
smbr. stk. 4. Landsstýrið kann áseta, at frá-
boðanin til kontohavaran eisini skal innihalda 
upplýsingar viðvíkjandi serligum eigaraviður-
skiftum til kontoina. Fráboðan til kontohavar-
an skal gerast innan 1. febraar í árinum aftaná 
tað álmanakkaárið, sura upplýsingarnar við-
víkja.  
Stk. 6. Landsstýrið ásetur nærri reglur fyri 
konti, sum eru nevndar í stk. 1., og sum hoyra 
til persónar, sum hava bústað ella tilhald 
uttanlands."  
 
8)  Sum nýggj § 120 c verður sett: 
"§ 120 c. Tann, sum stovnar konto sambært § 
120 b, stk. 1, skal upplýsa persóntalið hjá 
kontohavaranum ella arbeiðsgevaratal, somu-
leiðis eftir landsstýrisins nærri ásetan geva 
aðrar upplýsingar, sum eru neyðugar fyri at 
vita, hvør kontohavarin er. Um kontohavarin 
hvørki hevur persóntal ella arbeiðsgevaratal, 
kann landsstýrið áseta nærri reglur um, hvørj-
ar upplýsingar skulu latast.  
Stk. 2. Eftir reglum, sum landsstýrið ásetur, 
skal tann, sum stovnar konto sambært stk. 1., 
prógva sannleikan av teimum givnu upplýs-
ingum. 
Stk. 3. Fyri at stovna eina konto sambært § 
120 b, stk. 1, krevst, at viðkomandi hevur lat-
ið tær upplýsingar og prógv, sum nevnd eru í 
stk. 1 og 2. 
Stk. 4. Verða tær í sík. 1 nevndu upplýsingar 
broyttar, sum eru neyðugar til at gera av, hvør 
ið kontohavarin er, skal hesin eftir nærri regl-
um, ásettar av landsstýrinum, geva tí upplýs-
ingarskylduga boð smbr. § 120 b um broyt-
ingina." 
 
9) Sum nýggj § 120 d verður sett: 
"§ 120 d. Líkningarráðið kann lata teimum 
upplýsingarskyldugu neyðugar upplýsingar til 
tess at tryggja, at fráboðanarskyldan sambært 
§§ 120 b, 120 h og 120 j kann fremjast." 

10) Sum nýggj § 120 e verður sett: 
"§ 120 e. Líkningarráðið kann skrásetatey, 
sum hava upplýsingarskyldu sambært §§ 120 
b, 120 h og 120 j. Landsstýrið kann áseta 
nærri reglur um skránna og um skyldu til at 
lata seg skráseta.  
Stk. 2. Líkningarráðið hevur heimild til at 
tvinga skráseting við at leggja á dagliga sekt." 
 
11) Sum nýggj § 120 f verður sett: 
"§ 120 f. Teir, sum hava upplýsingarskyldu 
eftir §§ 120 b, 120 h og 120 j skulu leggja 
teirra roknskapir soleiðis til rættis, at tær upp-
lýsingar, sum eru latnar sambært nevndu 
greinir kunnu sammanberast við roknskapir-
nar. 
Stk. 2. Teir, sum hava upplýsingarskyldu, 
skulu eftir áheitan senda inn roknskapartilfar 
ella annað skjalprógv, ið hevur verið nýtt sum 
grundarlag fyri teimum upplýsingum, sum 
latnar eru líkningarmyndugleikunum. Líkn-
ingarráðið kann á staðnum kanna nevnda 
roknskapartilfar og onnur skjalprógv." 
 
12) Sum nýggj § 120 g verður sett: 
"§ 120 g. Konti hjá persónum, sura nevndir 
eru í § 3, stk. 1 litra a, b, c, e og f, eru und-
antiknar reglunum í §§ 120 b  120 d og §§ 
120 h  120 k. 
Stk. 2. Eftir reglum, sum verða ásettar av 
landsstýinum, koma konti hjá útlendskum 
umboðum, ið koma undir § 3, stk. 1, litra d, í 
hesi løgtingslóg, ikki undir reglumar í §§ 120 
b 120 d, og §§ 120 h  120 k." 
 
13) Sum nýggj § 120 h verður sett:  
"§ 120 h. Bankar, sparikassar, Føroya ídnað-
argrunnur, Færøernes Realkreditinstitut, Hús-
alánsgrunnurin, Jarðargrunnurin, Menningar-
grunnur ídnaðarins, P/f Húsalán, tryggingar-
stovur og onnur, sum sjálvi læna út pening 
ímóti renting, skulu í sambandi við fyri-
bilsálíkningina og skattaálíkningina 2 ferðir á 
hvørjum ári, uttan at biðið verður um tað, lata 
teir í stk. 2 nevndu upplýsingar til líkningar-
myndugleikarnar. Landsstýrið kann áseta, at 
gjaldskortútskrivarar og onnur, sum læna pen-

ing út á samsvarandi hátt, hava upplýsingar-
skyldu.  
Stk. 2. Fráboðanin skal innihalda upplýsingar 
til sannan av lántakara og upplýsingar um 
konto og lániviðurskifti. Fyri tað einstaka lán-
ið skal upplýsast  
1) slag av láni,  
2) tilskrivaðar ella falnar rentur,  
3) provisiónir v.m.,  
4) skuld pr. 31. desember,  
5) upplýsingar, sum landsstýrið sambært 3. 
stk. krevur, og  
6) mettar rentur í inntøkuárinum. 
Stk. 3. Landsstýrið ásetur nærri reglur fyri tær 
upplýsingar, sum skulu fráboðast og um 
mannagongd og freist v.m. fyri fráboðanini. 
Tá ið praktisk viðurskiftir tala fyri tí, og 
upplýsingarnar hava minni týdning fyri skatt-
aeftiransingina, kann landsstýrið frítaka fyri 
ella slaka upplýsingarskylduna. Landsstýrið 
kann áseta serligar reglur ura fráboðan um lán 
til lántakarar, sum hava bústað ella tilhald 
uttanlands.  
Stk. 4. Um gjaldingarnar viðvíkja útlánum, 
sum verða umsitin av einum, sum hevur upp-
lýsingarskyldu smbr. § 120 j er fráboðan-
arskyldan eftir stk. 1 ikki galdandi.  
Stk. 5. Tann, sum hevur upplýsingarskyldu, 
skal innan 1. februar í árinum aftaná álman-
akkaárið, sum upplýsingarnar viðvíkja, boða 
lántakaranum frá, um tær fráboðaðu og inn-
latnu upplýsingamar. Landsstýrið kann áseta, 
at fráboðanin skal innihalda aðrar upplýsingar 
um lánið." 
 
14) Sum nýggj § 120 j verður sett: 
"§ 120 j. Bankar, sparikassar og onnur, sum 
taka ímóti pantibrøvum við panti í fastari ogn 
í varðveitslu til at umsita, skulu í sambandi 
við skattaálíkningina á hvørjum ári, uttan at 
biðið verður um tað, lata teir í stk. 2 nevndu 
upplýsingar til líkningarmyndugleikarnar.  
Stk. 2. Fráboðanin skal innihalda upplýsing-
arnar til sannan av ávikavist lántakara og 
goymsluhavara og goymsluni umframt upp-
lýsingar um lánið. Fyri tann einstaka lántak-
aran og goymsluhavaran skal upplýsast:  
1) tilskrivaðar  ella  gjaldkomnar rentur,  

2) restskuld pr. 31. desember og  
3) áljóðandi virði av restskuld pr. 31. desem-
ber. 
Stk. 3. Landsstýrið ásetur reglur um tær upp-
lýsingar, sum skulu latast, og ura manna-
gongd og freist v.m., fyri fráboðanina. Tá ið 
viðurskiftini tala fyri, og upplýsingamar hava 
minni týdning fyri skattaeftiransingina, kann 
landsstýrið slaka ella lata vera at krevja upp-
lýsingar. Landsstýrið kann áseta nærri reglur 
um fráboðan fyri lántakara og goymsluhavara, 
sum hava bústað ella tilhald uttanlands. 
Stk. 4. Tann, sum hevur upplýsingarskyldu, 
skal innan 1. februar í árinum aftaná tað álma-
nakkaárið upplýsingarnar viðvíkja, fráboða 
lántakaranum og goymsluhavaranum um tnu 
upplýsingarnar. Landsstýrið kann áseta, at 
fráboðanin skal innihalda aðrar upplýsingar 
um tey pantibrøv, sum liggja á goymslu." 
 
15) Sum nýggj § 120 k verður sett: 
"§ 120 k. Tann, sum er lántakari ella hevur 
eina goymslu, sum kemur undir § 120 h ella § 
120 j, skal lata teimura, sum hava upplýsing-
arskyldu, tær upplýsingar, herundir persóntal, 
til sannan av lántakara ella goymsluhavara, 
sum eru neyðugir til tess at lúka fráboðanar-
skylduna, umframt at sanna, at tær upplýsing-
ar, ið eru latnar, era beinar. Landsstýrið ásetur 
nærri reglur um hetta.  
Stk. 2. Um broytingar fara fram í teimum í 
stk. 1 nevndu viðurskiftum, skal boðast frá til 
tann, sum hevur upplýsingarskyldu, um broyt-
ingarnar. 
Stk. 3. Eitt lán sambært § 120 h, kann bert 
stovnast um tær í 1. stk. nevndu upplýsingar 
verða lætnar. Yvirtøka av láni verður javnsett 
við stovnan av láni. Ein goymsla, sum nevnd í 
§ 120 j, kann bert stovnast, um tann, sum 
stovnar goymsluna, letur tær í stk. 1 nevndu 
upplýsingar um, hvør goymsluhavarin er." 
 
16) § 120 1 verður sett: 
"§ 120 1. Ber nakar seg undan at ganga undir 
ásetingunum í § 120 b, stk. 13 ella § 120 e, § 
120 h, stk. 1, § 120 j, stk. 1, ger landsstýrið 
av, um viðkomandi er skyldugur at gera tað, 

og kann um neyðugt tvinga hesa skyldu 
ígjøgnum við at áleggja dagliga sekt." 
 
17) Sum nýggj § 120 m verður sett: 
"§ 120 m. Upplýsingar um persóntal, sum ein 
privatur vinnurekandi v.m. hevur móttikið 
sambært § 120 c, stk. 1, § 120 d ella § 120 k, 
mugu ikki gevast víðari til onnur, uttan so at 
hetta verður mett neyðugt, fyri at tann vinnu-
rekandi kann røkja sínar uppgávur fyri líkn-
ingarráðið. Landsstýrið kann, eftir at tað hev-
ur biðið skrásetingareftirlitið um ummæli, 
gera frávik frá 1. punktum." 
 
18) § 120 a verður hereftir § 120 n. 
 
§ 2.  
Henda løgtingslóg fær gildi dagin eftir, at hon 
er kunngjørd. 
Stk. 2. Broyting nr. 1, 3 og 4 fáa gildi 1. jan. 
1994. Broyting nr. 1 er galdandi fyri flytingar 
frá og við hesum degi. Broytingin í nr. 4 um 
hækking av skattahámarkinum úr 50% í 57% 
verður bert galdandi í 1994 og frá og við 1. 
januar 1995 verða "50%" broyttil: "55%". 
Stk. 3. Broytingarnar nr. 517 fáa gildi fyri  
rentur av konti í peningastovnum v.m., til-
skrivaðar ella góðskrivaðar aftaná 31. desem-
ber   1993,somuleiðis   inni standandi 
 
á somu konti pr. 31. desember 1993 og seinni 
ár samanber stk. 12, 13 og 14. 
Stk. 4. Landsstýrið kann áseta serligar av-
markingar í upplýsingarskylduni viðvíkjandi 
rentum,   sum era tilskrivaðar ella góðskrivað-
ar í 1994, somuleiðis innistand andi á konti 
við árslok 1993. 
Stk. 5. Fyri tær konti, sum vóru tá henda løg-
tingslóg kom í gildi, skal í seinasta lagi 
1. mars 1993 gerast skráseting av persóntali 
ella arbeiðsgevaratali v.m., sum nevnt í § 120 
c í hesi løgtingslóg. 
Stk. 6. Tá ið tann í stk. 5 nevnda freist er far-
in, skal ongin flyting fara fram av konti, har 
skráseting av persóntali ella arbeiðsgevaratali 
er ikki gjørd. 

Stk. 7. Fyri konti hjá persónum, sum eru bú-
sitandi ella hava tilhald uttanlands, ásetir 
landsstýrið nærri reglur. 
Stk. 8. Landsstýrið kann áseta, at bankar og 
sparikassar o.a., sum koma undir upp lýsing-
arskylduna smbr. § 120 b í hesi løgtingslóg, 
skulu senda líkningarráðnum yvirlit yvir inn-
lánskonti, tá ið tann í stk. 4 nevnda freist er 
farin, og ongin skráseting av persóntali ella 
arbeiðsgevaratali v.m. er gjørd Landsstýrið 
kann áseta nærri reglur um, hvørjar upplýs-
ingar skulu latast í yvirlitinum. 
Stk. 9. Innistandandi á konti, sum er við á tí í 
8. stk. nevnda yvirliti, og sum lík ningar-
myndugleikarnir  hava  ikki   verið førir fyri 
at ávíst til teir veruligu eigararnar, kann lands-
kassin leggja hald á.  

Stk. 10. Skyldan at geva líkningarráðnum 
upplýsingar um lán og pantibrøv, sum eru sett 
í goymslu smbr. §§ 120 h og 120 j, er 
galdandi fyri rentur v.m., sum verða tilskriv-
aðar ella eru falnar til gjaldingar aftaná 31. 
desember 1993. Skuld og áljóðandi virði av 
hesum skal verða upplýst fyrstu ferð fyri 
saldo pr. 31. desember 1993.  
Sitk. 11. Landsstýrið kann fyri ávís upplýs-
ingarskyldug smbr. §§ 120 h og 120 j áseta, at 
innlatingarskyldan bert skal galda rentur v.m., 
sum verða tilskrivaðar ella falla til gjaldingar 
seinni enn ásett í 10. stk. og at skuld og á-
ljóðandi virði fyrstu ferð skal latast inn seinni 
enn nevnt í 10. stk. Um seriigar umstøður tala 
fyri tí, kann landsstýrið harumframt áseta, at 
íkyldan at lata inn smbr. § 120 j er ikki 
galdandi fyri álmanakkaárið 1993.  

 
 

Tórshavn, 10. desember 1993 
Marita Petersen (sign.) 

løgmaður 
/Finnbogi Ísakson 

 
 
 

26/1993. Broyting í løgtingslóg um landsskatt og 
kommunuskatt 

 
Ár 1993, mikudagin 20. oktober legði Finnhogi ísakson, landsstýrismaður, fram soljóðandi 
 

U p p s k o t 
til 

løgtingslóg um broyting í løgtingslóg um landsskatt og kommunuskatt. 
 
Í løgttingslóg nr. 86 frá 1. september 1993 um landsskatt og kommunuskatt við seinni  broytingum 
verða gjørdar hesar broytingar: 
 
1) Í § 1, nr. 2 verða pkt. 1, 2 og 3 sett úr gildi, og ístaðin verður sett: 
"Hvør persónur, sum innan 4 tey seinastu árini hevur havt bústað her í landinum uttan so, at hann 
prógvar, at hann er undir skyldu at gjalda inntøkuskatt uttanlands." 
Pkt. 4, 5, 6 og 7 verða hereftir pkt. 2, 3, 4 og 5. 
 
2)  í § 33, nr. 11 verður sum nýtt 4. punktum sett: 

"Skattskyldug hjún, sum búgva saman, gera sjálvi av, hvussu samlaðu útreiðslurnar sambært hesi 
grein skulu  verða býttar teirra millum. Býtið skal lutfalsliga vera tað sama í endaligu álíkningini, 
sum í fyribilsálíkningini." 
Í § 33, nr. 11 verður 4. punktum til 5. punktum. 
 
3) Í § 33 verður sum nýtt nr. 12 sett: 
"meirútreiðslur til kost, húsaleigu, ferða og flutningsútreiðslur, ið skattgjaldari hevur vegna inntøku-
gevandi arbeiði í útlandinum, sambært hesi  áseting,  treytað av, at dvølurin uttanlands er vegna ar-
beiði, og at dvølurin uttanlands í inntøkuárinum antin er 2 mánaðir uttan avbrot ella í minsta lagi er 
100 samdøgur. Frádrátturin fyri kost og húsaleigu verður veittur sum ein samdøgurfrádráttur fyri 
eykaútreiðsl umar til kost og húsaleigu, meðan frádráttur fyri ferða og flutningsútreiðslur verður 
veittur fyri skjalprógvaðar útreiðslur. Samdøgurfrádrátturin verður árliga ásettur av Líkningarráð 
Føroya. Frádrátturin eftir hesum reglum kann tó ongantíð vera størri enn skattskylduga uttanlands-
inntøkan." 
 
4)  Í § 54, stk. 2 og § 64 verður "50%" broytt til: "57%". 
 
5)  Sum nýggj § 120 a verður sett: 
"§ 120 a. Bankar, sparikassar og onnur, ið taka ímóti peningi og øðrum virðum at umsita, ella sum 
reka vinnu við at læna út pening, skulu eftir áheitan lata líkningarmyndugleikunum ella tí persóni, 
sum líkningarmyndugleikin hevur tilnevnt, allar upplýsingar ura innistandandi pening, lán, 
goymslur ella boks hjá navngivnum persónum, tá ið tað er av týdningi fyri skattaálíkningina, at 
hesar upplýsingar kunnu verða útvegaðar. Soleiðis kann verða kravt, at upplýst verður ura 
lániupphædd, innistandandi og onnur virði, sum verða umsitin og somuleiðis um tað, sum hetta gev-
ur av sær, um flytingar á ávikavist innláns ella útlánskonto, eisini um úttiknar og innsettar kekkar, 
um diskonteraðar vekslar og um trygd fyri lánum og kredittum. Viðvíkjandi ikki navngivnum 
kunnu eftir avgerð líkningarráðsins upplýsingar krevjast um innistandandi ella virðir, sum verða 
umsitín, og um tað, sum hetta gevur av sær, við upplýsing um navn á eigara ella tí, sum møguliga 
hevur heimild at ráða, bústað, navn á handilsbústað og upplýsingar, sum nevndir eru í § 120 b, stk. 
2.  
Stk 2. Við atliti at skattligu eftiransingini við navngivnum og ikki kost og logi gives sora et døgn-
fradrag for ekstraudgifter til kost og logi, medens fradraget for rejse og befordringsudgifter gives 
for de dokumenterede rejse og befordringsudgifter. Døgnfradraget fastsættes en gang om áret af 
Færøernes Ligningsrád. Fradraget i henhold til disse regler kan dog aldrig være større end den 
skattepligtige udenlandsindkomst." 
 
6)   Sum nýggj § 120 b verður sett: 
"§ 120 b. Bankar, sparikassar, postgiroskrivstovan og onnur, sum taka ímóti innláni til renting, 
skulu í sambandi við skattaálíkningina á hvørjum ári uttan at biðið verður um tað, lata líkningar-
myndugleikunum upplýsingar um upphædd av latnum ella góðskrivaðum rentum til teir einstøku 
kontohavaramar í árinum frammanundan og upphædd av tí innistandandi við árslok í árinum 
frammanundan. Landsstýrið kann áseta, at samsvarandi upplýsingar skulu latast av øðrum, sum 
renta ognir, sum annar persónur eigur.  
Stk 2. Upplýsingar, sum verða latnar eftir stk. 1, skulu innihalda kontoheiti, navnið á honum, sum 
eigur kontoina, bústað, persóntal ella arbeiðsgevaratal. 
Stk. 3. Upplýsingarskyldan eftir stk. 1 og 2 fevnir eisini um konti v.m., sum verða uppsagdar í ári-
num. Fyri slíkar konti verða upplýsingar um innistandandi, tá ið kontoin verður uppsøgd, latnar. 

Stk. 4. Landsstýrið kann áseta nærri reglur um innlating av upplýsingum eftir stk. 13 og áseta freist 
fyri inlating av nevndu upplýsingum. Tá ið praktisk viðurskifti tala fyri, og upplýsingin hevur minni 
týdning fyri skattaeftiransingina, kann landsstýrið frítaka fyri ella slaka upplýsingarskylduna eftir 
stk. 13 fyri einstakar ella bólkar av upplýsingarskyldugum ella fyri ávís kontosløg á sama hátt, sum 
tað kann áseta eitt minsta mark fyri tær upphæddir, sum skulu fráboðast. 
Stk. 5. Tann upplýsingarskyldugi skal geva kontohavaranum boð um stødd á teimum upphæddum, 
sum skulu fráboðast eftir stk. 1, smbr. stk. 4. Landsstýrið kann áseta, at fráboðanin til kontohavaran 
eisini skal innihalda upplýsingar viðvíkjandi serligum eigaraviðurskiftum til kontoina. Fráboðan til 
kontohavaran skal gerast innan 1. febraar í árinum aftaná tað álmanakkaárið, sura upplýsingarnar 
viðvíkja.  
Stk. 6. Landsstýrið ásetur nærri reglur fyri konti, sum eru nevndar í stk. 1., og sum hoyra til per-
sónar, sum hava bústað ella tilhald uttanlands."  
 
7)  Sum nýggj § 120 c verður sett: 
"§ 120 c. Tann, sum stovnar konto sambært § 120 b, stk. 1, skal upplýsa persóntalið hjá kontohav-
aranum ella arbeiðsgevaratal, somuleiðis eftir landsstýrisins nærri ásetan geva aðrar upplýsingar, 
sum eru neyðugar fyri at vita, hvør kontohavarin er. Um kontohavarin hvørki hevur persóntal ella 
arbeiðsgevaratal, kann landsstýrið áseta nærri reglur um, hvørjar upplýsingar skulu latast.  
Stk. 2. Eftir reglum, sum landsstýrið ásetur, skal tann, sum stovnar konto sambært stk. 1., prógva 
sannleikan av teimum givnu upplýsingum. 
Stk. 3. Fyri at stovna eina konto sambært § 120 b, stk. 1, krevst, at viðkomandi hevur latið tær upp-
lýsingar og prógv, sum nevnd eru í stk. 1 og 2. 
Stk. 4. Verða tær í sík. 1 nevndu upplýsingar broyttar, sum eru neyðugar til at gera av, hvør ið 
kontohavarin er, skal hesin eftir nærri reglum, ásettar av landsstýrinum, geva tí upplýsingarskylduga 
boð smbr. § 120 b um broytingina." 
 
8) Sum nýggj § 120 d verður sett: 
"§ 120 d. Líkningarráðið kann lata teimum upplýsingarskyldugu neyðugar upplýsingar til tess at 
tryggja, at fráboðanarskyldan sambært §§ 120 b, 120 h og 120 j kann fremjast." 
 
9) Sum nýggj § 120 e verður sett: 
"§ 120 e. Líkningarráðið kann skráseta tey, sum hava upplýsingarskyldu sambært §§ 120 b, 120 h 
og 120 j. Landsstýrið kann áseta nærri reglur um skránna og um skyldu til at lata seg skráseta. Stk. 
2. Líkningarráðið hevur heimild til at tvinga skráseting við at leggja á dagliga sekt." 
 
10) Sum nýggj § 120 f verður sett: 
"§ 120 f. Teir, sum hava upplýsingarskyldu eftir §§ 120 b, 120 h og 120 j skulu leggja teirra 
roknskapir soleiðis til rættis, at tær upplýsingar, sum eru latnar sambært nevndu greinir kunnu sam-
anberast við roknskapirnar. 
Stk. 2. Teir, sum hava upplýsingarskyldu, skulu eftir áheitan senda inn roknskapartilfar ella annað 
skjalprógv, ið hevur verið nýtt sum grundarlag fyri teimum upplýsingum, sum latnar eru líkningar-
myndugleikunum. Líkningarráðið kann á staðnum kanna nevnda roknskapartilfar og onnur skjal-
prógv." 
11) Sum nýggj § 120 g verður sett: 
"§ 120 g. Konti hjá persónum, sura nevndir eru í § 3, stk. 1 litra a, b, c, e og f, eru undantiknar 
reglunum í §§ 120 b  120 d og §§ 120 h  120 k. 

Stk. 2. Eftir reglum, sum verða . ásettar av landsstýinum, koma konti hjá útlendskum umboðum, ið 
koma undir § 3, stk. 1, litra d, í hesi løgtingslóg, ikki undir reglumar í §§ 120 b 120 d, og §§ 120 h  
120 k." 
 
12) Sum nýggj § 120 h verður sett: "§ 120 h. Bankar, sparikassar, Føroya ídnaðargrunnur, Fær-
øernes Realkreditinstitut, Húsalánsgrunnurin, Jarðargrunnurin, Menningargrunnur ídnaðarins, P/f 
Húsalán, tryggingarstovur og onnur, sura sjálvi ella vegna onnur læna út pening ímóti renting, skulu 
í sambandi við skattaálíkningina á hvørjum ári, uttan at biðið verður um tað, lata teir í stk. 2 nevndu 
upplýsingar til líkningarmyndugleikarnar. Landsstýrið kann áseta, at gjaldskortútskrivarar og onnur, 
sum læna pening út á samsvarandi hátt, hava upplýsingarskyldu.  
Stk. 2. Fráboðanin skal innihalda upplýsingar til sannan av lántakara og upplýsingar um konto og 
lániviðurskifti. Fyri tað einstaka lánið skal upplýsast slag av láni, tilskrivaðar ella falnar rentur, 
provisiónir v.m., skuld pr. 31. desember og upplýsingar, sum landsstýrið sambært 3. stk. krevur. 
Stk. 3. Landsstýrið ásetur nærri reglur fyri tær upplýsingar, sum skulu fráboðast og um mannagongd 
og freist v.m. fyri fráboðanini. Tá ið praktisk viðurskiftir tala fyri tí, og upplýsingarnar hava minni 
týdning fyri skattaeftiransingina, kann landsstýrið frítaka fyri ella slaka upplýsingarskylduna. 
Landsstýrið kann áseta serligar reglur ura fráboðan um lán til lántakarar, sum hava bústað ella 
tilhald uttanlands.  
Stk. 4. Um gjaldingarnar viðvíkja útlánum, sum verða umsitin av einum, sum hevur upplýsingar-
skyldu srabr. § 120 j er fráboðanarskyldan eftir stk. 1 ikki galdandi.  
Stk. 5. Tann, sum hevur upplýsingarskyldu, skal innan 1. februar í árinum aftaná álmanakkaárið, 
sum upplýsingarnar viðvíkja, boða lántakaranum frá, um tær fráboðaðu og innlatnu upplýsingamar. 
Landsstýrið kann áseta, at fráboðanin skal innihalda aðrar upplýsingar um lánið." 
 
13) Sum nýggj § 120 j verður sett: 
"§ 120 j. Bankar, sparikassar og onnur, sum taka ímóti pantibrøvum við panti í fastari ogn í varð-
veitslu til at umsita, skulu í sambandi við skattaálíkningina á hvørjum ári, uttan at biðið verður um 
tað, lata teir í stk. 2 nevndu upplýsingar til líkningarmyndugleikarnar.  
Stk. 2. Fráboðanin skal innihalda upplýsingamar til sannan av ávikavist lántakara og goymsluhavara 
og goymsluni umframt upplýsingar um lánið. Fyri tann einstaka lántakaran og goymsluhavaran skal 
upplýsast: tilskrivaðar ella gjaldkomnar rentur, restskuld pr. 31. desember og áljóðandi virði av rest-
skuld pr. 31. desember. 
Stk. 3. Landsstýrið ásetur reglur um tær upplýsingar, sum skulu latast, og ura mannagongd og freist 
v.m., fyri fráboðanina. Tá ið viðurskiftini tala fyri, og upplýsingamar hava minni týdning fyri 
skattaeftiransingina, kann landsstýrið slaka ella lata vera at krevja upplýsingar. Landsstýrið kann 
áseta nærri reglur um fráboðan fyri lántakara og goymsluhavara, sum hava bústað ella tilhald 
uttanlands. 
Stk. 4. Tann, sum hevur upplýsingarskyldu, skal innan 1. februar í árinum aftaná tað álmanakkaárið 
upplýsingarnar viðvíkja, fráboða lántakaranum og goymsluhavaranum um tnu upplýsingarnar. 
Landsstýrið kann áseta, at fráboðanin skal innihalda aðrar upplýsingar um tey pantibrøv, sum liggja 
á goymslu." 
 
14) Sum nýggj § 120 k verður sett: 
"§ 120 k. Tann, sum er lántakari ella hevur eina goymslu, sum kemur undir § 120 h ella § 120 j, skal 
lata teimura, sum hava upplýsingarskyldu, tær upplýsingar, herandir persóiital, til sannan av 
lántakara ella goymsluhavara, sum eru neyðugir til tess at lúka fráboðanarskylduna, umframt at 
sanna, at tær upplýsingar, ið eru latnar, era beinar. Landsstýrið ásetur nærri reglur um hetta.  

Stk. 2. Um broytingar fara fram í teimum í stk. 1 nevndu viðurskiftum, skal boðast frá til tann, sum 
hevur upplýsingarskyldu, um broytingarnar. 
Stk. 3. Eitt lán sambært § 120 h, kann bert stovnast um tær í 1. stk. nevndu upplýsingar verða 
lætnar. Yvirtøka av láni verður javnsett við stovnan av láni. Ein goymsla, sum nevnd í § 120 j, kann 
bert stovnast, um tann, sum stovnar goymsluna, letur tær í stk. 1 nevndu upplýsingar um, hvør 
goymsluhavarin er." 
15) § 120 1 verður sett: 
"§ 120 1. Ber nakar seg undan at ganga undir ásetingunum í § 120 b, stk. 13 ella § 120 e, § 120 h, 
stk. 1, § 120 j, stk. 1, ger landsstýrið av, um viðkomandi er skyldugur at gera tað, og kann um 
neyðugt tvinga hesa skyldu ígjøgnum við at áleggja dagliga sekt." 
16) Sura nýggj § 120 m verður sett: 
"§ 120 m. Upplýsingar um persóntal, sum ein privatur vinnurekandi v.m. hevur móttikið sambært § 
120 c, stk. 1, § 120 d ella § 120 k, mugu ikki gevast víðari til onnur, uttan so at hetta verður mett 
neyðugt, fyri at tann vinnurekandi kann røkja sínar uppgávur fyri líkningarráðið. Landsstýrið kann, 
eftir at tað hevur biðið skrásetingareftirlitið um ummæli, gera frávik frá 1. punktum." 
17) § 120 a verður hereftir § 120 n. 
 
§ 2.  
Henda løgtingslóg fær gildi dagin eftir, aí hon er kunngjørd. 
Stk. 2. Broyting nr. 1 og 4 fáa gildi 1. jan. 1994. Broytiiig nr. 1 er galdandi fyri flytingar frá og við 
hesum degi. Broytingin í nr. 4 um hækking av skattahámarkinum úr 50% í 57% verður bert 
galdandi í 1994 og frá og við 1. januar 1995 verða "50%" broyt til: "55%". 
Stk. 3. Broytingarnar nr. 517 fáa gildi fyri  rentur av konti í peningastovnum v.m., tilskrivaðar ella 
góðskrivaðar aftaná 31. desember 1993, somuleiðis inni standandi á somu konti pr. 31. desember 
1993 og seinni ár samanber stk. 12, 13 og 14. 
Stk. 4. Landsstýrið kann áseta serligar avmarkingar í upplýsingarskylduni viðvíkjandi rentum, sum 
era tilskrivaðar ella góðskrivaðar í 1994, somuleiðis innistand andi á konti við árslok 1993. 
Stk. 5. Fyri tær konti, sum vóru tá henda løgtingslóg kom í gildi, skal í seinasta lagi 31. desember 
1993 gerast skráseting av persóntali ella arbeiðsgevaratali v.m., sum nevnt í § 120 c í hesi løgtings-
lóg. 
Stk. 6. Tá ið tann í stk. 5 nevnda freist er farin,  skal  ongin  flyting fara fram  av konti, har 
skráseting av persóntali ella arbeiðsgevaratali er ikki gjørd. 
Stk. 7. Fyri konti hjá persónum, sum eru búsitandi ella hava tilhald uttanlands, ásetir landsstýrið 
nærri reglur. 
Stk. 8. Landsstýrið kann áseta, at bankar og sparikassar o.a., sum koma undir upp lýsingarskylduna 
smbr. § 120 b í hesi løgtingslóg, skulu senda líkningarráðnum yvirlit yvir innlánskonti, tá ið tann í 
stk. 4 nevnda freist er farin, og ongin skráseting av persóntali ella arbeiðsgevaratali v.m. er gjørd 
Landsstýrið kann áseta nærri reglur um, hvørjar upplýsingar skulu latast í yvirlitinum. 
Stk. 9. Innistandandi á konti, sum er við á tí í 8. stk. nevnda yvirliti, og sum lík ningarmyndugleik-
arnir  hava  ikki   verið førir fyri at ávíst til teir veruligu eigararnar, kann landskassin leggja hald á.  
Stk. 10. Skyldan at geva líkningarráðnum upplýsingar um lán og pantibrøv, sum eru sett í goymslu 
smbr. §§ 120 h og 120 j, er galdandi fyri rentur v.m., sum verða tilsbivaðar ella eru falnar til gjald-
ingar aftaná 31. desember 1993. Skuld og áljóðandi virði av hesum skal verða innlatið fyrstu ferð 
pr. 31. desember 1993.  
Stk. 11. Landsstýrið kann fyri ávís upplýsingarskyldug smbr. §§ 120 h og 120 j áseta, at 
innlatingarskyldan bert skal galda rentur v.m., sum verða tilskrivaðar ella falla til gjaldingar seinni 
enn ásett í 10. stk. og at skuld og áljóðandi virði fyrstu ferð skal latast inn seinni enn nevnt í 10. stk. 

Um seriigar umstøður tala fyri tí, kann landsstýrið haramframt áseta, at íkyldan at lata inn smbr. § 
120 j er ikki j;aldandi fyri álmanakkaárið 1993.  
Stk. 12. Reglurnar um upplýsingarskyldu smbr. § 120 b í skattalógini fáa fyrstu ferð í;ildi fyri 
rentur, sum verða tilskrivaðar í;lla góðskrivaðar aftaná 31. desember ''.993.og fyri seinni ár. 
Fráboðan um innifitandandi skal fyrstu ferð latast um inni;tandandi við árslok í 1993, og fyri seinni 
ár verður upplýst eftir reglunum í skattalógini. 
Stk. 13. Reglumar um innlatingarskyldu, amanber §§ 120 h og 120 j í skattalógini fyri rentur v.m., 
sum verða tilskrivaðar ella falla til gjaldingar aftaná 31. desember 1993 og seinni ár. Fráboðan um 
skuld og íljóðandi skal fyrstu ferð latast inn pr. 31. iesember 1993 og fyri seinni ár verður ípplýst 
eftir reglunum í skattalógini.  
Stk. 14. Upplýsingar sambært §§ 120 b, 120 h og 120 j í skattalógini, samanber íisini stk. 12 og stk. 
13 skulu latast líknngarráðnum innan 20. januar. Upplýsingirnar um saldo pr. 31. desember 1993 
skulu latast líkningarráðnum fyrstu ferð mnan 20. januar 1994, og upplýsingamar um rentur skulu 
fyrstu ferð latast líkningirráðnum innan 20. januar 1995. 
 
 
Viðmerkingar: 
 
Fyriliggjandi uppskot landsstýrisins til broytingar í skattalóggávuni verða fyrst og frerast gjørdar 
við tí endamálið at dagføra verandi lóggávu, so hon svarar til tíðarinnar krøv, eins og roynt verður 
at útbyggja eitt neyvari skattaeftirlit og eina munadyggari skattaálíkning. 
 
Fyrliggjandi uppskot landsstýrisins er uppskot til ígildisseting av teira upplýsingarreglum, ið sum 
kunnugt áður hava verið í gildi í tíðarskeiðnum frá mai.1987 til apríl 1992, tó uttan at lógin fekk tað 
tilætlaða árinið. Landsstýrið metir tó, at tíðin hevur víst, at hesar reglur eru alneyðugar, um skatta-
álíkningin og onnur almenn umsiting, ið sambært lóg skal nýta upplýsingar frá skattavaldinum, t.d. 
almannumsitingin, í framtíðini, skal kunna vera umsitin á ein forsvárligan hátt. 
 
Fyri at tryggja eina munadyggari skattaálíkning og neyvari skattaeftirlit verður skotið upp, at 
peningastovnar, postgirostovan og onnur, sum taka móti peningi til renting og/ella læna pening út 
móti renting, av teirra eintingum skulu lata líkningarmyndugleikunum upplýsingar um innistand-
andi og árliga rentu av innistandandi eins og árliga rentuútreiðslur og saldo á útlánskonti. 
 
Ein tílík skipan ber í sær eina sjálvvirkandi flyting av upplýsingum úr peningastovnum o.ø. til 
líkningarvaldið. 
 
Sjálvvirkandi skipanin merkir eina skjótari og rættari álíkning av løntakarunum. Samtíðis ber hon í 
sær, at ein stórur partur av arbeiðsmegini hjá líkningarvaldinum, sum í dag fæst við løntakara-
álkning, kann setast til líkning av B-inntøkum og feløgum. Afturat hesum kemur, at líkningin av 
Binntøkum gerst lættari, tá upplýsingar um inntøku og ognarviðurskifti altíð verða tøk hjá skatta-
valdinum og ikki sum nú er, verða at umbiðja frá peningastovnunum í hvørjum einstøkum føri. 
 
Skipanin er ein fyrimunur hjá A-skattgjaldarum, tí teir nýtast hvørki at hugsa um fyribils ella 
endaliga skráseting av rentuútreiðslum. 
 
Eisini verður tað lættari hjá skattgjaldarum at útfylla ognaruppgerðina, tí sum er, fáa skattgjaldarar 
ikki nakað yvirlit yvir, hvussu nógv stendur inni við ársenda, uttan so at teir sjálvir biðja um tað. Tá 
ið ognaruppgerðirnar skulu skrivast eru banka ella sparikassabøkurnar ikki dagførdar og førir hetta 

sostatt ofta við sær, at ognaruppgerðimar verða ófullfíggjaðar. Samanumtikið eru stórir fyrimunir 
við einari sjálvvirkandi skipan fyri bæði skattavaldið og skattaborgaran. 
 
Vert er at leggja til merkis, at tær upplýsingar, sum skattavaldið á henda hátt kemur at fáa úr pcn-
ingastovnunum um tann einstaka skattaborgaran, eru tær somu, sum skattaborgarin eftir galdandi 
reglum sjálvur hevur skyldu at lata líkningarmyndugleikunum á sjálvuppgávu og ognaruppgerð. 
 
At enda kann vísast á, at tílíkar skipanir eru í okkara grannalondum og virka uttan stórvegis trupul-
leikar og mótstøðu. 
 
At enda skal nevnast, at landsstýrið væntar ikki, at broytingarnar í skattalógunum, sum nú eru 
lagdar fram, fara at kosta landskassanum pening. Tá ið endamálið við hesum uppskotinum, sum 
nevnt, er at gera reglur, sum bera í sær munadyggari skattaálíkning og niyvari skattaeftirlit, væntar 
landsstýrið hinvegin, at broytingarnar við tíðim fara at geva líudskassanum nakað av meirinntøku. 
 
Harumframt inniheldur lógaruppskotið broyting av skattahámarkinum, so at hetta í 1994 verður 
hækkað frá verandi 50 % til 57 %. Hækkingin hevur samband við fyliggjandi uppskot til broytingar 
í ásetingarlógini viðv. skattastiganum, har hesin nú verður broyttur, so tann eykaskattur, ið hevur 
verið galdandi í tvey ár nú við ávísum broytingum, sí viðmerkingar í lógarappskotinum um broyting 
í ásetingarlógini, verður ein mnroknaður partur av skattastiganum. 
 
Í roynd og veru hevur tað ikki verið talan um 50% skattaloft seinastu 2 árini, orsakað av sonevnda 
eykaskattinum. Veruliga skattaloftið hevur ligið frá 50% og upp ímóti 50% + hægsta eykaskatta-
stigið, alt eftir, hvussu stór inntøkan hevur verið (fyri 1993: 50% + 5,5% = 55,5%). 
 
Hækkingin til 57% verður tó bert galdandi í 1994 og frá og við 1. januar 1995 verður hámarkið sett 
til 55%. Mælt verður til, at reglurnar um upplýsingarskyldu fáa gildi fyri rentur, sum verða tilskriv-
aðar ella góðskrivaðar aftaná 31. desember 1993 og seinni ár. Fráboðan um nnistandandi í bankum 
og sparikassum v.m. skal fyrstu ferð latast um inmstandandi við írslok í 1993. Annars verður víst til 
gildiskomureglurnar og viðmerkingamar niðanfyri. 
 
 
 
Viðmerkingar til tær einstøku broytingarnar: 
 
1) Broytingin nr. 1. er broyting í reglunum fyri skattskyldu eftir § 1. Broytingin inniheldur eina ná-
greining av § 1, nr. 2 og bústaðartreytunum í sambandi við flytmg í samsvar við tí tulkan og 
mannagongd, ið hevur verið galdandi hesum viðv. í mong ár. Hanumframt viðførir broytingin, at 
persónar ikki kunnu verða frítiknir fyri skattskyldu í Føroyum bert við at kunna sanna, at teir eru 
undir skattskyldu eitir reglunum sum fyri búsitandi í øðrum landi, tá teir í roynd og veru hava 
bústað og familju sína í Føroyum, t.d. verða føroyingar, ið sigla við grønlendskum skipum, men 
sum hava bústað í Føroyum, skattskyldugir í Føroyum. Reglurnar verða eisini hervið líkar skatta 
flytingarreglunum í grannalondum okkara, og skulu tryggja, at allir teir persónar, sum í roynd og 
veru búgva í Føroyum, eisini eru undir fullari skattskyldu her. 
Broytingin kemur í gildi 1. januar 1994 og hevur gildi fyri flytingar frá og við hesum degi. í teim 
førum har fulla skattskyldan longu er slept eftir verandi reglum, verður eingin broytins í skatta-
støðuni hjá viðkomandi, uttan so at hesin aftur verður mettur. at hava stovnað skattskyldu í Føroy-
um m.a. við at hava bústað her í 1994 ella seinni. 

2) Grein 33 nr. 11) varð sett inn í skattalógina við løgtingslóg nr. 112 frá 21. mai 1993, og er seinni 
broytt við lóg nr. 158 frá 5. august 1993, og er her gjørd heimild fyri at draga frá ávísar útreiðslur í 
skattskyldugu inntøkuni undir nærri treytum, ið hava samband við umvæling og umbygging av 
egnum bústaði, og verður í hesum sambandi víst til viðmerkingarnar til nevndu lógir. 
Skotið verður upp, at skattskyldug hjún, súm búgva saman, sjálvi kunnu gera av, hvussu tey býta 
samlaðu útreiðslumar, ið tey kunnu draga frá sambært hesi grein. Broytingin kemur í gildi tá lógin 
er lýst. 
 
3) í broyting nr. 3 verður skotið upp, at skapa heimild fyri at føroyingar undir fullari skattskyldu, 
men sum arbeiða í útlandinum í longri tíðarskeið, og tí sum grundarlag fyri skattaútrokningini í 
Føroyum hava ein týðandi part sura uttanlanda inntøku, fáa heimild at draga frá ymiskar meirút-
reiðslur í sambandi við arbeiði. Her verður serliga hugsað um ferða og flutningsútreiðslur til og frá 
Føroyum og arbeiðspláss, hóast serliga reglan fyri ferðafrádrátt annars varð sett úr gildi pr. l.januar 
1993. Landsstýrið metir, at hesar útreiðslur í slíkum føram sum her umrøtt eiga at verða frádráttar-
heimilaðar út frá teim serligu viðurskiftum, ið gera seg galdandi fyri slíkar inntøkubólkar. 
fyritreytin er sjálvsagt, at løntakarin sjálvur hevur avhildið útreiðslurnar. Eisini meirútreiðslur til 
kost og húsaleiga eiga at kunna frádragast, eftir serligum reglum. Líkningarráðið ger neyvari reglur 
fyri frádráttarupphæddina og umsitingina av hesum. Neyðugt er at fáa ásettar upphæddir longu nú í 
1993 sum galdandi fyri útreiðslur avhildnar eftir at lógarbroytingin kemur í gildi. 
 
4) broytingarnr í nr. 4 eru hækkingar av áðurnevnda hámarkið frá verandi 50% til 57% í 1994 og frá 
og við 1. januar 1955 til 55%. 
 
5) § 120 a: Eftir hesari grein skulu bankar, sparikassar v.m., sum taka ímóti peningi og øðrum 
virðum til umsiting ella vinnuliga læna pening út, eftir áheitan lata líkningarráðnum allar upplýs-
ingar um innistandandi pening, lán goymslur ella boks hjá navngivnum persónum, tá ið tað hevur 
týdning fyri skattaálíkningina, at hesir upplýsingar kunnu útvegast. Soleiðis kunnu upplýsingar 
krevjast um stødd av lánum og innistandandi v.m.,  sbr. 1. stk. Eisini er heimild til eftir avgerð 
líkningarráðsins at krevja upplýsingar sbr. 1. stk. hjá ikki navngivnum persónum. 
 
Í 2. stk. er heimilað líkningarmyndugleikunum eftir nærri fyriskipan líkningarráðsins í samstarvi við 
bankar, sparikassar v.m. at koma á staðið hjá hesum og har ganga ígjøgnum roknskapartilfar, 
fylgiskjøl v.m., sum eru nevnd í § 119, 2. stk. Somuleiðis tryggja sær upplýsingar eftir 1. stk. 
 
6) § 120 b: Við hesari grein verður álagt bankum, sparikassum, postgirostovum og øðrum, eina 
"sjálvvirkandi" upplýsingarskyldu mótvegis líkningarvaldinum, soleiðis, at latast skulu upplýsingar 
um upphædd av latnum ella góðskrivaðum rentum í árinum frammanundan. Samstundis skal upp-
hædd av tí innistandandi á teim rentuberandi konti við árslok upplýsast. 
 
Tá ið tað møguliga kann vera tørvur á at lata onnur, sum renta innistandandi ella jiíknandi, sum 
annar persónur eigur, t.d. "juridiskar persónar" koma undir upplýsingarskylduna, verður skotið upp, 
at landsstýrið fær heimild at áseta nærri reglur um hetta. Upplýsingarnir frá teimum, sum hava 
skyldu at lata upplýsingar skulu umframt navn og bústað innihalda persóntal ella arbeiðsgevaratal  
kontoeigarans. 
 
Landsstýrið kann gera avmarkingar í upplýsingarskipanini, bæði viðvíkjandi hvør skal hava upplýs-
ingarskyldu, og stødd og slag av teimum upphæddum. sum skulu fráboðast. 

Viðvíkjandi konti, sura hoyra til persónar, sum hava bústað uttanlands, verður landsstýrinum heim-
ilað at áseta nærri reglur. 
 
7) § 120 c: Fyri at upplýsingarskipanin kann virka, er tað neyðugt at áseta, at upplýsast skulu 
persóntal ella arbeiðsgevaratal kontohavarans. 
   Harafturat mugu aðrir upplýsingar latast, sum eru neyðugir fyri at vita, hvør ið kontohavarin er, 
men tá ið hesir upplýsingar kunnu vera ymiskir fyri einstakar bólkar av kontohavarum, verður mælt 
til, at nærri reglur um hetta kunnu ásetast av landsstýrinum. 
 
Somuleiðis kann landsstýrið áseta reglur um, hvørji prógv skulu vísast í sambandi við stovnan av 
konti. 
 
8) § 120 d: Fyri at lætta um mannagongdina við at fáa konti útgjørdar við upplýsingum um per-
sóntal ella arbeiðsgevaratal kontohavarans, verður mælt til, at líkningarráðið skal kunna geva 
teimurn, sum hava upplýsingarskyldu, neyðugar upplýsingar. 
 
9) § 120 e: Grundað á eftiransingina við øll tey, sum koma undir upplýsingarskylduna viðvíkjandi 
rentum, eisini lúka teirra skyldur, kann verða neyðugt at stovna eina skrá yvir tey, sum hava hesa 
skyldu. 
 
10) § 120 f: Orsakað av eftirlitinum við, at tær upplýsingar, sum verða latnar líkningarráð num við-
víkjandi rentum og innistandandi eru rættar, má møguleiki vera fyri at føra eftirlit  við roknskapum   
hjá   teimum,   sum   hava  upplýsingarskyldu   viðvíkjandi rentutilskrivingini. 
 
11) § 120 g: Tann uppskotna upplýsingarskipanin skal ikki fevna um konti, ið hoyra til limir  hjá 
kongahúsinum, ið eru undantikin skattskyldu. Konti hjá útlendskum umboðum, sbr. §3,1. stk. litra d 
í skattalógini, verður tilmælt undantiknar eftir nærri reglum, sum landsstýrið ásetur. 
 
12) § 120 h: í 1. stk. verður ásett, hvørji hava skyldu at lata upplýsingar um rentuútreiðslur v.m. til 
líkningarvaldið. Landsstýrið kann tó áseta at onnur, sum læna pening út ella á annan hátt eru 
millummenn á líknandi hátt fyri útlán, eisini skulu koma undir upplýsingarskylduna. Her kann 
hugsast, at fíggjarfyritøkur og onnur, sum lata lán á sama hátt sum peningastovnar v.m. kunnu koma 
undir upplýsingarskylduna. 
 
Avgerandi fyri upplýsingarskylduna er, at talan er um útlán, sum verða latin ella gjøgnum millum-
mann verða latin ímóti renting og at hetta fer fram sum liður í útlænarans vinnu. 
 
Kredittveiting og ognan av kreditorrættinum í sambandi við eitt útlán kemur eisini undir hesa grein. 
 
Við at taka "millummenn" av útlánum við, verður tryggjað, at veðhaldslánsstovnar v.m., sum ikki 
beinleiðis læna út, koma undir upplýsingarskylduna. 
 
Sambært 2. stk. skal fráboðanin innihalda upplýsingar til sannan av lántakara og upplýsingar um 
konto og lániviðurskifti. Tann, ið sura skuldari hevur yvirtikið eitt verandi lán verður eisini at meta 
sum lántakari. Tann, sum hevur upplýsingarskyldu, skal fyri hvørt útlán upplýsa: 
1) slag av láni, 
2) stødd av tilskrivaðum ella falnum rentum. Tað hevur ongan týdning, um nakað er goldið, 
3) stødd av provisión v.m., 

4) stødd av skuldini pr. 31. desember í árinum frammanundan og 
5) upplýsingar sum landsstýrið krevur sbrt. 3. stk. 
 
Tey, sum hava upplýsingarskyldu, skulu sbrt. 5. stk. boða lántakaranum frá, hvørjar upplýsingar 
verða latnir til líkningarmyndugleikarnar. Fráboðanin skal gerast í seinasta lagi 1. februar í árinum 
aftaná álmanakkaárið, sum upplýsingarnar viðvíkja. Hetta til tess at tryggja, at lántakarin, tá ið hann 
skal gera sjálvuppgávuna, hevur kunnleika til tær upplýsingar, sum líkningarmyndugleikarnir nýta í 
sambandi við skattaálíkningina. 
 
Landsstýrið kann áseta, at fráboðanin skal fevna um aðrar upplýsingar um lánið. 
 
13) § 120 i: í 1. stk. eru nevnd onnur dømi um hvørji hava upplýsingarskyldu. Tann, sum hevur 
hesa skyldu skal fyri hvørt pantibræv fráboða 
1) stødd av tilskrivaðum ella gjaldkomnum rentum í árinum frammanundan, 
2) stødd av restskuld pr. 31. december og 
3) áljóðandi virði av restskuld pr. 31. december. Sambært 4. stk. verður álagt teimum, sum hava 
upplýsingarskyldu at boða frá, hvørjar upplýsingar eru latnar skattavaldinum. Fráboðanarskyldan er 
galdandi bæði yvir fyri skuldaranum og goymsluhavaranum. 
 
Landsstýrið kann áseta, at fráboðanin skal innihalda aðrar upplýsingar um pantibrøv, sum liggja á 
goymslu. 
 
14) § 120 k: Til tess at teir, sum hava upplýsingarskyldu, kunnu lata upplýsingar eftir reglunum í § 
120 h og § 120 j, mugu hesir hava kunnleika til upplýsingar til sannan av lántakara, (herundir 
skuldara sambært pantibræv á goymslu) umframt goymsluhavara. Tessvegna verður mælt til, at 
viðkomandi lántakarar og goymsluhavarar hava skyldu til at lata teimum, sum hava  upplýs-
ingarskyldu, upplýsingar til sannan av lántakara ella goymsluhavara. Tað snýr seg her serliga um 
persóntal. 
 
15) § 1201: Eftir hesi reglu kann verða álagt einum, sum hevur upplýsingarskyldu, dagliga sekt, um 
hann ber seg undan sínari skyldu. 
 
16) § 120 m: Reglan skal tryggja, at tann, sum hevur upplýsingarskyldu, ikki kann lata persóntal til 
onnur. 
 
17) § 120 n: í hesari grein verður heimilað landsskattanevndini at krevja upplýsingar í sarabandi við 
kæruviðgerð, har tað er heimilað líkningarmyndugleikunum at krevja upplýsingar í sambandi við 
skattaálíkningina. 
 
Talan er annars bert um. at galdandi § 120 a verður broytt til § 120 n og sostatt ikki um inni-
haldsligar broytingar. 
 
Viðvíkjandi gildiskomureglunum annars, verður víst til § 2 í uppskotinum. 
 
1. viðgerð 27. oktober 1993. Málið varð beint í skattanevndina, sum23. november 1993 legði fram 
soljóðandi 

Álit 
 
Málið er lagt fram av landsstýrinum tann 20. oktober 1993 og eftir 1. viðgerð 27. oktober 1993 
beint í skattanevndina. 
 
Nevndin hevur viðgjørt málið og hevur undir viðgerðini havt fund við Toll og Skattastovu Føroya. 
 
Undir viðgerðini er komið fram, at landsstýrið hevur mett tað neyðugt, at gildisregluraar fyri P talið 
ve.rða umhugsaðar av nýggjum, tá nú er komið so langt út á árið, at óvist kann vera, um  peninga-
stovnarnir hava møguleikar at fáa skipanirnar klárar til 31.12.1993. Kortini verður hildið neyðugt, at 
fasthaldast skal, at upplýsingarskyldan verður galdandi fyri saldoupplýsingar pr. 31.12.1993, men at 
peningastovnarnir fáa freist til 1.03.1994 til at lata skatattavaldinum saldoupplýsingarnar, og at hava 
allar kontoir skrásettar við Ptali henda dag. 
 
Harumframt verður av umsitingarligum grundum neyðugt at fáa broytt 120 h soleiðis, at heimild 
verður fyri at fáa upplýsingar um latnar ella góðskrivaðar rentur, um tað gerst neyðugt, meira enn 
einaferð árliga. Her verður serliga tonkt upp á ígongdverandi arbeiði við at bøta um rættleikan í 
fyribilsskattaskránni. 
 
Tí so langt er liðið út á árið og arbeiðið við at seta upp sjálvuppgávur og ognaruppgerðir fyri 1993 
longu er langt ávegis, verður skotið upp,  fyri ikki síðst í december at skula gera broytingar til 
sjálvuppgávublankettirnar, og tí enn er óvist, hvussu frádrátturin skal verða ásttur  at tann frádráttur, 
ið skotin er upp í § 33 nr. 12 fyri meirútreiðslur hjá skattgjaldamm, ið arbeiða í útlondum, fyrst 
kemur í gildi 1. januar 1994. 
 
Tryggingarsambandið Føroyar er komið til skattanevndina við upplýsingum um tryggingarviður-
skiftini hjá teimum skattgjaldarum, ið fara til útlandið at arbeiða. Teir vísa á, at hesin bólkur av 
skattgjaldarum fær meirútreiðslur við at hava arbeiði í útlandinum, tá teir vegna, al føroysku 
sjúkrakassarnir ikki fevna um arbeiðsskaðar í útlandinum, eru noyddir til at tekna eyka sjúkra-
trygging og møguliga eisini aðra vanlukkutrygging, víst verður til skriv frá Tryggingarsam-
bandinum Føroyar, dagfest 03.09.1993. Ilt er at meta út frá hesum skrivi, hvussu stór meirútreiðslan 
hjá tí einstaka verður, men um frádráttur skal játtast fyri slíkar eykatryggingar vegna arbeiði uttan-
lands, so kunnu  fyri ikki at fáa ov nógva umsiting burtur úr hesum  hesar útreiðslur verða fastsettar 
sum ein standardfrádráttur. ið verður ásettur av Líkingarráði Føroya. 
 
Nevndin hevur viðgjørt raálið og hevur undir viðgerðini býtt seg í ein. meiriluta og 2 rr innilutar. 
 
Meiriluíin (Lasse Klein, Heini O. Heinesen og EÍyðálvur Dimon) mælir til at samtykkja uppskot 
landsstýrisins við hesum broytingum og setir tí fram soljóðandi 
 
broytingaruppskot 
 
1) I pkt. 3) í § 33 nr. 12 pkt. 1 verður eftir "flutningsútreiðslur" sum ískoyti sett "sjúkra og van-
lukkutryggingar". 
 
Sum nýtt pkt. 4 í § 33 nr. 12 verður sett "Frádráttur fyri sjúkra og vanlukkutrygging verður árliga 
ásettur, sum galdandi fyri komandi álmanakkaár av Líkningarráð Føroya, sum eisini kann áseta 
neyvari reglur fyri, hvussu frádrátturin verður veittur". 

Pkt. 4 verður hereftir pkt. 5. 
 
2) í pkt.  12) verður § 120 h skt. 1 orðað soleiðis: 
"Bankar, sparikassar, postgirostovan, Føroya ídnaðargrunnur, Færøernes Realkreditinstitut, Jarðar-
grunnurin, Menningargrunnur Ídnaðarins, P/F Húsalán, tryggingarstovur og onnur, sum sjálvi læna 
út pening í móti renting, skulu í samband við fyribilsálíkningina og skattaálíkningina 2 ferðir á 
hvørjum ári, uttan at biðið verður um tað, lata tær í stk. 2 nevndu upplýsingar til líkningarmyndug-
leikarnar. Landsstýrið kann áseta, at gjaldskortútskrivarar og onnur, sum læna pening út á 
samsvarandi hátt, hava upplýsingari skyldu. 
 
Í stk. 2 í § 120 h verður eftir nr. 5) sett "6) mettar rentur í inntøkuárinum". 
 
3) í § 2 stk. 2 verður aftan á orðingina "broyting nr. 1" sett ",3". 
 
4) Í § 2 stk. 5 og stk. 13 pkt. 2 verður "31. desember 1993" broytt til 1. mars 1994". 
 
5) §  2 stk.   10 pkt.  2 verður orðað soleiðis:  
"skuld og áljóðandi virði av hesum skal verða upplýst fyrstu ferð fyri saldo pr. 31. desember 1993". 
 
6) Í § 2 stk. 14 pkt. 2 verður "20. januar 1994" broytt til 1. mars 1994". 
 
3)  I § 2 stk. 2 indsættes efter "ændring  nr. 1" ",3". 
 
Minnilutin (Jógvan Sundstein) vísir til álit sítt í løgtingsmáli nr. 19/1993.  
 
Minnilutin (Finnbogi Arge) hevur hesar viðmerkingar: 
 
Lógaruppskotið broytir skattahámarkið soleiðis, at hámarkið verður hækkað úr 50% til 57%. Eyka-
skatturin, sum hevur verið galdandi seinastu 2 árini, og sum av landsstýrinum varð sagdur at vera 
ein fyribilsskattur, sum skuldi takast av aftur, verður nú lagdur inn í skattastigan og fær sostatt ein 
permanentan karakter. 
 
Men 57% markið er als ikki ovasta mark, tí onnur gjøld koma omaná, sum t.d. arbeiðsloysistrygg-
ingargjald og arbeiðsmarknaðareftirlønargrunnurin. Fólk rinda eisini til fakfeløg, so trýstið kemur 
nú lættliga upp um 60%, men vit skulu ikki gloyma, at samstundis verður eisini talan um eina sera 
stóra hækking í kommunuskattinum, og allar hækkingarnar koma í senn. 
 
Javnaðarflokkurin gjørdi í byrjanini av valskeiðnum nógv burtur úr at fremja marginalskattalækking 
soleiðis, at seinast vunna krónan ikki varð ov hart skattað. Men nú kemur hægsti raarginalskattur 
upp á 77% aftan á allar broytingarnar, so her ber ikki til at siga, at væl er komið burturúr. 
 
Samstundis sum skattastigin hækkar við rekordferð, er óbeinleiðis skatturin hækkaður orsakað av 
mvg gjaldinum. Hin vegin eru ymiskir frádráttarmøguleikar burturdotnir í hesum valskeiði. Sam-
stundis er lønarlagið lækkað við tí úrsliti, at ógvusliga reallønarlækkingin hjá okkum neyvan eigur 
sín líka í øðrura framkomnum londum. 

Fyri vanliga løn er talan um eina reallønarminking upp á 18%, men minkingin er nógv størri fyri 
hægru lønirnar. Avleiðingarnr av hesum eru eyðsýndar, fólk eru í túsundatali flýggjað av landinum, 
og við fólkinum fer eisini kapitalurin. Uttan kapital kann eitt samfelag ikki rekast. Svart arbeiði er 
vorðið tað vanliga heldur enn undantakið. Alt ov høga skattatrýstið t\ ingar fólk til at brúka 
óskrásetta arbeiðsmegi. 
 
Handils og tænastuvinnan er burturdottin orsakað av høga skattatrýstinum, og saraan við hesari 
vinnu er hópin av arbeiðsplássum farin fyri skeyti. í framkomnum londum er tað júst tertiera 
vinnugreinin, sum skapar flestu arbeiðsplássini, meðan automatiseringin hevur havt við sær, at alt 
færri arbeiðspláss verða tøk í primeru og sekunderu vinnuni. Tí er tað sera umráðandi at gjøgnum-
føra skattalækkingar fyri at fáa tertierar vinnugreinir at virka aftur, men hetta letur seg ikki gera 
uttan so, at keypiorkan hækkar aftur. 
 
Keypiorkan lækkar við lógaruppskotum landsstýrisins, og úrslitið verður, at enn fleiri arbeiðspláss í 
handils og privatu tænastuvinnuni detta burtur. Minnilutin (Finnbogi Arge) tekur ikki undir við 
skattahækkingini og mælir tinginum frá at samtykkja uppskotið. 
 
Minnilutin tekur heldur ikki undir við sjálvvirkandi flyting av upplýsingum úr peningastovnum o.ø. 
til líkningarvaldið. Trygdarprocedura átti at verðið innførd soleiðis, at ikki ein og hvør kann gera 
sær dælt av viðurskiftunum hjá medborgarunum. í okkara lítla samfelag kann slíkt skjótt verða 
misnýtt. Havast skal í huga, at sami teldukjarni rekur bæði bankaskipanina og skattaskipanina, so 
samkoyringarmøguleikin er sera góður. Í minsta lagi eigur ein trygdarskipan at verða innførd 
soleiðis, at tað altíð kann staðfestast, hvør tað er, sum hevur kannað viðurskiftini hjá tí einstaka. 
 
Við hesum viðmerkingum verður sett fram soljóðandi 
 

U p p s k o t 
til 

samtyktar 
 
Í sambandi við innføring av sjálvvirkandi flyting av upplýsingum úr peningastovnum til líkningar-
valdið verður álagt landsstýrinum at seta trygdarskipan (sikkerhedsprocedure) í verk, áðrenn sjálv-
virkandi skipanin fer í gongd soleiðis, at tað bert eru tey, sum hava fingið til uppgávu at kanna 
skattaviðurskiftini hjá borgarunum, sum hava atgongd til upplýsingarnar. Teldutrygdarskipanin skal 
skipast soleiðis, at tað altíð ber til at staðfesta, hvør tað er, sum hevur kannað viðurskiftini hjá tí 
einstaka. 
 
2. viðgerð 25. november 1993. Broytingaruppskotið frá meirilutanum samtykt við 17-1 atkvøðum. 
Uppskot landsstýrisins soleiðis broytt samtykt við 17-0 atkvøðum. Uppskot til samtyktar frá 
minnilutanum samtykt við 270 atkvøðum. 
 
3. Viðgerð 2. desember 1993. Uppskotið endaliga samtykt við 17-8. 
 
Lóg nr. 194 frá 10. desember 1993. 

Løgtingslóg nr. 197 frá 10. desember 1993 
um 

broyting í løgtingslóg um landskatt og kommunuskatt 
 
 
Samsvarandi smatykt Føroya Løgtings staðfestir og kunnger løgmaður hesa løgtingslóg: 
 
§ 1. 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verður gjørd henda broyting: 
 
Í § 1 verður sum nýtt nr. 16) sett:  
"Sparikassar, ið hava fast rakstrarstað í Før-
oyum." 
 
§ 2.  
Henda løgtingslóg fær gildi 1. januar 1994. 
 
§ 3. 
Fyri teir skattskyldugu sparikassar, sum eru 
nevndir í § 1, nr. 16) eru hesar skiftisreglur 
galdandi: 
 
1) Tað skattaár, sum ein sparikassi fyrstu ferð 
verður skattskyldugur eftir reglunum í hesi 
lóg verður nevnt skiftisskattaárið. 
 
2) Fyri skiftisskattaárið verða maskinur, inn-
búgv og líknandi rakstrargøgn, sum sparikass-
in eigur við byrjan inntøkuársins, setíar til 
saldovirði, sbr. lóg um skattligar avskrivingar 
v.m. (avskrivingarlógin), við tí virðinum, sum 
tey eru sett til í sparikassans almennu rokn-
skapum fyri tað seinasta árið frammanundan 
skiftis-skattaárinum. Henda upphædd verður 

hækkað við útveganarupphæddini fyri rakstr-
argøgn, sum eru útvegað í inntøkuárinum, og 
lækkað við upphædd, sum í sama tíðarskeiði 
er vunnið við sølu av rakstrargøgnum, alt 
sambært reglunum í avskrivingar-lógini. 
 
3) Fyri bygningar, sum kunna verða avskriv-
aðir sambært avskrivingarlógini, ella innlegg-
ingar  í  hesum bygningum, og sum eru ogn-
aðir ella liðugtbygdir áðrenn byrjanina av tí 
inntøkuári, sum er grundarlagið fyri skattaá-
setingini fyri skiftisskattaárið og fylgjandi 
skattaár, verður avskrivað fyri skiftisskattaárið 
og fylgjandi  skattaár við prosentparti av út-
veganarvirðinum. Støðið verður tikið í teim-
um veruligu útveganarárunum. 
 
4) Í sambandi við sparikassans uppgerð av 
vinningi ella tapi av virðisbrøvurn verður   út-
gangsstøði tikið í kursvirðinum pr. 
31.12.1993. 
 
5) Fyri teir í hesi lóg nevndu sparikassar fer 
skatting fram, so sum fyriskrivað er í § 5, stk. 
2 í løgtingslóg um áseting av skatti til lands-
kassan, við skattagrundarlagi uppgjørt eftir 
reglum, sum galdandi eru fyri onnur skatt-
skyldug feløg og við sama procenti, sum 
galdandi er fyri hesi. 

 
 

Tórshavn, 10. desember 1993 
 

Marita Petersen (sign.) 
løgmaður 

/Finnbogi Ísakson (sign.) 

30/1993. Broyting í løgtingslóg um landsskatt og 
kommunuskatt 

 
Ár 1993,  hósdagin 21.  oktober 1993 legði Finnbogi ísakson,  landsstýrismaður, fram soljóðandi 
 

U p p s k o t 
til 

løgtingslóg um broyting í løgtingslóg um landskatt og kommunuskatt. 
 
§1. 
í løgtingslóg nr. 86 frá 1. september 1983 um landsskatt og kommunuskatt við seinni broytingum 
verður gjørd henda broyting: 
 
Í § 1 verður sum nýtt nr. 16) sett: "Sparikassar, ið hava fast rakstrarstað í Føroyum." 
 
§ 2. Henda løgtingslóg fær gildi 1. januar 1994. 
 
§ 3. 
Fyri teir skattskyldugu sparikassar, sum eru nevndir í § 1, nr. 16) eru hesar skiftisreglur galdandi: 
 
1) Tað skattaár, sum ein sparikassi fyrstu ferð verður skattskyldugur cftir rcglunum í hesi lóg? 
vcrður nevnt skiftisskattaárið. 
 
2) Fyri skiftisskattaárið verða maskinur, innbúgv og líknandi rakstrargøgn, sum sparikassin eigur 
við byrjan inntøkuársins, setíar til saldovirði, sbr. lóg um skattligar avskrivingar v.m. (avskriv-
ingarlógin), við tí virðinum, sum tey eru sett til í spari-kassans almennu roknskapum fyri tað sein-
asta árið frammanundan skiftis-skattaárinum. Henda upphædd verður hækkað við útveganar-
upphæddini fyri rakstrargøgn, sum eru útvegað í inntøkuárinum, og lækkað við upp-hædd, sum í 
sama tíðarskeiði er vunnið við sølu av rakstrargøgnum, alt sambært reglunum í avskrivingar-lógini. 
 
3) Fyri bygningar, sum kunna verða avskrivaðir sambært avskrivingarlógini, ella innleggingar í hes-
um bygningum, og sum eru ognaðir ella liðugtbygdir áðrenn byrjanina av tí inntøkuári, sura er 
grundarlagið fyri skattaásetingini fyri skiftisskattaárið og fylgjandi  skattaár, verður avskrivað fyri 
skiftisskattaárið og fylgjandi skattaár við prosentparti av útveganarvirðinum. Støðið verður tikið í 
teimum veruligu útveganarárunum. 
 
4) Í sambandi við sparikassans uppgerð av vinningi ella tapi av virðisbrøvurn verður   útgangsstøði   
tikið  í  kursvirðinum pr. 31.12.1993. 
 
5) Fyri teir í hesi lóg nevndu sparikassar verður skattagrundarlagið í 1994 40 % av   skattskyldugu 
inntøkuni uppgjørd eftir reglunum fyri uppgerð av skattskyldugari inntøku, í 1995 60 % av  
skattskyldugu inntøkuni, í 1996 80 % av skattskyldugu inntøkuni og í 1997 og framyvir 100 %  av 
skattskyldugu inntøkuni.  

6) Skattingin fer annars fram sum viðv. partafeløgum og øðrum skattskyldug feløgum - og verður 
skattað við prosenti - so sum ásett í § 5 í løgtinslóg nr. 87 frá l.september 1983 ura áseting av skatti 
til landskassan.  
 
 
Viðmerkingar: 
 
Við lóg nr. 246 frá 3. mai 1993 um bankar og sparikassar eru sparikassar frá 1. januar 1994 i veru-
leikanum undir somu reglum viðvíkjandi vinnuligum virksemi sum bankar. Bankarnir, íum eru 
partafeløg, eru higartil blivnir skattaðir eftir somu reglum, sum galda fyri onnur partafeløg. Hin-
vegin eru sparikassar, sum eru sjálveigandi stovnar, higartil slopnir undan skattseting. 
 
Landsstýrið heldur tað nú verða rírailigt, at tann javnstøða av bankum og sparikassum, sum er hend 
við lógini um bankar og sparikassar, eisini verður fylgt við eini skattligari javnstøðu. 
 
Landsstýrið skjýtur upp, at sparikassar frá 1. januar 1994 verða skattaðir eftir somu reglum iura 
partafeløg, tó við skiftisreglum inntil 1. januar 1997. Uppgerð av inntøku og ogn verða í nú eftir 
somu reglum, sum eru galdandi fyri bankar. 
 
Eftir uppskotinum skal lógin koma í gildi l.januar 1994. Hetta førir við sær, at allar inntøkur, sum 
verða vunnar av sparikassum eftir hendan dag, koma undir skattskyldu. Tó so, at skattingin ikki 
verður í fullum vavi frá fyrsta degi, men fer fram í stigum yvir 4 ár. Eftir uppskotinum verða tað í 
1994 tí bert 40 % av tí upphædd, ið eftir vanligum reglum vildi verið skattskylduga inntøkan, ið 
koma undir skatting, og tá við vanliga skattaprosentinum galdandi fyri feløg, t.v.s sum nú 22%, um 
tá ábyrgdarpeningurin er yvir 300.000 kr. Við øðrum orðum verður skatturin 22% av teim 40% av 
skattskyldug inntøkuni. Skatta-grundarlagið verður síðan hækkað við 20 % fyri hvørt ár, inntil øll 
skattskylduga inntøkan er komin undir skattin í 1997 
 
Tað er torført at meta um, hvussu nógv skattsetingin av sparikassum gevur landskassanum. 
 
Við tað at sparikassar higartil hava verið undantiknir skattskyldu, eru roknskapirnir fyri sparikassar 
neyvan altíð settir upp við atliti til inntøkuuppgerð, sum svarar til reglurnar í skattalóggávuni. 
 
Harafturat kemur, at skiftistíðin inntil full inntøkuskatting verður veruleiki, kann hugsast at ávirka 
tær fíggjarligu dispositiónirnar hjá sparikassunum, t.d. tær skattligu avskrivingamar. 
 
Eisini kunnu kursbroytingar av virðisbrøvum hjá sparikassunum fáa stóran týdning fyri tað 
roknskaparliga úrslitið, sum er støðið undir skattaútrokningini. 
 
Landsstýrið metir inntøkuna frá hesum uppskoti til 4 milliónir krónur. 
 
Nevnast kann eisini í hesum sambandi, at landsstýrið í næstum fer at endurskoða kunngerðina um 
skattliga avseting móti tapi hjá peningastovnum. 
 
1. viðgerð 27. oktober 1993. Málið varð beint í skattanevndina, sum 23. november legði fram 
soljóðandi 

F e 1 a g s á l i t 

í 
Løgtingsmáli nr. 29/1993: Brovting í løgtingslóg um áseting av skatti til landskassan og 

løgtingsmáli nr. 30/1993: Brovting í løgtingslóg um landsskatt og kommunuskatt. 
  
Málini eru løgd fram av landsstýrinum tann 21. oktober 1993 og eftir 1. viðgerð 27. oktober 1993 
beind í skattanevndina. 
 
Nevndin hevur viðgjørt málini og hevur undir viðgerðini havt fund við Toll- og Skattstovu Føroya. 
Eisini hevur nevndin havt fund við Finnboga ísakson, landsstýrismann. 
 
Omanfyri nevndu løgtingsmál eru tengd saman og skuldu tilsamans ført við sær,  at sparikassarnir í 
Føroyum pr. 1. januar 1994 koma undir skattskyldu sum aðrir peningastovnar 
í Føroyum. 
 
Ivamál hevur verið reist um ætlanin er, at dupultskatta rentuinntøkur sparikassans, men fyri at beina 
burtur henda iva, so er borið fram, at lógin um rentuskatt sjálvsagt verður tillagað hesura broyt-
ingura, so sparikassar ikki bæði rinda 22% rentuskatt og vanligan felagsskatt av rentuinntøku úr 
Føroyum. Uppskot til hesar lógarbroytingar í rentuskattalógini er undir viðgerð, og væntast kann, at 
hesin spurningur verður avgreiddur um stutta tíð, samstundis sum avgerð verður tikin um, hvussu 
skattingin av rentuinntøkura hjá feløgum framyvir skal fara fram, t.v.s. við serligari skattafyriskipan 
ella sum partur av vanligu skattskyldugari inntøkuni. 
 
Undir viðgerðini í nevndini er komið fram. at sparikassarnir einki høvdu í móti at gerast fult 
skattskyldugur frá 1. januar 1994, og landsstýrið hevur fráboðað nevndini, at landsstýrið helst 
einaferð í næstu viku fer at leggja fram uppskot til broyting í rentuskattalógini, ið staðfestir, at øll 
rentuinntøka sparikassans gerst partur av vanligu skattskyldugu inntøkum teirra, tó so, at sparikass-
ans ognir og inntøkur, ið fevndar eru av lógini um rentuavgjald og fíggjarognaravgjald, enn koma 
undir avgjaldsskyldu. 
 
Stavivilla er í § 1 í løgtingsmáli nr. 30/1993, í orðinum rakstrarstað manglar eitt r. í orðinum 
rakstrargøgnum í § 3, nr. 2 á 3. síðstu linju manglar eitt g.  
 
Nevndin hevur undir viðgerðini býtt seg í ein meiriluta og tveir minnilutar. 
 
Meirilutin (Lasse Klein, Heini O. Heinesen og Eyðálvur Dimon) mælir løgtinginum til at samtykkja 
uppskot landsstýrisins við niðanfyristandandi broytingum til løgtingsmál nr. 30/1993: Broyting í 
løgtingslóg um landsskatt og kommunuskatt og setir tí fram soljóðandi 
 
 

broytingaruppskot 
 
1) § 3 nr. 5 verður orðað soleiðis: 
"Fyri teir í hesi lóg nevndu sparikassar fer skatting fram, so sum fyriskriva§ er í § 5 stk. 2 í 
løgtingslóg um áseting av skatti til landskassan, við skattagrundarlagi uppgjørt eftir reglum, sum 
galdandi eru fyri onnur skattskyldug feløg og við sama procenti, sum galdandi er fyri hesi." 

2) § 3 nr. 6 verður strikað. 
 
Minnilutin (Jógvan Sundstein) vísir til álitið í tingmáli nr. 19/1993. Hann tekur tó undir við, at 
sparikassar og smá partafeløg koma undir vanligu partafelagsskipanina. Teytin er tó sjálvandi tann, 
at sparikassar ikki koma undir rentuskattaskipanina. 
 
Minnilutin (Finnbogi Arge) vísir til álitini í tingmáli nr. 26 og tingmáli nr. 19. 
 
Minnilutin kann taka undir við, at smá partafeløg og sparikassar koma undir vanliga partafelags-
skattin. 
 
2. viðgerð 25. november 1993. Broytingaruppskot frá meirilutanum samtykt við 17-0 atkvøðum, 
uppskot landsstýrisins soleiðis broytt samtykt við 17-0 atkvøðum. 
 
3. viðgerð 2. desember 1993. Uppskotið endaliga samtykt við 17-0 atkvøðum. 
 
Lóg nr. 197 frá 10. desember 1993. 

Løgtingslóg nr 63 frá 10. mai 1994 
um 

broyting í løgtingslóg um landsskatt og kommunuskatt 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
§ 1. 
í løgtingslóg nr. 86 frá 1. september 1983 um 
landsskatt og kommunuskatt við seinni 
broytingum verða gjørdar hesar broytingar: 
 
1) § 77, stk. 3 verður orðað soleiðis: 
"Stk. 3. Avlopsskattur, ið skattgjaldari fær 
eftir § 79, verður mótroknaður í írestandi 
skatti skattgjaldarans og írestandi skatti hjá 
hjúnafelaga skattgjaldarans, sum verður á-
lagdur hjúnafelaganum eftir § 78, hóast írest-
andi skatturin ikki er fallin til gjaldingar, um 
skatturin hevur sín uppruna frá skattaskeiði, tá 
hjúnini vórðu skattað saman." 
 
2) Í § 79 verður aftaná stk. 4 sum nýtt stk. 5 
sett: 
"Stk. 5. Mótrokning eftir stk. 3 kann verða 
gjørd hjá hjúnafelaga skattgjaldarans, um 
skattaeftirstøðan hevur sín uppruna frá skatta-
skeiði, tá hjúnini vórðu skattað saman." Stk. 5 
verður hereftir stk. 6. 
 
3) Í § 80 verður stk. 4 orðað soleiðis: 
"Stk.4. Mótrokning eftir stk. 3 kann verða 
gjørd hjá hjúnafelaga skattgjaldarans, um 
skatturin hevur sín uppruna frá skattaskeiði, tá 
hjúnini vóru skattað saman." 
 
4) Í § 80 verður stk. 5 orðað soleiðis: 

"Stk. 5. Um ein broytt endalig álíkning, sum 
er gjørd aftaná 1. mai í líkningarárinum, gevur 
tað úrslit, at avlopsskattur skal gjaldast tí 
skattskylduga, ella at meira avlopsskattur enn 
frammanundan roknað skal afturgjaldast, 
verður upphæddin afturgoldin við endurgjaldi 
eftir § 79, stk. 3 og møguligum rentum eftir § 
79, stk. 4 innan mánaðurin, sum kemur aftaná 
útskrivingardagin, er úti. Áðrenn afturgjalding 
verða møgulig gjøld av írestandi skatti, sum 
ikki eru fallin til gjaldingar eftir § 78 og 
møguligar eftirstøður av persónligum skatti 
og tilskrivaðar rentur mótroknaðar." 
 
5) Í § 80 verður stk. 6 orðað soleiðis: 
"Stk. 6. Mótrokning eftir stk. 5 kann verða 
gjørd hjá hjúnafelaga skattgjaldarans, um 
skatturin hevur sín uppruna frá skattaskeiði, tá 
hjúnini vóru skattað saman." 
Stk. 5 verður hereftir stk. 7 og óbroytt. 
 
6) í § 135, stk. 3 verður sura 2. pkt. sett: 
"Tó verður stk. 1 í § 7 í "Lov nr. 85 af 30. 
marts 1935 for Færøerne om inddrivelse af 
skatter og afgifter til det offentlige m.m." ikki 
at gjalda." 
 
§ 2. 
Henda lóg fær gildi dagin eftir, at hon er 
kunngjørd. 

 
 
 

Tórshavn, 10. mai 1994 
Martita Petersen (sign.) 

løgmaður 
/Finnbogi Ísakson (sign) 

178/1993. Broyting í løgtingslóg um landsskatt og 
kommunuskatt 

 
Ár 1994, fríggjadagin 18. mars legði Finnbogi Isakson, landsstýrismaður, fram soljóðandi 
 
Uppskot 
til 
løgtingslóg um broyting í løgtingslóg um landsskatt og kommunuskatt. 
 
 
§1. 
í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1) § 77, stk. 3 verður orðað soleiðis: 
"Stk. 3. Avlopsskattur, ið skattgjaldari fær eftir § 79, verður mótroknaður í írestandi skatti skatt-
gjaldarans og írestandi skatti hjá hjúnafelaga skattgjaldarans, sum verður álagdur hjúnafelaganum 
eftir § 78, hóast írestandi skatturin ikki er fallin til gjaldingar, um skatturin hevur sín uppruna frá 
skattaskeiði, tá hjúnini vórðu skattað saman." 
 
2) Í § 79 verður aftaná stk. 4 sum nýtt stk. 5 sett: 
"Stk. 5. Mótrokning eftir stk. 3 kann verða gjørd hjá hjúnafelaga skattgjaldarans, um skattaeftir-
støðan hevur sín uppruna frá skattaskeiði, tá hjúnini vórðu skattað saman." Stk. 5 verður hereftir stk. 
6. 
 
3) Í § 80 verður stk. 4 orðað soleiðis: 
"Stk.4. Mótrokning eftir stk. 3 kann verða gjørd hjá hjúnafelaga skattgjaldarans, um skatturin hevur 
sín uppruna frá skattaskeiði, tá hjúnini vóru skattað saman." 
 
4) Í § 80 verður stk. 5 orðað soleiðis: 
"Stk. 5. Um ein broytt endalig álíkning, sum er gjørd aftaná 1. mai í líkningarárinum, gevur tað 
úrslit, at avlopsskattur skal gjaldast tí skattskylduga, ella at meira avlopsskattur enn frammanundan 
roknað skal afturgjaldast, verður upphæddin afturgoldin við endurgjaldi eftir § 79, stk. 3 og møgu-
ligum rentum eftir § 79, stk. 4 innan mánaðurin, sum kemur aftaná útskrivingardagin, er úti. Áðrenn 
afturgjalding verða møgulig gjøld av írestandi skatti, sum ikki eru fallin til gjaldingar eftir § 78 og 
møguligar eftirstøður av persónligum skatti og tilskrivaðar rentur mótroknaðar." 
 
5) Í § 80 verður stk. 6 orðað soleiðis: 
"Stk. 6. Mótrokning eftir stk. 5 kann verða gjørd hjá hjúnafelaga skattgjaldarans, um skatturin hevur 
sín uppruna frá skattaskeiði, tá hjúnini vóru skattað saman." 
Stk. 5 verður hereftir stk. 7 og óbroytt. 
 
6) í § 135, stk. 3 verður sura 2. pkt. sett: 
"Tó verður stk. 1 í § 7 í "Lov nr. 85 af 30. marts 1935 for Færøerne om inddrivelse af skatter og 
afgifter til det offentlige m.m." ikki at gjalda." 



 195 

 
§ 2. 
Henda lóg fær gildi dagin eftir, at hon er kunngjørd. 
 
 
Viðmerkingar: 
 
Mótrokning millum hjún: 
 
Ætlanin við fyriliggjandi uppskoti er at broyta skattalógina soleiðis, at møguleikarnir fyri at mót-
rokna millum hjún, ið eru samskattað sambært §4, stk. 1 í skattalógini, verða víðkaðir. 

Heimildin at mótrokna millum hjún er, soleiðis sum skattalógin nú er orðað, heldur ógreið, og 
landsstýrið ynskir við uppskotinum at útvega eina greiða heimild at krevja skatt inn við raótrokning, 
har annar hjúnafelagin fær avlopsskatt og hin írestandi skatt. 

Sum støðan er í dag, kunnu hjúnafelagar flyta rentumar sínámillum, soleiðis at annar hjúnafelag-
in fær renturnar í fyribilsskránni og hin í endaálíkningini. Harvið fær annar hjúnafelagin írestandi 
skatt, meðan hin fær avlopsskatt. Um tann hjúnafelagin, sura fær írestandi skattin. frammanundan 
hevur ilt við halda skyldur sínar, so missur landskassin allan tann írestandi skattin. Hjúnini hava á 
henda hátt møguleika fyri lítlan og ongan skatt at gjalda. 
 
Landskassin er sostatt í vanda fyri at missa munandi upphæddir orsaka av slíkum snildum, um ikki 
ein greiðari heimild fæst til vega. 

 
Mótrokning millum avlopsskatt og ikki falnan írestandi skatt: 
Í hesi broyting verður skotið upp, at avlopsskattur, verður mótroknaður í írestandi skatti skattgjald-
arans, hóast írestandi skatturin ikki er fallin til gjaldingar. 

 
Landskassin hevur, sum er, bert í einstøkum førum heimild at mótrokna millum avlopsskatt og ikki 
falnan írestandi skatt. Hetta ger, at skattgjaldari, ið skyldar írestandi skatt, sum ikki er fallin til 
gjaldingar, kann fáa ein avlopsskatt útgoldnan fáar dagar áðrenn írestandi skatturin fellur til gjald-
ingar. Landskassin hevur í fleiri førum mist pening uppá, at skattgjaldarar hava fingið útgoldið 
avlopsskatt, og seinni ikki vilja/kunna goldið írestandi skattin. 
 
 
Reglur um pantíng av skattaskuld: 
 
Skattakrøv verða sum meginregla fyraað eftir fimm árum. Freistin at panta er hinvegin tvey ár. 
 
Er pantifreistin farin, er neyðugt at fara í rættin at fáa dóm fyri kravið. Hetta hevur munandi størri 
útreiðslur við sær, og ger innkrevjingina tmplari og minni effektiva. 
 
Skotið verður tí upp at leingja freistina soleiðis, at hon fylgir fyrningarfreistini. 
 
1. viðgerð 22. mars 1994. Málið varð beint í skattanevndina, sum 12. apríl 1994 legði fram soljóð-
andi 

Álit 
 
Málið er lagt fram av landsstýrinum tann 18. mars 1994 og eftir 1. viðgerð beint í skattanevndina. 
 
Nevndin hevur undir viðgerðini býtt seg í ein meiriluta og ein minniluta. 
 
Meirilutin (Lasse Klein, Jacob Lindenskov, Heini O. Heinesen og Finnbogi Arge) tekur undir við 
uppskoti landsstýrisins og mælir tinginum til at samtykkja tað. 
 
Ein minniluti (Jógvan Sundstein) tekur ikki undir við pkt. 4, tá tað raá kallast at vera rættarbrot at 
tvingsilsmótrokna ikki forfaldna skuld. 
 
Minnilutin setir annars fram hetta 
 
 

Uppskot 
 

til 
 

samtyktar 
 
Alagt verður landsstýrinum í ólavsøkutíngsetuni 1994 at leggja fyri løgtíngíð lógarreglur um, at 
hjúnafelagin, har bæði arbeiða í felags virki, verða skattað hvør sær. 
 
2. viðgerð 15. apríl 1994. Minnilutauppskotið fallvið 15-0 atkvøðum. Uppskot landsstýrisins 
íamtykt við 22-0 atkvøðum. 
 
3. viðgerð 21. apríl 1994. Uppskotið endaliga scmtykt við 21-0 atkvøðum. 
FLjnr. 2540-5/91. 
 
Lóg nr. 63 frá 10. mai 1994. 

Løgtingslóg nr. 64 frá 10. mai 1994 
um 

broyting í løgtingsióg um landsskatt og kommunuskatt 
 

 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 um 
landsskatt og kommunuskatt við seinni 
broytingum verður gjørd henda broyting:  
 
§ 33, nr. 12 verður orðað soleiðis:  
"Meirútreiðslur til kost, húsaleigu, ferða-og 
flutningsútreiðslur, sjúkra- og vanlukkutrygg-
ingar, ið skattgjaldari hevur vegna inntøku-
gevandi arbeiði í útlondum ella umborð á út-
lendskum skipi, sambært hesi áseting, treytað 
av, at dvølurin uttanlands er vegna arbeiði, og 
at dvølurin utanlands í inntøkuárinum antin er 
2 mánaðir uttan slit ella í minsta lagi 100 
samdøgur í inntøkuárinum. Frádráttur fyri tær 
í pkt. 1 nevndu meirútreiðslur verður veittur 

fyri skjalprógvaðar útreiðslur. Tá talan er um 
arbeiði á landi í útlondum, verður frádráttur 
vegna meirútreiðslur til kost og húsaleigu tó 
veittur sum ein samdøgurfrádráttur. Líkning-
arráð Føroya ásetur samdøgurfrádráttin og 
frádráttin fyri sjúkra- og vanlukkutrygging, og 
kann ráðið eisini áseta neyvari reglur fyri, 
hvussu frádrátturin verður veittur. Frádrátt-
irnir eftir hesum reglum kunnu tó tilsamans 
ongantíð verða størri enn skattskylduga 
uttanlandsinntøkan." 
 
§ 2 
Henda løgtingslóg fær gildi dagin eftir, at hon 
er kunngjørd og er galdandi frá og við inn-
tøkuárinum 1994. 

 
 
 

Tórshavn, 10. mai 1994 
Marita Petersen (sign.) 

løgmaður 
/Finnbogi Ísakson (sign.) 

 
 

124/1994. Broyting í løgtingslóg um landsskatt og 
kommunuskatt 

 
Ár 1994, fríggjadagin 25. februar legði Signar á Brúnni, landsstýrismaður, vegna landsstýrið fram 
soljóðandi 
 

U p p s k o t 
til 

Løgtingslóg um broyting í løgtingsióg um landsskatt og kommunuskatt. 

í løgtingslóg nr. 86 frá 1. september 1983 um landsskatt og kommunuskatt við seinni broytingum 
verður gjørd henda broyting:  
§ 33, nr. 12 verður orðað soleiðis:  
"Meirútreiðslur til kost, húsaleigu, ferða-og flutningsútreiðslur, sjúkra- og vanlukkutryggingar, ið 
skattgjaldari hevur vegna inntøkugevandi arbeiði í útlondum ella umborð á útlendskum skipi, sam-
bært hesi áseting, treytað av, at dvølurin uttanlands er vegna arbeiði, og at dvølurin utanlands í 
inntøkuárinum antin er 2 mánaðir uttan slit ella í minsta lagi 100 samdøgur í inntøkuárinum. Frá-
dráttur fyri tær í pkt. 1 nevndu meirútreiðslur verður veittur fyri skjalprógvaðar útreiðslur. Tá talan 
er um arbeiði á landi í útlondum, verður frádráttur vegna meirútreiðslur til kost og húsaleigu tó 
veittur sum ein samdøgurfrádráttur. Líkningarráð Føroya ásetur samdøgurfrádráttin og frádráttin 
fyri sjúkra- og vanlukkutrygging, og kann ráðið eisini áseta neyvari reglur fyri, hvussu frádrátturin 
verður veittur. Frádráttirnir eftir hesum reglum kunnu tó tilsamans ongantíð verða størri enn 
skattskylduga uttanlandsinntøkan." 
 
 
§ 2. 
Henda løgtingslóg fær gildi dagin eftir, at hon er kunngjørd og er galdandi frá og við inntøkuárinum 
1994. 
 
Viðmerkingar: 
 
Hetta uppskot landsstýrisins til broytingar í skattalógini er ein útgreining og nágreining av verandi § 
33, nr. 12 í skattalógini. 
 
§ 33, nr. 12 varð sett inn í skattalógina við løgtingslóg nr. 194 frá 10. desember 1993. Við hesi reglu 
er fingin heimild fyri, at føroyingar undir fullari skattskyldu í Føroyum, men sum arbeiða uttanlands 
longri tíðarskeið, og har ein týðandi partur av grundarlagnura fyri skattaútrokningini í Føroyum er 
inntøka frá arbeiði uttanlands, fáa rætt til at draga ymiskar meirútreiðskur í samband við arbeiði frá. 
Serliga er hugsað um ferða- og flutningsútreiðslur til og úr Føroyum og arbeiðspláss, hóast serliga 
reglan um ferðafrádrátt annars varð sett úr gildi pr. 1. januar 1993. 
 
Við atliti at teim serstøku viðurskiftum, ið gera seg galdandi fyri hesar inntøkubólkar, metti lands-
stýrið, at heimild átti at verið fyri at drigið slíkar útreiðslur frá. Fyritreytin er, at løntakarin sjálvur 
hevur goldið útreiðslurnar. 
 
Somuleiðis er heimild veitt til at draga meirútreiðslur til kost og húsaleigu frá sum ein samdøgurs-
frádrátt eftir serligum reglum. Líkningarráðnum er heimilað at áseta samdøgursfrádráttin. 
 
Frádráttur fyri kost og húsaleigu verður soleiðis veittur sum ein samdøgursfrádráttur, meðan frá-
dráttur fyri ferða- og flutningsútreiðslur verður veittur fyri skjalprógvaðar útreiðslur. 
 
Undir viðgerðini av upprunaliga lógaruppskotinum í løgtingsins skattanevnd varð víst á, at í sam-
band við tryggingarviðurskiftini hjá teim skattgjaldarum, sum fara uttanlands at arbeiða, hevur hesin 
bólkur av skattgjaldarum meirútreiðslur av arbeiðnum uttanlands, við tað, at tá føroysku sjúkra-
kassarnir ikki fevna um arbeiðsskaðar uttanlands, eru hesir noyddir at tekna eyka sjúkratrygging og 
møguliga aðra vanlukkutrygging eisini. Soleiðis varð eisini í lógini veitt heimild til at draga frá 
meirútreiðslur fyri sjúkra- og vanlukkutrygging vegna arbeiði uttanlands. Líkningarráðið ásetur 
frádráttin fyri sjúkra- og vanlukkutrygging. 

Uppskot landsstýrisins er sostatt einans ein nágreining av verandi lógarreglu í § 33, nr. 12, soleiðis 
at tað verður staðfest, at fyri at hava rætt til frádrátt eftir nevndu reglu, er tað framvegis eisini ein 
fyritreyt, at talan er um lønandi arbeiði uttanlands, men tað verður ikki ein treyt, at hetta arbeiði 
eisini skal vera uppi á landi í útlandinum. Soleiðis verður við hesum uppskoti landsstýrisins nú 
herumframt eisini heimilaður frádráttarrættur fyri meirútreiðslur til vistarhald, ferða- og flutnings-
útreiðslur, sjúkra- og vanlukkutryggingar, ið skattgjaldari undir fullari skattskyldu í Føroyum hevur 
vegna inntøkugevandi arbeiði umborð á útlendskum skipi, sum ikki er skrásett í Føroyum. 
 
Frádráttur fyri meirútreiðslur til kost, húsaleigu, ferða- og flutningsútreiðslur, sjúkra- og vanlukku-
tryggingar, kann verða veittur fyri skjalprógvaðar meirútreiðslur. 
 
Tá talan er um arbeiði á landi í útlondum, kann frádráttur vegna meirútreiðslur til kost og húsaleigu, 
tó bert verða veittur sum ein samdøgursfrádráttur. 
 
Líkningarráðið fær heimild til at áseta samdøgursfrádráttin og frádráttin fyri sjúkra- og vanlukku-
trygging, og kann eisini áseta neyvari reglur fyri, hvussu frádrátturin verður veittur. 
 
Frádráttirnir kunnu tilsamans tó ongantíð vera størri enn tann skattskylduga uttanlandsinntøkan. 
 
Í samband við hesa síðstnevndu uppskotnu broytingina til § 33, nr. 12 kann verða nevnt, at sambært 
§ 29, nr. 11 í skattalógini er ásett, at í skattskyldugu inntøkuna verður ikki talt virðið av vistarhaldi 
hjá sjófólki umborð. Nevnda regla er soleiðis at meta sum ein serlig undantaksregla frá meginregl-
uni í § 25 í skattalógini um, hvat verður roknað uppí skattskyldugu inntøkuna, og sum við nevndu 
lógarheimild í § 29 í skattalógini hevur heimilað, at virðið av vistarhaldi hjá sjófólki umborð ikki 
skal roknast uppí skattskyldugu inntøkuna, ella er at roknað sum skattafrítt. 
 
Nevnda grein ella aðrar reglur í skattalógini hava higartil soleiðis ikki heimilað fyri frádráttarrætti 
vegrna avhildnar kostútreiðslur umborð á skipi, fyri ferða- og flutningsútreiðslur ella fyri sjúkra- og 
vanlukkutrygging vegna arbeiði umborð á útlendskum skipi, sum ikki er skrásett í Føroyum, men 
verður við hesum soleiðis skotið upp, at heimila slíkum frádráttarrætti. 
 
Galdandi umsitingarmannagongd á hesum øki viðvíkjandi kostútreiðslum hevur annars verið, at 
skattgjaldari umborð á skipi bert hevur skattað av nettolønini, við tað at hesin eisini hevur fingið 
frádrátt fyri tann partin sum hann sjálvur hevur goldið vegna kost umborð, hetta út frá eini tulking 
mótsetningsvís av galdandi reglum, sbr. § 29, nr. 11 í skattalógini, í eini roynd at javnstilla teir, sum 
hava goldið fyri kost umborð við teir, sum hava fingið skattafrían kost umborð. 
 
Við ásannan av teirri serstøðu hesir persónar eru í og havandi í huga, at føroyskir skattgjaldarar 
umborð á útlendskum skipum hava ávísar neyðugar meirútreiðslur vegna teirra arbeiði umborð, 
verður mælt til, at tað verður skapt slík serstøk frádráttarheimild eisini fyri nevndu kostútreiðslur, 
sum teir hava avhildið umborð á útlendskum skipi, eisini tá havt verður í huga, at hesir við verandi 
umsitingarmannagongd hava fingið áðurnevnda frádrátt vegna teirra avhildnu kostútreiðslur um-
borð. 
 
Skotið verður upp at broytingarnar hava gildi frá og við 1994, og soleiðis fyrstu ferð eru galdandi 
fyri 1994. 

1. viðgerð 3. mars 1994. Málið varð beint í skattanevndina, sum 21. apríl 1994 legðifram soljóðandi 
 
 

Álit 
 
Málið er lagt fram av landsstýrinum tann 25. februar 1994 og eftir 1. viðgerð 3. mars 1994 beint í 
skattanevndina. 
 
Í sambandi við viðgerðina hevur skattanevndin fingið skriv frá Føroya Skipara- og Navigatørfelag, 
Føroya Fiskimannafelag og frá Henry Christiansen. Umframt hetta hevur nevndin havt fund við 
feløg og persónar. 
 
Eisini hevur nevndin havt fund við Finnboga Ísakson. Landsstýrismann og umboð fyri Toll-og 
Skattstovu Føroya. 
 
Manningarfeløgini ynsktu uppskotið víðkað til eisini at fevna um onnur mál. Nevndin heldur tað 
vera rætt, at landsstýrið og Toll- og Skattstovan fáa høvi til at viðgera sjónarmiðini nærri, og at 
nevndin fær frágreiðing um gongdina í málinum, og hevur tí biðið um ummæli av innkomnum 
skrivum. 
 
Undir viðgerðini í nevndini er komið fram, at allir sjómenn, sum sigla við donskura skipum, fáa ein 
"eykaskatt" í Danmark í form av skylduni at gjalda 5% í donskum arbeiðsmaknaðar-gjaldi/ brutto-
skatti. 
 
Toll- og Skattstovan metir neyðugt at taka spurningin upp til neyvari viðgerð við danska skatta-
myndugleikar, fyri at fáa eina heilt greiða lýsing av, hvørjir føroyskir skattgjaldarar verða raktir av 
danska bruttoskattinum og fyri at fáa upplýst neyvari um ætlaðu broytingarnar í lógini. Um støðan 
framhaldandi verður, so sum reglumar í dag eru, vil Toll- og Skattstovan taka málið upp við 
landsstýrið fyri at viðgera hvat gerast kann. 
 
Toll- og Skattstovan mælir skattanevndina til at bíða við at viðgera teir innkomnu fyrispurningarnar 
um bruttoskattin, til neyvari frágreiðing fyriliggur frá danska skattavaldinum til Føroya Toll- og 
Skattstovu. 
 
Nevndin er sannførd um, at fæst ikki greiða skjótt á hesum spurningum, so elvir hetta til uppaftur 
størri flyting av landinum, og nevndin er samd um, at teir føroyingar, sum koma inn undir hendan 
danska eykaskattin, eiga at fáa hesa upphædd afturrindaða, og tí mælir ein samd skattanevnd 
landsstýrinum til at bera skjótt at við viðgerðini. 
 
Ein samd nevnd mælir tinginum til at samtykkja uppskot landsstýrisins við omanfyrinevndu 
sjónarmiðum í huga. 
 
2. viðgerð 26. apríl 1994. Samtykt at beina málið til 3. viðgerð við 28-0 atkvøðum. 
3. viðgerð 27. apríl 1994. Uppskotið endaliga samtykt við 27-0 atkvøðum. 
Lóg nr. 64 frá 10. mai 1994. 

Løgtingslóg nr. 65 frá 10. mai 1994 
um 

løgtingslóg um brovting í løgtingslóg um 
landsskatt og kommunuskatt 

 
 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1. 
Í løgtingslóg nr. 86 frá 1. september 1983 um 
landsskatt og kommunuskatt við seinni 
broytingum verður gjørd henda broyting: 
 
§ 25, nr. 3 verður orðað soleiðis: 
"renta ella vinningur av lánsbrøvum, parta-
brøvum og øðrum virðisbrøvum, av útistand-
andi fíggjarkrøvum og av útlæntum peningi tó 
ikki: 
a) Vinningsbýti frá partafeløgum, lutafeløgum 
o.ø. skrásett í Føroyum, sbr. § 1, nr. 8 - 16 í 
hesi løgtingslóg. 
b) Renta av føroyskum lánsbrøvum. Sum 
føroysk lánsbrøv er at skilja lánsbrøv givin út 

í Føroyum av føroyskum almennum myndug-
leika, eftir góðkenning landsstýrins. 
c) Renta av peningi innistandandi í føroyskum 
peningastovnum og postgiro, sum verður 
skattað sambært løgtingslóg um rentuskatt. 
Sbr. tó § 5, stk. 6 í hesi løgtingslóg". 
 
§ 2. 
Henda løgtingslóg kemur í gildi dagin eftir, at 
hon er kunngjørd. Stk. 2. § 25, nr. 3, litra b 
hevur gildi fyri rentuinntøku av føroyskum 
lánsbrøvum, ið er vunnin frá og við 1. apríl 
1994. 

 
 
 

Tórshavn, 10. mai 1994 
 

Marita Petersen (sign.) løgmaður 
/Finnbogi Ísakson (sign.) 

 
 
 
 
 

157/1994. Broyting í løgtingslóg um landsskatt og 
kommunuskatt 

 
Ár 1994, fríggjadagin 18. mars 1994 legði Finnbogi ísakson, landsstýrismaður, fram soljóðandi 

U p p s k o t 
til 

løgtingslóg um brovting í løgtingslóg um landsskatt og kommunuskatt. 
 
§ 1. 
í løgtingslóg nr. 86 frá 1. september 1983 um lands- skatt og kommunuskatt við seinni broytingum 
verður gjørd henda broyting: 
§ 25, nr. 3 verður orðað soleiðis: 
"renta ella vinningur av lánsbrøvum, partabrøvum og øðrum virðisbrøvum, av útistandandi fíggjar-
krøvum og av útlæntum peningi tó ikki: 
a) Vinningsbýti frá partafeløgum, lutafeløgum o.ø. skrásett í Føroyum, sbr. § 1, nr. 8 - 16 í hesi 
løgtingslóg. 
b) Renta av føroyskum lánsbrøvum. Sum føroysk lánsbrøv er at skilja lánsbrøv givin út í Føroyum 
av føroyskum almennum myndugleika, eftir góðkenning landsstýrins. 
c) Renta av peningi innistandandi í føroyskum peningastovnum og postgiro, sum verður skattað 
sambært løgtingslóg um rentuskatt. Sbr. tó § 5, stk. 6 í hesi løgtingslóg". 
 
§ 2. 
Henda løgtingslóg kemur í gildi dagin eftir, at hon er kunngjørd. Stk. 2. § 25, nr. 3, litra b hevur 
gildi fyri rentuinntøku av føroyskum lánsbrøvum, ið er vunnin frá og við 1. apríl 1994. 
 
 
Viðmerkingar: 
 
Fyriliggjandi uppskot landsstýrisins um broytingar í skattalógini og rentuskattalógini viðgera 
skatting av rentuni av føroyskum lánsbrøvum. 
 
Landsbanki Føroya fyrireikar fyri landsstýrið útgávu av lánsbrøvum, sum skulu seljast í Føroyum 
og Danmark. Brævalántøka hevur leingi verið í umbúna, men er nú eisini ein partur av teimum 
avtalum, sum landsstýrið og ríkisstjórnin hava gjørt síðan 6. oktober 1992. 
 
Lánsbrøvini verða skrásett á tí danska "Værdipapircentralen" og noterað á "Fondsbørsen". Hesar 
skipanir gera tað ómaksleys at eiga og handla lánsbrøv. Í praksis verða tað peningastovnarnir, sum 
handla lánsbrøvuni fyri seg sjálvan og kundar sínar. 
 
Búskaparpolitiskt hevur brævalántøka tann fyrimun í longdini, at tað leypandi er eitt betri samskifti 
millum lántakara og lángevara ígjøgnum prísin, sum verður ásettur á kapitalmarknaðinum.  
 
Avtalurnar millum landsstýrið og ríkisstjórnina byggja lutvíst á hesa sannføring og lutvíst á ta 
semju, at hallið á løgtingsfíggjarlógini skal fíggjast á henda hátt. 
 
 
Landsstýrið metir, at ein fyritreyt fyri, at ætlanirnar við útgávu av føroyskum lánsbrøvum skulu vera 
áhugaverdar fyri keyparar bæði í Føroyum eins væl og í Danmark, er, at skattaviðurskiftini 
viðvíkjandi vinninginum av lánsbrøvum verður so lagalig sum til ber. Eftir galdandi reglum kemur 
renta av lánsbrøvum undir skattskyldu eftir § 25, nr. 3 í skattalógini og sjálvi lánsbrøvini koma sum 
virðisbrøv eisini undir avgjaldsskyldu sambært løgtingslógini um rentu- og fíggjarognaravgjald, og 
møguligur søluvinningur kemur undir regluraar í Virðisbrævaskattalógini. 

Ætlanir hava frá landsstýrisins síðu áður verið frammi um at broyta hesi viðurskifti og var í hesum 
sambandi, tá løgtingslóg nr. 87 frá 5. juni 1992 um rentuskatt varð sett í gildi, skapt heimild í 
rentuskattalógini fyri at skatta rentu av føroyskum lánsbrøvum eftir serreglunum í rentuskattalógini. 
Nevndu reglur, sum eru í rentuskattalógini, eru tó enn ikki settar í gildi, tá ætlanimar við útvegan av 
lánsbrøvum hava drigið nakað út. Verandi heimild landsstýrisins í § 8 í rentuskattalógini fevnir um 
heimild til í kunngerð at ígildisseta omanfyri nevndu reglur eftir ummæli frá fíggjaraevnd løgting-
sins. Nú tá ætlanirnar eru vorðnar meira ítøkiligar, metir landsstýrið neyðugt, sum liður í víðari 
fyrireikingini av nevndu ætlan, at fáa skattareglurnar viðvíkjandi lánsbrøvum broyttar. 
 
Fyriliggjandi lógarbroytingar eru fylgibroytingar av omanfyri nevndu ætlanum. Broytingin í § 25 í 
skattalógini hevur við sær, at renta av føroyskum lánsbrøvum útgivin av føroyskum almennum 
myndugleikum gerst skattafrí. Rentuskattalógin verður broytt sum fylgibroyting av broytingunum í 
§ 25 í skattalógini og ætlan landsstýrisins við hesum er, at føroysk lánsbrøv ikki skulu koma undir 
aðra skatt- ella avgjaldsskyldu enn fíggjarognaravgjald. 
 
Landsstýrið metir rættast verða, samstundis sum broytingarnar í § 25 verða gjørdar, sum føra við 
sær, at renta av føroyskum lánsbrøvum ikki verður skattað sum vanlig inntøka, at gera broytingar í 
rentuskattalógini, sum gera, at reglurnar um rentuskatt av føroyskum lánsbrøvum ikki longur vera 
fevndar av rentuskattalógini hóast nevndu reglur formelt sæð ikki hava verið í gildi enn. 
 
Av tí, at hugtakið "føroysk lánsbrøv" eftir broytingina í rentuskattalógini §1,2. stk. fellur burtur, 
hevur landsstýrið ístaðin nágreinað hugtakið í broytingaruppskotinum til § 25, nr. 3 b). Broytingin 
hevur við sær, at skattafrítøkan bert hevur gildi fyri lánsbrøv útgivin av føroyskum almennum 
myndugleikum. 
 
Fyrimunurin heilt at frítaka føroysk lánsbrøv frá tí almenna fyri at svara rentuskatt er m.a. tann, at 
kravið frá keypara um hægri rentu av lánsbrøvunum verður minni, meðan ein rentuskattur væntandi 
hevði økt kravið frá keypara um hægri rentu. Tí hevði úrslitið aftaná rentuskatt verði óbroytt bæði 
fyri keypara og seljara av lánsbrøvunum uttan mun til, um rentuskattur varð álagdur ella ikki. Hetta 
merkir, at um so var, at landskassin hevði álagt ein rentuskatt á føroysk lánsbrøv, so høvdu rentu-
útreiðslurnar væntandi vaksið tilsvarandi. 
 
Frítøka fyri at svara rentuskatt hevur eisini tann fyrimun við sær, at umsitingin av føroysku láns-
brøvunum verður munandi minni. 
 
Aftaná hesar lógarbroytingar skuldi tað, alt annað líka, verði munandi meira áhugavert fyri persónar 
og feløg bæði í Føroyum og í Danmark at keypt føroysk lánsbrøv, enn ístaðin at plasera pening á 
t.d. vanliga innlánskonto uppá uppsøgn ella í donsk lánsbrøv. 
 
Samanumtikið kann sigast, at ein stór søla av lánsbrøvum er m.a. treytað av, um skattaviðurskiftini 
viðvíkjandi vinninginum av føroyskum lánsbrøvum verða so lagalig sura til ber, t.d. samanborið við 
aðrar møguleikar at plasera pening. Aftaná omanfyri nevndu lógarbroytingar verður vinningur av 
føroyskum lánsbrøvum bert skattaður sambært lógina um rentu- og fíggjarognaravgjald, t.v.s. við 
1,9% p.a. av kursvirðinum á lánsbrævinum. 
 
Landsstýrið vónar við hesum lógaruppskotunum, at tey verða við til at betra/tryggja gjaldføri 
landskassans framyvir. 

1. viðgerð 22. mars 1994. Málið varð beint í skattanevndina, sum 12. apríl 1994 legðifram so-
ljóðandi 
 

Álit 
 

Málið er lagt fram av landsstýrinum tann 18. mars 1994 og eftir 1. viðgerð 22. mars 1994 beint í 
skattanevndina. 
 
Nevndin hevur undir viðgerðini býtt seg í ein meiriluta og tveir minnilutar. 
 
Meirilutín (Lasse Klein, Jacob Lindenskov, Heini O. Heinesen) tekur undir við uppskoti lands-
stýrisins og mælir tinginum til at samtykkja tað. 
 
Ein minniluti (Jógvan Sundstein) tekur ikki undir við uppskotinum og setir einki uppskot fram. 
 
Ein annar minnilutí (Finnbogi Arge) hevur hesar viðmerkingar: 
 
Í sambandi við avtalurnar millum landsstýríð og ríkisstjórnina gjørdu donsku lánveitaramir greitt, at 
teir ikki framhaldandi vildu fíggja hallið hjá landskassanum. 
 
Hóast hesa treyt valdi landsstýrið at smíða eina fíggjarlóg við halli. Boðað varð frá, at umframt 
skattatiltøk av ymiskum slag ætlaði Føroya Landsstýri at selja lánsbrøv til einstaklingar, virki og 
stovnar. 
 
Fyri at tekkjast kapitalinum hevur landsstýrið valt at gera føroysku lánsbrøvini skattafrí. Tó verður 
fíggjarognaravgjald framvegis roknað av lánsbrøvunum. 
 
Minnilutin stúrir fyri, at landsstýrið fer at áleggja stovnum og virkjum, sum eru undir landinum, at 
binda raøguligt yvirskotsgjaldføri í nýggju lánsbrøvini, hóast trygdin í íløguni er sera ivingarsom, 
av tí at peningurin verður nýttur til alment forbrúk heldur enn til konsolidering av landskassanum. 
 
Vandi er sostatt fyri, at almennur kapitalur, sum tað higartil ikki er eydnast landsstýrinum at fingið 
fatur á, á henda hátt verður søplaður burtur til onga nyttu. 
 
Minnilutin (Finnbogi Arge) tekur ikki undir við málinum og vísir loksins á, at landsstýrið við hes-
um uppskoti nýtir skattaskipanina til kappingaravlagandi virksemi, av tí at innistandandi aðrastaðni, 
eitt nú í peningastovnum og sparikøssum, framvegis verður skattað við høgum rentuskatti umframt 
fíggjarognaravgjaldi. 
 
2. viðgerð 15. apríl 1994. Uppskotið samtykt við 17-0 atkvøðum. 
 
3. viðgerð 26. apríl 1994. Uppskotið endaliga samtykt við 17-1 atkvøðum.  
 
FL jnr. 2540-8/91.  
 
Lóg nr. 65 frá 10. mai 1994. 

Løgtingslóg nr. 79 frá 25. mai 1994 
um 

løgtingslóg um broyting í løgtingslóg um landsskatt og 
kommunuskatt 

 
 
Samsvarandi samtykt Føroya Løgtings staðfestir og kunnger løgmaður hesa løgtingslóg 
 
 
§ 1. 
Í løgtingslóg nr. 86 frá 1. september 1983 um 
landsskatt og kommunuskatt við seinni 
broytingum verður gjørd henda broyting: 
 

Í § 2, stk. 1 verður litra k strikað. 
 
§ 2. 
Hendan løgtingslóg fær gildi 1. januar 1994 

 
 

Tórshavn, 25. mai 1994 
Marita Petersen (sign.) 

løgmaður 
/Signar á Brúnni (sign.) 

 
 
 

 
 

65/1993. Broyting í løgtingslóg um landsskatt og 
kommunuskatt 

 
Ár 1993, týsdagin 21. desember legði Finnbogi ísakson, landsstýrismaður, fram soljóðandi 
 
 

U p p s k o t 
til 

løgtingslóg um broyting í løgtingslóg um landsskatt og kommunuskatt. . 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verður gjørd henda broyting: 
 
Í § 2, stk. 1 verður litra k strikað. 

§ 2. 
Hendan løgtingslóg fær gildi 1. januar 1994 
 
 
Viðmerkingar: 
(somu sum í tingmáli nr. 64/1993: Broyting í løgtingslóg um rentuskatt). 
 
1. viðgerð 28. desember 1993. Málið varð beint í skattanevndina, sum 28. apríl 1994 legði fram 
soljóðandi 
 

Álit 
 
Málið er lagt fram av landsstýrinum tann 21. december 1993 og eftir 1. viðgerð 28. december 1993 
beint í skattanevndina. 
 
Nevndin hevur viðgjørt málið og kann taka undir við uppskoti landsstýrisins, men heldur eisini, at 
tað er neyðugt at fremja aðrar broytingar í løgtingslóg um landsskatt og kommunu-skatt. 
 
Høvuðstátturin 
Nevndin er samd um, at skattatrýstið í Føroyum er ov stórt, men metir eisini, at møguleikarnir fyri 
at gera størri broytingar eru avmarkaðir, sum samfelagsstøðan er, men nevndin heldur kortini, at teir 
fyrimunir, sum landskassin annars kann fáa av gongdini í samfelagnum, eiga at koma skatta-
borgarunum til góðar. 
 
Hóast nevndin hevur arbeitt við avísum broytingum, hevur tað kortini ikki eydnast at fáa fulla semju 
millum allar partar um uppskotnu broytingarnar, men metir tað kortini rætt, at tingið fær høvi at 
taka støðu til, eisini um teir partar í uppskotinum, har full semja ikki er fingin til broytingarnar. 
 
 
Nevndin hevur í arbeiði sínum miðað fram í móti at fremja hesar broytingar so breitt sum møguligt, 
so at ikki bert einstakir bólkar faa avgerandi fyrimun av broytingunum, sum skotnar eru upp. 
 
Hetta er eisini orsøkin til, at broytingarnar fevna um viðurskiftini hjá teimum, sum eru í vinnu og 
teimum, sum orsakað av umstøðunum í samfelagnum, ikki hava arbeiði. 
 
Tí fevna broytingamar um støðuna hjá teimum gomlu, sethúsaeigarum og fólki, sum hava langa 
farleið millum bústað og arbeiðsstað, eins og viðmerkingar verða gjørdar til møguleikarnar fyri 
arbeiðsskapandi tiltøkum. 
 
 
Arbeiðsskapandi tíltøk 
 
Nevndin heldur, at tað hevur stóran týdning at fáa gongd aftur á vinnuna, og at fólk, sum seta 
pening í arbeiðsskapandi tiltøk, yvir eitt ávíst tíðarskeið fáa møguleika at draga upphæddina írá á 
sjálvuppgávuni. Hugsað verður um, at øll fólk, sum seta partapening í smápartafeløg ella partafeløg, 
skrásett í Føroyum, skulu kunna trekkja frá upp til kr. 10.000,00 av á sjálvuppgávuni eitt einstakt ár, 
og upp til kr. 30.000,00 yvir trý fylgjandi ár. Men av tí at nevndin enn ikki er liðug við at viðgera 

hesar spurningar til fulnar, mælir nevndin landsstýrinum til a.t gera metingar av einum tílíkum 
uppskoti sum hesum. 
 
 
Ferðing millum bústað og arbeiðsstað 
 
Nú tíðirnar eru truplar hjá fólki, heldur nevndin tað vera rætt, at fólk fáa møguleika fyri at trekkja 
upphædd av á sjálvuppgávuni fyri ferðing millum bústað og arbeiðsstað, og er hetta gjørt í sama 
mun, sum gamla skipanin var. 
 
Í hesum sambandi hevur skattanevndin biðið Toll- og Skattstovu Føroya um upplýsingar um, hvat 
ein slík skipan kostar landskassanum, og hvat hon kostar tí einstaka skattaborgaran í teimum ymsu 
oyggjunum, t.d. suðuroyingum, norðoyingum og eysturoyingum at koma til og frá bústaði og 
arbeiðsstað. Men Toll- og Skattstovan sigur frá, at teir ikki beinleiðis eru førir fyri at finna tær 
umbidnu upplýsingarnar, tí tílíkar upplýsingar ikki eru tøkar í skattaskipanini. 
 
Toll- og Skattstovan kann tó upplýsa, hvussu stórur ferðafrádrátturin hevur verið sambært 
sjálvuppgávuni 1988 - 1992: 
 
 1988 1989 1990 1991 1992  
 
Ferðafrádráttur  9 10 10 11 11 
 
Toll- og skattstovan metir fyri tað fyrsta, at umsitingarligu royndimar hava sýnt, at ferðafradratturin 
ikki eigur at verða settur í gildi aftur í sama skapi, sum hesin varð inntil 1. januar 1993, tá 
ferðafrádrátturin varð settur úr gildi. Hetta kemst av, at í mun til búskaparliga týdningin av ferða-
frádráttinum kemur alt ov nogv umsitingarorka at verða nýtt til eftirkannan av viðurskiftum, sum 
eru avgerandi fyri frádráttin, so sum eftirkannan av ferðaætlan og arbeiðstíð og metan um almanna 
rutusambandið kann nýtast ella ikki, eisini í mun til, hvat kann góðkennast sum ein hóskandi bíðitíð 
o.s.fr. Besta dømið um, hvussu fløkt umsitingarligu viðurskiftini hava verið av gomlu skipanini, eru 
tey mongu kærumálini um somu viðurskifti. 
 
Toll- og Skattstovan m.ælir til, at í staðin fyri gomlu skipanina við ferðafrádrátti verður sett í gildi 
ein skipan við ferðafrádrátti, har frádrátturin objektiv er tengdur at, hvussu langa vegalongd við-
komandi hevur frá heimi til arbeiðsstað eftir vanligari ferðaleið við bili. Harvið er eisini sagt, at frá-
drátturin ikki er heilt tengdur, at hvussu tann einstaki veruliga kemur aftur og fram til arbeiðis, og 
hvussu stór ella ymisk útreiðslan er fyri tann einstaka alt eftir ferðahátti. 
 
Frádrátturin eigur at verða treytaður av, at tann skattskyldugi yvirfyri skattamyndugleikunum upp-
lýsir talið av arbeiðsdøgum og tal av koyrdum kilometrum pr. arbeiðsdag millum heim og arbeiðs-
stað. Uttan mun til hvønn flutningshátt tann skattskyldugi velur, verður farleiðin roknað grundað á 
tí vanligu ferðaleiðini við bili. Til hesa nýtslu kundi hoskandi í kunngerð verið ásett, at almenna 
uppmátingin er avgerandi fyri fjarstøðuna. Við vanligari ferðaleið við bili kann tá verða skilt tann 
vegalongd, sum koyrast skal við bili, tá atlit verður tikið til hesi viðurskifti: 
a) givnu geografisku viðurskiftini 
b) tíðarnýtslan 
c) fíggjarliga rímiligheit (= fíggjarlig líkindi). 

Um tann skattskyldugi grundað á hesi viðurskifti á øllum ella parti av farleiðini er noyddur at nýta 
ferjusamband, verður ferðafrádrátturin roknaður soleiðis, at tann skattskyldugi kann við skjalprógvi 
draga frá veruligu útreiðslunum til ferjutransport, tó bert á hægsta avsláttarstigi fyri persónin, 
meðan ferðing á landi fylgir vanligu reglunum. 
 
Øll hesi nevndu viðurskifti eiga at vera neyvari lýst í kunngerð, og er tí í fyrstu syftu bert avgerandi 
at fáa lýst meginfyritreytirnar fyri frádráttinum í lógini. 
 
Frádrátturin eftir hesum reglum kann bert loyvast í tann mun, dagligu útreiðslurnar til ferðing fara 
upp um eina upphædd svarandi til útreiðslur til 20 km ferðing pr. arbeiðsdag roknaðeftir vanligu 
ferðaleiðini. Frádrátturin er tá bert fyri ferðing omanfyri 20 km. 
 
Dømi um rokning av ferðafrádrátti: 
 
Vegalongd aftur og fram millum heim 
og arbeiðsstað pr. arbeiðsdag 50 km 
Herav altíð frádrigið  15 km 
Tilsamans frádrátt  35 km 
 
Nevndin heldur tað vera órímiligt, at ávísir partar av landinum skulu hava storar útreiðslur av at 
ferðast millum bústað og arbeiðsstað, meðan aðrir ikki skulu hava tað, og mælir tí til, at skipanin 
verður sett í gildi aftur. 
 
 
Avgjaldið á brenniolju 
 
Tey seinnu árini eru alsamt fleiri og fleiri byrðar lagdar á fólk, og henda gongdin kann ikki halda 
fram, og nú peningastovnarnir hava lækkað rentuna, fær landskassin ávísar fyri-raunir av hesum, og 
nevndin heldur tað vera rætt, at skattaborgarin fær fyrimun av hesum. 
 
Sambært útrokningar, sum eru gjørdar, fær landskassin eina meirinntøku av, at peninga-stovnarnir 
lækka rentuna upp á uml. 22 mió.kr., sum ikki er roknað við á fíggjarlógarupp-skotinum fyri 1994. 
Broytingin kostar landskassanum fyri 1994 uml. 10 mió. kr., og er hetta orsøkin til, at ein meiriluti 
(Lasse Klein, Finnbogi Arge og Svend Aage Ellefsen) mælir til at gera broytingar í løgtingslóg um 
serligt avgjald á brenniolju. Endamálið við hesi broyting er, at avgjaldið á brenniolju skal avtakast. 
Upphæddin skal minkast við 15 oyru í ár. Spurningurin um oljuavgjaldið eigur at takast upp til 
viðgerðar á hvørjum ári. 
 
 
Viðvíkjandi pensjónsupphæddini 
 
Nevndin hevur umrøtt støðuna hjá pensjónistunum og heldur tað vera rætt at koma við uppskoti um, 
at pensjónistar verða skattafríir av pensjónsgrundupphæddini, men sum m.a. orsakað av hækkingini 
í kommunuskattaprosentinum hava verið trektir í skatti, sura í fleiri førum hevur tyngt munandi um 
fíggjarligu umstøðuraar hjá teimum. 
 
í hesum sambandi bað nevndin í januar mánað Toll- og Skattstovu Føroya um frágreiðing um 
persónsfrádráttin hjá pensjónistura, tí ynski var í nevndini at taka spurningin upp til viðgerðar. 

Tann 19. januar fekk nevndin útrokningar, sum Toll- og Skattstova Føroya hevði gjørt. Í útrokning-
unum, sum nevndin fekk, var roknað við einum kommunuskattaprosenti upp á 21,5%, sum er rokn-
að til at vera miðalprosent í landinum, og eftir hesum útrokningum skal persónsfrádrátturin vera, um 
skatturin av grundupphæddini skal vera = 0: hjá giftura kr. 7.878,00 og hjá ógiftum kr. 11.455,00. 
 
Árini frammanundan hevði miðalskattaprocentið hjá pensjónistunum verið útroknað til ávikavist 
15% og 18%, fyri at teir skuldu gerast skattafríir. 
 
Tá ið talan hevur verið um skatting av pensjónistum, so hevur politiska fráboðanin verið hon, at teir 
skuldu gerast skattafríir av pensjónsgrundupphæddini. 
 
Skatting av fólkapensjón: 
 
Viðvíkjandi skatting av pensjónistum mælir ein samd nevnd til, at grundupphæddin verður hildin 
skattafrí eftir verandi skipan, har frádráttur sambært ásetingum í ásetingarlógini verður veittur í 
útroknaða landsskattinum og eftir reglunum í § 47 í skattalógini partvíst eisini í kommunuskatti-
num, soleiðis at grandupphæddin hjá fólkapensjónistum v.m. í skattaútrokningini gerst skattafrí í 
eini og hvørji kommunu uttan mun til, hvat kommunuskattaprosentið er í tí einkultu kommununi. 
 
Skipanin skal verða samansett soleiðis, at bert grundupphæddin gerst skattafrí við frádráttinum, men 
at inntøkan annars telur við í skattskyldugu inntøkuni, soleiðis at onnur inntøka vegna progress-
iónina í skattastiganum verður skattað hægri enn um grundupphæddin generelt var skattafrítikin. 
 
Skipanin viðførir nakað av inntøkumissi hjá landskassanum og kommununum. í skipanini skal 
harumframt verða tikin hædd fyri avtaluni millum donsku stjórnina og landsstýrið um at hækkandi 
kommunuskattaprosent ikki skal minka um skattainntøkurnar hjá landskassanum. 
 
Skattanevndin heldur, at ein tílík skipan kann setast í gildi við at áseta sokallaða pensjónista-
frádráttin í § 3 í ásetingarlógini til at vera ein upphædd - sum tá endamálið er at halda fólkapen-
sjónsgrundupphæddina skattafría - verður útroknað í mun til skattafyritreytirnar í tí einkultu komm-
ununi, fyri ikki at skapa misjavnar møguleikar við at seta eina generella frádráttaupphædd, sum í 
eini kommunu kann nýtast til frádrátt í aðrari inntøku vegna lagt kommunuskattaprocent. Við 
øðrura orðum vil hetta siga, at frádráttarupphædd m.a. kemur at verða tengd at kommunuskatta-
prosentinum í tí einkultu kommununi og harvið óbeinleiðis eisini at tí ítøkiligu skattingini hjá 
avvarðandi pensjónisti. 
 
Um frádrátturin ikki rúmast í álíknaða landsskattinum hjá skattgjaldaranum, verður frádrátturin 
fluttur yvir á kommunuskattin. í hesum førum er landskassin sambært § 47, stk. 3, við at bera part 
av inntøkumissinum hjá kommununum, men ongantíð meir enn 16% av skattskyldugu inntøkuni hjá 
avvarðandi skattgjaldara. Hetta merkir m.a., at kommunur, sum hava hægri skattaprosent enn 16%, 
kunnu koma at bera ein part av inntøkumissinum av hesi skipan. Møguleikarnir til at flyta frádrátt 
millum hjúnafelagar verða settir úr gildi, tá teir ikki longur koma at hava aktuellan týdning í og við, 
at tað bert er grundupphæddin hjá tí einkulta skattgjaldaranum, sum skal haldast skattafrí. 
 
Meginreglan er, at frádrátturin verður útroknaður eina ferð árliga, tá landsskattastig og komm-
unuskattaprosent eru fastsett fyri árið, og verða upphæddirnar síðan ásettar av Líkn-ingarráðnum og 
kunngjørdar fyri hvørja kommunu sær. 

Um skattgjaidari bert hevur rætt til tær viðkoraandi almannaveitingarnar ein part av árinum, verður 
frádrátturin lutfalsliga lækkaður eftir higartil galdandi reglum fyri personsfrádrátti. 
 
Henda skipan viðførir, at frádrátturin óbeinleiðis ger grundupphæddina skattafría, og merkir hetta 
sum sagt, at landskassin og kommunurnar verða fyri inntøkumissi. 
 
Teir pensjónistar, sum eisini hava fingið hina sokallaðu "krígspensjónina", hava samstundis mist 
allan rætt til viðbøtur og eykaviðbøtur, og hetta hevur ført við sær, at fyrimunurin, sum teir annars 
hava fingið av krígspensjónini, er avmarkaður munandi. Hetta er orsøkin til, at partar av nevndini 
hildu tað neyðugt, at krígspensjónin ikki varð skattað við meira enn 25%. 
 
Grundgevingin var eisini tann, at henda pensjón ikki er komin í gildi fyri føroyskar pensjónistar fyrr 
enn 20 - 25 ár aftan á aðrar partar í danska kongaríkinum, og tí varð hildið rætt at fremja eina ser-
staka skipan á hesum øki. 
 
Skattanevndin hevur biðið Toll- og Skattstovu Føroya gjørt útrokningar av skattaviðurskiftunum hjá 
níggju pensjónistura, sum eisini fáa krígspensjón. Útrokningin er hjáløgd. 
 
Fyri at lýsa støðuna viðvíkjandi krígspensjónini, er gjørd ein frágreiðing ura gongdina. 
 
 
 
Viðvíkjandi krígspensjón 
 
Sambært bókhaldinum hjá Toll- og Skattstovuni eru hesar flytingar viðvíkjandi krígspensjón í 1993 
og 1994 (til og við 15. apríl 1994): 
 

Tal av persónum   Upphædd 
1993  449 43.360.702,00 
1994  551 22.292.748,00 
 
Sambært upplýsingum frá Arbejdsskadestyrelsen Ole Behn, Almannastovuni Karsten Saxov og 
Toll- og Skattastovuni Kurt Madsen, eru eingi hagtøl til skjals í løtuni, sum nágreiniliga lýsa onnur 
tøl, sum verða nevnd niðanfyri, men eftir leiðbeining verður mett, at tølini eru so lær veruleikanum, 
sum komast kann í verandi støðu. 
 
Ole Behn frá Arbejdsskadestyrelsen upplýsir, at teir hava fingið umleið 1.000 umsóknir um 
krígspensjón úr Føroyum, harav eru 551 avgreiddar, og 200 umsøkjarar luka ikki treytir-nar, sum 
eru settar fyri at fáa pensjón. Eftir eru at avgreiða 249 umsóknir, sum verða avgreiddar so hvørt, 
t.v.s. at 800 føroyingar hava og fáa rætt til krígspensjón. 
 
Í 1994 roknar Arbejdsskadestyrelsen við, at útgjalda 65.500.000,00 í vanligari krígspensjón, aftrat 
hesum koma tey, sum framvegis ikki eru avgreidd. 

Útgjald og skattur av krígspensjón 
 
Arbejdsskadestyrelsen upplýsir, at 50% av teimum 800, sum fáa krígspensjón, eru einkjur, og fáa 
tær eitt útgjald upp á kr. 9.300,00 pr. mðr. Miðalútgjaldið til aðrar er upp á kr. 4.000,00 pr. mðr, 
meðan fyrsta útgjaldið er millum kr. 30.000,00 og kr. 150.000,00. í hesi utrokning er miðaltalið kr. 
70.000,00 brúkt. Upphæddirnar eru hesar: 
 

Útgjald    
  Skattur 

 
9.300,00 x 400 x 12 44.640.000,00  19.641.600,00 
4.000,00 x 400 x 12      
  19.200.000,00    8.448.800.00 

62.880,000,00  28.090.400,00  
 
70.000,00 x 249(eft.at avgr.)      
  17.430.000.00    9.586.500.00 
Ella í alt 1994 80.310.000,00  37.676.900.00 
 
 
 
 
 
Meirinntøka av fólkapensjónini 
 
Útrokningarnar av skattinum hjá pensjónistum, sum eisini fáa krígspensjón, er í miðal fyri einkjur 
kr. 1.000,00 pr. mðr. av fólkapensjónini, og í miðal fyri onnur kr. 800,000 pr. mðr., t.v.s. at 
meirinntøka landskassans av hesum er 
 
Fyri einkjur 1.000,00 x 400 x 12  4.800.000,00 
Fyri onnur  800,00 x 400 x 12  3.840.000.00 
 
Meirinntøka landskassans fyri 1994 av fólkapens. 8.640.000,00 
 
Nakrir pensjónistar av teimum, sum fáa krígspensjon, eru undir 70 ár, og sambært galdandi lóg, um 
pensjónisturin hevur inntøku umframt pensjónina, verður pensjónin lækkað, og hjá einstøkum av 
teimum, sum fáa krígspensjón, er fólkapensjónin minkað munandi. í hesum útrokningunum er ikki 
tikið hædd fyri sparingum landskassans orsakað av hesi støðu. 
 
 
Missa rættin til pensjónsviðbót 
 
Um pensjónistur hevur inntøku umframt pensjónina, fella viðbøturnar burtur, og sparingarnar hjá 
landskassanum orsakað av hesi støðu eru hesar: 
 
Einkjur   735,00 x 400 x 12  3.528.000,00 
Onnur (hjun) 584,00 x 500 x 12  2.920.000,00 

6.448.000,00  

Brenni- og samskiftisstudningur 
1.569,00x600       941.400,00 
íalt    7.389.400.00 
 
Sambært upplýsingum frá Almannastovuni eru tað fáir pensjónistar, sum hava havt aðra inntøku 
enn fólkapensjónina, men hóast hetta, so er talið onnur sett til 500, hóast tað kundi verið sett til 800, 
og tey, sum fáa brenni- og samskiftisstudning, sett til 600. Hetta fyri ikki at yvirmeta landskassans 
fyrimun í samband við landskassans fyrimun. 
 
Teir pensjónistar, sum nú eisini fáa krígspensjón, missa eftir galdandi lóg eisini rættin til at søkja 
um stuðul til aðrar viðbøtur, talan er um medisin, brillur, sjúkraferðir, gebis og heimahjálp. Mett 
verður at landskassans sparing er upp á umleið: 1.000.000,00 
 
 
Skattur, um eingin krígspensjón var 
 
Útrokningin av vanliga skattinum, um so var, at eingin krígspensjón var, vísa, at pensjónistarnir 
guldu í miðal kr. 400,00 pr. mðr., og úrslitið var hetta: 
 
800 pensjonistar x 400,00 x 12  3.840.000.00 
 
 
Meirinntøkur landskassans av krígspensjónini 
 
Ongastaðni í skjølunum til fíggjarlógina sæst, at hædd er tikin fyri meirinntøku landskassans fyri 
1994, hvørki í framløgdu skjølum ella øðrum skjølum, sum fíggjamevndin hevur havt um hendi, tá 
uppskotið var til viðgerðar. á síðu 4 í uppskoti nevndarinnar er vanligi skatturin lækkaður við kr. 
67.000.000,00 í mun til uppskot landsstýrisins. Heldur ikki undir viðgerðunum var hesin spurningur 
avgerandi borin upp á mál. 
 
Landskassin hevur fingið hesar fyrimunir av krígspensjónini: 
 
Skattur av krígspensjónini    37.676,900,00 
Meirinntøka landskassans av fólkapensjónini    8.640.000,00 
Minni útreiðslur av pensjónsviðbót       7.389.400,00 
Minni útreiðslur til aðrar viðbøtur       1.000.000.00 

54.706.300,00 
Vanligur skattur        3.840.000,00 
Meiriinntøka landskassans fyri 1994   50.866.300.00 
 
 
 
Kanningin 
Lasse Klein ger vart við, at í sambandi við støðuna hjá pensjónistunum, er kanning gjørd, har teir 
fingu høvi at svara ávisum spurningura, og hóast kanningin kundi verið gjørd nágreini-ligari, hevur 
hon kortini ábending um tey kor, sum pensjónistamir liva undir í dag. 

íalt svaraðu 222 pensjónistar spurningunum, og kunnu teir býtast upp í tríggjar partar: 
 
Krígspensjón, menn     46 
Krígspensjón, einkjur     58 
Aðrir pensjónistar  118 

222 
 
Roknast kann við, at 800 fólk í Føroyum fáa krígspensjón. 551 hava fingið, og av teimum hava 104 
svarað spurnarblaðnum, ella 18,8%. Arbejdsskadestyrelsen hevur 249 umsóknir eftir at avgreiða, 
sambært upplýsingum frá teimum. 
 
 
Krígspensjónistar, menn 
 
Hóast tað altíð er órættvíst at taka einstakar mánaðir burtur úr heildini, so verður hetta kortini gjørt. 
Kanningin byggir á inntøkuna yvir tríggjar mánaðir. Men her skulu nevnast trý dømi: 
 
Dømi I (1915): 
Inntøka fólkapen. 3.982,00-skattur 2.269,00 =   1.713,00 
Inntøka krígspen. 5.208,00-skattur 2.968,00 =   2.240,00 

 3.953,00 
 
Pensjón áðrenn 4.717,00-skattur 298,00 =     4.419.00 
Minniinntøka (av eini meiriinntøku upp 
á kr.5.208,00)         466,00 
 
Dømi II (1920) 
Inntøka fólkapen. 3.664,00-skattur 1.803,00 =    1.361,00 
Inntøka krígspen. 4.240,00-skattur 1.040,00 =    3.200.00   

  4.561,00 
 
Pensjón áðrenn  3.749,00-skattur 310,00    3.439.00 
Meirinntøka (av eini meirinntøku upp á kr. 4.240)   1.122,00 
 
Dømi III (1923) 
Inntøka fólkapen. 3.324,00-skattur 846,00 =  2.478,00 
Inntøka krígspen. 3.720,00-skattur 1.964,00 =  1.756,00   

4.234,00 
 
Pensjón áðrenn  3.749,00-skattur 304,00 = 3.445.00 
 
Meirinntøka (av eini meirinntøku upp á 3.720,00)    789.00 
 
Tað kann tykjast ósakligt at taka slík dømir úr rúgvuni, men talan er um tilvildarlig vald dømir. Hini 
spumarbløðini hava somu ábending. 

Krígspensjón, einkjur 
 
Tær 58 einkjurnar, sum svaraðu fyrispurninginum, vóru stórt sæð betur fyri enn menninir, men 
kortini var stórur munur á útgjaldunum. Her eru tvey dømi úr rúgvuni: 
 
Dømi I (1909): 
Inntøka fólkapen. 4.310,00-skattur 2.269,00 = 2.041,00 
Inntøka krígspen. 9.300,00-skattur 4.301,00 = 4.999,00 7.040,00 
 
Pensjón áðrenn 4.717,00-skatttur 357,00 =  4.360,00 
Meirinntøka (av eini meirinntøku upp á 9.300,00)    2.680,00 
 
Dømi II (1920): 
Inntøka fólkapen. 3.982,00-skattur 2.269,00 =   1.713,00 
Inntøka krígspen. 9.300,00-skattur 5.301,00 =   3.999,00   

5.712,00 
 
Pensjón áðrenn  4.717,00-skattur 367,00 =   4.350,00 
 
Meirinntøka (av eini meirinntøku upp á 9.300,00)    1.362,00 
 
 
 
Aðrir pensjónistar og heildin 
 
Meirilutin visir á, at tað, sum kann sigast felags fyri tey fólkini, sum fáa krígspensjón, tað er, at tey 
hava øll mist rættin til pensjónsviðbótina, brenni- og samskiftisstuðulin og allar aðrar viðbøtur, og 
at tey flestu vóru skattað við 57% av krígspensjónini, og nakað minni av pensjónsupphæddini. 
 
Teir 118 pensjónistarnir, sum ikki fingu krígspensjón, gjørdu vart við, at tey høvdu trupulleikar at 
fáa endarnar at røkka saman. Tær føstu útreiðslunar vóru dýrkaðar munandi orsakað av meirvirðis-
gjaldinum, umframt kostnaðinum til medisin og heimahjálp. 
 
Av kanningini gekk fram, at ávísir pensjónistar eru í svarum fíggjarligum trupulleikum og f.iga at 
fáa hjálp í skundi. 
 
Ein meiriluti (Lasse Klein, Finnbogi Arge og Svend Aage Ellefsen) mælir í fyrsta umfari til at 
samtykkja hetta 
 
 

I  Broytingaruppskot 
 
Í løgtingslóg nr. 86 frá 1. september 1983 um landsskatt og kommunuskatt við seinni t roytingum 
verða gjørdar hesar broytingar: 
 
1) § 29, nr. 13 verður orðað soleiðis:  
"ellisviðbót eftir § 10, persónlig viðbót eftir § 14, hjálpar- og røktar-og avlamisviðbót eftir § 16 og 
grundupphæddin sbrt. § 3 fyri persónar, ið hava fylt 67 ár eftir løgtingslóg nr. 58 frá 15. mars 1967 

um fólkapensjón við seinni broytingum, jbr. tó 2. punktum, avlamisgjøld eftir § 4, stk. 2, hjálpar- og 
røktarviðbót eftir § 11, persónlig viðbót eftir § 15, avlamisveiting, hjálpar- og røktarviðbót hartil 
eftir § 16, veitingar eftir §§ 9, 15, 16, 17 og 18 og persónligar viðbøtur eftir § 13, stk. 2 g § 29, stk. 
2 í lóg nr. 56 frá 15. mars 1967 um almenna forsorg við seinni broytingum. Grundupphæddin hjá 
persónum, ið fáa frádrátt sbrt. § 33, nr. 12, verður skattafrí árið eftir, at hesir eru fyltir 67 ár,"  
 
2) Sum nýggj § 33, nr. 12) verður sett:  
"Hjá persónum, sum fáa framskundaða fólkapensjón, og persónum, sum fáa hjálp eftir § 13 í 
forsorgarlógini, ein pensjónistafrádráttur. Fyri giftar persónar er frádrátturin tann sami sum 
fólkapensjónsgrundupphæddin fyri giftar persónar. Fyri stakar persónar er frádrátturin tann sami 
sum fólkapensjónsgrundupphæddin fyri stakar persónar. Til nýtslu í fyrisitingini av frádráttinum 
siga Almannastovnar og aðrir almennir myndugleikar eftir tørvi Toll- og Skattstovu Føroya frá 
broytingum í fólkapensjónsupphæddunum, og hvørjir persónar eru fevndir av 1. punktum. 
Frádrátturin verður javnaður eftir grundupphæddini av fólka-pensjónini pr. 1. oktober, sum galdandi 
fyri komandi inntøkuár." 
 
Um uppskot meirilutans ikki verður samtykt, setir ein samd nevnd fram eitt soljóðandi 
 
 

II broytingaruppskot 
til 

løgtingslóg um áseting av skatti til landskassan. 
 
§ 1. 
í løgtingslóg nr. 87 frá 1. september 1983 um áseting av skatti til landskassan við seinni broytingum 
verða gjørdar hesar broytingar: 
 
§ 3, stk. 3, verðru orðað soleiðis: 
"Frádráttirnir eftir stk. 1 og stk. 2 verða ásettir árliga til tær frádrátt-arupphæddir, ið halda fólkapen-
sjónsgrundupphæddina skattafría uttan mun til, hvør bústaðarkommunan er, jbr. tó §"47, stk. 2 og 3 
í skattalógini. Tá landsskattastigin og kommunuskattaprosentini fyri álmanakkaárið eru fastsett, 
verða frádráttarapphæddirnar fastsettar og kunngjørdar av Líkningarráði Føroya, sum galdandi fyri 
avvarðandi álmanakkaári. Broyting í frádráttarupphæddunum fer annars bert fram, um grundupp-
hæddin, landsskattastigin ella kommunuskattaprosentið verða broytt. Um slíkar broytingar fara 
fram, er broytingin í  
frádráttarupphæddunum tengd at, um viðkomandi broytingamar hava gildi fyri alt álmanakkaárið 
ella bert part avhesum." 
 
§ 3, stk. 4, verður strikað. 
 
§ 2. 
Henda lóg kemur í gildi dagin eftir, at hon er kunngjørd. 
Stk. 2. Lógin fær fyrstu ferð gildi fyri álmanakkaárið 1994. Frádráttartølini fyri 1994 verða ásett í 
mun til galdandi skattareglur. 

III Broytingaruppskot 
 
 
§1. 
I løgtingslóg nr. 86 frá 1. septcmber 1983 um landsskatt og kommunuskatt við seinni broytingum 
verða gjørdar hesar broytingar: 
1)  í § 33 verður sum nýtt nr. 13 sett: 
"hjá persóni undir fullari skattskyldu, sum hevur lønarinntøku, herundir fiski- og útróðrarpart, ein 
upphædd í sambandi við ferðing millum bústað og arbeiðsstað eftir reglunum í litra a-e: 
a) Frádrátturin verður veittur við eini upphædd, sum verður roknað grundað á vanligu ferðaleiðina 
millum heim og arbeiðspláss við bili eftir einum kilometur taksti, sum verður ásettur av Líkning-
arráð Føroya. Tá upphæddin verður ásett, verðaútreiðslur til ferðing við bili lagdar til grund fyri 
ásetingina. 
b) Frádráttur kann tó bert veitastfyri tann partin av ferðaleiðini, sum aftur og fram pr. Arbeiðsdag er 
hægri enn 15 kilometrar.  
c) Fyri ferðing sjóvegis millum bústað og arbeiðsstað verður frádrátturin loyvdur svarandi til ferða-
kostnaðin á hægsta avsláttarstigi fyri persón uttan flutn-ingstól. 
d) Landsstýrið kann áseta neyvarireglur ura fyrisitingina av hesumreglum, herundir reglur 
um,hvussu vanliga ferðaleiðinverður fastløgd.  
e) Verður móttikið fult ella partvístferðaendurgjald eftir § 29, nr. 7,kann frádráttur ikki veitast 
eftirhesum reglum fyri ta ferðing, iðer grundarlag fyri ferðaendur-gjaldinum. 
 
2) í § 47, stk. 3, verður "15%" broytt til: "16%". 
 
§2. 
Henda lóg fær gildi dagin eftir, at hon er lýst, og er galdandi frá og við inntøku-árinum 1994. 
 
 
 

IV Broytingaruppskot 
til 

løgtíngslóg um ásetíng av skattí tíl lands-kassan. 
 
§ 1. 
 
í løgtingslóg nr. 87 frá 1. septeraber 1983 um áseting av skatti til landskassan við seinni broyt-
ingum verður gjørd henda broyting: 
 
§ 3 verður strikað. 
 
§ 2. Henda lóg fær gildi 1. januar 1994. 

V Broytingaruppskot 

 
§ 1. 
 
Í løgtingslóg nr. 179 frá 18. desember 1992 um serligt avgjald á brenniolju verður gjørd henda 
broyting: 
 
Avgjaldið til landskassan, sum er ásett í § 1, stk.l, verður lækkað við 0,15 kr. pr. lilur pr. 1. juni 
1994. 
 
§ 2. 
 
Henda lóg fær gildi dagin eftir, at hon er kunngjørd. 
 
2. viðgerð 9. mai 1994. Uppskot landsstýrisins samtykt við 27-0 atkvøðum. Broytingarupp 
skotini I og ll fullu við 15-0, lll fall við 14-0, IV fall við 15-0 og V fall við 14-0 atkvøðum. 
 
2. viðgerð 11. mai 1994. Uppskotið endaliga samtykt við 29-0 atkvøðum. 
 
Lóg nr. 79 frá 25. mai 1994. 

Løgtingslóg nr. 121 frá 13. desember 1994 
um 

løgtingslóg um broyting í løgtingslóg um landsskatt og 
kommunuskatt 

 

Samsvarandi samtykt Føroya Løgtings staðfestir og kunnger løgmaður hesa løgtingslóg 

 

§ 1. 
í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verður gjørd henda broyting:  
§ 25, nr. 3, litra b, pkt. 1 verður orðað soleið-
is: 

"Renta av føroyskum lánsbrøvum, sum verður 
skattað eftir reglunum í løgtingslóg um rentu-
skatt." 

§ 2. 
Henda løgtingslóg fær gildi 1. januar 1995. 

 
 

Tórshavn, 13. desember 1994 
Edmund Joensen (sign.) 

løgmaður 
/J. Eidesgaard (sign.) 

 

 

52/1994. Broyting í løgtingslóg um landsskatt og 
kommunuskatt 

Ár 1994, týsdagin 8. november 1994 legði Jóannes Eidesgaard, landsstýrismaður, fram soljóðandi 

U p p s k o t 

til 
løgtingslóg um broyting í løgtingslóg um landsskaít og kommunuskatt. 

§1. 
 
í løgtingslóg nr. 86 frá 1. september 1983 um landsskatt og kommunuskatt við seinni broytingum  

verður gjørd henda broyting: § 25, nr. 3, litra b, pkt. 1 verður orðað soleiðis: 
"Renta av føroyskum lánsbrøvum, sum verður skattað eftir reglunum í løgtingslóg um rentuskatt." 

§2. 
 
Henda løgtingslóg fær gildi 1. januar 1995. 
 
 
Viðmerkingar: 

Felags viðmerkingar til uppskot til broyting av skatta-, rentu- og virðisbrævaskatta-lógini í samband 
við lánsbrævaupptøku. 

(Sí viðmerkingar til løgtingsmál nr. 51/1994)  

Viðmerking til broytingina í skattalógini: 

Broytingin í skattalógini er ein tillaging av skattareglunum viðvíkjandi skatting av rentum av før-
oyskum lánsbrøvum. Hetta er ein ávísing frá skattalógini til, at fyritreytin fyri at renta av føroyskum 
lánsbrøvum ikki verður skattsett samsvarandi reglunum í skattalógini er, at renta verður skattað 
sambært reglunum í rentuskattalógini við 35% rentuskatti. 

1. viðgerð 10. november 1994. Málið var beint í skattanevndina, sum 29. november legði fram 
felagsálit. 
 
Sí felagsálit í tingmáli 51/1994.  
 
2. viðgerð 2. desember 1994. Málið samtykt við 20-0 atkvøðum. 
 
3. viðgerð 5. desember 1994. Málið endaliga samtykt við 17-0 atkvøðum. 
 
Lóg nr. 121 frá 13. desember 1994. 

Løgtingslóg nr. 4 frá 12. januar 1995 

um 
broyting í løgtingslóg um landsskatt og kommunuskatt 

 

 

Samsvarandi samrykt Føroya Løgtings staðfestir og kunnger løgmaður hesa løgtingslóg: 

 

§ 1 

Í løgtingslóg nr. 86 frá 1. september 1983 um 
landsskatt og kommunuskatt við seinni  broyt-
ingum verða gjørdar hesar broytingar: 

1) Í § 5 verður stk. 5 strikað.  

2) Stk. 6 verður hereftir stk. 5 

3) Í § 33 verður nr. 1) orðað soleiðis: 

"Rentuútreiðslur av íløgu- og rakstrarskuld í 
sambandi við vinnuvirki og útreiðslur til pro-
visjón, stovningarprovisjón ella premiu í sam-
band við lántøku ella ábyrgd til vinnuvirki. 
Frádráttur fyri rentuútreiðslur er tó treytaður 
av, at renturnar eru komnar til gjaldingar aftan 
á 31.12.1994. Rentuútreiðslur, sum eru kom-
nar til gjaldingar í einum inntøkuári, og sum 
skattgjaldari hevur drigið frá, men ikki hevur 
goldið við endan av næstkomandi inntøkuári, 
verða inntøkuførdar fyri tað álmanakkaárið, 
renturnar eru komnar til gjaldingar. Rentuút-
reiðslurnar metast at verða goldnar, um so er, 
at tær av einum peningastovni, eru afturat-
skrivaðar kassakredittinum ella líknandi leyp-
andi viðurskiftum, uttan at kreditturin hervið 
fer upp um hámarkið, sum avtalað varð pr. 1. 
januar í tí álmanakkaárinum, ella við byrjan 
av roknskaparskeiðinum, sum kemur beint 

aftan á tað álmanakkaár ella roknskaparskeið, 
sum rentan varð tilskrivað. Landsstýrið kanra 
við kunngerð áseta neyvari reglur fyri, hvat er 
at skilja við, at rentan er goldin." 

4) Í § 33, nr. 2) verður sum nýtt 2. punktum 
innsett: "Hetta er tó bert galdandi fyri lán og 
ábyrgd, avtalað áðrenn 3. desember 1994." 

5) Í § 33, nr. 2) verður "sbr. nr. 6" broytt til: 
"sbr. nr. 5". 

6) Í § 33, nr. 9) verður sum nýtt 3. punktum 
innsett: "Undantikin eru tó tap, ið skattgjald-
ari, sum veitir lán til eitt virki við vinnuligum 
endamáli, hevur." 

7) 3. punktum verður hereftir 4. punktum. 

8) Í § 33, verður nr. 11) orðað soleiðis: 

"Í mesta lagi 20.000 kr. árliga av lønarút-
reiðslum og av helvtini av tilfarskostnaðinum 
í samband við umvæling, umbygging og lið-
uggerð av egnum bústaði, treytað av at ar-
beiðið er gjørt av virki, ið er meirvirðisgjalds-
skrásett sambært reglunum í løgtingslóg um 
meirvirðisgjald. Frádrátturin fyri helvtina av 
tilfarskostnaðinum má tó ikki verða størri enn 
frádrátturin fyri lønarútreiðslunum. Frádrátt-
urin kann í mesta lagi vera 20.000 kr. árliga 

pr. bústað. Um bústaðurin er ogn hjá meir enn 
einum skattgjaldara, verður frádrátturin at být-
a í sama lutfalli, sum eigaraviðurskiftini eru. 
Landsstýrinum verður heimilað við kunngerð 
at áseta nærri reglur fyri, hvat er at skilja við 
umvæling, umbygging og liðuggerð og fyri 
umsiting av hesum reglum." 

9) Í § 33 nr. 12) verður 1. punktum orðað 
soleiðis:  

"Meirútreiðslur til kost, húsaleigu, ferða- og 
flutningsútreiðslur, sjúkra- og vanlukkutrygg-
ingar, ið skattgjaldari hevur vegna inntøku-
gevandi arbeiði í úlondum ella umborð á 
útlendskum skipi, sambært hesi áseting, treyt-
að av, at dvølurin uttanlands er vegna arbeiði, 
og at dvølurin uttanlands innan fyri eitt 12 
mánaða tíðarskeið antin er 2 mánaðir uttan 
slit, ella í minsta lagi 100 samdøgur innan fyri 
eitt 12 mánaðar tíðarskeið." 

10) Í § 33 verður sum nýtt nr. 13) sett: 

"hjá persóni undir fullari skattskyldu, sum 
hevur lønarinntøku, herundir fiski- og útróðr-
arpart, ein upphædd í samband við ferðing 
millum bústað og arbeiðsstað eftir reglunum í 
litra a - e:  

a) Frádrátturin verður veittur við eini upp-
hædd, sum verður roknað, grundað á vanligu 
ferðaleiðina millum bústað og arbeiðspláss, 
eftir einum kilometurtaksti, sum verður ásett-
ur av Líkningarráð Føroya. 

b) Frádráttur kann tó bert veitast fyri tann 
partin av ferðaleiðini, sum aftur og fram pr. 
arbeiðsdag er hægri enn 15 kilometrar. 

c) Fyri ferðing sjóvegis millum bústað og ar-
beiðsstað verður frádrátturin loyvdur svarandi 
til ferðakostnaðin á hægsta avsláttarstigi fyri 
persón uttan flutningstól. 

d) Landsstýrið kann áseta neyvari reglur um 
fyrisitingina av hesum reglum, herundir reglur 

um, hvussu vanliga ferðaleiðin verður fast-
løgd. 

e) Verður móttikið fult ella partvíst skattafrítt 
ferðaendurgjald eftir § 29, nr. 7, kann frádrátt-
ur ikki veitast eftir reglunum í hesi grein fyri 
ta ferðing, ið skattafría ferðaendurgjaldið 
verður latið fyri." 

11) Í § 46, stk. 2, verða hesar broytingar 
gjørdar: 

"nettorentuupphæddini uppgjørd sambært stk. 
3-5 í hesi §" verður broytt til: "rentuupphædd-
ini" og "nettorentuuppædd" verður broytt til: 

"rentuupphædd". 

 

12) Í § 46 verður í stk. 2 sum nýtt 2. punktum 
sett: 

"Frádráttur fyri rentur er tó treytaður av, at 
renturnar eru komnar til gjaldingar aftaná 
31.12.1994." 

13) Í § 46 verður í stk. 2 sum nýtt 3. punktum 
sett:  

"Um rentuútreiðslur, sum eru komnar til 
gjaldingar, eru frádrignar í einum inntøkuári, 
ikki eru goldnar við endan av næstkomandi 
inntøkuári, verður álíkningin fyri inntøkuárið, 
rentuútreiðslurnar eru komnar til gjaldingar, 
broytt, soleiðis at rentufrádrátturin í skattinum 
verður minkaður við skattavirðinum av ikki 
goldnu rentunum." 

14) 2. punktum verður hereftir 4. punktum. 

15) Í § 46 verða stk. 3, 4 og 6 strikað. 

16) Stk. 5 verður hereftir stk. 3, og stk. 7 
verður stk. 4. 

17) Í § 46, stk. 5, verður 1. punktum orðað 
soleiðis:  

"Skattskyldug hjún, sum búgva saman, gera 
sjálvi av, hvussu samlaða rentuupphæddin 
sambært stk. 2 skal verða býtt teirra millum." 

18) Í § 46 a verður stk. 1 orðað soleiðis: 

"Við gildi frá 18. januar 1991 er hinum skatt-
skylduga loyvt at draga frá í útroknaða 
kommunuskattinum í mesta lagi 13 % av 
60.000 kr. - skattskyldug hjún, sum búgva 
saman tó í mesta lagi 13 % av samanløgdum 
120.000 kr. - av rentum av privatari skuld og 
útreiðslum til provisjón, stovningarprovisjón 
ella premiu í sambandi við privata lántøku, 
sum avtalað er 18. januar 1991 ella seinri, til 
keyp ella bygging av egnum bústaði, til um-
væling og umbygging av egnum bústði, til út-
búgving og til gjalding av ábyrgd sambært § 
33, nr. 2) í hesi løgtingslóg, um so er, at 
ábyrgdin er avtalað áðrenn 3.12. 1994. Frá-
dráttur fyri rentuútreiðslur er tó treytaður av, 
at renturnar eru komnar til gjaldingar aftan á 
31.12.1994. Um rentuútreiðslur, sum eru 
komnar til gjaldingar, eru frádrignar í einum 
inntøkuári, ikki eru goldnar við endan av 
næstkomandi inntøkuári, verður álíkningin fyr 
inntøkuárið, rentuútreiðslurnar eru komnar til 
gjaldingar broytt, soleiðis at rentufrádrátturin 
í skattinum verður minkaður við skattavirð-
inum av ikki goldnu rentunum." 

19) § 46 b verður strikað. 

20) Sum nýggj § 154 a verður sett: 

"§ 154 a. Persónar, ið eru undir fullari skatt-
skyldu, sambært § 1 í hesi lóg, og sum hava 
fingið løn fyri tænastu umborð á donskum 
fiskiførum, kunnu í tí álíknaða skattinum 
draga eina upphædd frá, svarandi til tað í 
Danmark goldna arbeiðsmarknaðargjaldið av 
tí nevndu inntøkuni. Frádrátturin í pkt. 1 
verður veittur, tá skattgjaldarin skjalprógvar, 
at hann hevur goldið arbeiðsmarknaðargjald-
ið. Lækkingin í inntøkuskattinum verður lut-
falsliga býtt millum kommunu- og lands-
skattin." 

 

§ 2 

Henda lóg kemur í gildi 1. januar 1995, tó 
koma fylgjandi broytingar í gildi soleiðis:  

4) fær gildi fyri lán og ábyrgd, sum eru av-
talað 3. desember 1994 ella seinni. 

8) er bert galdandi fyri 1995. Tó kann loyvast 
ein frádráttur uppá í mesta lapi 20.000 kr. fyri 
1996, treytað av at umbyggingin/ umvæling-
in/ liðuggerðin er byrjað 1995. 

9) fær gildi frá 1. januar 1994.  

18) fær gildi fyri Ián, ið eru tikin til gjaldingar 
av ábyrgd sum er avtalað 3. desember 1994 
ella seinni. 

 

 

Tórshavn, 12. januar 1995 

Jóannes Eidesgaard (sign.) 

varaløgmaður 

31/1994. Broyting í løgtingslóg um landsskatt og 
kommunuskatt 

Ár 1994, fríggjadagin 2. desember legði Jóannes Eidesgaard, landsstýrismaður, fram soljóðandi 

U p p s k o t 

til 

løgtingslóg um broyting í løgtingslóg um landsskatt og kommunuskatt 

§ 1.  

Í løgtingslóg nr. 86 frá 1. september 1983 um landsskatt og kommunuskatt við seinni 

broytingum verða gjørdar hesar broytingar:  

1) Í § 33 verður nr. 1) orðað soleiðis:  

"Rentuútreiðslur av íløgu- og rakstrarskuld í sambandi við vinnuvirki og útreiðslur til provisión, 
stovningar-provisión ella premiu í samband við lántøku ella ábyrgd til vinnuvirki. Frádrátturin fyri 
rentuútreiðslur er tó treytaður av, at rentumar eru komnar til gjaldingar aftaná 31.12.1994, og eru 
goldnar viðkomandi skattaár. Rentuútreiðslurnar metast at verða goldnar, um so er, at tær, av einum 
peningastovni, eru afturatskrivaðar kassakredittinum ella líknandi leypandi viðurskiftum, uttan at 
kreditturin hervið fer upp um tað avtalaða hámarkið." 

2) Í § 33, nr. 2) verður sum nýtt 2. pkt. innsett: 

"Hetta er tó bert galdandi fyri lán og ábyrgd, avtalaði áðrenn 3. desember 1994". 

3) Í § 33, nr. 2) verður "sbr. nr. 6" broytt til: "sbr. nr. 5".  

4) Í § 33, nr. 9) verður sum nýtt 3. pkt. innsett: 

"Undantikin eru tó tap, ið skattgjaldari, sum veitir lán til eitt virki við vinnuligum endamáli, hevur".  

5) 3. pkt. verður hereftir 4. pkt.  

6) Í § 33, nr. 11) verður orðað soleiðis:  

"Í mesta lagi 20.000 kr. árliga av lønarútreiðslum og av helvtini av tilfarskostnaðinum í samband 
við umvæling, umbygging og liðuggerð av egnum bústaði, treytað av at arbeiðið er gjørt av virki, ið 
er meirvirðisgjaldsskrásett sambært reglunum í løgtingslóg um meirvirðisgjald. Frádrátturin kann í 
mesta lagi vera 20.000 kr. árliga pr. bústað. Um bústaðurin er ogn hjá meir enn einum skattgjaldara, 
verður frádrátturin at býta í sama lutfalli, sum eigaraviðurskiftini eru. Landsstýrinum verður 
heimilað við kunngerð at áseta nærri reglur fyri, hvat er at skilja við umvæling, umbygging og 
liðuggerð og fyri umsiting av hesum reglum." 

7) Í § 33 nr. 12) verður 1. pkt. orðað soleiðis:  

"Meirútreiðslur til kost, húsaleigu, ferða- og flutnings- útreiðslur, sjúkra- og vanlukkutryggingar, ið 
skattgjaldari hevur vegna inntøkugevandi arbeiði í útlondum ella umborð á útlendskum skipi, 
sambært hesi áseting, treytað av, at dvølurin uttanlands er vegna arbeiði, og at dvølurin uttanlands 
innan fyri eitt 12 mánaða tíðarskeið antin er 2 mánaðir uttan slit, ella í minsta lagi 100 samdøgur 
innan fyri eitt 12 mánaðar tíðarskeið. 

8) í § 33 verður sum nýtt nr. 13) sett: 

"hjá persóni undir fullari skattskyldu, sum hevur lønarinntøku, herundir fiski- og útróðrarpart, ein 
upphædd í samband við ferðing millum bústað og arbeiðsstað eftir reglunum í litra a - e: 

a) Frádrátturin verður veittur við eini upphædd, sum verður roknað, grandað á vanligu ferðaleiðina 
millum bústað og arbeiðspláss, eftir einum kilometurtaksti, sum verður ásettur av Líkningarráð 
Føroya. 

b) Frádráttur kann tó bert veitast fyri tann partin av ferðaleiðini, sum  aftur og fram pr. arbeiðsdag er 
hægri enn 15 kilometrar. 

c) Fyri ferðing sjóvegis millum bústað og arbeiðsstað verður frádrátturin loyvdur svarandi til 
ferðakostnaðin á hægsta avsláttarstigi fyri  persón uttan flutningstól. 

d) Landsstýrið kann áseta neyvari reglur um fyrisitingina av hesum reglum, herundir reglur um, 
hvussu vanliga ferðaleiðin verður fastløgd. 

e) Verður móttikið fult ella partvíst skattafrítt ferðaendurgjald eftir § 29, nr. 7, kann frádráttur ikki 
veitast eftir reglunum í hesi grein fyri ta ferðing, ið skattafría ferðaendurgjaldið verður latið fyri. 

9) Í § 46, stk. 2 verða hesar broytingar gjørdar: 

"nettorentuupphæddini uppgjørd sambært stk. 3 - 5 í hesi §" verður broytt til:  

"rentuupphæddini" og "nettorentuupphædd" verður broytt til: "rentuupphædd".  

10) Í § 46 verður í stk. 2 sum nýtt 2. pkt. sett: 

"Frádráttur fyri rentu er tó treytaður av, at renturnar eru komnar til gjaldingar aftaná  

31.12.1994 og eru goldnar viðkomandi skattaár." 

11) 2. pkt. verður hereftir 3. pkt. 

12) Í § 46 verða stk. 3, 4 og 6 strikað. 

13) Stk. 5 verður hereftir stk. 3, og stk. 7 verður stk. 4. 

14) Í § 46 stk. 5 verður pkt. 1 orðað soleiðis: 

"Skattskyldug hjún, sum búgva saman gera sjálvi av, hvussu samlaða rentuupphæddin sambært stk. 
2 skal verða býtt teirra millum." 

15) Í § 46 a verður stk. 1 orðað soleiðis: 

"Við gildi frá 18. januar 1991 er hinum skattskylduga loyvt at draga frá í útroknaða kommunu-
skattinum í mesta lagi 13 % av 60.000 kr. - skattskyldug hjún, sum búgva saman tó í mesta lagi 13 
% av samanløgdum 120.000 kr. - av rentum av privatari skuld og útreiðslum til provisjón, 
stovningarprovisjón ella premiu í sambandi við privata lántøku, sum avtalað er 18. januar 1991 ella 
seinni, til keyp ella bygging av egnum bústaði, til umvæling og umbygging av egnum bústaði, til 
útbúgving og til gjalding av ábyrgd sambært § 33, nr. 2) í hesi løgtingslóg, um so er, at ábyrgdin er 
avtalað áðrenn 3.12.1994. Frádráttur fyri rentuútreiðslur er, treytaður av at renturnar eru komnar til 
gjaldingar aftaná 31.12.1994 og eru goldnar viðkomandi skattaár." 

16) § 46 b verður strikað. 

17) Sum nýggj § 154 a verður sett: 

"§ 154 a. Persónar, ið eru undir fullari skattskyldu, sambært § 1 í hesi lóg, og sum hevur fingið løn 
fyri tænastu umborð á donskum fiskiførum, kunnu í tí álíknaða skattinum draga eina upphædd frá, 
svarandi til tað í Danmark goldna arbeiðsmarknaðgjaldið av tí nevndu inntøkuni. Frádrátturin í pkt. 
1 verður veittur tá skattgjaldarin við skjalprógvar, at hann hevur goldið arbeiðsmarknaðargjaldið. 
Lækkingin í inntøkuskattinum verður lutfalsliga býtt millum kommunu- og landsskattin." 

 

§ 2 

Henda lóg kemur í gildi 1. januar 1995, tó koma fylgjandi broytingar í gildi soleiðis: 1) fær gildi 
fyri lán og ábyrgd, sum eru avtalað 3. desember 1994 ella seinni. 6) er bert galdandi fyri 1995. Tó 
kann loyvast ein frádráttur uppá í mesta lagi 20.000 kr. fyri 1996, treytað av at umbyggingin/ 
umvælingin/liðuggerðin er byrjað 1995. 

15) fær gildi fyri lán ið eru tikin til gjaldingar av ábyrgd sum er avtalað 3. desember 1994 ella 
seinni. 

 

Viðmerkingar: 

Fyriliggjandi uppskot landsstýrisins til broyting í skattalógini saraan við uppskoti til broyting í 
ásetingarlógini fevna um broytingar, íð eru avtalaðar í samgonguskjalinum, men eisini verða gjørdar 
nakrar broytingar, íð landsstýrið metir neyðugar orsakað av, at lógin á viðkomandi økjum ikki er 
tíðarhóskandi ella virkar óheppin. 

Nakrar av teimum broytingum, íð avtalaðar eru í samgonguskjalinum, eru ikki við í hesum 
uppskoti, men arbeiðir landsstýrið við at fáa tær framdar. 

Skotið yerður upp: 

at lækka marginalskattin á tann hátt, at meginparturin av tí eykaskatti, íð var álagdur 

í 1992 Og 1993, verður tikin av aftur. 

at hækka persónsfrádráttin hjá pensionistum. í samgonguskjalinum var avtalað at grundupphæddin 
hjá pensionistum skuldi gerast skattafrí. 2/3 av hesum tiltaki verður framt í 1995. 

at hækka felagsskattin úr 22 % upp í 27 % fyri at hesin kann góðtakast av granna-londum okkara og 
fyri at minka um mismunin raillum persónsskatt og felagsskatt. 

at nokta frádrátt fyri kautiónum og lánum íð privatpersónar hava veitt vinnuvirkjura. Henda regla 
hevur virkað búðskaparliga avlagandi og skapt fíggjarlógartrupuleikar. 

at broyta reglurnar fyri frádrátti av rentuútreiðslum soleiðis at hesar framyvir kunnu dragast frá tað 
ár tær verða goldnar, og ikki sum nú tað ár tær verða tilskrivaðar. 

at leingja møguleikan í eitt ár at draga sethúsaútreiðslur frá. Eisini verða ábøtur gjørdar á hesar 
reglur. 

at seta ferðafrádrátt í gildi aftur, tó við lægri upphæddum. 

at veita føroyskum skattgjaldarum frádrátt fyri bruttoskatt teir eru tvungnir at gjalda í Danmark. 

at taka av mótrokningina millum rentuútreiðslur og rentuinntøkur tá málið við hesum reglum er 
nátt. 

 

Rentur av vinnuligum lánum 1). 

í hesi grein verður gjørd broyting, soleiðis at - eins og fyri rentur av privatari skuld, sí viðm. til pkt. 
10) og 15) í skattalógaruppskotinum - skal rentari av vinnuligum lánum eisini vera gjaldkomin og 
goldin, áðrenn hon kann dragast frá. 

Skotið verður tí upp, at rentuútreiðslur av vinnuligum lánum kunnu dragast frá skattskyldugu 
inntøkuni treutað av, at hon er komin til gjaldingar 31.12.1994 og er goldin viðkomandi skattaár. 

Tað at rentan er goldin skal tulkast soleiðis, at um tað snýr seg um ein kassakreditt ella líknandi 
leypandi viðurskifti, so verður rentan roknað sum goldin, um saldo á kontoini við roknskaparárs 
enda ikki er størri enn avtalaða hámarkið. Er saldoin størri enn avtalaða hámarkið, verður rentu-
frádrátturin skerdur við "yvirtrekkinum", tó soleiðis at rentufrádrátturin framhaldandi verður 
loyvdur fyri upphæddina, ið er í samsvar við avtalaða hámarkið. 

Tá tað snýr seg um onnur vinnulig viðurskifti, so sum vinnulig lán, eitt nú til bygningar ella 
maskinur, so verður rentan roknað sum goldin, um hon er gjaldkomin og goldin við endan av 
avvarðandi roknskaparskeiði. 

Mótrokningin millum rentuútreiðslur og rentuinntøkur 1) 9) 12) 14) 16). 

Fyriliggjandi uppskot ásetur, at reglurnar fyri mótrokning millum rentuútreiðslur og rentuinntøkur, 
áðrenn rentuútreiðslurnar kunnu dragast frá í skattinum skulu avtakast. Eftir uppskotnu 
broytingunum vil tað framyvir ikki hava týdning fyri frádráttarrætt fyri rentuútreiðslurnar, hvussu 
stóra rentuinntøku viðkomandi skattgjaldari hevur av innistandandi. 

Grundgevingin fyri at taka hesar reglur av er, at málið fyri hesar reglur er mátt. Málið var at steðga 
tí rentuspekulatión sum tók seg um, í árinum upp til 1991. Ein rentuskattur uppá 22 % og eitt 
fíggjarognaravgjald uppá 1,9 %, hevur verið við til at gjørt slíkar rentuspekulatiónir óaktuellar. 

 

Kautión, lán til vinnuvirkið, privatar rentuútreiðslur. 

Uppskot landsstýrisins til broyting í løgtingslóg um landsskatt og kommunuskatt viðvíkur strikan av 
reglunum um frádrátt fyri kautiónstap v.m. og ein "uppstramning" av reglunum um frádrátt fyri 
privatar rentuútreiðslur. 

 

Kautíónstap og lán til vinnuvirki 2) 4). 

Fyriliggjandi uppskot ásetur, at reglumar fyri kautiónsfrádrátt og tap, sum skattgjaldari, ið veitir lán 
til vinnuvirki, hevur, bert skulu verða galdandi fyri kautiónir og lán, sum eru avtalaði áðrenn 
framløgudagin. Eftir uppskotnu broytingunum vil tað ikki verða møguligt framyvir, at fáa frádrátt 
fyri kautiónstap mv., um so er at kautiónin ella láni er avtalað framløgudagin ella seinni. 

Grundgevingin fyri at taka hesar reglur av er, at tað í flestu førum gongur long tíð, í nógvum førum 
mong ár frá tí at kautión ella lán er givið, til frádráttur gerst veruleiki. Ein avtøka av reglunum 
merkir sostatt, at fíggjarstýringin verður lættari. 

Í 1993 høvdu 216 persónar tap av lánum og ábyrgdum til vinnuvirki, sum var drigið frá í inntøkuni. 
Tað samlaða tapið fyri hesar persónar var í 1993 uppá 43.584.259 kr. 

 

Privatar rentuútreiðslur 10) 15) 

Fyriliggjandi uppskot ásetur, at rentuútreiðslur skulu verða komnar til gjaldingar og verða goldnar, 
fyri at skattgjaldari kann fáa frádrátt fyri hesar. Eftir uppskotnu broytingunum vil hetta bera við sær, 
at f.eks. skattgjaldari, sum hevur húsalán, men ikki er førur fyri at gjalda rentur og avdrøg, ikki kann 
draga rentuútreiðslurnar frá, fyrr enn hann hevur goldið hesar. 

Uppskotna broytingin skuldi verið við til, at byrgt fyri, at f. eks. ein húsaeigari kemur í óføri, um 
hann frádregur rentuútreiðslur, hann ikki hevur goldið, og av hesum fær ein eykaskatt tá skattaárið 
er farið. 

Fyriliggjandi uppskot ásetur eisini, at frádráttur fyri rentuútreiðslur sura standast av lánum, sum 
verða tikin at gjalda effektiva kautión - sum er avtalað á framløgudegnum ella seinni við, - ikki er 
gjørligur longur. 

Orsøkinlil, at hendan reglan verður avtikin er, at frádráttur fyri rentuútreiðslur sum standast av 
omanfyri nevndu lánum, er eitt undantak til høvuðsregluna um, at frádráttur fyri rentuútreiðslur av 
privatum lánum ikki er loyvdur. Tá frádráttur fyri tap av lánura og ábyrgdum til vinnuvirkum verður 
avmarkað, sýnist tað ikki at verða grund fyri, at skattgjaldari kann fáa frádrátt fyri rentuútreiðslur, 
sum standast av, at lán verður tikið at gjalda tað umrøddu kautiónina við. 

Umvæling/umbygging 6). 

Í mai 1993 samtykti løgtingið at loyva sethúsaeigaram at draga 10.000 kr. frá á sjálvuppgávuni fyri 
lønarútreiðslur til umvæling v.m. av sethúsum. Endaraálið við lógini var at geva sethúseigarum betri 
møguleikar at halda sínar ognir viðlíka, og at skapa meira arbeiði innan timbur- og handverks-
vinnuna. 

Skjótt var greitt at upphæddin uppá 10.000 kr. var ov lítil, og at betur var um ein partur av 
tilfarskostnaðinum eisini kundi dragast frá. Tí mælti landsstýrið longu í august sama ár, at hækka 
upphæddina við 20.000 kr. og loyva frádrátt fyri helvtina av tilfarinum. 

 

Timbur- og handverksvinnan og skattgjaldarin hava tikið gott undir við omanfyri nevndu lógará-
seting. Tí at hetta hevur ført við sær, at nógv fleiri umvælingar/um-byggingar eru blivnar gjørdar, 
enn um eingin skattafrádráttur hevði verið. Fyri landsskassan førir hetta við sær, at inntøkur koma 
inn, tað veri seg meirvirðisgjald og skattur av lønini hjá handverkaranum, og henda ásetingin 
minkar eisini um svart arbeiði, tá ið fyritreytin fyri at fáa frádrátt er at arbeiði verður gjørt av einum 
meirvirðisgjaldsskrásettum virki. Nakrar broytingar eru í fyriliggjandi uppskoti landsstýrisins, í 
mun til ásetingina ið var galdandi fyri 1993 og 1994. 

Umframt umvæling og umbygging er uppskot landsstýrinsins at liðuggerð eisini verður urafatað av 
§ 33 nr.11). Lógin og kunngerðin ið var galdandi fyri 1993 og 1994 hevði ávísar óhepnar fylgir, 
sum t.d. at fólk keyptu sær eina frystiboks og fingu ein elektrikara at skifta eina el-kontakt út, sum 
so førdi við sær at "ein ávís arbeiðstænasta var gjørd" og sostatt heimilaði skattafrádrátt fyri helvtini 
av tilfarskostnaðinum, tvs.í hesum føri frystiboksini. Hetta verður so regulerað í kunngerð, so at 
arbeiðslønin altíð er ájavnt tilfarskostnaðinum. 

 

12 mánaðar tíðarskeið 7). 

Broytingin í § 33, nr. 12 er ein lógarteknisk broyting, og er grandað á, at orðingin frá fyrstani tíð 
hevur verið óhóskandi. 

Eftir núgaldandi lóg, vil skattgjaldari, sum t.d. fer uttanlands í november mánað vegna arbeiði - 
antin á landi ella umborð á útlendskum skipi - ikki lúka treytimar fyri at fáa frádrátt fyri meir-
útreiðslur til kost, ferðaútreiðslur vm., hvørki eftir reglunum um at verða burtur í 2 mánaðir uttan 
slit ella í minsta lagi 100 samdøgur í inntøkuárínum. Harumframt kann "restriktiónin", inntøkuárið 
hava tað avleiðing, at skattgjaldari, sum dvøltfr uttanlands vegna arbeiði í seinasta parti av inntøku-
árinum, men av einari ella aðrari orsøk t.d. av sjúku er noyddur at koma heim, áðrenn hann hevur 
verið burturi í 2 mánaðir, kann koma sera illa fyri fíggjarliga, ura so er at viðkomandi hevur verið 
fyribilsskrásettur við frádrátti fyri meirútreiðslur til kost vm. 

Í uppskotinum til nýggju orðingina av § 33, nr. 12, 1. pkt. vil tað ikki hava týdning, nær í 
inntøkuárinum ein skattgjaldari fer uttanlands vegna arbeiði. 

 

Ferðafrádráttur bústað/arbeiði 8). 

Fyriliggjandi uppskot landsstýrisins, mælir til at ferðafrádráttur verður objektivt mettir eftir hvussu 
langa vegalongd viðkomandi hevur frá bústaði til arbeiðsstað eftir vanligari ferðaleið, og í hesum 
sambandi verða ásetingamar í Álmanakkanum brúktar. 

Í uppskoti landsstýrisins, kann frádráttur bert veitast fyri tann partin av ferðaleiðini, sum aftur og 
fram pr. arbeiðsdag er hægri enn 15 kilometrar. 

Harumframt skal komast fram til eina upphædd ið er "meðaltal" av ferðing við almenna ferðasam-
bandinum grundað á vanligu ferðaleiðina við hægsta avsláttarstiga fyri persón uttan flutningstól. 

Toll- og Skattstovan metir at hetta verður ein frádráttur á: 

 

Ferðafrádráttur: 

Tá kostnaðurin við almenna ferðasambandinum er bíligari fyri tey longu strekkini enn fyri tey 
stuttu, verður mælt til at gera eina skipan við ymiskum frádráttum, alt eftir fjarstøðu, tó soleiðis, at 
frádráttirnir eru eins fyri alt landið. 

Roknað út frá kostnaðinum av mánaðarkorti, sum er bíligasti ferðaháttur við almenna ferðasam-
bandinum verður skotið upp at nýta hesar satsir. 

- Er fjarstøðan millum heim og arbeiðsstað 15 km ella minni, verður eingin frádráttur  

latin. 

- Er fjarstøðan millum 15 og 48 km, verður latin frádráttur við 0,74 kr. fyri hvønn km, sum fer 
uppum 15 km. 

- Er fjarstøðan størri enn 48 km, verður umframt latin frádráttur, ið er 0,18 kr. fyri hvønn km 
omanfyri 48. 

Frádrátturin verður latin fyri ferðing eina ferð aftur og fram dagliga, og verður at galda fyri hvørt 
tænastuviðurskifti sær, um løntakarin hevur fleiri enn eitt starv. 

Skotið verður upp, at útrokningin verður gjørd grundað á, at eingin frádráttur er galdandi fyri teir 
fyrstu 15 km hvønn dag. 

 

Dømi 1: Farleiðin er 74 km hvønn veg hvønn dag í 220 arbeiðsdagar: 

- 15 km á 0 kr.  kr.   0,00 
48 km - 15 km = 33 km á 0,74 kr.  kr. 24.42 
(74kmx2) = 148 km á 0,18 kr.  kr. 18,00 
Ferðafrádráttur hvønn dag  kr. 42.42 

 

Um arbeitt verður í 220 dagar, verður frádrátturin 220 x 42.42 kr. ella 9.332,40 kr. um árið. 
Viðmerkjast skal, at mánaðarkort til almenna ferðasambandið kostar 9.000 kr. árliga á slíkum 
strekkjum. 

 

Dømi 2: Løntakarin er í tveimum størvum. Fjarleiðin millum heim og arbeiðsstað fyri tað eina er 7 
km í 220 dagar og í hinum 40 km í 120 dagar. 

- Starv 1. Her verður eingin frádráttur fyri ferðing, tá fjarstøðan er stytri enn 15 km aftur og fram 
hvønn dag. 

- Starv 2. 

15 km á 0 kr.     kr.  0,00 

48 km - 15 km = 33 km á 0,74 kr.   kr. 24,42 

(40 km x 2) = 80 km - 48 km á 0,18 kr.   kr.   5.76 

Ferðafrádráttur hvønn dag    kr. 30.18 

 

Um arbeitt verður í 120 dagar, verður frádrátturin 120 x 30,18 kr. ella 3.621,60 kr. 120 arbeiðsdagar 
svara til millum 5 og 6 mánaðir við 22 arbeiðsdøgum í hvørjum. Prísurin á mánaðarkorti á slíkum 
strekki er 600 kr. Frádrátturin svarar sostatt til kostnaðin av 6 mánaðarkortum. 

Tá lógaruppskotið eisini loyvir frádrátt fyri ferðing sjóvegis fyri persónin uttan flutningstól svarandí 
till ferðakostnaðin á hægsta avsláttarstigi, verður skotið upp at veita ein frádrátt, sum svarar til ein 
túr aftur og fram um dagin. Mánaðarkort til Strandfaraskip Landsins, burtursæð frá suðuroyarsigl-

ingini kostar 450 kr. svarandi til, at hvør túrur, ura siglt verður tvær ferðir um dagin í 22 
arbeiðsdagar pr. mánað, kostar ural. 20 kr. Viðvíkjandi suðuroyarsiglingini er upplýst, at mánað-
arkort bert verða nýtt av einum ella tveimura persónum, annars verða 10-túra kort nýtt. Suðuroy-
ingar, sum helst ikki ferðast norðureftir hvønn dag í viku, um teir hava arbeiði norðanfjørðs, hava 
sostatt eina útreiðslu av siglingini, sum er 2 x 59,50 kr. ella 119 kr. um vikuna (norður mánamorgun 
og suður vikuskiftið), har útreiðslan hjá teimum, sum ferðast við hinum skipunum hjá Strand-
ferðsluni við mánaðarkorti er fjórðingurin av 450 kr. ella uml. 110 kr. (5 dagar). 

Um teir, sum ferðast suðuroyarleiðina, fáa 20 kr. sum frádrátt fyri hvønn arbeiðsdag norðanfjørðs, 
uttan mun til, um teir bert ferðast 2 ferðir um vikuna, so fáa teir ein frádrátt, sura er á leið tað sama, 
sum teir fáa, sum á øðram leiðum ferðast hvønn arbeiðsdag í vikuni. 

Skotið verður tí upp, at frádrátturin fyrt ferðing sjóvegis verður 10 kr. x 2 fyri hvønn arbeiðsdag, 
galdandi fyri allar ferðaleiðir hjá Strandfaraskipum landsins. 

 

Arbeiðsmarknaðargjaldið ið goldið verður í Danmark 17). 

Hetta uppskot til broytingar heimilar ein frádrátt fyri ávísar persónar, ið gjalda "arbejdsmarkeds-
bidrag" til danska statin av lønarinntøku v.m. í Danmark. 

 

Fyriliggjandi uppskot ásetur, at fiskimenn, sum eru undir fullari skattskyldu í Føroyum, og ið sigla 
við donskura skipum, skulu fáa frádrátt í Føroyum, fyri ta upphædd ið er goldin í arbejdsmarkeds-
bidrag/bruttoskatti í Danmark av lønarinntøku teirra. 

Orsøkin til at hetta nú stingur seg upp er, at arbejdsmarkedsbidraget/bruttoskatturin ikki er at raeta 
sum skattur, men eitt avgjald, og tískil ikki er umfatað av tvískattasátt-málanum millum Danmark 
og Føroya. 

Avgjaldsgrandarlagið fyri omanfyri nevndu fiskimenn er: 

- lønarinntøkan, ið vunnin er við donskum fiskiførum 

- ATP av hesi inntøku 

- Pensiónsgjald til arbeiðsgevaraadrainistreraðar pensiónsskipanir 

 

Avgjaldið, ið skattgjaldarin skal gjalda, er ein prosentpartur av avgjaldsgrundarlagnum. 

Avgjaldið er: 

1995: 6.0% 

1996: 7,0% 

1997: 8,0% 

1998: 8,0% 

1. viðgerð 5. desember 1994. Málið var beint í skattanevndina, sum 19. desember 1994 legði fram 
soljóðandi 

Álit 

Málið er lagt fram av landsstýrinum tann 2. december 1994 og eftir 1. viðgerð tann 5. 

december 1994 beint í skattanevndina. 

Nevndin hevði fund tann 12. december 1994. Á hesum fundinum vóru umframt nevndarlimirnir, 
landsstýrismaðurin Jóannes Eidesgaard og umboð fyri Toll- og Skattstovu Føroya. 

Lógaruppskotini nr. 31 og 32 vórðu viðgjørd í síni heild. Serliga var spurningurin um goldnar og 
tilskrivaðar rentur viðgjørdur. 

 

Á fundi 14. december 1994 vóru umboð fyri: 

1) Felagið fyri løggildar grannskoðarar. 

Umboðini vístu á, at fyriliggjandi uppskot viðvíkjandi § 33, nr. 1) er ein broyting í prinsippinum 
ura, nær ein útreiðsla kann dragast frá. Tey hildu, at tað er skeivt at gjøgmunføra eina so radikala 
broyting, sum rakar øll feløg bert fyri at fyribyrgja, at nøkur fá feløg ikki skulu fáa ein órímiligan 
skattafyrimun. Ein annar vansi er, at nú danska roknskaparlógin er komin í gildi í Føroyum, førir 
ein broyting sum, ið uppskotin er við sær, at neyðugt verður at gera tveir heilt ymiskar roknskapir, 
og ikki sum í dag, bert nakrar fáar reguleringar. Eisini verður tað trupult at avgera, nær rentan er 
goldin. Teir tóku ikki undir við uppskotinum. 

2) Landsfelagið fyri sethúsaeigarar. 

Umboð fyri felagið var á fundi og segði, at felagið tók undir við uppskotnu broytingunum um 
frádrátt fyri privatar rentuútreiðslur. 

3) Føroya Arbeiðsgevarafelag. 

Umboðini vístu á, at sambært fyriliggjandi uppskoti verður trapult at avgera, nær rentan er goldin. 
Eisini er skeivt at nýta gjaldskriteriið fyri eina einstaka útreiðslu, tá ið útreiðslukriteriið er tað 
vanliga. Eisini varð víst á, at rentur, ið virki tilskrivar sínura debitorum, skulu inntøkuførast beinan-
vegin, meðan virkið ikki kann draga tilsvarandi rentuútreiðslur frá, uttan at tær eru goldnar. Trapul-
leikar stinga seg eisini upp, tá eitt gjaldskriterium ikki er í samsvar við aðrar vinnulógir í Føroyum, 
og skattalógin kemur at eggja virkjum til heldur at gjalda bankanum rentur, enn t.d. at gjalda 

leverandørum ella MVG. Felagið tekur ikki undir við fyriliggjandi uppskoti, men mælir til, at 
prinsipiellur frádráttarrættur er fyri rentur, goldnar sum ógoldnar, tó soleiðis, at "rentueftirstøðan" 
verður avmarkað til eitt ár. 

4) Umboð fyri Føroya Banka hava fráboðað støðu sína um fyriliggjandi uppskot skrivliga. 

Bankin hevur ikki í løtuni tekniskan møguleika fyri generelt at boða frá, um tilskriv-aðar rentur hjá 
teimum einstøku kundunum eisini eru goldnar. Eisini verður sagt, at Fíggjareftirlitið hevur álagt 
øllum peningastovnum at steðga við at inntøkuføra rentur, tá ið mett verður, at hesar ikki verða 
goldnar. Meginreglurnar fyri, nær rentan ikki kann metast at verða goldin, eru ásettar av Fíggjar-
eftirlitinum. M.a. kunnu hesar nevnast: Gjaldssteðgur, debitor hevur latið inn umsókn um skuldar-
umskipan, ella tá tað eftir øllum líkindum má metast, at rentutilskrivingin førir samsvarandi størri 
tap við sær. Bankin metir, at av omanfyri nevndu skerpaðu mannagongd, sum bankin fylgir, er 
trupulleikin við rentum, ið verða tilskrivaðar, men ikki goldnar, væl minni í dag enn fyri t.d. 2-3 
árum síðani. 

5) Umboð fyri føroyskar fiskimenn við donskum fiskiskipum hava við skrivi fráboðað støðu teirra 
viðvíkjandi arbeiðsmarknaðargjaldinum, sum goldið verður í Danmark. Teir vísa á, at arbeiðs-
marknaðargjaldið varð innført við gildi frá 1. januar 1994. Rætturin til ferðafrádrátt fór úr gildi 1. 
januar 1993. Teir hava víst á, at talan er um ein dupultskatt, sum skal javnast yvir tvískattasáttmál-
an, men fingu at vita, at hetta ikki var so, tá talan ikki er um skatt í hesum føri. Eftir fyriliggjandi 
uppskoti fáa føroyskir fiskimenn við donskum fiskiskipum frádrátt í Føroyum fyri ta upphædd, ið 
goldin verður í Danmark í arbeiðsmarknaðargjaldi. Hetta verður galdandi frá 1. januar 1995. 

Viðvíkjandi ferðafrádráttinum: 

Út frá tí upphædd, sum er avsett á fíggjarlógini, kann ferðafrádrátturin í 1995 ikki 

verða av aðrari stødd enn tann, sum er tilskilaður í uppskotinum. 

Nevndin hevur undir viðgerðini býtt seg í ein meiriluta og ein minniluta. 

Meirilutin (Sune Jacobsen, Karl Robert Johansen, Vilhelm Johannesen og Finnbogi ísakson) tekur 
undir við uppskotinum og mælir til, at tað verður samtykt við einstøkum broytingum, og setir fram 
soljóðandi 

Broytingaruppskot 

1) í § 33 verður nr. 1) orðað soleiðis:  

"Rentuútreiðslur av íløgu- og rakstrarskuld í sambandi við vinnuvirki og útreiðslur til provisjón, 
stovningar-provisjón ella premiu í samband við lántøku ella ábyrgd til vinnuvirki. Frádráttur fyri 
rentuútreiðslur er tó treytaður av, at renturnar eru komnar til gjaldingar aftan á 31.12.1994. Rentu-
útreiðslur, sum eru komnar til gjaldingar í einum inntøkuári, og sum skattgjaldari hevur drigið frá, 
men ikki hevur goldið við endan av næstkomandi inntøkuári, verða inntøkuførdar fyri tað álman-
akkaárið, rentumar eru komnar til gjaldingar. Rentuútreiðslurnar metast at verða goldnar, um so er, 
at tær av einum peningastovni, eru afturatskrivaðar kassakredittinum ella líknandi leypandi viður-
skiftum, uttan at kreditturin hervið fer upp um hámarkið, sum avtalað varð pr. 1. januar í tí 

álmankkaárinum, ella við byrjan av roknskaparskeiðinum, sutn kemur beint aftan á tað álmanakkaár 
ella roknskaparskeið, sum rentan varð tilskrivað. 

2) í § 33, nr., 11) verður sum nýtt 2. punktum innsett: 

"Frádrátturin fyri tilfarskostnaðin má tó ikki verða størri enn lønarútreiðslurnar." 

3) 2. punktura 2 verður hereftir 3. punktum. 

4) Í § 46, stk. 2, verður 2. punktum orðað soleiðis: 

"Frádráttur fyri rentur er tó treytað-ur av, at renturnar eru koranar til gjaldingar aftan á 31.12.1994." 

5) Í § 46, stk. 2, verður sum nýtt 3. punktum innsett: 

"Um rentuútreiðslur, sum eru komnar til gjaldingar, eru frádrignar í einum inntøkuári, ikki eru 
goldnar við endan av næstkomandi inntøkuári, verður álíkningin fyri inntøkuárið, rentuút-reiðslur-
nar eru komnar til gjaldingar, broytt, soleiðis at rentufrádrátturin í skattinum verður minkaður við 
skattavirðinum av ikki goldnu rentunum. 

6) 3. punktum verður hereftir 4. punktum. 

7) Í § 46a, stk. 1, verður 2. punktum orðað soleiðis: 

"Frádráttur fyri rentuútreiðslur er tó treytaður av, at renturnar eru komnar til gjaldingar aftan á 
31.12.1994." 

8) Í § 46 a, stk. 1, verður sum nýtt 3. punktum innsett: 

"Um rentuútreiðslur, sum eru komnar til gjaldingar, eru frádrignar í einum inntøkuári, ikki eru 
goldnar við endan av næstkomandi inntøkuári, verður álíkningin fyri inntøkuárið, rentuútreiðslurnar 
eru komnar til gjaldingar broytt, soleiðis at rentufrádrátturin í skattinum verður minkaður við 
skattavirðinum av ikki goldnu rentunum." 

Meirilutin mælir til, at í viðmerkingunum til 1), 10) og 15) verður sett inn: 

At ein rentuútreiðsla er goldin, merkir, at skattgjaldarin hevur rindað tað kravið, sum uppstendur 
móti honum, tá renturnar falla til gjaldingar. Hetta er galdandi uttan mun til, um skattgjaldarin 
fíggiar gjaldið við, at rentumar verða tilskrivaðar láninum, at nýtt lán verður tikið til at fíggja 
renturnar við, ella goldið verður kontant. Fyri vinnulívið er tó tann avmarking, at loyvt er ikki at 
draga rentur frá, sum eru goldnar við, at kassakreditturin verður yvirtrektur. 

Broytingin í mun til landsstýrisins uppskot er, at virki og einstaklingar kunnu skylda rentur í eitt ár, 
uttan at hetta ávirkar skattin. 

Ein minniluti (Jørgen Niclasen), ið tekur undir við pørtum av uppskotinum, hevur hesar viðmerk-
ingar til ymsu punktini: 

Rentufrádráttur, vinnuligt/privat pkt. 1), 9), 12), 14) og 16. 

Soleiðis, sum uppskot landsstýrisins er orðað, hevði tað verið til óbótaligan skaða fyri 

ein hóp av fólki og feløgum. 

Fyri tann vinnuliga partin ætlaði landsstýrið at nokta feløgum at draga rentur frá, um tær ikki eru 
goldnar, meðan allar inntøkur og aðrar útreiðslur skulu bókast, um tær eru goldnar ella ikki. 

Undir nevndarviðgerðini upplýsti Toll & Skattstovan, at um feløg fáa eina sanering, er hendan ikki 
skattskyldug. Hinvegin kann felag við rentuútreiðslum og øðram útreiðslum hava standandi eitt hall 
áðrenn saneringina. Hetta hall kann felagið so draga frá í skatti av møguligum yvirskoti eftir 
saneringina. Tað er kortiið fyri, at tað er hesa órímiligheit, landsstýrið vil fyribyrgja við hesum 
lógaruppsskoti. 

Trupulleikin við uppskoti landsstýrisins er, at hetta rakar meint hjá øllum feløgum, meðan lands-
stýrið bert ynskir at byrgja fyri nøkur einkult feløg, og tað er sera óheppið. 

Við broytingaruppskoti meirilutans er hesin trupulleikin burtur.Toll & Skattstovan skal umsita 
lógina soleiðis, at henda lóg bert rakar tey feløg, hon er ætlað at raka. 

Skattligu viðurskiftini við eina sanering í dag tykjast at hava broyting fyri neyðini. Hóast tað eru 
aðrir betri mátar at gera hetta upp á, tykist tað bert møguligt at fáa meiriluta fyri uppskotinum hjá 
meirilutanum. Eisini er broytingaruppskotið hjá meirilutanum í tráð við danska lóggávu á økinum. 

Minnilutin mælir tí til at taka undir við broytingaruppsskoti meirilutans. 

Viðvíkjandi rentufrádráttinum hjá privatum, er sami trapulleiki. Uppskot landsstýris-ins straffar tey 
nógvu fyri at byrgja upp fyri teimum fáu. 

Landsstýrið vil fyribyrgja, at ein, ið ikki rindar sínar rentur, skal fáa rentufrádrátt. Løgtingið hevur 
álagt landsstýrinum at loysa ovurstóra sethúsatrupulleikan, men í staðin leggur landsstýrið fram 
uppskot, sum ger ilt verri fyri sethúsaeigarar. 

Nú hevur Føroya Banki undir nevndarviðgerðini upplýst, at fíggjareftirlitið hevur álagt øllum 
peningastovnum at steðga við at tilskriva rentur, tá ið mett verður, at hesar ikki verða goldnar, og tí 
skuldu trupulleikin við rentufrádráttinum verið burtur. 

Meirilutin í skattanevndini vil tó tryggja seg við einum broytingaruppskoti, har rentan skal verða 
goldin í árinum eftir, at hon er tilskrivað fyri at verða loyvd at draga frá. Hetta uppskot tykist 
rímuligari. 

Hetta er ein eykatrygd, umframt nýggju meginregluna, peningastovnarnir nýta. 

Út frá tí, at Toll- og Skattstovan umsitur hesa lóg, so hon bert rakar tey, hon er ætlað at raka, tekur 
minnilutin undir við broytingaruppskoti meirilutans. 

Minnilutin minnir samstundis landsstýrið á samtykta uppskot fólkafloksins, har løgtingið hevur 
álagt landsstýrinum at loysa sethúsatrupulleikan. 

Avtøka av kautíónsfrádráttinum, pkt. 2), 3) og 4): 

Um landsstýrið ynskir at føra ein vinnuskapandi politikk, hevur landsstýrið við at avtaka kau-
tiónsfrádráttin fullkomiliga misskilt sína uppgávu. 

Tað sindrið av íløguhugi og "risikovilligum" persónum, ið enn eru eftir, verða við hesum enn færri. 

Heldur enn at gera ilt verri, átti landsstýrið at gjørt lóg fyri kautiónum, so sleppast kann undan 
mannalagnu, har persónar missa alt uraframt at gerast skuldarbundnir so leingi, teir liva av einum 
ófrávikiligum kautiónskravi frá peningastovni. Eru tá tílíkar mannalagnur, landsstýrið vil sleppa 
undan, eigur landsstýrið heldur at fáa lóg um reglur fyri kautiónum, har kautiónskrøvini skulu verða 
rímilig. Tílíkt uppskot fyribyrgir eisini stórum kautiónsfrádráttum fyri landskassan. 

Minnilutín mælir frá at samtykkja uppskot landsstýrisins, men setir fram soljóðandi 

 

U p p s k o t 

til 

samtyktar 

Álagt verður landsstýrinum at leggja fyri løgtíngið lógaruppskot um reglur fyri kautiónum. 

Avtøka av rentumótrokning, umvælingar- og ferðafrádráttur og broyting av 12 mánaðarskeið fyri 
skattgjaldarar, ið arbeiða uttanlands, pkt. 6), 7), 8), 10) og 15). 

Hesin parturin av uppskoti landsstýrisins eru alt broytingar tann rætta vegin Ynskiligt hevði verið at 
gjørt ferðafrádráttin á hædd við tað, hann var, men soleiðis, sura landsstýrið hevur lagt fíggjar-
karmarnar, er hetta neyvan møguligt nú. 

Minnilutin mælir tí til at samtykkja hendan partin av uppskoti landsstýrisins. 

 

Arbeiðsmarknaðargjaldið, ið goldið verður í Danmark, pkt. 17).  

Hetta arbeiðsmarknaðargjald er álagt føroyskum fiskimonnum, ið sigla við donskum skipipn, og er 
tað álagt frá 1. januar 1994 og er 5% í 1994, hækkar síðan við 1% um árið til 8% í 1998. 

 

Landsstýrið hevur við hesusm uppskoti ásannað, at hetta gjald er at skilja sum skattur og skal tí 
kunna dragast frá í føroyska skattinum. Tað løgna er, at landsstýrið setir frádráttin í gildi frá 1. 

januar 1995, hóast gjaldið var álagt frá 1. januar 1994. Hetta tykist órímiligt, og setir minnilutin tí 
fram broytingaruppskot um, at frádrátturin kemur í gildi frá 1. januar 1994. 

Minnilutin tekur undir við uppskotinum, men setir fram í gildisreglunum soljóðandi 

 

Broytingaruppskot 

til 

uppskot landsstýrisins 

Í § 2 verður skoytt uppí: "17) fær gildi frá 1. januar 1994."  

Toll- og Skattstovan hevur upplýst, at henda broyting kostar landskassanum kr. 450.000 í 1994. At 
henda upphædd er so lítil, er tí, at so nógvir sjómenn við útlendskum skipum eru tvingaðir at flyta 
grundað á føroyska skattin, meðan fleiri afturat hava í umbúna at flyta eisini. Teir skulu rinda til 
ALS, men fáa ikki eitt oyra, um teir gerast arbeiðs-loysir, og teir skulu rinda høgan skatt, men fáa 
ikki inntøkutrygd og í neyðstøðu ikki eitt oyra frá Almannastovuni. Sjómenn ovbyrðaðir av 
skyldum, men við ongum rættindum kunnu ikki væntast at vera verandi. Teir eru í útlandinum, men 
um teir eru skrásettir í Føroyum, gjalda teir nógv hægri skatt enn, um teir flyta t.d. til Danmarkar. 

Hetta er sama gongdin, sum við hondverkarum, ið arbeiddu í útlandinum áðrenn skattingin av 
teimura var broytt. 

Henda flyting má steðgast, um landskassin skal gera sær vón um at fáa nakað frá hesum monnum. 
Hetta gerst bert við at broyta skattíngina av hesum sjómonnum, so hon er nøkunlunda í samsvar við 
tað, teir verða skattaðir aðrastaðni, og so at skattalógin ikki tvingar teir at flyta. 

Minnilutin setir tí fram soljóðandi 

 

U p p s k o t 

til 

samtyktar 

Álagt verður landsstýrínum at leggja fyri løgtingið uppskoí sum ger, at skattalógín ikki tvingar 
sjómenn, ið sigla við útlendskum skipum, at flyta av landinum. 

 

2. viðgerð 21. desember 1994. Uppskotið sum broytt av meirilutanum samtykt við 21-0 atkvøðum. 
Broytingaruppskot minnilutans fall við 5-0 atkvøðum. Uppskot minnilutans til samtyktar fullu við 
ávikavist 7-0 og 14-0 atkvøðum. 

2. januar 1995 løgdu limir í skattanevndini fram soljóðandi 

Broytingaruppskot 

Limir í skattanevndini (Sune Jacobsen, Karl Robert Johansen, Vilhelm Johannesen og Finnbogi 
ísakson) seta fram soljóðandi 

broytingaruppskot  

til 3. viðgerð 

1) Í § 5 verður stk. 5 strikað. 

2) Stk. 6 verður hereftir stk. 5 

3) í § 33 verður skoytt upp í nr. 1: 

"Landsstýrið kann við kunngerð áseta neyvari reglur fyri, hvat er at skilja við, at rentan er goldin." 

4) § 33, nr. 11, verður orðað soleiðis: 

"Frádrátturin fyri helvtina av til-farskostnaðinum má tó ikki verða størri enn frádrátturin fyri lønar-
útreiðslunum." 

5) Í § 2 verður eftir nr. 6 sett: 

"7) fær gildi frá 1. januar 1994." 

Broytingin í § 5, stk. 5, er ein lógarteknisk broyting og stendst av, at mótrokningin millum rentu-
útreiðslur og rentuinntøkur verður avtikin. Broytingin er av misgávu ikki komin við í fyrsta umfari. 
Broyting nr. 2 er bert ein fylgibroyting av nr. 1. 

Í § 33, nr. 1, verður innsett, at landsstýrið við kunngerð kann áseta neyvari reglur fyri, hvat er at 
skilja við, at rentan er goldin. Hetta kemst av, at tað kunnu koma trupulleikar seinni, sum ikki er 
tikin hædd fyri í lógartekstinum. 

Ásett er, at rentuútreiðslurnar metast at verða goldnar, um so er, at tær av einum peningastovni eru 
afturatskrivaðar kassakredittinum ella líknandi leypandi viðurskiftum, uttan at kreditturin hervið fer 
upp um hámarkið. Við hámarkið skilst eisini loyvt trot og aðrar seravtalur millum peningastovnar 
og kunda, sum tó ikki mugu verða gjørdar við tí endamáli at gjalda rentur við. 

Broytingin í § 33, nr. 11, skal skiljast soleiðis: 

Um ein skattgjaldari, t.d. umvælir síni hús, og hann av hesum hevur lønarútreiðslurupp á 5.000 kr. 
og tilfarskostnaðurin er 15.000 kr., verður frádrátturin hesin: 

Frádrátturin fyri lønarútreiðslur  5.000 kr. 

frádráttur fyri tilfarskostnaðin 

1/2 av tilfarskostn. = 7.500 kr. javnað til     5.000 kr. 

10.000 kr. 

Broytingin, viðvíkjandi nær § 33, nr. 12 skal verða galdandi frá, stendst av, at t.d. persónar, sum 
koma undir hesar reglur, men fara avstað í nov. 1994, ikki hava møguleika at nýta frádráttin, av tí at 
teir ikki lúka treytimar um at vera burturstaddir í 2 mánaðir uttan slit, ella í minsta lagi 100 
samdøgur innan fyri eitt 12 mánaða tíðarskeið. 

3. viðgerð 2. januar 1995. Broytingaruppskotið samtykt við 24-0 atkvøðum. Lógin soleiðis broytt 
endaliga samtykt við 22-0 atkvøðum. 

Lóg nr. 4 frá 12. januar 1995. 

Løgtingslóg nr. 16 frá 1. februar 1995 
um 

broyting í løgtingslóg um landsskatt og kommunuskatt 
 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1. 
Í løgtingslóg nr. 86 frá 1. september 1983 um 
lands skatt og kommunuskatt við seinni broyt-
ingum verða gjørdar hesar broytingar: 
 
1) 1 § 33 verður nr. 5 orðað soleiðis: 
"a. um so er, at skattauppgerðin eitt ár vísir 
hall, kann hetta verða drigið frá í skattskyldugu 
inntøkuni 5 tey næstu árini, og soleiðis, at 
fyrsta árið verður alt hallið drigið frá, um inn-
tøka er til tess og annars so nógv, sum inntøka 
er til. Hetta er fyrstu ferð galdandi fyri hall, 
sum er staðfest í roknskaparskeiði, sum fellur 
saman við ella endar í 1990. 
b. Um so er, at hin skattskyldugi í inntøkuári-
num 1995 ella seinni inntøkuárum fær eina 
neyðskuldarsemju ella skuldareftirgeving, ella 
avtala verður gjørd um sjálvbodna skuldar-
semju, verður óbrúkt frádráttarbart hall frá av-
varðandi og eldrí inntøkuárum lækkað við 
somu upphædd, sum skuldin verður lækkað 
við. Lækkingarupphæddin verður minkað við 
tí skattskylduga inntøkuparti skuldarans, sum 
stendst av frígivnu skuldarábyrgdini. Lækking-
in er galdandí fyri tað inntøkuár, sum skuldar-
eftirgevingin verður staðfest, úrskurður um 
neyðskuldarsemju verður gjørdur, ella avtala 

um sjálvbodna skuldarsemju verður gjørd, og 
fyri seinni inntøkuár. Um so er, at hall frá fleiri 
inntøkuárum skulu lækkast sambært pkt. 1 og 
2, verður óbrúkt hall frá eldri árum lækkað 
áðrenn hall frá seinni árum. 
c. Hall í sambandi við trotabúgv, gjaldssteðg 
o.t. verður tó bert loyvt frádrigið í tann mun, 
skuldin ella partur av henni er goldin. Tann 
goldni parturin kann tá dragast frá í gjald-
ingarárinum." 
 
2) Í § 33 verður sum nýtt nr. 14 sett: 
”Í mesta lagi 3.000 kr. árliga av lønarút-
reiðslum í samband við viðlíkahald av egnum 
persónbili. Treytirnar fyri frádrátt eru, at bilur-
in einans verður nýttur privat, og at arbeiðið er 
gjørt av virki, ið er meirvirðisgjaldsskrásett 
sambært reglunum í løgtingslóg um meirvirð-
isgjald. Frádrátturin kann í mesta lagi vera 
3.000 kr. árliga pr. akfar. Landsstýrið hevur 
heimild til við kunngerð at áseta nærri reglur 
fyri, hvat er at skilja við viðlíkahald, og fyri 
umsiting av hesum reglum .” 
 
§ 2. 
Henda 1óg fær gildi 1. januar 1995. Broyting 
nr. 2 hevur bert gildi fyri 1995. 

 
 

 
Tórshavn, 1. februar 1995 

Edmund Joensen (sign.) løgmaður 
/Jóannes Eidesgaard (sign.) 

62-1994. Broyting í løgtingsióg um landsskatt og 
kommunuskatt 

 
Ár 1994, hósdagin 22. desember legði Jóannes Eidesgaard, landsstýrismaður, fram soljóðandi 
 

U p p s k o t 
til 

løgtingslóg um brovting í løgtingslóg um landsskatt og kommunuskatt. 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1) Í § 33 verður nr. 5 orðað soleiðis: 
"a. um so er, at skattauppgerðin eitt ár vísir hall, kann hetta verða drigið frá í skattskyldugu inntøk-
uni 5 tey næstu árini, og soleiðis, at fyrsta árið verður alt hallið drigið frá, um inntøka er til tess og 
annars so nógv, sum inntøka er til. Hetta er fyrstu ferð  galdandi  fyri hall, sum er staðfest í 
roknskaparskeiði, sum fellur saman við ella endar í 1990. 
b. Um so er, at hin skattskyldugi í inntøkuárinum 1995 ella seinni inntøkuáram fær eina neyð-
skuldarsemju ella skuldareftirgeving, ella avtala verður gjørd um sjálvbodna skuldar-semju, verður 
óbrúkt frádráttarbart hall frá avvarðandi og eldri inntøkuárum lækkað við somu upphædd, sum 
skuldin verður lækkað við. Lækkingarupphæddin verður  minkað við tí skattskylduga inntøkuparti 
skuldarans, sum stendst av frígivnu skuldarábyrgdini. Lækkingin er galdandi fyri tað inntøkuár, sum 
skuldareftirgevingin verður staðfest, úrskurður um neyðskuldarsemju verður gjørdur, ella avtala um 
sjálvbodna skuldarsemju verður gjørd, og fyri seinni inntøkuár. Um so er, at hall frá fleiri inntøku-
árum skulu lækkast sambært pkt. 1 og 2, verður óbrúkt hall frá eldri árum lækkað áðrenn hall frá 
seinni árum.  
c. Hall í sambandi við trotabúgv, gjaldssteðg o.t. verður tó bert loyvt frádrigið í tann mun, skuldin 
ella partur av henni er goldin. Tann goldni parturin kann tá dragast frá í gjalding-arárinum." 
 
2) Í § 33 verður sum nýtt nr. 14 sett: 
"Í mesta lagi 3.000 kr. árliga av lønarútreiðslum í samband við viðlíkahald av egnum persónbili. 
Treytimar  fyri  frádrátt eru,  at bilurin einans verður nýttur privat, og at arbeiðið er gjørt av virki, ið 
er meirvirðisgjaldsskrásett sambært reglunum í løgtingslóg um meirvirðisgjald. Frádrátturin kann í 
mesta lagi vera  3.000  kr. árliga pr. akfar. Landsstýrið  hevur heimild til við kunngerð at áseta nærri 
reglur fyri, hvat er at skilja við viðlíkahald, og fyri urasiting av hesum reglum". 
 
3) Sum nýggj § 63 b verður sett: 
"§ 63 b. Av teirri løn, frítíðarløn, samsýning v.m. jbr. § 60, ið ein persónur, búfastur í Føroyum, ella 
eitt partafelag, íognarfelag, partsreiðarí, annar felagsskapur ella felag, skrásett í Føroyum, rindar 
persóni skattskyldugum í Føroyum, verður borið virkinum aftur, so sum ásett er seinni í hesi grein, 
tó treytað av, at talan er um nýggja vinnu. Ein treyt fyri afturberingini er, at virkið hevur fast 
rakstrarstað í Føroyum, og at arbeiðið, ið treytar lønina, sum er grundarlag   fyri afturberingini, er 
gjørt í  Føroyum, ella umborð á skipi, skrásett í Føroyum, og har veruliga leiðslan er í Føroyum.  
Stk. 2. Avgerð um, hvør vinna kann metast sum nýggj, verður tikin av nevnd við sakkønum   fólki, 
sum landsstýrið velur. Avgerðin er endalig, og kann ikki kærast til annan fyrisitingarligan myndug-

leika. Landsstýrið velur omanfyrinevndu nevnd, og ásetur við kunngerð neyvari reglur fyri 
virksemið hjá nevndini.  
Stk. 3. Einaferð hvønn mánað ger Toll- og Skattstova Føroya upp tær útgjaldingar, hjá tí einstaka 
virkinum, sum tað hevur goldið gjøgnum afturhaldsskipanina fama mánað, og sum koma undir 
ásetingamar í stk. 1. Føroya Gjaldstova flytir síðani síðst í mánaðinum tað ásetta prosentið, smb.  
stk. 4, av útgjaldingunum aftur til virkið.  
Stk. 4. Árliga afturberingin eftir stk. 1 verður, í: 
28% 
28% 
21% 
Stk. 5. Føroya Landsstýri kann við kunngerð áseta neyvari reglur um hvørt ein vinnuætlan kann 
metast sum nýggj, og umsiting og eftirlit viðvíkjandi afturberingini." 
 
§ 2.  
Henda lóg fær gildi 1. januar 1995. Broyting nr. 2 hevur bert gildi fyri 1995.  
 
 
Viðmerkingar: 
 
Viðmerkingar til einstøku broytíngarnar: 
ad 1): Uppskot Landsstýrisins ásetur, at um skattauppgerðin eitt ár vísir hall, sum ikki kann dragast 
frá tað árið, tí inntøka ikki er til tess, kann hetta verða drigið frá í skattskyldugu inntøkuni 5 tey 
næstu árini. Hesin rættur til framføring av halli kann ikki sambært núgaldandi lóg skerjast við 
mótrokning, um skuldareftirgeving fer fram. 
 
Ein neyðskuldarsemja, skuldareftirgeving ella sjálvboðin skuldarsemja er sum útgangsstøði ikki 
skattskyldug fyri debitor. Hann verður ikki skattaður av eftirgivnu skuldini uttan so, at 
skuldareftirgevingin ikki er grundað í hansara vánaligu fíggjarstøðu og ringa gjaldføri. 
 
At debitor hvørki verður skattaður av einari skuldareftirgeving, og at tað heldur ikki fær ávirkan á 
hansara møguligu hall fyri tað árið eftirgevingin fer fram, og hall frá árunum frammanunden, verður 
av kreditor mett, at geva kravi hansara móti debitor størri virði. Kravið hjá kreditor verður jú 
niðurskrivað til tað veruliga virðið tað hevur, tann dagin avgerð verður tikin um skuldareftirgeving. 
Kreditor metir um virðið av kravinum móti debitor, og við í hesari meting eru eisini skatta-
viðurskiftini hjá debitor. Minni hann skal gjalda í skatti betri gjaldføri hevur hann í framtíðini. 
 
Sambært galdandi praksis, kemur metingin av, um debitor hevur fingið ein skattligan fyrimun av 
eini skuldareftirgeving ella ikki, at valdast hansara fíggjarligu viðurskifti á gjaldeftirgevingar-
degnum. Ein ítøkilig meting av fíggjarviðurskiftunura hjá vinnuvirkinum verður gjørd av líkning-
arvaldinum. Er líkningarvaldið komið til ta niðurstøðu, at kravið móti debitor er meira ella minni 
virðisleyst, hevur tað ikki ávirkað hansara skattskyldugu inntøku, og sambært galdandi lóg er ikki 
møguligt at mótrokna skuldareftirgevingina í ónýttum halli, sum í veruleikanura er tað, ið verður 
"sanerað". 
 
Verður persónur, felag v.m. tikið undir trotabúgvaviðgerð ella fer í gjaldsteðg, so kann hall í hesum 
sambandi tó bert dragast frá, um skuldin verður goldin. Hendan skipan verður ikki broytt. Hetta 
hindrar tó ikki, at hall frá árum frammanunden trotabúgvaviðgerðini v.m. kann verða drigið frá, 
hóast so gott sum øll skuldin verður eftirgivin. 

Hetta kann eisini bera í sær, at persónar og feløg, sum ár um ár hava havt hall av virkseminum, og tí 
fáa eftirgivið munandi skuld, harumframt eisini í fleiri ár verða skattafríir av upparbeiddu skuldini 
av akkumuleraðum hallum, sum teir/tey kanska bert gjalda ein lítlan part av ofta onki. 
 
Um debitor kemur í trupulleikar og ikki kann gjalda, hvat ikki er ókent í dag, og hann tá vendir sær 
til kreditor fyri at fáa eina skipan, sum ofta snýr seg um at fáa eftirgivið stóran part av skuldini, 
verða skattligu viðurskiftini hjá debitor tikin við í einari samlaðari meting av støðuni hjá honum. 
Hevur hann tá hall, sum hann kann draga frá í nøkur ár, verður ein møgulig eftirgeving av skuld 
mett út frá hesum viðurskiftum. Kreditor metir hann betri gjaldføran, tí hann ikki skal gjalda skatt í 
eina tíð framyvir. Við øðrum orðum, so endar partur av skuldini óbeinleiðis at verða goldin av 
lands- og kommunukassanum. 
 
Skotið verður tí upp at broyta hesar reglur soleiðis, at um hin skattskyldugi fær eina neyðskuldar-
semju (tvangsakkord), skuldareftirgeving (gældsanering) ella sjálvbodna skuldarsemju (frivillig 
akkord), so ber hetta í sær, at tann parturin av skuldini, sum verður eftirgivin v.m., skal raótroknast í 
halli, sum ikki er drigið frá frammanundan bæði frá inniverandi og eldri inntøkuárum. 
 
Mótrokningin í halli kann gerast bæði í staðfestum halli tað árið neyðskuldarsemja, skuldareftir-
geving ella sjálvboðin semja er gjørd og í halli frá eldri árum, sum ikki er nýtt í byrjanini av skuld-
areftirgevingarárinum. 
 
Ætlanin er ikki at henda lógarbroyting skal ávirka gjørdar avtalur um "sanering". Broytingin fær tí 
onga ávirkan á gjørdar avtalur, men skal bert umfata avtalur ura "sanering", sum verða gjørdar í 
1995 og seinni. Avtalur, sum eru gjørdar í 1994, og árini frammanunden, og sum eftir galdandi lóg 
ikki eru mótroknaðar í ikki nýttum halli frá avtaluárinum og áranum frammanundan, verða ikki 
ávirkaðar av broytingini. Um ein slík fyrr gjørd avtala verður broytt í 1995 ella seinni, soleiðis at 
nýggj "sanering" verður gjørd, verður lógarbroytingin tá gjørd galdandi. Hevur persónurin, felagið 
v.m. tá hall, sum ikki er nýtt til mótrokning í inntøku, verður eftirgivin skuld mótroknað í rest-
hallinum. 
 
Um hall frá fleiri inntøkuárum skulu lækkast, verður hall frá eldri árum lækkað fyrst. 
 
Skuldarlækkingin verður gjørd upp sum munurin millura áljóðandi skuld og niðurskriv-aða virði av 
áljóðandi skuld aftaná neyðskuldarsemja, skuldareftirgeving ella sjálvboðin skuldarsemja er fingin í 
lag. Um skattskyldug inntøka stendst av "saneringini", skal hon dragast frá lækkingarupphæddini, 
sum skal mótroknast í halli. 
 
ad 2): Fyri at minka um insitamentið at arbeiða svart og fyri at lætta eitt sindur um skattatrýstið hjá 
vanliga skattaborgaranum og fyri at økja um virksemið í samfelagnum, hevur landsstýrið gjørt 
uppskot um frádrátt fyri skattaárið 1995 fyri umvælingar av persónbilum. 
 
Frádrátturin verður uppá 3.000 krónur, og landsstýrið metir, at tiltakið fer at kosta lanskassanum 7,5 
mió. kr. Henda meting er grundað á tað fyritreyt, at meginparturin av ølfum persónbilum gera nýtslu 
av frádráttinum og at áleið helvtin av øllum umvætingunum álíkavæl høvdu verið gjørdar á mvg-
skrásettum verkstað, sjálvt um eingin frádráttur var. 

Eins og sethúsafrádrátturin er hesin frádráttur treytaður av, at umvælingin verður gjørd av MVG-
skrásettum virki, men í samband við umvælingar av bilum verður frádráttur einans givin fyri 
lønarpartin av umvælingini. Eisini er tað ein treyt, at bilurin einans verður nýttur privat. 
 
Frádráttur 3.000 4.000 
Meira skattskyldug inntøka 1.500 2.000 
 1.500 2.000 
Við 60% marginal 900 1.200 
Meira MVG (25% av 1.500 og 2.000) 375 500 
 525 700 
11.000 bilar 5,8 mió. 7,7 mió   
 
ad 3): Hin 27. sept. 1994 setti landsstýri ein arbeiðsbólk, ið m.a. skuldi kanna og gera tilmæli um 
skattaendurgjald fyri nýggjar vinnuætlanir, sum eitt av tiltøkunum í samband við arbeiðsskapandi 
politik landsstýrisins. 
 
Hetta uppskot landsstýrisins viðvíkur sum sagt eina afturbering av lønarútreiðslunum til løngjald-
aran, og skotið er upp, at afturberingin verður tíðaravmarkað í 3 ár, soleiðis at árliga afturberingin í 
 
1995 verður 28% 
1995 verður 28% 
1995 verður 21% 
 
Treytin fyri at koma undir hesa skipan er, at talan er um nýggja vinnu, og trupulleikar koma at verða 
ura, hvussu hetta skal definerast. Tí verður skotið upp, at landsstýrið setir nevnd við sakkønum 
fólki, ið tekur avgerð um, hvørt vinnætlan kann metast sum nýggj. Avgerðirnar eru endaligar, og 
kunnu sostatt ikki kærast til annan fyrisitingarligan myndugleika. Afturberingin fer fram eina ferð 
hvønn mánað. 
 
Landsstyrið metir, eins og tað er skotið upp í álitinum um arbeiðsskapandi politik, at nýggjar vinnur 
skulu hava hesi eyðkenni: 
 
1) Heilt ella lutvíst útflutningsfremjandi virksemi, tá tað fyrst og fremst er her, tørvur er á stuðli. 
2) Kappast ikki um marknað og rávøru við verandi virksemi. 
Viðvíkjandi marknað so skal ansast eftir, at kappingaravlaging hvørki fer fram á føroyska ella 
útlendska marknaðinum. 
Viðvíkjandi kapping um rávøru, so er týdningarmikið, at nýggja virksemið ikki avlagar kappingina 
um rávøruna, sum verandi virki virkar burtur úr, soleiðis at úrslitið av nýggja virkseminum bert er 
ein flyting av arbeiðsplássura frá gomlu virkjunum yvir til nýggja virksemið. Hinvegin kann onkur 
nýggj framleiðsla metast at vera eitt slíkt frambrot, so at kappingin um rávøruna er so lítið 
avlagandi, at mett verður rætt at lata virksemið koraa undir nýggja skipanin. 
3) Framleiða nýggjar vørur og tænastur. Her kann t.d. nevnast, framleiðsla, sum fyrr bert hevur 
verið framleidd til heimamarknaðin, men sum nú eisini skal útflytast, framleiðsla, sum er grundað á 
eitt nýtt koncept, vøruframleiðsla, sum er grundað á nýggja rávøru, ella at kend rávøra verður 
útvegað, so at hon ikki er í kapping við verandi rávøru. 
 
Neyðugt verður at seta nærri reglur um eftirlit við skipanini, fyri at tryggja, at nýggja virksemið bert 
fær endurgjald til lønir, sum veruliga fara til nýggja virksemið. Tí verður skoti upp, at kunngerð um 

umsiting og eftirlit skal gerast, har nærri treytir verða settar í samband við útgjaldingini av aftur-
beringini. 
 
Treytirnar fyri útgjaldingina eru: 
- At serskildur roknskapur verður gjørdur fyri virksemið, ið fær endurgjald. 
- At viðkomandi virki fult út lýkur tey krøv, ið sett verða til roknskap og bókhald 
í roknskaparlógini og í kunngerð um minstukrøv til bókhald og roknskap. 
- At arbeiðsseðlar eru til skjals, ið vísa, hvat arbeitt hevur verið við hvønn dag. 
Hesir seðlar verða váttaðir av arbeíðsleiðara og løntakara. 
- Virksemið fær loypandi endurgjald, t.d.  hvønn mánaða sambært váttan frá 
løggildum grannskoðara. 
 
Vísast skal eisini til álitið um arbeiðsskapandi politik, ið arbeiðsbólkurin, sum landsstýrið setti 
27.09.1994, hevur skrivað. 
 
Samgongan og landsstýrið hava sett sær fyri at fremja ein miðvísan politikk at skapa karmar fyri 
útvegan av fleiri arbeiðsplássura. Hetta verður gjørt í ásannan av, at útvegan av produktivum ar-
beiðsplássum er einasti vegur burtur úr verandi støðuni hjá okkara samfelagi og teimum trupul-
leikum, sum samfelagið og tess borgarar hava at dragast við. 
 
Landsstýrið ivast ikki í, at ein slíkur politikkur kann fara at eydnast. Tað er alment kunnugt, at vit 
eiga fleiri ótroyttar møguleikar at útvega samfelagnum fleiri inntøkur. Hetta er serstakliga galdandi 
innan fiskiveiðu og fiskatilvirking. Men vit hava ábendingar um, at vit kanska eisini hava vinnuligar 
møguleikar á øðram økjum enn við fiskivinnuni. 
 
Tað "einasta", sum skal til, er at skapa fyritreytir fyri, at allir hesir møguleikar kunnu troytast. Her 
hevur landsstýrið fleiri ætlanir, men hetta uppskotið er ein partur av hesi ætlan. Uppskotið gevur 
arbeiðsgevarum eitt ískoyti til lønarútreiðslumar fram til 1997, tá talan er um nýggjar vinnur. Mett 
verður, at hesin stuðul til nýggjar vinnur fer, saman við øðrum tiltøkura, gera sítt til at skunda undir, 
at slíkar koma í gongd 
 
Hetta er ein studningsskipan, sum ikki nýtist at koma á fíggjarlógina. Roknað verður nevniliga við, 
at í tann mun, sum skipanin fer at virka fer hon nevniliga at geva avkast til fíggjarlógina, tí 
afturberingin til arbeiðsgevaran er hóast alt minni enn samlaði 
skatturin. 
 
1. viðgerð 2. januar 1995. Málið varð beint í skattanevndina, sum 19. januar 1995 legði fram so-
ljóðandi 
 
 
 

Álit 
 
Málið varð lagt fram tann 22. desember 1994, og aftaná fyrstu viðgerð tann 2. januar 1995 varð 
málið beint í skattanevdina. 
 
Nevndin hevur viðgjørt málið, og í hesum sambandi hevur nevndin havt fund við umboð fyri Toll & 
Skattstovu Føroya. 



 246 

 
Nevndin staðfestir, at í § 33, nr. 5, eru litra a og c óbroytt í mun til núgaldandi reglur. 
 
§ 33, nr. 5, litra a, heimilar skattgjaldara, ið hevur hall, at draga hetta frá í skattskyld-ugu inntøkuni 
5 tey næstu árini. 
 
§ 33, nr. 5, litra c, er ein avmarking av § 33, nr. 5, litra a. Reglan ásetir, at um skattgjaldari hevur 
hall í sambandi við trotabúgv og gjaldssteðg, skal hallið verða goldið, áðrenn hallið kann dragast 
frá. 
 
Tað nýggja í uppskoti landsstýrisins er § 33, nr. 5, litra b, ið ásetir, at í førum, tá ið skuldari fær 
skuldarsemju, verður óbrúkt frádráttarbart hall frá árunum frammanundan, skuldarsemjuni ella sama 
ári, lækkað við somu upphædd, sum skuldin verður lækkað við. 
 
Broytingin hevur við sær, at hereftir verður ikki møguligt at draga hall frá, ið ikki skal gjaldast. 
 
Uppskot landsstýrisins um at seta inn nýtt nr. 14 í § 33, viðvíkur frádrátti fyri lønarútreiðslur í 
sambandi við viðlíkahald av egnum persónbili. Ein treyt fyri frádráttinum er, at bilurin einans verð-
ur nýttur privat, t.v.s. at reglan fevnir bert um bilar, ið ikki verða avskrivaðir heilt ella partvís 
sambært reglunum í avskrivingarlógini. 
 
Í pkt. 3 í landsstýrisins uppskoti verður skotið upp, at virki, ið fara undir nýggja vinnu kunnu fáa 
part av lønarútreiðslunum í sambandi við nýggju vinnuna endurgoldnar. 
 
Nevndin heldur tað ikki vera rætt at áseta reglur um afturbering av løn til nýggjar vinnur í skatta-
lógini. Talan er um studning til nýtt virksemi. Reglur um hetta eiga tí at verða ásettar í serligari lóg. 
 
Undir viðgerðini av málinum hevur nevndin havt fund við stjóran á Toll- og Skattstovu Føroya, 
fíggjarstjóran í landsstýrinum, fiskivinnustjóran í landsstýrinum og lands-grannskoðaran. Upp á 
fyrispurning frá nevndini greiddi fiskivinnustjórin í landsstýrinum frá, at reglan um at veita stuðul 
til nýggj virki ikki gongur í móti reglunum á hesum øki hjá ES. Stjórin greiddi frá, at reglurnar hjá 
ES ikki forða fyri at geva stuðul til sraærri virkir. Dømi er við sokallaðum "ígongdsetarastuðli" í 
ES. 
 
Upp á fyrispurning svaraði fíggjarstjórin í landsstýrinum, at tað er sera torført at siga, 348 
hvussu nógv skipanin fer at kosta landskassanum. 
 
Stjórin á Toll- og Skattstovuni greiddi frá, at tað ikki er trupult hjá Toll- og Skattstovu-ni at geva 
tær upplýsingar, ið sambært uppskotinum eru neyðugar. 
 
Ein samd skattanevnd setir fram hetta 
 
 

Broytingaruppskot 
 
Í § 1 í uppskoti landsstýrisins verður nr. 3  
strikað. 

Annars mælir nevndin til, at uppskot landsstýrisins verður samtykt og setir harumfrarat soljóðandi 
 
 

U p p s k o t 
til 

løgtingslóg um stuðul til nýggjar vinnur. 
 
§ 1. Av teirri løn, frítíðarløn, samsýning v.m., jbr. § 60 í løgtingslóg nr. 86 frá 1. september 1983 
um landsskatt og kommunuskatt við seinni broytingum, ið ein persónur, búfastur í Føroyum, ella 
eitt partafelag, íognarfelag, partsreiðarí, annar felagsskapur ella felag, skrásett í Føroyum, rindar 
persóni, skattskyldugum í Føroyum, verður veittur virkinum studningur, so sum ásett er seinni í hesi 
grein, tó treytað av, at talan er um nýggja vinnu. Ein treyt fyri studninginum er, at virki hevur fast 
rakstrarstað í Føroyum, og at arbeiðið, ið treytar lønina, sum er grundarlag fyri studninginum, er 
gjørt í Føroyum, ella umborð á skipi, skrásett í Føroyum, og har veruliga leiðslan er í Føroyum.  
Stk. 2. Avgerð um, hvør vinna kann metast sum nýggj, verður tikin av 3-raannanevnd við sakkønum 
fólki, sum landsstýrið velur. Avgerðin er endalig, og kann ikki kærast til annan fyrisitingarligan 
myndugleika. Landsstýrið ásetir við kunngerð neyvari reglur fyri virkseminum hjá nevndini. 
Stk. 3. Einaferð hvønn mánað ger Toll- og Skattstova Føroya upp tær lønarútgjaldingar, sum tað 
einstaka virkið hevur goldið gjøgnum afturhalds-skipanina undanfarna mánaðin, og sum koma undir 
ásetingarnar í  stk. 1. Føroya Gjaldstova flytur síðani síðst í mánaðinum tað ásetta prosentið, smb. 
stk. 4, av útgjaldingunum aftur til virkið. 
Stk. 4. Árligi studningurin eftir stk.  1 verður: 
Frá 1. apríl 1995 til 31. mars 1996: 28%. 
Frá 1. apríl 1996 til 31. mars 1997: 28%. 
Frá 1. apríl 1997 til 31. mars 1998: 21%. 
Stk. 5. Føroya landsstýri setir við kunngerð neyvari reglur um umsiting og eftirlit viðvíkjandi 
studninginum. 
 
§ 2. Henda lóg kemur í gildi dagin eftir at hon er kunngjørd. 
 
Jørgen Nidasen tekur eftir umstøðunum undir við uppskoti landsstýrisins, men hevur hesar 
viðmerkingar um skattaendurgjald fyri nýggjar vinnuætlanir. 
 
Síðan 1989 hevur fólkaflokkurin víst á tað skaðiliga í at lækka kostnaðarstøðið fyri at fáa lønsemi 
aftur í samfelagið. Hóast tað hevur verið tungt at fingið ljóð fyri hesum, eru tað fleiri og fleiri, ið 
ásanna tað neyðuga í hesum. Tó tykist landsstýrið bert at taka ein part í senn, og hesa ferð eru tað 
nýggjar vinnur, ið roynd verður gjørd at fáa lønsamar. 
 
Landskasssin brúkar ov nógv í mun til inntøkurnar, vinnulívið skal gjalda ov nógv, meðan lønin er 
góð, men fólkið fær einki av henni. 
 
Landskassin brúkar ov nógv í mun til inntøkurnar, vinnulívið skal gjalda ov nógv, meðan lønin er 
góð, men fólkið fær einki av henni. Lønsemið í øllum samfelagnum er avskeplað. 
 
Í staðin fyri at lekja sjúklingin, ger landsstýrið fleiri royndir at lekja symptomini, og tað er hóast alt 
ein bati, sum vónandi til endans fær lekjaran at gera tað neyðuga. 

Kostnaðarstøðið fyri fiskiskip er ov høgt, og tí verður latin íløgustuðul. At framleiða úr frystum 
fiski er ov dýrt, og tí verður har latin kilostuðul. At byggja hús er ov dýrt, og tí verður latin 
rentufrádráttur. Umvæling av húsum og nú eisini av bilum er staðfest ov kostnaðarmikið, og letur 
landskassin frá-drátt í skattinum til hesi endamál, og nú standa nýggjar vinnur fyri tørni. Soleiðis 
kundi ein hildið fram við stuðulshættum, sum eru til, tí politikkarar hava staðfest, at kostnaðarstøðið 
í samfelagnum er ov høgt. 
 
Framvegis eru neyðlíðandi vinnur, sum ikki sleppa undir eina kostnaðarstøðislækking. Ein stórur 
partur av hesum hevur fyri neyðini eina lækking, um tey arbeiðsplássini ikki eisini skulu fara fyri 
bakka. 
 
Tann stári trupulleikin við hesum uppskotinum er, hvussu ein nýggj vinna skal definerast. Undir 
nevndarviðgerðini er upplýst, at ómøguligt er at gera nágreiniligar reglur um, hvat ein nýggj vinna 
er, men at avgerð um, hvør vinna kann metast sum nýggj, verður tikin av nevnd við sakkønum fólki, 
sum landsstýrið velur, og avgerð nevndarinnar kann ikki kærast. Tað verður tí upp til nevndina, 
hvussu henda lóg kemur at virka. 
 
At tað verður trupult at avgera, hvør kemur undir nýggja vinnu, kom best fram undir nevndarvið-
gerðini, tá tveir limir úr arbeiðsbólkinum, ið skrivaðu álit um arbeiðsskapandi politikk, úttalaðu seg. 
Annar segði, at markið millum nýggjar og gamlar vinnur verður ein "ræðuligur trupulleiki". Upp á 
spurning frá nevndarlimum, um klippfiskur var nýggj vinna, svaraðu báðir ja, men um 5 virki fóru 
undir at framleiða klippfisk, svaraði annar, at so fáa vit 80-ini umaftur, meðan hin segði, at tá máttu 
allir koma undir skipanina. At tað er trupult at seta markið, er eyðsýnt. 
 
Tað eru tríggir møguleikar at áseta markið: 
1. at nevndin verður afturhaldin, og mest sum einki kemur burturúr, 
2. at nevndin ikki verður afturhaldin, og mest sum alt kemur undir, ella 
3. at nevndin finnur ein millumveg. 
 
Nevndin fer ivaleyst at leggja seg eftir at finna millumvegin, men tá er vandi fyri ónøgd og kanska 
eisini órættvísi, nevniliga at hesin sleppur undir og hasin ikki. 
 
Hetta uppskotið er sura áður nevnt ein ásannan av, at kostnaðarstøðið er ov høgt, men røkkur bert 
fyri ávís virkir. Hetta hjálpir munandi um hjá summum, og út frá tí heldur at hjálpa summum enn 
ongum at hjálpa verður mælt til at samtykkja uppskot lands-stýrisins við teirri vón, at kostnaðar-
støðið verður lagað til alt samfelagið innan ait ov langa tíð. 
 
2. viðgerð 24. januar 1995. Uppskot landsstýrisins sutn broytt av meirilutanum samtykt við 30-0 
atkvøðum. Uppskot meirilutans til løgtingslóg samtykt við 29-0 atkvøðum. 
3. viðgerð 27. januar 1995. Málið endaliga samtykt við 26-0 atkvøðum. 
 
Lógir nr. 16 og 17 frá 1. februar 1995. 

Løgtingslóg nr. 61 frá 13. juni 1995 

um 

løgtingslóg um broyting í løgtingslóg um landsskatt og 
kommunuskatt 

 

Samsvarandi samtykt Føroya løgtings staðfestir og kunnger løgmðaur hesa løgtingslóg 

 

§ 1. 
í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verður gjørd henda broyting: § 96, stk. 
2 verður orðað soleiðis:  
"Stk. 2. í landsskattanevndini eru 5 landsstýr-
isvaldir limir. Nevndin skipar seg sjálv við 
formanni og varaformanni og hevur  
 

fastan skrivara, sum skal vera lógar- og rokn-
skaparkønir. Á sama hátt velur landsstýrið 5 
varalimir. Starvstíð nevndarinnar og varalim-
anna er 4 ár." 

§ 2. 
Henda lóg fær gildi ólavsøkudag 1995.  
Stk. 2. Nýval av nevndum eftir hesi løgtings-
lóg fer fram aftaná, at lógin hevur fingið gildi 
og í seinasta lagi 1. oktober 1995.  

 

 

Tórshavn, 13. juni 1995 

Edmund Joensen (sign.) løgmaður 

/Andrias Petersen (sign.) 

106/1994. Løgtingslóg um broyting í løgtingslóg um 
landsskatt og kommunuskatt 

Ár 1995,týsdagin 18. apríl legði Jóannes Eidesgaard,landsstýrismaður, fratn soljóðandi 

Uppskot 

til 

løgtingslóg um broyting í Iøgtingslóg um landsskatt og kommunuskatt 

§ 1. 
í løgtingslóg nr. 86 frá 1. september 1983 um landsskatt og kommunuskatt við seinni broytingum 
verður gjørd henda broyting: § 96, stk. 2 verður orðað soleiðis:  
"Stk. 2. í landsskattanevndini eru 5 landsstýrisvaldir limir. Nevndin skipar seg sjálv við formanni 
og varaformanni og hevur fastan skrivara, sum skal vera lógar- og roknskaparkønir. Á sama hátt 
velur landsstýrið 5 varalimir. Starvstíð nevndarinnar og varalimanna er 4 ár." 

§ 2. 
Henda lóg fær gildi ólavsøkudag 1995.  
Stk. 2. Nýval av nevndum eftir hesi løgtingslóg fer fram aftaná, at lógin hevur fingið gildi og í 
seinasta lagi 1. oktober 1995.  
 
 
Viðmerkingar: 

Løgtingið álegði landsstýrinum við løgtingssamtykt 22. juni 1994 at leggja uppskot fyri løgtingið 
innan 1. januar 1995: 
1. Uppskot til løgtingslóg, sum tekur av allar fyrisitingarligar heimildir hjá løgtingsnevndum og 

leggur tær til landsstýrið. 
2. Uppskot til løgtingslóg og uppskot til tilmæli til ríkismyndugleikarnar til ríkislóg, sum legg-

ur allar heimildir løgtingsins at velja limir í nevndir, stýri og ráð til landsstýrið. 
3. Uppskot til løgtingslóg og uppskot til ríkismyndugleikarnar til ríkislóg, sum tekur av 

fyrisitingarligan myndugleika hjá nevndum, stýrum og ráðum og leggur hann til landsstýrið í 
teim førum, tá ið nevndin, stýrið ella ráðið ikki umboðar serligan yrkiskunnleika ella serlig 
áhugamál, men bert vanlig politisk áhugamál.  

4. Uppskot til løgtingslóg um broyting í løgtingslóg um ábyrgd landsstýrismanna soleiðis, at 
hon verður lagað til samtykta stýrisskipanarlógarappskotið. 

Samsvarandi hesi samtykt verður eftir hesum uppskoti til løgtingslóg um broyting í løgtingslóg um 
landsskatt og kommunuskatt fyrisitingarliga heimildin hjá løgtinginum at velja nevndarlimir í 
landsskattanevndina løgd til landsstýrið. Viðmerkjast skal, at ongar broytingar eru gjørdar við-



 251 

víkjandi tali av liraum og varalimum og starvstíð nevndarinnar og varalimanna. Somuleiðis verða 
umsitingarligu uppgávur nevndarinnar og mannagongdir annars ikki broyttar. 

Henda lógarbroyting hevur ongar meirútreiðslur við sær. 

1. viðgerð 20. apríl 1995. Málið varð beint í rættarnevndina, sum 23. mai 1995 legði fram soljóð-
andi 

 

Álit 

Málið er lagt fram av Føroya landsstýri tann 18. apríl 1995 og aftan á 1. viðgerð tann 20. apríl 1995 
beint í rættarnevndina. 

Rættamevndin hevur viðgjørt málið og mælir løgtinginum til at samtykkja uppskotið hjá lands-
stýrinum. 

2. viðgerð 26. mai 1995. Uppskotið samtykt við 19-0 atkvøðum. 

3. viðgerð 31. mai 1995. Uppskotið endaliga samtykt við 20-0 atkvøðum. 

Lóg nr. 61 frá 13. juni 1995. 

FL jnr. 2540-5/91. 

Løgtinggslóg nr. 62 frá 13. juni 1995 
um 

broyting í løgtingslóg um landsskatt og 
kommunuskatt 

 
 
Samsvarandi samtykt føroya Løgtings staðfestir og kunnger løgmaður hesa løgtingslóg:  
 
 
 § 1 
 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1) Í § 63 a verður stk. 3, 4 og 5 strikað 
 
2) Í § 63 a verður sum nýtt stk. 3 sett:  
 

“Stk. 3. Føroya Landsstýri ásetur í kunnerð 
afturberingarprosentið, og kann við kunnerð 
áseta nærri reglur fyri skip, sum koma undir 
ta í stk. 1 nevndu skipan”.  
 
3) Stk. 6 verður hereftir stk. 4 
 
§ 2 
 
Henda lóg fær gildi dagin eftir, at hon er 
kungjørd, og er galdandi frá 1. januar 1995.  

 
 
 

Tórshavn, 13. juni 1995 
 

Edmund Joensen (sign.) løgmaður 
 

/ Andrias Petersen (sign) 
 
 
 
 
 

169 broyting í løgtingslóg um landsskatt og 
kommunuskatt 

 
Ár 1995, mikudagin 26. apríl legði Óli Jacobsen, landsstýrismaður, fram soljóðandi  
 
 

Uppskot 
 

til 
 

løgtingslóg um broyting í løgtingslóg um landsskatt og kommunuskatt. 
 
 
§ 1 

Í løgtingslóg nr. 86 frá 1. september 1983 um landsskatt og kommunuskatt við seinni broyt-
ngum verða gjørdar hesar broytingar: 
 
1) Í § 63 a verður stk. 3, 4 og 5 strikað 
 
2) Í § 63 a verður sum nýtt stk. 3 sett:  
 
“Stk. 3. Føroya Landsstýri ásetur í kunngerð afturberingarprosentið, og kann við kunngerð 
áseta nærri reglur fyri skip, sum koma undir ta í stk. 1 nevndu skipan”.  
 
3) Stk. 6 verður hereftir stk. 4 
 
§ 2 
 
Henda lóg fær gildi dagin eftir, at hon er kungjørd, og er galdandi frá 1. januar 1995.  
 
 
 
Viðmerkingar: 
 
Uppskot landsstýrisins til broyting í løgtingslóg um andsskatt og kommunuskatt viðvíkur 
broyting í heimildini til at áseta afturberingarprocentið, sumverður borið reiðaravirkinum 
aftur, um skip teirra er skrásett undir FAS. 
 
Fyriliggjandi uppskot ásetur, at Føroya Landsstýri verður heimilað við kunngerð at áeta 
afturberingarprocentið, og at ásetingin ikki verður tíðaravmarkað fyri eitt ár, sum í núgald-
ndi lóg. 
 
Eftir galdandi lóg ásetur Líkningarráð Føroya í kunngerð afturberingarprocentið fyri næst-
komandi ár í seinasta lagi 1. novembur á hvørjum ári. 
 
Broytingin merkir, at tað verður ein størri stabilitetur í skattaviðurskiftunum hjá umrøddu 
reiðaravirkjum, um so er, at afturberingarprocentið ikki verður broytt frá ári til ár. Hetta 
kundi eisini verið við til at økt áhugan hjá t.d. útlendskum reiðaravirkjum, at koma undir 
FAS-skipanina. 
 
Orsøkin til at hetta nú stingur seg upp er, at núgaldandi lóg ásetur eitt fast aftur-beringarpro-
sent uppá 28% fyri 1992 og 1993, men at Líkningarráð Føroya hereftir skal áseta prosentið 
eftir ávísum lógarásetingum fyri inntøkuárið 1994 og framyvir. í § 63 a, stk. 3 í skattalóg-
ini er ásett, at tann árliga afturberingin skal verða roknað við atliti til skattaprosentið undan-
farna inntøkuár hjá teimum løntakarum, ið sama inntøkuár fingu inntøku umborð á skipum, 
sum eru skrásett í FAS. 
 
Tann árliga ásetingin av afturberingarprosentinum, ið skal roknast sum omanfyri nevnt, kann 
føra ótryggleika við sær, tá reiðaravirkini undir FAS ikki kunnu verða fullvís í, at aftur-
beringarprocentið framyvir fer at verða á stødd við prosentið undanfarin ár. 
 
Við løgtingslóg nr. 178 frá 18. desember 1992, er broyting gjørd í § 8 í løgtingslóg um 
áseting av skatti til landskassan, og er henda broyting galdandi frá 1. januar 1993. Broytingin 
ber við sær, at persónar, sum eru undir avmarkaðari skattskyldu í Føroyum, og eru við skipi 
skrásett í FAS, skulu gjalda 35% í skatíi av bruttoinntøkuni, sum stavar frá virksemi umborð 

á skipi skrásett í FAS. Skattaprosentið er sostaít lægri enn hjá øðram avmarkað skattskyld-
ugum persónum, sum gjalda 42% av bruttoinntøkuni. 
 
Umboð fyri reiðararnar hava annars gjørt vart við ymsar aðrar trupulleikar, sum forða fyri, at 
fleiri skip verða skrásett í FAS. Ein av trupulleikunum er, aí reiðarí, sum bert hava útlend-
ingar umborð, skulu gjalda til arbeiðsmarknaðarreftirlønargrannin, ALS og trygdargrannin. 
Hetta metir umboðið fyri reiðararnir ikki vera rætt, tí hesi reiðarí ongan fyrimun fáa av oman-
fyri nevndu gjøldum.  
Árliga gjaldið hjá arbeiðsgevaranum til: 
- arbeiðsmarknaðareftirlønargrannin er 0,5 % av útgoldnu A-inntøkunum 
- arbeiðsloysistryggingina er 2,75 % av útgoldnu A-inntøkunum 
- trygdargrannin er hægst 0,01 % av útgoldnu A-inntøkunum 
 
Hesir trupulleikar ávirka tó ikki tí skatíligu síðuna av FAS-skipanini. 
1. viðgerð 2. mai 1995. Málið varð beint í skattanevndina, sum 23. mai 1995 legði fram 
soljóðandi 
 

Álit 
 
Málið er lagt fram av landsstýrinum tann 26. apríl 1995 og eftir 1. viðgerð 2. mai 1995 beint í 
skattanevndina. 
 
Skattanevndin hevur viðgjørt málið og undir viðgerðini hevur nevndin býtt seg í ein meiriluta 
og ein minniluta. 
 
Meirilutin (Sune Jacobsen, Vilhelm Johannesen Karl Robert Johansen og Jørgen Niclasen) 
tekur undir við málinum og mælir til at samtykkja tað. Meirilutin viðmerkir, at tá hugsað 
verður um stabilitetin, so eigur afturberingarprosentið møguliga at verða ásett í sjálvari lóg-
ini og ikki í kunngerð við heimild í lóg. 
 
Minnilutín (Finnbogi Ísakson) viðmerkir, at § 63 a eigur ikki at standa í skattalógini, men 
FAS-skipanin eigur at gerast í sjálvstøðugari lóg, tí hetta er ein studningur til reiðaríini. 
 
Minnilutin tekur ikki undir við uppskotinum. 
 
2. viðgerð 26. mai 1995. Uppskotið samtykt við 21-0 atkvøðum. 
 
3. viðgerð 1. juni 1995. Uppskotið endaliga samtykt við 24-0 atkvøðum. 
 
Lóg nr. 62 frá 13. juni 1995. 
 
FL jnr. 2540-5/91. 

Løgtingslóg nr. 99 frá 20. juni 1995 
um 

broyting í løgtíngslóg um landsskatt og kommunuskatt. 
 
 
§ 1 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verður gjørd henda broyting:  
 
Í § 29, nr. 10) verður sum nýtt 2. punktum 
sett: 
"Sømdarpeningur eftir hesi áseting umfatar eis-
ini eyka sømdarpening sambært lóg nr. 314 frá 

17. mai 1995 um "udbetaling af en ekstra-
ordinær hædersgave i anledning af 50-áret for 
Danmarks befrielse"" 
 
§ 2  
 
Henda lóg fær gildi 1. juni 1995, og er gald-
andi fyri teir persónar sum hendan dag hav(a 
rætt til sømdarpening eftir § 29 nr. 10), 1. 
punktum. 

 
 

Tórshavn, 20. juni 1995 
 

Edmund Joensen (sign) løgmaður 
 

/J. Eidesgaard (sign) 
 
 
 
 
 

187 Broytig í løgtingslóg um landsskatt og 
kommunuskatta 

 
Ár 1995, fríggjardagin 19. mai legði Andrias Petersen, landsstýrismaður, fram soljóðandi  
 

Uppskot 
 

til 
 

løgtingslóg um broyting í løgtíngslóg um landsskatt og kommunuskatt. 
 
 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum verð-
ur gjørd henda broyting:  
 
Í § 29, nr. 10) verður sum nýtt 2. punktum sett: 

"Sømdarpeningur eftir hesi áseting umfatar eisini eyka sømdarpening sambært lóg nr. 314 frá 17. mai 
1995 um "udbetaling af en ekstraordinær hædersgave i anledning af 50-áret for Danmarks befrielse"" 
 
§ 2  
 
Henda lóg fær gildi 1. juni 1995, og er galdandi fyri teir persónar sum hendan dag hav(a rætt til sømdar-
pening eftir § 29 nr. 10), 1. punktum. 
 
 
Viðmerkingar: 
 
Uppskot landsstýrisins til broyting í løgtingslóg um landsskatt og kommunuskatt viðvíkur 
útgjalding av eyka sømdarpeningi í samband við at 50 ár eru farin síðani Danmark fekk 
frælsi. 
 
Fyriliggjandi uppskot ásetur, at eykaútgjaldingin av sømdarpeningi, eins og sømdar-pening-
urin, ikki skal teljast við til skattskyldugu inntøkuna. Hetta merkir, at persónar, sum tann 1. 
juni 1995 hava rætt til sømdarpening eftir núgaldandi § 29, nr. 10), ikki verða skattaðir av tí 
útgjalding teir fáa sambært fólkatingslóg nr. 314 frá 17. maj 1995 "om udbetaling af en 
ekstraordinær hædersgave i anledning af 50 - året for Danmarks befrielse". Fyriliggjandi upp-
skot umfatar eisini teir persónar, sum aftaná 1. juni 1995 fáa tillutaðan sømdarpening við 
gildi frá 1. juni 1995 ella einum degi frammanundan 1. juni 1995, av tí at hesir persónar 
eisini eru umfataðir av lóg nr. 314 frá 17. mai 1995 um "udbetaling af en ekstraordinær 
hædersgave i anledning af 50 - året for Danraarks befrielse". 
 
Lógarbroytingin er ein fylgibroyting av omanfyri nevndu lóg. 
 
1. viðgerð 22. mai 1995. Málið varð beint í skattanevndina, sum 24. mai 1995 legði fram 
soljóðandi 
 

Alit 
 
Málið er lagt fram av landsstýrinum tann 19. mai 1995 og eftir 1. viðgerð tann 22. mai 1995 
beint í skattanevndina. 
Skattanevndin hevur viðgjørt málið, og ein samd nevnd mælir til at samtykkja uppskot 
landsstýrisins. 
 
2. viðgerð 26. mai 1995. Uppskotið samtykt við 23-0 atkvøðum. 
3. viðgerð 1. juni 1995. Uppskotið endaliga samtykt við 28-0 atkvøðum. 
 
Lóg nr. 99 frá 20. juni 1995. 

Løgtinggslóg nr. 101 frá 20. juni 1995 
um 

broyting í løgtingslóg um landsskatt og 
kommunuskatt 

 
 
 
Samsvarandi samtykt føroya Løgtings staðfestir og kunnger løgmaður hesa løgtingslóg:  
 
§1 .  
 
Í løgtingslóg nr. 86 frá 1. september 1983  
um landsskatt og kommunuskatt við seinni 
broytingum verða gjørdar hesar broyting-
ar: 
 
1) í § 46 verður stk. 2 orðað soleiðis:  
"Stk. 2. Rentuútreiðslur av privatari skuld 
og úreiðslur til provisión, stovn-ingarprovi-
sión ella premiu í sambandi við privata 
lántøku kunnu dragast fra í tí útroknaða 
kommunuskattinum við tí í stk. 4 nevndu 
prosentupphædd av rentuupphæddini. Frá-
dráttur fyri rentu-útreiðslur er tó treytaður 
av, at rentur-nar eru komnar til gjaldingar 
aftan á 31.12.1994. Um rentuútreiðslur, 
sum eru koranar til gjaldingar, og eru frá-
drignar í einum inntøkuári, ikki eru goldn-
ar við endan av næstkomandi inntøkuári, 
verður álíkningin fyri inntøkuárið, rentuút-
reiðsluraar eru komnar til gjaldingar, broytt 
soleiðis, at rentufrádrátturin í skattinum 
verður minkaður við skattavirðinum av 
ikki goldnu rentunum. Ura so er, at komm-
unuskatturin hjá skattskyldugum, sum eru 
stakir og tann samlaði kommunuskatturin 
hjá skattskyldugurn hjúnum, sum búgva 
saman, aftaná at prosentupphæddin sam-
bært stk. 4 av samlaðu reníuupp-hædd 
teirra er frádrigin, tá vísir hall, kann hetta 
verða drigið frá í kommunuskattinum 5 tey 
næstu inntøkuárini soleiðis, at fyrsta árið verð-
ur alt hallið drigið frá, um kommunuskattur 
er til tess og annars so nógv, sum kommunu-
skattur er til, fyrstu ferð galdandi fyri hall, 
sum er staðfest í 1990." 

 
2) Í § 46 verður stk. 3 orðað soleiðis: 
"Stk. 3. Skattskyldug hjún, sum búgva saman, 
gera sjálvi av, hvussu samlaða rentuupp-
hæddin sambært stk. 2 skal verða býtt 
teirra millum. Býtið skal vera tað sama í 
kommunuskatti sum í landsskatti og skal lut-
fallsliga vera tað sama í endaligu  álíkning-
ini, sum í fyribilsálíkningini. Tann samlaði 
frádrátturin, tey fáa í kommunuskattinum, 
kann ikki fara upp um ta í stk. 4 nevn du 
prosentupphædd av samlaðu rentu-upphædd 
teirra." 
 
3) Í § 46 verður sum nýtt stk. 4 sett: 
"Stk. 4. Tann árliga procentupphæddin sam-
bært stk. 2 og 3 verður í :  
1996-2000: 15 % 
fráog við 2001: 13%" 
 
4) stk. 4 verður hereftir stk. 5. 
 
5) Í § 46 a verður sum nýtt stk. 4 sett: 
"Stk. 4 Tann árliga procentupphæddin sam-
bært  stk. 1, 2 og 3 verður í: 1996-2000: 15 %  
frá og við 2001: 13%" 
 
6) Stk. 4 og 5 verða hereftir stk. 5 og 6. 
 
7) í § 46 a, stk. 1, 2 og 3 verður "13 %" 
broytt til: "við  tí  í  stk.   4  nevndu pro-
sentupphædd." 
 
§2. 
 
Henda lóg fær gildi dagin eftir, aí hon er 
kunngjørd, og er galdandi frá 1. januar 1996. 

Tórshavn, 20. juni 1995 
 

Edmund Joensen (sign.) løgmaður 
 

J. Eidesgaard (sign.) 
 
 
 
 

184 Broyting í løgtingslóg um landsskatt og 
kommunuskatt 

 
Ár 1995, mikudagin 17. mai legði Jóannes Eidesgaard, landsstýrismaður, fram soljóðandi 
 
 

Uppskot 
 

til 
 

løgtinggslóg um broyting í løgtingslóg um landsskatt og kommunuskatt 
 
 
§1 .  
 
Í løgtingslóg nr. 86 frá 1. september 1983 um landsskatt og kommunuskatt við seinni broyt-
ingum verða gjørdar hesar broyting-ar: 
 
1) í § 46 verður stk. 2 orðað soleiðis:  
"Stk. 2. Rentuútreiðslur av privatari skuld og úreiðslur til provisión, stovningarprovisión ella 
premiu í sambandi við privata lántøku kunnu dragast fra í tí útroknaða kommunuskattinum 
við tí í stk. 4 nevndu prosentupphædd av rentuupphæddini. Frádráttur fyri rentuútreiðslur er tó 
treytaður av, at renturnar eru komnar til gjaldingar aftan á 31.12.1994. Um rentuútreiðslur, 
sum eru koranar til gjaldingar, og eru frádrignar í einum inntøkuári, ikki eru goldnar við end-
an av næstkomandi inntøkuári, verður álíkningin fyri inntøkuárið, rentuútreiðsluraar eru kom-
nar til gjaldingar, broytt soleiðis, at rentufrádrátturin í skattinum verður minkaður við skatta-
virðinum av ikki goldnu rentunum. Um so er, at koramunuskatturin hjá skattskyldugum, sum 
eru stakir og tann samlaði kommunuskatturin hjá skattskyldugurn hjúnum, sum búgva saman, 
aftaná at prosentupphæddin sambært stk. 4 av samlaðu rentuupphædd teirra er frádrigin, tá 
vísir hall, kann hetta verða drigið frá í kommunu-skattinum 5 tey næstu inntøkuárini soleiðis, at 
fyrsta árið verður alt hallið drigið frá, um kommunuskattur er til tess og annars so nógv, sum 
kommunuskattur er til, fyrstu ferð galdandi fyri hall, sum er staðfest í 1990." 
 
2) Í § 46 verður stk. 3 orðað soleiðis: 
"Stk. 3. Skattskyldug hjún, sum búgva saman, gera sjálvi av, hvussu samlaða rentuupphæddin 
sambært stk. 2 skal verða býtt teirra millum. Býtið skal vera tað sama í kommunuskatti sum í 
landsskatti og skal lutfallsliga vera tað sama í endaligu  álíkningini, sum í fyribilsálíkningini.  
Tann samlaði frádrátturin, tey fáa í kommunuskattinum, kann ikki fara upp um ta í stk. 4 nevn- du 
prosentupphædd av samlaðu rentu-upphædd teirra." 

3) Í § 46 verður sum nýtt stk. 4 sett: 
"Stk. 4. Tann árliga procentupphæddin sambært stk. 2 og 3 verður í :  
1996-2000: 15 % frá og við 2001: 13%" 
 
4) stk. 4 verður hereftir stk. 5. 
 
5) Í § 46 a verður sum nýtt stk. 4 sett: 
"Stk. 4 Tann árliga procentupphæddin sambært stk. 1, 2 og 3 verður í: 
1996-2000: 15 %  frá og við 2001: 13%" 
 
6) Stk. 4 og 5 verða hereftir stk. 5 og 6. 
 
7) í § 46 a, stk. 1, 2 og 3 verður "13 %" broytt til: 
"við  tí  í  stk.   4  nevndu prosentupphædd." 
 
§ 2. 
 
Henda lóg fær gildi dagin eftir, aí hon er kunngjørd, og er galdandi frá 1. januar 1996. 
 
 
 
Viðmerkingar: 
 
Vísí verður til felagsviðmerkingamar í løgtingsmáli nr. 185/1994  
 
Viðmerkingar tíl løgtingsmál nr. 184/1994: 
 
Uppskot landsstýrisins til broyting í løgtingslóg um kommunuskatt og landsskatt viðvíkur 
frádráttinum fyri privatar rentuútreiðslur. 
 
Fyriliggjandi uppskot landsstýrisins ásetur, at skattafrádrátturin í kommunuskattinum fyri 
privatar rentur verður hækkaður í 1996 úr teimum núgaldandi 13 % til 15 %, og síðani 
lækkaður aftur til 13 %. Tann árliga prosentupphæddin verður í ár: 
 
1996-2000: 15 % 
frá og við 2001:  13 % 
 
Tann samlaða árliga prosentupphæddin (landsskattur og kommunuskattur) verður í ár: 
1995: 44 % 
1996-2000: 48 % 
2001: 44 % 
2002: 42 % 
frá og við 2003: 40 % 
 
Orsøkin til hesa broyting er, m.a. at teir skattgjaldarar, sum tóku lán til egnan bústað í 
tíðarskeiðinum frá seinast í 1980'unum til fyrst í 1990'unum eru sera hart fyri fíggjarliga 
sæð, orsakað av stóru samfelagsbroytingunum her á landi. Ein hækking av rentufrádráttinum í 
kommunuskattinum fer at lætta um hjá omanfyri nevndu skattgjaldarum. 

Hækkingin av loyvda rentufrádráttinum í kommunuskattinum er mett til at kosta uml. 7 mill. 
kr. árliga. Tó er væntandi, at nakað av hesum peningi keraur inn aftur í meirinntøku, tá 
skattgjaldarar, sum fáa ágóða av hækkingini, fara at hava meira pening til taks. 
 
Orsøkin til samanskrivingina í § 46, stk 2 og 3 er, at tað eru hendar sera nógvar broytingar 
í hesi greinini innan fyri heilt stutta tíð. Av hesum tykist tað at verða rættast at samanskriva 
broytingamar, soleiðis at skattaborgaramir kunnu hava møguleika at kunna seg um galdandi 
rætt, uttan nakrar misskiljingar. Lógarbroytingin í § 46 er sostatt einans ein broyting av 
skattafrádráttarprosentinum fyri privatar rentur. 
 
1. viðgerð 22. mai 1995. Málið varð beint í skattanevndina, sum 26. mai 1995 legði fram 
soljóðandi 
 

F e l a g s á l i t 
í 

løgtingsmáli nr. 184/1994: Broyting í løgtingslóg um landsskatt og kommunuskatt 
og 

í løgtingsmáli nr.  185/1994:  Broyting í løgtingslóg um áseting av skatti til 
landskassan. 

 
Málini eru løgd fram av landsstýrinum tann 177 mai 1995 og eftir 1. viðgerð 22. mai 1995 
beind í skattanevndina. 
 
Í londum, okkum vanliga dámar at verða samanborin við, er vanligt at bera borgarum part av 
skattinum aftur. 
 
Har, sum bruttoskattur er, verða flytingar gjørdar til tann einstaka borgaran. í Danmark t.d. fáa 
foreldur bamastyrk, meðan vit í Føroyum m.a. fáa henda frádrátt í skattinum. 
 
Skattanevndin ásannar, at stórur partur av inntøkuni hjá fólki er bundin til fastar útreiðslur, 
herandir fyrst og fremst rentur og avdráttir av bústaði. 
 
Undir viðgerðini í tinginum upplýsti Jóannes Eidesgaard, landsstýrismaður, at av 12.000 
húskjum í landinum, hava 8.000 sethúsalán. 
 
Samlaðu rentuútreiðslurnar av sethúsum eru umleið 500 mió. kr. árliga. Tá rentu-
frádrátturin í 1996 er komin upp á 48% í mun til núverandi 40, sparir hvørt húski í meðal 
5.000 kr. árliga. 
 
Umframt hetta verður ein urafatandi rentunullstilling, sum snýr seg um eini 2000 húski ella 
25% av lánmassanum, gjørd. 
 
Nevndin hevur undir viðgerðini býtt seg í ein meiriluta og ein minniluta. 
 
Meirilutin (Sune Jacobsen, Vilhelm Johannesen, Karl Robert Johansen og Finnbogi Ísakson) 
førir fram: 
 
Meirilutin er samdur um, at tað er ov stórætlað at kalla uppskotini fyri eina setaloysn, men 
heldur stíg á røtíu leiðina. 
 
Tí mælir meirilutin tinginum til at samtykkja uppskotini. 

Minnilutín (Jørgen Niclasen) hevur hesar viðmerkingar: 
Løgtingið hevur eftir uppskoti frá fólkaflokkinum samtykt at áleggja landsstýrinura at fáa 
loyst sethúsatrapulleikan. Nú er landsstýrið komið við hesi sonevndu sethúsaloysn. Loysnin 
er, at rentufrádrátturin verður hækkaður úr verandi 40% upp í 48%. 
 
Sethúsaloysnin er av seíhúsaeigarafelagnum og øðrura samanborin við uppskot fólkafloks-
ins ura nýggja skattaskipan í løgtingsmáli nr. 39/94: Hækking av skattafría botnmarkinum og 
lækking av skatíastiganum. Hóast fólkafloksuppskotið ikki er nøkur sethúsaloysn, gevur tað 
sethúsaeigarum nógv størri lætta enn uppskot landsstýrisins. 
 
Fyri beíur at lýsa munin millum verandi skaítaskipan, uppskot landsstýrisins og uppskot 
fólkafloksins, er viðlagt hesura máli 3 skjøl tikin úr álitinum í løgtingsmálinum nr. 39/94. 
 
Skjal 1 sýnir føstu útreiðslurnar, sum Føroya Sparikassi metir eitt húsarhald við tveimum 
børnum má hava fyri at liva undir rímuligum umstøðum. 
 
Hetta vísir, at einki verður til rentur og avdráttir, uttan so at inntøkan er hægri enn 122.712 
kr. aftan á, at skattur er rindaður. Tað svarar til, at inntøkur undir 200.000 kr. ikki kunnu 
rinda eitt oyra í rentum og tískil heldur ikki kunnu fáa rentufrádrátt. 
 
Skjal 2 vísir somu húsarhald sum í skjali 1 (húsarhald við 2 bømum), sum í hesum føri hava 
lán upp á 800.000 kr. Hesi skulu við 30 ára annuitetsláni rinda 50.000 kr. í rentum og 
uml. 13.000 kr. í avdráttum um árið. Her sæst, at rentufrádráttur ikki kemur hesum húskjum 
til góðar, fyrr enn inntøkan kemur upp um 200.000 kr. og ikki virkar fult, fyrr enn inntøkan 
er komin upp á 350.000 kr. 
 
Sum sæst gevur uppskot landsstýrisins um sethúsaloysn hesum húsarhaldi í besta føri 4.000 
kr. meir um árið t.v.s. 333 kr. um mánaðin, meðan Fólkafloksuppskotið gevur somu fólkum 
millum 20.000 - 40.000 kr. meir um árið, eisini teimum, ið ikki klára seg í dag. 
 
Myndin sýnir týdningin av barnafrádráttinum fyri tær heilt lágu inntøkurnar, og tí er í 
uppskoti fólkafloksins mælt til ein ella annan hátt av samsýning til bamafamiljur. 
 
Skial 3 sýnir somu húsarhald sum í skjal 1 (húsarhald við 2 bømum), sum í hesum føri hava 
lán upp á 1.100.000 kr. Hesi skulu við 30 ára annuitetsláni rinda 75.000 kr. í rentum og 
uml. 15.000 kr. í avdrátti um ári. Her sæst, at rentufrádráttur ikki kemur hesum húskjum til 
góðar, fyrr enn inntøkan kemur upp um 200.000 kr., og ikki virkar fult, fyrr enn inntøkan hjá 
húsarhaldinum er komin upp á 450.000 kr. 
 
Sum sæst, gevur uppskot landsstýrisins um sethúsaloysn hesum húsarhaldi í besta føri 6.000 
kr. meir um árið, t.v.s. 500 kr. um mánaðin, meðan fólkafloksuppskotið gevur somu fólkum  
millum 20.000 - 30.000 kr. meir um árið. 
 
Hesi skjøl vísa týðiliga, at uppskot landsstýrisins als ikki hjálpir teimum, ið veruliga tørva 
hjálp. Men at tey, sum frammanundan klára seg, fáa ein skattalætta. Øll hava brúk fyri 
einum skattalætta, men tað er ómoralskt hjá landsstýrinum at koma við eini sonevndari 
"sethúsaloysn", har tey, ið ikki klára seg framhaldandi skulu knokkroytast við skatti, meðan 
lætt verður um hjá teimum sethúsaeigaram, sum frammanundan klára seg. 
 
Hinvegin er fólkafloksuppskotið ein skattaskipan, sum gevur teimum hart kroystu størsta lættan, 
meðan hini fáa ein heldur minni lætta. 

Nógv eru tey, ið halda, at frádráttir í skattinum geva rættvísi og hjálpa teimum, ið tørva. 
Taka vit verandi skattaskipan sum dømi, har vit hava frádráttir av øllum handa slag, síggja vit 
júst tað mótsatta. Tað eru tær høgu inntøkurnar í samfelagnum, sum hava pening til yvirs, ið 
kunnu plasera sín pening, har hann gevur frádrátt í skattinum, meðan lág- og 
miðalinntøkurnar ikki hava pening til taks, ið kann plaserast, har frádráttur fæst. 
Úrslitið er, at háinntøkurnar rinda lítið og einki í skatti, og tí eru lág-og miðalinntøkurnar 
brandskattaðar fyri at fáa nakað í landskassan. 
Frádráttir gera ójavna og ónøgd millum borgarar og eiga tí sum skjótast at fáast burtur. Hetta 
er einasti háttur at koma burturúr verandi ótolandi skattatrýsti, sum drepur hugin hjá fólki at 
arbeiða og forvinna. Eftir uppskoti landsstýrisins verður marginalskatturin (skattur av seinast 
vunnu krónu) framvegis 70%, hetta, sum tekur hugin hjá fólki at arbeiða, og tískil steðgar 
øllum framburði. 
Minnilutin (Jørgen Niclasen) mælir við hesum viðmerkingum løgtinginum frá at samtykkja 
uppskot landsstýrisins, men setir fram soljóðandi 
 

U p p s k o t 
til 

samtyktar 
 
Álagt verður landsstýrinum at leggja fyri løgtingið uppskot um, hvussu vit fáa tikið burtur 
allar frádráttir, og har ynski er til tess, at geva samsýning t.d. til barnafamiljur og harvið 
leggja um tíl eina bruttoskattaskipan. 
 
2. viðgerð 29. mai 1995. Uppskotið samtykt við 23-0 atkvøðum. Uppskot minnilutans 
fall við 12-0 atkvøðum. 
 
3. viðgerð 1. juni 1995. Uppskotið endaliga samtykt við 21-0 atkvøðum. 
 
Lóg nr. 101 frá 20. juni 1995. 

Løgtingslóg nr. 167 frá 22. desember 1995 
um 

broyting í løgtingslóg um landsskatt og 
kommunuskatt 

 
 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 16 frá 1. februar 1995 um 
broyting í løgtingslóg um landsskatt og 
kommunuskatt við seinni broytingum verð-
ur gjørd hendan broyting: 

Í § 2 verður í pkt. 2 skoytt uppí ”og 1996”. 
 
§ 2. 
 
Hendan lóg kemur í gildi dagin eftir, at hon 
er kunngjørd.  

 
 

Tórshavn, 22. december 1995 
 

Edmund Joensen (sign.) løgmaður 
 

Jóannes Eidesgaard (sign.) 
 
 
 
Viðmerkingar til løgtingslóg nr. 167 frá 22. desember 1995  
 
Sí uppskot, viðmerkingar og álit: løgtingsmál nr. 31/1995 (IV) 

Løgtingslóg nr. 168 frá 22. desember 1995 
um 

broyting í løgtingslóg um landsskatt og 
kommunuskatt 

 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
§ 1. 
 
Í løgtingslóg nr. 4 frá 12. januar  1995 um 
broyting í løgtingslóg um landsskatt og 
kommunuskatt við seinni broytingum verð-
ur gjørd hendan broyting: 
 
Í § 2 verður broyting nr. 8) orðað soleiðis: 

” 8) er bert galdandi fyri 1995 og 1996. Fyri 
arbeiði, ið eru byrjað í 1995, kann herum-
framt loyvast ein frádrátttur upp á í mesta 
lagi 20.000 kr. fyri 1996.” 
 
§ 2. 
 
Hendan lóg kemur í gildi dagin eftir at hon 
er kunngjørd.  

 
 

Tórshavn, 22. december 1995 
 

Edmund Joensen (sign.) løgmaður 
 

Jóannes Eidesgaard (sign.) 
 
 
 
Viðmerkingar til løgtingslóg nr. 168 frá 22. desember 1995  
 
Sí uppskot, viðmerkingar og álit: løgtingsmál nr. 31/1995 (III) 

Løgtingslóg nr. 170 frá 22. desember 1995 
um 

broyting í løgtingslóg um landsskatt og 
kommunuskatt 

 
 
 
Samsvarandi samtykt Føroya Løgtings staðfestir og kunnger løgmaður heia løgtingslóg: 
 
 
§1. 
 
Í løgtingslóg nr. 86 frá  1. september 
1983 um landsskatt og kommunuskatt við 
seinni broytingum verða gjørdar hesar 
broytingar: j 1) § 1 nr 9 verður orðað so-
leiðis:  
 
1) § 1 nr 9 verður orðað soleiðis: "9) sín-
amillum tryggingarfeløg og endurtrygging-
arfeløg".  
 
2) Í § 24 verða gjørdar hesar broytingar: 
Í stk. 2 verður "nr. 8-15" broytt til "nr. 8 - 
16".  
 
3) Í § 33 verður sum nr. 15 sett: "15) 
langfarasjómenn, undir fullari skattskyldu í 
Føroyum, kunnu í skattskyldugu inntøkuni 
draga frá telefonútreiðslur frá túrunum. 
Landsstýrið ásetur í kunngerð treytir- 
nar fyri frádráttinum og støddina á hesum".  
 
4) Í § 46 stk. 5 verður í síðsta pkt. skoytt 
uppí: "sbr. § 2 í ásetingarlógini". 
 
5) Í § 48 stk. 2 verður "(smb. § 1 nr. 7-
15)" broytt til "( smb. § 1 nr. 7-16)". 
 
6) í § 54 stk. 2 og § 64 verða "55%" 
broytt til "52%". 
 
§ 2. 
 
Henda lóg kemur í gildi 1. januar 1996. 

Stk. 2. Fyri tryggingarfeløg, ið gerast 
skattskyldug við broyting nr. 1, fær broyt-
ingin fyrstu ferð gildi fyri  1996. Ogn og 
skuld teirra skal við byrjan inntøkuárs-
ins setast til tey virði, ið fastsett eru í 
avgjaldsuppgerð felagsins pr. 31.12.1995 
sambært reglunum í løgtingslóg nr. 24 firá 
28.02.1956 um trygging. 
Stk. 3. Við ígildissetanini av hesi lóg 
fara samstundis úr gildi § 3 stk. 5 og 6 í 
løgtingslóg nr. 24 frá 28.02.1956 um 
trygging og higartil galdandi danski lóg-
arteksturin í løgtingslóg nr. 86 frá 1. sep-
tember 1983 um landsskatt og kommunu-
skatt. 
Stk. 4 í løgtingslóg nr. 87 frá 05.06.1992 
um rentu-skatt verða í § 2, stk. 2 orðini 
"Føroya Lívstrygging, Tryggingarsam-
bandið Føroyar og allar deildir tess" strik-
aði. í § 2, stk. 3 verður orðið "tryggingar-
feløg" strikað, og í § 3, stk.  1 verður 
orðið "tryggingarfeløgum" strikað. Eisini 
fer samstundis úr gildi higartil galdandi 
danski lógarteksturin í rentuskattalógini. 
Stk. 5. Avgjøldini, ið verða kravd eftir 
lógunum, nevndar í stk. 3 og 4, fyri tíð-
arskeiðið til og við 31. december 1995, 
skulu avroknast eftir higartil galdandi regl-
um um avrokning. 

Tórshavn, 22. desember 1995 
 

Edmund Joensen (sign) 
/ Jóannes Eidesgaard (sign) 

 
 
 

31 Løgtingsmál um broyting í skattalóggávuni v.m. 
 
Ár 1995, týsdagin 12. desember legði Jóannes Eidesgaard, landsstýrismaður fram soljóðandi 
 

I. 
 

Uppskot 
 

til 
 

løgtingslóg um broyting í løgtingslóg um landskatt og kommunuskatt 
 
§ 1. 
 
Í løgtingslóg nr. 86 frá  1. september 1983 um landsskatt og kommunuskatt við seinni 
broytingum verða gjørdar hesar broytingar: j 1) § 1 nr 9 verður orðað soleiðis:  
 
1) § 1 nr 9 verður orðað soleiðis: "9) sínamillum tryggingarfeløg og endurtryggingarfeløg".  
2) Í § 24 verða gjørdar hesar broytingar: 
Í stk. 2 verður "nr. 8-15" broytt til "nr. 8 - 16".  
3) Í § 33 verður sum nr. 15 sett: "15) langfarasjómenn, undir fullari skattskyldu í Føroyum, 
kunnu í skattskyldugu inntøkuni draga frá telefonútreiðslur frá túrunum. Landsstýrið ásetur í 
kunngerð treytirnar fyri frádráttinum og støddina á hesum".  
4) Í § 46 stk. 5 verður í síðsta pkt. skoytt uppí: "sbr. § 2 í ásetingarlógini". 
5) Í § 48 stk. 2 verður "(smb. § 1 nr. 7-15)" broytt til "( smb. § 1 nr. 7-16)". 
6) í § 54 stk. 2 og § 64 verða "55%" broytt til "52%". 
 
§ 2. 
 
Henda lóg kemur í gildi 1. januar 1996. 
Stk. 2. Fyri tryggingarfeløg, ið gerast skattskyldug við broyting nr. 1, fær broytingin fyrstu 
ferð gildi fyri 1996. Ogn og skuld teirra skal við byrjan inntøkuársins setast til tey virði, 
ið fastsett eru í avgjaldsuppgerð felagsins pr. 31.12.1995 sambært reglunum í løgtingslóg nr. 
24 frá 28.02.1956 um trygging. 
Stk. 3. Við ígildissetanini av hesi lóg fara samstundis úr gildi § 3 stk. 5 og 6 í løgtingslóg 
nr. 24 frá 28.02.1956 um trygging og higartil galdandi danski lógarteksturin í løgtingslóg 
nr. 86 frá 1. sep-tember 1983 um landsskatt og kommunuskatt. 
Stk. 4 í løgtingslóg nr. 87 frá 05.06.1992 um rentuskatt verða í § 2, stk. 2 orðini "Føroya 
Lívstrygging, Tryggingarsambandið Føroyar og allar deildir tess" strikaði. í § 2, stk. 3 verður 
orðið "tryggingarfeløg" strikað, og í § 3, stk.  1 verður orðið "tryggingarfeløgum" strik-
að. Eisini fer samstundis úr gildi higartil galdandi danski lógarteksturin í rentuskattalógini. 

II 
 

U p p s k o t 
 

til 
 

løgtingslóg um broyting í løgtingslóg um áseting av skatti til landskassan. 
 
§ 1. 
í løgtingslóg nr. 87 frá 1. september 1983 um áseting av skatti til landskassan við seinni broyt-
ingum verða gjørdar hesar broytingar: 
 
1) § 1 verður orðað soleiðis: 
§ 1. Vísandi til § 54 í løgtingslóg nr. 86 frá 1. september 1983 um landsskatt og kommunuskatt 
við seinni broytingum verður skattur teirra, ið nevnd em í § 1 nr. 1 - 6 og § 2, stk. 1 litra d, e 
og f í somu lóg til landskassan ásettur soleiðsis: 
Er inntøkan minni enn 22.500 kr. verður latið 0 % 
 
 
 
Er inntøkanmen minni enn verður latið  av  og av restini 
Kr.  kr.  kr.  kr.  
 
22.500 60.000 0 22.500 10,5% 
60.000 100.000 3.937 60.000 25,5% 
100.000 140.000 14.137 100.000 28,5% 
140.000 180.000 25.537 140.000 37% 
180.000 220.000 40.337 180.000 38% 
220.000 300.000 55.537 220.000 42,5% 
300.000  89.537 300.000 44% 
 
 
2) § 2 stk. 1 verður orðað soleiðis : 
"Persónur, ið er undir fullari skattskyldu sambært reglunum í § 1 nr. 1-5 í skattalógini, og hevur 
fast tilhald í Føroyum, kann fyri hvørt barnið, ið hann hevur foreldramyndugleikan yvir, draga 
frá í útroknaða landsskattinum ein barnafrádrátt uppá 2.900 kr. treytað av, at barnið er undir 
16 ár pr. l. januar tí álmanakkaári, ið skattsetingin viðvíkur. Um skattskyldan ikki fevnir um 
heilt álmanakkaár, verður frádrátturiø minkaður lutfalsliga." 
 
3) § 2 stk. 3 verður strikað og stk. 4 verður hereftir stk. 3 og orðað soleiðis: 
Er bamafrádrátturin hægri enn skatturin uttan barnafrádrátt, verður munurin útgoldin avvarð-
andi skattgjaldara. Útgjaldingin fer fram, tá ið skattauppgerðin fyri avvarðandi ár er gjørd og 
avlopsskattur annars verður útgoldin sambært skattalógini. 
 
4) Í § 3 stk. 2 verður "1995" broytt til "1996" og "7.400 kr." broytt til "7.800 kr." 
 
5) Í § 3 stk. 3 verður "1995" broytt til "1996" og "10.600 kr." broytt til "11.100 kr." 
 
6) í § 5 verður sum stk. 3 sett: 
"stk. 3. Fyri tryggingarfeløg, ið fevnd eru av stk. 1 verður skatturin ásettur til 27 % av inntøk-
unum til landskassan og kommunur. 

§ 2. 
 
Hendan lóg kemur í gildi 1. januar 1996, og fer samstundis higartil galdandi danski lógar-
teksturin í løgtingslóg nr. 87 frá 1. september 1983 um áseting av skatti til landskassan úr 
gildi. 
 
 
 
 

III 
 

Uppskot 
 

til 
 

løgtingslóg um broyting í løgtingslóg um landsskatt og kommunuskat. 
 
§1. 
Í løgtingslóg nr. 4 frá 12. januar 1995 um broyting í løgtinglóg um landsskatt og kommunu-
skatt við seinni broytingum verður gjørd hendan broyting:  
 
Í § 2 verður broyting nr. 8) orðað soleiðis:  
"8) er bert galdandi fyri 1995 og 1996 " 
 
§2. 
 
Hendan lóg kemur í gildi dagin eftir, at hon er kunngjørd. 
 
 
 
 

IV 
 

Uppskot 
 

til 
 

løgtingslóg um broyting í løgtingslóg um landsskatt og kommunuskatt 
 
§1. 
 
Í løgtingslóg nr. 16 frá 1. februar 1995 um broyting í løgtinglóg um landsskatt og komm-
unuskatt við seinni broytingum verður gjørd hendan broyting:  
 
Í § 2 verður í pkt. 2 skoytt uppí “og 1996”.   
 
§2. 
 
Hendan lóg kemur í gildi dagin eftir, at hon er kunngjørd. 

V 
 

Uppskot 
 

til 
 

løgtingslóg um broyting í løgtingslóg um rentuavgjald og fíggjarognaravgjald 
 
 
§ 1. 
 
Í løgtingslóg nr. 15 frá 1. februar 1995 um rentuavgjald og fíggjarognaravgjald við seinni 
broytingum verða gjørdar hesar broytingar: 
 
1) I § 7 verður stk. 3 orðað soleiðis: 
"Toll- og Skattstovan skrivar vegna landskassan út rokning uppá fíggjarognaravgjald av ognar-
vinningi við forfalsdegi til tann 1. í øðram mánaði eftir at uppgerðin er latin inn við gjalds-
freist til 20. í mánaðinum." 
 
2) Í § 7 verður sum stk. 5 sett: 
"Tá ið uppgerð nevnd í stk. 2 verður ov seint innlatin, verður avgjaldskravið renturoknað frá tí 
degi, ið hevði verið forfalsdagur, um uppgerðin varð innlatin rættstundis eftir reglunum í hesi 
grein. " 
 
3) Í § 8 verður stk. 5 orðað soleiðis: "Toll- og Skattstovan skrivar út rokning fyri lands-
kassans krøv uppá fíggjarognaravgjald av virðisbrøvum við forfaldegi  til tann   1.  í øðrum 
mánaði eftir at uppgerðin er latin inn við gjaldsfreist til 20. í mánaðinum." 
 
4) Í § 8 verður sum stk. 7 sett: 
" Tá ið uppgerð, nevnd í stk 4, verður ov seint innlatin, verður avgjaldskravið renturoknað frá 
tí degi, ið hevði verið forfalsdagur, um uppgerðin varð innlatin rættstundis eftir reglunum í hesi 
grein.” 
 
5) Í § 10 stk. 1 verður sum pkt. 3 sett: " í 1996 er fíggjarognaravgjaldið 0,50 %. " 
 
6) Í § 12 stk. 1 verður sum pkt. 6 sett: " í 1996 er fíggjarognarvavgjaldið 0,50 % í mun til 
virðiðá virðisbrøvunum pr. 31.12.1996. " 
 
7) Í § 20 stk. 1, 2 og 3 verður "31. december 1995" broytt til "31. december 1996" 
 
8) § 20 stk. 4 verður orðað soleiðis: 
" Fíggjarognaravgjaldsskyldan eftir § 12 av virðisbrøvum, fevnd av § 2 nr. 3 er í 1995 galdandi 
við 0,65 % í mun til virðið á virðisbrøvunum pr. 31.12.1995 og við 0,50 % í mun til virðið á 
virðisbrøvunum pr. 31.12.1996." 
 
§ 2. 
 
Hendan lóg kemur í gildi dagin eftir, at hon er kunngjørd, tó koma broytingar undir nr. 1 - 4 í 
gildi 1. januar 1996. 

Stk. 2 Við ígildissetanini av hesi lóg fer samstundis higartil galdandi danski lógarteksturin í løg-
tingslóg nr. 15 frá 1. febraar 1995 um rentuavgjald og fíggjarognaravgjald úr gildi.  
 
 
Almennar viðmerkingar: 
 
Politiskt hava stig verið tikin til tess at lækka um okkara høga skatta- og avgjaldstrýst.  
 
Nøkur av hesum vóru framd í samband við seinastu fíggjarlóg. 
 
Harumframt hevur landsstýrið mælt til munandi hækking av rentufrádráttinum, sum saman 
við sethúsaloysnunum hava hjálpt nakað hjá sethúsaeigarunum. 
 
Loysnin við kommunuskuldini ger, at nógvar av okkara kommunum komandi ár lækka 
kommunuskattaprosentið. 
 
Men hóast hesi tiltøk, so metir landsstýrið tað neyðugt við einum rættiliga munandi skattalætta 
og størri viðbøtur til ávísar pensionistar, sum verða skotin upp í hesum skattalógaruppskoti. 
 
Broytingarnar, sum verða skotnar upp at gera í skattlóggávuni, kunnu býtast upp í fýra partar: 
- tekniskar broytingar og annars aðrar neyðugar fylgibroytingar 
- skattingin av Tryggingarsambandi Føroyar, øllum deildum tess og Føroya Lívstrygging 
- broytingar, sum eru beinleiðis fylgjur av framlagda fíggjarlógaruppskotinum fyri 1996 
- broytingar, sum fylgjur av politisku semjuni í samgonguni um at veita ein skattalætta. 
 
Viðvíkjandi tí fyrsta partinum verður víst til viðmerkingarnar til tær ymisku lógirnar. 
 
Við eini áseting í sjálvari tryggingarlógini hevur tryggingin skula goldið eitt avgjald til lands-
kassan, sum hevur verið gjørt upp eftir reglunum fyri skatting av feløgum. Seinastu árini hevur 
tryggingin eisini goldið rentuskatt og fyri eina tíð eisini rentuavgjald og fíggjarognaravgjald. 
 
Henda skipan hevur á ávísum økjum verið kappinaravlagandi í mun til peningastovnarnar. 
 
Landsstýrið mælir tí til, at Tryggingarsambandið Føroyar, allar deildir tess og Føroya Lívs-
trygging verða gjørd skattskyldug eftir reglunum, sum eru galdandi fyri partafeløg v.m. 
 
Hetta er ein broyting, sum er avgjørd í samráð við tryggingina. 
 
Landskassin missur við hesum uppskoti í 1996 umleið 20 mió. kr. í rentuskat og avgjaldi. Hin-
vegin økist felagsskatturin í 1997 við umleið 20 mió. kr. 
 
Lógarbroytingar o.l, sum beinleiðis hava tilknýtið til fíggjarlógaruppskotið eru 
- telefonfrádráttur til langfarasjómenn. Landsstýrið skal við kurmgerð áseta treytir og upp-
hæddir. 
Skipanin verður mett at kosta landskassanum uml. 3 mió. kr., 
- pensiónsfrádrátturin verður hækkaður, soleiðis at grundupphæddin verður skattafrí, eisini  
um 
kommunuskattaprosentið er 23. Partur av hesum varð framt í fjør, og kostaði hækkingin tá uml. 
6 mió. 
kr. Hetta stigið, ið nú verður tikið til tess at náa málinum at grundupphæddin verður skattafrí, 
kostar uml. 3 mió. kr., 

- frádrátturin fyri umvælingar av egnum bústaði, sum hevur verið í gildi í tvey ár, verður aftur 
settur í gildi fyri 1996. Frádrátturin er í mesta lagi kr. 20.000, 
- frádrátturin fyri umvælingar av egnum akfari, sum hevur verið í gildi í 1995, verður aftur sett-
ur í gildi fyri 1996. Frádrátturin er í mesta lagi kr. 3.000 fyri lønarútreiðslur. Ein treyt fyri báðar 
hesar frádráttir er, at arbeiðið verður gjørt av meirvirðisgjaldsskrásettum arbeiðsgevara. Til-
takið hevur sum mál at stuðla handverkaravinnuna, umframt at tálma "svørtum arbeiði", 
- lógin um rentuavgjald og fíggjarognaravgjald verður.aftur sett í gildi fyri 1996. Avgjalds-
satsurin fyri innistandandi í Føroyum og fyri virðisbrøv verður settur til 0,5%. Fyri innistand-
andi í útlandinum eru satsirnir ávíkavist 15% og 35% fyri persónar og feløg. Viðmerkjast 
skal, at av innistandandi í útlandinum verður rentan eisini skattað sum vanlig inntøka. 
 
Fíggjarognaravgjaldið verður tikið av ávíkavist rentuberandi upphæddini og av virðisbræva-
virðinum.  
 
Mett verður, at rentuavgjaldið og fíggjarognaravgjaldið gevur eina inntøku í 1996 uppá 23 mió. 
kr. 
 
Viðvíkjandi broytingini í arva- og gávugjøldum skal boðast frá, at hetta uppskot verður lagt 
fram, so skjótt tað er liðugt og soleiðis, at broytingin kann samtykkjast í januar mánaða. 
 
Umframt hetta, sum her er nevnt, so gjørdi samgongan 7. desember 1995 semju um at fremja ein 
skattlætta v.m. pr. 1. januar 1996. 
 
Samanlagt kostar hesin lættin landskassanum góðar 91 mió, kr. 
 
Semja er um, at 
- skattastigin verður broyttur soleiðis, at inntøkur undir kr. 220.000 fáa tann størsta lættan. 
Broytingin í skattastiganum kostar uml. 80 mió. kr., 
- bamafrádrátturin í landsskattinum verður hækkaður úr kr. 2.400 upp í kr. 2.900, t.v.s. ein 
hækking uppá kr. 500 pr. barn. Henda broyting kostar góðar 5 mió. kr., 
- viðbótin til ávísar pensjónistar (t.v.s. teir, sum hava rætt til brenni- og samskiftisstudning) 
verður hækkað við 3,5 mió. kr. Landsstýrið hevur í september samtykt at hækka hesa viðbót 
við 1,5 mió. kr., so hækkingin verður íalt 5 mió. kr. 
- skattahámarkið verður lækkað úr 55% niður í 52%. Henda lækking kostar landskassanum 2,5 
mió. kr. og kommununum 1,5 mió. kr. 
 
Mett verður, at hesin lættin uppá 91 mió. kr. fer í aktivitetsøking at geva uml. 10 mió. kr. í 
størri skattainntøkum og uml. 20 mió. kr. í størri avgjaldsinntøkum. 
Haramframt er samgongan samd um, at fremja bygnaðarbroytingar/sparingar upp á 20 mió. kr. 
í 1996. Hetta arbeiðið saman við bygnaðarbroytingunum upp á tær 12 mió. kr., verður framt 
innan mánaðarskiftið febr/mars 1996. 
 
Nú samgongan hevur tikið hetta stig, so er tað ikki tí, at málið, at fáa hallið burtur av fíggjar-
lógini, er slept. Framvegis er málið, at hallið skal burtur í 1998. Hinvegin ásannar samgongan, 
at okkara skattatrýst er ov høgt, og tí er neyðugt við hesum tiltaki. 
 
Eisini verður ásannað, at barnafamiljumar og okkara pensjónistar, sum onga aðra inntøku hava 
umframt pensjónina, hava verið serliga hart raktir. 
 
Í samgonguskjalinum varð sagt, at marginalskatturin skuldi lækkast, og láginntøkum skuldi 
veitast ein lætti. Marginalskatturin varð lækkaður í fjør við 28 mió. kr., og bróðurparturin av 
teimum 80 mió. kr., sum broytingin av skattastiganum kostar, fer til lág- og miðalinntøkur. 

Lækkingin av skattahámarkinum fer vónandi at tálma fráflytingini úr hesum inntøkubólkum.  
 
Við hesum tiltøkum fer hallið á fíggjarlógaruppskotinum at liggja á utnl. 115 mió. kr. 
 
Seinast £ viðmerkingunum greiðir landsstýrið frá teimumbroytingum, sum verða settar í gildi 1. 
januar 1996 av okkara skattainnkrevjingarskipan. 
 
Landsstýrið hevur ásannað, at okkara innkrevjingarskipan (kumulativa) ikki hevur virkað nøkt-
andi. Tí hevur - arbeitt verið við at fáa eina skipan (adaptiva) sum ger: 
- at skattatrekkið verður so javnt sum gjørligt, 
- at fyribilsskattuirn verður so rættur sum gjørligt í mun til endaliga skattin, 
- at gjørligt skal altíð vera at gera eina fullfíggjaða frágreiðing um skattaútrokningina, 
- at skipanin skal vera løtt at umsita og bílig í rakstri. 
 
At enda skal vera sagt frá, at landsstýrið í komandi ári fer at koma við einum reformi av líkningar-
processuni.  
 
Hesin verður í hesum døgum fyrireikaður til at senda kommunalum myndugleikum til ummæl-
is. 
 
Broytingin í líkningarprocessini inniheldur í høvuðsheitum 
- automatisering av sjálvuppgávuni (era ongar broytingar, skal sjálvuppgáva ikki latast inn)  
- automatisering av ognaruppgerðini (eru ongar broytingar, skal ognaruppgerðin ikki latast inn) 
- uppgávan hjá líkningamevndunum verður broytt. Hesar skulu ikki longur hava ábyrgdina av 
álíkningini. I hvørjum av okkara seks skattaøkjum verður í staðin ein skattakærunevnd, sum 
verður vald av kommununum. 
 
Viðlagt í hesum uppskoti eru talvur,  sum vísa, hvørja ávirkan hesi tiltøk fáa fyri teir 
ymisku inntøkubólkarnar og fyri pensjónistarnar. 
 
Viðmerkingar til I. broytingar í skattalógini: 
 
Uppskot landsstýrisins um broytingar í skattlógini eru broytingar av reglunum í § 1 nr. 9), ið 
víðvíkur skattskylduni hjá sínamillum tryggingarfeløgum, dagføringar av lógartekstunum í § 
24, 46 og 48, broyting í § 54 og 64 vegna lækking av skattahámarkinum. 
 
Í § 1 verður nr. 9) umorðað. Eftir galdandi § 1, nr. 9 eru tað bert sínamillum tryggingarfeløg, ið 
tryggja uttan at skuldbinda seg til sínamillum ábyrgd, ið eru skattskyldug eftir skattalógini. 
Hóast hetta, so hevur Tryggingarsamband Føroya við áseting í tryggínarlógini skula rinda av-
gjald til Iandskassan, ið er gjørd upp eftir skattligum reglunum fyri feløg. Síðstu árini hevur 
tryggingin vegna teirra skattafrítøku eftir skattlógini skula rinda rentuskatt og iyri eina tíð eisini 
rentuavgjald og fíggjarognaravgjald. Á ávísum økjum hjá tryggingini kann liendan skipan hava 
verið kappingaravlagandi í mun til peningastovnarnar, og metir landsstýiið tí, at rættast er, at 
Tryggingarsambandið Føroyar, allar deildir tess og Føroya Lívstrygging verða gjørd skatt-
skyldug eftir reglunum, sum galdandí eru fyri partafeløg v.m. við einum skattaprosenti uppá 27%, 
samstundis sum tryggingin verður frítíkin fyri at rinda rentuskatt. Broytingin er skotin upp at 
koma í gildi 1. januar 1996, og verður 1996 sostatt fyrsta árið, ið tryggingin skal gjalda vanlig-
an inntøkuskatt. Í § 2 verður skotið upp, at byrjunarfíggjarstøðan til skattaroknskapin hjá trygg-
ingini verður grundað á uppgerðina pr. 31.12.1995, ið tryggingin sambært tryggingarlógin skal 
gera í ár eins og undanfarin ár, og sum er grundarlag fyri galdandi avgjaldsskyldu teirra. 

Skotið verður upp, at gera dagføringar av § 24 og § 48, so ávísingarnar samsvara við fyrr 
gjørdar broytingar. I § 46 verður skotin upp ein fylgibroyting av, at reglurnar í ásetingarlógini 
um barnafrádrátt verða broyttar. 
 
Í § 33 verður skotið upp at seta inn sum nr. 15) heimild til at veita langfarasjómonnum frádrátt 
fyri telefonútreiðlsur. Uppskotið er ein ásannan av, at hesin inntøkubólkur hevur størri útreiðsl-
ur enn aðrir løntakarar til at halda viðlíka sambandið við heimaumhvørvið. Landsstýrið heldur tí, 
at rímiligt er at veita teimum partvísan frádrátt fyri telefonútreiðlsurnar, so tær ikki verða so 
tyngjandi útreiðslupostur hjá hesum løntakamum, sum nú. Mett verður, at frádrátturin tilsamans 
kemur at kostað landskassanum 3. mió kr. árliga. Hildið verður tí rættast, at landsstýrið fær 
heimild í kunngerð at áseta nærri reglur fyrí, hvørjar treytir hin einstaki skal lúka fyri at fáa rætt 
til frádráttin, hvussu stórur frádrátturin skal vera o.s.fr. 
 
Í § 54 og § 64, ið m.a. innihalda ásetingar um skattahámarkið, verður skotið upp, at lækka 
galdandi skattahámark uppá 55% til 52%. Hendan lækking verður mett at kosta landskassanum 
eina inntøkulækking uppá 2,5 mió kr. og kommununum 1,5 míó. kr.. Broytingin er partur av 
samlaðu skattalækkingunum, ið landsstýrið skjýtur upp, og sum fyri størsta partin verða veittar 
sum lækkingar av galdandi skattastiga. Hesum viðvíkjandi verður víst til viðmerkingar um 
broytingar í ásetingarlógini. 
 
Viðmerkingar til II. brovtingar í ásetingarlógini: 
 
Hendan lóg fevnir um áseting av skatti til landskassan, barnafrádrátt og persónsfrádrátt hjá pen-
sionistum v.m. í hesi lóg verður skotið upp, at gera broytingar í 1. 2.og 3. grein, ið fevnir um 
skattastigan, barnafrádrátt og frádráttin hjá pensionistum. Eisini verður gjørd broyting í § 5, 
sum fylgibroyting av, at § 1 nr. 9) í skattalógini er vorðið broytt, soleiðis at sínamillum trygg-
ingarfeløg og endurtryggingarfeløg eru skattskyldug. 
 
Broytingarnar, ið verða skotnar upp at gera í skattastiganum, hava við sær eina lækking í inn-
tøkunum hjá landskassanum uppá uml. 80 mió. kr. 
 
Í fastleggingini av skattstiganum hevur landsstýrið skipað skattastigan soleiðis, at lutfalsliga 
størsta skattalækkingin av teimum 80 mió fellur á inntøkur undir 220.000 kr., sum eisini eru tær 
inntøkur sum samlað geva størsta partin av skattinum. 
 
Sum dømi kann gevast at: 
 
1) inntøka uppá 100.000 kr. fær eina skattalækking uppá 3.888 kr., ið er ein lækking uppá 21,57 
% í mun til galdandi reglur, 
2) inntøka uppá 150.000 kr. fær eina skattalækking uppá 4.838 kr, ið er 14.20% lækking, 
3) inntøka uppá 200.000 kr. fær 4.388 kr. í lækking, ið er ein lækking uppá 8,39%, 
4) inntøka uppá 300.000 kr. fær 2.088 kr. í lækking, 
ið eru 2,28 % lækking í mun til galdandi landsskatt. 
 
Í § 3 verður sum ískoyti til broytingarnar í skattastiganum skotið upp at hækka pensjónistafrá-
dráttin soleiðis, at ein fólkapensjónistur ikki kemur at gjalda skatt av pensiónsgrundupphædd-
ini, uttan mun til í hvørji kommunu teir búgva, um skattaprosentið ikki fer upp um 23%, sum í 
løtuni er kommunuskattahámarkið. Sum reglan er nú, so verður ein ikki nýttur frádráttur í 
landsskattinum fluttur til frádrátt í kommunuskattinum. Hækkingamar av pensiónistafrá-
dráttinum verða mettar at kosta landskassanum tilsamans umleið 3 mió kr. 

Fyri stakar persónar verður frádrátturinhækkaður frá galdandi 10.600 kr. til 11.100 kr. og fyri 
hjún frá 7.400 til 7.800 kr. 
 
Sum fylgiskjøl verða hjáløgd útroknaða dømi, ið sýna hvørja ávirkan skattalækkingin og 
frádráttarhækkingarnar fáa, og skjøl, ið sýna munin á galdandi og uppskotna skattastiga. 
 
Í grein 2, ið umfatar reglumar um barnafrádrátt, verða treytimar fyri at veita barnafrádrátt broytt-
ar, soleiðis at tað framyvir verður avgerandi fyri, um ein hevur rætt til barnafrádrátt, um ein er 
undir fullari skattskyldu í Føroyum og hevur tilhald her, og at ein hevur foreldramyndugleikan 
yvir barni, ið ikki hevur fylt 16 1. januar í tí ári, sum skattsetingin viðvíkur. 
 
Í mun til galdandi reglur, har frádrátturin er tengdur at, um talan kann sigast at verða: 
1) hjúnabandsbarn 
2) barn uttanfyri hjúnaband, tá ið móðirin er skattgjaldarin 
3) stjúkbarn 
4) ættleitt barn ella fosturbarn. 
 
er hetta ein skipan, sum fyriuttan at vera lættari at umsita, eisini er ein skipan, sum verður mett 
at vera tann, sum rakar rættast, so at skilja, at frádrátturin við hesum verður veittur tí persóni, 
sum formliga hevur myndugleikan og harvið eisini ábyrgd yvir fyri tí barninum, eins og hesin 
eisini vanliga er tann, ið ber høvuðsútreiðslurnar av at hava eitt barn. 
 
Frádrátturin verður í uppskotinum hækkaður frá galdandi 2.400 kr. til 2.900 kr., og hendan 
hækking kostar landskassanum umleið 5 mió kr. 
 
Í § 5 verður ásett, at skatturin fyri tryggingarfeløgini verður 27%, og verður hetta fyrstu ferð 
galdandi fyri 1996. 
 
Skotið verður upp, at broytingarnar koma í gildi 1. januar 1996. 
 
 
Viðmerkingar til III og IV. broytingar í skattalógini: 
 
Broytingaraar í løgtingslóg um landsskatt og kommunuskatt eru uppskot um at framlongja ver-
andi reglur um frádrátt fyri umvælingar á egnan bústað og viðlíkahaldi av akfari til eisini at 
vera galdandi í 1996. 
 
Hvat viðvíkur umvælingum á egnum bústað, verður sostatt møguleiki eisini at draga frá 20.000 
kr. fyri umvælingar, framdar eru í 1996. Viðmerkjast skal, at frádrátturin er avmarkaður til at 
vera 20.000 árliga, og fær ein skattgjaldari, ið hevur byrjað umvælingarnar eftir verandi regl-
um, og sum hevur møguleika fyri at framflyta frádrátt til 1996, ikki rætt til dupultan frádrátt, 
men kann einans draga frá 20.000 kr. í 1996. 
 
Fyri akfarsumvælingar áseta galdandi reglar, at skattgjaldari kann draga frá 3.000 kr av 
lønarútreiðlsunum, ið standast av at viðlíkahalda privat nýttan persónsbil, og verður skotið upp, 
at hendan reglan skal halda áfram í óbroyttum líki í 1996. 
 
Viðmerkjast skai, at í báðum hesum frádráttum kann lønarparturin bert dragast frá, um lønin er 
goldin mvg-skrásettum arbeiðsgevara. 
 
Viðmerkingar til V. broyting í lógini um rentuavgjald og fíggjarognaravgjald: 

Fyriliggjandi uppskot landsstýrisins til broytingar í lógini um rentuavgjald og fíggjarognarav-
gjald eru tengdar at framlagda fíggjarlógaruppskotinum fyri 1996. 
 
Lógin um rentuavgjald og fíggjarognaravgjald kom á fyrsta sinni í gildi í 1993, tá ið táverandi 
landsstýri metti verða neyðugt í størri mun enn higartil at fíggja partar av fíggjarlógini við at 
leggja skatt á fíggjaraktiv. Lógin hevði gildi fyri seinnu helvt av 1993 og í 1994, og vóru av-
gjaldssatsirnir 1,9% av innistandandi í Føroyum og av virðisbrøvum, 25% av innistandandi í 
útlandinum, og gav í 1993 og í 1994 tilsamans 183 mió. kr. Tá ið fíggjarlógini fyri 1995 varð 
gjørd, varð komið ásamt um at lata skipanina halda áfram, men at lækka avgjøldini til ávikavist 
0,65% og 15%, seinni býtt upp til 15% fyri persónar og 35% fyri feløg, og verður roknað við 
eini inntøku uppá 27,6 mió kr. av hesum gjøldum. 
 
Landsstýrið mælir til at framlongja verandi lóg, so hon eisini hevur gildi fyri 1996. Avgjalds-
satsurin fyri innstandandi í Føroyum og fyri virðisbrøv, ið fevnd eru av lógini, er settur til 
0,50% av ávikavist rentuberandi upphæddini og av virðisbrævavirðinum. Fyri innistandandi í 
útlandinum eru avgjaldssatsirnir ávikavíst 15% og 35%, alt eftir um talan er um persónar ella 
feløg. Við nevndu avgjaldssatsum verður lógin mett at geva landskassanum 23 mió kr. í inn-
tøku í 1996, og verður annars víst til framlagda fíggjarlógaruppskotið hesum viðvíkjandi. 
 
Aðrar broytingar, ið eru skotnar upp at gera í lógini, eru broytingar av rentu- og innkrevjingar-
reglunum, so skipanin gerst betur umsitilig hjá Toll- og Skattstovu Føroya. 
 
Viðmerkjast skal, at.tað er umráðandi, at hendan lóg verður samtykt og lýst í hampuligari tíð 
áðrenn ársskiftið, tá ið verandi lóg bert hevur gildi tíl og við 31.12.1995 
 
 
Innkrevjingarskipanin 
 
Tann sokallaða kumulativa innkrevingarskipanín er ikki í sjálvum sær ásett í skattalóggávuni, 
men í samband við, at Toll- og Skattstovan hevur ætlanir um at broyta sjálva innkrevjingarskip-
anina til komandi ár, hevur landsstýrið mett rættast at lata upplýsingar um tær broytingar, ið 
skattgjaldararin kemur at merkja í kravda fyribilsskattin í 1996 í samband við uppskotnu lækk-
ingarnar av hámarkinum og skattastiganum. 
 
Ein ávís ónøgd hevur verið við núverandi kumulativu skattaútrokningarskipan. Hóast skipanin 
er einføld, so hevur hon teir vansar, at hon er viðkvom fyri óregluligum útgjaldingardøgum. 
Fyrst í árinum er hon sera óviss, hon er sein at laga seg til varandi broytingar í inntøkuni, og 
hon er ov viðkvom fyri skiftandi útgjaldingarupphæddum. 
 
Ónøgdin kemur mest av, at skipanin gevur ógvuliga ójavnt skattaprosent við hvørja útgjald-
ing sær, svingandi millum 0% og skattahámarkið 55%. Fyri at bøta uppá hetta varð tann sokall-
aði demparin tikin í brúk. Hann avmarkar frávikið í skattaprosentinum fyri hvørja útgjalding 
sær til í mesta lagi +/- 5% frá miðalskattaprosentinum. 
 
Vansin við hesum "dempara" er, at hann í summum førum er orsøk til, at skattaprosentið ikki 
fær verið nóg lágt ella nóg høgt, soleiðis at skattgjaldarin karm koma út fyri at fáa óneyðuga 
stóran írestandi skatt ella avlopsskatt. 
 
Ein av størstu vansunum við verandi skipan er, at sjálvt um ein skattaborgari boðar skattavald-
inum frá, at inntøkan kemur at hækka ella lækka í framtíðini, og at hann vil hava sín skatt 
broyttan til nýggju fyritreytírnar, er ikki møguligt hjá skattavaldinum at gera broytingar í 
skipanini, sum kunnu ganga teimum broyttu fyritreytunum hjá skattaborgaranum á møtið. 

Hjá einum skattaborgara at fáa sum svar frá skattavaldinum, at tað onki kann gera við hansara 
upplýsingar, tí ongar broytingar kunnu leggjast inn í skipanin, er ikki nøktandi svar at geva 
skattaborgarunum. 
 
Hetta hevur givið óneyðuga nógvar "ósemjur" millum skattaborgaran og fyrisitingina, serliga 
um hann við árslok fær munandi írestandi skatt. 
 
Ymiskar royndir hava verið gjørdar fyri at finna aðra skipan. Umhugsað hevur verið ein skipan 
við føstum skattaprosenti, sum verður ásett áðrenn árið byrjar, men kanningar hava víst, at slík 
skipan hevði givið 2,2 ferðir størri avlopsskatt, og 2,3 ferðir størri írestandi skatt enn verandi 
skipan. Skattaeftirstøðumar høvdu vaksið munandi. 
 
Arbeitt hevur verið eina tíð við aðrari skipan.  
 
Hetta arbeiði hevur havt sum fyritreyt, 
 
- at skattatrekkið skal vera so javnt sum gjørligt, 
 
- at samlaði skatturin skal vera so rættur sum gjørligt í mun til endaliga skattin, 
 
- at gjørligt skal vera altíð at gera eina fullfíggjaða frágreiðing um skattaútrokningina, og 
 
- at skipanin skal vera løtt at umsita og bílig í rakstri. 
 
Tann nýggi útrokningarhátturin, ið valdur er, verður nevndur tann adaptivi (sjálvtillagandi), tí 
hann tillagar seg sjálvan eftir inntøkuviðurskiftunum hjá tí einstaka skattgjaldaranum. Sjálv 
útrokningin verður gjørd á ein líknandi hátt sum í núverandi skattaskipan. Samanumtíkið lýkur 
henda skipan settu krøvini. 
 
Nýggja skipanin framroknar ársinntøkuna við eínum roknihátti, sum er grundaður á samlaða 
inntøku higartil pluss væntaða miðal dagløn rest av ári. 
 
Skattaprosentið verður nógv javnari enn við verandi skipan. Tann meirskattur, ið verður tikin 
av einari meirútgjalding, verður munandi lægri enn við gomlu skipanini. Tá árið er lokið, verður 
skatturin í mongum føri nógv rættari enn við núverandi skipan. 
 
Umsitingin av skipanini fer at verða lættari enn við verandi skipan, tí at minni orsøk verður 
hjá skattaborgaranum at venda sær til skattafyrisitingina fyri at spyrja um skattin av tí einstøku 
útgjaldingini, tá skattaprosentið nú verður nógv javnari. 
 
Tann kanska mest týðandi broytingin í mun til verandi skipan er, at nú verður møguleiki hjá 
fyrisitingini at fara inn í skattaútrokningina og gera broytingar, tá skattaborgarin boðar frá mun-
andi broyting í inntøkuviðurskiftunum. Hetta kann ikki lata seg gera í verandi skipan, sum 
hevur verið ein av størstu vansunum við henni. 
 
Nýggi útrokningarhátturin er samanborin við verandi skipan við nøkram dømum: 
 
1. jøvn inntøka, men skiftandi útgjaldsdagar, gevur heilt javnt skattatrekk og betur endaligt 
úrslit. 

2. jøvn inntøka, sum fellur munandi seinna hálvár. Verður ikki boðað frá um hetta, fellur skatt-
aprosentið javnt og kemur so í fasta legu. Endaliga úrslitið er væl betur enn við verandi skipan. 
Her kann skattaborgarin nú boðað frá inntøkufallinum, sum m.a. kann vera av arbeiðsloysi, og 
skipanin kann so tillagast broyttu fyritreytunum. 
 
3. Jøvn inntøka, sum veksur munandi seinastu 4 mánaðirnar. Skattaprosentið veksur javnt rest-
ina av árinum, um ikki verður fráboðað, og endaliga úrslitið er væl betur enn vi verandi skipan. 
Her kann skattaborgarin eisini boða frá broyttu fyritreytunum, so skipanin kann tillagast bein-
anveg. 
 
4. Hjá persóni við aðrari inntøku umframt pensión, gevur skipanin nógv javnari skattaavrokning 
við hvørja útgjalding sær enn verandi skipan. 
 
5. Fyri vikuløn við skiftandi útgjaldingum alt árið gevur skipanin at kalla javnan skatt alt árið. 
 
 
Tað sum lýtir skipanina er, at framrokningin av inntøkuni ikki er so einføld sum í verandi skip-
an, tí verður neyðugt at gera eina einfalda frágreiðing um sjálva framrokningina av ársinntøkuni, 
men tað verður eisini gjørligt at skriva alla útrokningina út punkt fyri punkt til tey, sum hava 
áhuga fyri hesum. 
 
Tá landsstýrið hevur mett, at henda frammanfyri í stuttum umrødda adaptiva (tillaga) skipan 
loysir fleiri av trupulleikunum við verandi skipan, hevur tað samtykt at seta hana í gildi frá 1. 
januar 1996. 
 
 
Er inntøkan men minni enn verður latið  av  og av restini 
Kr.  kr.  kr.  kr.  
 
22.500 60.000 0 22.500 10,5% 
60.000 100.000 3.937 60.000 25,5% 
100.000 140.000 14.137 100.000 28,5% 
140.000 180.000 25.537 140.000 37% 
180.000 220.000 40.337 180.000 38% 
220.000 300.000 55.537 220.000 42,5% 
300.000  89.537 300.000 44% 
 
 
 
Inntøka  Munur Munur Inntøka Munur  Munur 
 Í krónum  í pct.  Í krónum  í pct. 
 
22.500 0 0,00 210.000 4.238 7,57 
30.000 338 30,01 220.000 4.088 6,86 
36.000 608 30,01 230.000 3.838 6,03 
40.000 788 30,00 240.000 3.588 5,31 
50.000 1.238 30,00 250.000 3.338 4,66 
60.000 1.688 30,00 260.000 3.088 4,08 
70.000 2.238 25,65 270.000 2.838 3,56 
80.000 2.788 23,58 280.000 2.588 3,09 
90.000 3.338 22,36 290.000 2.338 2,67 
100.000 3.888 21,57 300.000 2.088 2,28 

110.000 4.138 19,59 310.000 2.088 2,17 
120.000 4.388 18,11 320.000 2.088 2,08 
130.000 4.638 16,97 330.000 2.088 1,99 
140.000 4.888 16,07 340.000 2.088 1,91 
150.000 4.838 14,20 350.000 2.088 1,84 
160.000 4.788 12,69 360.000 2.088 1,77 
170.000 4.738 11,45 370.000 2.088 1,71 
180.000 4.688 10,41 380.000 2.825 2,23 
190.000 4.538 9,32 390.000 4.025 3,07 
200.000 4.388 8,39 400.000 5.225 3,85 
 
 
    Giftur  Leysur 
Vanlig pensjón Grundupphædd 3.164 3.982 
  Viðbót  584 735 
  Íalt  3.748 4.717 Skattskyldugt 
  Íalt til skatting 3.748 4.717 
 
Miðal avlamispensjón   1.589 1.855 Ikki 
skattskyldugt 
  Íalt  5.337 6.572 
  Íalt til skatting 3.748 4.717 
 
Hægsti avlamispensjón   1.860 2.571 Skattskyldugt 
  Íalt  7.197 9.143 
  Ílat til skatting 5.608 7.288 
 
 
 
Kommunuskatta-% er 16 
  Inntøka Skattur 1995  Uppskot Munur 
Leysur 
Vanlig pensjón 56.604 1.651  0 1.651 
Miðal avlamispensjón 56.604 4.651  0 1.651 
Hægsti avlamispensjón 87.456 15.583  11.888 3.695 
Krígspensjón  167.784 54.842  49.598 5.249 
 
 
Kommunuskatta-% er 19 
  Inntøka Skattur 1995  Uppskot Munur 
Leysur 
Vanlig pensjón 56.604 2.989  954 2.035 
Miðal avlamispensjón 56.604 2.989  954 2.035 
Hægsti avlamispensjón 87.456 17.845  14.150 3.695 
Krígspensjón  167.784 59.518  54.269 5.249 
 
 
Kommunuskatta-% er 23,5 
  Inntøka Skattur 1995  Uppskot Munur 
Leysur 
Vanlig pensjón 56.604 4.996  2.961 2.035 
Miðal avlamispensjón 56.604 4.996  2.961 2.035 

Hægsti avlamispensjón 87.456 21.238  17.543 3.695 
Krígspensjón  167.784 66.525  61.275 5.250 
 
 
 
Kommunuskatta-% er 16 
  Inntøka Skattur 1995  Uppskot Munur 
Giftur   
Vanlig pensjón 44.976 1.224  0 1.224 
Miðal avlamispensjón 44.976 1.224  0 1.224 
Hægsti avlamispensjón 67.296 9.289  6.805 2.484 
Krígspensjón  157.968 52.902  47.704 5.198 
 
 
Kommunuskatta-% er 19 
  Inntøka Skattur 1995  Uppskot Munur 
Giftur   
Vanlig pensjón 44.976 2.211  803 1.408 
Miðal avlamispensjón 44.976 2.211  803 1.408 
Hægsti avlamispensjón 67.296 10.945  8.461 2.484 
Krígspensjón  157.968 57.279  52.081 5.198 
 
 
Kommunuskatta-% er 23,5 
  Inntøka Skattur 1995  Uppskot Munur 
Giftur   
Vanlig pensjón 44.976 3.691  2.283 1.408 
Miðal avlamispensjón 44.976 3.691  2.283 1.408 
Hægsti avlamispensjón 67.296 13.429  10.845 2.584 
Krígspensjón  157.968 63.845  58.646 5.199 
 
 
1. viðgerð 14. desember 1995. Málið var beint í fíggjarnevndina, sum 18. desember 1995 
legði fram soljóðandi 
 
 

Á l i t  
 
Málið er lagt fram av landsstýrinum tann 12. december 1995 og eftir 1. viðgerð tann 14. 
december 1995 beint í fíggjarnevndina. 
 
Málið fevnir um tríggjar broytingar í løgtingslóg um landsskatt og kommunuskatt, um broyting 
í løgtingslóg um áseting av skatti til landskassan, og um broyting í løgtingslóg um rentuavgjald 
og fíggjarognaravgjald. 
 
Broyting í løgtingslóg um landsskatt og kommunuskatt: 
 
Uppskot landsstýrisins til broyting í løgtingslóg um landsskatt og kommunuskatt fevnir um 
broyting, ið ger Tryggingarsambandið Føroyar, allar deildir tess og Føroya Lívstrygging skatt-
skyldugar eftir reglunum, sum eru galdandi fyri partafeløg v.m. 

Eisini verður loyvdur ein frádráttur fyri telefonútreiðsur fyri langfarasjómenn, soleiðis at hesir, 
um teir eru undir fullari skattskyldu í Føroyum, kunnu draga telefonútreiðslur frá túrinum frá í 
skattskyldugu inntøkuni. 
 
Skattahámarkið og hægst loyvdi eftirhildni fyribilsskatturin av tí einstøku útgoldnu A-inntøkuni 
verður lækkaður úr 55 % til 52 %. 
 
Lógargreinirnar um umvæling av egnum sethúsum og av egnum persónbilum verða longdar til 
eisini at verða galdandi fyri 1996. Frádráttur fyri umvælingar v.m. av egnum sethúsum verður 
loyvdur fyri í mesta lagi kr. 20.000, og frádráttur fyri umvælingar av egnum persónbili verður 
loyvdur fyri í mesta lagi kr. 3.000. 
 
Broyting í løgtingslóg um áseting av skatti til landskassan: 
Uppskot landsstýrisins fevnir um lækking av landsskattinum, og er skattastigin broyttur soleið-
is, at inntøkur undir kr. 220.000 fáa tann størsta lættan. 
 
Barnafrádrátturin verður hækkaður úr kr. 2.400 upp í kr. 2.900. Eisini er broyting gjørd, soleið-
is at tað nú er tann, ið hevur foreldramyndugleikan yvir barninum, ið hevur rætt til frádráttin, 
og at treytin fyri at fáa barnafrádrátt er, at skattgjaldarin er undir fullari skattskyldu í Føroyum 
og hevur fast tilhald í Føroyum. 
 
Pensiónsfrádrátturin verður hækkaður, soleiðis at grundupphæddin verður skattafrí uttan mun 
til kommunuskattaprocentið. 
 
Fyri tryggingarfeløg, ið verða gjørd skattskyldug, verður skatturin ásettur til 27 % av 
inntøkunum. 
 
Broyting í løgtingslóg um rentuavgjald og fíggjarognaravgjald: 
Uppskot landsstýrisins fevnir um at framlongja verandi lóg, soleiðis at hon eisini hevur gildi 
fyri 1996.  
Avgjaldssatsurin verður eisini broyttur. Fyri innistandandi í Føroyum og fyri virðisbrøv 
verður avgjaldssatsurin settur til 0,5 %. 
 
Undir viðgerð í nevndini varð nevndin varug við tekniskar villur.  
 
Meirilutin og minnilutin (Anfinn Kallsberg) seta tí fram soljóðandi 
 
 
 

Broytingaruppskot 
 

til 
 

I. uppskot landsstýrisins um løgtingslóg um broyting í løgtingslóg um landsskatt og 
kommunuskatt 

 
§ 1 
Í § 2 í I. uppskoti landsstýrisins verður gjørd hendan broyting: 
 
1)  Í § 2 verður sum nýtt stk. 5 sett: 

"Avgjøldini, ið verða kravd eftir lógunum, nevndar í stk. 3 og 4, fyri tíðarskeiðið til og við 31. 
december 1995, skulu avroknast eftir higartil galdandi reglum um avrokning." 
 
Orsøkin til, at nevndin setir fram hetta broytingaruppskotið, er, at tey omanfyri nevndu avgjøld 
fyri 1995 verða avroknað í 1996. Rættast er tí at præcisera, at heimild er fyri avrokningini av 
hesum avgjøldum. 
 
 

Broytingaruppskot 
 

til 
 

III. uppskot landsstýrisins 
 
Í § 1 í III. uppskoti landsstýrisins verður skoytt uppí: "Fyri arbeiði, ið eru byrjað í 1995, kann 
herumframt loyvast ein frádráttur upp á í mesta lagi 20.000 kr. fyri 1996." 
 
Nevndin metir, at rættast er at gera eina yvirgangsreglu fyri tey, ið hava ígongdverandi arbeiði 
ultimo 1995.  
Tó skulu hesi eisini hava møguleika at nýta frádráttin, hetta uppskotið ásetir. 
 
-----  
 
Undir viðgerðini hevur nevndin annars býtt seg í ein meiriluta og tveir minnilutar. 
 
Meirilutin (Vilhelm Johannesen, Kristian Magnussen, Álvur Zachariasen, Finnbogi Ísakson, 
Finnbogi Arge) tekur undir við uppskoti landsstýrisins og mælir tinginum til at samtykkja tað 
við omanfyrinevndu broytingum. 
 
Minnilutin (Anfmn Kallsberg) tekur undir við I., III. og IV. uppskoti landsstýrisins, og mælir 
tinginum til at samtykkja tey við omanfyri nevndu broytingum. 
 
Til II. uppskot førir minnilutin (Anfinn Kallsberg) fram: 
Vísandi til Fólkafloksins rainnilutaálit til fíggjarlóg, er pláss fyri skatta- og avgjaldslættum uppá 
160. mió. kr. og javnvág á fíggjarlógini. 
 
Minnilutin mælir tí í fyrra lagi til, at løgtingið veitir 160 mió. kr. í skattalættum, men tekur í 
øðrum lagi undir við teimum 90. mió. kr. í lættum, sum ein stórur meiriluti á tingi er samdur 
um at veita. Minnilutin tekur undir við at lækka miðalskattahámarkið úr verandi 55 % niður í 
52 %, men átalar harliga, at marginalskattatrýstið, t.e. skatturin á seinast innvunnu krónu fram-
vegis er 70 %, tí tá løntakarin bert eigur 30 oyru eftir skatt av seinast forvunnu krónu, køvir tað 
hugin at arbeiða, tjena meira og at spara saman og gera fløgur. Minnilutin mælir ístaðin løg-
tinginum til at samtykkja uppskot Fólkafloksins, at tríbýta skattastigan so, at lands- og komm-
unuskatturin verður 30 % av inntøkun millum 30.000 kr. og 130.000 kr., 40 % av inntøkum 
millum 130.000 kr. og 230.000 kr. og 50 % av inntøkum omanfyri 230.000 kr, við 30.000 kr. 
sum skattafríum botnfrádrátti. Hesum uppskotið koma vit við, um meiriluti fæst fyri 
fíggjarlógaruppskotið minnilutans 1996 í tinginum. 
 
Til V. uppskot landsstýrisins førir minnilutin (Anfinn Kallsberg) fram, at hann ikki kann taka 
undir við hesum uppskotinum, av tí at fíggjarognaravgjaldið tekur burtur allan hug at spara upp. 
Fyri at fløgur verða gjørdar, er neyðugt, at vit hava uppsparing í landinum. Tí er umráðandi hjá 
politikkarunum ikki bert at geva fólkið fíggjarligt rúm at spara upp, men tað má eisini verða 

eggjandi at spara upp. Vit vita at tað er uppsparingin sum fer í fløgur, og tí eiga vit at fáa 
avtikið fíggjarognaravgjaldið beinanvegin. Vit eiga at kunna laga skattalættan soleiðis, at tað er 
rúm fyri hesum innanfyri tær 160 møguligu mió. kr., ið áður eru nevndar. 
 
Minnilutin (Anfinn Kallsberg) førir eisini fram, at hann ynskir, at uppskot I, II, III, IV og V í 
løgtingsmál nr. 31/1995 fara til atkvøðugreiðslu hvør í sær. 
 
Minnilutin (Tordur J. Niclasen) førir fram: 
Skattatrýstið í Føroyum er alt ov stórt, og er hetta ein orsøk til, at fólk hava sera trupult við at 
fáa endarnar at røkka. Eisini er skattatrýstið ein beinleiðis orsøk til, at fólk flytir av landinum. 
Dømi um hetta eru mong. 
 
Roknast kann ikki við, at fyriliggjandi uppskot kemur at venda gongdini. Tó má ásannast, at 
allur bati bøtir - og er tað at fegnast yvir. 
 
Hvat skattalætta til háinntøkumar viðvíkur, so vil hesin minnilutin enn einaferð vísa á, at rættari 
var, at hesin í størri mun varð javnaður út á lág- og miðalinntøkurnar. 
 
Havast skal í huga, at fyri ári síðani, tá skattalætti varð veittur fall hesin serliga háinntøkunum í 
lut. 
 
Útrokningar vísa at t.d. inntøkur uppá kr. 1. mill. fáa 30.000 kr. í lætta, og inntøkur uppá kr. 2. 
mill. fáa 60.000 kr. í lætta. 
 
Landsstýrið eigur tí nú at taka seg um reiggj, og fáa í lag eina rættvísari skattaskipan, har eisini 
hædd verður tikin fyri skattaviðurskiftum hjá hjúnum, soleiðis at hesi fáa møguleika fyri at 
flyta part av inntøkuni sínamillum til skattingar. 
 
Hvat skattalættanum annars viðvíkur, er tað sera umráðandi at hesin kemur borgarunum til 
góða, og at lánistovnarnir ikki "stinga av við honum". Um hetta gerst trupulleiki, má landsstýr-
ið taka neyðug stig. 
 
Við hesum viðmerkingunum verður tikið undir við uppskotið landsstýrisins I, II, III og IV. 
 
Hvat uppskoti V viðvíkur, so er sami minniluti av teirri áskoðan, at fíggjarognaravgjaldið er ó-
heppi við atliti til uppsparingarhugin og eigur tí, soleiðis sum samgongan sigur í skjali sínum, 
at verða avtikið. 
 
2. viðgerð 21. desember 1995. Uppskot landsstýrisins I-V við broytingumfrá nevndini til I og III 
samtykt við:I 29-0-0, II 32-0-0, III 32-0-0, IV 32-0-0, V 20-2-10 atkvøðum. 
 
3. viðgerð 22. desember 1995. Uppskotini sum samtykt við 2. viðgerð endaliga samtykt við: I 31-
0-0, II 30-0-0, III 31-0-0, IV 31-0-0, V 20-3-8 atkvøðum. 
 
Løgtingslógir nr. 166, 167, 168, 169 og 170 frá 22. desember 1995 

Løgtingslóg Nr. 16 frá 27. februar 1996 
um 

broyting í løgtingslóg um landsskatta og 
kommunuskatt 

 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verð-ur gjørd henda broyting: 
 
1) Sum nýggj § 29 a verður sett: 
»§ 29 a. Løn og onnur samsýning, sum 
persónur, skattskyldugur sambæn § 1, nr. 1 
og 2 hevur vunnið fyri arbeiði, sum Danida 
skipar fyri og fíggjar, kann eftir umsókn 
sbrt. stk. 3 frítakast fyri at teljast við á 
skattskyldugu inntøkuna, um so er, at ar-
beiði fyri samsýningina er gjørt í einum 
menningarlandi, og persónurin er útsendur 
av Danida. 
 
Stk. 2. Persónar, sum verða útsendir og 
løntir av fyritøkum, ið hava gjørt avtalu við 
Danida, eru eis ini umfataðir av stk. 1. 
 
Stk. 3. Føroya Landsstýri kann eftir umsókn 
fritaka persónar sbr. stk. 1 og 2 fyri skatt-
ing av inntøku, sum er vunnin fyri arbeiði, 
ið Danida skipar fyri og fíggjar. 
 
Stk. 4. Landsstýrið kann í kunngerð áseta 
nærri reglur fyri skattafrícøku eftir hesi 
grein, og fyri hvørji skjalprógv v.m. skulu 
viðleggjast umsóknini.« 
 
 
§ 2.  
 
Henda lóg fær gildi dagin eftir, at hon er 
kunngjørd og er galdandi frá 1. januar 1995 
til og við 31. des-ember 1997. 



 284

 
 

Tórshavn, 27. februar 1996 
 

Edmund Joensen (sign) løgmaður 
 

/Jóannes Eidesgaard (sign) 
 
 
 
 
 

35 Broyting í løgtingslóg um landsskatt og 
kommunuskatt 

 
Ár 1995, mánadagin 11. desember legði Jóannes Eidesgaard, landsstýrismaður fram soljóð-
andi 
 

U p p s k o t 
 

um 
 

løgtingslóg um broyting í løgtingslóg um landsskatt og kommunuskatt 
 
 
§ 1. 
 
Í løgtingslóg nr. 86 frá 1. september 1983 um landsskatt og kommunuskatt við seinni broyting-
um verður gjørd henda broyting: 
 
1) Sum nýggj § 29 a verður sett: 
»§ 29 a. Løn og onnur samsýning, sum persónur, skattskyldugur sambært § 1, nr. 1 og 2 
hevur vunnið fyri arbeiði, sum Danida skipar fyri og fíggjar, kann eftir umsókn sbrt. stk. 3 
frítakast fyri at teljast við á skattskyldugu inntøkuna, um so er, at arbeiði fyri samsýningina 
er gjørt í einum menningarlandi, og persónurin er útsendur av Danida. 
 
Stk. 2. Persónar, sum verða útsendir og løntir av fyritøkum, ið hava gjørt avtalu við Danida, 
eru eisini umfataðir av stk. 1. 
 
Stk. 3. Føroya Landsstýri kann eftir umsókn fritaka persónar sbr. stk. 1 og 2 fyri skatting av 
inntøku, sum er vunnin fyri arbeiði, ið Danida skipar fyri og fíggjar. 
 
Stk. 4. Landsstýrið kann í kunngerð áseta nærri reglur fyri skattafrítøku eftir hesi grein, og fyri 
hvørji skjalprógv v.m. skulu viðleggjast umsóknini.« 
 
§ 2.  
 
Henda lóg fær gildi dagin eftir, at hon er kunngjørd og er galdandi frá 1. januar 1995 til og við 
31. desember 1997. 

Viðmerkingar: 
 
Søguliga gongdin 
 
Landsstýrið og einstøk virki hava síðstu 2-3 árini arbeitt við at menna møguleikarnar at bjóða 
uppá arbeiðir, sum Danida felagsskapurin skipar fyri og fíggjar. Áhugin fyri hesum møgu-
leikunum gjørdi seg serliga galdandi, tá búskaparkreppan byrjaði at ávirka vinnuliga virksemið 
í landinum. Landsstýrið hevur tí innan galdandi lóggávu roynt at skapa grundarlag fyri at stuðla 
og menna hetta slagið av virksemið. Viðmerkjast kann, at hesar royndir meira hava verið eyð-
kendar sum suttsiktaðar loysnir, sum tí hava tarnað virkjunum í teirra tilrættalegging, herundir 
ótryggleikin við at bjóða uppá arbeiðir, setan av starvsfólki v.m. 
 
Trupulleikin fyri teir persónar, sum verða sendir út av einum føroyskum virki ella sum kundu 
fari sjálvir, er, at teir fáa ørvísi skattligar sømdir enn hvat teirra donsku starvsfelagar fáa, og tí 
ynskja teir føroysku útsendu at verða líkastillaðir við teirra donsku starvsfelagar. í Danmark 
verða persónar t.e. ekspertar/firmaekspertar, sum verða útsendir til menningararbeiði fult frítikn-
ir fyri at gjalda skatt av inntøku, sum verður vunnin í hesum sambandi. Vandi er tí fyri, at eitt 
føroyskt virki ístaðin setur útlendska arbeiðsmegi. 
 
Ætlanin hjá landsstýrinum við hesum uppskotinum er tí at skapa somu skattligar fortreytir fyri 
teir persónar, sum verða útsendir av føroyskum vinnuvirkjum til Danidaprosjektir, sum fyri 
teirra donsku starvsfelagar. 
 
Upplýsast kann, at í tíðarskeiðnum 9.-12. februar 1994 var ein donsk sendinevnd frá Uttanríkis-
málaráðnum í Føroyum og greiddu frá teimum skipanunum, sum føroyskt vinnulív kann gera 
nýtslu av innanfyri menningarhjálp v.m. Vitjanin skal eisini síggjast í sambandi við úrslitið av 
samráðingunum millum landsstýrið og donsku stjórnina frá 12. oktober 1993, har m.a. semja var 
um, at skapa eitt yvirlit yvir, hvussu donsku skipanirnar um eksportfremme kunnu nýtast í Før-
oyum. 
 
 
Galdandi lóggáva og trupulleikar 
 
Sum støðan er í dag, eru nógvir ymiskir inntøkubólkar, sum fáa ymiskar skattligar sømdir, 
nevnast kunnu fylgjandi dømir: 
- Persónar, sum arbeiða t.d. í Týsklandi og fáa frádrátt í inntøkuni fyri meirútreiðslur til kost, 
húsaleigu, ferða- og flutningsútreiðlsur og sjúkra- og vanlukkutryggingar. 
- DlS-persónarnir, sum fáa eina skattfría nettoløn, sum eftir hondini svarar til eina bruttoløn. 
- Sjómenn, sum sigla við donskum skipum og sum fáa frádrátt í skattinum fyri AMBI-gjald, 
sum hesir gjalda til Danmark. 
- Feløg v.m. og persónar, sum verða frítikin frá skatting vegna vælgerandi endamál. 
 
Hesi dømi vísa, at í dag eru nógvar ymiskar skattligar skipanir, sum eru við til at skapa tær 
fortreytir, sum skulu til fyri, at tað kann loysa seg fíggjarliga fyri føroyingar at arbeiða í út-
landinum, t.d. sæð í mun til teirra útlendsku starvsfelagar, ella t.d. hvat hesir alternativ uppnáa 
við at verða arbeiðsleysir í Føroyum. 
 
Higartil, t.v.s. til og við 29. november 1994, eru teir persónar, sum vórðu útsendir av einum 
virki, sum ger menningararbeiði fyri Danida, frítiknir sambært § 3, stk. 2 í skattalógini. 
Landsstýrið hevur síðani í kunngerð nr. 115 frá 23. november 1994 broytt hesar møguleikar so-
leiðis, at hesir persónar ikki longur koma undir reglurnar um skattafrælsi, av tí at hesir eru 

óbeinleiðis settir í starv av Danida. Somuleiðis metir landsstýrið, at tað vælgerandi arbeiðið, 
sum hugsað verður um í omanfyri nevndu heimild í skattalógini, ikki fevnir um menningarar-
beiðið. 
 
Landsstýrið ynskir tí ístaðin at seta eina greiða heimild í skattalógina fyri skattafrítøku í 
sambandi við menningararbeiði, men bert tað menningararbeiði, sum er fyriskipað og fíggjað 
av Danida. 
 
 
Lóggávan f londunum uttanum okkum 
 
Í t.d. Danmark er lóggávan á hesum økinum nakað ørvísi enn skotið er upp her. Á donsku fíggj-
arlógini verður ístaðin gjørd ein átekning í fíggjarlógartekstin (tekstanmærkninger). Sambært 
átekningini kann m.a. skattafrítøka játtast til persónar, sum ein liður í altjóða menningararbeið-
inum hjá Danmark. 
 
 
Stutt um endamálið og nýskapanina við uppskotinum 
 
Endamálið hjá landsstýrinum við hesum uppskotinum er m.a. at vera við til at skapa neyðugar 
fortreytir og karmar fyri at menna henda partin av vinnuligu møguleikunum í Føroyum og á 
henda hátta at minka um stóra arbeiðsloysið, sum er, og/ella forða fyri at tað veksur. Við-
merkjast kann, at tað bert eru heilt fá virkir, sum í løtuni nýta henda vinnuliga møguleikan, ella 
sum í heila taki eru før fyri at bjóða uppá slík arbeiði orsaka av teimum strongu krøvum, sum 
Danida stillar. Landsstýrið vónar kortini, at uppskotið, um tað verður samtykt, verður við til, at 
fleiri virkir v.m. fara at vísa hesum vinnumøguleikum áhuga. 
 
Talan er ikki um, at landið veitir játtan á fíggjarlógini til menningararbeiði, og síðan kunnu 
persónar verða frítikin fyri at gjalda skatt av inntøku vunnin í sambandi við menningararbeiði. 
Lógin skal umfata persónar, sum hava eina ella aðra servitan. 
 
Landsstýrið hevur skotið upp, at lógin verður tíðaravmarkað og tí bert verður galdandi í 
1995,1996 og 1997. Hetta svarar til, hvat er galdandi við ávísum almennum endurgjaldsskipan-
um v.m. Møguleiki verður tá fyri at endurskoða skipanina, og meta um tað er neyðugt, at hon 
skal halda áfram eftir hetta tíðarskeiðið. 
 
 
Fíggiarligu avleiðingarnar av uppskotinum 
 
Tað er trupult at meta um, hvat land og kommunur missa av skattainntøkum. Talan er sum nevnt 
omanfyri, um nøkur heilt fáa minni virkir, sum í løtuni bjóða uppá slík arbeiðir, so útfrá tí 
verður ikki talan um ein stóran inntøkumiss. Hinvegin sleppur landsstýrið undan at veita hes-
um persónum ein møguligan arbeiðsloysisstuðul v.m., og peningurin kemur á ein ella annan 
hátt í umfar í samfelagnum. 
 
Viðmerkjast skal, at í ávísum førum verður ein stórur partur av inntøkunum, sum standast av at 
bjóða uppá slík arbeiðir, kortini skattaðar sum vanlig skattskyldug inntøka í Føroyum, av tí, at 
partar av fyrireikandi arbeiðnum verður gjørt í Føroyum. 
 
 
Arbeiðsbyrðar á umsitingina 

Um so er, at landsstýrið í kunngerð ásetur nærri reglur um mannagongdir, skjalprógv v.m. er 
ikki væntandi, at nakað munandi meirarbeiði verður í sambandi við avgreiðslu og álíkningina 
av teimum persónum, sum fáa skattafrælsi. 
 
Ummæli frá Toll- og Skattstovuni 
 
Landsstýrið heitti í januar 1995 á Toll- og Skattstovu Føroya, um at kanna og geva lands-
stýrinum eitt uppskot til eina nýtuliga skipan fyri persónar, sum verða útsendir til menningar-
arbeiði. Eftir ein fund við landsstýrismannin í fíggjarmálum varð avgjørt, at landsstýrið skuldi 
fáa eitt uppskot til ein lógartekst, sum landsstýrið skuldi arbeiða víðari við, og sum nú fyri-
liggur. 
 
 
Viðmerkingar til einstøku greinarnar: 
 
ad § 1, stk. 1. Skattafrítøkan (objektiva) er bert tengd at persónum undir fullari skattskyldu í 
Føroyum, sum gera arbeiði í menningarlondunum. 
 
Skattafrítøkan fevnir bert um inntøku, sum ein persónur hevur vunnið fyri arbeiði, sum Danida 
skipar fyri og fíggjar, og tá arbeiðið er gjørt í einum menningarlandi. Orsøkin til at velja einans 
Danidaarbeiðir er, at Danida virkar sum ein vælskipaður altjóða felagsskapur innan fyri menn-
ingararbeiði. 
 
Talan skal vera um at útsenda persónar, sum hava eina ella aðra servitan á einum øki. Persón-
arnir skulu tí lúka tey krøv, sum Danida vanliga stillar fyri at kunna gjøgnumføra eitt projekt. 
 
ad § 1, stk. 2. Lógaruppskotið umfatar bæði persónar, sum gera beinleiðis sáttmála við Danida, 
og persónar, sum verða útsendir, og har eitt felag ella annað felag, hevur gjørt sáttmála við 
Danida. Her verður hugsað um entrepriseviðurskifti og undirentrepriseviðurskifti. 
 
Tann føroyska fyritøkan kann ikki verða frítikin fyri at gjalda skatt av sáttmálaupphæddini frá 
Danida. Tiltøkini skulu haldast fyri seg í roknskapinum. 
 
ad § 1, stk. 3. Landsstýrið kann eftir umsókn í hvørjum einstøkum føri geva loyvi til skattafrí-
tøku. 
 
ad § 1, stk. 4. Frítøkan kann veitast eftir umsókn til landsstýrið. Fyri at allar umsóknir skulu fáa 
eina einsháttaða og fullfíggjaða viðger, verður landsstýrinum heimilað í kunngerð at áseta 
nærri reglur fyri, hvussu hesi mál skulu umsitast. 
 
Til hetta er at viðmerkja, at um frítøkan ikki verður tengd at eini umsókn, er trupult m.a. at hava 
eftirlit við, um persónur sambært stk. 2 hevur verið í Danidaarbeiði tað umtalaða tíðarskeiðið. 
Mælt verður tí til, at frítøkan er treyta av, at umsókn verður send landsstýrinum, og at skjalprógv 
fyri, at viðkomandi hevur verið í Danidaarbeiði skulu viðleggjast umsóknini, eitt nú avrit av 
pas/visum, soleiðis at prógv eru fyri, nær viðkomandi er komin inn og farin úr landinum, arbeitt 
er í. Eisini skal virki vátta, at persónurin hevur verið útsendur til eitt Danida-fíggjað projekt. 
Hetta hevur við sær, at viðkomandi persónur ikki kann fyribilsskrásetast við skattafrítøku av 
Danidaarbeiði. Danidalønin verður skattað sum vanlig inntøka, tá hon verður útgoldin gjøgnum 
árið. Tá skattgjaldarin prógvar, at talan er um Danidaløn og arbeiðsgevarin váttar hetta, verður 
eftirregulering gjørd, soleiðis at lønin ikki verður tald við í skattskyldugu inntøkuna. 

ad § 2. Tíðaravmarkingarskeiðið uppá 3 ár er grundað á, at landsstýrið betur fær eftirlit við og 
møguleika fyri at endurskoða hesa skipanina, sum er ein av fleiri øðmm vinnuligum stuðuls-
skipanum. 
 
Orsøkin til, at gildiskoman er sett frá 1. januar 1995, er, at talan er um inniverandi skattaár, 
og at sjálvuppgávan ikki er innlatin, og ein endalig álíkning tískil ikki er gjørd. 
 
1. viðgerð 13. desember 1995. Málið varð beint ífíggjarnevndina, sum 31. januar 1996 legðifram 
soljóðandi 
 
Málið er lagt fram av landsstýrinum tann 11. desember 1995 og eftir 1. viðgerð tann 13. 
desember 1995 beint í fíggjamevndina. 
 
Nevndin hevur viðgjørt málið. Undir viðgerðini hevur nevndin hildið fund við landsstýris-
mannin í fíggjarmálum Jóannes Eidesgaard, og umboði fyri fíggjar- og búskapardeildina. 
 
Nevndin heldur, at uppskot landsstýrisins er eitt gott dømi um, hvussu viðmerkingarnar til eitt 
lógaruppskot eiga at vera sambært § 44, stk. 2 í tingskipan Føroya Løgtings. 
 
Undir viðgerðini hevur nevndin býtt seg í ein meirluta og tríggjar minnilutar. 
 
Meirlutin (Vilhelm Johannesen, Álvur Zachariasen, Kristian Magnussen og Finnbogi ísakson) 
tekur ikki undir við uppskoti Landsstýrisins. Meirlutin førir fram, at fyriliggjandi uppskot skapar 
eitt fordømi, og kann elva til eitt trýst frá øðrum bólkum um skattafrítøku. Um føroyskar 
fyritøkur ikki eru kappingarførðar, tá talan er um menningararbeiði, eigur Landsstýrið heldur at 
umhugsa eina stuðulsskipan. 
 
 
Minnilutin (Anfinn Kallsberg) førir fram: 
Fyriliggjandi uppskot er enn ein ásannan av, at føroyska vinnulívið ikki er kappingarført. 
Vit vístu á í áliti okkara til løgtingsfíggjarlógina fyri 1996, at kappingarstøðið fyri fiskiskip er 
ov høgt, og tí veður latin íløgustuðul. At framleiða úr frystum fiski eru vit ikki kappingarfør, tí 
verður latin kilostuðul. 
 
At byggja hús er ov dýrt, tí verður latin rentufrádráttur. Umvæling av húsum og bilum er ov 
kostnaðarmikið, tí letur landskassin frádrátt í skatttinum til hesi endamál. At byrja nýggja vinnu 
er ov kostnaðarmikið, tí fáa allar nýggjar vinnur 30% aftur av lønunum. 
 
Í skipasmíði eru vit ikki kappingarfor tí verður latin skipasmiðjustuðul el til vinnulívið fær stuðul, 
vit hava FAS skipan til farmavinnu, smoltstuðul til alivinnuna. kongafiskur úr Irmingarhavinum 
fær eisini stuðul. Hetta og fleiri stuðulshættir aftrat er úrslitið av, at politikarar úr øllum flokkum 
hava staðfest, at vit mugu bøta um kappingarførið í samfelagnum. 
 
Fólkaflokkurin hevur ferð eftir ferð víst á. at tað er neyðugt at lækka kostnaðarstøðið, fyri at 
vinnan aftur kann gerast kappingarfør. Vit vilja hava eina skipan, sum er galdandi fyri alt vinnu-
lívið, soleiðis at sleppast kann burtur úr núgaldandi skipan, har politiski myndugleikin skal gera 
av, hvat skal hava lív lagað og koma undir eina ella aðra serskipan. 
 
Okkara uppskot eru feiðað av borðinum hvørja ferð, hóast allir politisku flokkarnir ásanna, at 
okkara vánliga kappingarføri orsakað av kostnaðarstøðinum er ein stórur trupulleiki. 
Fyriliggjandi uppskot er enn ein serskipan fyri, at føroyskar fyritøkur skulu kunna verða við í 
kappingini um menningararbeiði, gjørt av Danida. 

Fólkaflokkurin gongur inn fyri at skapa fyritreytirnar so góðar sum gjørligt fyri vinnuna, og tá 
vit ikki fáa politiska undirtøkur fyri okkara uppskotum, fara vit sum eina fyribilsloysn at taka 
undir við fyriliggjandi uppskoti. 
 
Sum frálíður fara aðrir politikarar at ásanna, at eisini á vinnulívspolitiska økinum hevði Fólka-
flokkurin rætt, og fara at taka undir við okkara sjónarmiðum. Tað verður møguligt at avtaka 
allar serskipanir, sum eru galdandi í dag. 
 
Minnilutin (Petur Jacobsen) tekur undir við málinum og mælir løgtinginum til at samtykkja 
uppskot landsstýrisins. 
 
Minnilutin (Finnbogi Arge) tekur undir við uppskoti landsstýrisins. Minnilutin førir fram, at 
føroyskar fyritøkur, ið gera Danida arbeiði eru verri stillaðar enn danskar fyritøkur, ið gera 
sama arbeiði. Landsstýrisins uppskot er við til at geva møguleika fyri, at slíkar fyritøkur gerast 
kappingarførar. 
 
Út frá frammanfyri standandi tekur minnilutin (Finnbogi Arge) undir við málinum og mælir 
Jøgtinginum til at samtykkja uppskot landsstýrisins.  
 
2. viðgerð 7. februar 1996. Samtykt at beina málið til 3. viðgerð við 19-1-7 atkvøðum. 
 
3. viðgerð 13. februar 1996. Uppskotið endaliga samtykt við 19-0-5 atkvøðum. 
 
Løgtingslóg nr. 16. frá 27. februar 1996 
F.L. j.nr. 2260-1/91. 

Løgtingslóg nr. 83 frá 28. mai 1996 
um 

broytig í løgtingslóg um landsskatt og kommunuskatt 
 
 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
§ 1. 
 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
§ 1, nr. 9) verður orðað soleiðis: 
"Vinnurekandi grunnar, sínámillum trygg-
ingarfeløg og endurtryggingarfeløg." 

 
§ 2. 
 
Henda lóg fær gildi dagin eftir, at hon er 
kunngjørd, men er broytingin í nr. 1 galdandi 
frá 1. januar 1995. 
 

 
Tórshavn, 28. mai 1996 

 
Edmund Joensen (sign) løgmaður 

/Jóannes Eidesgaard (sign) 
 
 
 
 

83. Broyting í løgtingslóg um landsskatt og 
kommunuskatt 

 
Ár 1996, mánadagin 25. mars legði Jóannes Eidesgaard, landsstýrimaður, fram soljóðandi 
 
 

Uppskot 
 

til 
 

løgtingslóg um broyting í løgtingslóg um landsskatt og kommunuskatt 
 
 
§ 1. 
 
I løgtingslóg nr. 86 frá 1. september 1983 um landsskatt og kommunuskatt við seinni broyt-
ingum verða gjørdar hesar broytingar: 
 
1) § 1, nr. 9) verður orðað soleiðis: 
"Vinnurekandi grannar, sínámillum tryggingarfeløg og endurtryggingarfeløg." 
 
2) § 29, nr. 3) verður orðað soleiðis: 

"Gávur, sum hin skattskyldugi hevur fmgið frá hjúnafelaga og gávur, sum eru fevndar av lóg  
um arvaavgjald,somuleiðis ognarvøkstur, ið stavar frá arvi og greiðslu frammanundan burtur av 
arvi, falnum og ófalnum, ella av tí, at eftirsitandi hjúnafelagi tekur við felagsbúgvi til at sita í 
óskiftum búgvi." 
 
 
§ 2. 
 
Henda lóg fær gildi dagin eftir, at hon er kunngjørd, men er broytingin í nr. 1 galdandi frá 1. 
januar 1995. 
 
 
Viðmerkingar: 
 
Til § 1. nr. 9). Landsstýrið ynskir við uppskotinum skattliga at líkastilla vinnurekandi grannar 
við størri vinnurekandi feløg. 
 
Broytingin í § 1, nr. 1 hevur við sær, at vinnurekandi grunnar við gildi frá 1. januar 1995 skulu 
rinda 27% í skatti av skattaskyldugu inntøkuni. Grunnarnir verða við hesum síðustillaðir við 
vinnurekandi feløg, hvørs partapeningur er 80.000 kr. ella hægri og tryggingar- og endurtrygg-
ingarfeløg. 
 
 
Fíggjarligar avleiðingar: 
 
Hetta uppskotið hevur við sær, at landskassin væntandi fer at missa skattainntøkur uppá 1-2 mió. 
kr. árliga.  
 
Sambært galdandi lóg, eru gávur, sum latnar verða millum skyldfólk í beinari linju upp og niður, 
skattafríar. 
 
Í uppskoti um broyting av lóg um arvaavgjald, skulu hjúnafelagir framyvir ikki rinda arvaav-
gjald av arvi eftir hin hjúnafelagan, meðan eftirkomarar, (t.d. gáva frá foreldrum til børn) fram-
yvir koma undir at rinda sama avgjald av gávu, sum av arvi. 
 
Eftir hesi broyting verða gávur, sum verða latnar av avkomi uppeftir, (t.d. frá børnum til 
foreldur) skattskyldugar, meðan gávur millum hjúnafelagar, framvegis vera skattafríar. 
 
Ognarvøkstur, ið stavar frá arvi og arvaforskoti, ella av tí at eftirsitandi hjúnafelagi tekur við 
felagsbúgvi til at sita í óskiftum búgvi, verður eisini framyvir skattafríur. 
 
 
Fíggjarligar avleiðingar: 
 
Mett verður, at lógarbroytingin gevur landskassanum eina meirinntøku uppá 4-5 mió. kr. í með-
al árliga.  
 
1. viðgerð 11. apríl 1996. Málið varð beint í fíggjarnevndina, sum 26. apríl 1996 legði fram 
soljóðandi 

Á l i t  
 
Málið er lagt fram av Føroya Landsstýri tann 25. mars 1996 og varð eftir 1. viðgerð 11. apríl 
1996 beint í fíggjarnevndina. 
 
Fíggjarnevndin hevur viðgjørt málið og undir viðgerðini býtt seg í ein meirluta og ein minni-
luta. 
 
Meirilutin (Vilhelm Johannesen, Álvur Zachariasen, Finnbogi Ísaksson og Kristian Magnussen) 
tekur undir við uppskoti landsstýrisins. 
 
Minnilutin (Finnbogi Arge, Tordur J. Niclasen og Jørgen Niclasen) vísir á, at vinnurekandi 
grunnar aðrastaðni - eitt nú í Danmark - eru skattafríir, og heldur minnilutin, at føroyingar eiga 
at hava somu møguleikar sum danir á hesum øki. Minnilutin setur tí fram soljóðandi 
 
 

B r o y t i n g a r u p p s k o t  
 

til 
 

uppskot landsstýrisins 
 
1)   "í § 3, stk. 1, verður sura nýggj litra g) innsett: 
 
"Vinnurekandi grannar. Landsstýrið ásetir í kunngerð nærri reglur hesum viðvíkjandi." 
 
Henda broyting førir við sær, at vinnurekandi grunnar í Føroyum verða skattafríir. Um so er, at 
uppskot minnilutans ikki vinnur frama á tingi, tekur minnilutin undir við uppskoti landsstýris-
ins. 
 
Viðv. § 1,2) vísir minnilutin á, at hann ikki kann taka undir við hesum, vísandi til at henda broyt-
ing viðførir eina breiðkan av skattagrundalagnum, og hetta er ikki í samsvar við tann júst 
framda skattalætta 
 
2. viðgerð 13. mai 1996.broytingaruppskot minnilutans fekk 8-0-19 atkvøður og fall. Uppskot 
landsstýrissins pkt. 2 fekk 0-0-27 atkvøður og fall. § 1 soleiðis broytt samtykt 25-0-1 atkvøðum. 
§ 2 samtykt við 17-9-0 atkvøðum. samtykt við 26-0-0 atkvøðum at málið kann fara til 3. við-
gerð. 
 
14. mai 1995 varð loyvi tingsins fingið at víkja frá tíðarfreistini millum 2. og 3. viðgerð. Samtykt 
við 29-0-0 atkvøðum. 
 
3. viðgerð 15. mai 1996. Málið endaliga samtykt við 29-0-0 atkvøðum.  
 
Løgtingslóg nr. 83, 28. mai 1996. 
 
 F.Lj. nr. 2540-33/95. 

Løgtingslóg nr. 147 frá 30. desember 1996 
um 

broyting í løgtingslóg um landsskatt og 
kommunuskatt 

 
Samsvarandi samtykt Føroya Løgtings staðfestir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 86 frá 1. septeraber 1983 
um landsskatt og kommunuskatt við seinni 
broytingum verða gjørdar hesar broytingar: 
 
1) Í § 29 verður eftir nr. 17 sett inn sum 
nýtt nummar: "Nr. 18) Rentustuðul, sam-
bært løgtingslóg um stuðul til rentuútreiðsl-
ur av lánum." 
 
2) § 33, nr. 6) fellur burtur. 
 
3) § 33, nr. 7) fellur bunur. 
 
4) § 33, nr. 11) fellur burtur. 
 
5) § 33, nr. 13) fellur burtur. 
 
6) § 33, nr. 14) fellur burtur. 
 
7) § 33, nr. 15) fellur burtur. 
 
8) Í § 46, stk. 1 verður "0-12.000 kr." 
broytt til "0-17.000 kr.". 
 
9) § 46, stk. 2, 3 og 4 fella burtur. Stk. 5 
verður eftir hetta stk. 2. 
 
10) § 46 a fellur burtur. 
 
11) § 52, stk. 2 fellur burtur. 
 
12) Í § 54, stk. 2 verður "52%" broytt til 
"50%". 
 
13) Í § 64 verður "52%" broytt til "50%". 
 
14) § 154 a fellur burtur. 
 

 
§ 2. 
 
Henda lóg kemur í gildi 1. januar 1997. 
Stk. 2. Skiftisreglur viðvíkjandi §§ 46 og 
46a: 
Tann rentufrádráttur, sum ikki er mót-
roknaður í kommunu-/landsskattinum í 
1996 verður eftir umsókn útgoldin eftir 
skipanini í rentustuðulslógini, tá sjálvupp-
gávan fyri 1996 er innlatin. 



 
 

Tórshavn, 30. desember 1996 
 

Edmund Joensen (sign) løgmaður 
/ Anfínn Kallsberg (sign.) 

 
 
 
 

31 Broyting í løgtingslóg um landsskatt og 
kommunuskatt 

 
Ár 1996, týsdagin 10. december legði Anfinn Kallsberg, landsstýrismaður, vegna landsstýrið fram 
soljóðandi 
 

U p p s k o t 
um 

løgtingslóg um broyting í løgtingslóg um landsskatt og kommunuskatt 
 
 
 
 
§ 1. 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1) Í § 29 verður eftir nr. 17 sett inn sum nýtt nummar: "Nr. 18) Rentustuðul, sambært løgtingslóg 
um stuðul til rentuútreiðslur av lánum." 
 
2) § 33, nr. 6) fellur burtur 
 
3) § 33, nr. 7) fellur burtur 
 
4) § 33, nr. 11) fellur burtur 
 
5) § 33, nr. 13) fellur burtur 
 
6) § 33, nr. 14) fellur burtur 
 
7) § 33, nr. 15) fellur burtur 
 
8) Í § 46, stk. 1 verður "0-12.000 kr." broytt til "0-17.000 kr.". 
 
9) § 46, stk. 2, 3 og 4 fella burtur. Stk. 5 verður eftir hetta stk. 2. 
 
10) § 46 a fellur burtur. 
 
11) § 52, stk. 2 fellur burtur. 

12) Í § 54, stk. 2 verður "52%" broytt til "50%" 
 
13) Í § 64 verður "52%" broytt til "50%". 
 
14) § 154 a fellur burtur. 
 
§ 2. 
 
Henda lóg kemur í gildi 1. januar 1997.  
Stk. 2. Skiftisreglur viðvíkjandi §§ 46 og 46a:  
Tann rentufrádráttur, sum ikki er mótroknaður í kommunu-/landsskattinum í 1996 verður eftir um-
sókn útgoldin eftir skipanini í rentustuðulslógini, tá sjálvuppgávan fyri 1996 er innlatin. 
 
 
Viðmerkingar 
 
Søguliga gongdin 
 
Landsstýrið ynskir við lógaruppskotinum at koma burtur frá at stuðla íbúðar-, vinnulívs og sosialpol-
itiskum endamálum gjøgnum skattalóggávuna. Landsstýrið heldur, at ynskja politisku myndugleik-
arnir at stuðla tí-líkum endamálum eigur hetta at verða gjørt við beinleiðis játtan á fíggjarlógini. 
Hetta er eisini í tráð við nýggju fíggjar- og játtanarskipan landsins. Somuleiðis heldur landsstýrið, at 
nakrir frádráttir í dag hava tænt sínum endamáli og eru truplir at umsita. Skattalógin er við øllum 
hesum frádráttarmøguleikum vorðin eitt amboð til at reka øll møgulig sløg av politikki við. 
  Fyri at neutralisera ta hækking í skattagrundarlagnum, sum nevndu broytingar hava við sær, verður 
samstundis gjørt uppskot um nýggja lóg um rentustuðul og broytingar í skattastiganum í ásetingar-
lógini, eins og skotið verður upp at hækka botnfrádráttin í kommunuskattinum. 
 
Galdandi lóggáva 
 
Landsstýrið skal her í stuttum greiða frá endamálinum og fyrisitingarligu trupulleikunum við 
teimum inntøku- og skattafrádráttumfrádráttum, sum eftir lógaruppskotinum verða avtiknir. 
 
Í skattalógini er talan um nógvar inntøku- og skattafrádráttir við ymsum endamálum fyri eyga. 
 
Yvirlit yvir galdandi frádráttarmøguleikar 
 
Inntøkufrádráttir   
 Upphædd 1995 
 Mió. kr.  
1. Ferðafrádrátt * 9,6 
2. Dupult húsarhald * 2,0 
3. Eftirlønartrygging   50,1 
4. Barna/- og konupengar *  6,3 
5. Hall av húsaleigu     5,3 
6. Hall av egnum virki    27,8 
7. Tap av lánum, kautiónstap    44,5 
8. Avskrivingar  6,9 
9. Húsaumvæling * 16,1 
10. Bilumvæling * 4,6 

11. AM-gjald * 17,0 
12. Arbeiðsloysistrygging * 89,1 
13. Aðrir frádráttir  36,7 
14. Uttanlandsfrádráttur 20,8 
15. Frádr A-trygging uttanlanda * 0,8 
16. Telefonfrádráttur * 0 
Tilsamans galdandi frádráttir 338 
Tilsamans frádráttir sum fella burtur * 145 
 
 
Skattafrádráttir 
 
17. renta av føstum lánum * 121,8 
18. Renta flutt til hjúnafelag    
19. Pensionistafrádráttur 61,9 
20. Barnafrádráttur 51,9 
21. Skattur goldin uttanlands 10,6 
22. AM-gjald útgoldið uttanlands * 0,8 
Tilsamans galdandi frádráttir 247 
Tilsamans frádráttir sum fella burtur * 122 
 
* Frádráttir, sum eftir uppskotinum verða avtiknir 
 
 
 
 
Inntøkufrádráttir, ið verða avtiknir 
 
1. Ferðafrádráttur 
Ferðafrádrátturin hoyrir til teir frádráttir, ið stava frá útreiðslum, ið ganga til at vinna inntøkuna. 
 
Ferðafrádrátturin er trupul at umsita, sjálvt um fyrisitingin ikki er so tung sura eftir gomlu skipanini. 
Trupulleikar eru serliga í samband við dokumentation av frádráttum. Frádrátturin er serliga aktuellur 
fyri ávísar partar av landinum, eitt nú Eysturoynna. Ferðafrádrátturin hevur eisini gjøgnum árini elvt 
til fleiri kærumál til landsskattanevndina. 
 
Hóast talan er um gott 2000 skattgjaldarar, og upphæddin í 1995 sum hevur frádráttarrætt var 9,6 mió. 
kr., hevur landsstýrið samtykt at leggja fyri løgtingið uppskot um eina útgjaldingarskipan fyri ferðafrá-
dráttir og dupult húsarhald, har útgjaldið verður 50% av útreiðslunum, uppgjørt eftir somu reglum 
sum er galdandi fyri uppgerðina í skattaskipanini. 
 
2. Dupult húsarhald 
Hesin frádráttur hoyrir eisini til teir frádráttir, ið stava frá útreiðslum, ið fara til at vinna inntøkuna. 
Víst verður til frágreiðingina undir "Ferðadrátti". 
 
4. Barna- og konupeningur 
Hesin frádráttur er settur í lógina av sosialum orsøkum. Frádrátturin krevur nakað av umsiting. 
 
Frádrátturin kann umskipast til eina útgjaldsskipan. 

9. Húsaumvælingar 
Hesin frádráttur varð settur inn í skattalógina í 1992 fyri at skapa virksemi fyrst og fremst í handverks-
vinnuni og fyri at virka móti "svørtum arbeiði". Frádrátturin skuldi upprunaliga bert vera galdandi í 
eitt ár, men er higartil framlongdur í hvørjum ári. Frádrátturin er trupul at umsita. 
 
Landsstýrið ætlar at loysa málið við at skapa størri virksemi og at mótvirka "svørtum arbeiði" við at 
broyta MVG-skipanina fyri tænastuvinnuna. Hetta er eisini galdandi fyri bilumvælingar. 
 
10. Bilumvælingar 
Bilumvælingar kundu fyrstu ferð dragast frá í sjálvuppgávuni fyri 1995. Málið við hesum frádrátti 
var at minka um insitamentið til "svart arbeiði" í samband við bilumvælingar. Uttan beinleiðis at 
kunna prógva tað, metir Toll- og Skattstovan, at frádrátturin ikki hevur havt stórvegis ávirkan á at 
minka um svarta arbeiðið. Frádrátturin er trupul at umsita. 
 
11. Arbeiðsmarknaðargjald 
Her er í veraleikanum talan um ein óbeinleiðis stuðul til Arbeiðsmarknaðareftirlønargrunnin uppá 
umleið 8 mió. kr. árliga. Verður frádrátturin strikaður, hækkar skattatrýstið á einstaka skattaborgaran 
eitt sindur ym-iskt, alt eftir hvat marginalskatturin er hjá viðkomandi persóni. Landsstýrið hevur tí 
saman við hesum uppskotinum lagt uppskot um lækking av landsskattinum fyri tingið. 
 
Hesin frádráttur er automatiseraður og krevur lítla umsiting, hóast ein stórur partur av borgarunum fær 
hann. 
 
Verður frádrátturin avtikin, verður skattauppgerðin nakað einfaldari hjá borgarunum. (Omanfyri er 
bert skattaborgarans partur av arbeiðsmarknaðareftirlønargjaldinum viðgjørdur. Umframt einstøku 
skattgjaldararnar gjalda vinnuvirki eisini til skipanina). 
 
12. Arbeiðsloysistrygging 
Her er í veruleikanum talan um ein óbeinleiðis stuðul til Arbeiðsloysisskipanina uppá umleið 43 
mió. kr. árliga. Verður frádrátturin strikaður, hækkar skattatrýstið á einstaka skattaborgaran eitt sind-
ur ymiskt, alt eftir hvat marginalskatturin er hjá viðkomandi persóni. Landsstýrið hevur tí saman við 
hesum uppskotinum lagt uppskot um lækking av landsskattinum fyri tingið. 
 
Hesin frádráttur er automatiseraður og krevur lítla umsiting, hóast ein stórur partur av borgarunum fær 
hann. 
 
Verður frádrátturin avtikin, verður skattauppgerðin nakað einfaldari hjá borgarunum. (Omanfyri er 
bert skattaborgarans partur av gjaldinum til arbeiðsloysisskipanina viðgjørdur. Umframt einstøku 
skattgjaldararnar gjalda vinnuvirki eisini til skipanina). 
 
15. Frádráttur A-trygging uttanlanda 
 
Frádrátturin er trupul at umsita. 
 
16. Telefonfrádráttur 
Frádrátturin er ymiskur fyri hvønn persón. 
 
Frádrátturin kann umskipast til eina útgjaldsskipan. 

Inntøkufrádráttir, ið ikki verða avtiknir 
 
3. Eftirlønartrygging 
Her er talan um ein frádrátt, ið hevur til endamáls at eggja til sjálvbodna pemsiónsuppsparing – frá-
drátturin verður nógv nýttur, og krevur av hesi orsøk væl av umsiting. Arbeitt verður við at flyta 
frádráttarupphæddirnar beinleiðis frá kelduni, og minkar hetta munandi um umsitingararbeiðið. 
 
Tað er trupult at leggja frádráttin av eftirlønartrygging um til aðra skipan. 
 
Landsstýrið hevur sett arbeiðsbólk at gera broytingar í eftirlønartryggingarskipanini. Hetta arbeiði 
skal verða liðugt til heystar, og verður hesin frádráttur tá tikin úr skattaskipanini við gildi frá 1998. 
Tí verður hesin eisini galdandi fyri skattaárið 1997. 
 
5. Hall av húsaleigu 
Frádrátturin hoyrir í prinsippinum til teir frádráttir, ið stava frá útreiðslum til at vinna inntøkuna, men 
lóg-gávan á hesum øki er tó soleiðis orðað, at frádráttur verður veittur í samband við útleigan av 
kømrum og íbúðum, sjálvt um talan ikki er um veruliga vinnu. 
 
Frádrátturin krevur nakað av umsiting. 
 
6. Hall av egnum virki 
Her er talan um hall hjá vinnurekandi fysiskum persónum. Óhugsandi er at nokta frádrátt fyri tílík 
hall. 
 
Hesir frádráttir verða framhaldandi við í uppgerð av B-inntøkum. 
 
7. Tap av lánum og avskrivingar 
Hesin frádráttur snýr seg um tap stavandi frá veðhaldi fyri ella láni til vínnuvirki. Tá hesin frádráttur 
kom inn í lógina í 1970'unum var endamálið at eggja til vinnuligt virksemi, men frádrátturin varð ikki 
tikin av aftur, sjálvt um vinnuvirksemið gjørdist ov stórt í 1980'unum. Frádrátturin er nú tikin av fyri 
nýggj lán og nýggj veðhald, men er framvegis galdandi fyri gomul lán og veðhald. 
 
Frádrátturin heldur áfram og krevur uppgerð. Talan er um sera fáar persónar. 
 
8. Avskrivingar 
Her er talan um frádrátt, ið er partur av skattligu uppgerðini hjá vinnurekandi, men sum í ávísum 
førum verður skrásettur fyri seg á sjálvuppgávuni. Hetta stavar frá tí tíðini, tá vanligt var við kom-
anditfeløgum og partsreiðaríðum. 
 
Hesin frádráttur verður framhaldandi við í uppgerðini av B-inntøkuni. 
 
13. Aðrir frádráttir 
Hesin bólkur fevnir í høvuðsheitum um framflutt hall, og stavar hetta frá B-inntøkum, og krevur tí 
uppgerð. 
 
14. Uttanlandsfrádráttur 
Hetta er tann frádráttur, ið føroyskir handverkarar, ið arbeiða uttanlands, fáa. Frádrátturin er ætlaður at 
svara til tær útreiðslur handaverkararnir hava av at vinna sær inntøkuna. Tá frádrátturin varð setttur 
inn í skattalógina, var málið eisini at minka um stóru fráflytingina.  
Frádrátturin varð fyrstu ferð galdandi fyri áríð 1994. 
 



 299

Frádrátturin er sera trupul at umsita. Ringt er at fáa útreiðslurnar dokumenteraðar. 
 
 
 
Skattafrádráttir, ið verða avtiknir 
 
1. Renta av føstum lánum 
Landsstýrið hevur lagt fyri tingið uppskot um løgtingslóg um stuðul til rentuútreiðslur av lánum. 
Landsstýrið fer tí at vísa til hettar lógaruppskoti og tilhoyrandi viðmerkíngar, løgtingsmál nr. 
32/1996. 
 
 
Skattafrádráttir, ið ikki verða avtiknir 
 
3. Landsskattafrádráttur hjá pensionistum 
Hetta er eín skattafrádráttur, ið er ásettur soleiðis, at pensiónistar ikki skulu gjalda skatt av eini upp-
hædd svarandi til fólkapensionsgrundupphæddina. Hóast tað snýr seg ura eitt stórt tal av persónum, 
ið fáa henda frádrátt, er frádrátturin ikki serliga trupul at umsita. Frádrátturin verður settur upp auto-
matiskt og er tí lættur at umsita. 
 
4. Barnafrádráttur 
Barnafrádrátturin hevur til endamáls at stuðla bamafamiljum. Hóast tað snýr seg um eitt stórt tal av 
persónum, ið fáa henda frádrátt, er frádrátturin ikki serliga trupul at umsita. 
 
Frádrátturin verður settur upp automatiskt og er tí lættur at umsita. 
 
5, Skattur goldin uttanlands 
Hesin frádráttur hevur til endamáls at sleppa borgarum undan dupultskatting. Verður hesin frádráttur 
avtikin, og borgarar framhaldandi ikki skulu koma út fyri dupultskatting, er neyðugt, at Føroyar sleppa 
skattsetingini av persónum, ið eitt annað land hevur sett í skatt. Hetta kemur at kosta Føroyum skatt-
ainntøku. 
 
Frádrátturin er trupul at umsita. 
 
6. Arbeiðsmarknaðargjald goldið uttanlands 
 
Lítil umsiting av hesum frádráttti. 
 
 
Trupulleikar við verandi lóggávu 
 
Nakrir av frádráttum eru umsitingarliga tungir og krevja nógva arbeiðsorku. Tað er eisini ivasamt um 
nakrir av hesum frádráttum liva upp til tað, sum landsstýrið uppranaliga ætlaði við teimum. 
 
 
Nýskapanin við uppskotinum 
 
Fyriliggjandi uppskot um løgtingslóg um avtøku av omanfyr nevndu inntøku- og skattafrádráttum, er 
ein liður í at verkseta eina bruttoskattaskipan í Føroyum. 

Endamálið hjá landsstýrmum við uppskotinum er, at tað skal verða við til skapa ein størri effektivi-
tet og rationaliseringar í skattaumsitingini. Fyri skattaborgarin merkir hetta eisini, at hesin sleppur 
undan at skráseta og lata inn inntøku- og ognarupplýsingar, men fær eisini møguleikan at eftirkanna 
rættleikan í sínari skattaáseting. Hjá teimum skattaborgarum, sum bert hava eina A-inntøku, verður 
tað sostatt í framtíðini ó-neyðugt at lata inn sjálvuppgávu og ognaruppgerð. 
 
Somuleiðis skuldi skattaálíkning verið rættari og javnari fyri skattaborgaran við hesum uppskotinum. 
Orsøkin er, at upplýsingarnir verða útvegaðir elektronisk og at tað ikki longur verður gjørd ein fyribils 
skattaskrá, men ein leypandi endalig skattaálíkning. 
 
Hetta merkir aftur, at talan ikki longur verður um, at skattaborgarin fær írestandi- ella avlopsskatt. 
 
 
Fíggjarligar og fyrisitingarligar avleiðingar sum standast av uppskotinum 
 
Uppskotið, ið landsstýrið í dag leggur fram, er fyrsti partur av eini størri rationalisering av allari 
skattaskipanini. Stórur partur av frádráttunum verða í fyriliggjandi uppskoti tiknir úr skattaskipan-
ini, og ætlar landsstýrið, at teir frádráttir, ið eftir eru, verða tiknir úr skattaskipanini um 1 ár. Eisini 
ætlar landsstýrið at rationalisera líkningarprosessina og gera automatiseringar, soleiðis at ikki verður 
neyðugt hjá løntakarum at lata inn sjálvuppgávu og ognaruppgerð. 
 
Frádráttirnir fyri 1996 skulu fyrst viðgerast í 1997, og verða sparingarnar í 1997-fíggjarlógini tí ikki so 
stór-ar, men eydnast landsstýrinum at fremja omanfyri nevndu tiltøk, verður roknað við, at eini 12 
ársverk kunnu sparast á Toll- og Skattstovu Føroya í 1998 og 1999. Eisini koma at vera munandi 
sparingar av pappíri, porto og edv, men ikki ber til neyvt at seta krónur á hesar sparingar í løtuni. 
 
Í tann mun útgjaldsskipanir verða gjørdar í staðin, verður nakað av rationaliseringsvinninginum 
mistur. 
 
 
Ummæli av uppskotinum 
 
Í samband við at landsstýrismaðurin í fíggjarmálum ætlar at leggja fram uppskot um eina  
bruttolíknandi skattaskipan, er heitt á Toll- og Skattstovuna um at gera fyrireikandi arbeiði hesum 
viðvíkjandi. 
 
Toll- og Skattstovan hevur býtt verkætlanina í 4 partar: 
 
Partur 1 Rentuendurgjald frá peningastovnunum 

Umboð fyri: 
Toll- og Skattstovu Føroya 
Føroya Banka 
Føroya Sparikassi 

 
Partur 2 Roknibólkur 

3 umboð fyri Toll- og Skattstovu Føroya  
1 umboð fyri Elektron 

 
Partur 3 Lógarbólkur 

Lógardeildin 

Partur 4 Eftirlønarbólkur 
Umboð fyri: 
Toll- og Skattstovu Føroya, lógardeildin 
Føroya Lívstrygging 

 
Harumframt er ein arbeiðsbólkur, sum hevur ábyrgdina av lógarbroytingunum viðvíkjandi líkningar-
prosessini, sum er ein týðandi táttur í allari umleggingini av skattaskipanini. 
 
Sjálvt lógarfyrireikandi arbeiði, t.e. lógartekstur er gjørdur á Toll- og Skattstovuni, meðan almennu 
viðmerkingarnar til lógaruppskotið eru gjørdar á Fíggjar- og búskapardeildini. 
 
1. viðgerð 12. december 1996. Málið varð beint (fíggjarnevndina, sum 20. december 1996 legði fram 
soljóðandi 
 
 

Á l i t  
 
Málið er lagt fram av landsstýrinum tann 10. desember 1996 og eftir 1. viðgerð tann 12. desember 
1996 beint í fíggjarnevndina. 
 
Nevndin hevur viðgjørt málið og hevur undir viðgerðini havt fund við landsstýrismannin í fíggj-
armálum, Anfmn Kallsberg. 
 
Nendin hevur býtt seg í ein meiriluta og ein minniluta. 
 
Meirilutin (Sune Jacobsen, Eyðun Viderø, Ernst Hansen og Álvur Zachariasen) førir fram: Hetta 
uppskot gongur út uppá at gera broytingar í skattalógini. Broytingamar í lógaruppskotinum eru um: 
 
Ad. 1. I staðin fyri at hava rentufrádrátt í skattinum verður stuðul latin til rentuútreiðslur av 

lánum. 
Ad. 2. Frádrátturin um dupult húsarhald fellur burtur. 
Ad. 3. Uppihaldspeningur til hjúnarfelaga fellur burtur. 
Ad. 4. Frádráttur til umvæling av sethúsum fellur burtur. 
Ad. 5. Frádráttur fyri ferðaútreiðslur fellur burtur. . 
Ad. 6. Frádráttur til viðlíkahald av bili fellur burtur. 
Ad. 7. Telefonfrádráttur til langfarafiskimenn fellur burtur. 
Ad. 8. Botfrádrátturin verður hækkaður við kr. 5.000, úr kr. 12.000 upp í kr. 17.000. Sambært 

útrokningum, sum eru tingmonnum kunnugaðar, verða samlaðu inntøkurnar hjá 
kommununum tær somu eftir hesum broytingum. Frávik kunnu verða, har inntøkan og 
rentuútreiðslan eru hægri enn miðal. 

Ad. 9.  Kommunumar kunnu framhaldandi áseta bamafrádrátt. 
Ad.10. Broytingin snýr seg um, at tær rentuútreiðslur, sum vit í dag kunnu draga frá við 

avmarkingum, verða fluttar í lóg um rentustuðul (løgtingsmál nr. 32). 
Ad. 11. Broytingin snýr seg um rentufrádráttin. 
Ad.12. 
&   13. Broytingin snýr seg um, at skattaloftið verður lækkað frá 52% til 50%. 
Ad.14. Broytingin snýr seg um føroyingar, sum sigla við donskum fiskiskipum. 
 
Meirilutin tekur undir við málinum og mælir løgtinginum at samtykkja uppskot landsstýiisins. 

Minnilutin (Jóannes Eidesgaard, Finnbogi fsakson og Tordur J. Niclasen) hevur ikki fingið tað 
neyðugu tíð-ina til at viðgera hetta stóra mál í og kann tí ikki seta nakað uppskot fram 
 
2. viðgerð 23. december 1996. Uppskot landsstýrisins samtykt við 19-2-8 atkvøðum. At málið soleiðis 
samtykt skuldifara til 3. viðgerð varð samtykt við 19-2-8 atkvøðum. 
 
3. viðgerð 30. december 1996. Lógin sum samtykt við 2. viðgerð endaliga samtykt við 19-1-7 atkvøðum.  
 
Løgtingslóg nr. 147, 30. december 1996. 
 
F.L. j. nr. 2450-5/91. 
 
 



 
 

Løgtingslóg nr. 68 frá 23. mai 1997 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 86 frá 1. september 1983 um 
landsskatt og kommunuskatt, sum seinast 
broytt við løgtingslóg nr. 147 frá 30. desember 
1996 verða hesar broytingar:  
 
1) Í § 1 verður nr. 9 orðað soleiðis: 
“ 9) Vinnurekandi grumar og tryggingarfeløg." 
 
2) Í § 63, stk. 1 verður orðað soleiðis: 
“§ 63. Áðrenn A-inntøka verður goldin skatt-
gjaldara, skal A-skattur avroknast í upphædd-
ini. Tann, hvørs vegna A-inntøka verður út-
goldin (hin ávísingarskyldugi) skal gjalda A-
inntøkuna inn til eitt av landsstýrinum góðkent 
avrokningarstað. Avrokningarstaðið avroknar 
A-skatt, sum eftir hetta verður fluttur til lands-
kassan, meðan restupphæddin verður útgoldin 
tí ávísingar-skylduga. Avrokning av A-inn-

tøku, sambært § 60, stk. 1, nr.8, áliggur tí, sum 
fær arbeiðið gjørt. Avrokningarstaðið hevur 
skyldu til mótvegis skattgjaldaranum at gera 
eina gjølliga sundur-greining av, hvat verður 
eftirhildið í hvørjari A-inntøku. Landsstýrið 
kann áseta nærri reglur um sundurgreiningina." 
 
3) f § 81, stk. 1 og § 100, stk. 3, 2. punkt verð-
ur ávikavist "§ 1, nr. 7-15" og "§ 1, stk. 1., nr. 
7-15" broytt til: "§ 1, nr. 7-16" og í § 146, stk. 
1, 2. pkt. verður "§ 1, nr. 8-15" broytt til: "§ 1  
nr 8-16". 
 
4) Í § 146, stk. 3, 1. pkt. verður "§ 76, stk. 1 
og 2" broytt til: "§ 78, stk. 1 og 2". 
 
§ 2. 
 
Henda lóg kemur í gildi dagin eftir at hon er 
kunngjørd. 

 
 

Tórshavn, 23. mei 1997 
 

Edmund Joensen (sign) løgmaður 
/ Anfinn Kallsberg (sign) 

 
 
 
 
 
 

115 Broyting í løgtingslóg um íandsskatt og 
kommunuskatt 

 
Ár 1997, mikudagin 5. mars legði Anfinn Kallsberg, landsstýrismaður,  vegna landsstýrið, fram soljóð-
andi: 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 
í løgtingslóg nr. 86 frá 1. september 1983 um landsskatt og kommunuskatt, sum seinast broytt við løg-
tingslóg nr. 147 frá 30. desember 1996 verða hesar broytingar: 
 
1)  Í § 1 verður nr. 9 orðað soleiðis: 
"9) Vinnurekandi grunnar og tryggingarfeløg." 
 
2)  Í  § 63, stk. 1 verður orðað soleiðis: 
"§ 63. Aðrenn A-inntøka verður goldin skattgjaldara, skal A-skattur avroknast í upphæddini. Tann, 
hvørs vegna A- inntøka verður útgoldin (hin ávísingarskyldugi), skal gjalda A-inntøkuna inn til eitt av 
landsstýrinum góðkent avrokningarstað. Avrokningarstaðið avroknar A-skatt, sum eftir hetta verður 
fluttur til landskassan, meðan restupphæddin verður útgoldin tí ávísingarskylduga. Avrokning av A-
inntøku, sambært § 60, stk. 1, nr. 8, áliggur tí, sum fær arbeiðið gjørt. Avrokningarstaðið hevur skyldu 
til mótvegis skattgjaldaranum at gera eina gjølliga sundurgreining av, hvat verður eftirhildið í hvørj-
ari A-inntøku. Landsstýrið kann áseta nærri reglur um sundurgreiningina." 
 
3) Í § 81, stk. 1 og § 100, stk. 3, 2. punkt verður ávikavist "§ 1, nr. 7-15" og "§ 1, stk. l.nr. 7-15" 
broytt til: "§ 1, nr. 7-16" og í § 146, stk. 1, 2. pkt. verður "§ 1, nr. 8-15" broytt til: § 1, nr. 8- 
16". 
 
4) Í § 146, stk. 3, 1. pkt. verður "§ 76, stk. 1 og 2" broytt til: "§ 78, stk. 1 og 2". 
 
§ 2. 
Henda lóg kemur í gildi dagin eftir, at hon er kunn-gjørd. 
 
 
Viðmerkingar: 
 
Fyriliggjandi uppskot um broyting í løgtingslóg um landsskatt og kommunuskatt er at síggja sum 
ein dagføring og nágreining av galdandi reglum. 
   Landsstýrið hevur í samgongskjalinum, sett sær fyri, at gera stórar broytingar í skattalógini.'  
Fyrsta stigi er longu framt, nevnliga Bruttoskattalógin. 
 
Í hesum sambandi verður neyðugt, at fremja automatisering av sjálvuppgávuni og ognaruppgerðini.  
Eisini er neyðugt at broyta líkningarprocessina, økja um rættartrygdina hjá borgarum v.m.  
 
Harnæst verður hugt at hvussu fram kann farast soleiðis: 
 
"At fólk framvegis ikki flyta av landinum. Við atlíti at føroyingar í vinnu uttanlands, skal skattaskip-
anin gera tað møguligt hjá húski at vera búgvandi í Føroyum." 
 
Landsstýrismaðurin í fíggjarmálum hevur tí sett arbeiði í gongd, fyri at fyrireika lóggávu, soleiðis at 
omanfyristandandi málsetningur verður lógarfestur. Ætlanin er, at hesi uppskot skulu leggjast fyri løg-
tingið í september 1997. 
 
Ad § 1, nr. 1. 

Við løgtingslóg nr. 170 frá 22 desember 1995 um broyting í løgtingslóg um landsskatt og kommunu-
skatt varð § 1, nr. 9 í skattalógini broytt. í viðmerkingunum til nevndu løgtingslóg mælir landsstýrið til, 
at tryggingarsambandið Føroyar, allar deildir tess og Føroya Lívstrygging, verða gjørd skattskyldug 
eftir reglunum sum eru galdandi fyri partafeløg v.m. Sjálvt um viðmerkingarnar til nevndu lógar-
broyting soleiðis klárt vísa, hvat ætlanin við lógaruppskotinum var, hava umstøður, ið hava samband 
við orðingina í sjálvari lógini, havt við sær, at ivi hevur stungið seg upp um, hvussu víðfevnd reglan 
er. Endamálið við hesum uppskotið er at nágreina, at reglan er galdandi fyri tryggingarfeløg sum 
heild. 
 
Add § 1, nr. 2. 
Verandi heimild í § 63, stk 1 til at krevja inn arbeiðsgevaragjøld til arbeiðsloysistryggingina verður 
ikki brúkt, tí arbeiðsgevarar rinda gjøld síni sambært avtalu við ALS. Tá ið hartil kemur, at gjaldið til 
arbeiðsloysistryggingina ikki er ein skattur, men eitt tryggingarskjal, ið gevur rætt til endurgjald fyri 
inntøkumiss vegna arbeiðsloysi, verður skotið upp at strika heimildina í skattalógini hesum viðvíkj-
andi. 
 
Ad § 1, nr. 3. 
Broytingin er at síggja sum ein dagføring av skattalógini í samband við, at sparikassar, ið hava fast 
rakstrarstað í Føroyum, komu undir fulla skattskyldu við løgtingslóg nr. 197 frá 10. desember 1993 
um broyting í løgtingslóg um landsskatt og kommunuskatt. 
 
Ad § 1, nr. 4 
Talan er um eina rætting. 
 
1. viðgerð 17. mars 1997. Malið varð beint í fíggjarnevndina, sum 23. apríl 1997 legði fram 
 soljóðandi: 
 

Álit 
 
Málið er lagt fram av landsstýrinum tann 5. mars 1997 og eftir 1. viðgerð tann 17. mars 1997 beint í 
fíggjamevndina. 
 
Nevndin hevur viðgjørt málið og hevur undir viðgerðini havt fund við Anfinn Kallsberg, lands-
stýrismanr í fíggjarmálum. Uppskotið snýr seg um at dagføra og nágreina skattaviðurskiftini hjá trygg-
ingarfeløgum arbeiðsloysistryggingini og sparikassunum. 
 
Ein samd nevnd tekur undir við málinum og mælir løgtinginum til at samtykkja uppskot lands-
stýrisins. 
 
2. viðgerð 6. mai 1997. §§ 1 og 2 samtyktar við 28-0-0 atkvøðum. At málið skuldi fara soleiðis samtykt 
til 3. viðger samtykt við 28-0-0 atkvøðum. 
 
3. viðgerð 14. mai 1997. Uppskotið sum samtykt við 2. viðgerð endaliga samtykt við 23-0-0 atkvøðum 
 
Løgtingslóg nr. 68, 23. mai 1997.  
F.Lj.nr. 2540-5/91. 
 
 



 
 
 

Løgtingslóg nr. 89 frá 6. juni 1997 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða gjørdar hesar broytingar: 
 
Í § 29 verður eftir nr. 18 sett inn sum nýtt 
nummar:  
 
"Nr. 19) Stuðul, sambært løgtingslóg um 
stuðul til telefonútreiðslur hjá langfarasjó-

monnum, løgtingslóg um stuðul til uppihalds-
pening, løgtingslóg um stuðul til arbeiðs-
marknaðargjøld, løgtingslóg um stuðul til dup-
ult húsarhald, og løgtingslóg um stuðul til 
ferðaútreiðslur." 
 
§ 2 
 
Henda lóg kemur í gildi dagin eftir, at hon er 
kunngjørd. 

 
 

Tórshavn, 6. juni 1997 
 

Edmund Joensen (sign.) løgmaður 
 
 
 
 
 

114 Broyting í løgtingslóg um landsskatt og 
kommunuskatt 

 
Ár 1997, mikudagin 5. mars legði Anfinn Kallsberg, landsstýrismaður, vegna landsstýrið, fram soljóð-
andi: 
 

U p p s k o t 
til 

løgtingslóg um broyting í løgtingslóg um landsskatt og kommunuskatt 
 
§ 1  
í løgtingslóg nr. 86 frá 1. september 1983 umlandsskatt og kommunuskatt við seinni broytingum verða 
gjørdar hesar broytingar: 
Í § 29 verður eftir nr. 18 sett inn sum nýtt nummar: 

"Nr. 19) Stuðul, sambært løgtingslóg um stuðul til telefonútreiðslur hjá langfarasjómonnum, løg-
tingslóg um stuðul til uppihaldspening, løgtingslóg um, stuðul til arbeiðsmarknaðargjøld, løgtings-
lóg um, stuðul til dupult húsarhald, og løgtingslóg um stuðul til ferðaútreiðslur.". 
 
§ 2 
Henda lóg kemur í gildi dagin eftir, at hon er kunngjørd. 
 
 
Viðmerkingar 
 
Fyriliggjandi uppskot um broyting í løgtingslóg um landsskatt og kommunuskatt er at síggja sum 
liður í eini bruttoskattaskipan. Uppskotið hevur samband við, at teir í § 1 nevndu stuðlar verða roknaðir 
sum skattskyldug inntøka, um teir ikki verða undantiknir skattskyldu. 
 
1. viðgerð 17. mars 1997. Malið varð beint í fíggjarnevndina, sum 13. mai 1997 legði fram soljóð-
andi: 
 
 

Á l i t  
 
Nevndin hevur viðgjørt málið, ið snýr seg um, at stuðul til telefonútreiðslur hjá langfarasjómonnum, 
uppihaldspening, arbeiðsmarknaðargjøld, dupult húsarhald og ferðaútreiðslur verður undantikin 
skattskyldu. 
 
Málið er framlagt av landsstýrinum tann 5. mars 1997 og eftir 1. viðgerð tann 17. mars 1997 beint í 
fíggjarnevndina. 
 
Ein samd nevnd tekur undir við málinum og mælir løgtinginum til at samtykkja uppskot lands-
stýrisins. 
 
2. viðgerð 21. mai 1997. §§ 1 og 2 samtyktar við 29-0-0 atkvøðum. At málið skuldi fara soleiðis samtykt 
til 3. viðgerð samtykt við 28-0-0 atkvøðum. 
 
3. viðgerð 26. mai 1997. Uppskotið sum samtykt við 2. viðgerð endaliga samtykt við 28-0-0 atkvøðum 
 
Løgtingslóg nr. 89, 6. juni 1997. 
 
F.L. j.nr. 2540-5/91 
 
 



 
 
 

Løgtingslóg nr. 168 frá 30. desember 1997 
um 

broyting í løgtingslóg um  landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broytin-
gum verða gjørdar hesar broytingar: 
 
Kap. 1 
 
1) Í § 1, stk. 1 verða gjørdar hesar broytingar: 
Í nr. 2 verður "Føroya Landsstýri" broytt til: 
"Landsstýrismaðurin í skattamálum". 
Í nr. 3 verður "Líkningarráð Føroya verður heim-
ilað" broytt til: "Landsstýrismaðurin í skattamál-
um fær heimild til". 
 
2)  Í § 3 verða gjørdar hesar broytingar: 
Í stk. 2, 3 og 4 verður "Landsstýrið" broytt til: 
"Landsstýrismaðurin í skattamálum". 
 
3)  § 4 verður orðað soleiðis: 
"§ 4. Hjúnarfelagar verða hvør sær settir sjálv-
støðugt í skatt av inntøkum sínum. 
Stk. 2. Uppgerðin av skattskyldugu inntøkuni hjá 
hjúnafeløgum fer fram eftir teimum reglum, sum 
ásettar eru í hesi lóg fyri uppgerð av skattskyld-
ugu inntøkuni. Reka hjúnafelagar í felag sjálv-
støðugt vinnuvirki, skal úrslitið av vinnuvirki-
num takast við í uppgerðina í skattskyldugu inn-
tøkuni hjá hjúnunum í mun til luttøku teirra í 
rakstrinum. Er annar hjúnafelagin í starvi hjá hin-
um hjúnafelagnum verður frádráttur fyri lønar-
útreiðslur bert góðkendur í tann mun samsýning-
in svarar til veruliga arbeiðsavrikið. Um hjúnini 
hava skattskylduga inntøku, ið stavar frá ognum í 
hjúnabandinum, skal hvør teirra taka við í skatt-
skyldugu inntøkuuppgerðina ta inntøku, ið stavar 
frá egnum ognum. 

Stk. 3. Í teimum í stk. 2 nevndu førum verður 
landsstýrismaðurin í skattamálum heimilaður til 
við kunngerð at fyriskriva neyvari reglur fyri, 
hvussu uppgerðin av skattskyldugu inntøkuni hjá 
sambúgvandi hjúnafeløgum, sum báðir eru skatt-
skyldugir eftir § 1, skal verða framd. 
Stk. 4. Í samband við sundurlesing ella skilnað 
millum sambúgvandi hjúnafelagar verður sam-
búgvið skattliga mett sum uppathildið samstund-
is sum sundurlesing ella skilnaður fer fram. 
Stk. 5. Tá ið hjún slíta sambúð sína uttan at talan 
er um sundurlesing ella skilnað, verður sam-
búgvið skattliga mett sum uppathildið við endan 
á tí inntøkuári, tá ið sambúgvið helt uppat. 
Stk. 6. Tá ið hjún eftir at hava slitið sambúgv ger-
ast sambúgvandi aftur, verða tey frá somu stund 
eisini skattliga mett sum sambúgvandi. 
Stk. 7. Um skattskyldan eftir § 1 fellur burtur hjá 
tí eina ella báðum hjúnafelagunum, verður sam-
búgvið skattliga mett sum uppathildið, tá ið 
skattskyldan fellur burtur". 
 
4) § 5, stk. 3  verður orðað soleiðis: 
"Stk. 3. Tá inntøkan hjá børnum, ið búgva heima 
og sjálv eru skattskyldug, verður mett til skatt, 
verður ikki talt upp í tað, sum tey fáa til uppi-
hald, heilt ella lutvís frá foreldrunum, uttan so at 
hetta er viðurlag fyri starv í virki foreldranna ella 
vinnu, og tað tí er drigið frá skattskyldugu inn-
tøku teirra". 
 
 
Kap. 2 
 
5) Stk. 2 í § 6 verður strikað. 
 
6) § 9 verður strikað. 

7) § 10 verður strikað. 
 
8) § 12 verður strikað. 
 
9) § 13 verður orðað soleiðis: 
"§ 13. Doyr giftur persónur, og velur eftirsitandi 
hjúnafelagin í beinleiðis sambandi við andlátið at 
sita í óskiftum búgvi við felagsbúnum, verður 
eftirsitandi hjúnafelagin at seta í skatt av allari 
inntøku hjúnanna í tí inntøkuári andláti var.  
Stk. 2. Gjørd verður ein álíkning av inntøkuni hjá 
tí deyða og ein av inntøkuni hjá tí eftirsitandi 
hjúnafelaganum fyri hetta inntøkuár.  
Stk 3. Eftirsitandi hjúnafelagin kemur skattliga 
fult og heilt í stað hins deyða". 
 
10) Í § 14 verða gjørdar hesar broytingar: 
Í stk. 2  verður "skattavaldið" broytt til: " líkning-
arvaldið". 
Í stk. 3 verður "skattavaldið" broytt til: "líkning-
arvaldið" og "Líkningarráðnum" broytt til: "líkn-
ingarvaldinum." 
Í stk. 4 verður "skattamyndugleikunum broytt til: 
"líkningarmyndugleikunum". 
Í stk. 5, 1. pkt. verður "skattavaldsins" broytt til: 
"líkningarvaldsins". Í 2. pkt. verður "skattavald-
inum" broytt til: "líkningarvaldinum", og í 3. pkt. 
verður "skattavaldið" broytt til: "líkningarvald-
ið".  
Í stk. 7 verður "Líkningarráð Føroya" broytt til: 
"Landsstýrismaðurin í skattamálum". 
 
11) Í § 15, stk. 2  verður "skattavaldinum" broytt 
til: “líkningarvaldinum". 
 
12) Í § 18, stk. 1  verður "Líkningarráð Føroya" 
broytt til: "Landsstýrismaðurin í skattamálum". 
 
13) Í § 20 verður "Landsstýrið" broytt til: 
"Landsstýrismaðurin í skattamálum" og "skatta-
valdið" broytt til: "líkningarvaldið". 
 
14) Í § 21 verða gjørdar hesar broytingar í stk. 2: 
Í 3. pkt. verður "líkningarráðnum" broytt til: 
"líkningarvaldinum". 
Í 4. og 5.  pkt. verður " líkningarráðið" broytt til: 
"líkningarvaldið". 
 
 
Kap. 3 
 

15) Í § 24, stk. 3 verður "líkningarráðnum" broytt 
til: "landsstýrismanninum í skattamálum”.  
Sum nýtt stk. verður sett:  
"Stk. 4. Landsstýrismaðurin kann heimilað líkn-
ingarvaldinum at taka avgerð í málum um broytt 
inntøkuár." 
 
16) Eftir § 25 verður sum nýggj grein sett: 
“§ 25a. Fyri skattskylduga inntøku um borð á 
fiskiskipi/útróðrarbáti verður roknað øll veiðiinn-
tøka løgd inn í peningi ella peningsvirði. Bjarg-
ingarløn, løn fyri sleip og annað, sum ognast 
bátinum á veiðuferð, ella tá farið verður til hjálp-
ar, kemur eisini undir reglurnar í hesi lóg.  
Stk. 2. Fyri skattskylduga inntøka umborð á út-
róðrarbáti verður eisini roknað veiðiinntøka fyri 
heimaegning, sum verður latin til í mesta lagi 
tveir av føstu manningini á jøvnum føti við teir, 
sum eru úti við bátinum. Øll onnur inntøka her-
undir egning, sum serlig samsýning verður latin 
fyri, inntøka av at gera nýggja útgerð til bátin, 
hjálp til at røkja bátin o.a.m., og vinningur av 
skiparakstri gjørdur upp eftir hesi lóg, verður 
roknað sum inntøka á landi og ikki sum veiði-
inntøka. 
Stk. 3. Tá veiðiinntøkan o.a.m. sambært hesi 
grein, sum skal avroknast manningini eftir hesari 
lóg, verður gjørd upp, eru hesar treytir galdandi: 
1) Manningin er mynstrað eftir sáttmála millum 
Føroya Reiðarafelag og viðkomandi yrkisfelag, 
ella millum Meginfelag Útróðrarmanna og Báta- 
og Skipaeigarar. 
2) Har eingin sáttmáli er, er treytin, at minstrað 
verður, ella at hýra verður avtalað, eftir sáttmála 
millum  viðkomandi reiðara ella skipaeigara og 
viðkomandi persón ella yrkisfelag. 
Stk. 4. Tann sáttmáli ella avtala, sum umrødd er 
undir stk. 3, skal sum minsta mark lúka hesi 
krøv: 
1) Av bruttoveiðuni gongur beinleiðis søluút-
reiðsla, agn, heimaegning smb. stk. 2, olja,upp til 
1 og 1/4 fiskipart til møguligan kokk og annað, 
sum kann verða avtalað í sáttmála millum mann-
ing og eigara. 
2) Av nettoveiðini uppgjørd sambært 1) fær 
manningin hægst 45% + frítíðarløn av einum 
fiskiparti. Umframt fiskipartin kann eigarin sjálv-
ur rinda samanlagt upp til 10% av nettoveiðini til 
skipara, motorpassara og bestamann. 
Stk. 5. Um tann, ið er við føroyskum fiskiskipi, 
eigur part í skipinum, verður bert tann parturin 

av inntøkuni, sum er gjørd upp sambært reglur-
nar í stk. 3 og 4 og sum er sami uppgerðarháttur, 
sum hjá hinum av manningini, roknað sum A-
inntøka sambært § 60, stk. 1, nr. 9). 
Stk. 6. Hjá fiskimonnum, sum eru skattskyldugir 
í Føroyum sambært § 1 í hesu lóg, og sum eru 
mynstraðir við fiskiskipum, sum ikki eru skrásett 
í Føroyum, og sum har fáa hýru sambært sátt-
mála, verður hýran lækkað, smb. § 60, stk. 1, nr. 
9), áðrenn skattur verður álagdur sambært skatta-
lógini". 
Stk. 7. Hýra frá skipum undir Føroysku Altjóða 
Skipaskránni verður skattliga viðgjørd eins og 
veiðuinntøka.” 
 
17) Eftir § 25 a verður sum nýggj grein sett: 
"§ 25b. Fyri skattskylduga inntøku um borð á út-
lendskum skipum, sum bert verða nýtt til vinnu-
liga flyting av persónum og/ella góðsi millum 
føroyska og útlendska havn og millum útlend-
skar havnir, herundir skip sum verða nýtt sum 
bjargingarskip og ikki eru heimahoyrandi í Før-
oyum, og fyri tænastu umborð á útlendskum 
skipum og øðrum útbúðnaði, sum verður nýttur í 
samband við rannsókn og úttøku av kolvetni utt-
an fyri føroyskt sjóøki, verður roknað alt tað sum 
hin skattskyldugi í inntøkuárinum hevur lagt inn 
í peningi ella peningsvirði. Herundir kemur eisini 
hýra fyri tænastu umborð í tíðini skipið verður 
umvælt ella er fyribils upplagt og hýra sum per-
sónar fáa umborð á skipi, teir eru partreiðarar í. 
Stk. 2. Manningin á skipum, sum eru skrásett í 
Føroysku Altjóða Skipaskránni FAS ella í 
Donsku Altjóða Skipaskránni DIS og í føroysku 
skipaskrásetingini annars, koma ikki undir regl-
urnar í stk. 1.". 
 
18) Í § 26, stk. 3 verður "Líkningarráðið" broytt 
til: " Landsstýrimaðurin í skattamálum". 
 
19) Í § 28, stk. 4, 1. pkt. verður "Líkningarráðið" 
broytt til: "Landsstýrismaðurin í skattamálum", 
og í 2. pkt. verður aftan á "fyri frítíðarløn", skoytt 
upp í: "sum landsstýrismaðurin í skattamálum 
ásetir í kunngerð". 
 
20) § 29, nr. 3) verður orðað soleiðis: 
"3) gávur sum hin skattskyldugi hevur fingið frá 
hjúnafelaga, avkomið, foreldrum (heruppi í eisini 
ættleiðingarforeldrum) ella abba ella ommu, 
samanber tó § 5, stk. 4 og 5 í hesi løgtingslóg, 

somuleiðis ognarvøkstur, sum stavar frá arvi og 
greiðslu frammanundan burturav arvi falnum ella 
ófalnum, ella av tí at eftirsitandi hjúnafelagin 
tekur við felagsbúgvi til at sita í óskiftum búgvi". 
 
21) Í § 29 a verða gjørdar hesar broytingar: 
Í stk. 3 verður "Føroya Landsstýri" broytt til: 
"Landsstýrismaðurin í skattamálum". 
Í stk. 4 verður "Landsstýrið" broytt til: "Lands-
stýrismaðurin í skattamálum". 
 
22) Í § 31 verða gjørdar hesar broytingar:  
Í stk. 3 verður "Landsstýrið" broytt til: "Lands-
stýrismaðurin í skattamálum". 
Stk. 6 verður orðað soleiðis: 
"Stk. 6. Tá skattliga eginnýtslan hjá hjúnum verð-
ur gjørd upp, verður inntøkan hjá hjúnunum fyri 
alt inntøkuárið og ogn og skuld við ársbyrjan og 
enda tikin við". 
 
23) Í § 33 verða gjørdar hesar broytingar: 
Í nr. 1) og nr. 3) verður "Landsstýrið" broytt til: 
"Landsstýrismaðurin í skattamálum". 
Í nr. 9) verður "Landsstýrið ásetir" broytt til: 
"Landsstýrismaðurin í skattamálum ásetir". 
Í nr. 10)  verður "Líkningarráð Føroya" broytt til: 
"Landsstýrismanninum í skattamálum". 
Nr. 12)  verður orðað soleiðis:  
“12) Partur av meirútreiðslum til kost, húsaleigu, 
ferða- og flutningsútreiðslum, meirútreiðslum til 
sjúkra og vanlukkutryggingar, ið skattgjaldari 
hevur vegna inntøkugevnadi arbeiði í útlondum 
ella umborð á útlendskum skipi. Frádrátturin er 
treytaður av, at dvølurin uttanlands er vegna 
arbeiði, og at dvølurin uttanlands innan fyri eitt 
12 mánaða tíðarskeið antin er 2 mánaðir uttan 
slit, ella í minsta lagi 100 samdøgur innan fyri 
eitt 12 mánaðar tíðarskeið. Landsstýrismaðurin í 
skattamálum ásetir við kunngerð frádráttarupp-
hæddina og neyvari reglur fyri, hvussu frádrátt-
urin verður veittur. Frádráttirnir eftir hesum regl-
um kunnu tilsamans ongantíð verða størri enn 
skattskylduga uttanlandsinntøkan. " 
Sum nr. 13) verður sett: 
"13) Fyri persónar, sum eru umfataðir av § 25b, 
stk. 1 og sum hava fingið hýru v.m. frá útlend-
skum skipum v.m. umrødd í § 25b, stk. 1 kunnu 
tá skattskylduga inntøkan verður gjørd upp 
lækka hana við einari upphædd upp á kr. 50.000. 
Hartil kann hon lækkast við 15% av hýruinntøk-
uni upp til kr. 200.000 og við 8% av restini upp 

til kr. 350.000. Frádrátturin verður roknaður av 
hýruni umroknað til heilársinntøku, og kann fyri 
hvørt inntøkuár hægst verða roknaður av einari 
heilársinntøku upp á kr. 350.000. Hevur ein per-
sónur hýru v.m., sum kemur undir hesa skipan, 
bert ein part av inntøkuárinum, verða fasti frá-
drátturin og prosentfrádrátturin lækkaðir lutfals-
liga". 
 
24) Í § 34 verður stk. 1 strikað.  
Stk. 2, 3, 4 og 5 verða eftir hetta stk.1, 2, 3 og 4.  
Í stk. 5, sum verður stk. 4, verður “3. stk.” broytt 
til: “stk. 2.” 
 
25) Í § 39 verður pkt. 2 strikað. 
 
 
Kap. 4 
 
26) Í § 41 verða gjørdar hesar broytingar: 
Í stk. 2  verður "1. oktober" broytt til: "1. desem-
ber". 
Í stk. 4 og 5  verður "landsstýrið" broytt til: 
"landsstýrismaðurin í skattamálum". 
 
27) Í § 43 verða í stk. 1 gjørdar hesar broytingar: 
"1. oktober" verður broytt til: "1. desember", 
aftan á "1.mai árið eftir" verður sett: "til tað 
kommunu, sum hevur fingið skattin", "leggjast 
fyri landsstýrið" verður broytt til: "leggjast fyri 
landsstýrismannin í skattamálum" og "úrskurð 
landsstýrisins" verður broytt til: "úrskurð lands-
stýrismansins í skattamálum". 
 
28) Í § 43, stk. 2  verður “1. oktober” broytt til: 
“1. desember”. 
 
29) Í § 45, stk. 1 verður "Líkningarráðið" tvær 
ferðir broytt til: "landsstýrismaðurin í skattamál-
um". 
 
30) Í § 47, stk. 1 verður "í seinnu helvt av 
september mánaði" broytt til: "í seinasta lagi 1. 
desember". 
 
 
Kap. 5 
 
31) Í § 50 verður stk. 1 orðað soleiðis: 
"Teir í § 48 nevndu persónar v.m., sum koma 
undir reglurnar í hesum kapitli, skulu tá fyribils-

skattaskráseting og endalig álíkning verða gjørd, 
lata inn uppgerð til líkningarvaldið í økinum hjá 
tilhalds-/skrásetingarkommununi yvir allar inn-
tøkur og útreiðslur, uttan mun til um tær stava frá 
vinnu í atvinnu- ella tilhaldskommunu, og skal 
uppgerðin verða lagað soleiðis, at skilliga sæst, 
hvussu inntøkur og útreiðslur eru uppgjørdar, og 
hvussu tær býta seg millum atvinnu- og tilhalds-
kommunu". 
 
32) Í § 50  verður stk. 2 orðað soleiðis: 
"Stk. 2. Økisskrivstovan hjá tilhaldskommununi 
letur beinanveg eitt eintak av uppgerðini, ið við-
víkur atvinnuinntøkuni, saman við møguligum 
roknskapi og øðrum skjølum, sum hava samband 
við atvinnuinntøkuna, til líkningarvaldið í tí øki 
viðkomandi er atvinnuskattskyldugur.". 
32a) Í § 51, stk. 1 verður “Líkningarvaldið í at-
vinnukommununi” broytt til: “Líkningarvaldið 
hjá atvinnukommununi”. 
Í § 51, stk. 3  verður “Líkningarvaldið í atvinnu-
kommununi” broytt til: “Líkningarvaldið hjá at-
vinnukommununi”, og "tilhaldskommununi" 
verður broytt til: "líkningarvaldinum hjá tilhalds-
kommununi". 
 
34) 51, stk. 4 verður orðað soleiðis:  
"Stk. 4. Rættin til at skattleggja tey í § 48 nevndu 
feløg v.m., eigur økið hjá tilhalds-/skrásetingar-
kommununi. Av tí kommunuskatti, sum verður 
álíknaður eftir 1. ptk. av samløgdu inntøkum 
felagsins v.m., eigur atvinnukommunan so stóran 
part, sum fellur á ta inntøku, sum vunnin er í 
atvinnukommununi, og verður hann goldin sam-
an við skattinum til heimstaðarkommununa, 
smb. reglunum í § 21, stk. 1.”. 
 
35) Í § 53 verður "atvinnu kommununi” broytt 
til: "atvinnukommununi". 
 
 
Kap. 6 
 
36) Í § 56 verður "Landsstýrið" broytt til: 
"Landsstýrismaðurin í skattamálum". 
 
37) Í § 59 verður "1. oktober" broytt til: "1. 
desember", og "landsstýrið" broytt til: "landsstýr-
ismaðurin í skattamálum" 
 
38) Í § 60 verða gjørdar hesar broytingar: 

Í stk. 1  verður sum nr. 9) sett: 
Fiskipartar o.a.m. gjørdir upp sambært § 25a, stk. 
3-7, tá hesir eru lækkaðir við 15 %. Landsstýris-
maðurin í skattamálum kann tó í kunngerð á-
seta, at tann parturin av inntøkuni frá fiskiskapi, 
sum er hægri enn 500.000,- verður ikki lækk-
aður. Landsstýrismaðurin kann somuleiðis í 
kunngerð áseta, at reglan í 2. pkt. einans er 
galdandi fyri fiskimenn, sum eru mynstraðir 
við fiskifari skrásett í Føroyum ella einans fyri 
fiskimenn, sum eru mynstraðir við fiskifari, sum 
ikki er skrásett í Føroyum. 
Í stk. 2 verður "líkningarráðnum" broytt til: 
"landsstýrismanninum í skattamálum". 
 
39) Í § 62, stk. 1 verður "Líkningarráðið" broytt 
til: "landsstýrismaðurin í skattamálum", og "líkn-
ingarráðsins" broytt til: "landsstýrismansins í 
skattamálum". 
Í stk. 2  verður "líkningarráðið" broytt til: "Toll- 
og Skattaráðið" og "líkningarráðsins" broytt til: 
"Toll- og Skattaráðsins". 
 
40) Í § 63 verða gjørdar hesar broytingar: 
Í stk. 1 verður "Landsstýrið" broytt til: "lands-
stýrismaðurin í skattamálum". 
Í stk. 2 verður "Líkningarráðið" broytt til: 
"Landsstýrismaðurin í skattamálum", og eftir 
pkt. 3 verður sum 4. pkt. sett: "Tá A-inntøka 
sambært § 60, stk. 1, nr. 9) verður goldin skatt-
gjaldara skulu saman við henni verða goldin tey 
15% av hýruni, sum ikki verða roknað sum A-
inntøka. Landsstýrismaðurin í skattamálum ásetir 
nærri reglur um avrokningarháttin." 
Í stk. 3 verður "landsstýrinum" broytt til: "lands-
stýrismanninum í skattamálum", og "Líkningar-
ráðið" broytt til: "Landsstýrismaðurin í skatta-
málum". 
Í stk. 4 verður "Líkningarráð Føroya" broytt til: 
"Líkningarvaldið", og sum nýtt 3. punktum verð-
ur sett: "Landsstýrismaðurin í skattamálum kann 
við kunngerð áseta krøv til skjalprógv, ið kunnu 
sanna, hvør persónurin er og í hvørjum førum 
hann kann sleppa undan at skráseta seg sambært 
1. pkt ". 
Í stk. 5 verður "Skattavaldið" broytt til: "Líkning-
arvaldið". 
 
41) Í § 63a verða gjørdar hesar broytingar: 
Í stk. 2, 1. pkt verður "Líkningarráð Føroya" 
broytt til: "líkningarvaldið".   

Í stk. 3  verður "Føroya Landsstýri" broytt til: 
"Landsstýrismaðurin í skattamálum". 
Í stk. 4  verður "Líkningarráð Føroya" broytt til: 
"Landsstýrismaðurin í skattamálum". 
 
42) Í § 66 verður "Landsstýrið" broytt til: 
"Landsstýrismaðurin í skattamálum". 
 
43) Í § 67 verða gjørdar hesar broytingar:  
Stk. 2 verður strikað.  
Stk. 3, 4 og 5 verða hereftir stk. 2, 3 og 4. 
Í stk. 3, sum verður stk. 2, verður "Líkningar-
ráðið" broytt til: "Toll-og Skattaráðið". 
Í stk. 4, sum verður stk. 3, verður "Líkningar-
ráðið" broytt til: "Landsstýrismaðurin í skatta-
málum". 
Í stk. 5, sum verður stk. 4,  verður "líkningar-
myndugleikarnir hava" broytt til: "líkningarvald-
ið hevur". 
 
44) Í § 68 verður "Landsstýrið" broytt til: 
"Landsstýrismaðurin í skattamálum". 
 
45) Í § 69, stk. 1 verður "Landsstýrið" broytt til: 
"Landsstýrismaðurin í skattamálum". 
 
46) Í § 70 verður "Líkningarráðið" broytt til: 
"Landsstýrismaðurin í skattarmálum". 
 
47) Í § 72, stk. 1  verður "skattavaldið" broytt til: 
"líkningarvaldið". 
 
48) Í § 73 verður "líkningarráðið" broytt til: 
"landsstýrismaðurin í skattamálum". 
 
49) Í § 77 verður stk. 3 orðað soleiðis: 
"Stk. 3. Avlopsskattur, ið skattgjaldarin fær eftir 
§ 79, verður mótroknaður í írestandi skatti skatt-
gjaldarans hóast írestandi skatturin ikki er fallin 
til gjaldingar". 
 
50) § 79, stk. 5 fellur burtur. Stk. 6 verður eftir 
hetta stk. 5. 
 
51) § 80, stk. 4  verður strikað. Stk. 5 verður eftir 
hetta stk. 4. 
 
52) § 80, stk. 6 verður strikað. Stk. 7 verður eftir 
hetta stk. 5. 

53) Í § 82 verður "skattavaldið" broytt til: "líkn-
ingarvaldið" 
 
54) Kapittlarnir 7, 8 og 9 verða settir úr gildi. 
 
 
Kap. 10 
 
55) Í § 100 verða gjørdar hesar broytignar: 
Í stk. 2 verður "líkningarráðið" broytt til: "Toll- 
og Skattaráðið". 
Stk. 3 verður orðað soleiðis:  
"Stk. 3. Sjálvuppgávan fyri eitt inntøkuár skal  
latast inn til Toll- og Skattstovuna í seinasta lagi 
15. mars árið eftir, smb. tó § 101 stk. 2.  Sjálv-
uppgávur frá deyðsbúgvum, feløgum, felags-
skapum v.m. smb. § 1, stk. 1, nr. 7-16 og § 2 
skulu vera innlatnar í seinasta lagi 1. juni. Sjálv-
uppgávan er roknað fyri at vera innlatin rættstun-
dis, tá ið hon í seinasta lagi nevnda dag er fingin 
Toll- og Skattstovuni ella latin í postin". 
Stk. 4  verður orðað soleiðis: 
"Stk. 4. Á sjálvuppgávuni skal vera tilskilað, 
hvussu stór inntøkan er í teimum ymisku høv-
uðsinntøkugreinunum, og annars skulu allar 
sundurliðingar verða gjørdar, sum landsstýris-
maðurin í skattamálum fyriskipar eftir samráð 
við Toll- og Skattaráðið. Eisini inntøkur, sum 
ikki skulu roknast við í skattskyldugu inntøkuna, 
kunnu krevjast greiniliga tilskilaðar á sjálvupp-
gávuni. Skattskyldugir persónar, sum ikki hava 
skyldu at lata inn roknskap saman við sjálvupp-
gávuni, skulu í tann mun, Toll- og Skattaráðið 
heldur tað verða neyðugt, verða skyldugir at siga 
frá størri útveganum í sambandi við eginnýtsl-
una, heruppí eisini løn til húshjálp við meira. 
Landsstýrismaðurin í skattamálum kann eisini í 
samband við sjálvuppgávuna gera av, at á sjálv-
uppgávuni skulu vera upplýsingar og sundurlið-
ingar, sum kunnu hava týdning fyri fyribilsskatt-
askrásetingina fyri komandi ár." 
Stk. 5  verður orðað soleiðis: 
"Stk. 5. Sjálvuppgávan av ognin smb. § 110 skal 
vera innlatin til Toll- og Skattstovuna eftir somu 
reglum og við somu freistum, sum nevndar eru í 
stk. 3. Á ognaruppgerðini skal, umframt saman-
taldu eginognina, annaðhvørt ognin er verulig 
ella skuldhall er, vera tílik sundurliðing av ogn-
um og skuldum, sum landsstýrismaðurin í skatta-
málum fyriskipar í samráð við Toll- og Skatta-
ráðið." 

Í stk. 6 verður "líkningarráðnum" broytt til: 
"líkningarvaldinum".  
 
56) § 101 verður orðað soleiðis:  
"§ 101. Oyðubløð við navni, bústaði og persóns-
tali v.m. til sjálvuppgávur verða gjørd eftir skip-
an landsstýrismansins í skattamálum í samráð 
við Toll- og Skattaráðið, og verða tey í góðari 
tíð, áðrenn tær í § 100, stk. 3 nevndu innlatingar-
freistir, latin øllum, ið eru at rokna fyri skatt-
skyldug. At skattgjaldari ikki fær oyðiblað til 
sjálvuppgávu sendandi, loysir hann ikki frá 
skyldu síni at lata inn sjálvuppgávu ella frá teim 
avleiðingum, ið standast av tí, at persónur letur 
ikki inn sjálvuppgávu. 
Stk. 2. Skattskyldugur persónur, sum hevur fing-
ið ársuppgerð frá skattavaldinum, áðrenn freistin 
fyri at lata inn sjálvuppgávu er farin, kann lata 
verða við at lata inn sjálvuppgávu, um hann er 
sannførdur um, at teir av skattavaldinum nýttu 
upplýsingar, ið eru grundarlag undir ársuppgerð-
ini, eru rættir og fullfíggjaðir, sbr. § 139 A.". 
 
57) Í § 103 verða gjørdar hesar broytingar. 
Í stk. 1 verður seinasta punktum orðað soleiðis: 
“Landsstýrismaðurin í skattamálum kann eftir 
tilmæli frá Toll-og Skattaráðnum við kunngerð 
áseta nærri krøv til ta skattligu uppgerðina og tað 
skattliga roknskapargrundarlagið". 
Í stk. 2 verður "Landsstýrið" broytt til: "Lands-
stýrismaðurin í skattamálum", og "líkningarráð-
num" broytt  til: "Toll - og Skattaráðnum". 
Stk. 3 verður orðað soleiðis: 
"Stk. 3. Um nú skattgjaldari, sum sambært tí, ið 
frammanfyri er ásett, hevur skyldu at lata inn 
rakstrarroknskap og fíggjarstøðu, ikki ger hetta, 
tá verður sjálvuppgáva hansara mett ógild, og 
hann verður at ganga undir tað, ið av hesum 
stendst viðvíkjandi skattseting og rætti til kæru. 
Líkningarvaldið hevur umframt heimild til at 
seta freist, nær ið roknskapurin og sjálvuppgávan 
skal verða innsend, og heimild at leggja við 100 
kr. í dagsekt frá tí degi, at freistin er úti og til 
tilfarið kemur inn. Sektin fellur til landskassan, 
og viðvíkjandi feløgum kann sektin verða løgd á 
stjórnar- og ella nevndarlimir.”. 
 
58) § 104 verður orðað soleiðis: 
"§ 104. Um fullfíggjað sjálvuppgáva av inntøku 
ikki er innlatin rættstundis, eins og frammanfyri 
er ásett, verður skattaskylduga inntøkan sett til 

eina metta upphædd. Toll- og Skattaráðið verður 
heimilað at fyriseta neyvari reglur fyri metingum 
eftir hesi grein. 
Stk. 2. Verður fullfíggjað sjálvuppgáva av inn-
tøku ikki latin líkningarvaldinum rættstundis, 
men er innlatanin minni enn 7 dagar ov seint, 
verður samanlagdi inntøkuskatturin hækkaður 
við 2%. Er hon innlatanin 7 dagar ella meira ov 
seint, verður samanlagdi inntøkuskatturin hækk-
aður við 5%. Hækkingarnar eftir hesum stk. 
kunnu tó hægst verða 5.000 kr.”. 
Stk. 3. Tær avleiðingar, ið nevndar eru í hesi 
grein og § 119, og sum standast av tí, ikki at lata 
inn sjálvuppgávu, ella av ikki rættstundis at lata 
inn sjálvuppgávu, roknskap ella roknskapartilfar, 
kann landsstýrismaðurin í skattamálum eftir til-
mæli frá stýrinum lina ella heilt lata falla burtur, 
tá skattgjaldarin søkir um tað, og til undanførslu 
hevur grund, sum landsstýrismaðurin í skatta-
málum telir fullgóða.”. 
 
59) Í § 105 verður stk. 1 orðað soleiðis: 
"Landsstýrismaðurin í skattamálum kann í sam-
ráð við Toll-og Skattaráðið gera reglur um, at 
persónar, feløg og onnur, sum hava roknskap-
arskyldu, kunnu fáa freistina við at lata inn sjálv-
uppgávu longda. Tó ongantíð útum 15. august í 
álíkningarárinum". 
Stk. 2 verður orðað soleiðis: 
"Stk. 2. Økisskrivstovunum er heimilað, tá ið ser-
ligar grundir eru til tess, at leingja freistina, sum 
sambært stk. 1 er sett av landsstýrismanninum í 
skattamálum. Hendan freist kann tó ikki leingjast 
útum 15. august í álíkningarárinum.”. 
 
60) Í § 105 verður stk. 3 strikað: 
 
61) §§ 106 og 107 verða strikaðar. 
 
62) § 109 verður orðað soleiðis: 
"§ 109. Sambúgvandi hjúnafelagar hava rætt til 
at gera seg kunnugan við sjálvuppgávuna og 
ognaruppgerðina hjá hvørjum øðrum, áðrenn tær 
verða latnar líkningarvaldinum. Eisini hevur 
líkningarvaldið skyldu til, um biðið verður um 
tað, at lata hjúnafelaga fáa upplýsingar um inn-
tøkuna og skattaútrokningina hjá hinum hjúna-
felagnum". 
 
 
 

Kap. 11 
 
63) § 110 verður orðað soleiðis: 
"§ 110. Øll, sum eru undir skattskyldu til inn-
tøkuskatt eftir hesi lóg, hava við teimum undan-
tøkum og avmarkanum, ið sett eru niðanfyri, 
skyldu til at lata Toll- og Skattstovuni fullfíggj-
aða ognaruppgerð, sum er yvirlit yvir allar ognir 
og øll fíggjarlig rættindi við tilskilan av virði-
num. Skattskyldugir persónar, ið ikki hava bók-
halds- og roknskaparskyldu, kunnu lata verða við 
at lata inn ognaruppgerð, um so er, at tað í mun 
til seinast innlatnu ognaruppgerð ikki eru broyt-
ingar í árinum í ognum og rættindum. Landsstýr-
ismaðurin í skattamálum kann í samráð við Toll- 
og Skattaráðið gera reglur fyri í hvønn mun 
skattskyldugur hóast broytingar í ognarviður-
skiftunum kann lata verða við at lata inn ognar-
uppgerð. Skattskyldugur, ið eigur ognir uttan-
lands av slíkum slag, sum umrøddar eru í  stk. 3, 
skal tó altíð lata inn ognaruppgerð. 
Stk. 2. Reglurnar í stk. 1, 2. pkt. eru tó ikki gald-
andi fyri skattskyldugar persónar, sum á fyrsta 
sinni skullu lata inn ognaruppgerð. 
Stk. 3. Ognir og rættindi umrødd í stk. 1 eru mill-
um annað: 
1) Fastognir (grundøki við húsum ella uttan, eins 
og hús á annara manna øki), 
2) motorakfør, bátar, innbúgv og annað leysafæ 
3) vørur, ráevni, maskinur, innbúgv, innistøða og 
leysafæ, ið nýtt er í vinnu, 
4) peningur og peningagildi, útistandandi skuldir, 
skuldarbrøv, inniogn í banka, sparikassa ella aðr-
ari peningastovnan, partabrøv, lutaprógv og aðrir 
partar í feløgum, somuleiðis lista- og frímerkja-
søvn eins og skartgripir, tá ið virðið teirra eru 
meira enn 25.000 kr. 
Stk. 4. Oyðubløð til ta í stk. 1 nevndu ognarupp-
gerð verða gjørd eftir skipan landsstýrismansins í 
skattamálum í samráð við Toll- og Skattaráðið. 
Stk. 5. Til ogn í deyðsbúgvi, sum er tikið til al-
menna skiftisviðgerð her á landi, teljast allar 
ognir eftir hin deyða, sum verða tiknar til skiftis. 
Til ognina verða ikki tald tey virðir, sum eru út-
lutaðið arvingunum frammanundan uppgerðar-
degnum. Er útlutan av arvaforskoti ella gávum 
farin fram í deyðaárinum, skal hetta takast við í 
uppgerðina, men ikki teljast upp í ognina. 
Stk. 6. Letur persónur ikki inn ognaruppgerð yvir 
ogn síni í rættari tíð, soleiðis sum fyriskipað er í 
§ 100, stk. 5 og § 110, stk. 1, ger tað sjálvupp-

gávu hansara av inntøkuni til einkis, jbr. tó stk. 1, 
2. pkt. Økisskrivstovurnar fremja tá skattseting 
eftir reglunum í § 104, stk. 1. 
Stk. 7. Í teim førum, ið nevnd eru í stk. 1, 2. pkt., 
kunnu økisskrivstovurnar  áleggja einum skatt-
skyldugum at lata inn fullfíggjaða ognaruppgerð 
sambært stk. 1, 1. pkt., tá ið hetta verður hildið 
neyðugt fyri at fáa greiðu á serliga truplum og 
fløktum málum. 
Stk. 8. Um persónur ikki letur inn ognaruppgerð 
fyri ogn sína, tá ið hann verður kravdur eftir 
henni sambært reglunum í stk. 7 ger tað sjálv-
uppgávu hansara av inntøkuni til einkis. Økis-
skrivstovurnar kunnu tá fremja skattseting eftir 
reglunum í § 104, stk. 1.". 
 
64) § 111 verður orðað soleiðis: 
"§ 111. Landsstýrismaðurin í skattamálum ásetur 
við kunngerð, hvørjar reglur, farið skal verða 
eftir, tá meting av ognum, ið nevndar eru í § 110, 
stk. 3, nr. 1)-6) verður gjørd." 
 
65) § 116 verður orðað soleiðis: 
"§ 116. Ogn hjá børnum yngri enn 16 ár verður 
tald upp í ognaruppgerðina hjá tí av foreldrunum, 
sum hevur foreldramyndugleikan. Tá talan er um 
børn í hjúnalagi avgera foreldrini sjálvi hvør av 
teimum skal rokna ogn barnanna upp í ogn-
aruppgerð sína. 
Stk. 2. Sambúgvandi hjún taka hvør sær egnar 
ognir við á ognaruppgerð sína. Landsstýrismað-
urin í skattamálum verður heimilaður við kunn-
gerð at fyriskriva nærri reglur fyri, hvussu skatt-
liga ognarbýti skal verða gjørt hjá sambúgvandi 
hjúnum". 
 
66) § 117 verður strikað. 
 
 
Kap. 12 
 
67) Í § 118 verða gjørdar hesar broytingar: 
Í stk. 1, b) verður "líkningarráðnum" broytt til: 
"Toll- og Skattaráðnum". 
Í stk. 5  verður "skattavaldið" broytt til: "líkning-
arvaldið". 
Í stk. 7, 1. punktum verður "líkningarráðnum" 
broytt til: "Toll- og Skattaráðnum", og skoytt 
verður uppí 1. punktum: "góðkend av landsstýr-
ismanninum í skattamálum". 

Í stk. 7, 2. punktum verður "Líkningarráðið 
kann" broytt til: "Landsstýrismaðurin í skatta-
málum kann eftir tilmæli frá Toll- og Skattaráð-
num í hesum sambandi krevja". 
Í stk. 8  verður "Líkningarráðið kann" broytt til: 
"Landsstýrismaðurin í skattamálum kann eftir 
tilmæli frá Toll- og Skattaráðnum" 
Sum stk. 9  verður sett: 
"Stk. 9.  Upplýsingarskyldugur, sum frá líkning-
arvaldinum móttekur yvirlit yvir upplýsingar 
nevndir í hesi grein, hevur ikki upplýsingar-
skyldu, um hann er sannførdur um, at teir av 
líkningarvaldinum nýttu upplýsingar eru rættir 
og fullgóðir, smb. § 141, stk. 1,  nr. 3.”.  
 
68) Í § 119 verða gjørdar hesar broytingar: 
Í stk. 1  verður "kann líkningarráðið" broytt til: 
"kann landsstýrismaðurin í skattamálum eftir 
tilmæli frá Toll- og Skattaráðnum kunngera regl-
ur um at". 
Í stk. 2 og 3  verður "Líkningarráðið" broytt til: 
"Líkningarvaldið". 
Í stk. 4 verður "líkningarráðnum" broytt til: 
"líkningarvaldinum". 
Í stk. 5  verður "Líkningarráðið" broytt til: "Líkn-
ingarvaldið". 
 
69) Í § 120 verða gjørdar hesar broytingar: 
Í stk. 1 verður "líkningarráðnum" broytt til: 
"líkningarvaldinum", "líkningarráðið" broytt til: 
"líkningarvaldið" og "landsstýrisins" broytt til: 
"landsstýrismansins í skattamálum". 
Í stk. 2 verður "líkningarráðnum" broytt til: 
"líkningarvaldinum". 
Stk. 3 verður orðað soleiðis: 
"Stk. 3. Verksmiðjueigarar, heilsølumenn, ídnað-
arvirki, fiskavirki og onnur vinnurekandi skulu, 
tá tey verða kravd, geva líkningarvaldinum upp-
lýsingar um viðurskift síni við einstakar nevndar 
viðskiftamenn ella útvegamenn, tó einans við-
víkjandi handli við slíkum vørum, sum keyparin 
ella útvegamaðurin, ið spurt er um, selur ella 
framleiðir í vinnu ella virki sínum.". 
Í stk. 4, 1. punktum verður "líkningarráðnum" 
broytt til: "líkningarvaldinum" og í 2. punktum 
verður "Líkningarráðið" broytt til: "Líkningar-
valdið". 
 
70) Í § 120 a verða gjørdar hesar broytingar: 
Í stk. 1  verður "avgerð líkningarráðsins" broytt 
til: "avgerð landsstýrismansins í skattamálum". 

Í stk. 2 verður "fyriskipan líkningarráðsins" 
broytt til: "fyriskipan landsstýrismansins í skatta-
málum". 
 
71) Í § 120 b verða gjørdar hesar broytingar: 
Í stk. 1, 4, 5 og 6 verður "Landsstýrið" broytt til: 
"landsstýrismaðurin í skattamálum". 
 
72) Í § 120 c verða gjørdar hesar broytingar: 
Í stk. 1, 1. punktum verður "Landsstýrisins" 
broytt til: "landsstýrismansins í skattamálum" og 
í 2. punktum verður "landsstýrið" broytt til: 
"landsstýrismaðurin í skattamálum". 
Í stk. 2 verður "landsstýrið" broytt til: "landsstýr-
ismaðurin í skattamálum". 
Í stk. 4 verður "landsstýrinum" broytt til: "lands-
stýrismanninum í skattarmálum". 
 
73) Í § 120 d verður "líkningarráðið" broytt til: 
"líkningarvaldið". 
 
74) Í § 120 e verða gjørdar hesar broytingar: 
Í stk. 1 verður "Líkningarráðið" broytt til: "Líkn-
ingarvaldið" og "Landsstýrið" broytt til: "lands-
stýrismaðurin í skattamálum". 
Í stk. 2  verður "Líkningarráðið" broytt til: "Toll- 
og Skattaráðið" og skoytt verður upp í setningin:  
", sum landsstýrismaðurin í skattamálum skal 
góðkenna". 
 
75) Í § 120 f, stk. 2 verður "líkningarmyndug-
leikunum broytt til: "líkningarvøldunum" og 
"Líkningarráðið" broytt til: "Líkningarvaldið". 
 
76) Í § 120 g, stk. 2 verður "landsstýrinum" 
broytt til: "landsstýrismanninum í skattamálum". 
 
77) Í § 120 h verða gjørdar hesar broytingar: 
Í stk. 1, stk. 2,  nr. 5), stk. 3 og stk. 5 verður 
"Landsstýrið" broytt til: "Landsstýrismaðurin í 
skattamálum". 
 
78) Í § 120 j verða gjørdar hesar broytingar: 
Í stk. 3 og 4 verður "Landsstýrið" broytt til: 
"Landsstýrismaðurin í skattamálum". 
 
79) Í § 120 k, stk. 1 verður "Landsstýrið" broytt 
til: "Landsstýrismaðurin í skattamálum". 
 
80) Í § 120 l verður "ger landsstýrið av" broytt 
til: "ger landsstýrismaðurin í skattamálum av". 

 
81) Í § 120 m verður í 1. punktum "líkningar-
ráðið" broytt til: "líkningarvaldið", og í 2. punkt-
um verður "Landsstýrið" broytt til: "Landsstýris-
maðurin í skattamálum". 
 
82) Í § 120 n verður "hevur landsskattanevndin" 
broytt til: "hava kommunalu skattakærunevnd-
irnar og landsskattakærunevndin". 
 
83) Í § 122 verður "eftir avgerð landsstýrisins" 
broytt til: "eftir avgerð landsstýrismansins í skatt-
amálum".  
 
84) Í § 123 verður "líkningarráðnum" broytt til: 
"líkningarvaldinum" 
 
85) § 124 verður orðað soleiðis: 
"§ 124. Føroya Gjaldstova og Almannastovan 
hava skyldu til, at veita líkningarvaldinum upp-
lýsingar um viðurskifti, sum kunnu hava týdning 
fyri skattaálíkningina. Landsstýrismaðurin í 
skattamálum kann gera nærri reglur í hesum 
sambandi.". 
 
86) § 125 verða gjørdar hesar broytingar: 
Í stk. 1 verður "landsstýrið" broytt til: "landsstýr-
ismaðurin í skattamálum" og "líkningarráðið" 
broytt til: "Toll- og Skattaráðið". 
Í stk. 2 verður "líkningarráðnum" broytt til: 
"líkningarvaldinum". 
Í stk. 3, verður “Líkningarráðið” tvær ferðir 
broytt til: “Líkningarvaldið”, og “líkningarráðið” 
eina ferð  broytt til: "líkningarvaldið". 
Í stk. 4 verður "líkningarráðið" broytt til: "líkn-
ingarvaldið", og skoytt verður upp í seinasta 
setning: “sum landsstýrismaðurin í skattamálum 
ásetir eftir tilmæli frá Toll- og Skattaráðnum". 
Í stk. 5, 1. punktum verður "Líkningarráðið" 
broytt til: "Landsstýrismaðurin í skattamálum", 
og í 2. punktum verður "Líkningarráðnum" 
broytt til: "Líkningarvaldinum" og "skattavald-
inum" broytt til: "líkningarvaldinum". 
Í stk. 6  verður "Skattavaldið" broytt til: "Líkn-
ingarvaldið".  
 
87) Í § 126 verður "landsstýrið" broytt til: "lands-
stýrismaðurin í skattamálum" og  stk. 2 verður 
strikað. 
 
88) Í § 127 verða gjørdar hesar broytingar: 

Í stk. 1 verður "líkningarráðnum" broytt til: 
"líkningarvaldinum". 
Í stk. 2 verður "líkningarráðið" broytt til: "líkn-
ingarvaldið". 
Í stk. 3, 1. punktum verður "líkningarráðnum" 
broytt til: "líkningarvaldinum" og í seinasta 
punktum verður "líkningarráðnum" broytt til: 
"líkningarvaldinum". 
 
89) Í § 128 verður "eigur landsskattanevndin" 
broytt til: "eiga kommunalu skattakærunevnd-
irnar og "landsskattakærunevndin". 
 
 
Kap. 13  
 
90) Í § 129 verða gjørdar hesar broytingar: 
Í stk. 1, 2 og 3 stk. verður "landsstýrinum" broytt 
til: "landsstýrismanninum í skattamálum" og 
"skattavaldið" broytt til: "líkningarvaldið". 
 
91) Í § 130  verður "skattavaldið" broytt til: 
"líkningarvaldið". 
 
92) § 132 verður strikað. 
 
93) § 135, stk. 4  verður orðað soleiðis: 
"Stk. 4. Er ikki gjørligt at heinta skattin hjá skatt-
skylduga sjálvum, kann innheintingin um tað 
gerst neyðugt, verða gjørd í ogn, sum børnini 
eiga um vinningur av ognini smb. § 5, stk. 4 
verður skattaður hjá foreldrunum. Hetta er ikki 
galdandi við innheinting av skatti, sum ávísing-
arskattskyldugur skuldi havt avroknað.". 
 
94) § 136, stk. 3 verður strikað.  
Stk. 4, 5 og 6  verða eftir hetta stk. 3, 4, og 5. 
Stk. 4, sum verður stk. 3  verður eftir hetta orðað 
soleiðis: 
"Stk. 3. Reglurnar í stk. 1 og 2 verða eisini nýttar, 
tá tað snýr seg um innkrevjing av skattum og 
avgjøldum frá tí tíðini, áðrenn henda lóg kom í 
gildi.". 
 
95) Í § 138 verður sum nýtt stk. sett. 
"Stk. 2. Landsstýrismaðurin í skattamálum kann 
við kunngerð áseta nærri reglur um gjaldfreist í 
samband við at kært verður um skattsetingina.". 
 
 
 

Kap. 14 
 
96) Eftir § 139 verður sum § 139 A sett: 
"§ 139 A. Skattskyldugur, sum ikki hevur latið 
inn sjálvuppgávu, men hevur fingið ársuppgerð 
sambært § 101, stk. 2 í hesi lóg, skal, um skatt-
setingin er ov lágt sett, fráboðað líkningarvaldi-
num um hesi viðurskifti innan 4 vikur eftir mót-
tøkuna av ársuppgerðini. Freistin verður tó í 
fyrsta lagi at rokna frá, at freistin at lata inn 
sjálvuppgávu varð úti. 
Stk. 2. Tann, sum við vilja ella av stórum gá-
loysni fremur brot á stk. 1, verður revsaður við 
sekt. 
Stk. 3. Er brotið framt við tí í hyggju at sleppa 
undan at gjalda skatt til tað almenna kann revs-
ingin hækkað til varðhald ella fongsul upp til 2 
ár. 
Stk. 4. Er brotið framt av einum partafelag, smá-
partafelag ella tílíkum, kann sektarábyrgd verða 
áløgd felagnum sum so.”. 
 
97) Eftir § 139 A verður sum § 139 B sett: 
"§ 139 B. Tann sum, uttan at tilfeldið er fevnt av 
ásetingunum í § 139 A, letur vera við at lata inn 
sjálvuppgávu við tí í hyggju at koma sær undan 
at gjalda skatt til tað almenna, verður revsaður 
við sekt, varðhaldi ella fongsli upp til 2 ár.". 
 
98) Í § 141, stk. 1, nr.1) verður "landsstýrinum" 
broytt til: "landsstýrismanninum í skattamálum" 
og stk. 1,  nr. 3) verður orðað soleiðis: 
"3) ikki veitir teir upplýsingar, sum tilskilaðir eru 
í §§ 118-124.".  
 
99) Í  § 145, stk. 1 verður "Verður mett," broytt 
til: "Metir Toll- og Skattaráðið,", og "Líkningar-
ráð Føroya" verður broytt til "landsstýrismaðurin 
í skattamálum" 
Sum stk. 5 verður sett:  
"Stk. 5. Landsstýrismaðurin í skattamálum kann 
heimila Toll- og Skattaráð Føroya at taka av-
gerðir í málum, sum verða viðgjørd eftir regl-
unum í hesum kapittli.". 
100) Í § 146, stk. 1 verður millum § 139, § 140, 
innsett: "§ 139 A, § 139 B, ". 
Í stk. 2 verður "samtykki líkningarráðsins" broytt 
til: "samtykki Toll- og Skattaráðsins", og sein-
asta punktum verður orðað soleiðis: 

"Tá ið renta av eftirkravinum verður roknað, 
verður hon bert roknað av sjálvum eftirgjaldi-
num.".  
101) Í § 147, stk. 2 verður eftir § 139 innsett: 
",139 A ella § 139 B ". 
102) Í § 148 verður "landsstýrið" broytt til: 
"landsstýrismaðurin í skattamálum" og "Líkning-
arráð Føroya" broytt til: "Toll- og Skattaráð 
Føroya". 
103) Í § 149 verður "landsstýrinum" broytt til: 
"landsstýrismanninum í skattamálum". 
 
 
Kap. 15 
 
104) Í § 151, stk. 1 verður "sum limir í lands-
skattanevndini" broytt til: "sum limir í kommu-
nalu skattakærunevndunum og landsskattakæru-
nevndini". 
Í stk. 3  verður "landsstýrið" broytt til: "lands-
stýrismaðurin í skattamálum", og orðingin "sbr. 
91 §" verður strikað. 
 
105) § 152 verður strikað 
 
106) Í § 153, stk. 1 verður ávísingin til § 152 
strikað. 
 
107) Í § 154 verður stk. 1 strikað. Stk. 2 og 3 
verða eftir hetta stk. 1 og 2. 
Í stk. 2, sum verður stk. 1, verður "samb. 1. stk." 
strikað. 
 
108) Í § 154 verður sum nýtt stk. sett: 
"Stk. 3. Landsstýrismanninum í skattamálum 
verður eisini heimilað at seta reglur fyri, í hvønn 
mun myndugleikar aðrastaðir í kongaríkinum 
skulu kunna útinna tað eftirlit, ið umrøtt er í 
kapittli 12." 
 
 
109) § 155 verður strikað. 
 
110) Í § 156 verður "Landsstýrið" broytt til: 
"Landsstýrismaðurin í skattamálum". 
 
111) Sum nýggj grein verður sett: 
"§ 157 A. Landsstýrismaðurin í skattamálum 
kann geva Toll- og Skatta-fyrisitingini ella Toll- 
og Skattaráð Føroya, sum eru skipað við løg-

tingslóg um Toll- og Skattafyrisiting, heimild til 
at taka avgerðir eftir hesi lóg.". 
 
 
Kap. 16 
 
112) Í § 158 verður "Landsstýrið" broytt til: 
"Landsstýrismaðurin í skattamálum". 
 
 
§ 2. 
 
Henda lóg kemur í gildi 1. januar 1998.  
 
 
§ 3. 
 
Tær eftir løgtingslóg nr. 86 frá 1. september 
1983 við seinnu broytingum av landsstýrinum og 
líkningarráðnum givnu kunngerðir og reglugerðir 
v.m. verða framvegis í gildi í tann mun tær ikki 
ganga ímóti reglunum í hesi lóg.  
Stk. 2. Í givnum lógum, kunngerðum og reglu-
gerðum verða tær heimildir, ið Líkningarráð Før-
oya hevur, fluttar til ávikavist landsstýrismannin 
í skattamálum, tá talan er um heimild til at gera 
nærri reglur, og Toll- og Skattaráð Føroya, tá 
talan er um at taka avgerð í málum.  
Stk. 3. Galdandi reglur fyri skattainnheinting og 
álíkning, verða, burtursæð frá reglunum um inn-
lating av sjálvuppgávu og ognaruppgerð, fram-
haldandi í gildi fyri inntøkuárið 1997 og eldri ár. 
Stk. 4. Broytingarnar í § 154 og § 155 ávirka ikki 
galdandi tvískattaavtalur. 



 
 

Tórshavn, 30. desember 1997 
 

Edmund Joensen (sign) løgmaður 
 
 
 
 
 
 

26 Uppskot til løgtingslóg um broyting í løgtingslóg 
um landsskatt og kommunuskatt. 

  
  
Ár 1997  týsdagin 2.desember legði Anfinn Kallsberg vegna landsstýrið  fram soljóðandi:  
 
 

Uppskot 
 

til 
 

løgtingslóg um broyting í løgtingslóg um  landsskatt og kommunuskatt 
 
§ 1. 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
Kap. 1 
 
1) Í § 1, stk. 1 verða gjørdar hesar broytingar: 
Í nr. 2 verður "Føroya Landsstýri" broytt til: "Landsstýrismaðurin í skattamálum". 
Í nr. 3 verður "Líkningarráð Føroya verður heimilað" broytt til: "Landsstýrismaðurin í skattamálum 
fær heimild til". 
 
2)  Í § 3 verða gjørdar hesar broytingar: 
Í stk. 2, 3 og 4 verður "Landsstýrið" broytt til: "Landsstýrismaðurin í skattamálum". 
 
3)  § 4 verður orðað soleiðis: 
"§ 4. Hjúnarfelagar verða hvør sær settir sjálvstøðugt í skatt av inntøkum sínum. 
Stk. 2. Uppgerðin av skattskyldugu inntøkuni hjá hjúnafeløgum fer fram eftir teimum reglum, sum 
ásettar eru í hesi lóg fyri uppgerð av skattskyldugu inntøkuni. Reka hjúnafelagar í felag sjálvstøðugt 
vinnuvirki, skal úrslitið av vinnuvirkinum takast við í uppgerðina í skattskyldugu inntøkuni hjá 
hjúnunum í mun til luttøku teirra í rakstrinum. Er annar hjúnafelagin í starvi hjá hinum hjúna-
felagnum verður frádráttur fyri lønarútreiðslur bert góðkendur í tann mun samsýningin svarar til 
veruliga arbeiðsavrikið. Um hjúnini hava skattskylduga inntøku, ið stavar frá ognum í hjúna-
bandinum, skal hvør teirra taka við í skattskyldugu inntøkuuppgerðina ta inntøku, ið stavar frá 
egnum ognum. 

Stk. 3. Í teimum í stk. 2 nevndu førum verður landsstýrismaðurin í skattamálum heimilaður til við 
kunngerð at fyriskriva neyvari reglur fyri, hvussu uppgerðin av skattskyldugu inntøkuni hjá sam-
búgvandi hjúnafeløgum, sum báðir eru skattskyldugir eftir § 1, skal verða framd. 
Stk. 4. Í samband við sundurlesing ella skilnað millum sambúgvandi hjúnafelagar verður sambúgvið 
skattliga mett sum uppathildið samstundis sum sundurlesing ella skilnaður fer fram. 
Stk. 5. Tá ið hjún slíta sambúð sína uttan at talan er um sundurlesing ella skilnað, verður sambúgvið 
skattliga mett sum uppathildið við endan á tí inntøkuári, tá ið sambúgvið helt uppat. 
Stk. 6. Tá ið hjún eftir at hava slitið sambúgv gerast sambúgvandi aftur, verða tey frá somu stund 
eisini skattliga mett sum sambúgvandi. 
Stk. 7. Um skattskyldan eftir § 1 fellur burtur hjá tí eina ella báðum hjúnafelagunum, verður sam-
búgvið skattliga mett sum uppathildið, tá ið skattskyldan fellur burtur". 
 
4) § 5, stk. 3  verður orðað soleiðis: 
"Stk. 3. Tá inntøkan hjá børnum, ið búgva heima og sjálv eru skattskyldug, verður mett til skatt, 
verður ikki talt upp í tað, sum tey fáa til uppihald, heilt ella lutvís frá foreldrunum, uttan so at hetta 
er viðurlag fyri starv í virki foreldranna ella vinnu, og tað tí er drigið frá skattskyldugu inntøku 
teirra". 
 
 
Kap. 2 
 
5) Stk. 2 í § 6 verður strikað. 
 
6) § 9 verður strikað. 
 
7) § 10 verður strikað. 
 
8) § 12 verður strikað. 
 
9) § 13 verður orðað soleiðis: 
"§ 13. Doyr giftur persónur, og velur eftirsitandi hjúnafelagin í beinleiðis sambandi við andlátið at 
sita í óskiftum búgvi við felagsbúnum, verður eftirsitandi hjúnafelagin at seta í skatt av allari inn-
tøku hjúnanna í tí inntøkuári andláti var.  
Stk. 2. Gjørd verður ein álíkning av inntøkuni hjá tí deyða og ein av inntøkuni hjá tí eftirsitandi 
hjúnafelaganum fyri hetta inntøkuár.  
Stk 3. Eftirsitandi hjúnafelagin kemur skattliga fult og heilt í stað hins deyða". 
 
10) Í § 14 verða gjørdar hesar broytingar: 
Í stk. 2  verður "skattavaldið" broytt til: " líkningarvaldið". 
Í stk. 3 verður "skattavaldið" broytt til: "líkningarvaldið" og "Líkningarráðnum" broytt til: "líkning-
arvaldinum." 
Í stk. 4  verður "skattamyndugleikunum broytt til: "líkningarmyndugleikunum". 
Í stk. 5, 1. pkt. verður "skattavaldsins" broytt til: "líkningarvaldsins". Í 2. pkt. verður "skattavaldi-
num" broytt til: "líkningarvaldinum", og í 3. pkt. verður "skattavaldið"  broytt til: "líkningarvaldið".  
Í stk. 7 verður "Líkningarráð Føroya" broytt til: "Landsstýrismaðurin í skattamálum". 
 
11) Í § 15, stk. 2  verður "skattavaldinum" broytt til: “líkningarvaldinum". 
 
12) Í § 18, stk. 1  verður "Líkningarráð Føroya" broytt til: "Landsstýrismaðurin í skattamálum". 

13) Í § 20 verður "Landsstýrið" broytt til: "Landsstýrismaðurin í skattamálum" og "skattavaldið" 
broytt til: "líkningarvaldið". 
 
14) Í § 21 verða gjørdar hesar broytingar í stk. 2: 
Í 3. pkt. verður "líkningarráðnum" broytt til: "líkningarvaldinum". 
Í 4. og 5.  pkt. verður " líkningarráðið" broytt til: "líkningarvaldið". 
 
 
Kap. 3 
 
15) Í § 24, stk. 3 verður "líkningarráðnum" broytt til:  "landsstýrismanninum í skattamálum”.  
Sum nýtt stk. verður sett:  
"Stk. 4. Landsstýrismaðurin kann heimilað líkningarvaldinum at taka avgerð í málum um broytt 
inntøkuár." 
 
16) Eftir § 25 verður sum nýggj grein sett: 
“§ 25a. Fyri skattskylduga inntøku um borð á fiskiskipi/útróðrarbáti verður roknað øll veiðiinntøka 
løgd inn í peningi ella peningsvirði. Bjargingarløn, løn fyri sleip og annað, sum ognast bátinum á 
veiðuferð, ella tá farið verður til hjálpar, kemur eisini undir reglurnar í hesi lóg.  
Stk. 2. Fyri skattskylduga inntøka umborð á útróðrarbáti verður eisini roknað veiðiinntøka fyri 
heimaegning, sum verður latin til í mesta lagi tveir av føstu manningini á jøvnum føti við teir, sum 
eru úti við bátinum. Øll onnur inntøka herundir egning, sum serlig samsýning verður latin fyri, 
inntøka av at gera nýggja útgerð til bátin, hjálp til at røkja bátin o.a.m., og vinningur av skiparakstri 
gjørdur upp eftir hesi lóg, verður roknað sum inntøka á landi og ikki sum veiðiinntøka. 
Stk. 3. Tá veiðiinntøkan o.a.m. sambært hesi grein, sum skal avroknast manningini eftir hesari lóg, 
verður gjørd upp, eru hesar treytir galdandi: 
1) Manningin er mynstrað eftir sáttmála millum Føroya Reiðarafelag og viðkomandi yrkisfelag, ella 
millum Meginfelag Útróðrarmanna og Báta- og Skipaeigarar. 
2) Har eingin sáttmáli er, er treytin, at minstrað verður, ella at hýra verður avtalað, eftir sáttmála 
millum  viðkomandi reiðara ella skipaeigara og viðkomandi persón ella yrkisfelag. 
Stk. 4.  Tann sáttmáli ella avtala, sum umrødd er undir stk. 3, skal sum minsta mark lúka hesi krøv: 
1) Av bruttoveiðuni gongur beinleiðis søluútreiðsla, agn, heimaegning smb. stk. 2, olja,upp til 1 og 
1/4 fiskipart til møguligan kokk og annað, sum kann verða avtalað í sáttmála millum manning og 
eigara. 
2) Av nettoveiðini uppgjørd sambært 1) fær manningin hægst 45% + frítíðarløn av einum fiskiparti. 
Umframt fiskipartin kann eigarin sjálvur rinda samanlagt upp til 10% av nettoveiðini til skipara, 
motorpassara og bestamann. 
Stk. 5. Um tann, ið er við føroyskum fiskiskipi, eigur part í skipinum, verður bert tann parturin av 
inntøkuni, sum er gjørd upp sambært reglurnar í stk. 3 og 4 og sum er sami uppgerðarháttur, sum 
hjá hinum av manningini, roknað sum A-inntøka sambært § 60, stk. 1, nr. 9). 
Stk. 6. Hjá fiskimonnum, sum eru skattskyldugir í Føroyum sambært § 1 í hesu lóg, og sum eru 
mynstraðir við fiskiskipum, sum ikki eru skrásett í Føroyum, og sum har fáa hýru sambært sáttmála, 
verður hýran lækkað, smb. § 60, stk. 1, nr. 9), áðrenn skattur verður álagdur sambært skattalógini". 
Stk. 7. Hýra frá skipum undir Føroysku Altjóða Skipaskránni verður skattliga viðgjørd eins og 
veiðuinntøka.” 
 
17) Eftir § 25 a verður sum nýggj grein sett: 
"§ 25b. Fyri skattskylduga inntøku um borð á útlendskum skipum, sum bert verða nýtt til vinnuliga 
flyting av persónum og/ella góðsi millum føroyska og útlendska havn og millum útlendskar havnir, 
herundir skip sum verða nýtt sum bjargingarskip og ikki eru heimahoyrandi í Føroyum, og fyri 
tænastu umborð á útlendskum skipum og øðrum útbúðnaði, sum verður nýttur í samband við rann-

sókn og úttøku av kolvetni uttan fyri føroyskt sjóøki, verður roknað alt tað sum hin skattskyldugi í 
inntøkuárinum hevur lagt inn í peningi ella peningsvirði. Herundir kemur eisini hýra fyri tænastu 
umborð í tíðini skipið verður umvælt ella er fyribils upplagt og hýra sum persónar fáa umborð á 
skipi, teir eru partreiðarar í. 
Stk. 2. Manningin á skipum, sum eru skrásett í Føroysku Altjóða Skipaskránni FAS ella í Donsku 
Altjóða Skipaskránni DIS og í føroysku skipaskrásetingini annars, koma ikki undir reglurnar í stk. 
1.". 
 
18) Í § 26, stk. 3 verður "Líkningarráðið" broytt til: " Landsstýrimaðurin í skattamálum". 
 
19) Í § 28, stk. 4, 1. pkt. verður "Líkningarráðið" broytt til: "Landsstýrismaðurin í skattamálum", og 
í 2.  pkt. verður aftan á "fyri frítíðarløn", skoytt upp í: "sum landsstýrismaðurin í skattamálum ásetir 
í kunngerð". 
 
20) § 29, nr. 3) verður orðað soleiðis: 
"3) gávur sum hin skattskyldugi hevur fingið frá hjúnafelaga, avkomið, foreldrum (heruppi í eisini 
ættleiðingarforeldrum) ella abba ella ommu, samanber tó § 5, stk. 4 og 5 í hesi løgtingslóg, somu-
leiðis ognarvøkstur, sum stavar frá arvi og greiðslu frammanundan burturav arvi falnum ella ófaln-
um, ella av tí at eftirsitandi hjúnafelagin tekur við felagsbúgvi til at sita í óskiftum búgvi". 
 
21) Í § 29a verða gjørdar hesar broytingar: 
Í stk. 3 verður "Føroya Landsstýri" broytt til: "Landsstýrismaðurin í skattamálum". 
Í stk. 4 verður "Landsstýrið" broytt til: "Landsstýrismaðurin í skattamálum". 
 
22) Í § 31 verða gjørdar hesar broytingar:  
Í stk. 3 verður "Landsstýrið" broytt til: "Landsstýrismaðurin í skattamálum". 
Stk. 6 verður orðað soleiðis: 
"Stk. 6. Tá skattliga eginnýtslan hjá hjúnum verður gjørd upp, verður inntøkan hjá hjúnunum fyri alt 
inntøkuárið og ogn og skuld við ársbyrjan og enda tikin við". 
 
23) Í § 33 verða gjørdar hesar broytingar: 
Í nr. 1) og nr. 3) verður "Landsstýrið" broytt til: "Landsstýrismaðurin í skattamálum". 
Í nr. 9) verður "Landsstýrið ásetir" broytt til: "Landsstýrismaðurin í skattamálum ásetir". 
Í nr. 10)  verður "Líkningarráð Føroya" broytt til: "Landsstýrismanninum í skattamálum". 
Nr. 12)  verður orðað soleiðis:  
“12) Partur av meirútreiðslum til kost, húsaleigu, ferða- og flutningsútreiðslum, meirútreiðslum til 
sjúkra og vanlukkutryggingar, ið skattgjaldari hevur vegna inntøkugevnadi arbeiði í útlondum ella 
umborð á útlendskum skipi. Frádrátturin er treytaður av, at dvølurin uttanlands er vegna arbeiði, og 
at dvølurin uttanlands innan fyri eitt 12 mánaða tíðarskeið antin er 2 mánaðir uttan slit, ella í minsta 
lagi 100 samdøgur innan fyri eitt 12 mánaðar tíðarskeið. Landsstýrismaðurin í skattamálum ásetir 
við kunngerð frádráttarupphæddina og neyvari reglur fyri, hvussu frádrátturin verður veittur. Frá-
dráttirnir eftir hesum reglum kunnu tilsamans ongantíð verða størri enn skattskylduga uttanlands-
inntøkan. " 
Sum nr. 13) verður sett: 
"13) Fyri persónar, sum eru umfataðir av § 25b, stk. 1 og sum hava fingið hýru v.m. frá útlendskum 
skipum v.m. umrødd í § 25b, stk. 1 kunnu tá skattskylduga inntøkan verður gjørd upp lækka hana 
við einari upphædd upp á kr. 50.000. Hartil kann hon lækkast við 15% av hýruinntøkuni upp til kr. 
200.000 og við 8% av restini upp til kr. 350.000. Frádrátturin verður roknaður av hýruni umroknað 
til heilársinntøku, og kann fyri hvørt inntøkuár hægst verða roknaður av einari heilársinntøku upp á 
kr. 350.000. Hevur ein persónur hýru v.m., sum kemur undir hesa skipan, bert ein part av inntøku-
árinum, verða fasti frádrátturin og prosentfrádrátturin lækkaðir lutfalsliga". 

24) Í § 34 verður stk. 1 strikað.  
Stk. 2, 3, 4 og 5 verða eftir hetta stk.1, 2, 3 og 4.  
Í stk. 5, sum verður stk. 4, verður “3. stk.” broytt til: “stk. 2.” 
 
25) Í § 39 verður pkt. 2 strikað. 
 
 
 
 
Kap. 4 
 
26) Í § 41 verða gjørdar hesar broytingar: 
Í stk. 2  verður "1. oktober" broytt til: "1. desember". 
Í stk. 4 og 5  verður "landsstýrið" broytt til: "landsstýrismaðurin í skattamálum". 
 
27) Í § 43 verða í stk. 1 gjørdar hesar broytingar: 
"1. oktober" verður broytt til: "1. desember", aftan á "1.mai árið eftir" verður sett: "til tað kommunu, 
sum hevur fingið skattin", "leggjast fyri landsstýrið" verður broytt til: "leggjast fyri landsstýris-
mannin í skattamálum" og "úrskurð landsstýrisins" verður broytt til: "úrskurð landsstýrismansins í 
skattamálum". 
 
28) Í § 43, stk. 2  verður “1. oktober” broytt til: “1. desember”. 
 
29) Í § 45, stk. 1 verður "Líkningarráðið" tvær ferðir broytt til: "landsstýrismaðurin í skattamálum". 
 
30) Í § 47, stk. 1 verður "í seinnu helvt av september mánaði" broytt til: "í seinasta lagi 1. 
desember". 
 
 
Kap. 5 
 
31) Í § 50 verður stk. 1 orðað soleiðis: 
"Teir í § 48 nevndu persónar v.m., sum koma undir reglurnar í hesum kapitli, skulu tá fyribils-
skattaskráseting og endalig álíkning verða gjørd, lata inn uppgerð til líkningarvaldið í økinum hjá 
tilhalds-/skrásetingarkommununi yvir allar inntøkur og útreiðslur, uttan mun til um tær stava frá 
vinnu í atvinnu- ella tilhaldskommunu, og skal uppgerðin verða lagað soleiðis, at skilliga sæst, 
hvussu inntøkur og útreiðslur eru uppgjørdar, og hvussu tær býta seg millum atvinnu- og tilhalds-
kommunu". 
 
32) Í § 50  verður stk. 2 orðað soleiðis: 
"Stk. 2. Økisskrivstovan hjá tilhaldskommununi letur beinanveg eitt eintak av uppgerðini, ið viðvík-
ur atvinnuinntøkuni, saman við møguligum roknskapi og øðrum skjølum, sum hava samband við 
atvinnuinntøkuna, til líkningarvaldið í tí øki viðkomandi er atvinnuskattskyldugur.". 
32a) Í § 51, stk. 1 verður “Líkningarvaldið í atvinnukommununi” broytt til: “Líkningarvaldið hjá at-
vinnukommununi”. 
Í § 51, stk. 3  verður “Líkningarvaldið í atvinnukommununi” broytt til: “Líkningarvaldið hjá atvinn-
ukommununi”, og "tilhaldskommununi" verður broytt til: "líkningarvaldinum hjá tilhaldskommun-
uni". 
 
34) 51, stk. 4 verður orðað soleiðis:  

"Stk. 4. Rættin til at skattleggja tey í § 48 nevndu feløg v.m., eigur økið hjá tilhalds-/skrásetingar-
kommununi. Av tí kommunuskatti, sum verður álíknaður eftir 1. ptk. av samløgdu inntøkum felags-
ins v.m., eigur atvinnukommunan so stóran part, sum fellur á ta inntøku, sum vunnin er í atvinnu-
kommununi, og verður hann goldin saman við skattinum til heimstaðarkommununa, smb. reglunum 
í § 21, stk. 1.”. 
 
35) Í § 53 verður "atvinnu kommununi” broytt til: "atvinnukommununi". 
 
 
 
Kap. 6 
 
36) Í § 56 verður "Landsstýrið" broytt til: "Landsstýrismaðurin í skattamálum". 
 
37) Í § 59 verður "1. oktober" broytt til: "1. desember", og "landsstýrið" broytt til: "landsstýrismað-
urin í skattamálum" 
 
38) Í § 60 verða gjørdar hesar broytingar: 
Í stk. 1  verður sum nr. 9) sett: 
Fiskipartar o.a.m. gjørdir upp sambært § 25a, stk. 3-7, tá hesir eru lækkaðir við 15 %".    
Í stk. 2  verður "líkningarráðnum" broytt til: "landsstýrismanninum í skattamálum". 
 
39) Í § 62, stk. 1 verður "Líkningarráðið" broytt til: "landsstýrismaðurin í skattamálum", og "líkn-
ingarráðsins" broytt til: "landsstýrismansins í skattamálum". 
Í stk. 2  verður "líkningarráðið" broytt til: "Toll- og Skattaráðið" og "líkningarráðsins" broytt til: 
"Toll- og Skattaráðsins". 
 
40) Í § 63 verða gjørdar hesar broytingar: 
Í stk. 1 verður "Landsstýrið" broytt til: "landsstýrismaðurin í skattamálum". 
Í stk. 2  verður "Líkningarráðið" broytt til: "Landsstýrismaðurin í skattamálum", og eftir pkt. 3 verð-
ur sum 4. pkt. sett: "Tá A-inntøka sambært § 60, stk. 1, nr. 9) verður goldin skattgjaldara skulu sam-
an við henni verða goldin tey 15% av hýruni, sum ikki verða roknað sum A-inntøka. Landsstýris-
maðurin í skattamálum ásetir nærri reglur um avrokningarháttin." 
Í stk. 3 verður "landsstýrinum" broytt til: "landsstýrismanninum í skattamálum", og "Líkningarráð-
ið" broytt til: "Landsstýrismaðurin í skattamálum". 
Í stk. 4 verður "Líkningarráð Føroya" broytt til: "Líkningarvaldið", og sum nýtt 3. punktum verður 
sett: "Landsstýrismaðurin í skattamálum kann við kunngerð áseta krøv til skjalprógv, ið kunnu 
sanna, hvør persónurin er og í hvørjum førum hann kann sleppa undan at skráseta seg sambært 1. 
pkt ". 
Í stk. 5 verður "Skattavaldið" broytt til: "Líkningarvaldið". 
 
41) Í § 63a verða gjørdar hesar broytingar: 
Í stk. 2, 1. pkt verður "Líkningarráð Føroya" broytt til: "líkningarvaldið".   
Í stk. 3  verður "Føroya Landsstýri" broytt til: "Landsstýrismaðurin í skattamálum". 
Í stk. 4  verður "Líkningarráð Føroya" broytt til: "Landsstýrismaðurin í skattamálum". 
 
42) Í § 66 verður "Landsstýrið" broytt til: "Landsstýrismaðurin í skattamálum". 
 
43) Í § 67 verða gjørdar hesar broytingar:  
Stk. 2 verður strikað.  
Stk. 3, 4 og 5 verða hereftir stk. 2, 3 og 4. 

Í stk. 3, sum verður stk. 2, verður "Líkningarráðið" broytt til: "Toll-og Skattaráðið". 
Í stk. 4, sum verður stk. 3, verður "Líkningarráðið" broytt til: "Landsstýrismaðurin í skattamálum". 
Í stk. 5, sum verður stk. 4,  verður "líkningarmyndugleikarnir hava" broytt til: "líkningarvaldið 
hevur". 
 
44) Í § 68 verður "Landsstýrið" broytt til: "Landsstýrismaðurin í skattamálum". 
 
45) Í § 69, stk. 1 verður "Landsstýrið" broytt til: "Landsstýrismaðurin í skattamálum". 
 
46) Í § 70 verður "Líkningarráðið" broytt til: "Landsstýrismaðurin í skattarmálum". 
 
47) Í § 72, stk. 1  verður "skattavaldið" broytt til: "líkningarvaldið". 
 
48) Í § 73 verður "líkningarráðið" broytt til: "landstýrismaðurin í skattamálum". 
 
49) Í § 77 verður stk. 3 orðað soleiðis: 
"Stk. 3. Avlopsskattur, ið skattgjaldarin fær eftir § 79, verður mótroknaður í írestandi skatti 
skattgjaldarans hóast írestandi skatturin ikki er fallin til gjaldingar". 
 
50) § 79, stk. 5 fellur burtur. Stk. 6 verður eftir hetta stk. 5. 
 
51) § 80, stk. 4  verður strikað. Stk. 5 verður eftir hetta stk. 4. 
 
52) § 80, stk. 6 verður strikað. Stk. 7 verður eftir hetta stk. 5. 
 
53) Í § 82 verður "skattavaldið" broytt til: "líkningarvaldið" 
 
54) Kapittlarnir 7, 8 og 9 verða settir úr gildi. 
 
 
Kap. 10 
 
55) Í § 100 verða gjørdar hesar broytignar: 
Í stk. 2 verður "líkningarráðið" broytt til: "Toll- og Skattaráðið". 
Stk. 3 verður orðað soleiðis:  
"Stk. 3. Sjálvuppgávan fyri eitt inntøkuár skal  latast inn til Toll- og Skattstovuna í seinasta lagi 15. 
mars árið eftir, smb. tó § 101 stk. 2.  Sjálvuppgávur frá deyðsbúgvum, feløgum, felagsskapum v.m. 
smb. § 1, stk. 1, nr. 7-16 og § 2 skulu vera innlatnar í seinasta lagi 1. juni. Sjálvuppgávan er roknað 
fyri at vera innlatin rættstundis, tá ið hon í seinasta lagi nevnda dag er fingin Toll- og Skattstovuni 
ella latin í postin". 
Stk. 4  verður orðað soleiðis: 
"Stk. 4. Á sjálvuppgávuni skal vera tilskilað, hvussu stór inntøkan er í teimum ymisku høvuðsinn-
tøkugreinunum, og annars skulu allar sundurliðingar verða gjørdar, sum landsstýrismaðurin í skatta-
málum fyriskipar eftir samráð við Toll- og Skattaráðið. Eisini inntøkur, sum ikki skulu roknast við í 
skattskyldugu inntøkuna, kunnu krevjast greiniliga tilskilaðar á sjálvuppgávuni. Skattskyldugir 
persónar, sum ikki hava skyldu at lata inn roknskap saman við sjálvuppgávuni, skulu í tann mun, 
Toll- og Skattaráðið heldur tað verða neyðugt, verða skyldugir at siga frá størri útveganum í sam-
bandi við eginnýtsluna, heruppí eisini løn til húshjálp við meira. Landsstýrismaðurin í skattamálum 
kann eisini í samband við sjálvuppgávuna gera av, at á sjálvuppgávuni skulu vera upplýsingar og 
sundurliðingar, sum kunnu hava týdning fyri fyribilsskattaskrásetingina fyri komandi ár." 
Stk. 5  verður orðað soleiðis: 

"Stk. 5. Sjálvuppgávan av ognin smb. § 110 skal vera innlatin til Toll- og Skattstovuna eftir somu 
reglum og við somu freistum, sum nevndar eru í stk. 3. Á ognaruppgerðini skal, umframt saman-
taldu eginognina, annaðhvørt ognin er verulig ella skuldhall er, vera tílik sundurliðing av ognum og 
skuldum, sum landsstýrismaðurin í skattamálum fyriskipar í samráð við Toll- og Skattaráðið." 
Í stk. 6  verður "líkningarráðnum" broytt til: "líkningarvaldinum".  
 
56) § 101 verður orðað soleiðis:  
"§ 101. Oyðubløð við navni, bústaði og persónstali v.m. til sjálvuppgávur verða gjørd eftir skipan 
landsstýrismansins í skattamálum í samráð við Toll- og Skattaráðið, og verða tey í góðari tíð, áðr-
enn tær í § 100, stk. 3 nevndu innlatingarfreistir, latin øllum, ið eru at rokna fyri skattskyldug. At 
skattgjaldari ikki fær oyðiblað til sjálvuppgávu sendandi, loysir hann ikki frá skyldu síni at lata inn 
sjálvuppgávu ella frá teim avleiðingum, ið standast av tí, at persónur letur ikki inn sjálvuppgávu. 
Stk. 2. Skattskyldugur persónur, sum hevur fingið ársuppgerð frá skattavaldinum, áðrenn freistin 
fyri at lata inn sjálvuppgávu er farin, kann lata verða við at lata inn sjálvuppgávu, um hann er 
sannførdur um, at teir av skattavaldinum nýttu upplýsingar, ið eru grundarlag undir ársuppgerðini, 
eru rættir og fullfíggjaðir, sbr. § 139 A.". 
 
57) Í § 103 verða gjørdar hesar broytingar. 
Í stk. 1 verður seinasta punktum orðað soleiðis: 
“Landsstýrismaðurin í skattamálum kann eftir tilmæli frá Toll-og Skattaráðnum við kunngerð áseta 
nærri krøv til ta skattligu uppgerðina og tað skattliga roknskapargrundarlagið". 
Í stk. 2 verður "Landsstýrið" broytt til: "Landsstýrismaðurin í skattamálum", og "líkningarráðnum" 
broytt  til: "Toll - og Skattaráðnum". 
Stk. 3 verður orðað soleiðis: 
"Stk. 3. Um nú skattgjaldari, sum sambært tí, ið frammanfyri er ásett, hevur skyldu at lata inn rakstr-
arroknskap og fíggjarstøðu, ikki ger hetta, tá verður sjálvuppgáva hansara mett ógild, og hann 
verður at ganga undir tað, ið av hesum stendst viðvíkjandi skattseting og rætti til kæru. Líkningar-
valdið hevur umframt heimild til at seta freist, nær ið roknskapurin og sjálvuppgávan skal verða inn-
send, og heimild at leggja við 100 kr. í dagsekt frá tí degi, at freistin er úti og til tilfarið kemur inn. 
Sektin fellur til landskassan, og viðvíkjandi feløgum kann sektin verða løgd á stjórnar- og ella 
nevndarlimir.”. 
 
58) § 104 verður orðað soleiðis: 
"§ 104. Um fullfíggjað sjálvuppgáva av inntøku ikki er innlatin rættstundis, eins og frammanfyri er 
ásett, verður skattaskylduga inntøkan sett til eina metta upphædd. Toll- og Skattaráðið verður 
heimilað at fyriseta neyvari reglur fyri metingum eftir hesi grein. 
Stk. 2. Verður fullfíggjað sjálvuppgáva av inntøku ikki latin líkningarvaldinum rættstundis, men er 
innlatanin minni enn 7 dagar ov seint, verður samanlagdi inntøkuskatturin hækkaður við 2%. Er hon 
innlatanin 7 dagar ella meira ov seint, verður samanlagdi inntøkuskatturin hækkaður við 5%. Hækk-
ingarnar eftir hesum stk. kunnu tó hægst verða 5.000 kr.”. 
Stk. 3. Tær avleiðingar, ið nevndar eru í hesi grein og § 119, og sum standast av tí, ikki at lata inn 
sjálvuppgávu, ella av ikki rættstundis at lata inn sjálvuppgávu, roknskap ella roknskapartilfar, kann 
landsstýrismaðurin í skattamálum eftir tilmæli frá stýrinum lina ella heilt lata falla burtur, tá skatt-
gjaldarin søkir um tað, og til undanførslu hevur grund, sum landsstýrismaðurin í skattamálum telir 
fullgóða.”. 
 
59) Í § 105 verður stk. 1 orðað soleiðis: 
"Landsstýrismaðurin í skattamálum kann í samráð við Toll-og Skattaráðið gera reglur um, at per-
sónar, feløg og onnur, sum hava roknskaparskyldu, kunnu fáa freistina við at lata inn sjálvuppgávu 
longda. Tó ongantíð útum 15. august í álíkningarárinum". 
Stk. 2 verður orðað soleiðis: 

"Stk. 2. Økisskrivstovunum er heimilað, tá ið serligar grundir eru til tess, at leingja freistina, sum 
sambært stk. 1 er sett av landsstýrismanninum í skattamálum. Hendan freist kann tó ikki leingjast 
útum 15. august í álíkningarárinum.”. 
 
60) Í § 105 verður stk. 3 strikað: 
 
61) §§ 106 og 107 verða strikaðar. 
 
62) § 109 verður orðað soleiðis: 
"§ 109. Sambúgvandi hjúnafelagar hava rætt til at gera seg kunnugan við sjálvuppgávuna og ognar-
uppgerðina hjá hvørjum øðrum, áðrenn tær verða latnar líkningarvaldinum. Eisini hevur líkningar-
valdið skyldu til, um biðið verður um tað, at lata hjúnafelaga fáa upplýsingar um inntøkuna og 
skattaútrokningina hjá hinum hjúnafelagnum". 
 
 
Kap. 11 
 
63) § 110 verður orðað soleiðis: 
"§ 110. Øll, sum eru undir skattskyldu til inntøkuskatt eftir hesi lóg, hava við teimum undantøkum 
og avmarkanum, ið sett eru niðanfyri, skyldu til at lata Toll- og Skattstovuni fullfíggjaða ognarupp-
gerð, sum er yvirlit yvir allar ognir og øll fíggjarlig rættindi við tilskilan av virðinum. Skattskyldugir 
persónar, ið ikki hava bókhalds- og roknskaparskyldu, kunnu lata verða við at lata inn ognarupp-
gerð, um so er, at tað í mun til seinast innlatnu ognaruppgerð ikki eru broytingar í árinum í ognum 
og rættindum. Landsstýrismaðurin í skattamálum kann í samráð við Toll- og Skattaráðið gera reglur 
fyri í hvønn mun skattskyldugur hóast broytingar í ognarviðurskiftunum kann lata verða við at lata 
inn ognaruppgerð. Skattskyldugur, ið eigur ognir uttanlands av slíkum slag, sum umrøddar eru í  
stk. 3, skal tó altíð lata inn ognaruppgerð. 
Stk. 2. Reglurnar í stk. 1, 2. pkt. eru tó ikki galdandi fyri skattskyldugar persónar, sum á fyrsta sinni 
skullu lata inn ognaruppgerð. 
Stk. 3. Ognir og rættindi umrødd í stk. 1 eru millum annað: 
1) Fastognir (grundøki við húsum ella uttan, eins og hús á annara manna øki), 
2) motorakfør, bátar, innbúgv og annað leysafæ 
3) vørur, ráevni, maskinur, innbúgv, innistøða og leysafæ, ið nýtt er í vinnu, 
4) peningur og peningagildi, útistandandi skuldir, skuldarbrøv, inniogn í banka, sparikassa ella 
aðrari peningastovnan, partabrøv, lutaprógv og aðrir partar í feløgum, somuleiðis lista- og frímerkja-
søvn eins og skartgripir, tá ið virðið teirra eru meira enn 25.000 kr. 
Stk. 4. Oyðubløð til ta í stk. 1 nevndu ognaruppgerð verða gjørd eftir skipan landsstýrismansins í 
skattamálum í samráð við Toll- og Skattaráðið. 
Stk. 5. Til ogn í deyðsbúgvi, sum er tikið til almenna skiftisviðgerð her á landi, teljast allar ognir 
eftir hin deyða, sum verða tiknar til skiftis. Til ognina verða ikki tald tey virðir, sum eru útlutaðið 
arvingunum frammanundan uppgerðardegnum. Er útlutan av arvaforskoti ella gávum farin fram í 
deyðaárinum, skal hetta takast við í uppgerðina, men ikki teljast upp í ognina. 
Stk. 6. Letur persónur ikki inn ognaruppgerð yvir ogn síni í rættari tíð, soleiðis sum fyriskipað er í § 
100, stk. 5 og § 110, stk. 1, ger tað sjálvuppgávu hansara av inntøkuni til einkis, jbr. tó stk. 1, 2. pkt. 
Økisskrivstovurnar fremja tá skattseting eftir reglunum í § 104, stk. 1. 
Stk. 7. Í teim førum, ið nevnd eru í stk. 1, 2. pkt., kunnu økisskrivstovurnar  áleggja einum skatt-
skyldugum at lata inn fullfíggjaða ognaruppgerð sambært stk. 1, 1. pkt., tá ið hetta verður hildið 
neyðugt fyri at fáa greiðu á serliga truplum og fløktum málum. 
Stk. 8. Um persónur ikki letur inn ognaruppgerð fyri ogn sína, tá ið hann verður kravdur eftir henni 
sambært reglunum í stk. 7 ger tað sjálvuppgávu hansara av inntøkuni til einkis. Økisskrivstovurnar 
kunnu tá fremja skattseting eftir reglunum í § 104, stk. 1.". 

64) § 111 verður orðað soleiðis: 
"§ 111. Landsstýrismaðurin í skattamálum ásetur við kunngerð, hvørjar reglur, farið skal verða eftir, 
tá meting av ognum, ið nevndar eru í § 110, stk. 3, nr. 1)-6) verður gjørd." 
 
65) § 116 verður orðað soleiðis: 
"§ 116. Ogn hjá børnum yngri enn 16 ár verður tald upp í ognaruppgerðina hjá tí av foreldrunum, 
sum hevur foreldramyndugleikan. Tá talan er um børn í hjúnalagi avgera foreldrini sjálvi hvør av 
teimum skal rokna ogn barnanna upp í ognaruppgerð sína. 
Stk. 2. Sambúgvandi hjún taka hvør sær egnar ognir við á ognaruppgerð sína. Landsstýrismaðurin í 
skattamálum verður heimilaður við kunngerð at fyriskriva nærri reglur fyri, hvussu skattliga 
ognarbýti skal verða gjørt hjá sambúgvandi hjúnum". 
 
66) § 117 verður strikað. 
 
 
Kap. 12 
 
67) Í § 118 verða gjørdar hesar broytingar: 
Í stk. 1, b) verður "líkningarráðnum" broytt til: "Toll- og Skattaráðnum". 
Í stk. 5  verður "skattavaldið" broytt til: "líkningarvaldið". 
Í stk. 7, 1. punktum verður "líkningarráðnum" broytt til: "Toll- og Skattaráðnum", og skoytt verður 
uppí 1. punktum: "góðkend av landsstýrismanninum í skattamálum". 
Í stk. 7, 2. punktum verður "Líkningarráðið kann" broytt til: "Landsstýrismaðurin í skattamálum 
kann eftir tilmæli frá Toll- og Skattaráðnum í hesum sambandi krevja". 
Í stk. 8  verður "Líkningarráðið kann" broytt til: "Landsstýrismaðurin í skattamálum kann eftir 
tilmæli frá Toll- og Skattaráðnum" 
Sum stk. 9  verður sett: 
"Stk. 9.  Upplýsingarskyldugur, sum frá líkningarvaldinum móttekur yvirlit yvir upplýsingar nevndir 
í hesi grein, hevur ikki upplýsingarskyldu, um hann er sannførdur um, at teir av líkningarvaldinum 
nýttu upplýsingar eru rættir og fullgóðir, smb. § 141, stk. 1,  nr. 3.”.  
 
68) Í § 119 verða gjørdar hesar broytingar: 
Í stk. 1  verður "kann líkningarráðið" broytt til: "kann landsstýrismaðurin í skattamálum eftir tilmæli 
frá Toll- og Skattaráðnum kunngera reglur um at". 
Í stk. 2 og 3  verður "Líkningarráðið" broytt til: "Líkningarvaldið". 
Í stk. 4  verður "líkningarráðnum" broytt til: "líkningarvaldinum". 
Í stk. 5  verður "Líkningarráðið" broytt til: "Líkningarvaldið". 
 
69) Í § 120 verða gjørdar hesar broytingar: 
Í stk. 1  verður "líkningarráðnum" broytt til: "líkningarvaldinum", "líkningarráðið" broytt til: "líkn-
ingarvaldið" og "landsstýrisins" broytt til: "landsstýrismansins í skattamálum". 
Í stk. 2  verður "líkningarráðnum" broytt til: "líkningarvaldinum". 
Stk. 3 verður orðað soleiðis: 
"Stk. 3. Verksmiðjueigarar, heilsølumenn, ídnaðarvirki, fiskavirki og onnur vinnurekandi skulu, tá 
tey verða kravd, geva líkningarvaldinum upplýsingar um viðurskift síni við einstakar nevndar 
viðskiftamenn ella útvegamenn, tó einans viðvíkjandi handli við slíkum vørum, sum keyparin ella 
útvegamaðurin, ið spurt er um, selur ella framleiðir í vinnu ella virki sínum.". 
Í stk. 4, 1. punktum verður "líkningarráðnum" broytt til: "líkningarvaldinum" og í 2. punktum 
verður "Líkningarráðið" broytt til: "Líkningarvaldið". 
 



 329

70) Í § 120 a verða gjørdar hesar broytingar: 
Í stk. 1  verður "avgerð líkningarráðsins" broytt til: "avgerð landsstýrismansins í skattamálum". 
Í stk. 2 verður "fyriskipan líkningarráðsins" broytt til: "fyriskipan landsstýrismansins í skattamál-
um". 
 
71) Í § 120 b verða gjørdar hesar broytingar: 
Í stk. 1, 4, 5 og 6 verður "Landsstýrið" broytt til: "landsstýrismaðurin í skattamálum". 
 
72) Í § 120 c verða gjørdar hesar broytingar: 
Í stk. 1, 1. punktum verður "Landsstýrisins" broytt til: "landsstýrismansins í skattamálum" og í 2. 
punktum verður "landsstýrið" broytt til: "landsstýrismaðurin í skattamálum". 
Í stk. 2  verður "landsstýrið" broytt til: "landsstýrismaðurin í skattamálum". 
Í stk. 4  verður "landsstýrinum" broytt til: "landsstýrismanninum í skattarmálum". 
 
73) Í § 120 d verður "líkningarráðið" broytt til: "líkningarvaldið". 
 
74) Í § 120 e verða gjørdar hesar broytingar: 
Í stk. 1  verður "Líkningarráðið" broytt til: "Líkningarvaldið" og "Landsstýrið" broytt til: "lands-
stýrismaðurin í skattamálum". 
Í stk. 2  verður "Líkningarráðið" broytt til: "Toll- og Skattaráðið" og skoytt verður upp í setningin:  
", sum landsstýrismaðurin í skattamálum skal góðkenna". 
 
75) Í § 120 f, stk. 2 verður "líkningarmyndugleikunum broytt til: "líkningarvøldunum" og "Líkn-
ingarráðið" broytt til: "Líkningarvaldið". 
 
76) Í § 120 g, stk. 2  verður "landsstýrinum" broytt til: "landsstýrismanninum í skattamálum". 
 
77) Í § 120 h verða gjørdar hesar broytingar: 
Í stk. 1, stk. 2,  nr. 5), stk. 3 og stk. 5 verður "Landsstýrið" broytt til: "Landsstýrismaðurin í skatta-
málum". 
 
78) Í § 120 j verða gjørdar hesar broytingar: 
Í stk. 3 og 4  verður "Landsstýrið" broytt til: "Landsstýrismaðurin í skattamálum". 
 
79) Í § 120 k, stk. 1 verður "Landsstýrið" broytt til: "Landsstýrismaðurin í skattamálum". 
 
80) Í § 120 l verður "ger landsstýrið av" broytt til: "ger landsstýrismaðurin í skattamálum av". 
 
81) Í § 120 m verður í 1. punktum "líkningarráðið" broytt til: "líkningarvaldið", og í 2. punktum 
verður "Landsstýrið" broytt til: "Landsstýrismaðurin í skattamálum". 
 
82) Í § 120 n verður "hevur landsskattanevndin" broytt til: "hava kommunalu skattakærunevndirnar 
og landsskattakærunevndin". 
 
83) Í § 122 verður "eftir avgerð landsstýrisins" broytt til: "eftir avgerð landsstýrismansins í skatta-
málum".  
 
84) Í § 123 verður "líkningarráðnum" broytt til: "líkningarvaldinum" 
 
85) § 124 verður orðað soleiðis: 

"§ 124. Føroya Gjaldstova og Almannastovan hava skyldu til, at veita líkningarvaldinum upplýs-
ingar um viðurskifti, sum kunnu hava týdning fyri skattaálíkningina. Landsstýrismaðurin í skatta-
málum kann gera nærri reglur í hesum sambandi.". 
 
86) § 125 verða gjørdar hesar broytingar: 
Í stk. 1 verður "landsstýrið" broytt til: "landsstýrismaðurin í skattamálum" og "líkningarráðið" broytt 
til: "Toll- og Skattaráðið". 
Í stk. 2  verður "líkningarráðnum" broytt til: "líkningarvaldinum". 
Í stk. 3, verður “Líkningarráðið” tvær ferðir broytt til: “Líkningarvaldið”, og “líkningarráðið” eina 
ferð  broytt til: "líkningarvaldið". 
Í stk. 4 verður "líkningarráðið" broytt til: "líkningarvaldið", og skoytt verður upp í seinasta setning: 
“sum landsstýrismaðurin í skattamálum ásetir eftir tilmæli frá Toll- og Skattaráðnum". 
Í stk. 5, 1. punktum verður "Líkningarráðið" broytt til: "Landsstýrismaðurin í skattamálum", og í 2. 
punktum verður "Líkningarráðnum" broytt til: "Líkningarvaldinum" og "skattavaldinum" broytt til: 
"líkningarvaldinum". 
Í stk. 6  verður "Skattavaldið" broytt til: "Líkningarvaldið".  
 
87) Í § 126 verður "landsstýrið" broytt til: "landsstýrismaðurin í skattamálum" og  stk. 2 verður 
strikað. 
 
88) Í § 127 verða gjørdar hesar broytingar: 
Í stk. 1  verður "líkningarráðnum" broytt til: "líkningarvaldinum". 
Í stk. 2  verður "líkningarráðið" broytt til: "líkningarvaldið". 
Í stk. 3, 1. punktum verður "líkningarráðnum" broytt til: "líkningarvaldinum" og í seinasta punktum 
verður "líkningarráðnum" broytt til: "líkningarvaldinum". 
 
89) Í § 128 verður "eigur landsskattanevndin" broytt til: "eiga kommunalu skattakærunevndirnar og 
"landsskattakærunevndin". 
 
 
Kap. 13  
 
90) Í § 129 verða gjørdar hesar broytingar: 
Í stk. 1, 2 og 3 stk. verður "landsstýrinum" broytt til: "landsstýrismanninum í skattamálum" og 
"skattavaldið" broytt til: "líkningarvaldið". 
 
91) Í § 130  verður "skattavaldið" broytt til: "líkningarvaldið". 
 
92) § 132 verður strikað. 
 
93) § 135, stk. 4  verður orðað soleiðis: 
"Stk. 4. Er ikki gjørligt at heinta skattin hjá skattskylduga sjálvum, kann innheintingin um tað gerst 
neyðugt, verða gjørd í ogn, sum børnini eiga um vinningur av ognini smb. § 5, stk. 4 verður skattað-
ur hjá foreldrunum. Hetta er ikki galdandi við innheinting av skatti, sum ávísingarskattskyldugur 
skuldi havt avroknað.". 
 
94) § 136, stk. 3 verður strikað.  
Stk. 4, 5 og 6  verða eftir hetta stk. 3, 4, og 5. 
Stk. 4, sum verður stk. 3  verður eftir hetta orðað soleiðis: 
"Stk. 3. Reglurnar í stk. 1 og 2 verða eisini nýttar, tá tað snýr seg um innkrevjing av skattum og av-
gjøldum frá tí tíðini, áðrenn henda lóg kom í gildi.". 

95) Í § 138 verður sum nýtt stk. sett. 
"Stk. 2. Landsstýrismaðurin í skattamálum kann við kunngerð áseta nærri reglur um gjaldfreist í 
samband við at kært verður um skattsetingina.". 
 
 
Kap. 14 
 
96) Eftir § 139 verður sum § 139 A sett: 
"§ 139 A. Skattskyldugur, sum ikki hevur latið inn sjálvuppgávu, men hevur fingið ársuppgerð 
sambært § 101, stk. 2 í hesi lóg, skal, um skattsetingin er ov lágt sett, fráboðað líkningarvaldinum 
um hesi viðurskifti innan 4 vikur eftir móttøkuna av ársuppgerðini. Freistin verður tó í fyrsta lagi at 
rokna frá, at freistin at lata inn sjálvuppgávu varð úti. 
Stk. 2. Tann, sum við vilja ella av stórum gáloysni fremur brot á stk. 1, verður revsaður við sekt. 
Stk. 3. Er brotið framt við tí í hyggju at sleppa undan at gjalda skatt til tað almenna kann revsingin 
hækkað til varðhald ella fongsul upp til 2 ár. 
Stk. 4. Er brotið framt av einum partafelag, smápartafelag ella tílíkum, kann sektarábyrgd verða 
áløgd felagnum sum so.”. 
 
97) Eftir § 139 A verður sum § 139 B sett: 
"§ 139 B. Tann sum, uttan at tilfeldið er fevnt av ásetingunum í § 139 A, letur vera við at lata inn 
sjálvuppgávu við tí í hyggju at koma sær undan at gjalda skatt til tað almenna, verður revsaður við 
sekt, varðhaldi ella fongsli upp til 2 ár.". 
 
98) Í § 141, stk. 1, nr.1) verður "landsstýrinum" broytt til: "landsstýrismanninum í skattamálum" og 
stk. 1,  nr. 3) verður orðað soleiðis: 
"3) ikki veitir teir upplýsingar, sum tilskilaðir eru í §§ 118-124.".  
 
99) Í  § 145, stk. 1 verður "Verður mett," broytt til: "Metir Toll- og Skattaráðið,", og "Líkningarráð 
Føroya" verður broytt til "landsstýrismaðurin í skattamálum" 
Sum stk. 5 verður sett:  
"Stk. 5. Landsstýrismaðurin í skattamálum kann heimila Toll- og Skattaráð Føroya at taka avgerðir í 
málum, sum verða viðgjørd eftir reglunum í hesum kapittli.". 
 
100) Í § 146, stk. 1 verður millum § 139, § 140, innsett: "§ 139 A, § 139 B, ". 
Í stk. 2 verður "samtykki líkningarráðsins" broytt til: "samtykki Toll- og Skattaráðsins", og seinasta 
punktum verður orðað soleiðis: 
"Tá ið renta av eftirkravinum verður roknað, verður hon bert roknað av sjálvum eftirgjaldinum.".  
 
101) Í § 147, stk. 2 verður eftir § 139 innsett: ",139 A ella § 139 B ". 
 
102) Í § 148 verður "landsstýrið" broytt til: "landsstýrismaðurin í skattamálum" og "Líkningarráð 
Føroya" broytt til: "Toll- og Skattaráð Føroya". 
 
103) Í § 149 verður "landsstýrinum" broytt til: "landsstýrismanninum í skattamálum". 
 
 
Kap. 15 
 
104) Í § 151, stk. 1 verður "sum limir í landsskattanevndini" broytt til: "sum limir í kommunalu 
skattakærunevndunum og landsskattakærunevndini". 

Í stk. 3  verður "landsstýrið" broytt til: "landsstýrismaðurin í skattamálum", og orðingin "sbr. 91 §" 
verður strikað. 
 
105) § 152 verður strikað 
 
106) Í § 153, stk. 1 verður ávísingin til § 152 strikað. 
 
107) Í § 154 verður stk. 1 strikað. Stk. 2 og 3 verða eftir hetta stk. 1 og 2. 
Í stk. 2, sum verður stk. 1, verður "samb. 1. stk." strikað. 
 
108) Í § 154 verður sum nýtt stk. sett: 
"Stk. 3. Landsstýrismanninum í skattamálum verður eisini heimilað at seta reglur fyri, í hvønn mun 
myndugleikar aðrastaðir í kongaríkinum skulu kunna útinna tað eftirlit, ið umrøtt er í kapittli 12." 
 
 
109) § 155 verður strikað. 
 
110) Í § 156 verður "Landsstýrið" broytt til: "Landsstýrismaðurin í skattamálum". 
 
111) Sum nýggj grein verður sett: 
"§ 157 A. Landsstýrismaðurin í skattamálum kann geva Toll- og Skatta-fyrisitingini ella Toll- og 
Skattaráð Føroya, sum eru skipað við løgtingslóg um Toll- og Skattafyrisiting, heimild til at taka 
avgerðir eftir hesi lóg.". 
 
 
Kap. 16 
 
112) Í § 158 verður "Landsstýrið" broytt til: "Landsstýrismaðurin í skattamálum". 
 
 
§ 2. 
 
Henda lóg kemur í gildi 1. januar 1998.  
 
 
§ 3. 
 
Tær eftir løgtingslóg nr. 86 frá 1. september 1983 við seinnu broytingum av landsstýrinum og 
líkningarráðnum givnu kunngerðir og reglugerðir v.m. verða framvegis í gildi í tann mun tær ikki 
ganga ímóti reglunum í hesi lóg.  
Stk. 2. Í givnum lógum, kunngerðum og reglugerðum verða tær heimildir, ið Líkningarráð Føroya 
hevur, fluttar til ávikavist landsstýrismannin í skattamálum, tá talan er um heimild til at gera nærri 
reglur, og Toll- og Skattaráð Føroya, tá talan er um at taka avgerð í málum.  
Stk. 3. Galdandi reglur fyri skattainnheinting og álíkning, verða, burtursæð frá reglunum um 
innlating av sjálvuppgávu og ognaruppgerð, framhaldandi í gildi fyri inntøkuárið 1997 og eldri ár. 
Stk. 4. Broytingarnar í § 154 og § 155 ávirka ikki galdandi tvískattaavtalur. 
---

Almennar viðmerkingar: 
 
Eins og samgonguskjalið eisini boðaði frá, fóru broytingar í inntøkuskattaskipanini at vera ein sera 
týðandi partur í politikkinum hjá sitandi samgongu. 
 
Á heysti í 1996 kom fyrsti partur av hesi broyting. Skattaskipanin varð løgd um til bruttoskatta-
skipan og latin varð ein generellur skattalætti uppá 55. mió.kr. 
 
Landsstýrið kemur nú við øðrum parti av ætlaðu broytingunum á inntøkuskattaøkinum. Høvuðs-
punktini av ætlaðu broytingunum eru: 
 
 
Størri rættartrygd og greiðari býti millum politiska og umsitingarliga valdi. 
 
Líkningin og kæruskipanin verða reformerað, soleiðis at einstaki borgarin kemur at fáa eina skjótari 
og rættari viðger, og í hesum sambandi kann eisini nevnast, at tað framyvir verður møguligt at 
sleppa at bíða við at gjalda eitt skattakrav meðan ein bíðar eftir, at ein kæra verður viðgjørd. 
 
Har heimildin at gera kunngerð fyrr hevur ligið hjá líkningarmyndugleikanum verður hon nú flutt til 
landsstýrismannin í skattamálum. 
 
Myndugleikin at gera at dubultskattaavtalur verður fluttur frá landsstýrismanninum í skattamálum 
til løgtingið. 
 
Hóast nevndu tiltøk koma at geva borgarunum størri rættartrygd, verða tiltøkini framd soleiðis, at 
tey hvørki geva kommunum ella landskassa ein eyka kostnað. 
 
 
Tað verður lættari hjá borgarunum. 
 
Broytingarnar merkja, at millum 27.-30.000 borgarar sleppa undan at útfylla sjálvuppgávu og ogn-
aruppgerð komandi ár. 
 
Tiltakið merkir umsitingarliga sparing á Toll- og skattstovuni uppá umleið 1 mió.kr. 
 
 
Fiskimenn og sjómenn 
 
Vit síggja, at øll grannalond okkara hava gjørt serligar skattaskipanir fyri fiskimenn og sjómenn, 
soleiðis at hesir verða skattaðir linari enn borgarir sum arbeiða á landi. Hetta hevur gjørt kappingar-
støðu okkara sera trupla. Í Føroyum hava vit verið afturhaldandandi at gjørt serskipanir fyri hesar 
menn, orsaka av at tað snýr seg um okkara høvuðsvinnu, men seinastu árini hava vit sæð,  at alt 
fleiri føroyskir sjómenn og fiskimenn búseta seg í grannalondunum orsaka av tí stóra muni í skatt-
ingini. 
 



 

334 

Vit hava eina dubultskattaavtalu við norðurlond undantikið Grønland, ið er til stóran fyrimuns fyri 
okkum. Hvat fiskimonnum viðvíkur, er tað bústaðarlandi, sum hevur loyvi at skatta ein persón, og 
hvat flest øllum øðrum inntøkum viðvíkur, er tað landið, har inntøkan kemur frá, sum hevur loyvi at 
skatta. 
 
Til tess at forða fyri at enn fleiri av okkara dugnaligu sjómenn búseta seg í grannalondum okkara, 
serliga Noreg, Danmark og Íslandi av skattligum áðum og fyri betur at útnytta teir fyrimunir vit 
hava í okkara norðurlendsku dubultskattaavtalu, skjýtur landsstýrið upp eina nakað lagaligari skatt-
ing av øllum okkara sjó- og fiskimonnum. Vald er ein loysn, ið gevur minst møguliga umsiting. 
 
Tann beinleiðis fíggjarliga ávirkanin av broyttu reglunum fyri skatting av fiskimonnum er ein minni 
inntøka til landskassan uppá umleið 28 mió.kr. og ein minni inntøka til kommunurnar uppá umleið 
14 mió.kr. Viðmerkjast skal tó, at í tann mun lækkingin í inntøkuskattinum fer til privata nýtslu, 
merkir hetta meirinntøku frá meirvirðisgjaldi og øðrum avgjøldum, uttan tað tó ber til at siga neyvt 
hvussu stór henda meirinntøka verður. Landsstýrið metir eisini, at sum frá líður fer tað at hava 
munandi fíggjarligan týdning fyri landskassan og kommunukassarnar at fiskimenn vera verðandi 
undir føroysku skattaskipanini, og at nakrir av teimum sum eru fluttir, flyta heimaftur.  
 
 
Hjúnarbandsskatting 
 
Í samsvar við ásetingarnar í samgonguskjalinum skjýtur landsstýrið upp at broyta hjúnarbandsskatt-
ingina soleiðis, at hjúnarstøðan í framtíðini ikki skal hava skattliga ávirkan. 
 
Tað kemur at merkja eina lílta minking í inntøkunum hjá landi og kommunum, men orsaka av, at 
hjún ið reka vinnu saman, í mongum førum hava lagt sítt virksemi um til partafelag, verður ikki 
roknað við, at broytingin kemur at kosta fleiri milliónir. 
 
 
Broytingar orsaka av nýggju stýrisskipanarlógini 
 
Nógvar av broytingunum í fyriliggjandi uppskotum stava eisini frá tillaging til nýggju stýrisskipan-
arlógina. 
 
Samanumtikið kann sigast, at hóast fyriliggjandi uppskot orsakað av lættanini í skattingini av fiski-
monnum koma at minka eitt sindur um inntøkuna í 1998, so metur landsstýrið, at uppskotið sum frá 
líður kemur at hava eina positiva ávirkan á føroyska búskapin. 
 
Hesi eru kunnaði um uppskotnu broytingarnar: 
Kommunubólkurin 
Toll- og Skattstova Føroya 
Umboð fyri feløg hjá fiski- og sjómonnum, ið eru fevndir av uppskotnu lógarbroytingunum. 
 
Broytingarnar fevna um hesi lógaruppskot: 
Broyting í løgtingslóg  um landsskatt og kommunuskatt 
Broytingar  í  løgtingslóg um áseting av skatti til landskassan 
Løgtingslóg um Toll- og skattafyrisiting 
Løgtingslóg um skattafría samanlegging 

Til hetta uppskot skal annars viðmerkjast: 
 
Fejl! Bogmærke er ikke defineret.Í 1978 framdi Føroya Løgting munandi broytingar í 
skattalóggávuni. Frammanundan var tað soleiðis, at tey lokalu bygdarráðini/líkningarnevndirnar 
høvdu rættiliga stóra ávirkan á kommunuskattin hjá tí einstaka borgaranum. 
 
Líknað varð eftir ogn og førimuni. Hvør kommuna hevði sína skattasamtykt og líkningarstiga, sum 
tó skuldi góðkennast av landsstýrinum eftir tilmæli frá líkningarráðnum. Í hesum kommunalu 
skattasamtyktum og líkningarstigum varð ásett, at skattainntøkan hjá hvørjum einstøkum skattgjald-
ara skuldi verða hækkað, tá inntøkurnar vóru í størra lagi, lætt hús, serstakliga stóran vinning í farnu 
árum, serstakliga góð rakstarlíkindi, ella verða lækkað, tá inntøkurnar vóru í minna lagi, nógv børn, 
elli, sjúka, stór tap ella óhapp í farnum árum.  
 
Við hesum grundgevingum kundi inntøkan verða hækkað við upp til 40% og lækkað við upp til 
70%, og inntøkur undir 10.000 kr. kundu bygdarráðini/líkningarnevndirnar lækka eftir ætli. 
 
Fleiri smáir frádráttir hjá løntakarum skuldi eisini metast um, eitt nú limagjøld til vinnufeløg, 
fiskimannafrádráttir pr. mánaða, frádrátt fyri nautisk tól, sjúkrakassa. 
  
Broytingin í 1978 bar í sær, at í staðin fyri nevndu smáu frádráttir fingu vit ein fastan løntakarafrá-
drátt, soleiðis at vit komu nærri einari bruttoskattaskipan hjá tí vanliga løntakaranum. 
 
Møguleikarnir hjá kommununum at nýta reglurnar við hækkingum og lækkingum av inntøkuni, tá 
kommunuskattur varð álagdur, varð avtikin. Skattstkylduga inntøkan, sum kommunuskattur varð 
roknaður av, var nú hin sama sum til landsskatt. 
 
Hetta hevði við sær, at bygdarráðini/líkningarnevndirnar fingu nógv minni ávirkan á skattin hjá tí 
einstaka skattgjaldaranum, tí nú kom tað bert at verða hansara nettoinntøka og kommunuskattapro-
sentið, sum avgjørdu, hvussu høgur kommunuskatturin skuldi verða, og ikki eitt meira ella minni 
"rættvíst" met gjørt av bygdarráðslimunum. 
 
Endamálið við broytingunum í 1978 var, at hetta skuldi verða fyrsta stigi í eini umlegging av skatta-
skipanini til samtíðarskatt eftir nøkrum árum. 
 
Hetta arbeiði byrjaði av álvara fyrst í 80-unum, og 1. apríl 1984 varð farið yvir til samtíðarskatt.  
 
Ongar grundleggjandi broytingar vóru gjørdar í sjálvari lógini um inntøkuskatt, men harafturímóti 
varð øll innkrevjingarskipanin grundleggjandi løgd um til, at fyribilsskattur varð goldin av inntøk-
uni, tá hon var vunnin, við tí aðalendamáli at fyrbilsskattur og endaligur skattur í flestu førum 
skuldi samsvara, so sleppast kundi undan írestandi skatti og teimum trupulleikum, ið standast av 
eftirstøðum og innkrevjing av teimum. 
 
Reglurnar um innlating av sjálvuppgávu, tá inntøkuárið var lokið, og sjálv álíkningin av hesi sjálv-
uppgávu broyttist ikki. Tó var tað nú soleiðis, at alt eftir um fyribilsskatturin var størri ella minni 
enn endaliga álíknaði skatturin, kundi skattaborgarin fáa ávikavist avlopsskatt ella írestandi skatt. 

Øll skuldu framvegis lata inn sjálvuppgávu, hóast tað í mongum førum var soleiðis, at líkningar-
valdið hevði teir neyðugu upplýsingarnar, sum skuldu til fyri at álíkna skattin, men tað tók sína tíð 
at menna EDV-skipanirnar, og hartil var tað rættiliga kostnaðarmikið. Tað  varð tí ikki hildið ráði-
ligt at taka ov stór stig, áður enn vissa var fingin fyri, at skipanirnar virkaðu.  
 
Broytingin hevði eisini við sær, at nú kundi skattaborgarin, nær tað skuldi vera í árinum, koma við 
broytingum til fyribilsskattsetingina, soleiðis at fyribils- og endaligi skatturin samsvaraðu so væl 
sum gjørligt, tá árið var farið. 
 
Hetta hevði ta broyting við sær, at hvar tað frammanundan stórt sæð bert var samband millum skatt-
aborgaran og líkningarvaldið, tá líkningin fór fram, so kom hetta samband nú at vera meira javnt 
býtt yvir alt árið. Starvsfólkið í fyrisitingini fekk betur kunnleika til fíggjarviðurskiftini hjá hvørjum 
skattgjaldara sær, tá tey nú skrásettu flestu upplýsingar á sjálvuppgávuni bæði gjøgnum árið, og tá 
endaliga sjálvuppgávan og ognaruppgerðin varð latin inn eftir árslok. 
 
Í flestu førum hava starvsfólkini á økisskrivstovunum betur kunnleika til viðurskiftini enn tey, sum 
sambært lógina skulu hava ábyrgd av líkningini, og í mongum førum eru tey noydd at taka avgerðir, 
sum skulu avgreiðast her og nú, uttan at hava lagt spurningarnar fyri bygdarráðið/ líkningarnevnd-
ina, sum sambært lógina eiga at taka avgerðir. 
 
Hetta er eisini neyðugt, um skipanin skal virka bæði skjótt og væl, soleiðis at ein broyting í inntøk-
uni hjá einum borgara verður skrásett beinanveg. 
 
Hetta sær út til at hava virkað væl, tí ongin er betur verji fyri borgaran enn hann sjálvur. Hann fylgir 
væl við sínum skattaviðurskiftum, og ger vart við seg beinanveg, hann er í iva. 
 
Nógvir av teimum spurningum, sum ein vald líkningarnevnd fyrr tók sær av, verða nú loystir dag-
liga av starvsfólkunum í fyrisitingini. Vegleiðingin frá líkningarráðnum er nøktandi, og er hon stórt 
sæð tann sama til tær valdu líkningarnevndirnar, so flestu spurningar eru loystir, áðrenn teir koma á 
teirra borð. Tað, sum líkningarnevndirnar tí nú oftast skulu taka støðu til, eru tær kærur um álíkn-
ingina, sum koma frá skattaborgarunum. 
 
Tað kemur so gott sum ikki fyri, at nevndarlimir koma við upplýsingum á fundum, sum føra til 
nakrar broytingar í skattskyldugu inntøkuni, sum økisskrivstovan ikki hevur gjørt vart við framman-
undan.  
 
Í samtíðarskattalógini varð álagt líkningarráðnum at seta neyðugar deildarskrivstovur á stovn kring 
landið. Hetta var eisini neyðugt, um samtíðarskattalógin skuldi náa sítt endamál at virka skjótt og 
væl, soleiðis at skattaborgarin altíð fekk møguleika at dagføra síni skattaviðurskifti.   
 
Samanleggingin av toll-, avgjalds- og skattafyrisitingini hevur nú havt við sær, at deildarskriv-
stovurnar eru broyttar til økisskrivstovur, sum bæði umsita toll, avgjøld (MVG) og skatt. 
 
Teknisku broytingarnar, eitt nú at peningastovnarnir lata allar teir upplýsingar, ið eru neyðugir fyri 
skattaálíkningina til Toll- og Skattstovuna, hava við sær, at ein stórur partur av álíkningini kann 
verða gjørdur maskinelt. Í rættiliga mongum førum kann sigast, at tað ikki er neyðugt, at fólk lata 
inn sjálvuppgávu, tí upplýsingarnir eru skrásettir frammanundan. 

Verandi lóggáva 
 
Toll- og Skattstova Føroya hevur tí í eina tíð arbeitt við ætlanum um at automatisera líkningar-
mannagongdina mest møguligt. Í januar 1995 varð fólk sett burturav til at arbeiða við eini verk-
ætlan, sum skuldi lýsa núverandi líkningarmannagongd. (Líkningarprosessin, upplegg til tjak, Toll- 
og Skattstova Føroya, Barbara á Tjaldrafløtti, cand. scient. adm. maj 1995). 
 
Endamálið við verkætlanini var at gera eitt uppskot til at betra um álíkningarmannagongdina og at 
betra um rættartrygdina. Arbeiðið endaði við hesum uppskotum: 
 
1. Skipanin við líkningarnevndum verður broytt soleiðis, at kommunalu líkningarnevndirnar/ bygd-
arráðini verða kærustovnar burtur av. 
2. Toll- og Skattstova Føroya skipar fyri allari skattaálíkning. 
3. Landsskattanevndin verður styrkt umsitingarliga og fakliga. 
 
Tá hugsað varð um at betra líkningarmannagongdina, varð bæði hugsað um at tillaga skattafyri-
sitingina soleiðis, at nýtíðar tøkni kundi nýtast í mest møguligan mun í fyrisitingini, at skatta-
borgarin fekk eina betur og skjótari tænastu, og at arbeiðsorka varð spard til tær dagligu rutinuupp-
gávurnar, sum ofta verða gjørdar tvær ferðir. 
 
Hetta kundi best gerast við at automatisera líkningarmannagongdina í mest møguligan mun.  
 
Komið varð skjótt eftir, at núverandi lóggáva avmarkaði møguleikarnar fyri stórvegis automati-
seringum. 
 
Skipanin er í dag tann, at bygdarráðini skipa fyri skattaálíkningini í kommununi, men kunnu eisini 
velja eina líkningarnevnd, sum sjálvstøðugt kann taka sær av álíkningin (§ 84 í Skattalógini). Smáu 
kommunurnar skipa sjálvar fyri álíkningini, meðan tær størru velja líkningarnevndir. Tað vil siga at 
49 bygdarráð/líkningarnevndir skipa fyri skattaálíkningin ella at millum 200-250 fólkavaldir per-
sónar eru við í álíkningini. Ymiskt er sjálvandi hvussu hesar 49 nevndir virka, hvussu tær eru sam-
ansettar, hvønn áhuga tær hava í arbeiðnum, og hvussu ofta fundir verða hildnir o.a.m.  
 
Í dag fáa teir lokalu líkningarmyndugleikarnir fyrilagt stórt sæð øll mál, sum fyrisitingin hevur 
broytt og fingið semju við skattaborgaran um, og sum líkningarmyndugleikin stórt sæð ikki ger við-
merkingar til. Hartil koma tey mál, sum fyrisitingin ikki tekur støðu til sjálvstøðugt, men leggur fyri 
teir lokalu líkningarmyndugleikarnar við sínum tilmæli. Bygdarráðið/líkningarnevndin tekur tá ofta 
støðu út frá tí, sum hon hevur fingið fyrilagt av fyrisitingini, ella sær málið við eygunum hjá fyrisit-
ingini. Um skattaborgarin tá kærir, kennir bygdarráðið/líkningarnevndin seg ofta bundna av tí 
avgerð, hon hevur tikið frammanundan. 
 
Tað er tí ójavnt, hvussu Toll- og Skattstovan merkir leiklutin hjá nevndunum í dagliga arbeiðnum, 
men sambært lóggávuna eru tað bygdarráðini, ið skulu hava sjálvuppgávuna og skipa fyri álíkning-
ini.  
 
Hetta avmarkar møguleikarnar fyri automatiseringum munandi, serliga um hugsað verður um at av-
taka sjálvuppgávuna í núverandi líki, tí bygdarráðini skulu sambært verandi lóggávu hava eintak av 

sjálvuppgávuni. Automatiseringin missir tí sítt endamál, um ein sjálvuppgáva skal skrivast út til 
bygdarráðini. 
 
Núverandi lóggáva hindrar eisini, at skattaborgarin kann fáa sína endaligu skattaavrokning í byrjan-
ini av árinum, tí sambært núverandi lóggávu skulu bygdarráðini álíkna sjálvuppgávuna, áðrenn 
Toll- og Skattstovan kann gera endaligu avrokningina. 
 
Skotið verður tí upp at broyta lóggávuna um líkningarmannagongdina soleiðis, at Toll- og Skatt-
stova Føroya skipar fyri allari skattaálíkningini eftir fastlagdari mannagongd, harvið verða skaptir 
møguleikar fyri at automatisera ein stóran part av løntakara- og pensionistaálíkningini. Kravt verður 
av fyrisitingini, at skattaborgarin skal hava loyvi at úttala seg, áðrenn broyting verður gjørd í hans-
ara sjálvuppgivnu inntøku, og at semingsroynd við hann skal verða roynd, áðrenn málið verður av-
greitt frá fyrisitingini. Eydnast hetta ikki, stendur tað honum tá í boði at kæra til lokalu skattakæru-
nevndina, sum tá kann útvega sær allar upplýsingar um málið, og eisini krevja fyrisitingina eftir áliti 
í málinum. Hartil kemur, at nevndin skal gera eina frágreiðing um málið, og taka tað við, sum hon 
heldur er avgerandi fyri støðutakanina hjá henni í málinum, og síðani leggja tað fyri kæraran, sum 
bæði skrivliga og munnliga kann koma við viðmerkingum til málið. 
 
Broytingin vil eisini økja um rættartrygdina, tí skattaborgarin hevur fyrst havt møguleika at koma 
við viðmerkingum til málið, áðrenn fyrisitingin tekur endaliga støðu. Hann fær 4 vikur at fyrireika 
eina kæru til eina kommunala skattakærunevnd (sí løgtingslóg um Toll- og Skattafyrisiting), sum so 
kann seta seg nágreiniliga inn í kæruna, og við heilt nýggjum eygum viðgera kæruna og gera ein úr-
skurð. 
 
Um kærarin ikki er nøgdur við úrskurðin, kann hann kæra víðari til landsskattakærunevndina. Um 
stýrið ikki er nøgt við úrskurðin hjá skattakærunevndini, kann tað leggja málið fyri landsskattakær-
unevndina, men bert við loyvi frá Toll- og Skattaráðnum. 
 
Víst verður annars til Líkningarprosessin, upplegg til Tjak, og viðmerkingarnar til løgtingslóg um 
Toll- og Skattafyrisiting. 
 
Meðan arbeitt hevur verið við at gera uppskot til broytta líkningarmannagongd, hevur Føroya Løg-
ting samtykt fleiri broytingar í skattalógini. Frádráttur fyri privatar rentuútreiðslur, frádráttur fyri 
ferðing og dupult húsarhald, frádráttur fyri telefonútreiðslur hjá langfarasjómonnum, frádráttur fyri 
barnapening, arbeiðsloysistrygging og aðrir frádráttir eru nú tiknir úr skattalógini.  
 
At hesir frádráttir eru tiknir úr skattalógini, ger tað munandi lættari at arbeiða við einum uppskoti 
um at automatisera sjálvuppgávuna, tí við hesum tiltøkum koma nógv fleiri skattaborgarar at fáa 
gleði av automatiseringini, tí teir nú fyri tað fyrsta kunnu fáa eina skattaavrokning fyrr, og fyri tað 
næsta tí henda avrokning hjá nógv flestu løntakarum og pensionistum verður tann rætta, og tí tann 
einasta teir fáa. Hartil kemur - alt annað líka - at hesar broytingar gera, at sleppast kann undan mun-
inum millum goldnan fyribilsskatt og endaligan avroknaðan skatt við árslok hjá allar flestu løntak-
arum og pensionistum.   
   
 
 
 
 



 

339 

Sjálvuppgávan 
 
Í framlagda lógaruppskotinum verður skotið upp at umleggja skipanina við at lata inn árliga sjálv-
uppgávu og ognaruppgerð soleiðis; at tað í teim førum, har ið líkningarvaldið frammanundan hevur 
teir upplýsingar, sum neyðugir eru fyri at fremja ta árligu skattauppgerðina á rættan hátt, skal ikki 
verða neyðugt at lata inn sjálvuppgávu. 
 
Toll- og Skattstovan roknar skattin út, og verður henda útrokning grundað á teir upplýsingar, sum 
Toll- Skattstovan hevur skrásett í árinum. Ársuppgerðin verður send skattaborgaranum í byrjanini 
av árinum, eftir at inntøkuárið er lokið. 
 
Bert um tey tøl, sum skattaútrokningin er gjørd eftir, ikki samvara við tey, skattaborgarin sjálvur 
hevur, skal hann lata sjálvuppgávu inn. Samsvara tølini, er útrokningin, sum hann hevur fingið frá 
líkningarvaldinum, samstundis hansara endaliga sjálvuppgáva. 
 
Hjá pensiónistum og løntakarum, sum bert fáa pensión og løn gjøgnum afturhaldskipanina, hevur 
líkningarvaldið í flest øllum førum skrásett teir upplýsingar, ið viðvíkja skattligu viðurskiftunum 
fyri farna árið. Nevndi inntøkubólkur kann við hesum uppskoti alt annað líka sleppa frá at lata inn 
sjálvuppgávu. Leysliga mett, snýr hetta seg um 70-75% av teimum, sum í dag lata inn sjálvupp-
gávu. 
 
Árliga skattauppgerðin kann soleiðis verða latin einum stórum parti av skattaborgarunum fyrr uppá 
árið, og ein stórur partur av bæði pensionistum og løntakarum sleppa frá at lata inn sjálvuppgávu. 
 
Um skattaborgarin fær at vita, at hann kann fáa rætta skattauppgerð stutt eftir at skattaárið er lokið, 
um hann í sjálvum skattaárinum hevur latið líkningarvaldinum allar  upplýsingar, sum eru neyðugir 
fyri at gera eina rætta skattauppgerð við árslok, vil hann uttan iva gera tað. 
 
Úrslitið verður, at tann parturin av skattaborgarunum, ið ikki skal lata inn sjálvuppgávu, kemur at 
økjast. 
 
Ein annar stórur fyrimunur við hesum er, at arbeiðsorka líkningarvaldsins kann nýtast skilabetri, so-
leiðis at líkningarvaldið ikki sum í dag, nýtir stóran part av arbeiðsorku síni at skráseta og viðgerða 
upplýsingar, sum tað hevur frammanundan, men heldur nýtir arbeiðsorkuna uppá tey viðurskifti, 
sum veruliga krevja eina málsviðgerð. Tað, sum her verður hugsað um, er, at størri partur av 
arbeiðsorkuni tá kann verða nýttur uppá skattauppgerðir, sum m.a. eru grundaðar á sjálvuppgávu 
við roknskapi, ella á skattgjaldarar sum bæði hava A og B inntøku. 
 
Við hesum kann fáast betur tamarhald á B-skattinum, sum í dag verður mettur at vera ein tann 
stórsti trupulleikin í skattaviðgerðini og skattainnkrevjanini sum heild. Sigast kann, at í dag verður 
B-skatturin skrivaður út automatiskt, síðani brúkar líkningarvaldið arbeiðstíð fyri at vita, hvat er 
hent. 
 
Hetta kann gerast betur, um líkningarvaldið áðrenn útskrivingin fer fram kann kanna, hvat skal 
henda, t.v.s. líkningarvaldið kemur at stýra hesum partinum av skattsetingini nakað meira manuelt 
enn gjørt verður í dag. Betur samband eigur at verða fingið í lag við B-skattaborgaran, áðrenn rokn-
ing verður útskrivað, so hann fær møguleika at meta betur um síni komandi viðurskifti enn gjørt 
verður í dag. 

Treytin fyri hesum er, at arbeiðsorkan verður flutt frá tí partinum av líkningararbeiðinum, sum kann 
gerast so gott sum sjálvvirkandi til tær arbeiðsuppgávur, sum ikki kunnu gerast sjálvvirkandi.  
 
Í stuttum kann sigast, at automatiseringin skal bera í sær: 
 
at skattauppgerðin skal út til borgararnar so skjótt sum til ber, 
 
at skattauppgerðin skal gerast so røtt og automatisk sum til ber, so óneyðugt 
verður hjá flest møguligum skattaborgarum at lata inn sjálvuppgávu, 
 
at skattauppgerðin skal verða løtt at skilja og 
 
at avlops- og írestandi skattur verður avmarkaður mest møguligt  
 
 
Framtíðarætlanir:  
 
Her skal bert verða nevnt, at um tær broytingar, sum her eru skotnar upp at gera í skattalógini, verða 
samtyktar, kemur støðugt at verða arbeitt fram ímóti,  
 
at flest møgulig skulu kunnu fáa uppgerð innan 1. februar árið eftir skattaárið, og 
 
at um skattauppgerðin verður broytt, skal uppgerðin kunna skrivast út beinanveg.                
 
Hvat viðvíkur skipanini annars verður víst til viðmerkingarnar, ið gjørdir eru til kap. 10. 
 
 
Ognaruppgerðin 
 
Tá skattalógin var broytt í 1963, varð álagt øllum, sum eru undir skattskyldu, at lata inn fullfíggjað 
yvirlit yvir allar ognir, fíggjarlig rættindi við tilskilan av virðinum og yvirlit yvir allar skuldir 
skattgjaldarans hvørt ár við árslok.  
 
Henda ognaruppgerð hevur ongantíð verið álítandi, og hevur ikki víst veruligu virðini av ognunum 
hjá tí skattskylduga. Skuldir skattgjaldarans kunnu í flestu førum skrásetast neyvt, men tá tað snýr 
seg um ognirnar, so eru virðini á teimum í flestu førum ikki eftirfarandi, sjálvt um lógin hevur regl-
ur um, hvussu hesar skulu metast; men tá hetta er latið upp í hendurnar á tí skattskylduga at gera 
metingar um, og onki lógarbundið eftirlit er við metingunum, gevur slík uppgerð av samlaðu fíggj-
arstøðuni við árs enda sjáldan eina rætta mynd av, hvussu tann skattskyldugi veruliga er fyri fíggjar-
liga. 
 
Í álíkningini kann slík ognaruppgerð ikki nýtast, sum nakað álítandi tekin um broytingar í ognini. 
Bert tá tað snýr seg um peningaligar ognir kunnu skrásetingarnar eftirkannast og ásetast neyvt. Sum 
grundarlag fyri almannaveitingum er hon heldur ikki nýtilig. Heldur ikki er hon nøkur álítandi kelda 
yvir skráseting av ognum í landinum. 
 



 

341 

Líkningarvaldið hevur heldur ikki nýtt stórvegis orku til at kanna ognaruppgerðinar, til tað er lóg-
gávan um meting av ognum ov ógreið. Bert, tá talan er um at gera størri kanningar av skattaviður-
skiftunum hjá einstøkum skattgjaldarum, hevur ognaruppgerðin verið nýtt sum amboð í slíkari 
kanning, og teir møguleikar, sum eru í skattalógini um at krevja nágreiniligar útgreiningar av ognar-
viðurskiftunum, hava tá verið nýttir. 
 
Toll- og Skattstovan hevur seinastu tvey árini skrásett allar ognaruppgerðir saman við sjálvuppgáv-
uni, so í framtíðini er ikki neyðugt at skráseta annað enn broytingar í ognarviðurskiftunum hjá 
hvørjum einstøkum skattgjaldara. Stórur partur av upplýsingunum á ognaruppgerðini verða nú latnir 
av peningastovnum v.m. beinleiðis til Toll- og Skattstovuna, so tær broytingar, sum í hesum upp-
skoti verða skotnar upp at gera, byggja á henda veruleika. 
 
Umleggingin av sjálvuppgávuni og ognaruppgerðini skuldi stórt sæð verið útreiðsluneutral, men 
kemur tó bæði at gera fyrisitingina einfaldari og spara arbeiðsorku, tá ið nakað er fráliðið.  
 
Skotið verður upp, at broytingarnar koma í gildi 1. januar 1998, soleiðis at skipanin longu virkar, tá 
ið skattsetingin fyri 1997 skal gerast. 
   
Annars verður víst til viðmerkingarnar, ið gjørdir eru til 11. kap. 
 
 
Hjúnabandsskattingin 
 
Í samgonguskjalinum millum flokkarnar, ið skipa verandi landsstýrissamgongu, er m.a. ásett, at 
samgongan miðjar ímóti, at tillaga føroysku skattalógina soleiðis, at hjúnabandsstøðan í framtíðini 
ikki skal hava skattliga ávirkan. 
 
Sama endamál hevði undanfarna landsstýrissamgonga eisini í sínum samgonguskjali og setti undan-
farna samgonga arbeiðsbólk at gera álit um hesi viðurskifti. Arbeiðið hjá bólkinum hevur hildið 
fram undir verandi samgongu og lat bólkurin landsstýrinum álit sítt til jólar 1996. 
 
Arbeiðsbólkurin hevur í eini ásannan av, at verandi skattareglur fyri skatting av hjúnum eru ótíðar-
hóskandi og ikki seta mann og kvinnu javnbjóðis og í nøkrum førum skatta hjún harðari enn um tal-
an var um tvey ógift, mælt til, at skattalóggávan verður broytt soleiðis, at skattalógin tekur minst 
møguligt atlit til, at talan er um hjúnafelagar t.v.s. at gjørdar verða reglur, sum ikki seta hjúnafelagar 
skattliga í aðra støðu, enn um talan var um ógiftar skattgjaldarar. 
 
Bólkurin hevur í áliti sínum víst á ymiskar vansar við, at skattalógin verður broytt frá verandi skip-
an til, at einki atlit verður tikið til hjúnabandið. Í hesum sambandi er m.a. víst á, at um skattalógin 
verður "ruddað" fyri frádráttir, og skattastigin gerst meir proportionalur, vil hetta verða viðvirkandi 
til at skapa betri fortreytir fyri at gjøgnumføra broytingarnar, eins og hetta vil verða størsta verndin 
móti skattaspekulatión við flyting av inntøkum og ognum millum hjún. 
 
Pr. 1. januar 1997 varð skattalógin broytt soleiðis, at nærum allir frádráttir vóru settir úr gildi, og 
viðførir tann gjøgnumførda bruttoskattaskipanin eftir landsstýrisins tykki, at tíðin nú er búgvin til at 
broyta skattalógina, so at aðalmálið hjá landsstýrissamgonguni - um at hjúnabandsstøðan ikki skal 
hava skattliga ávirkan - verður rokkið. 

Verandi skattareglur fyri skatting av hjúnum byggja á meginregluna um samskatting við manninum 
sum høvuðspersóni. T.v.s. at útgangsstøði er, at maður og kona verða skattað sum ein eind. Í breið-
asta týdningi merkir hetta, at øll inntøka hjá konu og manni verður skattað sum ein samlað upp-
hædd, um ikki aðrar serskipanir áseta annað. Hetta vísur seg m.a., tá ið talan er um inntøkur av 
sjálvstøðugum vinnuvirki, har hjúnini bæði luttaka, tá talan er um sokallaðar passivar inntøkur og 
kapitalinntøkur eitt nú sum leiguinntøkur, rentu- og kursvinning og inntøku av jarðarogn. Við 
verandi skipan, har ið landsskatturin verður kravdur eftir eini progressivari skipan, viðførir hetta 
sjálvsagt eina størri skattabyrðu fyri hjúnini, enn um talan var um tveir ógiftar skattgjaldarar í somu 
støðu. 
 
Samskattingin av hjúnafeløgum hevur verið og er partvís grundað á hugsanina um, at hjúnalagið 
ella familjan er ein fíggjarligur felagsskapur og forbrúkseind, sum m.a. vísir seg við, at hjúnafelagar 
hava forsyrgjaraábyrgd fyri hvørjum ørðum og ómyndugum børnum teirra, og vanliga eisini skyldu 
at luttaka í felags útreiðslum hjá felags húshaldinum eins og í serligum førum at ábyrgjast í felag 
fyri ta skuld, ið kann verða tengd at útreiðslunum hjá húshaldinum - eitt nú skattakrøvum. 
 
Samskatting av hjúnafeløgum hevur av fyrstan tíð ikki verið mett at verið nakar skattligur ampi, tí 
sum samfelagsmynstrið varð, so arbeiddi gift kvinna ikki úti, t.v.s. at í roynd og veru hevði hjúna-
lagið aloftast bert inntøkuna hjá manninum at liva av, og við at konan ikki hevði inntøku sum so, so 
viðførdi samskattingin vanliga ei heldur nakra økta skattabyrðu í mun til, hvat ið annars varð gald-
andi fyri stakar persónar. 
 
Samfelagsmynstrið er tó altíð í støðugari broyting og við tíðini er arbeiðsstøðan hjá kvinnuni eisini 
broytt so munandi, at vanligt er vorðið, at kvinnan eins og maðurin arbeiðir úti. Við hesum er, sum 
vera man, uppstaðin ein tørvur á at dagføra skattalóggávuna, so hædd verður tikið fyri, at báðir 
hjúnafelaganir eru vorðnir partur av arbeiðsmarknaðinum, og at inntøkan hjá báðum er ein neyð-
ugur og týðandi partur av tí fíggjarliga felagsskapinum í hjúnalagnum. Ikki eru tað bert fíggjarligu 
broytingarnar hjá familjuni, sum krevja broyting við sær, men eisini tann økta tilvitanin um sjálv-
støðugar kvinnur, eru viðvirkandi til, at tørvur varð og enn er at fáa skattalóggávuna dagførda í mun 
til nútíðarviðurskifti okkara. 
 
Fyri at bøta um vansarnar, sum hava staðist av samskatting, hava verið royndar ymiskar frádráttar-
skipanir, m.a. har ið maðurin fekk sokallaðan konufrádrátt, um konan varð útiarbeiðandi, t.v.s. mað-
urin skattaði av inntøkuni hjá sær og konuni, men fekk so ein serligan konufrádrátt, sum eitt slag av 
kompensatión fyri tí annars øktu skattabyrðuni. Seinni, tá ið allir persónar fingu rætt til løntakara-
frádrátt og persónsfrádrátt, fingu hjún rætt til at flyta møguligan ónýttan frádrátt millum sín. 
 
Í 1978 varð sett í gildi partvís serskatting fyri kvinnur. Broytingar vóru gjøgnumførdar við løgtings-
lóg nr. 71 frá 24.oktober 1978, sum vóru stórar broytingar av tágaldandi skattalóg, løgtingslóg nr. 
50 frá 2.juli 1963 um landsskatt og kommunuskatt. Í hesum broytingum varð meginreglan um sam-
skatting av hjúnum við manninum sum høvuðspersóni fasthildin, men við tí í praksis so týðandi 
broyting, at konan skuldi skattast sjálvstøðugt av ávísum inntøkum. 
 
Broytingarnar vóru ætlaðar sum ein ávegis roynd at avtaka samskattingina av hjúnum og vóru sam-
stundis eisini fyrireikingar til samtíðarskattalógina. Alt kundi bent á, at ætlanin var at gjøgnumføra 
serskatting av giftum skattgjaldarum samstundis, sum umlegging til samtíðarskattaskipanina skuldi 
gerast. 
 



 

343 

Við broytingini í 1978 varð, sum nevnt, miðað ímóti at avtaka alla samskatting av hjúnum, men 
varð tó ikki rokkið fult á mál. Í staðin gjørdist reglan, sum síðan seinni óbroytt er ásett í galdandi 
skattalóg, at giftur maður verður skattaður av allari inntøku síni og inntøkuni hjá konuni, um tey eru 
sambúgvandi og bæði eru undir fullari skattskyldu í Føroyum. Frá hesi meginreglu eru tó, sum áður 
nevnt, ásett munandi undantøk, sum viðføra at konan hóast nevndu samskatting, verður sett sjálv-
støðugt í skatt av flest øllum inntøkusløgum. Talan er t.d. um inntøkur stavandi frá: 
 
a) sjálvstøðugum virki uttan fyri vinnu og virki mansins 
 
b) ávísum almannaveitingum, so sum avlamis- og fólkapensión, eftirløn, arbeiðsloysisstuðli, sjúkra-
løn og dagpeningi 
 
c) uppihaldspeningi, haldi, studningi, gávum, samsýningum, o.tl., sum bert verða veitt henni, og 
sum ikki verða latin av manni hennara, ið hon býr saman við. 
 
Uppbýtið av teimum inntøkum, ið gift kvinna kann skattað av sjálvstøðugt, er merkt av, at so gott 
sum øll lønarinntøka (A-inntøka), ið kvinnan vinnur í starvi uttan fyri virkið hjá manni sínum, er at 
meta sum hennara persónliga inntøka, eins og allar persónligar veitingar eisini føra til sjálvstøðuga 
skatting. 
 
Lógarbroytingin frá 1978 viðførdi so munandi broyting av samskattingini av hjúnum, at tað nú meir 
er undantakið enn regulin, at samskattingin fær nakran skattliga týdning. 
 
Samskatting av hjúnafeløgum hevur ikki bert havt týdning í mun til inntøku- og ognarviðurskiftini, 
men hevur inntil 1.januar 1998 eisini havt ávirkan á skattligu útreiðslusíðuna, soleiðis at fyri hjún 
hava verið galdandi ymiskar serreglur í mun til tær frádráttarskipanir sum vóru í skattalóggávuni. 
 
Skattingin í Føroyum fevnir sum kunnugt um inntøkur - t.d. arbeiðsinntøkur og kapitalinntøkur og 
avkast - men í Føroyum er ikki galdandi nakar generellur ognarskattur. Samskattingin í mun til ogn-
irnar í hjúnalagnum sæst tí bert við, at hjúnafelagar árliga skulu lata skattavaldinum eina felags ogn-
aruppgerð, t.v.s. ogn og skuld hjá konu verða tald og sett upp í ognaruppgerðina hjá manninum. 
Umframt at tað er maðurin, ið skattar av møguligum inntøkum av ognum í hjúnalagnum. 
 
Sum undantak frá høvuðsreglunum um, at gávur eru skattskyldugar, førir ognarvøkstur, sum stavar 
frá giftu, ikki skatt við sær, eins og gávur millum hjún eru skattafríar. 
 
Av øðrum skattligum serreglum, ið gera seg galdandi, tá ið talan er um hjúnafelagar, kunnu eisini 
nevnast reglurnar í grein 34 í skattalógini, sum er áseting um serreglur, tá ið talan er um avhending 
av aktivum, ið verða nýtt í vinnuvirki. 
 
Skattareglurnar hava í dag eisini serreglur fyri hjún, tá ið kemur til almenna mótrokning av írestandi 
skatti og avlopsskatti, og fyri innheintan av skatti sum heild. Sum frávik frá vanligum mótroknings-
fyritreytum, m.a. um at kravið, ið verður mótroknað, skal stava frá sama persóni, sum eigur ágóðan, 
ið verður mótroknaður, verður í hjúnalagnum mótroknað í avlopsskatti hjá einum hjúnafelaga fyri 
írestandi skatt hjá hinum hjúnafelaganum.   

Eisini fyriskrivar skattalógávan eina felagsábyrging fyri skattaskuld, ið uppstendur í hjúnalagnum, 
tó soleiðis at ábyrgdin hjá samábyrgjandi hjúnafelaganum er sekundær í mun til heftilsi hjá sjálvum 
skuldaranum. 
 
Sum omanfyri er greitt frá, er fylgjan av verandi lógávu, at tað meir er undantakið enn høvuðsregul-
in at samskattingin av hjúnum fær ávirkan - negativa ávirkan á skattligu støðuna hjá hjúnum - tá ið 
støða teirra verður sett í mun til tvey ógift sambúgvandi í somu støðu. Har, ið samskattingin hevur 
árin, tað verið seg á inntøku av sjálvstøðugum vinnuvirki, ið báðir hjúnarfelaganir luttaka í, ella av 
inntøkum av ognum teirra, mugu verandi reglur tykjast enn meir tyngjandi fyri tey einkultu, sum 
reglurnar raka. 
 
Fyri hjúnafelagar eru í hjúnabandslógini reglur, sum siga, hvussu hjúnafelagar kunnu ráða yvir ogn-
um sínum og hefta fyri skyldum sínum í hjúnalagnum. Sigast kann, at í hjúnalagnum er støðan hjá tí 
einstaka á hesum øki ikki øðrvísi enn hjá tí samlivandi ikki gifta ella hjá tí staka persóninum. Hvør 
einstakur eigur tað viðkomandi stendur fyri, og kann ráða yvir hesum uttan at spyrja hin. 
 
Tær reglur, sum eru sermerktar fyri hjúnafelagar, og sum ikki galda fyri samlivandi ógift, eru býtis-
reglurnar, sum galda, tá hjúnalagið heldur uppat, antin tí tað verður slitið við sundurlesing, hjúna-
skilnaða ella orsaka av deyða. 
 
Fyri stakar persónar og samlivandi ógift fólk eru skattareglurnar fult í samsvar við tær galdandi 
borgarligu reglurnar. Hetta hevur við sær eina tilvitan um egin ognar- og skuldarviðurskifti. Fyri 
gift víkja skattareglurnar nógv frá teimum borgarrættarligu reglunum. Hetta er óheppi, tí tað gevur tí 
einstaka eina ógreiða mynd og tørvandi vitan um egin borgarrættarlig rættindi og skyldur. Henda 
tørvandi vitan um egin ognar- og skuldarviðurskifti hevur óhepnar avleiðingar, bæði fyri tann ein-
staka í hjúnalagnum, men eisini tá skiftast skal, serliga í samband við seperatión ella hjúnaskilnað. 
 
Á hendan hátt stýrir skattalógin handlingum í hjúnabandinum, eins og skattligu reglurnar hava 
ávirkan á støðutakanina hjá pørum um fyrimunir og vansar við at verða gift ella ikki. 
 
Landsstýrið metir, at tað ikki eiga at vera tær skattligu reglurnar, sum gera av, hvussu fólk skipa 
seg, t.v.s. sum samlivandi ikki gift ella sum hjúnavígd. Herumframt eiga reglurnar fyri gift og ógift 
at líkjast mest møguligt so hjúnabandsstøðan gerst skattliga neutral. 
 
Landsstýrið hevur ta áskoðan, at rættasta býti av bæði inntøkum og ognum eigur at fara fram í sam-
svar við borgarrættarligu reglurnar, ið galdandi eru fyri hjúnarlagið. 
 
Landsstýrið mælir tí í hesum uppskoti til at seta úr gildi skattligar serreglur, ið eru galdandi fyri 
hjún, so hjún sum meginregla koma at nýta somu princippir fyri uppbýti av inntøku, ogn og skuld, 
sum í dag eru galdandi fyri stakar persónar - eisini hvat viðvíkur ábyrging fyri skattaskuld. Men fyri 
at skapa greiðari reglur á teimum økjum, har ið trupult kann vera at avgera, hvør av hjúnunum er 
rætti inntøkumóttakari ella eigari av eini ogn, verður landsstýrismanninum í skattamálum heimilað 
at seta út neyvari reglur fyri, hvussu inntøka og ogn eigur at verða gjørd upp skattliga í teimum før-
um, tá ið inntøka stavar frá sjálvstøðugum vinnuvirki og tá ið talan er um inntøku av ognum í hjúna-
lagnum. Her verður serliga hugsað um reglur, sum greitt siga, hvussu inntøkubýti av sjálvstøðugum 
vinnuvirki, ið bæði hjúnini luttaka í, skal fara fram. Hvussu farast skal fram, tá ið hjún gera sína-
millum lønaravtalu og reglur fyri hvør teirra eigur at skatta av inntøkum av ognum teirra, so tilvild-
arlig ognarflyting ikki fær skattliga bindandi virkning. 

Hóast omanfyristandandi, so metir landsstýrið, at tær serreglur, sum ásettar eru um gávur millum 
hjúnafelagar, ognarvøkstur við giftu og ognaravhending millum hjún eiga at vera verandi í gildi. 
Hetta kemst av, at hesar reglur ikki seta hjún skattliga verri fyri enn onnur, og at reglurnar undir tí 
uppskotnu skipanini meir enn annað eru at meta sum verndareglur, so ognarflyting millum hjún ikki 
uttan víðari fær skattligt árin. 
 
Landsstýrið metir, at hetta uppskotið um broyting í hjúnabandsskattingini kemur ikki at viðføra 
landskassanum stórvegis kostnað, men ber av góðum grundum ikki til at koma við nakrari neyvari 
útrokning av árininum av broytingunum, tí ikki finnast beinleiðis skrásettir upplýsingar um hesi 
viðurskifti, tí tey ikki áður hava havt týdning fyri skattaskrásetingina. 
 
 
Skatting av fiskimonnum 
 
Seinastu tíðina hevur verið gjørt nógv burturúr at samanbera skattatrýstið hjá okkum við granna-
londini. Tað eru serliga føroyskir fiskimenn, sum hava fingið sær hýru í grannalondum okkara, tey 
seinastu árini, sum hava kært seg um skattin í Føroyum.  
 
Um familjan er eftir í Føroyum, hava hesir verið undir fullari skattskyldu her. Úrslitið hevur tí 
mangan verið, at øll familjan er flutt av landinum fyri at fáa skattafyrimunin, sum útlandið gevur. 
 
Tey lond, sum fiskimenn fyrst og fremst flyta til eru Noreg og Danmark. Tað verður sagt, at skattur-
in hjá fiskimonnum í hesum báðum londum er munandi lægri enn í Føroyum, og tí fáa menn við 
sama skipi og undir somu vinnuligum umstøðum annars lægri disponibla inntøku, um teir eru 
skattskyldugir í Føroyum og ikki í Noreg ella Danmark. 
 
Ført verður fram, at arbeiðsveruleikin ikki verður havdur í huga, at arbeiðsfólk vilja setast javnt við 
tey, ið tey arbeiða saman við, ella við øðrum orðum, at tað verður gjørdur munur millum føroyingar 
sum búgva í Føroyum og norðmenn og føroyingar, sum teir arbeiða saman við í Noreg, og sum 
búgva har. 
 
Hetta er orsøkin til at fleiri familjur eru fluttar úr Føroyum til Noregs og Danmarkar, men tá tað 
bæði er kostbart og ólagaligt at flyta millum lond, tá ein hevur familju, og tá serliga um familjan er 
stór og børnini hava nátt ein ávísan aldur, so skal sjálvandi tað ein fær fíggjarliga burturúr at flyta 
standa í ávísan mun til hesi viðurskifti. 
 
Tað er greitt, at tann staki hevur nógv lættari við at uppfylla kravið um flyting, so hann ikki verður 
skattaður í Føroyum. 
 
Føroyskir fiskimenn uttanlands hava reist spurningin, um at javnstilla teir við fiskimenn í landinum 
teir arbeiða í. Ikki at teir vilja verða skattaðir í tí landinum teir arbeiða í, tá teir eru búsettir í Føroy-
um, men heldur at teir fáa ein frádrátt í inntøkuni, sum minkar um skattliga munin millum teir og út-
lendsku fiskimennirnar, teir eru í vinnu saman við. 
 
 
Samanbera vit skattin av einari fiskimannainntøku í Føroyum og í Noreg, so sær myndin soleiðis út: 

DK.kr 
Føroyar:    Inntøka    250.000,00 kr. 
 Kommunuskattaprosent   23% 
 Kirkjuskattaprosent  0,25% 
 Galdandi landsskattatalva. 
   
Kommunuskattur 23% av 233.000 53.590,00 kr. 
Kirkjuskattur 0,25% av 233.000          582,00 kr. 
Landsskattur sambært talvu 1997. 61.570,00 kr.   115.742,00 kr.   
Als+Am grunnurin, 3% av 250.000 kr.                                                   7.500,00 kr. 
Íalt     123.242 (49,3%)                 
 
Verður kommunuskattaprosentið lækkað til 20, broytist samlaði skatturin frá 123.242 kr. til 116.252 
ella 46,5%. Nógv tann størsti parturin av kommununum hevur eitt skattaprosent millum 16 og 20. 
Tí vil eitt kommunuskattaprosent upp á 20 geva eitt rættari samanberingsgrundarlag.  
 
Barnafrádráttur í skattinum 2.900,00 kr. (Land) 
Barnafrádráttur í skattinum 2.500,00 kr. (Komm) 
 
N. kr. 
Noreg:  Inntøka     250.000,00 kr. 
  Botnfrádráttur 23.300,00 kr. 
  Løntakaraf. 20% max.  29.800,00 kr. 
  Limagjøld      1.800,00 kr. 
  Fiskimannaf. 30% max. 70.000,00 kr.  124.900,00 kr. 
          Skattskyldug inntøka   125.100,00 kr.  
 

l. Vanligur inntøkuskattur 
 28% av 125.100 35.028,00 kr. 
 

ll. Persónligur inntøkuskattur 
     

1. Social gjøld  
 7,8% av lønini (250.000)     19.500,00 kr.  
 
     2. Eykaskattur 
 5% av bruttoinntøku millum 
 220.500 - 248.500   1.400,00 kr.  
 13,7% av inntøku  
 yvir 248.500       205,00 kr.  
 
Tilsamans (22,5%)     56.133,00 kr. 
 
Barnafrádráttur í inntøkuni  1 barn, kr. 18.200, fleiri kr. 22.200 
 
Norska skattaútrokningin er frá 1996, men tá fleiri upphæddir verða prístalsviðgjørdar, er hon eitt 
sindur broytt í 1997, men sum samanberingargrundarlag við føroysku skattaútrokningina frá 1997 
eru hon væl nýtulig. 

Um føroyska inntøkan verður uppgjørd sum áður víst, men lækkað við 15%, samsvarandi lógarupp-
skotinum, gerst úrslitið hetta : 
 
 
Føroyar: Inntøka kr. 250.000 - 15% = 212.500 
                                              
Kommunuskattur (23%) 44.965,00 kr. (20%) 39.100 kr.                 
Kirkjuskattur 488,00 kr.   488 kr.                
Landsskattur 47.695,00 kr.  93.148 kr. 47.695 kr. 
Als + Am.grunnurin 3% av 212.500                      6.375 kr.  6.375 kr. 
Íalt               99.523 kr. 93.658 kr. 
Ì % av 250.000 kr.                 39,8%  37,5%      
 
Hetta dømi gevur ein lægri skatt upp á 23.719 kr. við einum kommunuskattaprosentið upp á 23, og 
22.594 við kommunuskattaprosentinum 20. Hóast hetta er ein stór lækking, so verður støðugt rættu-
liga stórur munur millum tey um. 22,5%, sum goldið verður í Noreg av somu inntøku, og so upp til 
39,8% sum goldið verður í Føroyum.  
 
Um vit rokna við lægsta kommunuskattaprosenti (16%) í døminum omanfyri, vil samlaði skatturin 
+ ALS og AM verða 85.838 kr. ella 34,3%, sammett við 106.932 (42,8%) áðrenn lækkingina av 
inntøkuni við 15%.   
 
Samanbera vit føroysku inntøkuna (212.500 kr.) við Danmark verður munurin í skattinum ikki so 
stórur. Í Danmark verður latin ein frádráttur upp á 190 kr. "pr. havdag på mindst 12 timer", sum tó 
verður avmarkaður til hægst 41.800 kr. um árið.   
 
Í Íslandi verður eisini nýttur frádráttur pr. dag. Í løtuni er hann 671 kr. um dagin. 
 
 
Onnur dømi: Landsskattatalva 1997, Kirkjuskattur 0,25. 
 
 
                              ..................Samlaðu skattur..................                            
 
                                                 Kommuna 23%     Kommuna 20%    Kommunu 18% 
Inntøka   250.000 kr.   115.742            108.752              104.092 
Als + AM 3%       7.500   7.500    7.500      
Íalt   123.242            116.252              111.592 
Ì % av 250.000    49,3%  46,5% 44,6% 
 
Inntøka 250.000 - 15% = 212.500     93.148  87.283   83.373 
Als + AM 3%     6.375   6.375    6.375 
Íalt    99.523 93.658   89.748 
Í % av 250.000     39,8%   37,5%                 35,9%   
 
 
Inntøka   200.000 kr. 85.617           80.127   76.467 

Als + Am 3%      6.000   6.000     6.000 
Íalt    91.617  86.127                  82.467 
Í % av 200.000     45,8%                43,1%                  41,3% 
 
Inntøka 200.000 - 15% = 170.000    67.542  62.952   59.892 
Als + AM 3%    5.100                 5.100    5.100 
Íalt      72.642                 68.052   64.992 
Í % av 200.000                 36,3%               34,0%                 32,5% 
 
 
Inntøka 180.000 kr.    73.567                   68.677                65.417 
Als + AM 3%   5.400  5.400   5.400 
Íalt    78.967              74.077 70.817 
Í % av 180.000     43,9%  41,2%                 39,3% 
 
Inntøka 180.000 - 15% = 153.000    57.300  53.220   50.500 
Als + AM                               4.590    4.590                  4.590 
Íalt   61.890                 57.810   55.090 
Í % av 180.000     34,4%                 32,1%                 30,6%                     
 
 
Harafturat kemur, at veittur verður barnafrádráttur við millum 5.000 og 6.000 kr. pr. barn, alt eftir 
hvør kommunubústaðurin er. Rentustuðul við 48% av rentuútreiðslunum til bústað, telefonútreiðsl-
ustudningur við 35 kr. pr. mynstraðan dag. 50% av goldnum uppihaldspeningi o.a.m. 
       
Samanumtikið kann sigast, at øll londini rundan um okkum hava ein serligan fiskimannafrádrátt. 
Orsøkirnar til at londini hava ein serligan frádrátt fyri fiskimenn eru ymiskar frá landi til land. 
 
Í Noregi skal fiskivinnan kappast við oljuvinnuna um stórt sæð somu arbeiðsmegi. Hartil kemur eis-
ini, at í Noregi hava myndugleikarnir stóran áhuga í at varðveita eitt bústaðarmynstur, sum fær fólk-
ið at støðast í Norðurnoregi. Tað er eisini í norðara partinum av Noregi, at fiskivinnan er týdningar-
miklasti vinnuvegur. 
 
Hóast nógv onnur viðurskifti eisini skulu takast við í eini sammeting, so skerts ikki burtur, at ovur-
stórur munur er í inntøkuni eftir skatt hjá einum føroyingi við einum útlendskum skipi og hjá teim-
um útlendingum, hann er á skipsdekki saman við. 
 
Av eini inntøku upp á 250.000 kr. rinda norskir fiskimenn 23-25%, danskir 30-32% og føroyingar 
gott 49%. 
 
Hetta hevur havt við sær, at fleiri fiskimenn hava valt at flyta av landinum, og tá serliga teir, ið ikki 
hava familju. Úrslitið er, at okkara egnu fiskifør hava trupult við at fáa manning. Tann so smátt 
byrjandi oljuvinnan hevur eisini við sær hýrur og arbeiðstreytir, sum skjótt kunnu hótta fiskivinn-
una. 
 
Nakrar av teimum broytingum, sum skotnar verða upp í hesum uppskoti, eru ætlaðar til at hjálpa 
upp á hesi viðurskifti. Skotið verður upp at lækka fiskimannainntøkuna við 15%, áðrenn hon kemur 

til skattingar. Meiningin er, at av samlaðu hýruni skulu bert 85% avroknast um afturhaldsskipanina 
sum A-inntøka, meðan samlaða hýran skal útgjaldast sum forvunnin upphædd. 
 
Skatturin verður síðani roknaður av hesi lækkaðu inntøkuni. Tað sama ger seg galdandi fyri gjaldið 
til arbeiðsloysistryggingina og aðrar grunnar v.m., sum nýta útgoldnu A-inntøkuna sum grundarlag 
at rokna avgjald av. 
 
Harafturímóti verður lækkaða inntøkan ikki nýtt, tá lønjavningargrunnurin roknar stuðulin út eftir 
ymsu lógunum um minstuløn og annan stuðul til manningina í fiskiflotanum. Grundarlagið undir út-
rokningunum er her samlaði fiskiparturin eftir avrokningunum frá bátinum/skipinum, men ikki 
lækkaður við 15%. 
 
Landið og kommunurnar kunnu neyvan í løtuni bera kostnaðin av at gera eina skattaskipan fyri før-
oyskar fiskimenn, sum gevur teimum líka stórar skattligar fyrimunir, sum teir norsku hava, men 
samanborið við donsku skipanina skuldi tann, sum verður skotin upp her verið kappingarfør, og 
serliga um inntøkan fer upp um 250.000 kr. 
 
Mett verður, at uppskotið kemur at kosta landskassanum 28 mió. kr. og kommununum 14 mió. kr., 
ella alt annað líka 42 mió. kr. tilsamans roknað út upp á samlaðu fiskimannainntøkuna í 1996, men 
við skattastigum fyri 1997. Tær kommunur, sum lutfalsliga hava flestu inntøkurnar frá fiskimonn-
um bera eisini lutfalsliga størsta kostnaðin. 
 
Verður inntøkan lækkað við 20%, so vísa líknandi útrokningar, at landskassin missir 38 mió.kr. og 
kommunurnar 20 mió. kr. 
 
Hóast hetta er stór upphædd, sum bert umfatar 4.600 skattaborgarar, so kunnu fleiri góðar orsøkir 
verða fyri at gera nevndu broytingar fyri hesar fiskimenn, tí sum frálíður kunnu tær koma at geva 
skattapeningin aftur, tí tær kunnu koma at forða fyri, at heilar familjur flyta av landinum í stórum 
tali - í staðin kunnu tær hava við sær, at fleiri av teimum, sum eru flutt flyta aftur til Føroyar.  
 
Hartil kemur, at trupulleikin við at manna føroysk skip minkar. Kappingin hjá fiskivinnuni við eina 
møguliga komandi oljuvinnu vil verða hør. Kappingin kemur størt sæð at umfata somu arbeiðsmegi, 
hvar oljuvinnan bæði í lønum og arbeiðstreytum uttan iva altíð kemur at hava munin. Henda kapp-
ingin kann skjótt hótta við at leggja fiskivinnuna lamna.  
 
Lækkingin í skattinum hjá fiskimonnum, sum er skotin upp her, vil í ein ávísan mun kunna hjálpa 
fiskivinnuni í kappingini við  ta spírandi oljuvinnuna um somu arbeiðsmegi, men samanumtikið 
kann annars ikki sigast, at broytingin vil lækka nakað av týdningi um kostnaðarstøðið hjá fiski-
vinnuni, uttan tað, at har skipini sambært lóg skulu gjalda til ymiskar sosialar grunnar o.a.m. av út-
goldnari A-inntøku, kemur hetta at verða av tí minkaðu lønini sambært § 60 1. stk. nr. 9). 
 
 
Skatting av sjómonnum í langfarasigling 
 
Manningin á skipum, sum eru skrásett í Donsku Altjóða Skipaskrásetingin (DIS) fær útgoldið netto-
hýru, sum A-skattur ikki verður eftirhildin í. 

Manningin á skipum, sum er skrásett í Føroysku Altjóða Skipaskrásetingini (FAS) fær bruttohýruna 
útgoldna um eitt av landsstýrinum góðkent avrokningarstað, sum so avroknar A-skattin og rindar 
manningini nettohýruna. Landskassin rindar so eina ávísa prosentupphædd av skattinum aftur til 
reiðarvirkið. 
 
Ein partur av okkara sjómonnum sigla eisini við skipum, sum ikki koma undir omanfyri nevndu 
skipanir. Tey, sum umsita hesar sjómenn, siga, at teir eru rættuliga fáir í tali, og tí kann einhvør 
skipan fyri teir lætt umsitast uttan nakrar stórvegis broytingar í teimum dagligu arbeiðsmanna-
gongdum annars. 
 
Fleiri av hesum monnum sigla við skipum innan oljuvinnuna. Hýran verður goldin í dollarum, og 
eftir hvat fleiri upplýsa, so stendur í teirra starvssáttmálum, at lønin ikki viðkemur triðjamanni, utt-
an at tað tó verður upplýst, um hetta eisini umfatar almennar myndugleikar í heimlandinum. 
 
Hesir persónar og aðrir, sum sigla undir sokallaðum hentleika fløggum, hava sett ynski fram um at 
fáa eina líknandi skattaskipan sum danska DIS-skipanin. 
 
Hjá skattavaldinum krevur tað lutfalsliga stóra arbeiðsorku at finna fram til hesar persónar og skatta 
teir rímiliga. Flestu av teimum, sum funnið verður fram til, vísa aftur at geva inntøkuna upp, við tí 
úrslitið, at skattskylduga inntøkan verður mett. Onkur rindar skattin av slíkari mettari inntøku. Í 
teimum førum er hon nokk ikki ov høgt mett. Rættiliga óvist er eisini, hvussu stórur partur av slík-
um inntøkum kemur til skattingar. 
 
Leysir persónar hava lættari við at sleppa sær undan at gjalda skatt í Føroyum av slíkum inntøkum, 
tí teir lættari kunnu flyta av landinum enn ein persónur við familju.  
 
Nakrir av hesum persónum eru eisini fluttir av landinum til "bústaðir" uttan fyri ríkið, og kanska 
fleiri standa fyri at fara, eisini familjumenn, tí bert um teir flyta til Danmarkar, so fáa teir skattafyri-
mun av at sigla í "Udenrigsfart". 
 
Skotið verður tí upp her at lækka skattin í Føroyum hjá frammanfyri umrøddu persónum. Grundir-
nar eru nevndar frammanfyri. 
 
Skattavaldið skal nýta stóra arbeiðsorku fyri at finna fram til hesar inntøkur, sum í flestu førum tó 
ikki eydnast. Føroyingar, sum eru í hesari vinnu, vilja støðast í Føroyum og helst flyta fleiri heim 
aftur, um teir fáa ein rímiligan skatt her, sum eftir teirra meting er, at teirra inntøka eftir skatt er 
nøkunlunda tann sama, sum hjá teirra starvsfeløgum undir DIS-skipanini. 
 
Hesar broytingar koma neyvan at kosta landi og kommunum nakað av týdningi, tí fyri tað fyrsta er í 
løtuni ringt at fáa slíkar inntøkur til skattingar. Verður skatturin á slíkum inntøkum lækkaður, kann 
heldur roknast við, at fleiri av teimum koma til skattingar her í landinum. Møguliga kann hetta geva 
eina størri skattaupphædd til Føroyar, enn vit fáa av slíkum inntøkum við verandi skattatrýsti. 
 
 
Kæra um álíkningina 
Sum nakað nýtt verður nú eisini sett í lógina, at landsstýrismaðurin við kunngerð kann áseta gjald-
freist í samband við kærur um álíkningina. Víst verður í hesum sambandi til viðmerkingarnar til 
kapittul 13. 

Viðmerkingar til teir einstøku kapittlarnar 
 
Viðmerkingar til Kap. 1, 2, 3 og 4 
 
Flestu broytingarnar eru dagføringar av lóggávuni, so hon samsvarar við ábyrgdarbýti landsstýris-
manna, sambært løgtingslóg nr. 103 frá 26. juli 1994 um stýrisskipan Føroya. Hvar ábyrgdin fyri at 
gera reglur og kunngerðir fyrr hevur ligið hjá Líkningarráð Føroya, verður henda nú løgd til lands-
stýrismannin í skattamálum, sum sambært nevndu lóg eisini hevur ovastu umsitingarligu ábyrgdina. 
 
Broytingarnar nr. 1), 2), 10) og 15) eru ein fylgja av nýggju stýrisskipanarlógini, hvar myndugleik-
in, sum hevur ligið hjá Líkningarráð Føroya - ella í ávísum førum hjá samlaða landsstýrinum – 
verður fluttur til landsstýrismannin í skattamálum. Eisini er skattavaldið broytt til líkningarvaldið. 
 
 
Viðmerkingar til broytingarnar í samskattingini millun hjún. 
 
Lógarbroytingarnar, ið landsstýrið hevur skotið upp í hesum uppskoti, og sum hava til endamál at 
taka av alla samskatting millum hjún, kunnu stórt sæð býtast í tveir høvuðspartar, har ið annar við-
víkur álíkningini, og hin viðvíkur innheintanini av skattakrøvum. 
 
Broytingarnar í lógini, ið eru skotnar upp sum nr. 3), 4), 5), 6), 7), 8), 9), 20), 22), 24), 49)-52) og 
92)-94) eru soleiðis allar broytingar, sum saman við høvuðsbroytingin í nr. 3) eru við til at broyta 
skattalóggávuna frá verandi samskatting til sjálvstøðuga skatting av hjúnum, har ið uppgerðin av 
skattaskyldugu inntøkum teirra og ognum teirra framyvir skal fara fram á líknandi hátt sum fyri 
ógiftar skattgjaldarar. 
 
Í § 4 í broyting nr. 3) er gjørd áseting um, hvussu farast skal fram í teimum førum, har ið talan er 
um inntøkur av ognum í hjúnabandinum ella inntøkur av sjálvstøðugum vinnuvirki hjúnanna, tí 
hugsandi er, at í hesum førum kann vera nakað av ivamáli, hvør av hjúnunum í roynd og veru er 
rætti inntøkumóttakari ella eigari. Landsstýrið hevur í hesum sambandi skotið upp, at landsstýris-
maðurin í skattamálum fær heimild at gera neyvari reglur fyri hesi viðurskifti. Hesar reglur skulu 
sostatt verða gjørdar út frá teimum fyritreytum, sum lógin ásetir um inntøku- og ognarbýti, og sum 
miðja ímóti at býtið skal svara til veruligu viðurskiftini, tað veri seg, tá talan er um at hjún bæði í 
felag reka vinnuvirki ella har, ið annar er settur í starv hjá hinum hjúnafelaganum. 
 
Tær broytingar í lógini, sum eru skotnar upp sum nr. 49)-52) og 92)-94) eru broytingar í verandi 
innheintingar-, heftilsis- og pantingarreglum, sum í dag í mun til skattakrøv innihalda sekundera 
ábyrging millum hjún. Landsstýrið hevur við hesum broytingum skotið upp, at eisini hvat viðvíkur 
ábyrging fyri skuld hjá hvørjum øðrum verða borgarrættarligu reglurnar um ræði og heftan í hjúna-
lagnum gjøgnumførdar. Hetta viðførir, at frá og við skattakrøvum, ið stava frá álíkningini fyri 1998 
verður ikki longur heimilað innkrevjingarvaldinum at innheinta hesi krøv við lønarafturhaldi hjá 
øðrum enn skuldaranum sjálvum. Ei heldur skal verða gjørligt at mótrokna í ágóða hjá hinum hjúna-
felaganum og ikki skal verða gjørligt at panta í ogn hjá hinum hjúnafelaganum. Á hendan hátt kem-
ur landskassin soleiðis at verða meir javnsettur við aðrar kreditorar, tá ið krøv skulu innheintast. 

Tann fyrimunur, sum landskassin sum kreditor hevur av at kunna krevja skattakrøv inn við lønareft-
irhaldi hjá skuldaranum sjálvum, verður tó varðveittur. 
 
 
Fiskimenn og sjómenn í langfarasigling (Fiskimannaskatting): 
 
Við § 25a verður ásett, at skattaskylduga inntøkan umborð á einum fiskifari er øll veiðiinntøkan, 
sum er løgd inn í peningi ella peningavirði. Undir veiðuinntøku kemur ikki studningur, minstaløn, 
minstaforvinningur o.a.m. Nevndu stuðlar verða skattliga viðgjørdir eftir vanligu reglunum í skatta-
lógini. 
 
Øðrvísi er tað, tá talan er um aðra inntøku, sum ikki hevur beinleiðis samband við veiðuinntøkuna. 
Her kann verða talan um bjargingarløn, løn fyri sleið og annað. Um hetta ognast báti á veiðuferð, 
ella tá farið verður til hjálpar frá landi, so kemur inntøkan um, reglurnar í hesi grein. 
 
Í stk. 2 verður ásett, at egning, sum serlig samsýning verður latin fyri, og verður gjørd av øðrum enn 
manningini knýtt at bátinum, verður ikki roknað sum veiðiinntøka. Upp til tveir av føstu manningini 
kunnu vera heimaegnarar, og skulu teir samsýnast á jøvnum føti við teir, sum eru úti við bátinum, 
t.v.s. part av veiðuinntøkuni. Tann samsýning manningin fær fyri at gera nýggja fiskiútgerð til, ella 
fyri at hjálpa til at røkja bátin, verður ikki roknað sum partur av veiðiinntøkuni, men sum inntøka á 
landi, og samsýningin til manningina er tí heldur ikki A-inntøka sambært § 60, stk. 1, nr. 9) í skatta-
lógini, men A-inntøka sambært § 60, stk. 1, nr 1) í skattalógini. Rakstrarvinningur/hall av skipa-
rakstri verður roknað sum inntøka á landi og skattað sambært vanligu reglunum í skattalógini. 
 
Tá tað snýr seg um fiskiskip, sum royna á fjarðleiðum, størru línubátar og ísfiskatrolara v.m., sum 
royna á heimaleiðum, so er manningin mynstrað eftir sáttmála millum Føroya Reiðarafelag og við-
komandi yrkisfelag (sí stk. 3). 
 
Um tað harafturímóti snýr seg um útróðrarflotan, so er tað eitt eyðkenni fyri hann, at her eru ikki 
einsgaldandi hýrusáttmálar millum manning og bát, sum hjá mynstraðum fiskimonnum. Uttan mun 
til stødd, so kunnu vera heilt ymiskir sáttmálar millum manning og bát. Meginfelag Útróðrarmanna 
og Báta- og Skipaeigarar hava ein sáttmála frá 1984. Í løtuni eru teir við at gera nýggjan sáttmála, 
men ivasamt er, hvussu neyvt bátarnir fylgja slíkum sáttmála. Rættuliga ofta verður gjørd ein bein-
leiðis avtala millum manning og bátaeigarar, hvussu avroknast skal. Slíkar avtalur verða ofta gjørd-
ar munnliga. 
 
Hesi heldur ókláru sáttmálaviðurskifti gera, at tá veiðuinntøkan sambært § 25a o.a.m., sum skal 
avroknast manningini, verður gjørd upp, er neyðugt við nøkrum treytum ella avmarkingum. 
 
Um manningin er mynstrað eftir sáttmálanum millum Føroya Reiðarafelag og viðkomandi yrkis-
felag ella millum Meginfelag Útróðrarmanna og Báta- og Skipaeigarar, so er avrokningin til mann-
ingina eftir hesum sáttmálum galdandi, um hon lýkur treytirnar í stk. 4, nr. 1) og 2). Har ongin sátt-
máli er, er treytin tann, at mynstrað verður, ella at fiskiparturin til manningina, verður avtalaður 
millum viðkomandi skipaeigara og viðkomandi persónar ella yrkisfelag teirra, sum lýkur treytirnar í 
stk. 4, nr. 1) og 2). 
 
Meiningin við at avmarka hýruna til 45% av nettoveiðuni uppgjørd sambært stk. 4, nr. 1), er ikki at 
grípa inn í fría avtalurættin millum skip og manning. Sáttmálar millum skip og manning kunnu frítt 

avtalast, men í mesta lagi tann parturin av manningapørtunum, sum svara til avmarkingarnar ásettar 
í stk. 4, nr. 1) og 2) verða mettir sum A-inntøka sambært § 60, stk. 1, nr. 9). Hetta skuldi forðað 
fyri, at nakar roynir at spekulera í einum skattafyrimuni við at flyta størri part av nettoveiðini, sum 
A-inntøka sambært § 60, stk. 1, nr. 9). 
 
Eisini verður tann treyt stillað til eigara av skipinum, at er hann við skipi, hann eigur ella eigur part 
í, skal hann javnstillast við hinar av manningini, og bert tann parturin av  hansara hýru, sum verður 
gjørd upp eftir reglunum í stk. 3 og 4 í hesi grein, og sum skal verða hin sami uppgerðarháttur, sum 
hjá hinum av manningini, verður roknað sum A-inntøka sambært § 60, stk. 1, nr. 9). 
 
Fyri at javnstilla allar fiskimenn, sum eru skattskyldugir í Føroyum, verður í stk. 6 ásett, at hýran 
hjá teimum, sum eru við fiskiskipum, sum ikki eru skrásett í Føroyum, lækkar við 15%, áðrenn hon 
verður skattað eftir galdandi skattalógum. Henda hýra er eftir galdandi skattalóg B-inntøka í Føroy-
um, men í praksis verður hetta gjørt soleiðis, at av tí avrokning, sum skal fylgja við sjálvuppgávuni, 
verða 15% drignar frá, og restin sett á sjálvuppgávuna. Tá fyribilsinntøkan verður skrásett fyrst í 
árinum, verður eisini tikið hædd fyri hesum. 
 
Í stk. 7 er at enda ásett, at hýra frá skipum undir Føroyska Altjóða Skipaskránni verður skattliga 
viðgjørd eins og veiðuinntøka. 
 
 
(Sjómenn í langfarasigling) 
 
Reglan § 25 b víkur ikki frá høvuðsregluni í § 25, har skattskylduga inntøkan er alt tað, sum hin 
skattskyldugi í árinum hevur lagt inn í peningi og peningsvirði, men her verður eisini kravt at inn-
tøkan skal koma frá ávísum keldum. Her verður fyrst og fremst kravt, at skipið, sum inntøkan kem-
ur frá, ikki er skrásett í Føroyum, og tað bert skal verða nýtt til vinnuliga flyting av farmi og/ella 
persónum. Hartil kemur, at inntøkan eisini umfatar hýru frá bjargingarskipum, sum ikki eru heima-
hoyrandi í Føroyum, og tænastur umborð á útlendskum skipum og øðrum útbúnaði, sum verður 
nýttur til rannsókn og úttøku av kolvetni uttan fyri føroyskt sjóøki. 
 
Hýra, meðan skipið er til umvælingar ella er fyribils upplagt, verður eisini roknað sum hýra fyri 
tænastu umborð, uttan so er, at sjómaðurin bert er í tænastu umborð, meðan skipið liggur til umvæl-
ingar ella er fyribils upplagt.    
 
Tá røtt verður um hýru umborð á skipi í Fas, DIS og í føroysku skipaskrásetingini verður meint við 
hýru, sum kemur undir § 25 í hesi lóg og ikki undir § 25b, stk. 1. 
 
Í § 33, 13) verður ásett, at allir persónar, sum eru umfataðir av § 25b, stk. 1 kunnu lækka inntøkuna 
við niðanfyri vístu frádráttum, áðrenn ein skattur upp á 35% verður tikin av inntøkuni.  
 
Fastur frádráttur í hýruni   50.000,00 kr. 
+ 15% av hýruni upp til 200.000     30.000,00 kr. 
+ 8% av restini upp til hægst 350.000  12.000,00 kr. 
Hægsti árligi frádráttur                        92.000,00 kr. 
 
Prosentfrádrátturin verður altíð roknaður av hýruni, tá hon er umroknað til heilársinntøku, og í 
hvørjum inntøkuári sær kann hann hægst verða roknaður av einari heilársinntøku upp á 350.000 kr. 

Um ein persónur bert hevur hýru undir hesi skipan ein part av inntøkuárinum, verða bæði fasti frá-
drátturin og prosentfrádrátturin lækkaðir lutfalsliga. Hetta krevur, at dagatalið í árinum, ið viðkom-
andi er minstraður í og fær sjómansinntøku, sum kemur undir § 25b, verður uppgivið. Hetta vil 
sjáldan verða trupult at fáa upplýst, tí hýruavrokningin, sum skal nýtast sum prógv fyri at inntøkan, 
ið er uppgivin á sjálvuppgávuni, er røtt, eisini vísir talið á minstringardøgum. 
 
Dømi: Nýggj skipan samanborin við núverandi. Kommunuskattur + kirkjuskattur 23,25. Lands-
skattur: Landsskattatalva 1997. 
 
                                                                    Skattur Skattur 
  nýggj skipan núverandi 
Hýra                            350.000 
Fastur frádráttur    50.000 
+ 15% av 200.000 30.000 
+ 8 % av 150.000  12.000        92.000 
Skattskyldug inntøka      258.000 
Skattur 35% av 258.000  90.300 175.000 
 
 
 
Hýra     250.000 
Fastur frádráttur     50.000 
+ 15% av 200.000  30.000 
+ 8% av 50.000        4.000        84.000 
Skattskyldug inntøka       166.000 
Skattur 35% av 166.000  58.100 115.742 
 
 
Hýra                     200.000 
Fastur frádráttur     50.000 
+ 15% av 200.000  30.000        80.000 
Skattskyldug inntøka   120.000 
Skattur 35% av    120.000 42.000  85.617 
 
 
 
Hýra                     180.000 
Fastur frádráttur     50.000 
+ 15% av 180.000  27.000        77.000 
Skattskyldug inntøka       103.000 
Skattur 35% av     103.000  36.050  73.567 
 
 
 
Hýra        150.000 
Fastur frádráttur     50.000 
+ 15% av 150.000  22.500        72.500 
Skattskyldug inntøka        77.500 

Skattur 35% av 77.500  27.125  55.492 
 
Her er ikki roknað við 3% gjaldi til Als og Am-grunnin.        
  
------------------------------------------------------------------------------------------------ 
 
Dømi 2. 
Inntøka á landi í Føroyum                                 50.000 
Inntøka undir DIS                                       60.000 
Onnur sjómansinntøka í 150 dagar 100.000 
Samlað inntøka  210.000 
 
Umroknað sjómansinntøka til ársinntøku: 
(100.000 x 365/150) =         243.300 
Fastur frádráttur                    50.000 
+ 15% av 200.000                 30.000 
+ 8% av (243.300 - 200.000)  3.464  
                         83.464  x  150/365  34.300 
Skattskyldug inntøka 175.700 
 
Samlaði skatturin í Føroyum av 175.700 kr. 
 
Kommunuskattur: 23,25 av 158.700 36.896 
Landsskattur: 34.079 
Íalt 70.975 
 
Skattur av inntøku á landi: 70.975 x 50.000/175.700 = 20.198 
Skattur á DIS inntøku:      70.975 X 60.000/175.700 = 24.237 
Skattur á sjómansinntøku: 70.975 X 65.700/175.700 = 26.540 
Íalt   70.975   
        
 
At gjalda í Føroyum: 
 
Skattur av inntøku á landi  20.198 
Skattur av DIS          0 
Skattur av aðrari sjómansinntøku: 
35% av (100.000 - 34.000)               22.995 
Samlaður skattur á landi  43.193 
 
Sjómansskattur í prosent av "Aðrari sjóinntøku"  22.995 x 100 = 23% 
                                                       100.000 
 
Her er roknað við, at skatturin av tí minkaðu sjómansinntøkuni er 35%, sum verður býttur við 50% 
til kommunurnar og 50% til landskassan, sambært broyting í § 1, stk. 2.ásetingarlógini. Harafturat 
kemur, at veittur verður barnafrádráttur við millum 5.000 og 6.000 kr. pr. barn alt eftir hvør komm-
unubústaðurin er. Rentustuðul við 48% av rentuútreiðslunum til bústað, telefonútreiðslustudningur 

við 35 kr. pr. mynstraðan dag til allar langfarasjómenn. 50% av goldnum uppihaldspeningi, ferða-
stuðul eftir ávísum reglum o.a.m.  
 
     
Aðrar broytingar:   
 
Við broyting nr. 23) verður m.a. skotið upp, at broyta reglurnar í § 33 nr. 12 um frádrátt fyri meir-
útreiðslur hjá skattgjaldarum, sum arbeiða uttanlanda. Eftir verandi reglum verður frádrátturin veitt-
ur við eini upphædd, sum er ætlað at dekka tær faktisku útreiðslurnar. Við broytingini verður ásett, 
at frádráttur verður veittur fyri part av meirútreiðslunum og viðførir broytingin sostatt eini skerjing 
av teim verandi frádráttarmøguleikum. Í uppskotinum verður heimildin til at áseta frádráttin løgd til 
landsstýrismannin í skattamálum. 
 
Í broyting nr. 26) verður 1.oktober broyttur til 1. desember. Kommunalu fíggjarætlanirnar, og har-
við kommunalu skattaprosentini, hava hesi seinastu árini havt 1. desember sum skeringsdag. Hetta 
hevur ikki hindrað líkningarmyndugleikunum at gjørt tað fyrireikandi arbeiði í samband við inn-
krevjing og fyribilsskrá, sum skal verða avgreitt áðrenn ársskiftið; tí verður skotið upp at hava 1. 
desember sum skeringsdag til flytingar millum kommunur. 
 
Broyting nr. 27) er ein fylgja av broyting nr. 26). Samstundis verður nágreinað, at tað er til komm-
ununa, sum hevur fingið skattin, ið kærast skal til. 
 
Í broyting nr. 30) verður álagt bygdarráðnum at áseta skattaprosentið í seinasta lagi 1. desember í 
staðin fyri sum nú í seinnu helvt av september. 
 
 
Viðmerkingar til kap. 5 og 6 
 
Broytingarnar nr. 31) til 35) fylgja av uppskotnu umleggingini av skattafyrisitingini, og svara stórt 
sæð til praksis í dag. Í staðin fyri at lata sjálvuppgávuna inn til kommununa, skal hon latast økis-
skrivstovuni í tí øki ein býr í, sum skrásetur hana. Hon verður síðani latin til økisskrivstovuna har 
atvinnan fer fram og álíknð har. 
 
Í broyting nr. 34) er nágreinað, at kommunar hava rætt til skattin, men ikki til "at skattleggja". - Tað 
hevur sum kunnugt økisskrivstovan, sambært løgtingsmál nr.xx /1997: Løgtingslóg um Toll- og 
Skattafyrisiting. 
 
Í broyting nr. 37) er 1.oktober broyttur til 1. desember, sum er ein fylgja av broytingunum framman-
undan, hvar 1. desember verður valdur sum seinasti dagur at gera broytingar í. 
 
Tá tað í § 60, stk. 1, nr. 9) verður ásett, at fiskipartar, sum verða gjørdir upp eftir § 25a og lækkaðir 
við 15%, verða mettir sum A-inntøka, ber tað í sær, at ymiskir grunnar v.m. sum nýta hesa A-inn-
tøku sum grundarlag fyri avgjaldsútrokningini, eisini í framtíðini skulu nýta hesa minkaðu A-inn-
tøku sum avgjaldsútrokningargrundarlag. Sum dømi kunnu nevnast Arbeiðsloysistryggingin, AM-
grunnurin, Trygdargrunnurin fyri avreiðingar og lønir. Frítíðarlønin harafturímóti verður ikki rokn-
að av A-inntøkuni, men av samlaðu ársinntøkuni. Reiðarin/skipaeigarin, sum skal avrokna til slíkar 
grunnar av útgoldnari A-inntøku, skal eisini nýta A-inntøkuna sambært § 60, stk. 1, nr. 9). 

Í § 63, stk. 2 verður lagt afturat, at tá A-inntøkan, sambært § 60, stk. 1, nr. 9), verður útgoldin skatt-
gjaldara, skal hann samstundis hava útgoldið tey 15% av hýruni, sum ikki verða roknað sum A-inn-
tøka, og at landsstýrið ásetir nærri reglur um avrokningarháttin. 
 
Mannagongdin verður nokk tann, at reiðarin skal ávísa samlaða fiskipartin um tað av landsstýrinum 
góðkenda avrokningarstaðið sambært stk. 1. Hann ávísur 85% av fiskipartinum sum "A-inntøka" og 
samlaða fiskipartin sum "Forvunnin upphædd". Sama ger seg galdandi fyri frítíðarpening. Frítíðar-
peningurin verður roknaður út, sambært frítíðarlógina, av einum fiskiparti. 85% verða ávíst sum "A-
inntøka" og samlaða frítíðarlønin sum "Forvunnin upphædd.  
 
Í broyting nr. 40) verður eisini í § 63, stk. 4, 3. punktum givið landsstýrismanninum heimild til við 
kunngerð at áseta krøv til skjalprógv í samband við útvegan av sokallaðum fyribils P-tali, heldur 
enn at verða tilmeldaði fólkayvirlitinum. Eitt fyrbils p-tal sigur líkningarvaldinum einki um persón-
in. Líkninagarvaldið sær, nær hann hevur biðið um P-talið, og nær seinasta lønin er komin um aftur-
haldsskipanina, men tað sær ikki, nær viðkomandi eitt nú fer úr Føroyum. Ein persónur úr einum 
norðanlandi kann uppihalda sær í einum øðrum norðanlandi í upp til 6 mánaðar uttan at skráseta seg 
í fólkayvirlitinum. Hetta kann hann bert gera, um hann ikki arbeiðir sum løntakari, tí annars skal øll 
løn flytast við einum P-tali. Tá skal heimild vera til at avgera, um hann skal skráseta seg hjá fólka-
yvirlitinum, ella hann kann fáa eitt fyribils p-tal. Á hesum øki er upparbeidd ein føst venja, sum eig-
ur at verða feld niður í eina kunngerð. 
 
Annars er í hesum kapitlum, sum í teimum frammanundan, stórur partur av broytingunum ein fylgja 
av nýggju stýrisskipanarlógini, hvar myndugleikin, sum hevur ligið hjá Líkningarráð Føroya, ella í 
ávísum føri hjá samlaða landsstýrinum, verður fluttur til landsstýrismannin í skattamálum. Eisini 
eru í flestu førum orðini skattavaldið og líkningarmyndugleikin v.m. broytt til líkningarvaldið v.m. 
   
 
Viðmerkingar til kap. 7, 8 og 9 
 
Í broyting nr. 54 verður ásett at kap. 7, 8 og 9 verða settir úr gildi. Verandi reglur, ið hesum kapittl-
um fevna um skipan og starv kommunala líkningarvaldanna, Líkningarráðið og Landsskattanevnd-
ina. Í samband við at skotið verður upp at gera nýggjan bygnað fyri skattafyristingina, eru hesar 
reglur allar samlaðar í uppskotinum til løgtingslóg um Toll- og Skattafyristing, og eru reglurnar 
samstundis nakað broyttar, sí viðmerkingarnar til nevnda lógaruppskot. 
 
 
Viðmerkingar til kap. 10 
 
Sum er skulu øll skattskyldug lata inn sjálvuppgávu. Letur skattgjaldari ikki inn sjálvuppgávu, verð-
ur hann mettur til skatt eftir reglunum í grein 104 í galdandi skattalóg. Skattgjaldari, ið fær boð um, 
at hann er vorðin mettur til skatt, hevur í fall at inntøkan er sett ov lágt, skyldu at gera vart við seg 
hjá líkningaravaldinum í seinasta lagi 4 vikur frá tí hann hevur fingið boð um metingina. Letur ein 
ikki við seg koma, hóast inntøkan er sett ov lágt, og tað seinni kemur fram, at metingin er ov lág, 
verður í dag farið fram eftir reglunum í grein 106 í galdandi skattalóg, ið hevur við sær, at skatturin 
í slíkum førum verður hækkaður til at verða tað tvífalda av skattamuninum millum meting og fram-
komnu upplýsingarnar. 

Lógarbroytingarnar, ið gjørdar verða í kap. 10.,  § 100 til og við § 101, og deils eisini í kap. 13, 
byggja á uppskotið um at automatisera flest møguligar sjálvuppgávur/skattauppgerðir, soleiðis at 
skyldan til at lata inn sjálvuppgávu í stóran mun fellur burtur fyri løntakarar, og at løntakarar skulu 
kunnu fáa skjóta og rætta skattauppgerð uttan at lata inn sjálvuppgávu. Eftir uppskotinum skal líkn-
ingarvaldið í framtíðini - grundað á tey tøl tað hevur um skattaviðurskiftini hjá einum løntakara utt-
an at sjálvuppgáva er latin inn - lata hesum skattauppgerð so skjótt sum gjørligt eftir, at skattaárið er 
lokið. 
  
Fyritreytin fyri at slík skipan kann fremjast, er sjálvsagt, at skattvaldið frammanundan á ein ella 
annan hátt hevur skrásett ella hevur atgongd til teir upplýsingar, ið neyðugir eru fyri at kunna gera 
eina rætta skattauppgerð.  
 
Grundarlagið hjá Toll- og Skattstovuni fyri at rokna út skattin verður fyribilsskattakrásetingin og 
tað, sum Toll-og Skattstovan annars hevur skrásett um persónin frá fólkayvirlitinum v.m.  
   
Skipanin viðførir, at líkningarvaldið fyrst í árinum skrivar út skattauppgerð fyri farna árið, grundað 
á hesar upplýsingar, og upplýsingar um skattskyldu (full ell avmarkað), tíðarskeiðið, hann er skatt-
skyldugur í og í hvørjari kommunu. 
 
Um skattgjaldari, ið fær skattauppgerð, uttan at hava latið inn sjálvuppgávu, meinar, at tølini sam-
svara við teir veruligu upplýsingarnar um hansara skattligu viðurskifti fyri avvarandi ár, er ikki 
neyðugt hjá honum at lata inn sjálvuppgávu. Men um skattgjaldarin sær/veit, at upplýsingarnir ikki 
eru rættir ella at upplýsingar mangla, hevur hann skyldu til at lata inn broytingarskjal/sjálvuppgávu 
við neyðugu upplýsingunum til Toll- og Skattastovuna, so skattuppgerðin kann rættast. Oyðiblaðið 
til sjálvuppgávu verður at fáa á Toll-og Skattstovuni, Gjaldstovuni, Almannastovuni, á øllum post-
húsum, peningastovnum og øðrum almennum stovnum, sum borgararnir hava nógv samskifti við. 
 
Um sjálvuppgáva ella rættingar til uppgerðina frá líkningarvaldinum ikki verða innlatnar, áðrenn 
freistin at lata sjálvuppgávu inn er úti, er hetta at meta sum ein fráboðan frá skattgjaldaranum um, at 
upplýsingarnir, ið líkningarvaldið hevur nýtt í uppgerðini, eru teir, ið skattgjaldarin upplýsir eiga at 
leggjast til grund fyri skattaálíkningi. Konsekvensurin av hesum er, at fráboðaða skattauppgerðin 
stendur við, og at skattgjaldarin annars á allan hátt verður viðgjørdur sum um sjálvuppgáva varð 
innlatin við nevndu upplýsingum - tó so at brot á hesar reglar verða revsað eftir serligari reglu, ið er 
innsett sum grein 139 A. 
 
Hetta merkir samstundis eisini, at um seinni verður komið eftir, at skattgjaldarin ikki hevur latið við 
seg koma, hóast teir av líkningarvaldinum nýttu upplýsingar ikki vóru rættir, og skattsetingin or-
sakað av hesum er ov lág, at skattgjaldarin kann koma undir revsiábyrgd eftir reglunum í grein 139 
A, tí skattgjaldarin við ikki at halda skyldu sína á hendan hátt leiður líkningarvaldið til at nýta 
skeivar upplýsingar, sum grundarlag fyri skattsetingini.  
 
Hvat viðvíkur reglunum, ið nevndar eru frammanundan um tvífaldan skatt eftir grein 106, tá ið met-
ingin varð ov lág, so verður hendan grein sett úr gildi, og koma hesir tilburðir eins og allir nýggir, ið 
kunnu verða við skattgjaldara, sum ikki letur sjálvuppgávu/rættingar inn til Toll- og Skattstovuna, 
hóast hann sambært nýggju reglunum hevur eina fráboðanar-/rættingarskyldu, at verða viðgjørd 
eftir reglunum í grein 139 A. 

Skattgjaldari, ið á hendan hátt fær skattauppgerð uttan at hava latið inn sjálvuppgávu, fær eina 4 
vikurs freist at gera vart við seg við møguligum rættingum, men verður hendan freistin tó í fyrsta 
lagi at rokna frá, at freistin at lata inn sjálvuppgávu varð úti. 
 
§ 104 verður munandi broytt. Nú verður bert sagt, at um sjálvuppgávan ikki verður latin inn rætt-
stundis, verður skattskylduga inntøkan sett til eina metta upphædd, sum Toll- og Skattaráðið hevur 
heimild at fyriseta neyvari reglur fyri. Er sjálvuppgávan latin inn minni enn 7 dagar ov seint, verður 
samanlagdi inntøkuskatturin hækkaður við 2%, og 7 dagar ella meira ov seint við 5%, tó ongantíð 
meira enn kr. 5.000.  
 
Landsstýrismaðurin í skattamálum kann í ávísum førum eftir tilmæli frá stýrinum lina ella heilt 
strika hesar hækkingar og tær, sum verða álagdar sambært § 119, tá søkt verður um tað. 
 
Í § 105 er nú tann broyting hend, at landsstýrismaðurin í skattamálum ásetir reglur um longda freist 
at lata inn sjálvuppgávu.  
 
 
Viðmerkingar til kap. 11 (§ 110 og § 111) 
 
Sum nú er, lata øll, sum eru undir skattskyldu, inn ognaruppgerð. Frammanundan er umrøtt virðið 
av hesi uppgerð. 
 
Sum nú er, lata peningastovnar v.m. allar upplýsingar um innistandandi, skuld, rentuinntøkur og 
rentuútreiðslur til Toll-og Skattstovuna. Tá hesir upplýsingar eru skrásettir frammanundan er ongin 
grund til at biða um teir aftur, og skráseta teir einaferð afturat. 
 
Allar ognaruppgerðir pr. 31/12-1996 kunnu skrásetast, tí tær hava líkningarmyndugleikarnir, so 
neyðugt skuldi bert verið at skrásett broytingar, sum henda árliga eftir hesa tíð.  
 
Tí verður sum broytingar í kap. 11 í greinunum 110 og 111 skotið upp, at øll tey, ið ikki hava 
skyldu at føra bókhald, bert lata inn ognaruppgerð, um so er, at broyting hevur verið í árinum í ávís-
um ognum og rættindum, sum nevndar eru í lógini. Tó skulu skattskyldugir, sum á fyrsta sinni lata 
inn ognaruppgerð, gera tað, síðani koma teir eisini undir somu skipan, sum nevnd er frammanfyri.  
 
Í Føroyum skattskyldugur persónur, sum eigur ognir uttanlands av slíkum slag, sum er umrøtt í 
lógini, skal altíð lata inn ognaruppgerð. 
 
Toll- og Skattstovan kann tó altíð áleggja einum skattaborgara at lata inn fullfíggjaða ognaruppgerð, 
tá hetta verður hildið neyðugt, fyri at fáa greiðu á serliga truplum og margbroyttum málum. 
 
Eisini er uppskot um, at landsstýrismaðurin í skattamálum við kunngerð ásetir, hvørjar reglur skulu 
verða nýttar, tá meting av ognum verður gjørd. Skotið verður tí upp, at § 111 verður broytt í hesum 
sambandi. Reglurnar í greinini eru ótíðarhóskandi, og geva ikki nakra samlíka mannagongd um, 
hvussu ognir av sama slag ymiskar staðir í landinum skulu metast. Hetta ger, at ognaruppgerðin í 
sínum núverandi líki ikki er álítandi. 
 
Mett verður eisini, at slík ognaruppgerð, sum skotin verður upp her, er nýtulig, tá ræður um rætt-
leikan í álíkningini. 

Viðmerkingar til kap. 12 (§ 118)  
 
Sum er, skulu ávísingarskyldugir á hvørjum ári lata líkningarvaldinum yvirlit yvir m.a. útgoldnar 
lønir í árinum, hvønn lønirnar eru goldnar til og í hvønn mun hvør av teirra starvsfólkum fær fríar á-
góðar frá virkinum. 
 
Fyri størsta partin av hesum upplýsingum er talan um upplýsingar, ið líkningarvaldið hevur framm-
anundan, og verður tí á líknandi hátt sum við sjálvuppgávum og ognaruppgerðum mett, at gjørligt er 
at automatisera stóran part av arbeiðinum, sum í dag fer til viðgerð av innlatnum upplýsingum frá 
ávísingarskyldugum, sum líkningarvaldið hevur frammanundan. Um tann parturin av hesum 
upplýsingum, ið ikki hevur viðgerð fyri neyðini, kann vera gjørdur meir automatiskur, so at líkning-
arvaldið letur ávísingarskyldugum yvirlit yvir, hvørjir upplýsingar eru skrásettir fyri virkið fyri 
farna árið, skuldi bert verið neyðugt at fingið inn upplýsingar frá ávísingarskyldugum, um teir hava 
ískoytir ella rættingar til upplýsingarnar frá líkningarvaldinum. 
 
Í § 118, stk. 9 verður tí skotið upp, at frítaka ávísingarskyldugar fyri upplýsingarskylduna eftir í § 
118 í tann mun yvirlitið, ið líkningarvaldið letur ávísingarskylduga, inniheldur allar relevantar upp-
lýsingar um virkið. Ávísingarskyldugi skal samanbera upplýsingarnar frá líkningarvaldinum við 
sínar egnu roknskapir um ávísingarskyldugar lønir og aðrar samsýningar. Er ikki samsvar, skal hann 
boða frá beinanvegin, t.v.s. um teir av líkningarvaldinum nýttu upplýsingar ikki eru rættir og full-
góðir. Reglurnar í § 141, stk. 1, nr.3 eru eisini galdandi í hesum føri. 
 
Grundað á trupulleikar við at fáa neyðugar upplýsingar á pensiónsøkinum, verður í broyting nr. 85) 
skotið upp at víðka skylduna eftir § 124 til eisini at umfata Almannastovuna. 
 
Aðrar broytingar eru ein fylgja av nýggju stýrisskipanarlógini, har myndugleikin, sum hevur ligið 
hjá Líkningarráð Føroya ella í ávísum førum hjá samlaða landsstýrinum, verður fluttur til landsstýr-
ismannin í skattamálum. Eisini er skattavaldið og líkningarmyndugleikin í fleiri førum broyttur til 
líkningarvaldið. Tað sama ger seg galdandi í teimum seinastu kapitlunum í hesi lóg.  
 
 
Viðmerkingar til kap. 13 
 
Hvat broytingini í § 135, stk. 4 viðvíkur, verður víst til: Viðmerkingar til broytingarnar í samskatt-
ingini millum hjún frammanfyri. 
 
Í § 138 er skoytt uppí sum stk. 2, at landsstýrismaðurin í skattamálum kann áseta reglur um gjald-
freist í samband við at ein skattaborgari kærir um skattsetingina. Meiningin við hesum er, at tá ein 
skattaálíkning verður kærd til skattakærunevndina ella landsskattakærunevndina, kann ein umsókn 
verða latin inn um suspensión av gjaldfreist við skattgjaldingini og møguligum morarentum av tí 
skyldugu upphædd, sum kært verður um. 
 
Her skal tó bert verða talan um skyldugan skatt og morarentur, sum er álagdur, tá endaliga ársupp-
gerðini er gjørd, og sum ikki er goldin, tá søkt verður, og sum hevur samband við hækkingina, sum 
kært verður um. 

Viðmerkingar til kap. 14  
 
Sum nýggj áseting verður skotið upp, at seta inn § 139 A, sum er revsireglan í teim førum, har ið 
skattgjaldari, ið av líkningarvaldinum er settur ov lágt í skatt, við vilja ella av grovum ósketni ikki 
letur líkningarvaldinum neyðugu upplýsingarnar til at fremja eina rætta skattseting. 
 
Nevndu neyðugu upplýsingar kunnu m.a. verða upplýsingar, sum eru rættingar av teim upplýsing-
um, ið líkningarvaldið hevur nýtt, men fevnir eisini um skylduna hjá skattgjaldara at upplýsa um 
inntøku, ið líkningarvaldið ikki hevur skrásett. 
 
4 vikurs freistin, ið er ásett í stk. 1 verður í høvuðsheitinum roknað frá móttøku av fráboðanini, men 
tó í fyrsta lagi frá at freistin at lata inn sjálvuppgávu gekk út. Hvat viðvíkur móttøku av fráboðanini 
verður gingið út frá, at skattgjaldarin hevur móttikið fráboðanina, um fráboðanin er viðgjørd og 
send í samsvari við vanligu mannagongdina hjá líkningarvaldinum. Hetta skal eisini samanhaldast 
við, at allir skattgjaldarar hava kunnleika til, at teir eiga at móttaka sjálvuppgávu ella skattauppgerð 
fyri 15. mars, og um skattgjaldari ikki hevur móttikið sjálvuppgávu ella skattauppgerð, er tað skatt-
gjaldaranum greitt, at nakað er galið, og frítekur hetta tí ikki skattgjaldaran frá at seta seg í samband 
við líkningarvaldið um skattaviðurskifti síni. 
 
Ásetingarnar í grein 139 A fevna eisini um teir tilburðir, ið kunnu uppstanda við at eitt nú upplýs-
ingarnir, ið líkningarvaldið hevur fingið um útreiðslur, ikki eru rættir. Skattgjaldarin, ið tá hevur 
eina fráboðanarskyldu, kann koma undir revsing eftir reglunum í hesi grein í tann mun tað má met-
ast at verða við vilja ella av grovum ósketni, at hann ikki rættar frádráttarupphæddina. 
 
§ 139 B er áseting, sum fevnir um tey tilfeldi, sum ikki koma inn undir § 139 A, eitt nú tá ið skatt-
gjaldari ikki fær tilsent hvørki sjávluppgávu ella uppgerð, tí hann, sum kravt er, ikki letur  seg skrá-
seta ella frámeldar seg sum búsitandi í Føroyum, hóast hann hevur bústað her, og hetta er gjørt við tí 
í hyggju at koma sær undan skatti.  
 
 
Viðmerkingar til kap. 15 
 
§ 152 verður strikað, tí kommunalu líkningarmyndugleikarnir eftir hesi lóg ikki hava ábyrgdina av 
skattaálíkningini. 
 
§ 154, stk. 1 og § 155 verða strikað, og í § 154 verður sett nýtt stk. Heimildin at góðkenna tvískatta-
sáttmálar við onnur lond verður við hesum løgd til Føroya Løgting, og ikki til landsstýrismannin í 
skattamálum ella samlaða landsstýrið. 
 
Ein nýggj § 157A gevur landsstýrismanninum í skattamálum heimild til at lata Toll- og Skatta-
fyrisitingina taka avgerðir eftir hesi lóg.  
 
1. viðgerð 8. desember 1997. Málið varð beint í fíggjarnevndina, sum 22. december 1997 legði 
fram soljóðandi: 

Álit 
 
Málið er lagt fyri løgtingið 2. desember 1997 og eftir 1. viðgerð  8. desember 1997 beint í fíggjar-
nevndinia. Nevndin hevur viðgjørt málið og hevur undir viðgerðini havt fund við landsstýrismannin 
í skattamálum Annfinn Kallsberg og umboð fyri skattaumsitingina. 
 
Meirilutin  (Suni Jacobsen, Eyðun Viderø, Ernst Hansen, Tordur Niclasen og Finnbogi Arge)tekur 
undir við uppskoti landsstýrisins, men heldur, at partur av arbeiðsinntøku, sum er omanfyri kr. 
500.000,- árliga ikki fær frádrátt. Uppskot um hetta verður sett fram innan 2. viðgerð byrjar.  
 
Tordur Niclasen hevur annars hesar viðmerkingar:  
Umframt tekniskar broytingar og broytingar orsakað nýggju stýrisskipanarlógina, so hava broyting-
arar viðvíkjandi skatting av hjúnum og skatting av fiski-og sjómonnum verið nógv umrøddar. 
 
Tað er ein sannroynd, at tað at liva í hjúnarbandi nú í nógv ár hevur havt skattligar negativar avleið-
ingar við sær. Ja, beinleiðis hevur tað loyst seg skattliga ikki at giftast, men heldur at liva saman 
sum ógift. 
 
Miðflokkurin tekur undir við yvirlýsingini hjá ST, har m.a. sagt verður: “ Familjan er tann náttúr-
ligi og grundleggjandi eindarbólkurin og hevur krav uppá verju og stuðul samfelagsins og lands-
ins..” 
 
Vit ásanna , at familjan er hornsteinurin í samfelagnum og at lóggávan má verja heimið - og at hjún-
arbandið er Gudgivni hátturin fyri samlívi millum mann og kvinnu. 
 
Lóggávan eigur tí eisini at stuðla hesi skipan. 
 
Hetta var m.a. orsøkin til, at vit á sinni løgdu dent á at fáa við í samgonguskjalið frá 30.08.94, at 
"hjún ikki skattliga verða fyri vanbýti", og "at arbeitt verður fyri at fremja broytingar í skattalógini við 

atliti til, at hjánafelagar í ávísan mun kunnu býta inntøkuna sundur sínamillum." 
 
Nevnda samgonguskjal var eisini undirskrivað av Sambandsflokkinum og Fólkaflokkinum. 
 
Miðflokkurin hevur mangan víst á týdningin av einum miðvísum familjupolitikki, og hava vit tí 
fleiri ferðir roynt at fáa løgtingið at gera broytingar í skattalógini soleiðis, at hjúnafelagar í "ávísan 
mun kunnu býta inntøku sundur sínamillum." 
 
Tíanverri mega vit ásanna, at higartil hevur viljin ikki verið til staðar at fáa beint burtur henda mis-
mun, sum galdandi skattalóg ger móti familjum, har annar hjúnafelagin ynskir at arbeiða heima, 
men sleppur tað ikki av skattaávum! 
 
Tað almenna veitir eini barnafamilju, har bæði foreldrini arbeiða úti, eitt nú barnaansing, sum kostar 
hinum almenna uml. 40.000 kr um árið pr. barn á stovni. Men hjún, har annar hjúnafelagin arbeiðir 
heima, fáa ikki lfknandi sømdír og eru fyri fíggjarligum vanbýti av at ansa sínum egnu børnum 
heima. So her gerst almenna diskrimineringin móti barnafamiljuni við einarí inntøku enn størri. 
 



 

363 

Taka vit eitt dømi um skattligu diskrimineringina av hjúnum, har talan er bert um ta einu inntøkuna, 
í mun til har sama inntøka er forvunnin av tveimum, ið liva saman ógift, er hóskandi at nýta dømi, ið 
alment hevur verið frammi fyri tíð síðan. 
 
Roknistykki sá soleiðis út, har tað almenna rindaði tilskot til barnaansing: 
 
 Bæði  Maður  Munur 
 arbeiða  arbeiða 
 
Skattskyldug løn hjá manni  120.000  240.000 
Skattskyldug løn hjá konu  120.000 
Skattskyldug løn tilsamans  240.000  240.000  0 
Skattur & ALS fyri mann og konu  67.000  92.600 
Tøk løn til familjuna  173.000   147.400   25.600 
 
Gjald til vøggustovu/barnagarð  33.600  0  
(Foreldur gjalda 30%)  
Eftir til familjuna tá stovnsplássið er goldið  139.400  147.400 
Skattur til land og kommunu  67.000  92.600 
Tilskot til stovnspláss(30 % Kommuna og 40% Land) 78.400  0  
Eftir til land og kommunu  -11.400  92.600  104.000 
 
 
Sambandsflokkurin eins væl og Fólkaflokkurin hava áður víst seg at taka undir við sjónarrmiðum 
okkara um at koma hesi skattligu diskriminering av hjúnum til lívs. 
Tí harmast vit nú, at hesir báðir flokkar sitandi í samgongu tykjast trekir og ikki vfsa vilja at gera 
nakað munagott við hetta skattliga órættvísi, sum bøtt, vildi verið eitt munagott familjupolitiskt 
tiltak. 
 
Miðflokkurin fer framhaldandi at virka fyri, at fáa framt nevnda familjugagnliga tiltak. Álitið er 
ikki undirskrivað av Jóannes Eidesgaard og Finnboga ísakson. 
 
2. viðgerð 27. december 1997. Løgtingsmenninir Suni Jacobsen, Eyðun Viderø, Ernst Hansen, 
Tordur Niclasen, og Finnbogi Arge løgdufram soljóðandi: 
 
 
Broytingaruppskot 
 
Viðmerkingar 
 
Sum fráboðað í álitinum frá meirlutanum í fíggjarnevndini, so heldur meirlutin, at parturin av hýr-
um, sum er oman fyri hálva mió. kr. árliga, ikki eigur at hava frádrátt. 
 
Landsstýrismaðurin í fíggjarmálum hevur á fundi greitt frá, at tílík áseting ikki kann setast í verk nú. 
Meirlutin heldur tí, at landsstýrismaðurin í kunngerð kann avmarka frádráttin heilt ella partvís, og 
setir tí fram hetta broytingaruppskot: 

í pkt. 38) verður skoytt uppí nr. 9 "Landsstýrismaðurin í skattamálum kann tó í kunngerð áseta, at 
tann parturin av fiskipartinum, sum er hægri enn 500.000,- verður ikki lækkaður. Landsstýrismaðurin 
kann somuleiðis í kunngerð áseta, at reglan í 2. pkt. einans er galdandi fyri fiskimenn, sum eru 
mynstraðir við fiskifari skrásett í Føroyum ella einans fyri fiskimenn, sum eru mynstraðir við fiski-
fari, sum ikki er skrásett í Føroyum. 
 
"Broytingaruppskot til § 1, pkt. 38, samtykt 15.8.3. § 1 soleiðis broytt, samtykt 17-5-4. §§ 2 og 3 
samtyktar 17-5-4. At málið soleiðis samtykt kundifara til 3. viðgerð, samtykt 17-6-3. 
 
Sambært § 85 í tingskipanini varð samtykt at víkjafrá tíðarfreistini millum 2. og 3. viðgerð 18-0-4. 
 
3. viðgerð 30. december 1997. Løgtingsmenninir Suni Jacobsen, Eyðun Viderø, Ernst Hansen, 
Tordur J. Niclasen og Finnbogi Arge, løgdufram soljóðandi 
 
 
B r o y t i n g a r u p p s k o t  
 
1) Í pkt. 38) verður orðið "fiskipartinum" broytt til "inntøkuni frá fiskiskapi". 
2) Í pkt. 64) verður "l)-6)" broytt til "l)-4)". 
 
 
Viðmerkingar 
 
ad 1): 
Verandi orðing kann misskiljast, tí orðið "fiskipartur" merkir í veruleikanum "manningarpartur". 
Ætlanin við uppskotinum er, at tað skal fevna um alla inntøkuna, íroknað møguligar yvirmannapart-
ar. Uppskotna broytingin tekur hædd fyri hesum. 
 
ad 2): 
Landstýrið hevur gjørt vart við, at í uppskotinum er ikki tikin hædd fyri, at sambært sama uppskoti 
eru pkt. 5 og 6 í § 110 stk. 3 strikað, og eiga tey tí ikki at vera nevnd í uppskotinum til nýggja 
§111. 
 
Broytingaruppskot tilpkt. 38 ogpkt64 samtykt 17-8-0. Uppskotið, soleiðis samtykt við 2.viðgerð og 
broyttvið 3. viðgerð, samtykt 16-9-0. 
 
Løgtingslóg nr. 168, 30. december 1997.  
F.L. j. nr. 2540-5/91 

Løgtingslóg nr. 172 frá 30. desember 1997 
um 

broyting í løgtingslóg um landsskatt og kommunuskatt 
 
 
  
 
Samsvarandi samtykt Føroya løgtings stað-
festir og kunnger løgmaður hesa løgtingslóg: 
 
 
§ 1. 
 
Í løgtingslóg nr. 86 frá 1. september 1983 um 
landsskatt og kommunuskatt við seinni broyt-
ingum verða gjørdar hesar broytingar: 
 
1) § 30, stk. 1 verður orðað soleiðis: 
“Av vinningsbýti, sum sambært § 25, nr. 3, a) 
ikki er undir skattskyldu hjá móttakara, verður 
latið eitt avgjald til landskassan uppá 35%. 
Feløg, sum eiga 25% ella meiri av partapen-
inginum í tí útlutandi felagnum, skulu ikki 
gjalda avgjald av vinningsbýtinum. Avgjald 
skal ikki latast av vinningsbýti til partabrøv, 
sum tað útlutandi felagið sjálvt eigur. Felag, 
sum útlutar vinningsbýti, skal halda aftur  
 

hetta avgjald, og í seinasta lagi 14 dagar aft-
aná aðalfundarsamtykt um hetta, rinda pen-
ingin til Føroya Gjaldsstovu, og skal felagið 
eisini senda Toll- og Skattstovu Føroya eitt 
yvirlit yvir vinningsbýti, og hvussu avgjaldið 
er roknað og hvørji feløg ikki skulu rindað 
avgjald.”.  
 
2) Sum 2. pkt. í § 30, stk. 3 verður sett: 
“1. pkt. er tó ikki galdandi, tá eitt felag heldur 
uppat ella ognir verða fluttar sambært løg-
tingslóg um skattafríar samanleggingar.”.   
 
3) Í § 54, stk. 1, 1. pkt. verður eftir “persón-
ar,” sett: “skatturin fyri”. 
 
 
§ 2. 
 
Henda lóg kemur í gildi 1. januar 1998, og er 
galdandi fyri vinnigsbýti fyri roknskaparár, 
sum enda í ella fella saman við 1998. 

 
 

Tórshavn, 30. desember 1997 
 

Edmund Joensen (sign) løgmaður 
 
 
 
 
 

30 Uppskot til løgtingslóg um landsskatt og 
kommunuskatt 

  
Ár 1997  týsdagin 2.desember legði Anfinn Kallsberg vegna landsstýrið  fram soljóðandi:  

Uppskot 
 

til 
 

broyting í løgtingslóg um landsskatt og kommunuskatt 
 
§ 1. 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1) § 30, stk. 1 verður orðað soleiðis: 
“Av vinningsbýti, sum sambært § 25, nr. 3, a) ikki er undir skattskyldu hjá móttakara, verður latið 
eitt avgjald til landskassan uppá 35%. Feløg, sum eiga 25% ella meiri av partapeninginum í tí útlut-
andi felagnum, skulu ikki gjalda avgjald av vinningsbýtinum. Avgjald skal ikki latast av vinnings-
býti til partabrøv, sum tað útlutandi felagið sjálvt eigur. Felag, sum útlutar vinningsbýti, skal halda 
aftur hetta avgjald, og í seinasta lagi 14 dagar aftaná aðalfundarsamtykt um hetta, rinda peningin til 
Føroya Gjaldsstovu, og skal felagið eisini senda Toll- og Skattstovu Føroya eitt yvirlit yvir vinn-
ingsbýti, og hvussu avgjaldið er roknað og hvørji feløg ikki skulu rindað avgjald.”.  
 
2) Sum 2. pkt. í § 30, stk. 3 verður sett: 
“1. pkt. er tó ikki galdandi, tá eitt felag heldur uppat ella ognir verða fluttar sambært løgtingslóg um 
skattafríar samanleggingar.”.   
 
3) Í § 54, stk. 1, 1. pkt. verður eftir “persónar,” sett: “skatturin fyri”. 
 
 
§ 2. 
 
Henda lóg kemur í gildi 1. januar 1998, og er galdandi fyri vinnigsbýti fyri roknskaparár, sum enda 
í ella fella saman við 1998. 
 
 
Viðmerkingar: 
 
Í nøkrum førum eru ognarviðurskiftini í einstøkum feløgum sera torgreidd við fleiri feløgum ímill-
um. Hví viðurskiftini eru vorðin soleiðis, eru tað fleiri orsøkir til. Eitt er, at tá fleiri feløg taka seg 
saman og seta eitt nýtt felag á stovn, sum síðani tekur seg saman við somu feløgum ella øðrum og 
stovnsetir eitt nýtt felag. Í summum førum er hetta komið tá eitt nýtt ættarlið hevur tikið við. 
 
Tá ognarviðurskiftini eru háttaði soleiðis, at tað eru eitt ella fleiri feløg ímillum tað felagið, sum lut-
ar vinningsbýti út og teir veruligu eigararnar, t.v.s. teir likamligu persónarnar, sum eiga felagið, 
verður ofta nýtt nógv tíð og orka at finna útav, hvussu eigararnir kunnu fáa vinningsbýti út á bílig-
asta hátt. Hetta verður gjørt, tí sum tað er í dag, so skal vinningsbýtisavgjald gjaldast hvørja ferð 
vinningsbýti verður goldið frá einum felagið til eitt annað.  
 
Tað avlopið sum feløg hava, verður skattað við 27%. Tey 73%, sum eru eftir, eiga partaeigararnir. 
Um teir skulu hava tað út, skulu teir gjalda 35% í avgjaldi. Tá eru 47,5% eftir. Um partaeigarin er 

eitt annað partafelag, sum lutar peningin út til eigararnar, skal avgjald aftur gjaldast. Tá eru 30,8% 
eftir. Er tað aftur eitt felag sum eigur partapeningin, so skulu 35% gjaldast av teimum 30,8%, sostatt 
eru bert 20,0% eftir til endaligu partaeigararnar. Henda rekkjan kann halda fram. 
 
1) Sambært felagslógunum, kann eitt partafelag ella eitt smápartafelag, eiga upp til 10% av parta-
peninginum hjá sær sjálvum. Í veruleikanum eru tað hinir partaeigararnir, sum eiga tilsvarandi 
meiri. Tí í staðin fyri at ognarføra ein slíkan partabræva post, kann felagið eisini niðurskrivað parta-
peningin tilsvarandi. Tí er eisini ásett i roknskaparlógini, at um so er, at eitt felag eigur partapening í 
sær sjálvum, so skal ein tilsvarandi upphædd setast av undir eginpeninginum í serligan grunn. Tað 
vinningsbýti, sum fellur á tey partabrøvini, sum felagið sjálvt eigur, verður ongantíð goldið út úr 
felagnum, men avgjald skal gjaldast. Hetta er sera óheppið, tí verður skotið upp, at hetta verður 
broytt soleiðis, at avgjald ikki skal roknast av hesum partinum av vinningsbýtinum. 
 
Sum greitt frá undir viðmerkingunum omanfyri, so kemur tað fyri, at tað eru fleiri feløg millum tað 
felagið sum útlutar vinningsbýti og endaligu eigararnar, so at lítið ella onki verður eftir, tá avgjald 
verður roknað fleiri ferðir. Hetta kann freista onkran eigara, at royna at fáa vinningsbýti út á annan 
hátt. Tað ger so tað, at eftirlitsuppgávan hjá Toll- og Skattstovuni verður størri og truplari, tí tað er 
trupult at avgera, hvat er dult vinningsbýti og hvat ikki er tað. 
 
Tað eru sjálvsagt í flestu førum høvuðspartaeigararnir, sum hava møguleika at taka avgerðir, sum 
seinni kunnu tulkast sum dult vinningsbýti. Vanliga verður í skattligum høpi ásett, at høvuðsparta-
eigari er ein persónur, sum eigur 25% ella meiri í einum felagi. 
 
Í stuttum kann sigast, at broytingarnar í stk. 1 hava til endamáls, bert at áseta vinningsbýtisavgjald, 
tá vinningsbýti fer til teir endaligu eigararnar. Tí ikki fyrr enn tá fer peningurin úr vinnuliga økinum 
til tað privata økið.  
 
Í dag er tað soleiðis, at tá aðalfundurin í einum felagi samtykkir at útluta vinningsbýti, so skal felag-
ið afturhalda 35% í avgjaldi, sum skal sendast til Føroya Gjaldstovu. Føroya Gjaldstova hevur ikki 
nakra eftirlitsábyrgd, men skal bert ásanna, at nú er ein ávís peningaupphædd flutt á konto, og sjálv-
sagt eisini at gera tær neyðugu skrásetingarnar í bókhaldinum. Men Toll- og Skattstova Føroya, sum 
er eftirlitsmyndugleiki í skatta- og avgjaldsmálum, fær onki at vita um vinningsbýtisavgjaldið. Tí 
verður mælt til, at tey feløg, sum útluta vinningsbýti, eisini skulu senda Toll- og Skattstovu Føroya 
eitt yvirlit, sum greitt vísir, hvussu stórt vinningsbýti er, og hvussu avgjaldið er roknað. T.v.s. eitt 
yvirlit yvir, hvussu nógv partabrøv felagið eigur í sær sjálvum, og hvussu nógv høvuðspartaeigarar-
nir eiga og hvørjir teir eru. 
 
2)  Hetta stykkið verður soljóðandi: 
 
“Stk. 3. Fyri vinningsbýti av partabrøvum, lutaprógvum o.ø.m. verður roknað alt, ið partaeigarar, 
luthavarar o.a.m. fáa útgoldið sum part av avlopi felagsins í síðsta roknskaparári ella undanfarnum 
árum, annaðhvørt hetta avlop er tilkomið sum innvunnið rakstraravlop av sølu ella uppskriving av 
ognum felagsins, ella á annan hátt, og annaðhvørt tað er útgoldið sum vinningsbýti, sum útlutan, tá 
felagið er avtikið, ella tílíkt. 1. pkt. er tó ikki galdandi, tá eitt felag heldur uppat ella ognir verða 
fluttar sambært løgtingslóg um skattafríar samanleggingar.”.   
 
Hetta er ein teknisk broyting, sum hongur saman við, at uppskot um eina nýggja lóg um skattafría 
samanlegging verður løgd fyri Løgtingið. Í uppskotinum til ta lógina er ásett, at tá tvey ella fleiri 

feløg leggja saman, skal eitt felag halda fram, meðan hini feløgini halda uppat. Eigararnir í tí/teim-
um uppathaldandi felagnum/feløgunum skulu hava partabrøv í tí framhaldandi felagnum afturfyri 
tey gomlu partabrøvini. Um henda broytingin ikki verður gjørd, verður slíkt umbýti skattliga mett 
sum vinningsbýti, og harvið skal avgjald gjaldast. Men eigarin fær onki útlutað í sín part, sum hann 
ikki átti frammanundan, tað er bert talan um eitt umbýti. 
 
3) Talan er um eina nágreining av galdandi rætti. 
 
 
 
1. viðgerð 8. desember 1997. Málið varð beint í fíggjarnevndina, sum 22. december 1997 legði 
fram soljóðandi: 
 
 

Álit 
 
Málið er lagt fram av landsstýrinum 2. desember 1997 og eftir 1. viðgerð 8. desember 1997 beint í 
fíggjarnevndina. 
 
Nevndin hevur viðgjørt málið og hevur undir viðgerðini havt fund við landsstýrismanin í fíggjar-
málum Annfinn Kallsberg saman við umboðum fyri fíggjar- og skattaumsitingina og Jógvan 
Amonsson, grannskoðara. 
 
Meirilutin (Suni Jacobsen, Eyðun Viderø, Ernst hansen, Tordur Niclasen og Finnbogi Arge) tekur 
undir við uppskoti landsstýrisins og mælir løgtinginum til at samtykkja uppskotið. Álitið er ikki 
undirskrivað av Jóannes Eidesgaard og Finnboga Ísakson.  
 
 
viðgerð 27. december 1997. Upprunauppskotið samtykt 20-3-0. At málið soleiðis samtykt kundi fara 
til 3. viðgerð, samtykt 20-3-0. 
 
Sambært § 85 í tingskipanini varð samtykt at  víkja frá tíðarfreistini millum 2. og 3. viðgerð 18-0-4. 
 
3. viðgerð 30. december 1997. Uppskotið endaliga samtykt 24-1-0. 
 
 
Løgtingslóg nr. 172, 30. december 1997. 
F.L. j. nr. 2540-5/91 
 
 
 
 



 
 

Løgtingslóg nr. 175 frá 30. desember 1997 
um 

broyting í løgtingslóg um landsskatt og kommunuskatt 
 
 
 
§ 1. 
 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1)   Í § 48, stk. 2 verður 1. lið orðað soleiðis: 
Stk. 2. Atvinnu í eini kommunu hevur tann 
persónur, tað deyðsbúgv, felag v.m. ella 
felagsskapur (smb § 1, nr. 7, 8, 10, 11, 12, 
13, 14 og 15), ið:”. 
 
2)   Í § 48, stk. 2, nr. 1 fella orðini “banka” 
og “tryggingar” burtur. 
 
3)   Eftir § 48 verður sum nýggj grein sett: 
“§ 48a. Peningastovnar, tryggingarfeløg og 
vinnurekandi grunnar, sum eftir reglunum í 
hesi lóg bert eru skattskyldug til eina komm-
unu sum tilhalds-/heimakommunu, eru at-
vinnuskattskyldug til allar hinar kommunur-
nar í Føroyum.”. 
 
4)  Í § 49, stk. 5 verður eftir “v.m.” sett: 
“,burtursæð frá teimum í § 48 a nevndu,”. 
 
5)   Í § 49 verður sum nýtt stk. sett: 

      “Stk. 6. Tey í § 48a nevndu feløg v.m. 
eru skattskyldu til atvinnukommunurnar tá 
treytinar fyri skattskyldu til tilhalds-/heima-
kommununa eru loknar.”. 
 
6)   Í § 51, stk. 4, 2. pkt. fellur “inntøkum 
felagsins v.m.,” burtur, og ístaðin kemur: 
“inntøkunum hjá feløgum v.m., smb. § 48, 
stk. 2, nr. 1,”. 
 
7)   Eftir § 51, stk. 4, 2. pkt. kemur sum nýtt 
pkt.: 
“Av tí kommunuskatti, sum verður álíknaður 
í heimstaðarkommununi av samanløgdu inn-
tøkunum hjá teimum í § 48a nevndu feløg-
um v.m., eiga atvinnukommunurnar so stór-
an part, sum lutfalsliga svarar til fólkatalið í 
atvinnukommununum við endan av tí rokn-
skaparskeiði, sum liggur til grund fyri álíkn-
ingini. 
 
        
§ 2. 
 
Henda lóg kemur í gildi dagin eftir, at hon er 
kunngjørd, og er galdandi fyri álíkningina 
fyri inntøkuárið 1997 og framyvir. 

 
 
 

Tórshavn, 30. desember 1997 
 

Edmund Joensen (sign) løgmaður 

48   Uppskot til løgtingslóg um broyting í løgtingslóg 
um landsskatt og kommunuskatt 

 
 
Ár 1997, týsdagin tann 16. december, legði John Petersen, landsstýrismaður, vegna Anfinn 
Kallsberg Landsstýrismann, fram soljóðandi 
 
 

Uppskot 
 

til 
 

løgtingslóg um broyting í løgtingslóg um landsskatt og kommunuskatt 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1)   Í § 48, stk. 2 verður 1. lið orðað soleiðis: 
“Stk. 2. Atvinnu í eini kommunu hevur tann persónur, tað deyðsbúgv, felag v.m. ella felags-
skapur (smb § 1, nr. 7, 8, 10, 11, 12, 13, 14 og 15), ið:”. 
 
2)   Í § 48, stk. 2, nr. 1 fella orðini “banka” og “tryggingar” burtur. 
 
3)   Eftir § 48 verður sum nýggj grein sett: 
“§ 48a. Peningastovnar, tryggingarfeløg og vinnurekandi grunnar, sum eftir reglunum í hesi lóg 
bert eru skattskyldug til eina kommunu sum tilhalds-/heimakommunu, eru atvinnuskattskyldug 
til allar hinar kommunurnar í Føroyum.”. 
 
4)  Í § 49, stk. 5 verður eftir “v.m.” sett: “,burtursæð frá teimum í § 48 a nevndu,”. 
 
5)   Í § 49 verður sum nýtt stk. sett: 
“Stk. 6. Tey í § 48a nevndu feløg v.m. eru skattskyldu til atvinnukommunurnar tá treytinar fyri 
skattskyldu til tilhalds-/heimakommununa eru loknar.”. 
 
6)   Í § 51, stk. 4, 2. pkt. fellur “inntøkum felagsins v.m.,” burtur, og ístaðin kemur: “inntøkunum 
hjá feløgum v.m., smb. § 48, stk. 2, nr. 1,”. 
 
7) Eftir § 51, stk. 4, 2. pkt. kemur sum nýtt pkt.: 
“Av tí kommunuskatti, sum verður álíknaður í heimstaðarkommununi av samanløgdu inntøku-
num hjá teimum í § 48a nevndu feløgum v.m., eiga atvinnukommunurnar so stóran part, sum lut-
falsliga svarar til fólkatalið í atvinnukommununum við endan av tí roknskaparskeiði, sum liggur 
til grund fyri álíkningini. 
        
§ 2. 
Henda lóg kemur í gildi dagin eftir, at hon er kunngjørd, og er galdandi fyri álíkningina fyri inn-
tøkuárið 1997 og framyvir. 

Viðmerkingar: 
 
Í samband við at tryggingarvirksemið er blivið skattskyldugt, sparikassar eru blivnir skattskyldugir, 
og at Føroya Banki aftur fer at rinda skatt, er spurningurin viðgjørdur um, hvussu rættast er at býta 
skattin av hesum virksemi millum tær einstøku kommunurnar. 
 
Niðurstøðan av hesi viðgerð er, at rættast er at býta skattin í mun til fólkatalið í kommununum. 
 
Uppskotið broytir einki uppá samlaða skattin, ið peningastovnar, tryggingarfeløg og vinnurekandi 
grunnar koma at gjalda, og merkir heldur ikki nakra meirumsiting. 
 
 
Viðmerkingar til tær einstøku broytingarnar: 
 
Ad 1) Ætlanin við hesi broyting er at gera serreglur fyri býtið av kommunuskatti hjá peningastovn-
um, tryggingarfeløgum og vinnurekandi grunnum. 
 
Ávísingin til § 1, nr. 7-16 verður tí broytt, soleiðis at nr. 9 og 16 (sparikassar, tryggingarfeløg og 
vinnurekandi grunnar) verða tikin burturúr. Hetta verður gjørt, tí hesar ávísingar vísa til ta vanligu 
allýsingina av føstum rakstrarstaði, meðan nýggju reglurnar fyri peningastovnar, tryggingarfeløg og 
vinnurekandi grunnar beinleiðis áseta, at atvinna hjá teimum er í teimum kommunum uttanfyri 
heimstaðarkommununa, har fólk búgva, ið hava samband við hesi feløg v.m., sjálvt um feløgini 
v.m. ikki beinleiðis hava deildir har. 
 
Hetta merkir sostatt, at peningastovnar, tryggarfeløg og vinnurekandi grunnar, sum hava deildir í 
ávísum kommunum, og nú bert rinda atvinnuskatt til hesar kommunur, framyvir fara at rinda at-
vinnuskatt til allar kommunur í Føroyum. 
 
Ad 2) Henda broyting er ein fylgjibroyting til nr. 1. Reglan tengdi áðrenn broytingina atvinnu-
skattskyldu at føstum rakstarstaði. 
 
Ad 3) Her verður so ein nýggj grein sett inn, sum ásetir, at peningastovnar, tryggingarfeløg og 
vinnurekandi grunnar, sum í løtini hava eina kommunu í Føroyum sum tilhalds-/heimakommunu, 
fáa allar hinar kommurnar í Føroyum sum atvinnukommunur. 
 
Ad 4) Í tí galdandi § 49, stk. 5 er ásett, at atvinnuskattskyldan tekur við, tá feløg v.m. taka upp tað í 
§ 48, stk. 2 nevnda vinnuliga virkið í atvinnukommununi. 
 
Tá tær nýggju ásetingarnar júst ikki eru tengdar at virksemi í atvinnukommununi, er neyðugt at 
avmarka hetta stk. til at galda fyri feløg v.m., burtursæð frá teimum feløgum v.m., sum tað er ætlan-
in at henda broyting skal viðvíkja, nevniliga peningastovnar, tryggingarfeløg og vinnurekandi 
grunnar. 

Ad 5) Henda orðingin er sett í sum framhald av broyting nr. 4, og merkir hetta, at atvinnuskatt-
skyldan hjá peningastovnum, tryggingarfeløgum og vinnurekandi grunnum tekur við, tá treytirnar 
fyri tilhaldsskattskyldu eru loknar. 
 
Ad 6) Henda broyting er gjørd við somu grundgeving sum broyting nr. 4, nevniliga, tí at atvinnu-
skattskyldan ikki er tengd at vinnuligum virki í atvinnukommununi. Tessvegna er síðani orðingin í 
nr. 7 sett inn. 
 
Ad 7) Her verður so staðfest, hvussu stóran part av tilhaldskommunuskattinum atvinnukommunur-
nar skulu hava. Mælt verður til at býta skattin í lutfalli við fólkatalið í kommununum, og at nýta 
fólkayvirlitstølini við endan av tí roknskaparskeiði, sum liggur til grund fyri álíkningini, sum 
grundarlag. 
 
1. viðgerð tann 18. december 1997. Uppskot landsstýrisins varð beint í fíggjarnevndina, sum tann 
22. december 1997 legði fram soljóðandi 
 
 

Álit 
 
Málið varð lagt fram av landsstýrinum tann 16. desember 1997 og eftir 1. viðgerð tann 18. desem-
ber 1997 beint í fíggjarnevndina. 
 
Nevndin hevur viðgjørt málið, ið snýr seg um at býta skattin, sum peningastovnar, tryggingarfeløg 
og vinnurekandi grunnar koma at gjalda, millum tær einstøku kommunurnar í mun til fólkatalið í 
kommununum.  
 
Ein samd nevnd tekur undir við uppskotinum og mælir tinginum til at samtykkja uppskot lands-
stýrisins. 
 
2. viðgerð 27. december 1997. Upprunauppskotið samtykt 20-5-0. At málið soleiðis samtykt kundi 
fara til 3. viðgerð, samtykt 20-5-0. 
 
Sambært § 85 í tingskipanini varð samtykt at  víkja frá tíðarfreistini millum 2. og 3. viðgerð 18-0-4. 
 
3. viðgerð 30. december 1997. Uppskotið endaliga samtykt 21-4-0. 
 
Løgtingslóg nr. 175, 30. december 1997. 
F.L. j.nr. 2540-5/91 

Løgtingslóg nr. 101 frá 29. desember 1998 
um broyting í  

løgtingslóg um landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaúr hesa løgtingslóg: 
 
§ 1 
 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar:  
 
1. Í § 3, stk. 2 og 3 verður "landsstýrismað-
urin í skattamálum" broytt til: "Toll-og 
Skattaráð Føroya". 
 
2. Sum nýtt stk. 5 verður sett: "Stk. 5. Av-
gerðir hjá Toll-og Skattaráð Føroya eftir stk. 
1 og stk. 2 kunnu innan 4 vikur kærast til 
Landsskattakærunevndina. Kæran skal vera 
skrivlig og grundgivin. Freistin verður rokn-
að frá tí degi, at kærarin hevur fingið fráboð-
an um avgerðina."  
 
3. § 5, stk. 1 verður orðað soleiðis: "Børn 
verða sett sjálvstøðugt í skatt av allari inn-
tøku teirra." 

 
4. § 29, nr. 8 verður orðað soleiðis: "8) 
Vinningur av burturluting v.m., jbr. løg-
tingslóg um gjald av vinningi við burturlut-
ing v.m." 
 
5. Í § 29, nr. 13 verður skoytt uppí: "uppi-
haldspening, sum tað almenna hevur álagt at 
rinda til børn yngri enn 18 ár, og sum ikki 
búgva hjá uppihaldsskylduga," 

 
6. Í § 29 verður sum nýtt nr. 20 sett: "20) 
Privata nýtsluvirðið av teldu við útbúnaði, 

sum arbeiðsgevari hevur latið løntakara at 
ráða yvir í samband við arbeiði.". 
 
7. Í § 29 verður sum nýtt nr. 21 sett: "21) 

Gjøld, sum starvandi umborð á flogfari 
fáa útgoldið, sum endurgjald fyri kostnað 
av hesum starvi. Landsstýrismaðurin á-
setir í kunngerð upphæddirnar á hesum 
gjøldum." 

  
8. Í § 29 verður sum nýtt nr. 22 sett: "22) 

Virðið á fríari ferð og fríum bústaði hjá 
persóni, sum ikki hevur bústað í Føroy-
um, og sum er í bráðfeingis arbeiðsørind-
um í Føroyum. Við bráðfeingis arbeiðsør-
indum skilst dvølur innan fyri eitt 12 
mánaða tíðarskeið í styttri enn 180 dagar 
uttan mun til, um persónurin hevur verið 
burtur ímillum ella ikki." 
 

9. Aftaná § 29 verður sum nýggj grein sett: 
"§ 29a. Toll-og Skattaráð Føroya kann eftir 
umsókn loyva, at persónur undir fullari 
skattskyldu til Føroya verður frítikin fyri 
inntøkuskatt av løn og aðrari samsýning, 
vunnin fyri arbeiði, sum Danida skipar fyri 
og fíggjar, um so er, at arbeiðið fyri lønina 
og samsýningina er gjørt í einum menning-
arlandi, og persónurin er útsendur av Dan-
ida. 
Stk. 2. Persónur, sum verður útsendur og 
løntur av fyritøku, ið hevur gjørt avtalu við 
Danida, er eisini fevndur av stk. 1. 

Stk. 3. Landsstýrismaðurin kann í kunngerð 
áseta nærri reglur fyri skattafrítøku eftir hesi 
grein, og fyri hvørji skjalprógv o.a. skulu 
viðleggjast umsóknini. 
Stk. 4. Avgerðir hjá Toll-og Skattaráð Før-
oya eftir stk. 1 og stk. 2 kunnu innan 4 vikur 
kærast til Landsskattakærunevndina. Kæran 
skal vera skrivlig og grundgivin. Freistin 
verður roknað frá tí degi, at kærarin hevur 
fingið fráboðan um avgerðina. " 
 
10. § 30, stk. 1, 4. punktum verður orðað so-
leiðis: "Felag, sum útlutar vinningsbýti, skal 
halda aftur hetta avgjald og í seinasta lagi 14 
dagar aftaná aðalfundarsamtykt um hetta 
rinda peningin til Toll- og Skattstovu Føroya 
og leggja við yvirlit yvir, hvussu avgjaldið 
er roknað, og hvørji feløg ikki skulu rindað 
avgjald."  
 

11. Í § 47, stk. 2 verður eftir "kommunu-
skattinum" sett: ", tó í mesta lagi ájavnt við 
álíknaða kommunuskattin." 
12. Í grein 55 verður "Føroya Gjaldstovu" 
broytt til: "Toll-og Skattstovu Føroya." 
 
13. Í § 76, 2. pkt. verður "31. mars" broytt 
til: "31. januar". 

 
14. § 77, stk. 1, litra c) verður orðað soleið-
is: "c) Fyribilsskattur, sum sambært skatta-
rokning er goldin."  
  
15. Í § 79, stk. 4 verður "1. august" í trimum 
støðum broytt til: "1. oktober". 
 
§ 2. 
Henda lóg kemur í gildi 1. januar 1999, tó 
so, at §§ 6, 7, 8, 9, 11 og 15 eru galdandi frá 
1. januar 1998. 
 

 
Tórshavn 29. desember 1998 

Anfinn Kallsberg (sign) 
løgmaður 

 
 
 
 
 

43/1998. Uppskot til  løgtingslóg um broyting í 
løgtingslóg 

um 
landsskatt og kommunuskatt 

 
Ár 1998, 6. november, legði Signar á Brúnni, landsstýrismaður, vegna Karsten Hansen, landsstýris-
mann, vegna landsstýrið fram soljóðandi   
 
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 

Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar:  
 
1. Í § 3, stk. 2 og 3 verður "landsstýrismaðurin í skattamálum" broytt til: "Toll-og Skattaráð 
 Føroya". 
 
2. Sum nýtt stk. 5 verður sett: 

"Stk. 5. Avgerðir hjá Toll-og Skattaráð Føroya eftir stk. 1 og stk. 2 kunnu innan 4 vikur kærast til 
Landsskattakærunevndina. Kæran skal vera skrivlig og grundgivin. Freistin verður roknað frá tí 
degi, at kærarin hevur fingið fráboðan um avgerðina."  

 
3. § 5, stk. 1 verður orðað soleiðis: 

"Børn verða sett sjálvstøðugt í skatt av allari inntøku teirra." 
 

4. § 29, nr. 8 verður orðað soleiðis: 
"8) Vinningur av burturluting v.m., jbr. løgtingslóg um gjald av vinningi við burturluting v.m." 

 
5. Í § 29, nr. 13 verður skoytt uppí: "uppihaldspening, sum tað almenna hevur álagt at rinda til hjúna-

felaga, skildan ella sundurlisnan og uppihaldspening, sum tað almenna hevur álagt at rinda til børn 
yngri enn 18 ár, og sum ikki búgva hjá uppihaldsskylduga," 
 

6. Í § 29 verður sum nýtt nr. 20 sett:  
 "20) Privata nýtsluvirðið av teldu við útbúnaði, sum arbeiðsgevari hevur latið løntakara at ráða 

yvir í samband við arbeiði.". 
 
7. Í § 29 verður sum nýtt nr. 21 sett: 

"21) Gjøld, sum starvandi umborð á flogfari fáa útgoldið, sum endurgjald fyri kostnað av hesum 
starvi. Landsstýrismaðurin ásetir í kunngerð upphæddirnar á hesum gjøldum." 

  
8. Í § 29 verður sum nýtt nr. 22 sett: 

"22)Virðið á fríari ferð og fríum bústaði hjá persóni, sum ikki hevur bústað í Føroyum, og sum er í 
bráðfeingis arbeiðsørindum í Føroyum. Við bráðfeingis arbeiðsørindum skilst dvølur innan fyri 
eitt 12 mánaða tíðarskeið í styttri enn 180 dagar uttan mun til, um persónurin hevur verið burtur 
ímillum ella ikki." 
 

9. Aftaná § 29 verður sum nýggj grein sett: 
"§ 29a. Toll-og Skattaráð Føroya kann eftir umsókn loyva, at persónur undir fullari skattskyldu til 
Føroya verður frítikin fyri inntøkuskatt av løn og aðrari samsýning, vunnin fyri arbeiði, sum 
Danida skipar fyri og fíggjar, um so er, at arbeiðið fyri lønina og samsýningina er gjørt í einum 
menningarlandi, og persónurin er útsendur av Danida. 
Stk. 2. Persónur, sum verður útsendur og løntur av fyritøku, ið hevur gjørt avtalu við Danida, er 
eisini fevndur av stk. 1. 
Stk. 3. Landsstýrismaðurin kann í kunngerð áseta nærri reglur fyri skattafrítøku eftir hesi grein, og 
fyri hvørji skjalprógv o.a. skulu viðleggjast umsóknini. 
Stk. 4. Avgerðir hjá Toll-og Skattaráð Føroya eftir stk. 1 og stk. 2 kunnu innan 4 vikur kærast til 
Landsskattakærunevndina. Kæran skal vera skrivlig og grundgivin. Freistin verður roknað frá tí 
degi, at kærarin hevur fingið fráboðan um avgerðina. " 

10. § 30, stk. 1, 4. punktum verður orðað soleiðis: "Felag, sum útlutar vinningsbýti, skal halda aftur 
hetta avgjald og í seinasta lagi 14 dagar aftaná aðalfundarsamtykt um hetta rinda peningin til Toll- 
og Skattstovu Føroya og leggja við yvirlit yvir, hvussu avgjaldið er roknað, og hvørji feløg ikki 
skulu rindað avgjald."  

 
11. Í § 47, stk. 2 verður eftir "kommunuskattinum" sett: ", tó í mesta lagi ájavnt við álíknaða komm-

unuskattin." 
 
12. § 48a verður orðað soleiðis: 

"§ 48a. Peningastovnar, tryggingarfyritøkur, telesamskiftisfyritøkur, oljusølufyritøkur og vinnu-
rekandi grunnar, sum eftir reglunum í hesi lóg bert eru skattskyldug til eina kommunu sum 
tilhalds-/heimakommunu, eru atvinnuskattskyldug til allar hinar kommunurnar í Føroyum." 

  
13. Í grein 55 verður "Føroya Gjaldstovu" broytt til: "Toll-og Skattstovu Føroya." 
  
14. Í § 76, 2. pkt. verður "31. mars" broytt til: "31. januar". 

 
15. § 77, stk. 1, litra c) verður orðað soleiðis: "c) Fyribilsskattur, sum sambært skattarokning er gold-

in."  
  
16. Í § 79, stk. 4 verður "1. august" í trimum støðum broytt til: "1. oktober". 
 
§ 2. 
 
Henda lóg kemur í gildi 1. januar 1999, tó so, at §§ 6, 7, 8, 9, 11 og 15 eru galdandi frá 1. januar 
1998. 
 
 
 
Almennar viðmerkingar: 
 
Løgtingslóg nr. 86 frá 1. september 1983 um landsskatt og kommunuskatt, vanliga nevnd Skatta-
lógin, er høvuðslógin í føroyskari skattalóggávu. 
 
Tilgongdin í samfelagnum hevur tí ofta við sær, at størri ella smærri broytingar ella ískoyti verða 
gjørdar í hesi lóg. Hetta uppskotið er einki undantak í so máta. 
 
Føroyska skattaskipanin verður fyrisitin av Toll- og Skattaráð Føroya og Toll- og Skattstovu Føroya. 
Landsstýrið heldur tí, at rættast er, at tað eisini er Toll- og Skattaráðið, sum fær myndugleikan at 
veita skattafrælsi til persónar, sum vinna inntøkurnar í samband við kirkjulig ella manngóð endamál 
og til felagsskapir, sum sambært viðtøkunum einans nýta inntøkurnar til alment góðgerin ella 
kirkjulig, manngóð, listarlig, vísindalig ella tílík endamál. 
 
Uppihaldspeningur til børn yngir enn 18 ár og hjúnafelaga, sum tað almenna hevur álagt einum 
persóni at rinda, hevur síðani 1. januar 1997 verið skattskyldugur hjá ávikavist barninum og hjúna-
felaganum. Hinvegin hevur persónurin, sum hevði skyldu til at rinda uppihaldspeningin, kunna fingið 
endurgoldið 50% av goldnu upphæddini í stuðli úr landskassanum. Uppskot verður nú lagt fram fyri 
løgtingið um at strika stuðulslógina, og samstundis verður uppihaldspeningur til børn og hjúnafelaga 

við hesum uppskoti gjørdur skattafríur. Við tað, at stuðulslógin samstundis verður tikin av, sum 
henda broyting kemur í gildi, fer uppskotið væntandi ikki at hava eyka útreiðslur við sær fyri 
landskassan. 
 
Lóggávan um skatting av vinningum frá spølum hevur verið sera ógreið og  í einstøkum førum bein-
leiðis misvísandi. Ein arbeiðsbólkur varð settur at rudda upp á økinum og gera lóggávuna einfaldari. 
Hetta hevur eisini við sær broytingar í skattalógini. Annars verður víst til viðmerkingar í uppskoti-
num til lóg um gjald av vinningi við burturluting v.m. 
 
Nógv starvsfólk ráða í dag yvir teldu, ið arbeiðsgevarin hevur latið - telda, sum kann verða nýtt í ar-
beiði og privat. Tann í dag nógv nýtta farteldan hevur við sær møguleikan at kombinera arbeiðs- og 
privattelduna. Hetta hevur við sær størri fleksibilitet í tilrættaleggingini av arbeiðinum; m.a. ber tað í 
ávísum førum til at verða heima og arbeiða, og møguleika at hava teldu við sær í arbeiðsørindum. 
Við atliti til galdandi lóg hevur ein ávís óvissa og eftirlitstrupulleiki verið, tá fáir ella ongir 
eftirlitsmøguleikar hava verið. Sambært galdandi lóg er telda ikki undantikin skattskyldu. Fyri at fáa 
hesa óvissu burtur á hesum øki, verður uppskot sett fram um, at privata nýtsluvirðið av teldu við 
útbúnaði, sum arbeiðsgevari hevur latið løntakara at ráða yvir í sambandi við arbeiði, ikki telist til ta 
skattskyldigu inntøkuna, sjálvt um teldan o.a. eisini kann nýtast privat. Hetta hevur ongar fíggjarligar 
útreiðslur við sær og umsitingarliga vil hetta verða ein lætti. 
 
Starvsfólk umborð á flogførum hava í mong ár fingið útgoldnan tíma-og dagpening, sum arbeiðs-
gevarin hevur rindað sum endurgjald fyri útreiðslur í sambandi við starvið, skattafrían. Við gildi frá 
1. januar 1998 hava líkningarmyndugleikarnir kravt, at starvsfólk umborð á flogførum skulu skattast 
av hesum peningi uttan so, at tey hava ligið nátt yvir í útlondum. Landsstýrið heldur, at hesin 
starvsfólkabólkur skal varðveita síni rættindi, og skjýtur tí upp, at landsstýrismaðurin í skattamálum 
fær heimild í kunngerð at áseta nærri reglur hesum viðvíkjandi. Tá talan er um at varðveita eina 
higartil galdandi mannagongd, hevur broytingin hvørki fíggjarligar ella umsitingarligar avleiðingar 
við sær. 
 
Tað hevur víst seg at verið trupult at manna størv innan fyri almennu tænastuna, sum krevja fólk við 
serligum fakligum førleika. Neyðugt hevur tí verið at troytt møguleikarnar á útlendskum arbeiðs-
marknaðum. Prísurin fyri slíka arbeiðsmegi er sjálvsagt hægri. Landsstýrið heldur tað tí vera skilagott 
at veita lætta yvir skattaskipanina í hesum føri. Tí verður skotið upp, at persónar, sum koma til Før-
oya í bráðfeingis arbeiðsørindum, sleppa undan  skatti av fríari ferð og fríum bústaði. Mett verður, at 
broytingin fer ikki at hava stórar útreiðslur ella krøv til umsiting við sær, tí roknað verður ikki við, at 
stórt tal av skattgjaldarum koma at fáa hesar sømdir.  
 
 
Við løgtingslóg nr. 16 frá 27. februar 1996 um broyting í løgtingslóg um landsskatt og kommunu-
skatt, varð við § 29a møguleiki fyri at frítaka skattskyldugar persónar fyri skatt av inntøku, sum for-
vunnin varð fyri arbeiði, sum Danida skipar fyri og fíggjar. Henda áseting varð tó tíðaravmarkað frá 
1. januar 1995 til og við 31. desember 1997. 
 
Endamálið hjá landsstýrinum í 1996 at seta § 29a í løgtingslóg um landsskatt og kommunuskatt í 
gildi var m.a., at betra um møguleikarnar hjá føroyskum vinnuvirkjum at bjóða uppá arbeiði, sum 
Danida felagsskapurin skipar fyri og fíggjar. Ætlanin hjá landsstýrinum var harafturat at skapa somu 
skattligu fortreytir hjá teimum persónum, sum vórðu útsendir av føroyskum vinnuvirkjum til Dan-
idaverkætlanir, sum fyri teirra donsku starvsfelagar. 

Avgjørt var, at lógin skuldi vera tíðaravmarkað fyri tíðarskeiðið 1995-1997 fyri at fáa møguleika at 
endurskoða skipanina og meta, um neyðugt var at halda fram eftir hetta tíðarskeið. 
 
Landsstýrið ynskir við hesum lógaruppskoti at seta § 29a í løgtingslóg um landsskatt og kommunu-
skatt í lógina aftur. 
 
Arbeiðið, sum teir útsendu hava gjørt í sambandi við Danidaverkætlanir, er á einum høgum fakligum 
støði. Hetta hevur merkt, at teir, sum hava verið útsendir og harvið eisini teirra virkir, hava fingið 
eina vitan og nakrar royndir, sum teir annars ikki høvdu fingið. Teir hava við hesum fingið betri 
møguleikar framyvir fyri at luttaka í kappingum um størri arbeiðsuppgávur í útlandinum, og eisini fáa 
teir nýtt royndirnar frá útlandinum í sambandi við arbeiðsuppgávur/verkætlanir í Føroyum. 
 
Í tíðarskeiðinum 1995 til 1997 vóru 7 persónar útsendir av føroyskum vinnuvirkjum í samband við 
Danidaverkætlanir, sum komu undir § 29a. Persónarnir, ið útsendir vóru, hava ein serkunnleika á 
ávísum økjum, og hava hesir verið fult frítiknir fyri at gjalda skatt í 1½ til 6 mánaðir; ein persónur tó 
í eitt ár. Bruttolønin hjá teimum útsendu hevur verið 25.000 kr. um mánaðin.  
 
Viðmerkjast skal, at ein stórur partur av arbeiðinum í sambandi við Danidaverkætlanir fer fram í Før-
oyum. Inntøkurnar sum koma frá hesum arbeiðum verða uppgjørdar serskilt, og verða skattaðar, sum 
vanlig skattskyldug inntøka í Føroyum.  
 
Í mun til løgtingslóg nr. 16 frá 27. februar 1996 verður mælt til, at reglan ikki longur verður tíðar-
avmarkað. Hetta tí, at skipanin hevur víst seg at virka uttan trupulleikar, og harafturat er tað óheppið 
at gera lutfalsliga stuttar tíðaravmarkingar, tá fleiri av verkætlanunum, sum Danida skipar fyri og 
fíggjar, ganga yvir long tíðarskeið. 
 
Hvørki landsstýrið eller Toll- og Skattstova Føroya hava haft nakað munandi meirarbeiði av lógar-
broytingini. Nærri reglur og mannagongdir, skjalprógv v.m. hava gjørt, at lógin verður umsitin uttan 
trupulleikar. 
 
Næsta broytingaruppskot er ein tilpassan av lógini um landsskatt og kommunuskatt til nýggju regl-
urnar um hjúnabandsskatt og sjálvuppgávu, sum kom í gildi 1. januar 1998. Endamálið við pen-
sjónistafrádráttinum í § 3 í løgtingslóg um áseting av skatti var at tryggja, at pensjónistar, ið bert 
fingu grundupphæddina, ikki skuldi rinda skatt. Samskatting er sett úr gildi fyri øll, eisini fyri pen-
sjónistar, og ónýttur frádráttur eigur sambært galdandi lóg ikki at kunna flytast frá einum pensjónisti 
til annan. Vísandi til endamálið annars við pensjónistafrádráttinum, nýggju sjálvuppgávuna og fram-
lagda uppskot til broyting í løgtingslóg um áseting av skatti til landskassan verður tí skotið upp at 
strika møguleikan fyri at flyta ónýttan frádrátt í kommunuskatti til hin hjúnafelagan. Henda broyting 
hevur ikki fyrisitingarligar ella fíggjarligar avleiðingar við sær.  
 
Við gildi frá 1. januar 1997 samtykti løgtingið, at kommunuskatturin hjá peningastovnum, trygging-
arfeløgum og vinnurekandi grunnum skuldi býtast millum allar kommunurnar í mun til fólkatalið, 
uttan mun til í hvørjari kommunu virksemi varð rikið. Við hesum uppskotið verður tað sama galdandi 
fyri oljusølufyritøkur og telesamskiftisfyritøkur. 
 
Endaliga eru nakrar smærri broytingar, sum gera umsitingina av lógini lættari. Hesar broytingar hava 
ikki fíggjarligar avleiðingar við sær. 

Viðmerkingar til tær einstøku broytingarnar: 
 
1) Føroyska skattaskipanin verður fyrisitin av Toll-og Skattaráð Føroya og Toll-og Skattstovu Før-
oya. Landsstýrið heldur tí, at rættast er, at tað eisini er Toll-og Skattaráðið, sum fær myndugleika at 
veita skattafrælsi sambært § 3, stk. 2 og 3 í Skattalógini. 
 
3) Hetta er einans ein umorðing av verandi reglu. Børn eru skattskyldug av øllum inntøkum uttan 
mun til, um tað er inntøka av ognum ella ikki, burtursæð frá teimum inntøkunum, sum eru undantikn-
ar skatti sambært hesi lóg. 
 
4) Henda broyting verður framd, eftirsum tað bert skulu vera vinningar, ið lata avgjald eftir lógum 
um gjald av vinningi við burturluting v.m., sum eru undantiknir landsskatt og kommunuskatt. 
 
5) Broytingin hevur við sær, at uppihaldspeningur til børn yngri enn 18 ár og til hjúnafelaga, sum tað 
almenna hevur álagt einum persóni at gjalda, framyvir ikki skal roknast við uppí skattskyldugu inn-
tøkurnar. 
 
6) Eftir uppskotinum skal privata nýtsluvirðið av teldu við útbúnaði, sum arbeiðsgevari hevur latið 
løntakara at ráða yvir í sambandi við arbeiði, ikki teljast til ta skattskyldigu inntøkuna, sjálvt um teld-
an o.a. eisini kann nýtast privat.  
 
Sum útbúnaður er í hesum sambandi at skilja: software, scannari, modem o.a., meðan harafturímóti 
t.d. telefonsamband, ið kann nýtast til datatransmissión, verður viðgjørt eftir reglunum um fría tele-
fon. 
 
7) Starvandi umborð á flogførum eru fram til 1. januar í ár sloppin undan at inntøkuføra gjøld (svar-
andi til avtaluna millum landsstýrið og tænastumannafelag landsins), sum arbeiðsgevarin hevur gold-
ið teimum sum endurgjald fyri kostnað (tíma-og dagpening) í hesum starvi, hóast tey ikki hava verið 
nátt burtur í útlondum. Síðani 1. januar í ár hevur líkningarvaldið kravt, at tey starvandi skulu 
inntøkuføra hesi gjøld, tá heimferðin hevur verið sama dag. 
 
Landsstýrið ásannar, at hesin bólkur av starvsfólkum við hesum hevur mist nøkur peningalig rættindi, 
sum tey hava havt í mong ár, og skjýtur tí við hesum upp, at lógin verður broytt, so eingin ivi er um, 
at tey sleppa undan at inntøkuføra gjøld, ið landsstýrismaðurin ásetir við kunngerð, og sum arbeiðs-
gevarin veitir sum endurgjald fyri flogfarastarvið uttan mun til, um tey liggja nátt í øðrum landi ella 
ikki. Av tí sama verður skotið upp, at broytingin fær gildi frá 1. januar í ár. 
 
8) Innan nakrar vinnugreinir og almennar tænastur á føroyska arbeiðsmarknaðinum er trot á arbeiðs-
megi, sum hevur tann neyðuga ella kravda fakliga førleikan. Tørvur er tí á at fáa til vega arbeiðsmegi 
úr útlandinum, um sertænastur av ymsum slagi skulu veitast føroyska samfelagnum á forsvarligum 
støði. Fyri at lætta um møguleikarnar fyri at útvega hesa arbeiðsmegi úr útlandinum og sostatt 
medvirka til at loysa ein staðfestan trupulleika á arbeiðsmarknaðinum, skjýtur landsstýrið upp, at 
persónar, sum koma til Føroya í bráðfeingis arbeiðsørindum, sleppa undan at geva upp til skattingar 
virðið á fríari ferð og fríum bústaði, sum arbeiðsgevarin veitir teimum.  

9) stk 1. Skattafrítøkan (tann fæbundna) er bert tengd at persónum undir fullari skattskyldu í Føroy-
um, sum gera arbeiði í menningarlondunum. 
 
Skattafrítøkan fevnir bert um inntøku, sum ein persónur hevur vunnið fyri arbeiði, sum Danida skipar 
fyri og fíggjar, og tá arbeiðið er gjørt í einum menningarlandi. Orsøkin til at velja einans Danida-
arbeiði er, at Danida virkar sum ein vælskipaður altjóða felagsskapur innan fyri menningararbeiði. 
 
Talan skal vera um at útsendar persónar, sum hava eina ella aðra servitan á einum øki. Persónarnir 
skulu tí lúku tey krøv, sum Danida vanliga setir fyri at kunna fremja eina verkætlan. 
 
stk 2. Lógaruppskotið umfatar bæði persónar, sum gera beinleiðis sáttmala við Danida, og persónar, 
sum verða útsendir, og har eitt felag ella annað felag, hevur gjørt sáttmála við Danida. Her verður 
hugsað um entrepriseviðurskifti og undirentrepriseviðurskifti. 
 
Tann føroyska fyritøkan kann ikki verða frítikin fyri at gjalda skatt av sáttmálaupphæddini frá 
Danida.  
 
stk. 3. Frítøkan kann veitast eftir umsókn til Toll- og Skattaráð Føroya. Fyri at allar umsóknir skulu 
fáa eina einsháttaða og fullfíggjaða viðgerð, fær landsstýrismaðurin í skattamálum heimild til í 
kunngerð at áseta nærri reglur fyri, hvussu hesi mál skulu umsitast. 
 
10) Toll- og Skattstova Føroya skal framyvir taka sær av innkrevjingini. Tí er neyðugt við hesi 
broyting. 
 
11) Endamálið við pensjónistafrádráttinum var at tryggja, at pensjónistar, ið bert fingu grundupp-
hæddina, ikki skuldu rinda skatt. Meiningin við ásetingini var soleiðis upprunaliga ikki, at ónýttur 
frádráttur skuldi flytast frá einum pensjónisti til annan. 
 
Vísandi til endamálið við reglunum, og annars nýggju reglurnar um hjúnabandsskatt og sjálvupp-
gávu, verður skotið upp at strika møguleikan til at flyta ónýttan frádrátt til hin hjúnafelagan.  
 
12) Fyri einum ári síðani samtykti løgtingið (løgtingslóg nr. 175 frá 30. desember 1997), at komm-
unuskatturin hjá peningastovnum, tryggingarfeløgum og vinnurekandi grunnum skuldi býtast millum 
allar kommunurnar í Føroyum í mun til fólkatalið. 
 
Við hesum uppskoti verður tað sama galdandi fyri oljusølufyritøkur og telesamskiftisfyritøkur. 
 
13) Toll- og Skattstova Føroya skal framyvir taka sær av innkrevjingini. Tí er henda broyting neyðug. 
 
14) Galdandi freist til 31. mars ger, at Toll- og Skattstovan í prinsippinum skal bíða til aftaná 31. 
mars við at skriva skattauppgerðina út, um uppgerðin skal vera eftirfarandi. Skotið verður tí við 
hesum upp, at freistin verður sett til 31. januar, soleiðis at eftirfarandi skattauppgerðir kunnu sendast 
út longu í februar mánaði. 
 
15) Núverðandi orðing er: Fyribilsskattur, sum sambært skattarokning "skuldi verið goldin". Tá enda-
málið við hesi grein er at gera eina endaliga skattauppgerð, er skilabest at mótrokna við upphæddum, 
sum í roynd og veru eru goldnar, og ikki upphæddum, sum áttu at verið goldnar. Tí verður skotið upp 
at gera hesa broyting. 

16) Seinasta freist fyri at lata inn sjálvuppgávu er 15. august, og uppgerðin kann tí í fyrsta lagi gerast 
fyrst í september. Skotið verður tí upp, at 1. august verður broyttur til 1. oktober. 
 
1. viðgerð 26. november 1998. Málið beint í fíggjarnevndina, sum tann 15. december 1998 legði fram 
soljóðandi 
 
 

Á l i t 
 
Málið varð lagt fram av landsstýrinum tann 6. november 1998 og eftir 1. viðgerð 26. november 1998 
beint í fíggjarnevndina. 
 
Nevndin hevur viðgjørt málið og hevur undir viðgerðini havt fund við Karsten Hansen, landsstýris-
mann í fíggjarmálum. 
 
Broytingin, ið mælt verður til í § 1, nr. 12 til § 48a, er eisini við í tingmáli nr. 68/1998: Uppskot til 
løgtingslóg um broyting í løgtingslóg um landsskatt og kommunuskatt, og har er orðingin meira út-
greinað. Nevndin mælir tí til at strika broytingina í hesum uppskoti og setir fram broytingaruppskot 
samsvarandi hesum. 
 
Viðvíkjandi broytingini í § 1, nr. 13 verður víst á viðmerkingarnar í tingmáli nr. 35/1998: Uppskot til 
løgtingslóg um broyting í løgtingslóg um áseting av skatti. 
 
Ein teknisk villa komin í § 2, har tað stendur "at §§ 6, 7, 9, 11 og 15 eru galdandi frá 1. januar 1998", 
skal standa "at § 1, nr. 6, 7, 9, 11 og 15 eru galdandi frá 1. januar 1998". 
 
Ein samd nevnd tekur undir við málinum og mælir løgtinginum til at samtykkja uppskot landsstýris-
ins við teimum broytingum, nevndin mælir til og setir tí fram soljóðandi. 
 
 

b r o y t i n g a r u p p s k o t 
til 

uppskot landsstýrisins 
 
§ 1, nr. 12 verður strikað, og § 1 nr. 13-16 verða § 1, nr. 12-15". 
 
2) Í § 2 verða "§§" broytt til "§ 1. nr." 
 
2. viðgerð 18. december 1998. Broytingaruppskot frá samdari fíggjarnevnd samtykt 29-0-0. Upp-
skotið soleiðis broytt samtykt 29-0-0. At málið soleiðis samtykt kann fara til 3. viðgerð samtykt uttan 
atkvøðugreiðslu. 
 
Á tingfundi 22. december 1998 løgdu tingmenninir Vilhelm Johannesen, Eyðun Viderø, Annita á 
Fríðriksmørk, Jógvan Durhuus, Jákup Sverri Kass, Lisbeth L. Petersen og Flemming Mikkelsen fram 
soljóðandi 

B r o y t i n g a r u p p s k o t 

til 
uppskot landsstýrisins 

 
§ 1, nr. 5, verður soljóðandi: "Í § 29, nr. 13, verður skoytt uppí: "uppihaldspening, sum tað almenna 
hevur álagt at rinda til børn yngri enn 18 ár, og sum ikki búgva hjá uppihaldsskylduga,"" 
 
 
Viðmerking: 
 
Helena Dam á Neystabø, landsstýrismaður, hevur tikið aftur løgtingsmál nr. 65/1998: Uppskot til 
broyting í løgtingslóg um stuðul til uppihaldspening, sum var beinleiðis orsøkin til at skjóta upp at 
gera broytingina í § 29, nr. 13, í skattalógini. Tá broytingin í lógini um stuðul til uppihaldspening nú 
ikki verður framd, verður mett neyðugt at taka aftur uppskotið til hesa broyting av skattalógini, tá tað 
snýr seg um skattafrítøku av uppihaldspeningi til hjúnafelaga, meðan børn yngri enn 18 ár, og sum 
ikki búgva hjá uppihaldsskylduga, framyvir verða skattafrí av móttiknum uppihaldspeningi.  
 
3. viðgerð 22. december 1998. Broytingaruppskot frá Vilhelm Johannesen, Eyðun Viderø, Annitu á 
Fríðriksmørk, Jógvan Durhuus, Jákup Sverra Kass,  Lisbeth L. Petersen og Flemming Mikkelsen 
samtykt 29-0-0. Uppskotið sum samtykt við 2. viðgerð og soleiðis broytt endaliga samtykt 29-0-0. 
Málið avgreitt. 
 
J.nr. 2540-5/91 
Ll.nr. 101/1998 frá 29.12.1998 

Løgtingslóg nr. 103 frá 29. desember 1998 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1. 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1. § 1, stk. 1, nr. 9 verður orðað soleiðis: 
"9) Tryggingarfeløg, vinnurekandi grunnar 
sambært lóg nr. 286 frá 6. juni 1984 om er-
hversmæssige fonde, smb. Kongligari fyri-
skipan nr. 247 frá 3. mai 1993 om ikrafttræ-
den for Færøerne af lov om erhvervsmæs-
sige fonde, Framtaksgrunnur Føroya og 
Fíggingargrunnurin frá 1992."  
 
2. § 25a, stk. 7 verður orðað soleiðis: 
"Stk. 7. Hýra frá skipum undir Føroysku Al-
tjóða Skipaskránni og frá skipum, sum eftir 
§ 2, stk. 1, litra j, 2. pkt. í hesi lóg verða 
javnmett við skip, ið eru skrásett við heim-
staði í Føroyum, og sum, um tey vóru før-
oysk, lúka treytirnar í § 1, stk. 1 í løgtings-
lóg um Føroyska Altjóða Skipaskrá, verður 
skattliga viðgjørd eins og veiðiinntøka." 
 
3. Í § 29 verður sum nýtt nr. 23 sett: "23) 
innskot, sum fer til grunsfæ ella hækking av 
grunsfæi í vinnurekandi grunnum sambært 
lóg nr. 286 frá 6. juni 1984 om erhvervs-
mæssige fonde, smb. kongligari fyriskipan 
nr. 247 frá 3. mai 1993 om ikrafttræden for 
Færøerne af lov om erhvervsmæssige fonde, 
Framtaksgrunni Føroya og Fíggingargrunn-

inum frá 1992. Til skattskyldugu inntøkuna 
teljast tó innskot í grunnar, hvørs fæ verða 
brúkt til útluting, ella um so er, at viðtøkur 
grunsins áseta, at grunsfæið eftir nærri til-
skilaðari tíð skal brúkast til útluting ella inn-
skot í grunnar, hvørs viðtøkur geva limum 
av einari ávísari ætt ella ávísum ættum fram-
íhjárætt til veitingar úr grunnunum ella 
framíhjárætt til ávís størv." 
 
4. § 48a verður orðað soleiðis: 
"§ 48a. Peningastovnar, tryggingarfyritøkur, 
telesamskiftisfyritøkur, oljusølufyritøkur, 
vinnurekandi grunnar sambært lóg nr. 286 
frá 6. juni 1984 om erhvervsmæssige fonde, 
smb. kongligari fyriskipan nr. 247 frá 3. mai 
1993 om ikrafttræden for Færøerne af lov 
om erhvervsmæssige fonde, Framtaksgrunn-
ur Føroya og Fíggingargrunnurin frá 1992, 
sum eftir reglunum í hesi lóg bert eru skatt-
skyldug til eina kommunu sum tilhalds-
/heimakommunu, eru atvinnuskattskyldug til 
allar hinar kommunurnar í Føroyum." 
 
§ 2. 
 
Henda lóg fær gildi frá 1. januar 1998. At-
vinnuskattskyldan fyri telesamskiftisfyritøk-
ur og oljusølufyritøkur eftir § 1, nr. 4 kemur 
tó ikki í gildi fyrrenn 1. januar 1999. 
 

 
Tórshavn 29. desember 1998 

Anfinn Kallsberg (sign) 
løgmaður 

68/1998. Uppskot til  løgtingslóg um broyting í 
løgtingslóg 

um landsskatt og kommunuskatt 
 
Ár 1998, 8. december, legði Karsten Hansen, landsstýrismaður, vegna landsstýrið fram soljóð-
andi 
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1. 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 
 
1. § 1, stk. 1, nr. 9 verður orðað soleiðis: 

"9) Tryggingarfeløg, vinnurekandi grunnar sambært lóg nr. 286 frá 6. juni 1984 om erhvers-
mæssige fonde, smb. kongligari fyriskipan nr. 247 frá 3. mai 1993 om ikrafttræden for Fær-
øerne af lov om erhvervsmæssige fonde, Framtaksgrunnur Føroya og Fíggingargrunnurin frá 
1992."  

 
2. § 25a, stk. 7 verður orðað soleiðis: 

"Stk. 7. Hýra frá skipum undir Føroysku Altjóða Skipaskránni og frá skipum, sum eftir § 2, 
stk. 1, litra j, 2. pkt. í hesi lóg verða javnmett við skip, ið eru skrásett við heimstaði í Føroy-
um, og sum, um tey vóru føroysk, lúka treytirnar í § 1, stk. 1 í løgtingslóg um Føroyska Al-
tjóða Skipaskrá, verður skattliga viðgjørd eins og veiðiinntøka." 

 
3. Í § 29 verður sum nýtt nr. 23 sett: 

"23) innskot, sum fer til grunsfæ ella hækking av grunsfæi í vinnurekandi grunnum sambært 
lóg nr. 286 frá 6. juni 1984 om erhvervsmæssige fonde, smb. kongligari fyriskipan nr. 247 frá 
3. mai 1993 om ikrafttræden for Færøerne af lov om erhvervsmæssige fonde, Framtaksgrunni 
Føroya og Fíggingargrunninum frá 1992. Til skattskyldugu inntøkuna teljast tó innskot í 
grunnar, hvørs fæ verða brúkt til útluting, ella um so er, at viðtøkur grunsins áseta, at gruns-
fæið eftir nærri tilskilaðari tíð skal brúkast til útluting ella innskot í grunnar, hvørs viðtøkur 
geva limum av einari ávísari ætt ella ávísum ættum framíhjárætt til veitingar úr grunnunum 
ella framíhjárætt til ávís størv." 

 
4. § 48a verður orðað soleiðis: 

"§ 48a. Peningastovnar, tryggingarfyritøkur, telesamskiftisfyritøkur, oljusølufyritøkur, vinnu-
rekandi grunnar sambært lóg nr. 286 frá 6. juni 1984 om erhvervsmæssige fonde, smb. Kong-
ligari fyriskipan nr. 247 frá 3. mai 1993 om ikrafttræden for Færøerne af lov om erhvervs-

mæssige fonde, Framtaksgrunnur Føroya og Fíggingargrunnurin frá 1992, sum eftir reglunum 
í hesi lóg bert eru skattskyldug til eina kommunu sum tilhalds-/heimakommunu, eru atvinnu-
skattskyldug til allar hinar kommunurnar í Føroyum." 

 
§ 2. 
Henda lóg fær gildi frá 1. januar 1998. 
 
 
Almennar viðmerkingar 
 
Við hesum uppskoti verða reglurnar um skatting av vinnurekandi grunnum og skatting av sjó-
monnum settar greidligari upp enn higartil. 
 
Vinnurekandi grunnar hava verið undir fullari skattskyldu síðani 1. januar 1995. Við hesum upp-
skoti verður útgreinað, hvørjir grunnar eru at rokna sum vinnurekandi, nevniliga allir grunnar, 
sum eru fevndir av lógini um erhvervsmæssige fonde umframt Framtaksgrunnur Føroya og Fígg-
ingargrunnurin frá 1992. Í uppskotinum verður eisini lógarfest tann meginregla, at innskot, sum 
fer til grunsfæ ella at hækka fæi í framman fyri umrøddu grunnum, ikki skal teljast við í skatt-
skyldugu inntøkuna. 
 
Viðvíkjandi skatting av sjómonnum hevur hetta uppskotið við sær, at eisini hýra hjá teimum, 
sum sigla við skipum, sum eftir § 2, stk. 1, litra j, 2. pkt. í skattalógini (útlendsk skip, sum eru 
bare-boat leigað av føroyskum reiðaravirki til ferðafólka- og/ella farmaflutning) verða javnmett 
við skip, ið eru skrásett við heimstaði í Føroyum, og sum, um tey vóru føroysk, lúka treytirnar í § 
1, stk. 1 í løgtingslóg um FAS, verður skattliga viðgjørd sum veiðiinntøka eftir § 25a. 
 
Tá talan er ikki um at áleggja eyka ella nýggjar skattir, verður skotið upp, at lógin fær gildi frá 1. 
januar 1998. 
 
Mett verður ikki, at uppskotið hevur við sær meirútreiðslur ella meirinntøkur fyri landskassan.  
 
 
Viðmerkingar til tær einstøku broytingarnar 
 
Ad. 1. Við hesi broyting verður nágreinað, hvat skilst við vinnurekandi grunnar. Talan er ikki 
einans um teir grunnar, sum eru fevndir av lógini um erhvervsmæssige fonde, men eisini um 
Framtaksgrunn Føroya og Fíggingargrunnin frá 1992, hóast hesir ikki skuldu verið fevndir av 
lógini um erhvervsmæssige fonde. 
 
Ad. 2. Henda broyting hevur við sær, at tað verður lógarfest, at hýran hjá teimum, sum sigla við 
útlendskum skipum, sum eru bare-boat leigað av føroyskum reiðaravirki til ferðafólka- og/ella 
farmaflutning, men sum ikki eru undir FAS, verður skattliga viðgjørd eftir reglunum í § 25a 
(sum veiðuinntøka). 
 
Ad. 3. Broytingin hevur við sær, at innskot, sum verður brúkt til grunsfæ ella hækking av 
grunsfæi í teimum vinnurekandi grunnunum, sum nevndir eru undir broyting 1), Framtaksgrunn-
inum og Fíggingargrunninum frá 1992, skulu ikki roknast upp í skattskyldugu inntøkuna. Tó 
skulu slík innskot teljast við í skattskyldugu inntøkuna, um tey aftaná at vera skotin inn sum 

grunsfæ, kunnu lutast út aftur ella sambært viðtøkum gunsins geva framíhjárættindi til limir í 
ávísum ættum. 
Broytingin verður sett sum nr. 23 í § 29, og byggir hetta á løgtingsmál nr. 43/1998, ið er til 
viðgerðar í tinginum í løtuni. Har verða nr. 20, 21 og 22 skotin upp sum nýggj nr. í § 29. 
 
Ad. 4. Talan er um eina broyting í orðingini, sum er ein avleiðing av broyting nr. 1).  
 
1. viðgerð 10. december 1998. Tingmálini 68 og 71/1998 viðgjørd undir einum og bæði beind í 
fíggjarnevndina, sum tann 15. december 1998 legði fram soljóðandi  
 
 

Á l i t 
 
Málið varð lagt fram av landsstýrinum tann 8. desember 1998 og eftir 1. viðgerð 10. desember 
1998 beint í fíggjarnevndina. 
 
Nevndin hevur viðgjørt málið og hevur undir viðgerðini havt fund við Karsten Hansen, lands-
stýrismann í fíggjarmálum. 
 
Nevndin hevur undir viðgerðini býtt seg í ein meiriluta og ein minniluta. 
 
Meirilutin (Vilhelm Johannesen, Eyðun Viderø, Jógvan Durhuus, Annita á Fríðriksmørk og 
Flemming Mikkelsen) tekur undir við málinum, men vísir á, at fíggjarmálastýrið hevur heitt á 
nevndina um at broyta gildiskomuna soleiðis, at atvinnuskattskyldan fyri telesamskiftisfyritøkur 
og oljusølufyritøkur ikki kemur í gildi fyrrenn 1. januar 1999. Meirilutin mælir løgtinginum til at 
samtykkja uppskot landsstýrisins við nevndu broyting og setir tí fram soljóðandi 
 
 

b r o y t i n g a r u p p s k o t 
til 

uppskot landsstýrisins 
 
§ 2 verður soljóðandi: "§ 2. Henda lóg fær gildi frá 1. januar 1998. Atvinnuskattskyldan fyri tele-
samskiftisfyritøkur og oljusølufyritøkur eftir § 1, nr. 4 kemur tó ikki í gildi fyrrenn 1. januar 
1999." 
 
Minnilutin (Lisbeth L. Petersen og Jákup Sverri Kass) tekur ikki undir við at broyta skattaviður-
skiftini hjá telesamskiftisfyritøkum og oljusølufyritøkum, tí hetta gongur í móti hugtakinum 
"kommunalt sjálvstýri", og gongur hetta eisini út yvir skattaviðurskifti hjá privatum partafeløg-
um. Samsvarandi hesum setir minnilutin fram soljóðandi 
 
 

b r o y t i n g a r u p p s k o t 
til 

uppskot landsstýrisins 
 
 Í § 1 nr. 4 verða orðini "telesamskiftisfyritøkur, oljusølufyritøkur" strikað.   

2. viðgerð 18. december 1998. Broytingaruppskot frá Lisbeth L. Petersen og Jákup Sverra Kass 
til § 1 fall 6-1-21. Broytingaruppskot frá meirilutanum í fíggjarnevndini til § 2 samtykt 27-0-1. 
Uppskotið soleiðis broytt samtykt 27-1-0. At málið soleiðis samtykt kann fara til 3. viðgerð 
samtykt uttan atkvøðugreiðslu. 
 
Á tingfundi 22. december 1998 løgdu tingmenninir Rúna Sivertsen, Jákup Sverri Kass, Lisbeth L. 
Petersen, Finnur Helmsdal, Jógvan Lützen og Bjarni Djurholm fram soljóðandi  
 

B r o y t i n g a r u p p s k o t 
til 

uppskot landsstýrisins 
 
1. Í § 1, nr. 4, verða orðini "telesamskiftisfyritøkur, oljusølufyritøkur" strikað og í staðin fyri sett 
inn "Føroya Tele".  
2. Í § 2 verða orðini "telesamskiftisfyritøkur og oljusølufyritøkur" strikað og í staðin fyri sett inn 
"Føroya Tele".  
 
3. viðgerð 22. december 1998. Broytingaruppskot frá Rúnu Sivertsen, Jákup Sverra Kass, 
Lisbeth L. Petersen og Finni Helmsdal, Jógvan Lützen og Bjarna Djurholm fall 13-1-15. Upp-
skotið, sum samtykt við 2. viðgerð, endaliga samtykt 18-2-9. 
 
J.nr. 688-2/98 
Ll. nr. 103/1998 frá 29.12.1998 

Løgtingslóg nr. 104 frá 29. desember 1998 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
 
§ 1. 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verður gjørd hendan broyting: 
 
§ 30, stk. 1 verður orðað soleiðis: "Av vinn-
ingsbýti, sum sambært § 25, nr. 3, litra a ikki 
er undir skattskyldu hjá móttakara, verður 
latið eitt avgjald til landskassan upp á 35%. 
Feløg, sum eiga 25% ella meiri av partapen-
inginum/ innskotspeninginum í tí útlutandi 
felagnum, skulu ikki gjalda avgjald av vinn-
ingsbýtinum. Avgjald skal ikki latast av 
vinningsbýti til partabrøv/innskotsprógv, 
sum tað útlutandi felagið sjálvt eigur. Av 
vinningsbýti, sum eitt dótturfelag hevur 
goldið móðurfelagnum avgjaldsfrítt fram-
løgudagin av hesum lógaruppskoti í løgting-
inum ella seinni, og sum av móðurfelagnum 
er brúkt til at gjalda skuld, sum beinleiðis 
ella óbeinleiðis stavar frá keypi frá likamlig-
um persónum av virðisbrøvum í dótturfelag-

num, verður latið eitt avgjald til landskassan 
upp á 35% av tí partinum av vinningsbýti-
num/útgjaldinum, sum svarar til munin mill-
um áljóðandi virðið á teimum keyptu virðis-
brøvunum og keypspeningin fyri virðisbrøv-
ini. Felag, sum útlutar vinningsbýti, skal 
halda aftur hetta avgjald, og í seinasta lagi 
14 dagar aftaná aðalfundarsamtykt um hetta, 
rinda peningin til Toll-og Skattstovu Føroya 
og leggja við yvirlit yvir, hvussu avgjaldið 
er roknað, og hvørji feløg ikki skulu rinda 
avgjald. Feløg, sum hava skuld, sum stavar 
frá keypi av virðisbrøvum í dótturfelag, 
kann ikki nýta lógina um skattafría saman-
legging o.a., so leingi hendan skuld ikki er 
goldin." 
 
§ 2. 
Henda lóg kemur í gildi dagin eftir, hon er 
kunngjørd, og er galdandi frá 8. desember 
1998. 
 

 
Tórshavn 29. desember 1998 

Anfinn Kallsberg (sign) 
løgmaður 

71/1998  Uppskot til  løgtingslóg um broyting í 
løgtingslóg 

um landsskatt og kommunuskatt 
 
  
Ár 1998, 8. december, legði Karsten Hansen, landsstýrismaður, vegna landsstýrið fram soljóð-
andi 
  

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1. 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verður gjørd hendan broyting: 
 
§ 30, stk. 1 verður orðað soleiðis: 

"Av vinningsbýti, sum sambært § 25, nr. 3, litra a ikki er undir skattskyldu hjá móttakara, 
verður latið eitt avgjald til landskassan upp á 35%. Feløg, sum eiga 25% ella meiri av parta-
peninginum/ innskotspeninginum í tí útlutandi felagnum, skulu ikki gjalda avgjald av vinn-
ingsbýtinum. Avgjald skal ikki latast av vinningsbýti til partabrøv/innskotsprógv, sum tað út-
lutandi felagið sjálvt eigur. Av vinningsbýti, sum eitt dótturfelag hevur goldið móðurfelagnum 
avgjaldsfrítt framløgudagin av hesum lógaruppskoti í løgtinginum ella seinni, og sum av 
móðurfelagnum er brúkt til at gjalda skuld, sum beinleiðis ella óbeinleiðis stavar frá keypi av 
virðisbrøvum í dótturfelagnum, verður latið eitt avgjald til landskassan upp á 35% av tí parti-
num av vinningsbýtinum/útgjaldinum, sum svarar til munin millum áljóðandi virðið á teimum 
keyptu virðisbrøvunum og keypspeningin fyri virðisbrøvini. Felag, sum útlutar vinningsbýti, 
skal halda aftur hetta avgjald, og í seinasta lagi 14 dagar aftaná aðalfundarsamtykt um hetta, 
rinda peningin til Toll-og Skattstovu Føroya og leggja við yvirlit yvir, hvussu avgjaldið er 
roknað, og hvørji feløg ikki skulu rinda avgjald." 

 
§ 2. 
 
Henda lóg kemur í gildi dagin eftir, hon er kunngjørd, og er galdandi frá 8. desember 1998. 
 
 
 
Almennar viðmerkingar 
 
Tann 1. januar 1998 komu í gildi ymsar skattareglur viðvíkjandi partafeløgum. Talan var t.d. um 
skattafría samanlegging av partafeløgum, samskatting av móður- og dótturfeløgum og rindan av 

vinningsbýti uttan avgjald frá felag til annað felag, sum eigur í minsta lagi 25% av partapen-
inginum í tí útlutandi felagnum. 
 
Ætlanin við hesum broytingum var, at tað skattliga skuldi vera smidligari at umskipa og 
samanleggja vinnuligt virksemi millum feløg, og at sleppa partafeløgum undan dupultskatting av 
vinningsbýti. Hinvegin var ætlanin ikki, at tað skuldi gerast lættari at flyta pening úr vinnuliga 
peningaumfarinum til tað privata peningaumfarið uttan at rinda tann ásetta skattin ella avgjaldið. 
 
Kortini hevur tað víst seg, at royndir hava verið gjørdar at koma uttan um ætlanina við lóg-
gávuni, eitt nú við at selja partabrøv (sum eru útvegað fyri meira enn 10 árum síðani) til eitt ný-
stovnað felag fyri ein søluprís, sum svarar til tann upparbeidda eginpeningin í gamla felagnum. 
Slíkur søluvinningur er skattafríur. Og sambært broytingunum, sum komu í gildi 1. januar í ár, er 
gjørligt at útluta vinningsbýti avgjaldsfrítt til nýstovnaða felagið, sum síðani kann brúka peningin 
at gjalda fyri partabrøvini. Hevur hin skattskyldugi í framman fyri nevnda dømi útvega parta-
brøvini fyri 500.000 kr. og selur tey fyri 5.000.000 kr., hevur hann fingið 4.500.000 kr. (vinning-
in) í hondina uttan skatt ella avgjald. 
 
Ætlanin við hesum uppskoti er at steðga hesum møguleika, sum í roynd og veru er ein undan-
støkking fyri at kunna tøma partafelag uttan at gjalda vinningsbýtisavgjald. Hetta verður gjørt á 
tann hátt, at avgjald upp á 35% verður lagt á tann partin av vinningsbýtinum, sum er ájavnur við 
munin millum áljóðandi virðið á virðisbrøvunum og keypspeningin fyri virðisbrøvini, sum eitt 
dótturfelag beinleiðis ella óbeinleiðis (t.d. afturgjalding av láni úr peningastovni) hevur rindað 
móðurfelagnum avgjaldsfrítt, um móðurfelagið brúkar vinningsbýtið til at gjalda skuld, sum 
stavar frá keypi av virðisbrøvum. 
 
Landsstýrið ásannar, at spurningurin um útluting av vinningsbýti, skattlegging av vinningi av 
sølu av virðisbrøvum, rættindum til virðisbrøv v.m., treingir til at verða dagførdur. Landsstýris-
maðurin arbeiðir tí við at seta ein arbeiðsbólk, sum skal endavenda hesum spurningi og koma við 
tilmæli um møguligar broytingar av lógggávuni á hesum øki. Ætlanin er, at arbeiðsbólkurin 
eisini skal mannast við umboðum fyri vinnulívið.  
 
Skotið verður upp, at lógin fær gildi dagin eftir, at hon er lýst. Men at hon fevnir um vinnings-
býti, sum dótturfelag hevur goldið móðurfelagnum avgjaldsfrítt framløgudagin ella seinni og 
treytað av, at hetta vinningsbýtið er brúkt til at gjalda skuld hjá móðurfelagnum, sum stavar frá 
keypi av virðisbrøvum. 
 
Ilt er at siga, um uppskotið hevur meirinntøkur fyri landskassan við sær, tí talan er um skatt, sum 
av røttum eigur at falla til landskassan. Mett verður ikki, at uppskotið hevur við sær meir-
útreiðslur fyri landskassan. 
 
1. viðgerð 10. december 1998. Tingmálini  nr. 68 og 71/1998 viðgjørd undir einum og bæði 
beind í fíggjarnevndina, sum tann 15. december 1998 legði fram soljóðandi  
 

Á l i t 
 
Málið varð lagt fram av landsstýrinum tann 8. desember 1998 og eftir 1. viðgerð 10. desember 
1998 beint í fíggjarnevndina. 

  Nevndin hevur viðgjørt málið og hevur undir viðgerðini havt fund við Karsten Hansen, 
landsstýrismann í fíggjarmálum. 
 
Landsstýrið sigur í viðmerkingunum, at "Landsstýrið ásannar, at spurningurin um útluting av 
vinningsbýti, skattlegging av vinningi av sølu av virðisbrøvum, rættindum til virðisbrøv v.m., 
treingir til at verða dagførdur. Landsstýrismaðurin arbeiðir tí við at seta ein arbeiðsbólk, sum 
skal endavenda hesum spurningi og koma við tilmæli um møguligar broytingar av lóggávuni á 
hesum øki. Ætlanin er, at arbeiðsbólkurin eisini skal mannast við umboðum fyri vinnulívið." 
Fíggjarnevndin mælir landsstýrinum til, at hesin arbeiðsbólkur verður settur beinanvegin, so 
møguligar lógabroytingar koma skjótast gjørligt. 
 
Landsstýrismaðurin hevur gjørt vart við, at ein setningur av misgáum er dottin burtur úr í § 1 í 
sambandi við keyp av virðisbrøvum frá likamligum persónum, og setir nevndin fram broyting-
aruppskot hesum viðvíkjandi. 
  Ein samd nevnd tekur undir við málinum og mælir løgtinginum til at samtykkja uppskot lands-
stýrisins við nevndu broyting og setir fram soljóðandi 
 

b r o y t i n g a r u p p s k o t 
til 

uppskot landsstýsisins 
 
Í § 1, 4. punktum verður eftir orðini "óbeinleiðis stavar frá keypi" sett inn "frá likamligum 
persónum" 
 
Á tingfundi 17. december 1998 legði fíggjarnevndin fram soljóðandi 
 
 

B r o y t i n g a r u p p s k o t 
til 

uppskot landsstýrisins 
 
Sett verður inn soljóðandi nýtt 5. pkt. í § 1 (§ 30 stk. 1): "Feløg, sum hava skuld, sum stavar frá 
keypi av virðisbrøvum í dótturfelag, kann ikki nýta lógina um skattafría samanlegging o.a., so 
leingi hendan skuld ikki er goldin." 
 
2. viðgerð 18. december 1998. Broytingaruppskot frá samdari fíggjarnevnd samtykt 29-0-0. 
Broytingaruppskot frá Vilhelm Johannesen, Eyðun Viderø, Jógvan Durhuus, Annitu á Fríðriks-
mørk, Jákup Sverra Kass, Lisbeth L. Petersen og Flemming Mikkelsen samtykt 29-0-0. Upp-
skotið soleiðis broytt samtykt 29-0-0. At málið soleiðis samtykt kann fara til 3. viðgerð samtykt 
uttan atkvøðugreiðslu.  
 
3. viðgerð 22. december 1998. Uppskotið, sum samtykt við 2. viðgerð, endaliga samtykt 29-0-0. 
Málið avgreitt. 
 
J.nr. 688-2/98 
Ll.nr. 104/1998 frá 29.12.1998 

Løgtingslóg nr. 32 frá 23. apríl 1999 
um 

broyting í løgtingslóg um landsskatt og kommunuskatt 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1 
 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 104 frá 29. 
desember 1998, verða gjørdar hesar broyt-
ingar: 
 
1. § 29, nr. 13 verður orðað soleiðis: "13) 
Aldursviðbót eftir § 10, barnaviðbót eftir § 
13, persónlig viðbót eftir § 14 og hjálpar- og 
røktarviðbót eftir § 16 í lóg nr. 58 frá 15. 
mars 1967 um fólkapensjón við seinni broyt-
ingum, avlamisviðbót eftir § 4, hjálpar- og 
røktarviðbót eftir § 11, barnaviðbót eftir § 
14, persónlig viðbót eftir § 15, avlamisveit-
ing eftir § 16, stk. 1, hjálpar- og røktarviðbót 
eftir § 16, stk. 2, avlamisískoyti eftir § 45, 
stk. 1, og hjálpar- og røktarviðbót eftir § 45, 
stk. 4, í lóg nr. 55 frá 15. mars 1967 um av-
lamispensjón við seinni broytingum og veit-
ingar eftir §§ 9, 15, 16, 17 og 18, barnavið-
bót eftir § 13, stk. 1, persónligar viðbøtir eft-
ir § 13, stk. 2, og persónligt ískoyti eftir § 
29, stk. 2, í lóg nr. 56 frá 15. mars 1967 um 
almenna forsorg við seinni broytingum og 
barnagjald og onnur serlig gjøld, sum verða 
útgoldin sambært løgtingslóg nr. 71 frá 20. 
mai 1996 um barnagjald til einsamallar upp-
ihaldarar v.fl. við seinni broytingum." 

 
2. § 29, nr. 16 verður strikað. 
 
3. Eftir § 30 verður sett: "§ 30a. Seljarar av 
fiskalivur skulu rinda eitt avgjald til lands-
kassan uppá 25 % av avrokningarvirðinum, 
sum keyparin dregur frá avrokningarvirð-
inum og rindar Toll- og Skattstovu Føroya 
saman við MVG-avrokningini hjá virkinum. 
Tó er henda regla ikki galdandi fyri mvg-
skrásett fiskifør. 
Stk. 2. Inntøkur av fiskalivurlandingum, sum 
eru avroknaðar sambært stk. 1, skulu ikki 
teljast við í skattskyldugu inntøkuni hjá selj-
ara. 
Stk. 3. Ásetingarnar í stk. 1 og 2 eru ikki 
galdandi, tá keypt verður frá persóni ella 
felag, sum er MVG-skrásett. Vanligu reglur-
nar í hesi lóg eru tá galdandi. 
Stk. 4. Somu reglur, sum eru galdandi fyri 
innkrevjing og panting v.m. av meirvirðis-
gjaldi, eru eisini galdandi fyri innkrevjing og 
panting v.m. av avgjaldinum sambært hesi 
grein." 
 
§ 2 
 
Henda lóg kemur í gildi 1. januar 1999. § 1, 
nr. 3, kemur tó í gildi 1. apríl 1999 og fer úr 
gildi 1. januar 2002.  

 
 

Tórshavn 30. november 1999 
Anfinn Kallsberg (sign) 

løgmaður 

103/1998 Uppskot til  løgtingslóg um broyting í 
løgtingslóg 

um landsskatt og kommunuskatt 
 
Ár 1999, 5. mars, legði Høgni Hoydal, vegna Karsten Hansen, landsstýrismann, vegna lands-
stýrið fram soljóðandi   
 
 

Uppskot 
til 

løgtingslóg um broyting í løgtingslóg um landsskatt og kommunuskatt 
 

§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 104 frá 29. desember 1998, verða gjørdar hesar broytingar: 
 
1. § 29, nr. 13 verður orðað soleiðis:  

"13) Aldursviðbót eftir § 10, barnaviðbót eftir § 13, persónlig viðbót eftir § 14 og hjálpar- og 
røktarviðbót eftir § 16 í lóg nr. 58 frá 15. mars 1967 um fólkapensjón við seinni broytingum, 
avlamisviðbót eftir § 4, hjálpar- og røktarviðbót eftir § 11, barnaviðbót eftir § 14, persónlig 
viðbót eftir § 15, avlamisveiting eftir § 16, stk. 1, hjálpar- og røktarviðbót eftir § 16, stk. 2, 
avlamisískoyti eftir § 45, stk. 1, og hjálpar- og røktarviðbót eftir § 45, stk. 4, í lóg nr. 55 frá 
15. mars 1967 um avlamispensjón við seinni broytingum og veitingar eftir §§ 9, 15, 16, 17 og 
18, barnaviðbót eftir § 13, stk. 1, persónligar viðbøtir eftir § 13, stk. 2, og persónligt ískoyti 
eftir § 29, stk. 2, í lóg nr. 56 frá 15. mars 1967 um almenna forsorg við seinni broytingum og 
barnagjald og onnur serlig gjøld, sum verða útgoldin sambært løgtingslóg nr. 71 frá 20. mai 
1996 um barnagjald til einsamallar uppihaldarar v.fl. við seinni broytingum." 

 
2. § 29, nr. 16 verður strikað. 
 
3. Eftir § 30 verður sett:  

"§ 30a. Seljarar av fiskalivur skulu rinda eitt avgjald til landskassan uppá 25 % av avrokning-
arvirðinum, sum keyparin dregur frá avrokningarvirðinum og rindar Toll- og Skattstovu 
Føroya saman við MVG-avrokningini hjá virkinum. 
Stk. 2. Inntøkur av fiskalivurlandingum, sum eru avroknaðar sambært stk. 1, skulu ikki teljast 
við í skattskyldugu inntøkuni hjá seljara. 
Stk. 3. Ásetingarnar í stk. 1 og 2 eru ikki galdandi, tá keypt verður frá persóni ella felag, sum 
er MVG-skrásett. Vanligu reglurnar í hesi lóg eru tá galdandi. 
Stk. 4. Somu reglur, sum eru galdandi fyri innkrevjing og panting v.m. av meirvirðisgjaldi, eru 
eisini galdandi fyri innkrevjing og panting v.m. av avgjaldinum sambært hesi grein." 

 
§ 2 

Henda lóg kemur í gildi 1. januar 1999. § 1, nr. 3, kemur tó í gildi 1. apríl 1999 og fer úr gildi 1. 
januar 2002.  
 
 
 
Almennar viðmerkingar 
 
Uppskotið snýr seg partvís um dagføring av skattalógini soleiðis, at samsvar er millum almanna-
lóggávuna og skattalóggávuna og partvíst um skatting við sølu av fiskalivur. 
 
Við gildi frá 1. januar 1999 varð skattalógin broytt við lóg nr. 101 frá 29. desember 1998, har 
m.a. orðingin av § 5 viðvíkjandi inntøkuni hjá børnum varð broytt. Áðrenn broytingina stóð, at 
børn vórðu sett sjálvstøðugt í skatt av allari inntøku síni, herí eisini eftirløn, barnaviðbót, einkju-
barnapeningi v.m.  
 
Hóast tað sambært almannalóggávuni er uppihaldarin, sum fær veitingina, vóru inntøkurnar 
skattaðar hjá børnunum, sbr. tágaldandi § 5 í skattalógini. Men tá flestu børn onga inntøku hava, 
varð eingin skattur goldin av hesum veitingum.  
 
Tá § 5 varð broytt, varð § 29 eisini broytt, men bert ein partur av teimum veitingum, sum áður 
vóru nevndar í § 5, komu undir § 29, nr. 13, sum eitt undantak. Tað var barnapeningur. Barna-
viðbøtur til eitt nú avlamispensjónistar vórðu ikki tiknar við í § 29, nr. 13. Hetta hevði við sær, at 
hesar veitingar, sum áður vórðu skattaðar hjá børnunum, verða skattaðar hjá uppihaldarunum/ 
pensjónistunum. Tað var óivað ikki ætlanin at fara yvir til, at uppihaldarin skuldi gjalda skatt av 
hesum veitingum í staðin fyri barnið. 
 
Skotið verður tí upp at gera hesar veitingar skattafríar. Inntøkurnar hava sum so ikki verið skatta-
fríar, men av tí, at tær hava verið skattaðar hjá børnunum, og flestu børn onga inntøka hava, hev-
ur eingin skattur verið goldin av teimum. Broytingin kostar tí ikki landskassanum nakað.  
 
Ynskir hava verið frammi um at gera meira fyri at gagnnýta allan fiskaúrdrátt. Vit hava virkir í 
dag, sum hava gjørt royndir at gagnnýta part av innvølunum í fiski, men ymiskir trupulleikar 
hava ofta staðist av at fáa neyðugu rávøruna til hesi virki. Skip og manning meta eitt nú ikki 
livrina í fiski sum eina søluvøru, ið er verd at fáa til høldar.  
 
Virkini aftan fyri royndirnar at gagnnýta livur hava vent sær til landsstýrið við spurninginum og 
víst á, hvussu trupult tað hevur verið at skipa eina vinnu burtur úr hesum tilfeingi, tí sera trupult 
hevur verið at fingið hendur á rávøruni. Eftir teirra meting er ein av grundunum, at menninir, 
sum taka livur, skulu gjalda B-skatt av hesi inntøku. Hesir meta seg at verða lutfalsliga hart 
skattaðar av eykainntøkuni. Hartil kemur, at teir við árs enda skulu gera endaliga vinningin upp. 
Í flestu førum var tað soleiðis, at henda rávørusøla var ein eyka inntøka hjá monnunum, sum 
fingu rávøruna til høldar, og blandaði skipið seg sum so ikki upp í hetta. Eyka skatturin og 
uppgerðarhátturin gav eftir teirra meting ikki nóg stóra úrtøku fyri ómakin, so teir góvust við at 
taka livur. 
 
Landsstýrið er vanliga ikki fyri, at ávísar vinnuinntøkur skulu vera skattafríar hjá móttakara, men 
í hesum føri heldur landsstýrið, at ein roynd eigur at verða gjørd í eitt styttri tíðarskeið at hjálpa 
hesi vinnu við einum óbeinleiðis studningi yvir skattalógina. Ein annar møguleiki er at áleggja 

skipunum at gagnnýta allan fiskaúrdrátt, sum marknaður er fyri, men hetta er neyvan gongd leið í 
hesum føri, tí at hava eftirlit við, at hetta verður gjørt, verður bæði trupult og kostnaðarmikið. 
 
Inntøkan frá hesi vinnugrein kemur at verða rættiliga avmarkað í mun til inntøkuna frá fiski-
vinnuni annars, og í hesum lutfalsliga stutta tíðarskeiði fæst vónandi at vita, um henda vinna hev-
ur eina framtíð fyri sær, so hon kann geva teir prísir, sum gera tað áhugavert hjá monnum at taka 
sær av hesum úrdrátti, sjálvt um inntøkan ikki verður skattafrí hjá seljara. Sjálvi meta virkini, 
sum hava gjørt royndir við at virðisøkja livur, at tað snýr seg um eina rávørunøgd, sum hevur eitt 
árligt virði upp á umleið 3 mió. kr. Hetta skuldi givið eina intøku upp á 750.000 kr. í landskass-
an, sum henda vinna neyvan gevur í dag. Lógin kemur ikki at geva Toll- og Skattstovuni økta 
umsiting. 
 
 
Viðmerkingar til tær einstøku broytingarnar 
 
Til nr. 1. Barnaviðbót eftir § 13 í lóg nr. 58 frá 15. mars 1967 um fólkapensjón, barnaviðbót eftir 
§ 14 í lóg nr. 55 frá 15. mars 1967 um avlamispensjón, barnaviðbót eftir § 13, stk. 1 í lóg nr. 56 
frá 15. mars 1967 um almenna forsorg og barnagjald og onnur serlig gjøld, sum verða útgoldin 
sambært løgtingslóg nr. 71 frá 20. mai 1996 eru sett inn og verða sostatt skattafríar hjá móttakara 
frameftir. Avlamisviðbót eftir § 16 í lóg nr. 58 frá 15 mars 1967 og veitingar eftir §§ 31 og 32 í 
lóg nr. 55 frá 15. mars 1967 eru strikað. 
 
Til nr. 2. Tá lógin um barnastyrk er tikin av, er ikki neyðugt við hesi reglu, og verður henda 
strikað. 
 
Til nr. 3. Stk. 1 og 2. Skotið verður upp, at í 1999, 2000 og 2001 skulu seljarar av fiskalivur 
rinda eitt avgjald upp á 25% til landskassan av avrokningarvirðinum, men virkið, ið keypir livr-
ina, skal avrokna avgjaldið til Toll- og Skattstovu Føroya saman við MVG-avrokningini, men 
avgjaldið skal vera givið upp á MVG-avrokningini sum ein serstøk upphædd. Umrødda inntøka 
hjá seljara skal ikki roknast við í vanligu árligu skattskyldugu inntøkuna hjá honum. 
 
Stk. 4. Er talan um persónar ella feløg, sum eru MVG-skrásett og selja livur, so eru reglurnar í 
stk. 1, 2 og 4 ikki galdandi, men koma hesi sum nú undir vanligu reglurnar í skattalógini. Inn-
krevjing, panting v.m. fer fram eftir reglunum í MVG-lógini. 
 
1. viðgerð 10. mars 1999. Málið beint í fíggjarnevndina, sum 17. mars 1999 legði fram soljóð-
andi 
 
 

Álit 
 
Málið varð lagt fram av landsstýrinum tann 5. mars 1999 og eftir 1. viðgerð 10. mars 1999 beint 
í fíggjarnevndina. 
 
Nevndin hevur viðgjørt málið, og hevur undir viðgerðini havt fund við Karsten Hansen, lands-
stýrismann í fíggjarmálum, umboð fyri Fíggjarmálastýrið og Toll- og Skattstovu Føroya.  

Ein samd nevnd tekur undir við málinum og mælir løgtinginum til at samtykkja uppskot lands-
stýrisins. 
 
2. viðgerð 8. apríl 1999. Uppskotið um at beina málið aftur í nevnd samtykt 18-1-9. Formaðurin 
beindi málið  í fíggjarnevndina, sum tann 15. apríl 1999 legði fram soljóðandi 
 
 

Á l i t  II 
 
Málið varð við 2. viðgerð tann 8. apríl 1999 beint aftur í fíggjarnevndina. 
 
Nevndin hevur viðgjørt málið á fundum 14. og 15. apríl 1999 og hevur undir viðgerðini havt 
fund við Karsten Hansen, landsstýrismann í fíggjarmálum, aðalstjóran fyri Fíggjarmálastýrið og 
stjóran fyri Toll- og Skattstovu Føroya.  
 
Upplýst er fyri nevndini, at tá Livravirkið í Gøtu byrjaði, varð avtalað við landsstýrið, at virkið 
fekk loyvi at keypa livur beinleiðis frá fiski- og útróðrarmonnum uttan um skattaskipanina, tí 
talan var um nýggja vinnu. Tað vísti seg tó, at talan var um størri upphæddir enn væntað, og at 
skattaeftirlitið í Eysturoy tí hevði verið á staðnum og kannað málið. Løgtingið samtykti í 
løgtingsmáli nr. 1-3/1998: Uppskot til eykajáttnarløgtingslóg fyri oktober 1998, undir grein 5, 
Studningur til vinnur, konto 5.34.4.19. Størri verkætlanir, eina eykajáttan upp á 5 mió. kr., av 
hesi høvuðskonto kunnu játtast upp til 1,4 mió. kr. til skattafrían studning vegna keypararnar fyri 
livrakeyp í 1994, 1995 og 1996. Studningurin skuldi latast til virkið, sum síðani skuldi gjalda 
skatt fyri livrakeypið. Upplýst er, at síðani er skattasak reist um málið, og Toll- og Skattstova 
Føroya hevur tí hildið aftur játtaðu peningaupphæddina.  
 
Livarvirkið hevur ligið stilt eina tíð, og fyriliggjandi uppskot hevur einki við fortíðina at gera. Talan 
er um livur, sum útróðrar- og fiskimenn avreiða beinleiðis til virkið. Upplýst er, at tað eru smáar 
nøgdir, sum verða latnar, og sum skulu lata eitt avgjald í staðin fyri skatt. Henda skipan er løtt at 
umsita, tí skal skattur gjaldast fyri avreiðingarnar í staðin fyri avgjald, verður talan um meira enn 
1000 smár B-skattgjaldarar. Virkið skal avrokna avgjaldið beinleiðis til landskassan, meðan avreið-
arin fær sín part útgoldnan. Er talan um keyp beinleiðis frá skipi, kemur hetta undir vanliga 
avrokning og sostatt undir vanliga skattskyldu. Landsstýrismaðurin vísti á, at skipanin við 25% av-
gjaldinum skal vera í gildi frá 1. apríl 1999 til 1. januar 2002. Í viðmerkingunum til uppskotið sigur 
landsstýrið, at rávørunøgdin, virkið keypir árliga, hevur eitt virði upp á umleið 3 mió. kr.  
 
Við verandi framleiðslu roknar Livravirkið við einum árligum útflutningsvirði av lýsi upp á 
umleið 20 mió. kr., men at ætlanir eru at góðska lýsið meira, og virkið tá væntar, at árliga út-
flutningsvirðið hækkar til umleið 100 mió. kr. sum frálíður. 
 
Upplýst er fyri nevndini, at undir viðgerðini av hesum málinum hevur Fíggjarmálastýrið havt 
fund við felag, sum keypir rogn. Her er talan um aðrar umstøður, tí øll virkir keypa rogn, og rogn 
verða eisini seld um uppboðssølu. 
 
Ein samd nevnd vísir á, at talan er um eina skipan, sum skal galda í eitt avmarkað tíðarskeið, og 
tí má metast sum ein ígongdsetan av nýggjari vinnu. Skipanin er løtt at umsita, og upphæddin, 
talan er um, er lítil. Tí mælir nevndin løgtinginum til at samtykkja uppskot landsstýrisins.  

Framhaldandi 2. viðgerð 16. apríl 1999. §§ 1 og 2 samtyktar. At málið soleiðis samtykt kann 
fara til 3. viðgerð samtykt uttan atkvøðugreiðslu. 
 
Á tingfundi 20. apríl løgdu tingmenninir Bjarni Djurholm, Vilhelm Johannesen, Jógvan Dur-
huus, Heini O. Heinesen, Lisbeth L. Petersen, Flemming Mikkelsen og Sámal Petur í Grund  
fram soljóðandi 
 
 

B r o y t i n g a r u p p s k o t 
til  

3. viðgerð 
 
Í § 1, nr. 3 verður henda broyting gjørd:  
 
Skoytt verður uppí § 30a, stk. 3: "Tó er henda regla ikki galdandi fyri mvg-skrásett fiskifør."  
 
 
Viðmerkingar: 
 
Uppskot landsstýrisins hevur við sær, at manningarnar umborð á fiskiførum, sum selja livur, 
koma undir regluna um at rinda avgjald í staðin fyri vanligan inntøkuskatt av avrokningarvirði-
num. Er talan um ein seljara (persónur ella felag), sum er mvg-skrásettur, so kemur ein slíkur 
seljari ikki undir regluna, men skal rinda vanligan inntøkuskatt av avrokningarvirðinum. 
 
Við hesum broytingaruppskoti verður møguligt hjá fiskiførum at koma undir regluna um at rinda 
avgjald, hóast tað er mvg-skrásett, og sostatt verða eitt nú eigarar av einum fiskifari javnsettir við 
manningina umborð. 
 
3. viðgerð 20. apríl 1999. Broytingaruppskot frá tingmonnunum Bjarna Djurholm, Vilhelm 
Johannesen, Jógvan Durhuus, Heina O. Heinesen, Lisbeth L. Petersen, Flemming Mikkelsen og 
Sámal Petur í Grund til § 1, nr. 3 samtykt 23-3-0. Uppskotið, sum samtykt við 2. viðgerð og so-
leiðis broytt við 3. viðgerð, endaliga samtykt 18-6-2. Málið avgreitt. 
 
J.nr. 688-2/98 
L.l. nr. 32/1999 frá 23.04.1999 

Løgtingslóg nr. 40 frá 24. mars 2000 
um 

broyting í løgtingslóg um landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 32 frá 23. apríl 
1999, verða gjørdar hesar broytingar: 
 
1. Eftir § 33, nr. 14, verða sett sum nýggj nr. 
15 og 16: 
"15) fyri giftar og stakar persónar, sum fáa 
hægstu fyritíðarpensjón, ein upphædd ávika-
vist uppá 17.900 kr. og 16.700 kr. í mesta 
lagi um árið.". 
"16) fyri giftar og stakar persónar, sum fáa 
miðal fyritíðarpensjón, ein upphædd ávika-
vist uppá 15.900 kr. og 16.200 kr. í mesta 
lagi um árið.".  
 
2. Í § 47, stk. 3, verður "15%" broytt til: 
"11%".  
 
§ 2 
 
Henda løgtingslóg kemur í gildi dagin eftir, 
at hon er kunngjørd, og hevur virknað frá 1. 
januar 2000. 

Tórshavn 24. mars 2000 
Anfinn Kallsberg (sign) 

løgmaður 
 
 
 
 
 

57/1999 Uppskot til  løgtingslóg um broyting í 
løgtingslóg um landsskatt og kommunuskatt 

 
Ár 2000, 25. februar , legði Karsten Hansen, landsstýrismaður, vegna landsstýrið fram soljóð-
andi  
  

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 32 frá 23. apríl 1999, verða gjørdar hesar broytingar: 
 
1. Eftir § 33, nr. 14, verða sett sum nýggj nr. 15 og 16: "15) fyri giftar og stakar persónar, sum 
fáa hægstu fyritíðarpensjón, ein upphædd ávikavist uppá 17.900 kr. og 16.700 kr. um árið.". 
 "16) fyri giftar og stakar persónar, sum fáa miðal fyritíðarpensjón, ein upphædd ávikavist 
uppá 15.900 kr. og 16.200 kr. um árið.".  
 
2. Í § 47, stk. 3, verður "15%" broytt til: "11%".  
 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2000. 
 
 
 
Almennar viðmerkingar 
 
Í lógini um almannapensjónir o.a. og í lógini um áseting og javning av almannaveitingum, sum  
 
Løgtingið samtykti í 1999, eru ymiskar viðbøtur til pensjónir, sum vóru skattafríar sambært § 29, 
stk. 1, nr. 13, í skattalógini, nú lagdar saman til eina samlaða skattskylduga viðbót, sum er løgd 

afturat grundupphæddini í pensjónini. Úrslitið av hesum er, at fyritíðarpensjónistar, sum fáa 
hægstu og miðal pensjón, verða væl hægri skattaðir eftir reglunum í verandi skattalóg. 
 
Hetta var ikki ætlanin hjá landsstýrinum. Ætlanin hjá landsstýrinum var tvørtur ímóti, at allir 
pensjónistar skuldu hava munandi størri upphædd til taks enn eftir gomlu lógini um almanna-
pensjónir, tí vórðu pensjónirnar hækkaðar fyri øll samstundis. 
 
At veitingar, sum fyrr vóru skattafríar, nú blivu skattskyldugar, og at hækkingin í sjálvari pen-
sjónini samstundis varð skattað, hevði við sær, at pensjónistarnir, ið fáa hægstu ella miðal fyri-
tíðarpensjón, ikki fingu ta lovaðu hækkingina í tøkum peningi, og í førum eisini fingu minni 
tøkan pening enn frammanundan. 
 
Fyri at rætta upp á hetta og tryggja hesum pensjónistunum lovaðu hækkingarnar, verður hetta 
uppskot til broyting í løgtingslóg um landsskatt og kommunuskatt lagt fram. Sambært hesum 
uppskoti verður ein frádráttur í inntøkuni veittur fyritíðarpensjónistum, sum fáa hægstu ella mið-
al fyritíðarpensjón. Hesin frádráttur verður veittur, umframt hækkingina í frádráttinum í skatt-
inum (víst verður til løgtingsmál nr. 56/1999 um løgtingslóg um broyting í løgtingslóg um áset-
ing av skatti (Ásetingarlógin)). 
 
Úrslitið av at veita fyritíðarpensjónistum, sum fáa hægstu ella miðal fyritíðarpensjón, henda 
frádrátt í inntøkuni, kann vísast í dømum. 
 
 
 
 
 
 
Dømi. Miðal fyritíðarpensjón. Kommunu- og kirkjuskattur = 24%  
 

1999 
Giftur við 

pensjónisti 
Støk 

Grundupphædd (a) 39.756 50.028 

Viðbót (b) 5.832 7.728 

Landsskattur 2.566 3.663 

Kommunuskattur 6.840 9.768 

Skattur í alt  9.405 13.431 

Frádráttur í skatti 7.800 11.100 

Skattur (c) 1.605 2.331 

Skattafrí viðbót (d) 19.968 23.304 

Tøkur peningur í 1999 (a+b-c+d) 63.951 78.729 

  

2000 
Giftur við 

pensjónisti 
Støk 

Grundupphædd (a) 39.756 50.028 

Viðbót (b) 29.796 36.036 

Grundupphædd+viðbót (a+b) 69.552 86.064 

herav skattað *) 53.652 69.864 

Landsskattur 3.294 5.830 

Kommunuskattur 8.784 12.672 

Skattur í alt 12.078 18.502 

Frádráttur í skatti 10.500 16.200 

Skattur (c) 1.578 2.302 

Frádráttur í inntøku*) 15.900 16.200 

Tøkur peningur í 2000 (a+b-c) 67.974 83.762 

Vøkstur í tøkum peningi í mun til 1999: 4.023 5.033 

 
*) Við løgtingslóg nr. 48/1999 um almannapensjónir o.a. og løgtingslóg nr. 107/1999 um áseting 
og javning av almannaveitingum eru ávísar viðbøtur til fyritíðarpensjónistar, ið vóru skattafríar 
sambært § 29, stk. 1, nr. 13 í skattalógini, nú lagdar saman til eina samlaða skattskylduga viðbót. 
Sambært hesum lógaruppskoti verður ein frádráttur í inntøkuni veittur fyritíðarpensjónistum, ið 
fáa hægstu og miðal fyritíðarpensjón, fyri at javna inntøkumissin hjá hesum pensjónistum.  
 
 
 
 
 
 
Hægsta fyritíðarpensjón. Kommunu- og kirkjuskattur = 24% 
 

1999 Giftur við 
pensjónisti 

Støk 

Grundupphædd (a) 39.756 50.028 

Viðbót (b) 5.832 7.728 

Óarbeiðsføris viðbót (c) 23.364 32.304 

Landsskattur 5.650 9.870 

Kommunuskattur 12.456 17.520 

Skattur í alt 18.106 27.390 

Frádráttur í skatti 7.800 11.100 

Skattur (d) 10.306 16.290 

Skattafrí viðbót (e) 19.968 23.304 

Tøkur peningur í 1999 (a+b+c-d+e) 78.614 97.074 

2000 
Giftur við 

pensjónisti 
Støk 

Grundupphædd (a)  39.756 50.028 

Viðbót (b) 53.160 68.340 

Grundupphædd+viðbót (a+b) 92.916 118.368 

herav skattað *)  75.016 101.668 

Landsskattur 6.870 12.190 

Kommunuskattur 13.920 20.304 

Skattur í alt 20.790 32.494 

Frádráttur í skatti 10.500 16.200 

Skattur (c) 10.290 16.294 

Frádráttur í inntøku *) 17.900 16.700 

Tøkur peningur í 2000 (a+b-c) 82.626 102.074 

Vøkstur í tøkum peningi í mun til 1999: 4.012 5.000 

 
*) Við løgtingslóg nr. 48/1999 um almannapensjónir o.a. og løgtingslóg nr. 107/1999 um áseting 
og javning av almannaveitingum eru ávísar viðbøtur til fyritíðarpensjónistar, ið vóru skattafríar 
sambært § 29, stk. 1, nr. 13 í skattalógini, nú lagdar saman til eina samlaða skattskylduga viðbót. 
Sambært hesum lógaruppskoti verður ein frádráttur í inntøkuni veittur fyritíðarpensjónistum, ið 
fáa hægstu og miðal fyritíðarpensjón, fyri at javna inntøkumissin hjá hesum pensjónistum.  
 
Fyri fyritíðarpensjónistar, ið fáa miðal fyritíðarpensjón, og sum eru giftir við persónum, ið ikki 
fáa pensjón, verður talan eisini um munandi hækkingar. Tøka upphæddin vil við uppskotnu 
broytingunum hækka við í minsta lagi 6.500 kr. fyri fyritíðarpensjónistar, sum fáa miðal fyri-
tíðarpensjón, og við í minsta lagi 8.200 kr. fyri fyritíðarpensjónistar, sum fáa hægstu fyritíðar-
pensjón, sjálvt um teir fara frá at fáa pensjón sum stakir til at fáa pensjón sum giftir. 
 
Hvat tí ov nógv goldna skattinum í januar og februar viðvíkur, so er skattaskipanin soleiðis, at ov 
nógv goldni skatturin í desember 1999 (pensjónin fyri januar 2000) ikki kann verða javnaður við 
lægri skatti í eftirverandi parti av 2000, og heldur ikki við avlopsskatti, tá skattauppgerðin fyri 
1999 verður gjørd. 
 
Tann ov nógv goldni skatturin fyri februar verður javnaður soleiðis: 
Teir pensjónistar, sum gjalda skatt av pensjón ella aðrari inntøku restina av árinum, vilja fáa 
minni skatt, enn teir annars høvdu fingið av hesum inntøkum.  
Pensjónistar, sum ikki gjalda skatt av pensjón ella aðrari inntøku, fáa avlopsskatt, tá ársupp-
gerðin verður gjørd.  
 
Samlaðu útreiðslurnar fyri landskassan av at hækka frádráttin í skattinum, sum skotið upp í 
løgtingslóg um áseting av skatti, kemur uttan aðra lógarbroyting í fyrstu atløgu at kosta lands-
kassanum slakar 13 mió. kr., meðan kommunurnar fáa 3 mió. kr. meira í skattainntøku. Av tí at 
ætlanin ikki hevur verið, at kommunurnar skulu hava hægri skattainntøkur orsakað av hækkaðu 
pensjónunum, verða tær 3 mió. kr. vunnar inn aftur við at broyta § 47, stk. 3, í skattalógini.  

Sambært § 47, stk. 2, í skattalógini, skal tann parturin av landsskattafrádráttinum, sum ikki verð-
ur nýttur til fulnar í útroknaða landsskattinum, verða drigin frá í kommunuskattinum, men sam-
bært § 47, stk. 3, skal munurin millum álíknaða kommunuskattin og tað, sum hin skattskyldugi 
skal gjalda sambært § 47, stk. 2, verða goldin kommununum av landskassanum, tó ongantíð 
meira enn 15% av skattskyldugu inntøkuni.  
 
Tá § 47, stk. 3, ásetir, at kommunan altíð skal hava sín part av álíknaða kommunuskattinum (tó 
hægst 15% av skattskyldugu inntøkuni), kemur landskassin við broytingunum, sum skotnar eru 
upp í ásetingarlógini um hækking av frádratti í skatti, at veita eitt slag av "stuðli" til 
kommunurnar. Fyri at neutralisera hesa upphædd verður skotið upp at broyta prosentið til 
kommunurnar frá 15% til 11%. Við hesi broyting verða tær broytingar, sum skotnar eru upp, 
inntøku- og útreiðsluneutralar fyri kommunurnar. 
 
At broytingarnar í skattalóggávuni føra við sær slakar 10 mió. kr. minni í skatti fyri landskassan 
kemst av, at hækkaði frádrátturin í skattinum fevnir um allar intøkur hjá pensjónistunum, og ikki 
kann avmarkast til bert at fevna um pensjónirnar. Frádrátturin, sum framman undan fevndi um 
grundupphædina í pensjónunum, skal nú eisini fevna um ein part av ískoytunum, um skatta-
skipanin skal tryggja øllum pensjónistum hækkaðu pensjónirnar. Ein stórur partur av pensjónist-
unum hevur aðrar inntøkur enn pensjónirnar. Ískoytini til hesar pensjónistar minka, tá aðrar 
inntøkur fara upp um eina ávísa upphædd, men tey kunnu tó frameftir brúka frádráttin í sam-
bandi við hesa inntøku. Eftir broytingunum sambært hesum uppskoti koma tey ikki at gjalda 
skatt av einum parti av hesi "aðrari" inntøku, sum tey higartil hava gjørt.  
 
Í útrokningini av teimum 10 mió. kr. er tó ikki tikin hædd fyri, at nógvir pensjónistar fara at 
broyta atferð. Pensjónistar við aðrari inntøku afturat pensjónini fara ikki at hava sama áhuga í at 
hava inntøkur afturat pensjónini, av tí at viðbøturnar, sum nú eru blivnar ein størri partur av 
samlaðu pensjónsveitingini, minka, um pensjónisturin hevur aðrar inntøkur oman fyri ávísa 
upphædd. Ikki er gjørligt at áseta nágreiniliga, hvussu hendan broytta atferð ávirkar skattainn-
tøkurnar, men helst er ikki óhugsandi, at skattainntøkurnar minka við eini upphædd, sum er 
nakað minni enn 10 mió. kr. 
 
Hetta er eitt gott dømi um, hvussu óheppið tað er at føra annan politikk, sum í hesum føri 
sosialpolitikk, við at brúka skattaskipanina. Skattaskipanin eigur í størstan mun bert at verða nýtt 
til at krevja inn neyðugan skatt – hvørki meira ella minni – á mest einfaldan og eyðsýndan hátt. 
Landsstýrismaðurin í fíggjarmálum og landsstýrismaðurin í almanna- og heilsumálum eru tí 
eisini samdir um, at loysnin, sum skotin upp her, er ikki nøkur endalig loysn. Avgerð er tikin um 
at seta ein arbeiðsbólk við umboðum fyri Fíggjarmálastýrið og Almanna- og Heilsumálastýrið, 
sum skal gjøgnumganga pensjóns- og skattalóggávuna við tí fyri eyga at gera samlaðu lóggávuna 
á økinum einfaldari. 
 
Fíggjarligar avleiðingar 
Samlaðu útreiðslurnar fyri landskassan av at hækka frádráttin í skattinum, sum skotið upp í løg-
tingslóg um áseting av skatti, kemur uttan aðra lógarbroyting í fyrstu atløgu at kosta lands-
kassanum slakar 13 mió. kr., meðan kommunurnar fáa 3 mió. kr. meira í skattainntøku. Av tí at 
ætlanin ikki hevur verið, at kommunurnar skulu hava hægri skattainntøkur orsakað av hækkaðu 
pensjónunum, verða tær 3 mió. kr. vunnar inn aftur við at broyta § 47, stk. 3, í skattalógini. Fyri 

landskassan verður samlaða nettoútreiðslan av hesum lógaruppskoti og uppskotinum til broyting 
í løgtingslóg um áseting av skatti til landskassan sostatt slakar 10 mió. kr. 
 
Umsitingarligar avleiðingar 
Broytingin hevur ikki við sær øking í umsitingini hjá Toll- og Skattstovuni. Almannastovan 
kemur at geva tær upplýsingar til Toll- og Skattstovuna, sum eru neyðugar fyri, at frádrátturin í 
inntøkuni kann verða lagdur automatiskt inn í fyribilsskránna.  
 
 
Viðmerkingar til tær einstøku broytingarnar 
 
Ad. 1) 
Skotið verður upp at veita fyritíðarpensjónistum, sum sambært løgtingslóg nr. 48 frá 10. mai 
1999 um almannapensjónir o.a. fáa hægstu ella miðal fyritíðarpensjón, ein frádrátt í inntøkuni. 
Upphæddirnar, ið verða veittar fyritíðarpensjónistum í fyritíðarpensjón sambært omanfyri stand-
andi løgtingslóg, eru ásettar í løgtingslóg nr. 107 frá 22. desember 1999 um áseting og javning av 
almannaveitingum. 
 
Við løgtingslóg nr. 48/1999 um almannapensjónir o.a. og løgtingslóg nr. 107/1999 um áseting og 
javning av almannaveitingum eru ávísar viðbøtur til fyritíðarpensjónistar skattskyldugar, sum 
sambært teimum reglum, sum vóru galdandi áðrenn 1. januar 2000, vóru skattafríar. Fyri tann 
einstaka fyritíðarpensjónistin merkir hetta, at tøka upphæddin er minni enn áðrenn lógar-
broytingarnar í pensjónslógunum. Fyri at rætta upp á hetta, og at tryggja hesum pensjónistum 
lovaðu hækkingina í tøkum peningi, verður við hesum uppskoti skotið upp at geva: 
. giftum persónum, sum fáa hægstu fyritíðarpensjón, ein frádrátt í inntøkuni uppá 17.900 kr. um 
árið,  
. støkum persónum, sum fáa hægstu fyritíðarpensjón, ein frádrátt í inntøkuni uppá 16.700 kr. um 
árið,  
. giftum persónum, sum fáa miðal fyritíðarpensjón, ein frádrátt í inntøkuni uppá 15.900 kr. um 
árið, og  
. støkum persónum, sum fáa miðal fyritíðarpensjón, ein frádrátt í inntøkuni uppá 16.200 kr. um 
árið.  
 
Við at geva pensjónistum, ið fáa hægstu og miðal fyritíðarpensjón, henda frádráttin í inntøkuni, 
umframt at frádrátturin, sum allir pensjónistar fáa í skattinum, verður hækkaður (sí lógaruppskot 
nr. 56/1999 um løgtingslóg um broyting í løgtingslóg um áseting av skatti), verður tøka upp-
hæddin hjá hesum fyritíðarpensjónistum - um teir ikki hava aðra inntøku - størri enn tøka 
upphæddin sambært teimum reglum, ið vóru galdandi áðrenn 1. januar 2000. 
 
Ad. 2) 
Broytingin í § 47, stk. 3, verður gjørd, fyri at hækkingin í pensjónunum ikki skal gerast ein eyka-
útreiðsla fyri landskassan. Við at broyta 15% til 11% verða broytingarnar í uppskotinum út-
reiðsluneutralar fyri kommunurnar. Fyri landskassan er tó framvegis talan um eina minni skatta-
inntøku upp á umleið 10 mió. kr., við tað at eingir pensjónistar gjalda skatt av hækkaðu pen-
sjónunum.  
 
1. viðgerð 29. februar 2000. Málið beint í fíggjarnevndina, sum tann 22. mars 2000 legði fram 
soljóðandi  

Á l i t 

 
Málið er lagt fram av landsstýrinum tann 25. februar 2000 og eftir 1. viðgerð tann 29. februar 
2000 beint í fíggjarnevndina. 
 
Málið er viðgjørt saman við løgtingsmáli nr. 56/1999: Uppskot til løgtingslóg um broyting í 
løgtingslóg um áseting av skatti (Ásetingarlógin) og hevur fingið somu viðgerð sum tað málið, tí 
verður víst á viðmerkingarnar í álitinum í hesum máli. 
 
Á fundinum við Almanna- og heilsumálastýrið varð heitt á fíggjarnevndina um at seta fram 
broytingaruppskot í § 1, nr. 1, soleiðis, at tað verður gjørt heilt greitt, at upphæddirnar, ið nevnd-
ar verða, kunnu verða lækkaðar orsakað av inntøku, og tí eru at rokna sum upphæddir í mesta 
lagi. Út frá hesum setir ein samd fíggjarnevnd fram soljóðandi  
 
 

B r o y t i n g a r u p p s k o t 
 
1. Í § 1, nr, 1, pkt. 15, verður aftaná "16.700 kr." sett inn "í mesta lagi".  
2. Í § 1, nr, 1, pkt. 16, verður aftaná "16.200 kr." sett inn "í mesta lagi"  
 
Við teimum fyrivarnum, sum tikin eru í álitinum í løgtingsmáli nr. 56/1999, og frammanfyri 
standandi broytingaruppskoti, mælir ein samd nevnd løgtinginum til at samtykkja uppskot 
landsstýrisins.  
 
Á tingfundi 22. mars 2000 bað formaðurin um frávik, sambært § 85 í tingskipanini, frá tíðar-
freistunum millum 2. og 3. viðgerð av tingmálunum nr. 56 og 57 soleiðis, at málini kunnu verða 
avgreidd á tingfundi fríggjadagin tann 24. mars 2000. Samtykt 27-0-0. 
 
2. viðgerð 24. mars 2000. Broytingaruppskot frá fíggjarnevndini til § 1 samtykt 26-0-0. Upp-
skotið soleiðis broytt samtykt 26-0-0. Uppskotið fer soleiðis samtykt til 3. viðgerð. 
3. viðgerð 24. mars 2000. Uppskotið, sum samtykt við 2. viðgerð, endaliga samtykt 23-0-0. Málið 
avgreitt. 
 
J.nr. 521-0007/2000 
Ll. nr. 40 frá 24. mars 2000 

Løgtingslóg nr. 43 frá 24.03.2000 
um 

broyting í løgtingslóg um landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 32 frá 23. apríl 
1999, verða gjørdar hesar broytingar: 
 
1. Í § 2, stk. 1, litra c, verða orðini "ella fyri 
at brúka ella hava rættin til at brúka ídnaðar, 
handils ella vísindaligan útbúna (m.a. leas-
ing)" strikað.  

 
2. Í § 2, stk. 1, litra j, verður 2. pkt. orðað 
soleiðis:  
"Skip, tó ikki fiskiskip, sum eru skrásett við 
heimstaði í Danmark, Grønlandi ella øðrum 
landi, verða javnmett við skip, sum eru skrá-
sett við heimstaði í Føroyum, um tey við 
ongari manning verða leigað av føroyskum 
reiðaravirki." 

 
3. Í § 3, stk. 5 verður "stk. 1 og stk. 2" broytt 
til: "stk. 2 og stk. 3".  

 
4. Í § 5, stk. 1, verður "teirra" broytt til: 
"síni".  

 
5. Í § 25b, stk. 1, verður "millum føroyska 
og útlendska havn og millum útlendskar 
havnir" broytt til: "millum føroyska og út-
lendska havn ella millum útlendskar havnir".  

 
6. § 29, nr. 13, verður orðað soleiðis:  
"13) barnaviðbót eftir § 10, hjálpar- og røkt-
arviðbót eftir § 11, persónlig viðbót eftir § 

12 og aldursviðbót eftir § 45 í løgtingslóg 
um almannapensjónir o.a., veitingar eftir §§ 
9, 15, 16, 17 og 18, barnaviðbót eftir § 13, 
stk. 1, persónligar viðbøtur eftir § 13, stk. 2, 
í lóg um almenna forsorg við seinni broyt-
ingum og barnagjald og onnur serlig gjøld, 
sum verða útgoldin sambært løgtingslóg um 
barnagjald til einsamallar uppihaldarar v.fl. 
við seinni broytingum." 

 
7. Eftir § 33, nr. 13, verður sett sum nýtt nr.:  
"14) Skattgjaldari, sum arbeiðir hjá før-
oyskum virki, har meginparturin av arbeið-
inum verður gjørt í Føroyum fyri síðani at 
verða latið og sett upp uttanlands, men har 
sjálvt arbeiðið uttanlands ikki tekur so langa 
tíð, at treytirnar í nr. 12 eru loknar, kann 
eftir umsókn fáa frádrátt fyri part av meirút-
reiðslum til kost, húsaleigu, ferða- og flutn-
ingsútreiðslur, meirútreiðslur til sjúkra- og 
vanlukkutryggingar í sambandi við tann 
partin av arbeiðinum, sum verður gjørt utt-
anlands. Landsstýrismaðurin ásetir frádrátt-
arupphæddina og neyvari reglur fyri, hvussu 
frádrátturin verður veittur." 

 
8. Í § 46, stk. 2, verður "oktober" broytt til: 
"desember".  
 
§ 2 
Henda løgtingslóg kemur í gildi dagin eftir, 
at hon er kunngjørd. § 1, nr. 1, nr. 3-7 og nr. 
9, fær virknað frá 1. januar 2000. 

 
 

Tórshavn 24. mars 2000 
Anfinn Kallsberg (sign) løgmaður 

42/1999 Uppskot til  løgtingslóg um broyting í 
løgtingslóg um 

landsskatt og kommunuskatt 
 
Ár 2000, 21. januar, legði Karsten Hansen, landsstýrismaður, vegna landsstýrið fram soljóðandi  
  
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 32 frá 23. apríl 1999, verða gjørdar hesar broytingar: 
 
1. Í § 2, stk. 1, litra c, verða orðini "ella fyri at brúka ella hava rættin til at brúka ídnaðar, handils 

ella vísindaligan útbúna (m.a. leasing)" strikað.  
 

2. Í § 2, stk. 1, litra j, verður 2. pkt. orðað soleiðis:  
"Skip, tó ikki fiskiskip, sum eru skrásett við heimstaði í Danmark, Grønlandi ella øðrum landi, 
verða javnmett við skip, sum eru skrásett við heimstaði í Føroyum, um tey við ongari mann-
ing verða leigað av føroyskum reiðaravirki." 
 

3. Í § 3, stk. 5 verður "stk. 1 og stk. 2" broytt til: "stk. 2 og stk. 3".  
 

4. Í § 5, stk. 1, verður "teirra" broytt til: "síni".  
 

5. Í § 25b, stk. 1, verður "millum føroyska og útlendska havn og millum útlendskar havnir" 
broytt til: "millum føroyska og útlendska havn ella millum útlendskar havnir".  
 

6. § 29, nr. 13, verður orðað soleiðis:  
"13) barnaviðbót eftir § 10, hjálpar- og røktarviðbót eftir § 11, persónlig viðbót eftir § 12 og 
aldursviðbót eftir § 45 í løgtingslóg um almannapensjónir o.a., veitingar eftir §§ 9, 15, 16, 17 
og 18, barnaviðbót eftir § 13, stk. 1, persónligar viðbøtur eftir § 13, stk. 2, í lóg um almenna 
forsorg við seinni broytingum og barnagjald og onnur serlig gjøld, sum verða útgoldin 
sambært løgtingslóg um barnagjald til einsamallar uppihaldarar v.fl. við seinni broytingum." 
 

7. Eftir § 33, nr. 13, verður sett sum nýtt nr.:  
"14) Skattgjaldari, sum arbeiðir hjá føroyskum virki, har meginparturin av arbeiðinum verður 
gjørt í Føroyum fyri síðani at verða latið og sett upp uttanlands, men har sjálvt arbeiðið 
uttanlands ikki tekur so langa tíð, at treytirnar í nr. 12 eru loknar, kann eftir umsókn fáa frá-
drátt fyri part av meirútreiðslum til kost, húsaleigu, ferða- og flutningsútreiðslur, meirút-

reiðslur til sjúkra- og vanlukkutryggingar í sambandi við tann partin av arbeiðinum, sum verð-
ur gjørt uttanlands. Landsstýrismaðurin ásetir frádráttarupphæddina og neyvari reglur fyri, 
hvussu frádrátturin verður veittur." 
 

8. Eftir § 35a verður sett:  
"§ 35b. Tá ið skattskyldug inntøka verður gjørd upp, verður sølupeningur fyri fiskidagar tikin 
við sum skattskyldug inntøka søluárið. 
Stk. 2. Keypspeningurin fyri fiskidagar kann dragast frá í skattskyldugu inntøkuni keypsárið." 
 

9. Í § 46, stk. 2, verður "oktober" broytt til: "desember".  
 
 
§ 2 
 
Henda løgtingslóg kemur í gildi dagin eftir, at hon er kunngjørd. § 1, nr. 1, nr. 3-7 og nr. 9, fær 
virknað frá 1. januar 2000. 
 
 
 
Almennar viðmerkingar  
 
Broytingarnar, sum lagt verður upp til at gera í skattalógini hesaferð, eru partvíst nágreiningar, 
sum umsiting av reglunum hevur víst verða neyðugar, og partvíst ein fylgja av broytingum av 
øðrum lógum.  
 
Allýsingin av royalty verður broytt soleiðis, at hon svarar til orðingina í norðurlendska tvískatta-
sáttmálanum og seinasta OECD modellinum.  
 
Reglurnar um avmarkaða skattskyldu í sambandi við inntøku frá skipi, sum ikki er skrásett í 
Føroyum, men við ongari manning er leigað av føroyskum reiðaravirki, verða gjørdar greiðari.  
 
Í sambandi við broytingar á pensjónsøkinum er eisini neyðugt við broytingum í skattalógini so-
leiðis, at viðbøtur, sum eftir gomlu lógunum ikki skuldu skattast, heldur ikki verða skattaðar nú.  
 
Løntakari, sum arbeiðir hjá føroyskum virki, sum framleiðir vørur til útflutnings, fær møguleika 
fyri at fáa frádrátt fyri meirútreiðslur í sambandi við arbeiði uttanlands. Teir persónar, sum her 
verður hugsað um, eru slíkir, sum arbeiða hjá framleiðsluvirkjum, har meginparturin av arbeið-
inum verður gjørt í Føroyum til útflutnings. Tann parturin av arbeiðinum, sum fer fram uttan-
lands við m.a. at seta upp tað í Føroyum gjørdu framleiðslu, varir ofta ikki longri enn 2 til 3 
vikur. Persónarnir lúka tískil ikki treytirnar fyri at fáa frádrátt eftir § 33, nr. 12. Føroysk virki fáa 
tí nakrar eykaútreiðslur í mun til t.d. danskar fyritøkur, har løntakarin hevur møguleika fyri at fáa 
frádrátt. Hesin frádráttur kundi verið við til at betra um kappingarføri hjá føroyskum fyritøkum, 
sum virka vørur til útflutnings. 
 
Í sambandi við, at fiskidagar eru vorðnir umsetiligir, hevur spurningurin um skatting av søluinn-
tøkuni tikið seg upp. Sum skattalógin er orðað í dag, er høvuðsreglan, at søla av fiskidøgum ikki 
skal roknast við í skattskyldugu inntøkana. Skotið verður upp, at inntøkan frá sølu av fiskidøgum 

verður gjørd skattskyldug í øllum førum. Hinvegin kann keyparin útreiðsluføra útveganarpening-
in sum rakstrarkostnað útveganarárið. 
 
Í sambandi við, at skeringsdagurin fyri skattaprosent og aðrar upphæddir, sum kommunurnar 
skulu áseta í flestu førum, er fluttur til 1. desember, verður skotið upp eisini at seta 1. desember 
sum skeringsdag í sambandi við áseting av barnafrádráttinum. 
 
Annars er talan um nágreiningar og rættingar. 
 
Mett verður, at uppskotnu broytingarnar hava ikki við sær meiri ella minni inntøkur til lands-
kassan.  
 
 
Viðmerkingar til tær einstøku broytingarnar 
 
Til 1). Allýsingin av royalty verður broytt soleiðis, at hon samsvarar við allýsingina í norður-
lendska tvískattasáttmálanum og seinasta OECD-modellinum. Tað verður lættari at arbeiða, tá 
bert ein allýsing er av royalty, og munur verður ikki gjørdur á norðurlendingum og øðrum.  
 
Til 2). Sambært hesi broyting hevur persónur, sum fær inntøku frá einum og hvørjum skipi uttan 
fiskiskipi, sum av føroyskum reiðaravirki verður leigað til Føroya við ongari manning, avmark-
aða skattskyldu til Føroya. Avmarkingin til ferðafólka- og farmaflutning verður tikin burtur, og 
sostatt verða eisini persónar, sum eru við skipi, sum er leigað av føroyskum reiðaravirki til brúk í 
sambandi við allan annan skiparakstur enn fiskiskap, fevnd av hesi reglu. 
 
Til 3). Her er talan um eina rætting. Tá heimildin til at játta skattafrælsi varð flutt frá landsstýris-
manninum til Toll- og Skattaráðið, var ætlanin, at avgerðirnar skuldu kunna kærast til Lands-
skattakærunevndina, men av misgáum varð skrivað stk. 1 og 2 í staðin fyri stk. 2 og 3. Hetta 
verður hervið rættað. 
 
Til 4). Her er talan um eina málsliga rætting. 
 
Til 5). Hetta er ein lógarteknisk broyting. Við orðingini, sum í dag stendur, verður kravt, at sigl-
ast skal millum føroyska og útlendska havn og millum útlendskar havnir. Ætlanin hevur helst 
ikki verið, at báðar treytir skulu verða loknar, og soleiðis hevur reglan eisini verið umsitin. Tí 
verður skotið upp at broyta orðingina soleiðis, at gjørt verður greitt, at neyðugt er ikki, at skipið 
skal sigla bæði millum føroyska og útlendska havn og millum útlendskar havnir, fyri at 
skattgjaldarin verður fevndur av hesi grein. 
 
Til 6). Í sambandi við broytingar á pensjónsøkinum, sum vórðu framdar við løgtingslóg nr. 48 
frá 10. mai 1999 um almannapensjónir o.a. er neyðugt at broyta hesa grein samsvarandi soleiðis, 
at viðbøtur, sum eftir gomlu lógunum ikki skuldu skattast, heldur ikki verða skattaðar nú.  
 
Til 7). Teir persónar, sum her verður hugsað um, eru slíkir, sum arbeiða hjá framleiðsluvirkjum, 
har meginparturin av arbeiðinum verður gjørt í Føroyum til útflutnings. Tann parturin av 
arbeiðinum, sum fer fram uttanlands við m.a. at seta upp tað í Føroyum gjørdu framleiðslu, varir 
ofta ikki longri enn 2 til 3 vikur. Persónarnir lúka tískil ikki treytirnar fyri at fáa frádrátt eftir § 
33, nr. 12. Føroysk virki fáa tí nakrar eykaútreiðslur í mun til t.d. danskar fyritøkur, har løntak-



 
410

arin hevur møguleika fyri at fáa frádrátt. Ætlanin er, at hesir persónar, eftir umsókn skulu fáa 
møguleika fyri at fáa frádrátt á sama hátt, sum persónar, fevndir av § 33, nr. 12.  
 
Til 8). Í sambandi við, at fiskidagar eru vorðnir umsetiligir, hevur spurningurin um skatting av 
søluinntøkuni tikið seg upp. Fiskidagar verða mettir at vera eitt aktiv, og søla av hesum er 
skattafrí, sí høvuðsregluna í § 29, stk. 1, samanborið við § 27. Til tess at skatta søluna av fiski-
døgum sambært § 27 krevst, at skattgjaldarin hevur sum vinnu at selja fiskidagar, ella at hann 
hevur útvegað sær fiskidagarnar til at selja aftur við vinningi. Sum skattalógin er orðað í dag, er 
høvuðsreglan soleiðis, at søla av fiskidøgum ikki skal roknast við í skattskyldugu inntøkuna. 
Skotið verður upp, at inntøka frá sølu av fiskidøgum verður gjørd skattskyldug. Keyparin kann 
hinvegin útreiðsluføra útveganarpeningin sum rakstrarkostnað útveganarárið. 
 
Til 9). Í sambandi við, at skeringsdagurin fyri skattaprosent og aðrar upphæddir, sum komm-
unurnar skulu áseta, í flestu førum er fluttur til 1. desember, verður skotið upp eisini at seta 1. 
desember sum skeringsdag í sambandi við áseting av barnafrádráttinum. 
 
1. viðgerð 25. januar 2000. Løgtingsmálini nr. 41, 42 og 43/1999 viðgjørd undir einum. Málið 
beint í fíggjarnevndina, sum tann 15. mars 2000 legði fram soljóðandi 
 

Á l i t 
 
Málið er lagt fram av landsstýrinum tann 21. januar 2000 og eftir 1. viðgerð tann 25. januar 2000 
beint í fíggjarnevndina. 
 
Nevndin hevur viðgjørt málið á fundum 26. januar, 2. februar, 9. februar, 16. februar, 17 februar, 
1. mars, 8. mars og 13. mars 2000. Undir viðgerðini hevur nevndin havt fund við Karsten Han-
sen, landsstýrismann í fíggjarmálum, Jørgen Niclasen, landsstýrismann í fiskivinnumálum, um-
boð fyri Fíggjarmálastýrið, Toll- og Skattstova Føroya og Fiskimálastýrið. Eisini hevur nevndin, 
sambært § 33 í tingskipanini, havt fund við Klaus Rasmussen, ríkisgóðkendan grannskoðara. 
 
Í uppskotinum skjýtur landsstýrið upp at gera nýggju broytingar í løgtingslógini um landsskatt og 
kommunuskatt.  
 
Broyting nr. 1 snýr seg um at broyta allýsingina av "royalty", so samsvar verður millum allýs-
ingina á norðurlandska tvískattasáttmálanum og nýggjastu OECD allýsingina. 
 
Broyting nr. 2 snýr seg um skatting av manning á skipum sum føroysk reiðaravirki leiga til 
Føroyar uttan manning. Reglan kemur nú at umfata allan skiparakstur uttan fiskiskip. 
 
Broyting nr. 3 snýr seg um eina rætting í lógini. 
 
Broyting nr. 4 snýr seg um eina málsliga rætting. 
 
Broyting nr. 5 er ein lógarteknisk broyting.  
 
Broyting nr. 6 er ein fylgibroyting í samband við broytingar á pensjónsøkinum. 

Broyting nr. 7 snýr seg um persónar, sum arbeiða í framleiðsluvikrkjum, sum framleioða til út-
flutnings, har meginparturin av arbeiðinum verður gjørt í Føroyum, meðan ein partur av arbeið-
inum verður gjørt uttanlands. 
 
Broyting nr. 8 snýr seg um skatting av sølu av fiskidøgum. 
 
Broyting nr. 9 snýr seg um at fáa samsvar millum ásetingina av skattaprosentum og barnafrá-
drátti. 
 
Fíggjarnevndin tekur undir við broytingaruppskotunum nr. 1 til nr. 7 og nr. 9. 
 
Fíggjarnevndin hevur undir viðgerðini serliga roynt at lýsa uppskotið um skatting av fiskidøgum, 
broyting nr. 8 í uppskotinum. 
 
 
Frá Fiskimálastýrinum hevur nevndin fingið hesa fyribilsuppgerð yvir umseting av fiskidøgum 
og kvotum í 1999: 
 

Fiskidagar. 

Bólkur 2 selt til bólk 2: 395 dg 

Bólkur 2 selt til bólk 3: 10 dg 

Bólkur 2 selt til bólk 4a: 33 dg 

Bólkur 2 selt til bólk 4b: 70 dg 

Bólkur 3 selt til bólk 2, 3,4a og 4b eingir dg 

Bólkur 4a selt til bólk 2: 0 dg 

Bólkur 3 selt til bólk 3: 0 dg 

Bólkur 4a selt til bólk 4a: 45 dg 

Bólkur 4a selt til bólk 4b: 289 dg 

Bólkur 4 b selt til 2: 0 dg 

Bólkur 4 b selt til 3: 0 dg 

Bólkur 4 b selt til 4a: 0 dg 

Bólkur 4 b selt til 4b: 45 dg 

    

Av kvotum eru umsettar higartil í 1999: 

Makrelur 1.327 tons 

Sild  4.962 tons 

Lodna 4.100 tons 

Rækjur við Eysturgrønland 18 tons 

Ísland tilsamans 1145 tons 

Fiskimálastýrið hevur upplýst, at í 1999 eru 6 skip keypt/seld og innganga í ein handil sambært § 
8 í lógini um vinnuligan fiskiskap. 
 
Í samband við søluna av laksakvotuni til íslendingin Orra Vigfússon, hevur Fiskimálastýrið 
upplýst, at fyri tíðarskeiðið 1991 – 1994 var samlaða endurgjaldið kr. 14.089.437, meðan fyri ár-
ini 1995 til 1997 var endurgjaldið 1.859.977 USDollars. Upphædin er á hvørjum ári býtt millum 
skipini í felagnum Laksaskip. Harafturat er ein partur býttur til Fiskirannsóknarstovuna til at 
fíggja royndarfiskiskapin hjá Fiskirannsóknarstovuni eftir laksi. Upplýst er, at frá 1991-1995 
varð býtt millum 13 skip, meðan í 1996 og 1997 varð býtt millum 10 skip.  
 
Undir viðgerðini hevur nevndin fingið broytingaruppskot frá Fíggjarmálastýrinum, sum m.a. 
sigur: 
 
 
Uppskot til broyting av § 35b: 
 
1. § 35b verður orðað soleiðis: "Tá skattskyldug inntøka verður gjørd upp, verður sølupeningur 
fyri veiðiloyvi, fiskiloyvi, fiskidagar, egnu kvotupartar og hjáveiðupartar sambært § 5 í lóg um 
vinnuligan fiskiskap tikin við sum skattskyldug inntøka søluárið.  
Stk. 2. Keypspeningurin fyri veiðiloyvi, fiskiloyvi, fiskidagar, egnu kvotupartar og hjáveiðupart-
ar sambært § 5 í lóg um vinnuligan fiskiskap kann dragast frá í skattskyldugu inntøkuni keyps-
árið." 
 
Í viðmerkingum sigur Fíggjarmálastýrið m.a.: 
Ásannast má, at ivi hevur tikið seg upp, hvussu farast skal fram skattliga, tá fiskirættindi verða 
seld. Eingin ivi er um, at í teimum førum, har talan er um eina "leypandi" inntøku ella inntøku, ið 
stavar frá vanligum virksemi hjá virkinum, verður henda skattskyldug sambært § 25 í skatta-
lógini. Sum dømi kunnu nevnast søla av fiskidøgum í eitt avmarkað tíðarskeið ella søla av rætt-
indunum at fiska nøkur ávís tons av rækjum. Er talan hinvegin um sølu av fiskirættindum og 
loyvum, ið mugu roknast sum "immateriell" aktiv, er sølupeningurin ikki skattskyldugur sam-
bært § 29 í skattalógini. Broytingin av grein 35b skal tryggja at øll fiskirættindi, ið verða seld, 
koma til skattingar. 
 
Í upprunauppskotinum vóru bert fiskidagar tiknir við, men ásannandi at tað ikki bert eru fiski-
dagar, sum eru umsetiligir, men eisini til dømis veiðiloyvi og egnir kvotupartar, og at "fiski-
dagar" tí ikki er nøktandi, verður skotið upp, at sølupeningur fyri fiskirættindi sambært § 5 í løg-
tingslóg nr. 28 frá 10. mars 1994 um vinnuligan fiskiskap skal takast við sum skattskyldug inn-
tøka. Sostatt verður søla av veiðiloyvum, fiskiloyvum, fiskidøgum, egnum kvotupørtum og hjá-
veiðupørtum skattskyldug inntøka."  
 
Fíggjarnevndin bað Klaus Rasmussen, ríkisgóðkendan grannskoðara, um at ummæla uppskotið 
um skatting av fiskidøgum og tað nýggju orðingina, sum Fíggjarmálastýrið mælir til í sínum 
broytingaruppskoti. Í ummælinum verður m.a. sagt: 
 
"Tann nýggja orðingin av lógaruppskotinum er víðkað soleiðis, at tað nú ikki bara fevnir um 
fiskidagar. Afturat fiskidøgum eru kvotur eisini nevndar. Harafturat fevnir uppskotið eisini um 
rættindi (fiskiloyvi og veiðiloyvi). Sum útgangsstøði er uppskotið tí nøktandi. 

Lat okkum fyrst hyggja at spurninginum um fiskidagar/kvotur: 
 
Sum áður nevnt, hevur tað higartil verið mín áskoðan, at søla av fiskidøgum og kvotum v.m. alla 
tíðina hevur verið skattskyldug fyri seljara og frádráttarheimilað hjá keypara. Hetta sjónarmið er 
enn rætt, um roknað verður við, at tað ikki er talan um sølu av eini ogn (§ 29 í skattalógini 
sleppur fylgjandi undan skattskyldu: "vinningur av sølu av ognum hjá hinum skattskylduga í 
tann mun, hann ikki sambært øðrum reglum í skattalóggávuni skal teljast við í skattskyldugu inn-
tøkuna, ........."). Sjónarmiðið er einfalt tað, at tað snýr seg um eitt slag av leigu, har leigu-
inntøkan er skattskyldug og leiguútreiðslan er frádráttarheimilað. 
 
Harnæst kunnu vit hyggja at rættindum (fiskiloyvi/veiðiloyvi): 
 
Tá rættindi hava skift eigara, havi eg higartil bara verið úti fyri hesum fyrr í sambandi við 
sølu/keyp av skipum. Tá rættindi mær vitandi ikki kunnu seljast, hevur tað verið heilt náttúrligt, 
at allur søluprísurin verður settur í sambandi við skipið, og at eingin partur av søluprísinum verð-
ur settur í sambandi við rættindini (fiskiloyvi/veiðiloyvi). 
 
Tá Toll & Skatt nú leggur fram uppskot til broyting av skattalógini, er tað sjálvsagt tí, at tey 
halda, at við avhending av kvotum/fiskidøgum/rættindinum sum útgangsstøði er talan um sølu av 
eini ogn, og at hetta tí higartil ikki hevur verið skattskyldugt. Um tað ikki hevði verið talan um 
sølu av eini ogn, hevði tað nevniliga ikki verið tørvur á nakrari broyting í skattalógini, tí "leiga" 
av rættindum, kvotum, fiskidøgum í so føri er skattskyldug út frá teimum almennu avgerðunum 
um skattskyldu í skattalógini. 
 
Eftir míni sannføring er tann avgerandi luturin tí at staðfesta, um tað er talan um sølu, ella tað 
ikki er talan um sølu. Tær reglurnar, sum hava týdning, eru at finna í "Løgtingslóg um vinnu-
ligan fiskiskap" í §§ 14 og 15. Grein 14 er um fiskidagar, og grein 15 er um kvotur. Í aðrar mátar 
sýnast hesar greinar at vera einsljóðandi. Hvat viðvíkur rættindum (fiskiloyvi/veiðiloyvi) gevur 
lógin at síggja til ikki møguleika at keypa og selja hesi, meðan broytingaruppskotið frá Toll & 
Skatt júst sær út til at vera treytað av, at slíkur handil kann fara fram (?). 
 
Um t.d. verður hugt eftir § 15 ("Løgtingslóg um vinnuligan fiskiskap"), sær hon soleiðis út (bara 
stk. 1 og 2): 
 
"§ 15 Egin kvotupartur, egin árskvota ella egin hjáveiðikvota kann umsetast upp til 10 ár í senn 
eftir nærri reglum, sum landsstýrismaðurin ásetir. Umsetingin er treytað av, at partarnir lúka 
treytirnar, ásettar í § 13. 
Stk. 2. Leigaður egin kvotupartur, egin árskvota ella egin hjáveiðikvota falla aftur til upprunaliga 
rættindahavaran aftan á leigumálið treytað av, at hann lýkur treytirnar, ásettar í § 12. Lýkur hann 
ikki hesa treyt, verður egin kvotupartur, egin árskvota ella egin hjáveiðikvota býtt millum fiski-
førini, sum eru í sama kvotubýti. Fiskirættindi svarandi til seldar egnar kvotupartar, egnu árs-
kvotu ella egnu hjáveiðikvotu verða løgd afturat rættindinum hjá fiskiloyvinum, hvørs eigari 
hevur keypt." 
 
§ 16 sær t.d. soleiðis út: 
 
"§ 16. Landsstýrismaðurin ásetir reglur um, á hvønn hátt egnir kvotupartar kunnu umsetast, 
verða leigaðir, ella læntir millum bólkar av fiskiførum og veiðihættir." 

Orðingin er fullkomiliga ósamsvarandi og ógreið. Men eftir mínum tykki kann tað, ið hvussu er, 
verða sáddur greiður ivi um, hvørt tað eftir lógini verður gingið út frá at kunna fara fram søla av 
fiskidøgum og kvotum. Og eftir øllum at døma kann søla av fiskiloyvi/veiðiloyvi sum nevnt ikki 
fara fram beinleiðis – sjálvandi kann tað haraturímóti fara fram óbeinleiðis søla, um t.d. eitt fiski-
far verður selt, og fiskirættindini "fylgja við", men tað er ein heilt onnur søga. 
 
Um tað eftir galdandi reglum kann fara fram verulig søla av fiskidøgum/kvotum, so er tørvur á 
eini broyting í skattalógini fyri at gera slíka inntøku skattskylduga. Men um tað ikki kann fara 
fram verulig søla (og tí bert eitt slag av leigu), so er lógaruppskotið óneyðugt, og man hevur í 
staðin skapað sær ein nýggjan trupulleika. 
 
Framløgan av lógaruppskotinum (og viðmerkingarnar) bera tó ein sterkan dám av grundgeving-
um skattavaldsins um, at beinleiðis søla kann fara fram, og at inntøkur frá sølu av fiskidøgum 
v.m. higartil ikki hevur verið skattskyldug (ið hvussu so er ikki í fullan mun). Í viðmerkingunum 
til tað broytta uppskotið verður tó drigið eitt sindur í land, tí her verður sagt, at "leypandi" søla av 
fiskidøgum/kvotum (í minni mun ?) altíð hevur verið skattskyldug, meðan søla av eini beinleiðis 
óevnisligari ogn (søla í størri mun -/- longri tíðarskeið ?) higartil ikki hevur verið skattskyldug. 
Hesar viðmerkingar eru eitt sindur mótsættar av tí upprunaliga broytingaruppskotinum. 
 
Verður uppskotið samtykt, fer hetta heilt vist at hava við sær, at allur ivi um skattskyldu 
frameftir verður burtur. Men harafturímóti fara at verða ivaspurningar um ta higartil ("gomlu") 
skattasiðvenjuna. Tað fara t.d. at verða nógvir skattaborgarar, sum í tíðarskeiðnum, áðrenn upp-
skotið varð lagt fram, hava keypt/selt fiskidagar/kvotur/rættindir, og sum nú kunnu hugsast at 
fara at seta fram ynski um at fáa umlíknað sínar sjálvuppgávur. Í hvussu stóran mun kann eg ikki 
í hesi løtu siga nakað um. 
 
M.a. fyri at sleppa undan óneyðugum trupulleikum er tað mín meting, at tað eigur at vera ein 
heilt klár tulking av ásetingunum í "Løgtingslóg um vinnuligan fiskiskap", áðrenn man kann taka 
støðu til uppskotið um § 35 b í skattalógini. Kunnu rættindi (fiskiloyvi/veiðiloyvi) seljast og 
keypast? Kunnu fiskidagar/kvotur seljast og keypast ? Tað sýnist best hóskiligt, at eitt greitt svar 
er upp á hesar spurningar, áðrenn nýggjar skattalógarásetingar óbeinleiðis koma áðrenn eitt svar 
(rætt ella skeivt) upp á hesar meginspurningar. Eitt møguligt broytingaruppskot til skattalógina 
eftir hetta tekur støði í svarunum upp á teir settu spurningarnar." 
  Eisini hevur fíggjarnevndin biðið Fíggjarmálastýrið um ummæli av §§ 14 og 15 í løgtingslóg 
um vinnuligan fiskiskap. Fíggjarmálastýrið sendi hesa umbøn víðari til Fiskimálastýrið, sum 
hevur svarað soleiðis: 
 
"Vísandi til áheitan frá Fíggjarmálastýrinum viðvíkjandi eini útgreining av §§ 14 og 15 í 
løgtingslóg nr. 28 frá 10. mars 1994 um vinnuligan fiskiskap við seinni broytingum í sambandi 
við spurning frá løgtingsins fíggjarnevnd, hevur Fiskimálstýrið hesar viðmerkingar: 
 
Sambært áheitanin frá Fíggjarmálastýrinum verður sagt, at har verður spurningurin frá Fíggjar-
nevndini skiltur á tann hátt, at Fíggjarnevndin heldur eina ávísa andsøgn vera millum stk. 1 og 
stk. 2 í §§ 14 og 15 í lógini um vinnuligan fiskiskap. Nevndin er tí komin í iva, um orðingin 
"umsetast" skal skiljast sum søla ella leiga ella bæði tvey. Spurningurin verður tí svaraður út frá 
hesum. 

Núverandi orðingar í § 14, stk. 1 og 2, og § 15, stk. 1 og 2, komu inn í lógina um vinnuligan 
fiskiskap við løgtingslóg nr. 69 frá 18. august 1998. Ásetingarnar eru soljóðandi: 
 
"§ 14. Fiskidagar kunnu umsetast upp til 10 ár í senn innan fyri hvønn undirbólk sær, ásettir sam-
bært § 29, stk. 1. Umsetingin av fiskidøgum skal fara fram eftir reglum, sum landsstýrismaðurin 
ásetir í kunngerð, og er treytað av, at partarnir lúka treytirnar, ásettar í § 13. Fyri umseting mill-
um bólkar, har slík er loyvd, skulu reglurnar áseta tað lutfalsliga virði á fiskidøgum millum 
bólkarnar, grundað á veiðuevni. 
Stk. 2. Leigaðir fiskidagar falla aftur til upprunaliga rættindahavaran aftan á leigumálið, treytað 
av, at hann lýkur treytina, ásett í § 12. Lýkur hann ikki hesa treyt, verða fiskidagarnir býttir javnt 
millum fiskiførini í viðkomandi undirbólki sambært § 29, stk. 1. Fiskirættindi svarandi til seldar 
fiskidagar verða løgd afturat rættindunum hjá fiskiloyvinum, hvørs eigari hevur keypt rættind-
ini." 
 
"§ 15. Egin kvotupartur, egin árskvota og egin hjáveiðukvota kann umsetast upp til 10 ár í senn 
eftir nærri reglum, sum landsstýrismaðurin ásetir. Umsetingin er treytað av, at partarnir lúka 
treytirnar, ásettar í § 13. 
Stk. 2. Leigaður egin kvotupartur, egin árskvota ella egin hjáveiðukvota falla aftur til uppruna-
liga rættindahavaran aftan á leigumálið, treytað av, at hann lýkur treytirnar, ásettar í § 12. Lýkur 
hann ikki hesa treyt, verður egin kvotupartur, egin árskvota ella egin hjáveiðukvota býtt millum 
fiskiførini, sum eru í sama kvotubýti. Fiskirættindini, svarandi til seldar egnar kvotupartar, egnu 
árskvotu ella egnu hjáveiðukvotu, verða løgd afturat rættindum hjá fiskiloyvinum, hvørs eigari 
hevur keypt." 
 
Í almennu viðmerkingunum til uppskotið um broyting í løgtingslóg um vinnuligan fiskiskap 
verður sagt, at "bæði leiga og søla verður umfatað av hugtakinum "umseting". Greiður skilnaður 
verður gjørdur millum leigu og sølu. Við sølu verða rættindini endaliga avhendað keypara, men 
við leigu fella tey aftur til upprunaeigaran, um hann hevur fiskifar við veiðuloyvi, tá leigumálið 
er úti…" 
 
Sum kunnugt verða fiskidagar ásettir sambært § 27 í lógini fyri eitt fiskiár í senn, t.v.s. frá 1. 
september til 31. august árið eftir. 
 
Í løgfrøðiligari terminologi innan fyri obligatiónsrættin verður vanligari sagt, at hugtakið "umset-
ing" merkir frí søla av t.d. einum skuldarbrævi ella partabrævi, um ikki avmarking er gjørd í um-
setingini, t.v.s. endaligari sølu ella avhending. 
 
Tað verður mett, at lógin um vinnuligan fiskiskap skilir í millum leigu og sølu, hóast tað ikki 
verður sagt beinleiðis, tí í §14, stk. 2 eru ásetingar um bæði leigaðar og seldar fiskidagar. Við-
merkingarnar siga harumframt greitt, at "umseting" skal skiljast sum bæði søla og leiga. Nakað 
annað er so, hvat tann veruligi skilnaðurin er, tí hóast viðmerkingarnar siga, at "við sølu verða 
rættindini endaliga avhendað keypara", so hava bæði § 14, stk. 1, 1. pkt. og § 15, stk. 1, 1. pkt. 
avmarkað umsetiligheitina til, at fiskidagar ella kvotur kunnu umsetast upp til 10 ár í senn. 
 
Niðurstøðan er sostatt, at leiga av fiskidøgum kann fara fram í upp til 10 ár í senn, og at fiski-
dagar somuleiðis kunnu seljast í upp til 10 ár í senn. Hóast talan ikki er um endaliga avhending, 
so kann tað metast sum søla, tí sum nevnt omanfyri, verða fiskidagarnir ásettir av nýggjum á 
hvørjum ári fyri eitt fiskiár í senn." 

Frá Toll- og Skattstovu Føroya hevur nevndin fingið hesa viðmerking viðvíkjandi orðingini av § 
35 b í skattalógini:  
 
"Fíggjarmálastýrið hevur í skrivi, dagfest 14. februar 2000, til fíggjarnevndina mælt til at broyta 
upprunaliga uppskotið til nýggja § 35 b í skattalógini. 
 
Sum greitt frá í skrivinum, er tað fatan fíggjarmálastýrisins, at vinningur við sølu av immateriell-
um aktivum er ikki skattskyldug inntøka hjá seljara uttan so, at aktivið er keypt fyri at selja aftur 
við vinningi ella sølan av slíkum ognum fellur undir vinnu hansara (§ 27 í skattalógini). Í øllum 
øðrum førum skal vinningur við sølu av ognum hjá hinum skattskylduga ikki teljast við til skatt-
skyldugu inntøkuna (§ 29, nr. 1, í skattalógini). 
 
Fíggjarmálastýrið er av teirri fatan, at "umseting" av fiskirættindum, so sum tey eru lýst í upp-
skotinum til nýggja § 35b, eigur at verða roknað við til skattskyldugu inntøkuna uttan mun til um 
"umsetiligheitin" skal tulkast at verða lán, leiga ella søla. Áhugi fíggjarmálastýrisins í hesum 
máli er at tryggja, at slíkir "handlar" skattliga verða viðgjørdir á sama hátt í framtíðini, t.v.s. 
vinningurin verður taldur við til skattskyldugu inntøkuna, og ikki at leggja seg út í, hvussu lógin 
um vinnuligan fiskiskap verður tulkað. 
 
Ein møgulig tulking av orðingunum í løgtingslóg um vinnuligan fiskiskap má gerast av teimum, 
sum hava gjørt uppskotið til hesa lóg, nevniliga Fiskimálastýrinum, tí teir vita helst best, hvat 
ætlanin var við uppskotinum í sínari tíð. Fíggjarmálastýrið heldur seg ikki verða rætta viðkom-
andi, tá tað kemur til at tulka lógir, sum Fiskimálastýrið fyrisitur." 
 
Toll- og Skattstova Føroya sigur, at skrivið er lagt fyri Fíggjarmálastýrið, sum tekur undir við tí. 
 
Aftan á at hava kannað skjøl og viðmerkingar frá Fíggjarmálastýrinum, Fiskimálastýrinum, 
Klaus Rasmussen og Toll- og Skattstovu Føroya er fíggjarnevndin komin til ta niðurstøðu, at 
sølupeningur fyri fiskidagar altíð hevur verið og framvegis er skattskyldug inntøka søluárið, tá ið 
skattskyldug inntøka verður gjørd upp, og at keypspeningurin fyri fiskidagar altíð hevur verið og 
framvegis kann dragast frá í skattskyldugu inntøkuni keypsárið. Nevndin er eisini av teirri 
áskoðan, at sama er galdandi fyri keyp og sølu av fiskikvotum, veiðiloyvum, fiskiloyvum, fiski-
døgum, egnum kvotupørtum og hjáveiðupørtum, og er nevndin tí samd um at mæla løgtinginum 
til at strika § 1, nr. 8 í uppskotinum. 
 
Samsvarandi hesum, tekur ein samd nevnd tekur undir við málinum og mælir tinginum til at 
samtykkja uppskot landsstýrisins við frammanfyri nevndu broyting og setir fram soljóðandi  
 
 

b r o y t i n g a r u p p s k o t 
 
§ 1, nr. 8, verður strikað.  
 
2. viðgerð 17. mars 2000. Broytingaruppskot frá fíggjarnevndini til § 1 samtykt 29-0-0. Upp-
skotið soleiðis broytt samtykt 29-0-0. Uppskotið fer soleiðis samtykt til 3. viðgerð. 

3. viðgerð 21. mars 2000. Uppskotið, sum samtykt við 2. viðgerð, endaliga samtykt 18-0-0. Málið 
avgreitt. 
 
Lms.j.nr. 688-2/98 
Fms.j.nr. 2540-5/91 
Ll. nr. 43/2000 frá 24.03.2000 

Løgtingslóg nr. 131 frá 22.12.2000 
um 

broyting í løgtingslóg um landsskatt og kommunuskatt 
(skattalógin) 

 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verður § 46, stk. 1, orðað so-
leiðis:  
"Kommunuskatturin verður álíknaður av 
somu skattskyldugu inntøku, sum nýtt verð-
ur, tá landsskatturin verður álíknaður. Frá 1. 
januar 2001 til 31. desember 2001 verður tó 
eingin kommunuskattur álíknaður skatt-

skyldugu inntøkuni frá 0 – 19.000 kr., og frá 
1. januar 2002 verður eingin kommunuskatt-
ur álíknaður skattskyldugu inntøkuni frá 0 – 
21.000 kr."  
   
§ 2  
 
Henda løgtingslóg kemur í gildi dagin eftir, 
at hon er kunngjørd, og er galdandi frá 1. 
januar 2001.  

 
 

Tórshavn 22. desember 2000 
Anfinn Kallsberg (sign) løgmaður 

 
 
 
 
 

39/2000 Uppskot til  løgtingslóg um broyting í 
løgtingslóg um 

landsskatt og kommunuskatt (skattalógin) 
 
Ár 2000, 12. desember, legði Karsten Hansen, landsstýrismaður, vegna landsstýrið fram soljóð-
andi  
  

Uppskot 
til 

løgtingslóg um broyting í løgtingslóg um landsskatt og kommunuskatt 
(skattalógin) 

 
§ 1 

Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verður § 46, stk. 1, orðað soleiðis:  
"Kommunuskatturin verður álíknaður av somu skattskyldugu inntøku, sum nýtt verður, tá lands-
skatturin verður álíknaður. Frá 1. januar 2001 til 31. desember 2001 verður tó eingin kommunu-
skattur álíknaður skattskyldugu inntøkuni frá 0 – 19.000 kr., og frá 1. januar 2002 verður eingin 
kommunuskattur álíknaður skattskyldugu inntøkuni frá 0 – 21.000 kr."  
  
§ 2  
 
Henda løgtingslóg kemur í gildi dagin eftir, at hon er kungjørd, og er galdandi frá 1. januar 2001.  
 
 
Viðmerkingar 
 
Kap. 1: Almennar viðmerkingar 
 
Við hesum lógaruppskotið mælir landsstýrið - vísandi til samgonguskjalið - til, at veittur verður 
ein skattalætti. Sambært samgonguskjalinum skal miðast eftir, at skattatrýstið skal minka, og at 
málið er so høg skattafrí grundarupphædd sum møguligt.  
 
Skattalættin, ið verður veittur frá 1. januar 2001 og aftur frá 1. januar 2002, kemur fyrst og 
fremst lág- og miðalinntøkunum til góðar. Endamálið er at minka um lønartrýstið komandi árini, 
so at hetta ikki elvir til útholing av reallønini, prísvøkstur og inflasjón.  
 
Skattalættin verður veittur við, at skattastigin í løgtingslóg um áseting av skatti til landskassan 
(ásetingarlógin) verður lækkaður tvær ferðir, eina ferð í ár 2001 og aftur í 2002. Botnfrá-
drátturin í landsskattinum (eisini ásetingarlógin) verður hækkaður tvær ferðir, fyrstu ferð í ár 
2001 og síðani aftur í ár 2002. Inntøkumarkið í skattastiganum, sum áður var 140.000 kr., verður 
í ár 2001 og 2002 hækkað til 150.000 kr.  
 
Samstundis verður botnfrádrátturin í kommunuskattinum í hesi lóg - løgtingslóg um landsskatt 
og kommunuskatt (skattalógin) - í ár 2001 hækkaður úr 17.000 upp í 19.000 kr., Í ár 2002 verð-
ur botnfrádrátturin aftur hækkaður, hesaferð upp í 21.000 kr. Hækkingarnar í botnfrádráttinum í 
kommunuskattinum eru tær somu sum hækkingarnar í botnfrádráttinum í landsskattinum. 
 
 
Kap. 2: Avleiðingar av lógaruppskotinum 
 
Mett verður ikki, at lógaruppskotið hevur við sær fyrisitingarligar avleiðingar.  
 
Fíggjarligu avleiðingarnar av at hækka botnfrádráttin í kommunuskattinum í hesi lóg (skatta-
lógin) verða í ár 2001 mettar at verða ein lækking í kommunuskattinum upp á 13 mió. kr. Fíggj-
arligu avleiðingarnar av at hækka botnfrádráttin í kommunuskattinum í ár 2002 verða somuleiðis 
mettar at verða ein lækking í kommunuskattinum upp á 13 mió. kr. 
 
Lógaruppskotið verður ikki mett at hava við sær nakrar sosialar avleiðingar fyri ávísar sam-
felagsbólkar ella felagsskapir, men uppskotið vil lætta um hjá lág- og meðalinntøkunum. Hjálagt 
er fylgiskjal, ið vísir, í hvønn mun ymisku inntøkubólkarnir fáa lætta í skattinum. 

Lógaruppskotið hevur ongar avleiðingar fyri umhvørvið ella altjóða avtalur og reglur.  
 
 
Kap. 3: Serligar viðmerkingar 
 
Í § 46, stk. 1, var áðrenn broytingina ásett, at eingin kommunuskattur skuldi líknast av skatt-
skyldugari inntøku frá 0 – 17.000 kr.  
 
Við hesum lógaruppskotinum verður botnfrádrátturin í ár 2001 hækkaður úr 17.000 upp í 19.000 
kr.  
 
Í ár 2002 verður botnfrádrátturin hækkaður úr 19.000 upp í 21.000 kr. 
 
 
 
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar sam- 
felagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Ja Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      
  

Nei   

 
 
Fylgiskjøl 
 
Á fylgiskjølunum (trý í tali) sæst, hvussu teir ymisku inntøkubólkarnir fáa lætta í skattinum, eftir 
at broytingar verða gjørdar í skattastiganum í ár 2001 og 2002, og eftir at botnfrádráttirnir í 
ávikavist lands- og kommunuskatti verða hækkaðir í ár 2001 og 2002. 
Á skjali 1 sæst, hvussu skattlættin virkar í ár 2001 
Á skjali 2 sæst, hvussu skattalættin virkar í ár 2002 
Á skjali 3 sæst, hvussu skattalættin virkar í ár 2001 og 2002 samanlagt 
 
1. viðgerð 14. desember 2000. Málini nr. 37, 38, 39 og 40 viðgjørd undir einum. Málið beint í 
fíggjarnevndina, sum tann 18. desember 2000 legði fram soljóðandi 

Á l i t 
 
Landsstýrið legði málið fram tann 12. desember 2000, og eftir 1. viðgerð tann 14. desember 2000 
er málið beint fíggjarnevndini. 
 
Nevndin hevur viðgjørt málið og tingmálini nr. 37/2000 Uppskot til løgtingslóg um broyting í 
løgtingslóg um áseting av skatti til landskassan (ásetingarlógin), nr. 38/2000 Uppskot til løg-
tingslóg um broyting í løgtingslóg um áseting av skatti (ásetingarlógin) og nr. 40/2000 Uppskot 
til løgtingslóg um broyting í løgtingslóg um landsskatt og kommunuskatt (skattalógin) undir 
einum og hava málini fingið somu viðgerð. 
 
Nevnin hevur undir viðgerðini havt fund við Karsten Hansen, landsstýrismann í fíggjarmálum, 
umboð fyri Fíggjarmálastýrið og Toll- og skattstovu Føroya, Føroya Kommunufelag og Komm-
unusamskipan Føroya. 
 
Bæði Føroya Kommunufelag og Kommunusamskipan Føroya vístu á, at kommunurnar skulu 
senda fíggjarætlan fyri komandi ár inn til landsstýrið til góðkenningar innan 1. desember. Felags-
skapirnir vístu á, at fyriliggjandi lógaruppskot broyta inntøkugrundarlagið hjá kommunum, og 
hetta kemur illa við hjá øllum kommununum, og serliga hjá teimum kommunum, sum eru í fíggj-
arligari trongstøðu. Upplýst varð fyri nevndini, at allar kommunur leggja eina neyva fíggjar-
ætlan, sum ikki tolir broytingar í inntøkugrundarlagnum. Føroya Kommunufelag og Kommunu-
samskipan Føroya mæltu til, at tá broytingar skulu gerast í inntøkugrundarlagnum hjá kommunu-
num eigur hetta at verða gjørt so tíðliga í árinum sum gjørligt, helst áðrenn tingið ferð í summar-
frí.  
 
Nevndin hevur býtt seg í ein meiriluta og ein minniluta. 
 
Meirilutin (Finnbogi Arge, Jógvan Durhuus, Heini O. Heinesen og Sámal Petur í Grund) tekur 
undir við málinum og mælir tinginum til at samtykkja uppskot landsstýrisins.  
 
Minnilutin (Vilhelm Johannesen, Lisbeth L. Petersen og Flemming Mikkelsen) vísir á løgtings-
málini nr. 12/2000: Uppskot til  løgtingslóg um broyting í løgtingslóg um áseting av skatti og nr. 
15/2000 Uppskot til   løgtingslóg um broyting í løgtingslóg um áseting av skatti. Minnilutin 
átalar, at landsstýrið leggur málið so seint fram, at Løgtingið ikki fær tíð at viðgera málið. Minni-
lutin átalar eisini, at landsstýrið leggur málið fram 8 dagar eftir, at kommunurnar hava sent inn 
fíggjarætlanirnar. Minnilutin setir einki uppskot fram.  
 
2. viðgerð 20. desember 2000. §§ 1 og 2 samtyktar24-0-6. Uppskotið fer soleiðis samtykt til 3. 
viðgerð. 
 
3. viðgerð 21. desember 2000. Uppskotið, sum samtykt við 2. viðgerð, endaliga samtykt 25-0-6. 
Málið avgreitt. 
 
J.nr. 521-0007/2000 
Ll.nr. 131 frá 22.12.2000 

Løgtingslóg nr. 132 frá 22.12.2000 
um 

broyting í løgtingslóg um landsskatt og kommunuskatt 
(skattalógin) 

 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verða gjørdar hesar broytingar: 
 
1. Í § 2, stk. 1, verður sett sum litra l:  "l) fáa 
inntøku fyri arbeiði innt umborð á flogfari, 
sum er rikið av persóni ella felagi fevndum 
av § 1.". 

 
2. Í § 29, nr. 13, verður áðrenn "barnaviðbót 
eftir § 10…", sett: "avlamisviðbót eftir § 2, 
avlamisveiting eftir § 8a,".  

 
3. Í § 29, verður sett sum litra a og b í nr. 24: 
Upphædd, sum "Garantifonden for indsky-
dere og investorer" rindar stovni, nevndum í 
§ 3 í lóg um „garantifond for indskydere og 
investorer", til heilt ella lutvíst at javna 
roknskaparligt hall í sambandi við avhendan 
av aktivum og passivum frá einum stovni til 
annan. Tann parturin av hallinum, sum 
stovnurin fær fulnað fyri við útgjaldinum 
ella ábyrgd frá "Garantiefonden for indsky-

dere og ivnestorer", kann tá ikki roknast sum 
partur av útveganarvirðinum fyri aktivini hjá 
stovninum, sum yvirtekur hesi aktiv. Um 
"Garantifonden for indskydere og investor-
er" hevur goldið út upphæddir, umrøddar 
her, ella stilla trygd, sum kann føra til út-
gjalding av slíkum upphæddum, og stovn-
urin, sum avhendir aktiv, byrjar nýtt virk-
semi, kann hall fyri eldri inntøkuár ikki 
dragast frá í skattskyldugu inntøkuni fyri av-
varðandi ella fylgjandi ár. Somuleiðis kann 
hall fyri avvarðandi ár ikki dragast frá í 
skattskyldugu inntøkuni fyri seinni ár.".  

 
4. Í § 33 verður nr. 15 strikað.  

 
5. Í § 33 verður nr. 16 strikað.  
 
§ 2 
 
Henda løgtingslóg kemur í gildi dagin eftir, 
at hon er kunngjørd, og er galdandi frá og 
við inntøkuárinum 2001. 

 
 
 

Tórshavn 22. desember 2000 
Anfinn Kallsberg (sign) 

løgmaður 

40/2000 Uppskot til  løgtingslóg um broyting í 
løgtingslóg um landsskatt og kommunuskatt 

(skattalógin) 
 
Ár 2000, 12. desember, legði Karsten Hansen, landsstýrismaður, vegna landsstýrið fram soljóð-
andi  
 

Uppskot 
til 

løgtingslóg um broyting í løgtingslóg um landsskatt og kommunuskatt (skattalógin) 
 

§ 1 
 
Í løgtingslóg nr. 86 frá 1. september 1983 um landsskatt og kommunuskatt, við seinni broyting-
um, verða gjørdar hesar broytingar: 
 
1. Í § 2, stk. 1, verður sett sum litra l:  

"l) fáa inntøku fyri arbeiði innt umborð á flogfari, sum er rikið av persóni ella felagi fevndum 
av § 1.". 
 

2. Í § 29, nr. 13, verður áðrenn "barnaviðbót eftir § 10…", sett: "avlamisviðbót eftir § 2, avlam-
isveiting eftir § 8a,".  
 

3. Í § 29, verður sett sum litra a og b í nr. 24:  
Upphædd, sum "Garantifonden for indskydere og investorer" rindar stovni, nevndum í § 3 í 
lóg um „garantifond for indskydere og investorer", til heilt ella lutvíst at javna roknskaparligt 
hall í sambandi við avhendan av aktivum og passivum frá einum stovni til annan. Tann partur-
in av hallinum, sum stovnurin fær fulnað fyri við útgjaldinum ella ábyrgd frá "Garantifonden 
for indskydere og ivnestorer", kann tá ikki roknast sum partur av útveganarvirðinum fyri 
aktivini hjá stovninum, sum yvirtekur hesi aktiv.  
Um "Garantifonden for indskydere og investorer" hevur goldið út upphæddir, umrøddar her, 
ella stilla trygd, sum kann føra til útgjalding av slíkum upphæddum, og stovnurin, sum av-
hendir aktiv, byrjar nýtt virksemi, kann hall fyri eldri inntøkuár ikki dragast frá í skatt-
skyldugu inntøkuni fyri avvarðandi ella fylgjandi ár. Somuleiðis kann hall fyri avvarðandi ár 
ikki dragast frá í skattskyldugu inntøkuni fyri seinni ár.".  
 

4. Í § 33 verður nr. 15 strikað.  
 

5. Í § 33 verður nr. 16 strikað.  
 
§ 2 
 
Henda løgtingslóg kemur í gildi dagin eftir, at hon er kunngjørd, og er galdandi frá og við inn-
tøkuárinum 2001. 

Viðmerkingar til lógaruppskotið 
 
Kap. 1: Almennar viðmerkingar 
 
Flogfør í altjóða ferðslu 
 
Her verður gjørd ein broyting í skattalógini soleiðis, at heimild verður til at skatta útlendska 
manning í starvi umborð á føroyskum flogfari. Tað kann vera í teimum førum, tá ið eitt føroyskt 
flogfelag flýgur upp á eitt annað land ella røkir eina innanríkis leið í hesum landi, og manning úr 
hesum landi er í starvi umborð á føroyska flogfarinum. Talan verður tá um, at manningin verður 
avmarkað skattskyldug til Føroyar.  
 
Er talan um manning við heimstaði í einum av norðurlondunum, sum eru við í norðurlendsku tví-
skattaavtaluni, er tað tó ásett í hesi avtalu, at manning umborð á flogførum í altjóða rutu eru 
skattskyldug í tí landinum, har ið manningin býr. Avmarkaða skattskyldan sambært innanhýsis 
føroysku skattareglunum skulu í hesum førinum víkja fyri tí, sum er avtalað í norðurlendsku 
skattaavtaluni. 
 
Hinvegin er t.d. í tvískattaavtaluni, sum er í umbúna millum Føroyar og Grønland, ásett, at sam-
sýning fyri arbeiði umborð á flogfari verður skattað í tí sáttmálabundna landinum, har ið felagið 
hoyrir heima. Men heimildin til at skatta á hendan hátt finst ikki í føroysku skattalógini í løtuni, 
og tí verður hendan broytingin gjørd.  
 
"Garantifond for indskydere og investorer" 
Í sambandi við, at lóg um Garantifond for indskydere og investorer verður sett í gildi í Føroyum, 
verður gjørd ein broyting í skattalógini.  
 
Undantiknar frá skattskyldugari inntøku verða upphæddir, sum Garantifonden for indskydere og 
investorer rindar eitt nú einum peningastovni fyri hall í sambandi við, at stovnurin yvirtekur 
aktiv og passiv hjá øðrum stovni, sum er í fíggarligari trongstøðu.  
 
Broyting í lóg um almannapensjónir 
Í sambandi við, at landsstýrismaðurin í almanna- og heilsumálum leggur tvey lógaruppskot fyri 
Løgtingið, sum føra við sær broytingar á almannapensjónsøkinum, verður neyðugt at gera broyt-
ingar í skattalógini. Víst verður til viðmerkingarnar til hesi lógaruppskot. 
 
 
Kap. 2: Avleiðingar av uppskotinum 
 
Uppskotið verður ikki mett at hava við sær fyrisitingarligar avleiðingar fyri land, kommunurnar 
ella vinnuna. 
 
Lógaruppskotið hevur ongar avleiðingar fyri umhvørvið. Sosialar avleiðingar verða heldur ikki 
fyri ávísar samfelagsbólkar ella felagsskapir. 

Mett verður heldur ikki, at uppskotið hevur við sær stórvegis fíggjarligar avleiðingar.  
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar sam- 
felagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

nei   
nei 

nei nei nei 

Umsitingarligar 
avleiðingar 

nei nei nei nei nei 

Umhvørvisligar 
avleiðingar 

nei nei nei nei nei 

Avleiðingar í 
mun til altjóða 
avtalur og reglur 

nei nei nei nei nei 

Sosialar 
avleiðingar 

      
  

nei   

 
 
Kap. 3: Serligar viðmerkingar 
 
1. Her verður ásett avmarkað skattskylda fyri persónar, sum hava inntøku fyri arbeiði innt um-
borð á flogfari, sum er rikið av einum persóni ella felagi, sum er heimahoyrandi í Føroyum. 
 
Eftir núverandi skattalóg er ikki heimild til at skatta hesar persónar, um ikki teir eru fult skatt-
skyldugir til Føroyar. Hetta merkir, at Føroyar ikki kunnu skatta inntøkuna, um viðkomandi er 
heimahoyrandi í øðrum landi, men arbeiðir umborð á flogfari, sum er heimahoyrandi í Føroyum.  
 
Uttan avmarkaða skattskyldu í føroysku reglunum er ikki heimild at skatta, sjálvt um tvískatta-
sáttmáli ásetur, at inntøkan eigur at verða skattað í Føroyum. 
 
2. Her verða avlamisviðbótin og avlamisveitingin settar inn sum ein skattafrí veiting. Hetta verð-
ur gjørt í sambandi við, at heitini avlamisveiting og avlamisviðbót verða sett inn aftur í lóg um 
almannapensjónir. 
 
3. Við hesum uppskoti verður upphædd, sum "Garantifonden for indskydere og investorer" rind-
ar stovni í sambandi við, at ein stovnur yvirtekur aktiv ella passiv frá øðrum stovni, undantiknar 
frá skattskyldugu inntøkuni. Skattafrítøkan er galdandi bæði, um stuðul verður veittur tí stovni, 
sum letur aktiv ella passiv, ella um stuðul verður veittur tí stovni, sum móttekur aktiv ella passiv. 
 
Um "Garantifornden for indskydere og investorer" hevur veitt trygd, og trygdin kemur til gjald-
ingar, verður útgoldin peningur ikki roknaður til skattskyldugu inntøkuna hjá móttakaranum. 
 
Tá Garantifonden for indskydere og investorer rindar stovni upphædd, sum heilt ella lutvíst skal 
fara til roknskaparligt hall hjá tí stovni, sum tekur yvir, kann tann parturin av hallinum, sum 

fingin er fulnaður fyri við útgjaldinum ella trygdini frá "Garantifonden for indskydere og in-
vestorer", ikki roknast sum útveganarvirðið fyri aktivið, sum verður yvirtikið.  
 
§ 29, nr. 24, litra b, er eitt mótstykki til litra a. Sambært litra b, kann ein stovnur, sum sambært § 
29, nr. 24, litra a, frá "Garantifonden for indskydere og investorer" hevur fingið skattafría upp-
hædd ella hevur fingið trygd, sum førir til útgjalding av eini skattafríari veiting til antin stovnin í 
trongstøðu ella stovnin, sum tekur yvir aktiv, og tann stovnurin, sum letur aktivini, síðan byrjar 
nýtt virksemi, kann hall frá undanfarnum inntøkuárum ikki dragast frá í skattskyldugu inntøkuni 
fyri avvarðandi ár ella fylgjandi ár. Somuleiðis kann hallið frá inntøkuárinum ikki dragast frá í 
skattskyldugu inntøkuni fyri seinni inntøkuár.  
 
 
Við hesum verður tryggjað, at hall hjá stovninum í trongstøðu, sum hevur ført til, at "Garanti-
fonden for indskydere og investorer" hevur goldið út skattafríar upphæddir til antin trongstadda 
ella yvirtakandi stovnin, ikki kann lækka framtíðar skattskyldugu inntøku í tí trongstadda stovn-
inum, sum ikki stavar frá sama virksemi.  
 
4. Frádrátturin fyri teir persónar, sum fáa hægstu fyritíðarpensjón, verður her tikin av. Hetta 
verður gjørt í sambandi við, at Almanna- og heilsumálastýrið broytir lóg um almannapensjónir. 
Sí viðmerkingar til uppskot frá Almanna- og heilsumálastýrinum. 
 
5. Her verður frádrátturin fyri teir persónar, sum fáa miðal fyritíðarpensjón, tikin av. Víst verður 
til viðmerkingarnar til broytingina í § 33, nr. 15.  
 
1. viðgerð 14. desember 2000. Málini nr. 37, 38, 39 og 40 viðgjørd undir einum. Málið beint í 
fíggjarnevndina, sum tann 18. desember 2000 legði fram soljóðandi 
 
 

Á l i t 
 
Landsstýrið legði málið fram tann 12. desember 2000, og eftir 1. viðgerð tann 14. desember 2000 
er málið beint fíggjarnevndini. 
 
Nevndin hevur viðgjørt málið og tingmálini nr. 37/2000: Uppskot til løgtingslóg um broyting í 
løgtingslóg um áseting av skatti til landskassan (ásetingarlógin), nr. 38/2000: Uppskot til løg-
tingslóg um broyting í løgtingslóg um áseting av skatti (ásetingarlógin) og nr. 39/2000: Uppskot 
til løgtingslóg um broyting í løgtingslóg um landsskatt og kommunuskatt (skattalógin) undir ein-
um, og hava málini fingið somu viðgerð. Víst verður á viðmerkingarnar í tingmáli nr. 39/2000. 
 
Nevndin hevur býtt seg í ein meiriluta og ein minniluta. 
 
Meirilutin (Finnbogi Arge, Jógvan Durhuus, Heini O. Heinesen og Sámal Petur í Grund) tekur 
undir við málinum og mælir tinginum til at samtykkja uppskot landsstýrisins.  
 
Minnilutin (Vilhelm Johannesen, Lisbeth L. Petersen og Flemming Mikkelsen) vísir á viðmerk-
ingarnar í tingsmáli nr. 39/2000: Uppskot til løgtingslóg um broyting í løgtingslóg um landsskatt 
og kommunuskatt (skattalógin). Minnilutin setir einki uppskot fram.  

2. viðgerð 20. desember 2000. §§ 1 og 2 samtyktar 30-0-0. Uppskotið fer soleiðis samtykt til 3. 
viðgerð. 
 
3. viðgerð 21. desember 2000. Uppskotið, sum samtykt við 2. viðgerð, endaliga samtykt 31-0-0. 
Málið avgreitt. 
 
Lms.j.nr. 521-0016/2000 
Ll.nr. 132 frá 22.12.2000 

Løgtingslóg nr. 59 frá 27.04.2001 
um 

broyting í løgtingslóg um landsskatt og kommunuskatt 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verður § 63a, stk. 1, orðað so-
leiðis:  
"Afturbering sambært hesi grein verður veitt 
av teirri løn, frítíðarløn, samsýning v.m jbr. 
§ 60, ið ein persónur búfastur í Føroyum, 
ella eitt partafelag, íognarfelag, partsreiðarí, 
annar felagsskapur ella felag, skrásett í Før-
oyum, og har veruliga leiðslan hevur høv-
uðssæti í Føroyum, rindar persónum, skatt-
skyldugum í Føroyum fyri 
1) tænastu umborð á skipi, skrásett í Før-
oysku Altjóða Skipaskránni FAS 
2) tænastu umborð á skipi, sum eftir § 2, stk. 
1, litra j, 2. pkt, í hesi lóg verða javnmett við 
skip, ið eru skrásett við heimstaði í Føroy-
um, og sum, um tey vóru føroysk, lúka treyt-
irnar í § 1, stk. 1, í løgtingslóg um Føroyska 
Altjóða Skipaskrá. 
Reglurnar um aftrubering eru ikki galdandi 
fyri: 
1) tænastu útint á skipi, sum eftir § 2, stk. 1, 
litra j, 3. pkt., ikki verða mett sum skip við 
heimstaði í Føroyum. 
2) tænastu, útint á boripallum í føroyskum 
sjóøki sambært § 1, nr. 1, í kolvetnisskatta-
lógini.“ 
 
§ 2 
 
Henda løgtingslóg kemur í gildi dagin eftir, 
at hon er kungjørd.  

Tórshavn 27. apríl 2001 
Anfinn Kallsberg (sign) 

løgmaður 
 
 
 
 
 
 
 

85/2000 Uppskot til løgtingslóg um broyting í løgtings-
lóg um landsskatt og kommunuskatt 

 
Ár 2001, 3. mars, legði Karsten Hansen, landsstýrismaður, vegna landsstýrið fram soljóðandi  
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, við seinni broyting-
um, verður § 63a, stk. 1, orðað soleiðis: 
 

"Av teirri løn, frítíðarløn, samsýning v.m. sbr. § 60, ið ein persónur, búfastur í Føroyum, ella 
eitt partafelag, íognarfelag, partsreiðarí, annar felagsskapur ella felag, skrásett í Føroyum, og 
har veruliga leiðslan hevur høvuðssæti í Føroyum, rindar persónum, skattskyldugum í Føroy-
um, fyri tænastu umborð á skipi, skrásett í Føroysku Altjóða Skipaskránni FAS, tó ikki flót-
andi boripallar, verður borið reiðaravirkinum aftur, so sum ásett í hesi grein. Reglurnar um 
afturbering eru eisini galdandi fyri tænastur umborð á skipi, tó ikki flótandi boripallar, sum 
eftir § 2, stk. 1, litra j, 2. pkt., í hesi lóg verða javnmett við skip, ið eru skrásett við heimstaði í 
Føroyum, og sum, um tey vóru føroysk, lúka treytirnar í § 1, stk. 1, í løgtingslóg um Føroyska 
Altjóða Skipaskrá. Reglurnar um afturbering eru ikki galdandi fyri tænastu, útint á skipi, sum 
eftir § 2, stk. 1, litra j, 3. pkt., ikki verða mett sum skip við heimstaði í Føroyum." 

 
§ 2 
 
Henda løgtingslóg kemur í gildi dagin eftir, at hon er kungjørd, og er galdandi frá framløgu-
degnum.  
 
 
Kap. 1: Almennar viðmerkingar 
 
Sambært § 63a í skattalógini kunnu reiðaravirki fáa afturbering av teirri løn, frítíðarløn, sam-
sýning v.m., sum viðkomandi reiðaravirki rindar fyri tænastu umborð á skipi, skrásett í Føroysku 

Altjóða Skipaskránni FAS. Skip, sum við ongari manning verða leigað av føroyskum reiðara-
virki, kunnu eisini fáa afturbering eftir § 63a.  
 
Sambært lóg um Føroyska Altjóða Skipaskrá verða "flótandi boripallar og líknandi" mett sum 
skip. Avleiðingin av, at flótandi boripallar kunnu metast sum skip, er, at reiðaravirkið kann fáa 
afturbering fyri tænastur umborð á flótandi borðipallum.  
 
Tá kolvetnisskattalógin varð gjørd, hevur neyvan verið hugsað um, at boripallar kundu verða 
mettir sum skip og harvið verða fevndir av reglunum um afturbering. 
 
Um reglurnar ikki verða broyttar, kann roknast við, at ein partur av skattinum á lønarinntøkunum 
í kolvetnisvinnuni verður goldin úr aftur landskassanum.  
 
Tí verður skotið upp, at § 63a ikki skal vera galdandi fyri flótandi boripallar soleiðis, at arbeiðs-
gevarin ikki kann fáa afturbering fyri tænastur á flótandi boripallum. 
 
Kap. 2: Avleiðingar av uppskotinum 
 
Mett verður, at uppskotið ikki hevur nakrar fyrisitingarligar avleiðingar fyri land, kommunur ella 
vinnuna. 
 
Lógaruppskotið hevur ongar avleiðingar fyri umhvørvið. Heldur ikki verða sosialar avleiðingar 
fyri ávísar samfelagsbólkar ella felagsskapir.  
 
Av tí, at tað er ringt at siga nakað um, hvussu nógv fer at verða goldið út í lønum til manningar-
nar umborð á flótandi boripallum, er ringt at seta tal á fíggjarligu avleiðingarnar. 
 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar sam-
felagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

ja Nei nei nei ja 

Umsitingarligar 
avleiðingar 

nei Nei nei nei nei 

Umhvørvisligar 
avleiðingar 

nei Nei nei nei nei 

Avleiðingar í 
mun til altjóða 
avtalur og reglur 

nei Nei nei nei nei 

Sosialar 
avleiðingar 

      nei  
nei  

  
 
Kap. 3: Serligar viðmerkingar 

Sambært §1, stk. 3, í løgtingslóg nr. 78 frá 10. mars 1992 um Føroyska Altjóða Skipaskrá verða 
"flótandi boripallar og líknandi" mett sum skip. 
 
Sambært § 63a í Skattalógini jbr. kunngerð nr. 6 frá 15. februar 1996 frá Føroya Landsstýri um 
ásetan av afturberingarprosentinum til reiðaravirkir ….. verður borið slíkum "skipum" 28% aftur 
av útgoldnu hýrunum v.m. Reglurnar um afturbering eru eisini galdandi fyri tænastur umborð á 
skipi, sum eftir § 2, stk. 1, litra j, 2. pkt., í samtíðarskattalógini verða javnmett við skip, ið eru 
skrásett við heimstaði í Føroyum, og sum, um tey vóru føroysk, lúka treytirnar í § 1, stk. 1, í 
løgtingslóg um Føroyska Altjóða Skipaskrá.  
 
§ 63a í Skattalógini er sostatt eisini galdandi fyri flótandi boripallar í føroyskum sjóøki, sum 
skráseta seg í FAS-skipanini. Stórur partur av manningini er avmarkað skattskyldug og rindar tí 
35-36% (42% av 85%) + Arbeiðsmarknaðareftirlønargjald. Arbeiðsgevarin fær 28% afturborið. 
 
Tá hesar reglurnar vórðu gjørdar, hevur neyvan verið hugsað um boripallar í føroyskum sjóøki, 
men heldur um boripallar í fremmandum sjóøki. 
 
Við hesum verður skotið upp, at § 63a ikki skal galda fyri flótandi boripallar. Avleiðingin av 
hesum uppskotinum er, at arbeiðsgevarin ikki kann fáa afturbering, tá talan er um flótandi bori-
pallar. 
 
Um reglurnar ikki verða broyttar, kann roknast við, at ein partur av skattinum á lønarinntøkunum 
í kolvetnisvinnuni verður goldin úr aftur landsskassanum.  
 
1. viðgerð 20. mars 2001. Málið beint í fíggjarnevndina, sum tann 4. apríl 2001 legði fram so-
ljóðandi 
 

Á l i t 
 
Landsstýrið hevur lagt málið fram tann 3. mars 2001, og eftir 1. viðgerð tann 20. mars 2001 er 
málið beint fíggjarnevndini.  
 
Nevndin hevur viðgjørt málið á fundi tann 21. mars 2001 og hevur undir viðgerðini havt fund við 
Fíggjarmálastýrið og Toll- og Skattstovu Føroya við samtykki landsstýrismansins. 
 
Umboðini fyri Fíggjarmálastýrið og Toll- og Skattstovu Føroya upplýstu fyri nevndini, at upp-
skotið snýr seg um at broyta skattareglurnar fyri flótandi boripallar, ið arbeiða í føroyskum 
sjóøki. Upplýst varð, at uppskotið er gjørt í samráð við Fiskimálastýrið, ið umsitur Føroysku 
Altjóða Skipaskránna (FAS). 
 
Ein samd nevnd tekur undir við málinum. Nevndin mælir tó til at broyta orðingina í grein 1, so 
hon verður greiðari. Í grein 2 verður skotið upp, at lógin er galdandi frá framløgudegnum. 
Nevndin er av teirri áskoðan, at tað er óheppið, at lógir eru afturvirkandi og mælir tí til, at lógin 
kemur í gildi dagin eftir, at hon er kunngjørd. Nevndin setir fram broytingaruppskot samsvarandi 
hesum. 
 



 
432

Ein samd nevnd mælir Løgtinginum til at samtykkja uppskot landsstýrisins við nevndu broyting-
um og setir tí fram soljóðandi  
 

b r o y t i n g a r u p p s k o t 
 
1. § 1 verður soljóðandi: "§ 1. Í løgtingslóg nr. 86 frá 1. september 1983 um landsskatt og 

kommunuskatt við seinni broytingum, verður § 63 a, stk. 1, orðað soleiðis:  
"Afturbering sambært hesi grein verður veitt av teirri løn, frítíðarløn, samsýning v.m jbr. § 60, 
ið ein persónur búfastur í Føroyum, ella eitt partafelag, íognarfelag, partsreiðarí, annar 
felagsskapur ella felag, skrásett í Føroyum, og har veruliga leiðslan hevur høvuðssæti í Før-
oyum, rindar persónum, skattskyldugum í Føroyum fyri 
 
1) tænastu umborð á skipi, skrásett í Føroysku Altjóða Skipaskránni FAS 
 
2) tænastu umborð á skipi, sum eftir § 2, stk. 1, litra j, 2. pkt, í hesi lóg verða javnmett við 
skip, ið eru skrásett við heimstaði í Føroyum, og sum, um tey vóru føroysk, lúka treytirnar í § 
1, stk. 1, í løgtingslóg um Føroyska Altjóða Skipaskrá. 
Reglurnar um aftrubering eru ikki galdandi fyri: 
 
1) tænastu útint á skipi, sum eftir § 2, stk. 1, litra j, 3. pkt., ikki verða mett sum skip við 
heimstaði í Føroyum. 
 
2) tænastu, útint á boripallum í føroyskum sjóøki sambært § 1, nr. 1, í kolvetnisskattalógini.""  
 

2. Í § 2 verða orðini ", og er galdandi frá framløgudegnum" strikað.  
  
 
2. viðgerð 6. apríl 2001. Broytingaruppskot frá fíggjarnevndini til §§ 1 og 2 samtykt 28-0-0. 
Uppskotið soleiðis broytt samtykt 29-0-0. Uppskotið fer soleiðis samtykt til 3. viðgerð.  
 
3. viðgerð 18. apríl 2001. Uppskotið, sum samtykt við 2. viðgerð, endaliga samtykt 30-0-0. Málið 
avgreitt.  
 
J.nr. 521-0007/2000 
Ll.nr. 59 frá 27.04.2001 

Løgtingslóg nr. 169 frá 21.12.2001 
um 

broyting í løgtingslóg um landsskatt og kommunuskatt 
(skattalógin) 

 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
Í løgtingslóg nr. 86 frá 1. september 1983 um landsskatt og kommunuskatt, við seinni broyting-
um, verða gjørdar hesar broytingar: 
 
§ 1 
 
1) § 5, stk. 5 verður strikað. 
 
2) § 25, nr. 3 verður orðað soleiðis: “3) renta 
ella vinningur av lánsbrøvum, partabrøvum 
og øðrum virðisbrøvum, av útistandandi 
fíggjarkrøvum og av útlæntum peningi, tó 
ikki vinningsbýti og rentuinntøkur, sum eru 
fevndar av lóg um skatt av kapitalvinningi.” 
 
3) Í § 29, nr. 3 verður “og 5” strikað. 
 
4) § 29, nr. 15 verður strikað. 
 
5) § 30 verður strikað. 
 
6) § 33, nr. 5, litra b, 2. pkt. verður orðað 
soleiðis: 
“Lækkingarupphæddin verður minkað við tí 
inntøkuparti skuldarans, sum stendst av frí-

givnu skuldini, og sum er skattskyldugur eft-
ir lóg um skatt av kapitalvinningi.” 
 
7) § 38, 2. pkt. verður strikað. 
 
8) Í § 120, stk. 4, 3. pkt. verður “§ 4 a, stk. 2 
og 3 í løgtingslóg um skatt av vinningi í 
sambandi við sølu av virðisbrøvum.” Strik-
að. Í staðin verður sett “§ 29 í lóg um skatt 
av kapitalvinningi.” 
 
9) Í § 120, stk. 5, 2. pkt. verður “§ 4 a, stk. 
2-3 í virðisbrævaskattalógini.” strikað. Í 
staðin verður sett “§ 29 í lóg um skatt av 
kapitalvinningi.” 
 
§ 2 
 
Henda løgtingslóg kemur í gildi dagin eftir, 
at hon er kunngjørd og hevur virknað frá 16. 
november 2001. 

 
 

Tórshavn, 21. desember 2001 
Anfinn Kallsberg, (sign.) Løgmaður 

 
Lm 34/2001 

34/2001Uppskot til  løgtingslóg um broyting í løgtings-
lóg um landsskatt og kommunuskatt (Skattalógin) 

 
Ár 2001, 16. november, legði Karsten Hansen, landsstýrismaður, vegna landsstýrið fram 
soljóðandi  
 

Uppskot 
til 

løgtingslóg um broyting í løgtingslóg um landsskatt og kommunuskatt 
(skattalógin) 

 
Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verða gjørdar hesar broytingar: 
 
§ 1 
 
1. § 5, stk. 5 verður strikað.  

 
2. § 25, nr. 3 verður orðað soleiðis: "3) renta ella vinningur av lánsbrøvum, partabrøvum og øðr-

um virðisbrøvum, av útistandandi fíggjarkrøvum og av útlæntum peningi, tó ikki vinningsbýti 
og rentuinntøkur, sum eru fevndar av lóg um skatt av kapitalvinningi."  
 

3. Í § 29, nr. 3 verður "og 5" strikað.  
 

4. § 29, nr. 15 verður strikað.  
 

5. § 30 verður strikað.  
 

6. § 33, nr. 5, litra b, 2. pkt. verður orðað soleiðis: "Lækkingarupphæddin verður minkað við tí 
inntøkuparti skuldarans, sum stendst av frígivnu skuldini, og sum er skattskyldugur eftir lóg 
um skatt av kapitalvinningi."  
 

7. § 38, 2. pkt. verður strikað.  
 

8. Í § 120, stk. 4, 3. pkt. verður "§ 4 a, stk. 2 og 3 í løgtingslóg um skatt av vinningi í sambandi 
við sølu av virðisbrøvum." strikað. Í staðin verður sett "§ 29 í lóg um skatt av kapital-
vinningi."  
 

9. Í § 120, stk. 5, 2. pkt. verður "§ 4 a, stk. 2-3 í virðisbrævaskattalógini." strikað. Í staðin verður 
sett "§ 29 í lóg um skatt av kapitalvinningi."  

 
§ 2  

Henda løgtingslóg kemur í gildi dagin eftir, at hon er kunngjørd og hevur virknað frá 16. 
november 2001. 
 
 
Almennar viðmerkingar 
 
Broytingarnar, sum landsstýrismaðurin við fíggjarmálum í hesum lógaruppskotinum mælir til 
verða gjørdar, eru fylgibroytingar í sambandi við lógaruppskotið til nýggja kapitalvinningsskatta-
lóg, sum eisini verður lagt fyri tingið á hesum sinni. Víst verður tí eisini til almennu viðmerk-
ingarnar til uppskot til løgtingslóg um skatting av kapitalvinningi. 
 
 
Avleiðingar av uppskotinum 
 
Víst verður til almennu viðmerkingarnar til uppskot til lóg um skatt av kapitalvinningi. 
 
Serligar viðmerkingar  
 
1. Sambært § 5, stk. 5 skal renta av innistandandi í føroyskum peningastovnum og postgiro, sum 

hin skattskyldugi ella persónar, ið verða skattaðir saman við honum, hava fingið frá avkomi, 
foreldrum (heruppií eisini ættleiðingarforeldrum) ella abba ella ommu, teljast við í skatt-
skyldugu inntøkuni.  
 
Ásetingin verður nú strikað, soleiðis at øll rentuinntøka verður viðgjørd eins eftir lóg um skatt 
av kapitalvinningi. 
 

2. § 25, nr. 3 verður umorðað, og hervið verða litra a,b og c strikað úr ásetingini í nr. 3.  
§ 25, nr. 3 er í núverandi lóg orðað soleiðis:  
 
3) renta ella vinningur av lánsbrøvum, partabrøvum og øðrum virðisbrøvum, av útistandandi 
fíggjarkrøvum og av útlæntum peningi, tó ikki: 
 

a. Vinningsbýti frá partafeløgum, lutafeløgum o.ø. skrásett í Føroyum, sbr. § 1, nr. 8-16 í hesi 
løgtingslóg.  
 

b. Renta av føroyskum lánsbrøvum, sum verður skattað eftir reglunum í løgtingslóg um rentu-
skatt. Sum føroysk lánsbrøv er at skilja lánsbrøv, givin út í Føroyum av føroyskum almennum 
myndugleika, eftir góðkenning landsstýrisins.  
 

c. Renta av peningi innistandandi í føroyskum peningastovnum og postgiro, sum verður skattað 
sambært løgtingslóg um rentuskatt. Sbr. tó § 5, stk. 5 í hesi løgtingslóg.  

 
Í sambandi við at allar rentuinntøkur og alt vinningsbýti skal viðgerast eftir nýggju lógini um 
skatt av kapitalvinningi, verða undantøkini í nr. 3 umorðað soleiðis, at alt vinningsbýti og øll 
rentuinntøka, sum eru fevnd av lóg um skatt av kapitalvinningi, ikki eru skattskyldug inntøka 
eftir skattalógini.  
 
3. § 29, nr. 3 vísir til § 5, stk. 5. Tá § 5, stk. 5 verður strikað, verður henda ávísing eisini strikað. 



 
436

 
4. § 29, nr. 15 ásetur, at rentutilskriving av innilæstum dýrtíðarviðbótum, sambært lóg nr. 7 frá 

9. januar 1980 um "Lønmodtagernes dyrtidsfond", ikki skal teljast til skattskyldugu inntøk-
una.  
Sambært nýggju lógini um skatt av kapitalvinningi er øll rentuinntøka fevnd av nýggju lógini. 
Tá henda lóg er úttømandi, eru ongar rentuinntøkur fevndar av skattalógini, og tað er tí ikki 
neyðugt við eini áseting, sum undantekur hesar rentuinntøkur frá skattskyldugu inntøkuni eftir 
skattalógini. 
 
Sambært § 10, stk. 2, nr. 3 í lóg um skatt av kapitalvinningi skal rentutilskriving av inni-
læstum dýrtíðarviðbótum ikki skattast. 
 

5. § 30 viðger vinningsbýti. Vinningsbýti skal ikki longur viðgerast eftir skattalógini. Haraftur-
ímóti skal alt vinningsbýti verða viðgjørt eftir reglunum í lóg um skatt av kapitalvinnningi. 
Víst verður til uppskotið um lóg um skatt av kapitalvinningi. 
 

6. Í § 33, nr. 5, litra b verður skotið upp at vísa til lóg um skatt av kapitalvinningi. Orsøkin til 
hesa broyting er, at møguligur vinningur við neyðskuldarsemju ella skuldareftirgeving, ella 
sjálvbodnari skuldarsemju nú verður skattað eftir lóg um skatt av kapitalvinningi. Einasta 
broyting, sum her verður gjørd, er, at tað eftir uppskotinum verður víst til lóg um skatt av 
kapitalvinningi.  
 

7. § 38, 2 pkt. Ásetur, at rentur av ov nógv goldnum skatti, ið nevndar eru í § 79, 3. og 4. stk., 
skulu ikki teljast við í skattskyldugu inntøkuna.  
 
Sambært nýggju lógini um skatt av kapitalvinningi er øll rentuinntøka fevnd av nýggju lógini. 
Tá henda lóg er úttømandi, eru ongar rentuinntøkur fevndar av skattalógini, og tað er tí ikki 
neyðugt við eini áseting, sum undantekur hesar rentuinntøkur frá skattskyldugu inntøkuni eftir 
skattalógini. 
Sambært § 10, stk. 1, nr. 2 í lóg um skatt av kapitalvinningi skal renta av og nógv goldnum 
skatti ikki skattast. 
 

8. Her verður gjørd tann broyting, at ávísingin til virðisbrævaskattalógina, sum ásetur, nær ein 
partabrævaeigari er høvuðspartabrævaeigari, verður strikað, og í staðin verður víst til § 29 í 
nýggju lógini um skatt av kapitalvinningi, sum er sama áseting, sum var í § 4 a, stk. 2 og 3 í 
virðisbrævaskattalógini.  
 

9. Sama broyting sum í pkt. 8.  
1. viðgerð 27. november. Tingmálini nr. 33, 34 og 35 vórðu viðgjørd undir einum. Hetta málið 
beint í fíggjarnevndina, sum tann 19. desember 2001 legði fram soljóðandi 
 

Á l i t 
 
Landsstýrið hevur lagt málið fram tann 16. november 2001, og eftir 1. viðgerð tann 27. 
november 2001 er málið beint fíggjarnevndini. 
 
Fíggjarnevndin hevur viðgjørt málið saman við tingmáli nr. 33/2001: Uppskot til løgtingslóg um 
broyting í løgtingslóg um skattafría samanlegging o.a., og nr. 35/2001: Uppskot til løgtingslóg 

um skatt av kapitalvinningi (Kapitalvinningsskattalógin), og hava øll málini fingið somu viðgerð. 
Víst verður á viðmerkingarnar í tingmáli nr. 35/2001.  
Ein samd nevnd tekur undir við málinum og mælir Løgtinginum til at samtykkja uppskot 
landsstýrisins. 
 
Á tingfundi 19. desember 2001 var atkvøtt, sambært § 85 í tingskipanini, um at víkja frá øllum 
tíðarfrestum. Samtykt 17-0-0. 
 
2. viðgerð 20. desember 2001. §§ 1 og 2 samtyktar 30-0-0. Uppskotið fer soleiðis samtykt til 3. 
viðgerð. 
 
3. viðgerð 20. desember 2001. Uppskotið, sum samtykt við 2. viðgerð, endaliga samtykt 30-0-0. 
Málið avgreitt. 
 
Ll.nr. 169 frá 21.12.2001 

Løgtingslóg nr. 173 frá 21.12.2001 
um 

broyting í løgtingslóg um landsskatt og kommunuskatt 
(Skattalógin) 

 
§ 1 
 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verður gjørd henda broyting: 
 
1) Eftir § 35a verður sum § 35b sett: ”§35b. 
Sølupeningur fyri øll rættindi eftir lógini um 
vinnuligan fiskiskap, tó ikki veiðiloyvi, 
verður inntøkuførdur søluárið. 
Stk. 2. Keypspeningurin fyri rættindi, sum 
eru fevnd av stk. 1, verður útreiðsluførdur 
keypsárið. 

Stk. 3. Fevnir avtalan um rættindi fyri eitt á-
víst tíðarskeið, sum er longri enn eitt ár, 
kann seljarin býta sølupeningin á avvarðandi 
tíðarskeið. Sama er galdandi fyri keypspen-
ingin hjá keyparanum.” 
 
§ 2 
 
Henda løgtingslóg kemur í gildi dagin eftir, 
at hon er kunngjørd og hevur virknað frá 7. 
november 
2001. 
 

 
Tórshavn, 21. desember 2001 

Anfinn Kallsberg, (sign.) løgmaður 
 
 
Lm. 26/2001 
 
 
 
 

26/2001 Uppskot til  løgtingslóg um broyting í 
løgtingslóg um  

landsskatt og kommunuskatt 
(Skattalógin) 

 
Ár 2001, 7. november, legði Karsten Hansen, landsstýrismaður, vegna landsstýrið fram soljóð-
andi  
 

Uppskot 
til 

løgtingslóg um broyting í løgtingslóg um landsskatt og kommunuskatt 
(Skattalógin) 

§ 1 
 
Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verður gjørd henda broyting:  
 
1. Eftir § 35a verður sum § 35b sett: "§35b. Sølupeningur fyri øll rættindi eftir lógini um vinnu-

ligan fiskiskap, tó ikki veiðiloyvi, verður inntøkuførdur søluárið.  
Stk. 2. Keypspeningurin fyri rættindi, sum eru fevnd av stk. 1, verður útreiðsluførdur keyps-
árið.  
Stk. 3. Fevnir avtalan um rættindi fyri eitt ávíst tíðarskeið, sum er longri enn eitt ár, kann selj-
arin býta sølupeningin á avvarðandi tíðarskeið. Sama er galdandi fyri keypspeningin hjá 
keyparanum." 

 
§ 2 
 
Henda løgtingslóg kemur í gildi dagin eftir, at hon er kunngjørd og hevur virknað frá 7. 
november 2001. 
 
 
Almennar viðmerkingar  
 
Landsstýrismaðurin við fíggjarmálum mælir við hesum lógaruppskotinum enn einaferð til, at 
reglur verða gjørdar, sum greitt áseta, hvussu skatting av sølu og keypi av fiskirættindum sam-
bært lógini um vinnuligan fiskiskap skal fara fram. Fyrstu ferð, landsstýrismaðurin royndi hetta, 
var í januar í fjør við løgtingsmáli nr. 42/1999, tá mælt varð til at gera eina broyting í Skattalóg-
ini soleiðis, at sølu- og keypspeningur fyri øll fiskirættindi varð tikin við í uppgerðina av skatt-
skyldugu inntøkuni søluárið.  
 
Í hesum lógaruppskotinum verður mælt til, at søla og keyp av øllum øðrum rættindum eftir lógini 
um vinnuligan fiskiskap verða viðgjørd eftir reglunum í Skattalógini. Og í einum broytingarupp-
skoti til Avskrivingarlógina verður mælt til, at sølu- og keypspeningur fyri veiðiloyvi verður 
viðgjørdur eins og skip eftir Avskrivingarlógini.  
 
Ógreiða skattingin av fiskirættindum hevur seinastu árini verið nógv umrødd í fjølmiðlum og 
millum manna. Orsøkin er uttan iva, at hetta eru rættindi, ið reiðarar fáa ókeypis frá landindum, 
men sum í mongum førum eru seld víðari - saman við skipinum ella fyri seg - við munandi 
vinningi.  
 
Tá ið landsstýrismaðurin við fíggjarmálum í januar 2000 í omanfyri nevnda broytingarlógarupp-
skoti til Skattalógina royndi at gera upp við ógreiðu skattligu viðgerðina av skipasølum, har 
fiskirættindi vóru uppi í søluni, tók fíggjarnevndin ta støðu, at tað altíð hevur verið skattlig 
heimild til at skatta sølu og keyp av fiskirættindum og tók tí ta tilmæltu lógarbroytingina um 
skatting av fiskirættindum úr lógaruppskotinum. Broytingaruppskotið frá fíggjarnevndini varð 
einmælt samtykt í Løgtinginum 17. mars í fjør.  
 
Broytingin varð gjørd, hóast Fíggjarmálastýrið og Toll- og Skattstova Føroya vístu á, at upp-
skotið um skatting av fiskirættindum varð lagt fram, tí mett varð, at søla av hesum rættindum 
sum høvuðsregla var skattafrí sambært Skattalógini. Nýtslurætturin til fiskirættindini varð og 

verður framvegis tulkaður sum verandi ein ogn. Og í tá galdandi skattalóggávu eins og í nú 
galdandi verður søla av ogn ikki skattað, uttan so at talan er um vinnuligt virksemi ella speku-
lasjón.  
 
Síðani broytingaruppskotið varð samtykt í fjør, hevur Toll- og Skattstova Føroya havt varhugan 
av, at rættiliga ógreitt var manna millum, hvussu nevndu rættindi skuldu skattast. Fyrispurningar 
vórðu tí settir økisskrivstovunum um, hvussu handlar við fiskirættindum vóru viðgjørdir skattliga 
av seljarum og keyparum. Her vísti tað seg, at rættiliga ymiskt var, hvussu hesir handlar vóru 
viðgjørdir skattliga. Dømir vóru um, at sølupeningur ikki var inntøkuførdur, eins og dømi vóru 
um, at sølupeningur var inntøkuførdur. Onkur hevur avskrivað rættindini saman við skipinum, og 
aftur onkur hevði drigið keypspeningin frá í keypsárinum. 
 
Hetta førdi til, at Lógardeildin á Toll- og Skattstovu Føroya tók allan spurningin um skatting av 
sølu og keypi av fiskirættindum sambært lógini um vinnuligan fiskiskap upp til nærri umrøðu.  
 
Niðurstøðan hjá Lógardeildini verður lýst her: 
 
"Ráðsmál 

Viðvíkjandi skatting av fiskirættindum, fiskiloyvum, fiskidøgum og kvotum. 
 
21. januar 2000 legði Karsten Hansen, landsstýrismaður, fram uppskot um broyting í skatta-
lógini. Skotið var upp, at sølupeningur fyri rættindi sambært lóg um vinnuligan fiskiskap skuldi 
takast við í skattskyldugu inntøkuna søluárið, og keypspeningurin skuldi kunna dragast frá 
keypsárið. 
 
Hetta uppskot um broyting av skattalógini var sum kunnugt strikað úr lógaruppskotinum av 
fíggjarnevndini. 
 
Fíggjarnevndin kom til ta niðurstøðu, at sølupeningurin altíð hevur verið og framvegis er skatt-
skyldug inntøka søluárið, og keypspeningurin altíð hevur verið og framvegis kann dragast frá í 
skattskyldugu inntøkuni keypsárið. 
 
Uppskotið var lagt fram, av tí at mett var, at søla av hesum rættindum sum høvuðsregla var 
skattafrí, sambært § 29, nr. 1, samanborið við § 27 í skattalógini. 
 
Síðan tingið einmælt samtykti ikki at seta hesa lógarbroyting í gildi, hevur ivi verið um, hvussu 
hesi rættindi skulu viðgerast skattliga.  
 
Tað eru dømi um, at sølupeningur ikki er inntøkuførdur, men dømi eru eisini um, at sølu-
peningurin er inntøkuførdur. Onkur hevur avskrivað rættindini saman við skipinum, og onnur 
hava drigið keypspeningin frá í keypsárinum.  
 
Toll- og Skattstova Føroya hevur enn ikki broytt skattskylduga inntøku hjá persóni ella felag 
orsakað av teirra skattligu viðgerð av fiskirættindum.  
 
Vinnan hevur sostatt higartil haft fríar teymar til at viðgera fiskirættindi, sum vinnan sjálv hevur 
hildið best ella rættast.  

Stýrið kemur her við eini frágreiðing um tey rættindi, sum eru fevnd av lóg um vinnuligan 
fiskiskap, og stýrið tekur við hesum støðu til, hvussu hesi rættindi eiga at verða viðgjørd skatt-
liga. Lógardeildin fer at mæla ráðnum til at taka undir við hesi avgerð um skattligu viðgerðina av 
fiskirættindum. 
 
 
Viðvíkjandi skattligu viðgerðini av rættindum sambært lóg um vinnuligan fiskiskap 
 
Fyri at staðfesta, hvørji rættindi talan er um, er neyðugt at hyggja at lóg um vinnuligan fiskiskap, 
løgtingslóg nr. 28 frá 10. mars 1994.  
 
Fiskirættindi 
Sambært § 2 í lóg um vinnuligan fiskiskap er livandi tilfeingið á føroysku landleiðunum og tey 
rættindi, Føroyar eiga uttan fyri føroysku landleiðirnar, ogn Føroya fólks. 
Sambært § 3, stk. 2 veita fiskirættindi, latin sambært lóg um vinnuligan fiskiskap, ikki einstøkum 
bólkum ella einstaklingum ognarrætt. Somuleiðis kunnu rættindi til fiskiskap takast aftur uttan 
endurgjaldsskyldu. 
 
"Fiskirættindi" verður nevnt í § 3, stk. 2. Tað er tó ongin allýsing av hesum heiti í lóg um vinnu-
ligan fiskiskap. Út frá hesum má niðurstøðan verða, at "fiskirættindi" er eitt yvirheiti fyri øll tey 
væl nágreinaðu rættindi, sum verða latin sambært lóg um vinnuligan fiskiskap.  
 
Veiðiloyvir 
Sambært § 5, stk. 3 er veiðiloyvi ein góðkenning, ið landsstýrismaðurin veitir ávísum fiskifari at 
veiða á føroysku landleiðunum og á leiðum uttan fyri føroysku landleiðirnar.  
 
Hetta veiðiloyvið er ikki tíðaravmarkað. 
 
Talan kann tó eisini vera um eitt tíðaravmarkað veiðiloyvi, sum er góðkenning at veiða upp til 
fimm ár. Hetta veiðiloyvi verður bert veitt til útróðrarbátar undir 15 tons. 
 
Sambært § 7 kann vinnuligur fiskiskapur bert fara fram við fiskiførum, sum hava veiðiloyvi.  
Eisini kann vera talan um, at eigarar av fiskifari, sum ikki hevur veiðiloyvi, hava fingið fiski-
loyvi til at veiða fyribils ella hava fingið avmarkað rættindir at veiða. Hetta undantakið verður 
sambært Fiskimálastýrinum nýtt til leiðir, har torført er at uppfiska kvoturnar. Sambært 
Fiskimálastýrinum kemur tað sjáldan fyri, at slíkt fyribils fiskiloyvi verður givið. 
 
Reglurnar viðvíkjandi sølu/flyting av veiðiloyvum eru lýstar í § 8 í lóg um vinnuligan fiskiskap. 
Sambært § 8, stk. 1, kann veiðiloyvi frá fiskifari, ið er lagt med alla, har ræðisavmarking er skrá-
sett í skipaskránni, ella farið er strikað í skipaskránni, verða flutt til annað fiskifar uttan 
veiðiloyvi við somu ella minni fiskiorku ella til innflutt fiskifar við somu ella minni fiskiorku.  
Sambært stk. 4 kann landsstýrismaðurin eftir umsókn veita eigaranum tilsøgn um veiðiloyvi til 
annað fiskifar, sum skal vera skrásett í skipaskránni innan 2 ár frá tí degi, at tilsøgnin er givin. 
Landsstýrismaðurin kann í serligum førum víkja frá 2 ára tíðarfreistini, sambært stk. 5. 
 
Tað er eigarin av skipinum, sum fær veiðiloyvi, men veiðiloyvi fylgir skipinum. 

Samanumtikið kann sigast, at veiðiloyvi er fyrsta treytin fyri at kunna reka vinnuligan fiskiskap. 
Veiðiloyvir kunnu verða flutt til onnur fiskifør. Til hetta krevst, at ræðisavmarking er skrásett í 
skipaskránni, ella at farið er strikað í skipaskránni. Fyri yvirhøvur at kunna innflyta eitt skip 
krevst eitt veiðiloyvi. 
 
Nøkur dømi kunnu nevnast um veiðiloyvir, sum eru seld: 
 
Eitt dømi er veiðiloyvi, sum í 1999 var selt fyri 1.600.000 kr. Annað dømi er eitt veiðiloyvi, sum 
eisini í 1999 var selt fyri 4.000.000 kr. 
 
Orsøkina til, at veiðiloyvir í dag verða seld til metstórar upphæddir, sigur Fiskimálastýrið vera, at 
í 1994 bleiv talið av veiðiloyvum fryst fast.  
 
 
Fiskiloyvir  
 
Sambært § 5, stk. 4, er fiskiloyvi tann rættur, sum landsstýrismaðurin hevur latið eigara av ávís-
um fiskifari, sum hevur veiðiloyvi sambært stk. 3, at veiða ávíst fiskidagatal og/ella ávísa nøgd, 
úr ávísum fiskastovnum, á ávísum leiðum, í ávísum fiskiári.  
  Fiskiloyvi kann eisini verða latið eigara av fiskifari, sum ikki hevur veiðiloyvi sambært stk. 3, 
soleiðis at veitt verða fyribils ella avmarkað rættindir at veiða ávísa nøgd/dagatal úr fiskastovn-
um á ávísum leiðum í ávísum fiskiári. Hetta kemur sjáldan fyri, sambært omanfyri.  
 
Sambært § 6 skal tann, ið ætlar sær at avreiða, søkja um fiskiloyvi. Um bert verður veitt til hús-
brúks, krevst ikki fiskiloyvi. 
 
Ongar ásetingar eru í lóg um vinnuligan fiskiskap um umseting av fiskiloyvum. 
 
Bert persónar og feløg, ið eiga fiskifør, ið hava veiðiloyvi sambært § 5, stk. 3, kunnu fáa 
fiskiloyvi, og harvið fiskidagar og kvotur, sum fylgja við fiskiloyvinum. 
 
Fiskiloyvir verða givin 1 ferð um árið. Tann, sum hevur veiðiloyvi, fær fiskiloyvi við fiskidøgum 
ella fiskikvotum. 
 
 
Fiskidagar 
 
Sambært § 5, stk. 5 er ein fiskidagur eitt samdøgur, ið verður roknað, sum landsstýrismaðurin 
ásetir. Talið av fiskidøgum, ið eitt fiskifar hevur nýtt til ein túr, verður roknað frá tí, at túrur 
byrjar, til túrur endar. Tað ber einans til at rokna við heilum fiskidøgum. 
Sambært § 14 kunnu fiskidagar umsetast upp til 10 ár í senn innan fyri hvønn undirbólk, ásettir 
sambært § 29, stk. 1. 
Sambært § 14, stk. 2 falla leigaðir fiskidagar aftur til upprunaliga rættindahavaran aftaná leigu-
málið. 

Kvotur  
 
Sambært § 5, stk. 2 er heildarkvota tann nøgd av fiski í tonsum, rund vekt, sum fiskifør undir før-
oyskum flaggi hava rættindi at veiða sambært árligum semjum í millumlandafiskivinnunevndum 
og sambært árligum avtalum eftir sínamillum fiskivinnusáttmálum við onnur lond. 
Sambært § 5, stk. 6 er felags kvotupartur tann partur av heildarkvotu av ávísum fiskastovni, ið 
landsstýrismaðurin setir av til at fiska hjá einum bólki av fiskiførum, undir einum. Felags árs-
kvota er felags kvotuparturin roknaður um til tons, rund vekt, av fiski. 
 
Sambært § 5, stk. 7 er egin kvotupartur tann prosentpartur av felags árskvotu av ávísum fiska-
stovni, ið landsstýrismaðurin hevur latið persóni ella felagi rættin at fiska. Egin árskvota er egni 
kvotuparturin roknaður um til tons, rund vekt av fiski. 
  Sambært § 5, stk. 8 er ein hjáveiðipartur tann partur í prosentum, sum verður lutaður fiskiførum 
ella bólkum av fiskiførum. Egin hjáveiðikvota er hjáveiðiparturin, ið landsstýrimaðurin hevur 
latið persóni ella felagi rættin at fiska, roknaður um til tons, rund vekt, av fiski. 
  Samanumtikið má sigast, at av teimum ymsu kvotunum eru tað bert egin kvotupartur, egin 
árskvota og egin hjáveiðikvota, sum er ein rættur, sum viðkomandi persónur ella felag hevur 
persónligan ræðisrætt yvir.  
  Tað eru tí bert hesar kvotur, sum eru umsetiligar 
 
Sambært § 15 kann egin kvotupartur, egin árskvota og egin hjáveiðikvota umsetast upp til 10 ár í 
senn. Sambært § 15, stk. 2 falla leigaður egin kvotupartur, egin árskvota ella egin hjáveiðikvota 
aftur til upprunaliga rættindahavaran aftan á leigumálið.  
 
Rættin til egnan kvotupart og egnar hjáveiðikvotur hava persónar og feløg, ið hava fiskiloyvi, og 
fiskiloyvi hava persónar ella feløg, ið eiga fiskifør, ið hava veiðiloyvi. 
 
Eitt dømi um sølu av kvotum er eitt felag, sum í 1999 hevur drigið frá útreiðslur til keyp av 
kvotum og fiskidøgum á 4.520.000. Í 1995 hevur sama felag drigið frá útreiðslur til keyp av 
kvotum á 46.651, og hetta árið er eisini inntøkuført 2.000, sum er søla av kvotu. 
 
Samanumtikið má sigast, at tað eru veiðiloyvi, fiskidagar, egnir kvotupartar, egin árskvota og 
egin hjáveiðikvota, sum kunnu umsetast. 
 
 
Skatting 
 
Sambært skattalógini § 29, nr. 1, skal vinningur av sølu av ognum hjá hinum skattskylduga ikki 
teljast til skattskyldugu inntøkuna í tann mun, hann ikki sambært øðrum reglum í skattalóggáv-
uni skal teljast við í skattskyldugu inntøkuni. 
 
Spurningurin er tí, um tey rættindi, sum eru fevnd av lóg um vinnuligan fiskiskap, kunnu sigast 
at vera ogn, og harvið fevnd av § 29, nr. 1. 
 
Hóast at fiskirættindi ikki sambært § 3, stk. 2 veita einstøkum bólkum ella einstaklingum ognar-
rætt, so hevur tann, ið fær rættindi eftir lóg um vinnuligan fiskiskap, rættin til at nýta hesi rætt-
indi. Viðkomandi kann eisni umseta hesi rættindi.  

Viðmerkingarnar til § 3, stk. 2 í lóg um vinnuligan fiskiskap, siga " Rættindi, fingin í veiði- og 
fiskiloyvi, og tillutan av kvotum gevur ikki einstaklingum ella samtøkum av einstaklingum ein 
ognarrætt í vanligum týdningi. Rættindi, latin við heimild í hesi lóg, eru brúksrættindi til partar 
av tilfeinginum, og greiðar skipanir og reglur eru fyri, hvussu hesin rættur kann nýtast, bæði í tíð 
og í hátti." 
 
Lóg um vinnuligan fiskiskap sigur, at livandi tilfeingi er ogn Føroya fólks. Tað er tó ikki tilfeingi 
í sjónum, sum verður umsett, tað er bert tann avmarkaði rætturin til at gagnnýta hetta tilfeingið, 
sum verður umsettur. 
 
Ongin ivi er um, at viðkomandi, sum fær rættindi eftir lóg um vinnuligan fiskiskap, hevur løg-
frøðisligan ræðisrætt yvir hesum rættindum. Viðkomandi kann umseta hesi rættindi, so leingi 
hetta verður gjørt í tráð við tær avmarkingar, sum eru gjørdar í lóg um vinnuligan fiskiskap. 
Hyggja vit eftir viðmerkingunum til lóg um vinnuligan fiskiskap, verður sagt um umsetiligheit, 
at talan kann bæði vera um sølu og um leigu. Hetta er eisini uppfatanin hjá Fiskimálastýrinum. 
 
Eitt dømi er um, at felag, ið av skiftirættinum var tvingsilsavtikið, var tikið uppaftur til nýggja 
viðgerð, hetta tí at kreditor gjørdi vart við, at aktiv vóru til staðar, sum kundu umstoytast. 
Aktivið, talan var um, var eitt veiðiloyvi, sum felagið hevði givið burtur. Á hesum grundarlagi 
gav skiftirætturin loyvi til, at felagið var uppafturtikið. Skiftirætturin má tí sigast at hava staðfest, 
at eitt veiðiloyvi er eitt aktiv. 
 
Fiskirættindi kunnu sammetast við eitt nú tey loyvi, sum eru latin til at forkanna, leita eftir ella 
framleiða kolvetni. Hesi loyvi eru tíðaravmarkað, tey longstu vara í 9 ár. Her er eisini talan um 
lógarásettar avmarkingar av loyvunum. Landsstýrið skal geva loyvi til avhending av hesum 
loyvum. 
   
Loyvini eru ogn, og um ikki tað vóru serligar reglur í kolvetnisskattalógini, so vóru loyvini fevnd 
av § 29, nr. 1 í skattalógini, og høvðusreglan hevði tá verið, at vinningur við sølu ikki var skatt-
skyldugur.  
 
Niðurstøðan er, at fiskirættindi, fevnd av lóg um vinnuligan fiskiskap, er ogn. Ognin er tann 
nýtslurættur, sum liggur í rættindunum. Talan er um eitt immaterielt aktiv.  
 
Tá vit hava staðfest, at talan er um ogn, er næsti spurningur, um rættindini kunnu seljast ella 
leigast. 
 
Í sambandi við lógaruppskotið um skatting av rættindunum eftir lóg um vinnuligan fiskiskap bað 
fíggjarnevndin Claus Rasmussen, ríkisgóðkendan grannskoðara, um at ummæla uppskotið. Í 
ummælinum verður sagt, at tað er áskoðanin hjá Claus Rasmussen, at søla av fiskidøgum og 
kvotum v.m. alla tíðina hevur verið skattskyldug fyri seljaran og frádráttarheimilað hjá keypara. 
Sjónarmiðið er tað, at tað snýr seg um eitt slag av leigu, har leiguinntøkan er skattskyldug og 
leiguútreiðslan er frádráttarheimilað. Sambært Claus Rasmussen gevur lóg um vinnuligan fiski-
skap ikki møguleika at keypa og selja veiðiloyvi/fiskiloyvi. Sagt verður, at tað kann ikki fara 
fram beinleiðis søla av veiðiloyvum og fiskiloyvum, og um fiskidagar og kvotur verður sagt, at 
tað ikki kann fara fram verulig søla av fiskidøgum og kvotum, bert eitt slag av leigu. 

Tað sær út, sum at hugtøkini verða blandað saman. Talan kann ikki vera um eitt slag av leigu ella 
um óbeinleiðis sølu.. Antin er talan um leigu ella um sølu. Við sølu fer ognarrætturin endaliga 
yvir til keyparan. Tá talan er um leigu, hevur útleigarin ognarrættin til aktivið, meðan leigarin 
fær rætt til at nýta aktivið móti einum gjaldi. Eftir leigutíðaraskeiðið fær útleigarin aftur tað, sum 
er leigað út. 
 
Hyggja vit eftir, hvat lóg um vinnuligan fiskiskap sigur um umseting, so kunnu veiðiloyvi 
sambært § 8 verða flutt til annað fiskifar. Hetta kann sambært § 8 bert verða gjørt, um fiskifarið 
er lagt med alla, og ræðisavmarking er skrásett í skipaskránni, ella farið er strikað í skipaskránni. 
Her er talan um, at veiðiloyvi verður flutt frá einum skipi til eitt annað.  
 
Talan kann í hesum førum ikki vera um leigu, tí tað skal vera framd ein ræðisavmarking í skipa-
skránni, ella skal skipið vera strikað í skipaskránni. Tá loyvini verða flutt, fara tey rættindi, sum 
fylgja við veiðiloyvinum, endaliga yvir til nýggja eigaran. Viðkomandi, sum flytur veiðiloyvið, 
fær ikki veiðiloyvið aftur, uttan so at tað aftur verður gjørd ein ræðisavmarking ella striking av 
nýggja skipinum. Tí kann bert vera talan um sølu, og ikki um leigu. 
 
Fiskiloyvini fylgja við veiðiloyvunum, og tey kunnu ikki umsetast í sjálvum sær. 
 
Viðvíkjandi fiskidøgum, so sigur § 14, at fiskidagar kunnu umsetast upp til 10 ár í senn. 
Stk. 2 sigur, at leigaðir fiskidagar falla aftur til upprunaliga rættindahavaran aftaná leigumálið. 
Hyggja vit at viðmerkingunum, so verður greitt sagt um umsetiligheit, at talan kann vera um 
bæði sølu og leigu. Ongin ivi er tí um, at lógin fevnir um sølu. 
 
Hóast at bæði lógin og viðmerkingarnar nevna leigu, so er spurningurin, um talan yvirhøvur 
kann vera um leigu. Tá nakað verður leigað út, fær útleigarin aftur tað sama, sum var útleigað. 
Fiskidagar, sum verða nýttir av øðrum enn viðkomandi, sum hevur fingið hesar tillutaðar, fáast 
ikki aftur. Fiskidagar verða ásettir av nýggjum á hvørjum ári fyri eitt fiskiár í senn.  
 
Niðurstøðan er, at tá fiskidagar verða umsettir, so er altíð talan um sølu.  
Tá sagt verður, at leigaðir fiskidagar falla aftur til upprunaliga rættindahavaran aftaná leigumál-
ið, so er talan um, at tann, sum eigur veiðiloyvi og harvið fiskiloyvi, fær fiskidagarnar, tá hesir 
verða ásettir á hvørjum árið. Um annar persónur ella felag fær loyvi at nýta fiskidagar hjá øðrum 
eigara, so er talan um, at hesin keypir teir fiskidagar, sum hesin nýtir.  
Rætturin til at fáa fiskidagar eftirfylgjandi ár, kann bert verða yvirførdur, um veiðiloyvi verður 
flutt/selt. 
 
Tað sama er galdandi fyri egnar kvotupartar, egnar árskvotur og egnar hjáveiðikvotur. Hesar 
kvotur kunnu sambært § 15 verða umsettar upp til 10 ár í senn. Sambært § 15, stk. 2 falla eisini 
leigaðar kvotur aftur til upprualiga rættindahavaran aftaná leigumálið. Her kann heldur ikki vera 
talan um, at tann, sum leigar út, fær aftur tí útleigaðu kvotuna. Kvotan er tá nýtt av leigaranum 
heilt ella partvíst.  
Niðurstøðan er, at tá talan er um umseting av kvotum, er altíð talan um sølu.  
 
Sambært § 29, nr. 1 í skattalógni er søla av ognum ikki skattskyldug inntøka í tann mun, vinning-
urin ikki sambært øðrum reglum í skattalóggávuni skal teljast við í skattskyldugu inntøkuni. 

§ 27 ásetir, at ágóði av sølu ella avhending av ognum verða roknað fyri skattskyldug inntøka, tá 
søla av slíkum ognum fellur undir vinnu hansara ella, tá hann hevur keypt ognarlutin fyri at selja 
hann aftur við ágóða. 
 
Sum skattalógin er orðað í dag, er høvuðsreglan soleiðis, at søla av rættindum ikki skal roknast 
við í skattskyldugu inntøkuna.  
 
Møgulig leiguinntøka av at leiga út rættindini hevði tó verið skattskyldug inntøka sambært § 25, 
nr 2 í skattalógini. Niðurstøðan er tó, at tá talan er um rættindi, fevnd av lóg um vinnuligan 
fiskiskap, so kann ikki verða talan um leigu. 
 
 
Útreiðslur til keyp av fiskirættindum: 
 
Útreiðslur til keyp av veiðiloyvum kunnu ikki metast sum vanligar rakstrarútreiðslur, tá tær 
viðvíkja fleiri ára inntøku. Heldur er tílík útreiðsla at meta sum anlegsútreiðsla/ etableringsút-
reiðsla. Slíkar útreiðslur verða skattliga vanliga avskrivaðar. 
 
Sambært § 31 í skattalógini skal, tá skattskyldga inntøkan verður uppgjørd, frá inntøkuni verða 
drigin rakstrarkostnaður. Rakstrarútreiðslur t.e. tær útreiðslur, sum í árinum ganga til at vinna 
inntøkurnar, tryggja tær og halda teimum við, so sum…… e) árliga avskriving skipað við 
serligari lóg. Fiskirættindi eru ikki fevnd av avskrivingarlógini, og útreiðslur til keyp av fiski-
rættindum kunnu ei heldur vera íroknaðar avskrivingargrundarlagnum á skipinum.  
 
§ 31 kann skiljast soleiðis, at uppreksanin í litra a - e bert er dømi um, hvat kann vera rakstrarút-
reiðslur. Henda tulking av § 31 inniber, at avskrivingar, sum ikki eru skipaðar við lóg, eisini eru 
fevndar av ásetingini. 
 
Ongi dømi eru tó um, at slíkar avskrivingar eru loyvdar í Føroyum. 
 
Um talan kundi verið um avskrivingar eftir § 31, er tað bert tann virðisminking, sum hendir í ári-
num, og sum er grundað í brúkinum/rakstrinum í árinum, sum kann avskrivast. 
 
Veiðiloyvi kann ikki sigast at missa virðið við brúki/rakstri. 
Hetta viðførir, at talan ikki kann vera um avskriving av hesum loyvum. 
 
Útreiðsla til keyp av fiskidøgum og kvotum kann verða ein útreiðsla, sum í árinum gongur til at 
vinna inntøkuna, og henda útreiðsla er tí at meta sum ein rakstrarútreiðsla og kann dragast frá í 
skattskyldugu inntøkuni sambært § 31 í skattalógini. 
 
 
Niðurstøða: 
 
Fiskirættindi er ogn, sum kann verða seld, men ikki útleigað.  
Niðurstøðan av hesum er, at vinningur við sølu av veiðiloyvum sambært § 29, nr. 1 ikki skal 
roknast við í skattskyldugu inntøkuna. Vinningurin kann bert verða skattskyldugur í tann mun, 
skattgjaldarin hevur sum vinnu at selja rættindi, ella hann hevur útvegað rættindi fyri at selja hesi 
aftur við vinningi, sambært § 27 í skattalógini. 

Útreiðslan til keyp av veiðiloyvum er ikki ein rakstrarútreiðsla, og henda útreiðsla kann ikki 
útreiðsluførast ella avskrivast eftir § 31 í skattalógini. 
 
Útreiðslur til keyp av fiskidøgum og kvotum, sum í árinum ganga til at vinna inntøkuna, eru 
rakstrarútreiðslur og kunnu verða útreiðsluførdar eftir § 31 í skattalógini. 
Lógardeildin mælir Toll- og Skattaráð Føroya til at taka undir við nevndu skattligu viðgerð av 
rættindum, sum eru fevnd av lóg um vinnuligan fiskiskap. 
 
 
Lógardeildin 20. apríl 2001 
 
Hendan niðurstøða hjá Lógardeildini varð løgd fyri Toll- og Skattaráð Føroya, sum sambært 
løgtingslóg um Toll- og Skattafyrisiting er hægsti álíkningarmyndugleiki, og sum skal góðkenna 
tær vegleiðingar, sum Stýrið gevur økisskrivstovunum. Á fundi 27. apríl í ár tók Toll- og Skatta-
ráðið undir við frammanfyri lýstu niðurstøðu hjá Lógardeildini, samstundis sum einmælt varð 
samtykt at senda niðurstøðuna til Fíggjarmálastýrið, soleiðis at Fíggjarmálastýrið kundi taka 
støðu til, um skattareglurnar skuldu broytast, so søla og keyp av øllum loyvum eftir lóg um 
vinnuligan fiskiskap verða skattað. 
 
Í hesum sambandi skal eisini verða nevnt, at Toll- og Skattstovan í august í ár varð liðug við eina 
meira umfatandi kanning av skipasølum í tíðarskeiðinum 1996 – 2000. Úrslitið vísir heilt greitt, 
at skattliga viðgerðin av sølum av fiskirættindum er sera ójøvn. 
 
Sum nevnt omanfyri verður tí mælt til at gera broytingar í bæði Avskrivingarlógini og Skatta-
lógini, soleiðis at sølu- og keypspeningur fyri veiðiloyvi verður viðgjørdur eins og skip eftir Av-
skrivingarlógini, og í hesum broytingaruppskotinum til skattalógina verður mælt til, at søla og 
keyp av øllum øðrum rættindum eftir lóg um vinnuligan fiskiskap verða viðgjørd eftir reglunum í 
Skattalógini.  
 
Í lógaruppskotunum verður ikki tikin støða til, um søla av fiskirættindum er lóglig ella ikki, tí tað 
er ikki upp til Fíggjarmálastýrið og Toll- og Skattstovuna at meta um, hvørt søla av fiskirættind-
um sambært lógini um vinnuligan fiskiskap er lóglig ella ikki. Uppgávan hjá Fíggjarmála-
stýrinum og Toll- og Skattstovu Føroya er at bera so í bandi, at møguligur sølu- og keypspening-
ur fyri fiskirættindi verður viðgjørdur skattliga rætt. 
 
 
Avleiðingar av lógaruppskotinum 
 
Mett verður ikki, at lógaruppskotið hevur við sær stórvegis fyrisitingarligar avleiðingar. Men tað 
skuldi hereftir staðið bæði umsitingini og vinnuni greitt, hvussu ið fiskirættindi verða viðgjørd 
skattliga. 
 
Mett verður ikki, at lógaruppskotið hevur við sær nakrar avleiðingar fyri umhvørvið, sosialar 
avleiðingar fyri ávísar samfelagsbólkar ella avleiðingar fyri felagsskapir ella fyri kommunurnar. 
 
Torført er at meta um samlaðu fíggjarligu avleiðingarnar av tilmæltu lógarbroytingunum í Av-
skrivingarlógini og Skattalógini. Roknast má tó við, at koma fleiri sølur til skattingar, økir hetta 

um inntøkurnar hjá landskassanum,. Tað sama ger seg galdandi fyri kommunukassarnar. Fyri 
teir, sum selja fiskirættindi, kann verða talan um meirskatt.  
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
Felagsskapir 

Fyri 
vinnuna 

Fíggjarligar/ 
búskaparligar 
avleiðingar 

(Ja) (Ja) Nei Nei (Ja) 

Fyrisitingarligar 
avleiðingar 

(Ja) Nei Nei Nei (Ja) 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

       
  

Nei  
  

   
  

 
 
Serligar viðmerkingar 
 
Til § 1. 
 
Eftir hesum uppskotinum verður sølupeningur fyri øll fiskirættindi eftir lógini um vinnuligan 
fiskiskap gjørdur skattskyldugur.  
 
Fiskirættindi, fevnd av lógini um vinnuligan fiskiskap, merkir í hesum sambandi øll tey rættindi, 
sum kunnu útskrivast eftir lógini um vinnuligan fiskiskap. Fiskirættindi er sostatt eitt yvirheiti 
fyri øll tey lógarásettu rættindini. Eftir núverandi lóg um vinnuligan fiskiskap er talan um veiði-
loyvi, sum er ein góðkenning, ið landsstýrismaðurin veitir ávísum fiskifari at veiða, og fiskiloyvi, 
sum er tann rættur, sum landsstýrismaðurin hevur latið at veiða ávíst fiskidagatal og/ella ávísa 
nøgd, úr ávísum fiskastovnum, á ávísum leiðum, í ávísum fiskiári.  
 
Veiðiloyvi eru tó undantikin hesum reglum, og skotið verður upp at viðgera tey eftir Avskriving-
arlógini, sí uppskot um broyting av avskrivingarlógini. 
 
Høvuðsreglan eftir hesum uppskoti er, at sølupeningur fyri fiskirættindini skal inntøkuførast 
søluárið. Tað sama er galdandi fyri keypspeningin, sum skal útreiðsluførast keypsárið. Men um 
avtala verður gjørd um rættindi fyri eitt ávíst tíðarskeið, sum er longri enn eitt ár, t.d. um keyp av 
fiskidøgum tey næstu trý árini, ber til at býta sølupeningin ávikavist keypspeningin út yvir tey trý  
árini. Um hetta ikki hevði verið møguligt, hevði seljarin í hesum døminum verið skattaður av 
øllum sølupeninginum søluárið, hóast inntøkan í veruleikanum hoyrir til trý ár.  
 
1. viðgerð 27. november. Tingmálini nr. 25 og 26 vórðu viðgjørd undir einum. Hetta málið beint 
í fíggjarnevndina, sum tann 19. desember 2001 legði fram soljóðandi 

Á l i t 
 
Landsstýrið hevur lagt málið fram tann 7. november 2001, og eftir 1. viðgerð tann 27. november 
2001 er málið beint fíggjarnevndini. 
 
Fíggjarnevndin hevur viðgjørt málið saman við tingmáli nr. 25/2001: Uppskot til løgtingslóg um 
broyting í løgtingslóg um skattligar avskrivingar v.m. (avskrivingarlógin), og hava bæði málini 
fingið somu viðgerð.  
 
Fíggjarnevndin hevur undir viðgerðini havt fund við Karsten Hansen, landsstýrismann, umboð 
fyri Fíggjarmálastýrið og Toll- og Skattstovu Føroya. Frá Fíggjarmálastýrinum hevur nevndin 
eisini fingið ummælir av lógaruppskotinum, sum advokatarnir Bjørn á Heygum og Alfred Peter-
sen, Advokatfelagið við Strond 4 og Advokatskrivstovan hava gjørd fyri Fíggjarmálastýrið. 
 
Fíggjarnevndin vísir á, at spurningurin um skatting av sølu og keypi av fiskirættindum áður er 
viðgjørdur í nevndini í løgtingsmáli nr. 42/1999. Fíggjarnevndin kom tá til ta niðurstøðu, at sølu-
peningur fyri fiskidagar altíð hevur verið og framvegis er skattskyldug inntøka søluárið, tá ið 
skattskyldug inntøka verður gjørd upp, og at keypspeningurin fyri fiskidagar altíð hevur verið og 
framvegis kann dragast frá í skattskyldugu inntøkuni keypsárið. Nevndin var eisini av teirri 
áskoðan, at sama er galdandi fyri keyp og sølu av fiskikvotum, veiðiloyvum, fiskiloyvum, 
fiskidøgum, egnum kvotupørtum og hjáveiðupørtum. Hesa áskoðan hevur nevndin framvegis. 
Vísandi til niðurstøður og ráðgeving, sum sakkønir hava gjørt í hesum máli, fer tað heilt víst at 
hava við sær, at allur ivi um skattskyldu frameftir fer at verða burtur, um uppskotið verður 
samtykt. 
 
Fíggjarnevndin vísir eisini á niðurstøðurnar í ummælinum frá advokatfeløgunum. Halgir Winther 
Poulsen, advokatur, sigur m.a.: "Við omanfyri nevndu gjøgnumgongd av lógini um vinnuligan 
fiskskap ber illa til hjá mær at koma til aðra niðurstøðu enn, at tað ber illa til at væla um eina 
ógreiða fiskivinnulóg í einari skattalóg. Tá vanligt er at halda, at skattleggging krevur greiða 
lógarheimild, er tað tí helst tað forsvarligasta at gera enn eina roynd at fáa skattalógina broytta 
soleiðis, at greið skattaheimild verður útvegað." Og Jógvan Páll Lassen, advokatur, sigur m.a.: 
"Niðurstøða mín er tí, at avgerðin og niðurstøðan, tikin av Toll- og Skattastovuni, umframt Toll- 
og Skattaráðnum um skatting av veiðu- fiskiloyvum, og serliga tí talan er um eina fyrisitingarliga 
avgerð til frama fyri borgaran, at eingin møguleiki er fyri, at nakar annar, heldur ikki 
dómstólarnir, kunnu broyta hesa niðurstøðu, vísandi til, at dómstólarnir vilja avvísa slík mál. 
Um so er at politiski myndugleikin metir, at flyting av veiðu- og fiskiloyvum skulu skattast, 
ereinast gongda leið, at serlig lóggáva verður gjørd um hesi viðurskiftir, á sama hátt sum ein 
hevur serliga lóggávu á so mongum økjum í samband við flyting og sølu av øðrum ognum". 
 
Nevndin hevur undir viðgerðini býtt seg ein meiriluta og ein minniluta. 
 
Meirilutin (Finnbogi Arge, Jógvan Durhuus, Heini O. Heinesen, Kári P. Højgaard, Flemming 
Mikkelsen og Eilif Samuelsen) tekur undir við málinum og mælir Løgtinginum til at samtykkja 
uppskot landsstýrisins. 

Minnilutin (Vilhelm Johannesen) hevur hesar viðmerkingar: Undir viðgerðini í fíggjarnevndini 
hevur minnilutin fleiri ferðir víst á, at løgmaður í eini samrøðu í Sosialinum 13. oktober boðar 
frá, at landsstýrismaðurin í fiskivinnumálum fer at koma við uppskoti um nýggja lóg um vinnu-
ligan fiskiskap, og tí hevur minnilutin mælt til at bíða við framløguni av álitinum í hesum máli, 
til fíggjarnevndin hevur sæð uppskotið hjá landsstýrismanninum. Men minnilutin varð ikki 
hoyrdur. 
 
Eisini hevur minnilutin biðið um, at fíggjarnevndin fekk ein fund við Skattaráð Føroya, sum 
hevur gjørt tann úrskurð, at veiðuloyvi og fiskiloyvi eru at meta sum ogn, ið ikki kemur undir 
skattskyldug, uttan so at skattalógin verður broytt. Men tað hevur ikki latið seg gjørt at fáa hend-
an fund í lag. Minnilutin hevur eisini borið uppá mál at fingið ein fund í lag við t. d. Føroya 
Reiðarafelag og Føroya Fiskimannafelag. 
 
Í viðmerkingunum til uppskotið í løgtingsmáli nr. 26 sigur landsstýrismaðurin m. a.: "Nýtslu-
rætturin til fiskirættindi varð og verður framvegis tulkaður sum verandi ein ogn. Og í tá galdandi 
skattlóggávu eins og í nú galdandi verður søla av ogn ikki skattað, uttan so at talan er um vinnu-
ligt virksemi ella spekulatión." Tí mælir landsstýrismaðurin við fíggjarmálum til at broyta lógina. 
Men minnilutin er als ikki samdur í hesi tulking. Tað skal eg venda aftur til seinni. 
 
Í Sosialinum 13. oktober slær løgmaður fast at talan er um spekulatión. Løgmaður segði: 
"Spekulatiónin skal burtur". Hetta var sjálv yvirskriftin til samrøðuna við løgmann. Og víðari 
segði hann: "Tað skal ikki vera loyvt at spekulera við handilsligum vinningi av fiskiloyvum, 
sigur løgmaður. Tað kemur at standa í nýggjari lóg um vinnuligan fiskiskap, sum ætlandi kemur í 
gildi á nýggjárinum." Landsstýrismaðurin við fíggjarmálum sigur: "...verður søla av ogn ikki 
skattað, uttan so at talan er um vinnuligt virksemi ella spekulatión." Løgmaður sigur jú at talan er 
um spekulatión. Hvat so ??? 
 
Í samrøðuni í Sosialinum 13. oktober hevur løgmaður eina heilt aðra áskoðan og eisini eina heilt 
aðra ætlan enn landsstýrismaðurin við fíggjarmálum. Løgmaður sigur: "Tá hesi loyvi eru fingin, 
hevur veiðufarið virði og kann verða handlað fyri nógv meira, enn sjálvt skipið í veruleikanum er 
vert. Og tí hava summir ivaleyst gjørt sær dælt av. Men tað fer landsstýrismaðurin við fiski-
vinnumálum nú at broyta, sigur løgmaður. Nýggj lóg er á veg, og har verður hædd tikin fyri, at 
sonevndir kvotabarónar ikki sleppa at sita og ríka seg upp av slíkum handli." 
 
Nú knípur hjá minnilutanum at fáa hesi viðurskiftini at hanga saman. Løgmaður og landsstýris-
maðurin við fíggjarmálum siga hvør sítt. Løgmaður sigur, at nýggj lóg er á veg, og at hædd verð-
ur tikin fyri, at sonevndir kvotabarónar ikki sleppa at sita og ríka seg upp av slíkum handli. 
Landsstýrismaðurin við fíggjarmálum sigur, at virksemið hjá kvotabarónunum skal halda fram 
og tí verður neyðugt at gera nakrar nýggjar ásetingar í skattalógini. Aftur her tykist tað at vera so, 
at høgra hond ikki veit hvat vinstra hond ger. 
 
Javnaðarflokkurin kann als ikki taka undir við at veiðuloyvi og fiskiloyvi eru at meta sum ein 
ogn. Í grein 2, stk. 1 í lógini um vinnuligan fiskiskap stendur: "Livandi tilfeingið á føroysku land-
leiðini og tey rættindi, føroyska heimastýrið við samráðingum hevur rokkið ella eftir altjóða 
rætti eigur uttan fyri føroysku landleiðirnar, eru ogn Føroya fólks." Og í grein 3, stk. 2 stendur: 
"Fiskirættindi, latin sambært hesi lóg, veita ikki einstøkum bólkum ella einstaklingum ognarrætt. 
Somuleiðis kunnu rættindi til fiskiskap takast aftur uttan endurgjaldsskyldu" 

Løgfrøðingur, sum hevur havt uppskotið hjá Fíggjarmálstýrinum til ummælis, tekur soleiðis til: 
"Mín niðurstøða er, at tað ber neyvan til at staðfesta, at tað snýr seg um ognarrætt, men at tað 
heldur er talan um ein brúksrætt hjá tí, ið fær eitt ávíst loyvi við heimild í fiskivinnulógini.." Um 
málbrúki í lógini um vinnuligan fiskiskap sigur sami løgfrøðingur: "Her verður so gott sum uttan 
undantak brúkt øll onnur heiti enn "søla". Bert tvær ferðir fyrikemur ein avleiðing av hesum orði 
í lógartekstinum, nevniliga í § 14 og § 15 um ávikavist fiskidagar og egnan kvotapart, har víst 
verður til fiskirætt-indi, ið svara til ávikavist seldar fiskidagar og seldar egnar kvotupartar." 
 
Ein av teimum løgfrøðingunum, sum hevur ummælt uppskotið hjá Fíggjarmálastýrinum, sigur 
soleiðis: "Við omanfyri nevndu gjøgnumgongd av lógini um vinnuligan fiskiskap ber illa til hjá 
mær at koma til aðra niðurstøðu enn, at tað ber illa til at væla um eina ógreiða fiskivinnulóg í 
einari skattalóg.." Tað er júst hetta sum verður gjørt, og tí hevur umboð javnaðarfloksins mælt 
fíggjarnevndini til at bíða við hesum áliti, til uppskotið hjá landsstýrismanninum við fiskivinnu-
málum, sum løgmaður boðar frá í Sosialinum 13. oktober, hevur sæð dagsins ljós. 
 
Javnaðarflokkurin heldur fast við, at veiðuloyvi og fiskiloyvi, sambært grein 2 og 3 í lógini um 
vinnuligan fiskiskap, eru almenn ogn. Ongin kann selja nakað, sum við-komandi ikki hevur ogn-
arrætt til. Javnaðarflokkurin heldur tað vera rætt og rímuligt, at fiskidagar og kvotur kunnu verða 
seldar og keyptar í einum fiskiári, og tí setur minnilutin fram soljóðandi  
 
 

b r o y t i n g a r u p p s k o t 
 
Í § 1 verða gjørdar hesar broytingar: 
 
1) § 35b verður orðað soleiðis: "Sølupeningur í einum ári fyri rættindi (fiskidagar og kvotur) eftir 
lógini um vinnuligan fiskiskap verður inntøkuførdur søluárið." 
2) Stk. 3 verður strikað. 
Á tingfundi 19. desember 2001 var atkvøtt, sambært § 85 í tingskipanini, um at víkja frá øllum 
tíðarfrestum. Samtykt 17-0-0. 
2. viðgerð 20. desember 2001. Broytingaruppskot frá Vilhelm Johannesen til § 1 fall 8-4-16. §§ 1 
og 2 samtyktar 22-1-7. Uppskotið fer soleiðis amtykt til 3. viðgerð. 
3. viðgerð 20. desember 2001. Uppskotið, sum samtykt við 2. viðgerð, endaliga samtykt 20-2-8. 
Málið avgreitt. 
Ll.nr. 173 frá 21.12.2001 

Løgtingslóg nr. 15 frá 6.03.2002 
um 

broyting í løgtingslóg um landsskatt og kommunuskatt 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verða gjørdar hesar broytingar: 
 
 
1) Í § 29, nr. 13 verður aftaná ”§ 2” sett: 
”grundupphædd av fólkapensjón eftir § 2”. 
 

2) Í § 83a, stk. 1 verður ”sama lutfalli, sum 
skatturin annars” broytt til: ”lutfallinum 
72% og 28%” 
 
§ 2 
 
Henda løgtingslóg kemur í gildi dagin eftir, 
at hon er kunngjørd, og hevur virknað frá 1. 
januar 2002. 
 

 
 
 

Tórshavn, 6. mars 2002 
Anfinn Kallsberg, (sign.) 

løgmaður 
 
lm. 51/2001 
 
 
 
 
 
 

51/2001 Uppskot til  løgtingslóg um broyting í 
løgtingslóg  

um landsskatt og kommunuskatt 
 
Ár 2002, 5. februar, legði Karsten Hansen, landsstýrismaður, vegna landsstýrið fram soljóðandi  
 

Uppskot 
til 

løgtingslóg um broyting í løgtingslóg um landsskatt og kommunuskatt 
(skattalógin) 

§ 1  
 
Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verða gjørdar hesar broytingar:  
 
1. Í § 29, nr. 13 verður aftaná "§ 2" sett: "grundupphædd av fólkapensjón eftir § 2".  

 
2. Í § 83a, stk. 1 verður "sama lutfalli, sum skatturin annars" broytt til: "lutfallinum 72% og 

28%"  
 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2002.  
 
 
Almennar viðmerkingar 
 
Almennu viðmerkingarnar til hetta broytingaruppskotið til skattalógina og til broytingaruppskot-
ið til ásetingarlógina, og sum verður viðgjørt saman við hesum uppskotinum, eru tær somu.  
 
Landsstýrismaðurin við fíggjarmálum leggur nú tvey lógaruppskot fyri Løgtingið, sum hava við 
sær, at skattingin av fólkapensjónistum frameftir verður munandi lagaligari. Samstundis leggur 
landsstýrismaðurin við almannamálum fram lógaruppskot, ið bøtir um inntøkuviðurskiftini hjá 
fólkapensjónistum og betrar um møguleikan hjá fólkapensjónistum at forvinna eykainntøkur, 
áðrenn mótroknað verður í viðbótunum. Lógaruppskotini eru úrslit av ætlanum landsstýrisins at 
gera munandi ábøtur á fólkapensjónina. 
 
Í broytingaruppskotinum til skattalógina verður skotið upp, at grundupphæddin í fólkapensjónini 
verður gjørd skattafrí, samstundis sum tað í einum broytingaruppskoti til ásetingarlógina verður 
skotið upp, at frádrátturin hjá fólkapensjónistinum, sum er í skattinum, verður tikin burtur 
(frameftir verða tað sostatt bert fyritíðarpensjónistar og tey, sum fáa hjálp eftir § 13 í forsorg-
arlógini ella útlendska fólkapensjón, sum fáa frádrátt í skattinum).  
 
Í broytingaruppskotinum til skattalógina verður eisini skotið upp at broyta býtið millum lands-
kassan og kommunurnar í afturberingini eftir FAS-skipanini soleiðis at kommunurnar koma at 
bera ein minni part av útreiðslunum til afturberingina. Síðstnevnda broytingin hevur við sær, at 
tað verður landskassin, ið ber bróðurpartin av øktu útreiðslunum til ábøturnar til fólkapensjón-
istarnar. 
 
Tilmæltu broytingarnar til skattalógina og ásetingarlógina byggja á ta fyritreyt, at landsstýris-
maðurin í almannamálum leggur fram uppskot fyri Løgtingið um hækkingar av árligu viðbótu-
num til fólkapensjónistar upp á 4.800 kr. soleiðis, at árliga viðbótin hjá støkum fólkapen-
sjónistum frá 1. januar 2002 verður 28.224 kr. og hjá hjúnum 21.840 kr. fyri hvønn hjúnafelaga. 
Samstundis verður tann upphæddin, sum fólkapensjónistar kunnu vinna av aðrari inntøku, áðrenn 
viðbótin byrjar at lækka, hækkað frá 22.300 kr. upp til 44.500 kr.  
 



 
454

Í skjali 1, 2 og 3 eru víst dømi upp á hækkingar í "nettoútgjaldi" við uppskotnu broytingunum. 
Skjal 4 vísir upphæddina, ið danskir pensjónistar hava at ráða yvir aftan á skatt. Skjal 5 vísir 
eina samanbering av upphæddunum, ið ávikavist føroyskir og danskir fólkapensjónistar hava at 
ráða yvir, tá skattur er goldin.  
 
Umframt at vera ein liður í landsstýrisins ætlanum um at betra kor fólkapensjónistanna, er 
broytta skattingin av fólkapensjónistunum eisini ein liður í landsstýrisins ætlanum um at linka 
samlaða persónsskattatrýstið. Eitt munandi átak á hesi leið var, tá landsstýrismaðurin við 
fíggjarmálum í løgtingssetuni 2000 fyri Løgtingið legði fram tvey lógaruppskot til broytingar í 
ásetingarlógini og skattalógini, sum høvdu við sær, at øllum borgarum varð veittur ein skatta-
lætti. Skattastigin varð tá lækkaður tvær ferðir, fyrstu ferð 1. januar 2001 og seinnu ferð 1. januar 
2002, og botnfrádrátturin í landsskattinum varð eisini hækkaður úr 17.000 kr. upp í 19.000 kr. í 
2001 og síðani aftur úr 19.000 kr. upp í 21.000 kr. í 2002. Botnfrádrátturin í kommunuskattinum 
varð hækkaður samsvarandi, so hann nú eisini er 21.000 kr. 
 
 
 
Avleiðingar av lógaruppskotinum 
 
Fíggjarligar avleiðingar 
 
Skattligu fíggjarligu avleiðingarnar av at hækka viðbótina hjá fólkapensjónistunum 4.800 kr. ár-
liga, gera grundupphæddina í fólkapensjónini skattafría, taka av pensjónistafrádráttin í skattinum 
og hækka upphæddina í aðrari inntøku til 44.500 kr., áðrenn viðbótin byrjar at lækka, verða, at 
kommunurnar fáa 19,7 mió. kr. minni inn í skatti, meðan landskassin fær 9,7 mió. kr. meira inn í 
skatti.  
 
Haraftrat kemur fyri landskassan beinleiðis kostnaðurin av broytingunum í almannalóggávuni. 
Hækkingin í viðbótini upp á 4.800 kr. árliga kostar landskassanum 17,7 mió. kr., og kostnaðurin 
av at hækka upphæddina í aðrari inntøku upp í 44.500 kr., áðrenn viðbótin minkar, verður 7,8 
mió. kr. Samanlagt kosta broytingarnar í almannalóggávuni landskassanum 25,5 mió. kr. Verður 
síðani meirskatturin upp á 9,7 mió. kr. trektur frá, verður landskassans partur 15,8 mió. kr.  
 
Men við tað, at ætlan landsstýrisins er, at landskassin skal bera bróðurpartin av útreiðslunum til 
ábøturnar hjá fólkapensjónistunum, verður tí gjørd ein broyting í býtinum millum kommunurnar 
og landskassan í afturberingini eftir FAS-skipanini. Samlaða afturberingin eftir FAS-skipanini í 
2001 var 29,2 mió. kr. Herav var kommunanna partur 13,7 mió. kr. og landskassans 15,5 mió. kr. 
Við at broyta býtið soleiðis, at landskassin frameftir ber 72% av afturberingini og kommunurnar 
28%, lækkar parturin hjá kommununum við 5,5 mió. kr. til 8,2 mió. kr. Landskassans partur av 
afturberingini økist frá 15,5 mió. kr. til 21,0 mió. kr. 
 
Uppskotnu broytingarnar í skattalógunum og almannalógunum koma tá samanlagt at kosta 
landskassanum 21,3 mió. kr. (15,8 + 5,5) og kommununum 14,2 mió. kr. (19,7 - 5,5). 
 
Harumframt hækkar grundpphæddin hjá fyritíðarpensjónistum við 4%, og kemur hetta at kosta 
landskassanum umleið 3,5 mió. kr. brutto. 

Aðrar avleiðingar 
 
Lógaruppskotið hevur við sær positivar sosialar avleiðingar fyri fólkapensjónistar. Fylgiskjøl, 
eru løgd við, sum vísa, í hvønn mun fólkapensjonistar við ymiskum inntøkum fáa lætta í skatti-
num.  
 
Lógaruppskotið verður mett at hava við sær smærri umsitingarligar avleiðingar fyri Toll- og 
Skattstovu Føroya. Fyri umhvørvið ella altjóða avtalur og reglur hevur lógaruppskotið ongar 
avleiðingar. 
 
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
Felagsskapir 

Fyri 
vinnuna 

Fíggjarligar/ 
búskaparligar 
avleiðingar 

Ja 
  

  
Ja 

Nei Ja Nei 

Umsitingarligar 
avleiðingar 

(Ja) Nei Nei Nei Nei 

Umhvørvisligar 
avleiðingar 

  
Nei 

Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      
  

Ja 
  

   
  

 
 
Hoyring 
Lógaruppskotið hevur verið til hoyringar hjá Almanna- og heilsumálastýrinum. 
 
 
 
Serligar viðmerkingar:  
 
Til § 1, nr. 1  
Grundupphæddin av fólkapensjón eftir lóg um almannapensjónir verður við hesum skattafrí.  
 
Til § 1, nr. 2  
Afturberingin verður borin av landskassanum og kommununum. Lutfallið av afturberingini 
verður broytt soleiðis, at landskassin kemur at bera ein størri part, enn hann ber eftir galdandi 
lóg. Landskassans partur verður 72% og kommununnar partur 28%.  
 
Til § 2 
Lógin hevur virknað frá 1. januar 2002. Tá pensjónin er skattskyldug í tí inntøkuári, hon er út-
goldin, jbr. § 28 í skattalógini, merkir hetta, at lógin er galdandi fyri tær pensjónir, sum verða út-

goldnar 1. januar 2002 ella seinni. Pensjón fyri januar 2002 varð útgoldin í desember mánaði 
2001. Grundupphæddin av januar pensjónini, sum er útgoldin í desember mánaði, er tí ikki skatt-
afrí. 
 
Møgulig hækking av januar-pensjónini, sum verður útgoldin í 2002, verður skattað í 2002. 
 
 
Fylgiskjøl 
 
Skjal 1 vísir munin í nettoútgjaldi fyri stakar fólkapensjónistar við ymiskum hækkandi øðrum 
inntøkum, eftir at viðbótin er hækkað við 400 kr. um mánaðin ella 4.800 kr. um árið. Samlaða 
viðbótin byrjar at lækka, tá onnur inntøka er meira enn 44.500 kr. um árið. Grundarupphæddin er 
skattafrí, og pensjónistafrádrátturin er tikin av. 
 
Skjal 2 vísir tað sama sum skjal 1, men fyri giftar fólkapensjónistar, og báðir hjúnafelagarnir 
hava aðra inntøku. 
 
Skjal 3 vísir tað sama sum skjal 2, men her hevur bara annar hjúnafelagin aðra inntøku. 
 
Skjal 4 er yvirlit yvir danskar fólkapensjónir áðrenn og eftir skatt, tá onnur inntøka er 0, 40.000 
og 100.000 kr.  
 
Skjal 5 vísir samanberingar millum føroyskar og danskar fólkapensjónistar (tá tilmæltu broyting-
arnar eru gjørdar), tá onnur inntøka er 0, 40.000 og 100.000 kr.  
 
Skjal 6: Útrokningar fyri allar kommunurnar og landskassan, tá viðbótin hækkar við 400 kr. um 
mánaðin, lækking aftan á 44.500 í viðbótini, grundarupphæddin er skattafrí, og pensjónistafrá-
drátturin í skattinum er tikin av. 
 
Skjal 7: Útrokningar fyri allar kommunurnar og landskassan, tá býtið millum kommunurnar og 
landskassan í afturberingini eftir FAS-skipanini er broytt soleiðis, at landskassin ber 72% av 
afturberingini, og kommunurnar bera 28%.  
 
Skjal 8: Útrokningar frá Almannastovuni fyri ymiskar satsbroytingar á fólkapensjónsøkinum. 
1. viðgerð 8. februar 2002. Tingmálini nr. 51 og 52 vórðu viðgjørd undir einum og bæði beind í 
fíggjarnevndina, sum 21. februar 2002 legði fram soljóðandi 
 
 

Álit 
 
Landsstýrið hevur lagt málið fram tann 5. februar 2002, og eftir 1. viðgerð tann 8. februar 2002 
er málið beint fíggjarnevndini. 
 
Fíggjarnevndin hevur viðgjørt málið og løgtingsmál nr. 52/2001: Uppskot til løgtingslóg um 
broyting í løgtingslóg um áseting av skatti (Ásetingarlógin) undir einum, og hava bæði málini 
fingið somu viðgerð. Nevndin hevur undir viðgerðini havt fund við Karsten Hansen, landsstýr-
ismann, umboð fyri Fíggjarmálastýrið og Toll- og Skattstovu Føroya. 

Ein samd nevnd tekur undir við málinum og mælir Løgtinginum til at samtykkja uppskot lands-
stýrisins. 
 
2. viðgerð 26. februar 2002. §§ 1 og 2 samtyktar 31-0-0. Uppskotið fer soleiðis samtykt til 3. 
viðgerð. 
 
3. viðgerð 28. februar 2002. Uppskotið, sum samtykt við 2. viðgerð, endaliga samtykt 26-0-0. 
Málið avgreitt. 
 
Ll.nr. 15 frá 06.03.2002 

Løgtingslóg nr. 47 frá 26.03.2002 
um 

broyting í løgtingslóg um landsskatt og kommunuskatt  
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða gjørdar hesar broytingar: 
 
1) § 4, stk. 1 verður orðað soleiðis: 
“Hjúnafelagar verða hvør sær settir sjálv-
støðugt í skatt av inntøkum sínum. Um 
skattaskyldug inntøka hjá øðrum hjúnafelag-
anum er undir skattafría botnfrádráttin og 
hjá hinum yvir, verður 
ein javning gjørd, so at tann lægra inntøkan 
verður hækkað upp til skattafría botnfrá-
dráttin, og tann hægra verður lækkað í sama 
mun.” 
 
§ 2. 
 
Henda lóg er galdandi frá og við inntøku-
árinum 2002. 

Tórshavn, 26. mars 2002 
Anfinn Kallsberg, (sign.) 

løgmaður 
 
Lm. 67/2001 
 
 
 
 

67/2001 Uppskot til  løgtingslóg um broyting í 
løgtingslóg  

um landsskatt og kommunuskatt (Skattalógin) 
 
 

Ár 2002, 27. februar, legði Óli Breckmann, løgtingsmaður, vegna Fólkaflokkin fram soljóðandi   
 

Uppskot 
til 

løgtingslóg um broyting í løgtingslóg um landsskatt og kommunuskatt (Skattalógin) 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða gjørdar hesar broytingar: 

 
1) § 4, stk. 1 verður orðað soleiðis: 
"Hjúnafelagar verða hvør sær settir sjálvstøðugt í skatt av inntøkum sínum. Um skattaskyldug 
inntøka hjá øðrum hjúnafelaganum er undir skattafría botnfrádráttin og hjá hinum yvir, verður 
ein javning gjørd, so at tann lægra inntøkan verður hækkað upp til skattafría botnfrádráttin, og 
tann hægra verður lækkað í sama mun." 

 
§ 2. 
 
Henda lóg er galdandi frá og við inntøkuárinum 2002. 
 
 
Viðmerkingar: 
 
Hetta uppskotið til løgtingslóg hevur til endamáls at minka tann skattliga mismun, sum hjún við 
einari inntøku líða undir, sammett við hjún og onnur samlivandi, har bæði hava inntøku. 
 
Uppskotið hevði givið hjúnum við einari inntøku sama botnfrádrátt, kr. 21.000 x 2, sum hjún og 
øll onnur við tveimum inntøkum hava.  

Í fjør heyst samtykti Løgtingið, at landsstýrismaðurin við fíggjarmálum skuldi leggja uppskot 
fyri tingið, so at hjún, har bert annar hjúnafelagin hevur inntøku, skulu kunna býta inntøkuna sín-
ámillum. 
 
Landsstýrismaðurin hevur við ymsum undanførslum drálað higartil við at fylgja løgtingssam-
tyktini. 
  Hetta uppskot er ein bati móti verandi mannamuni og ger, at hjún við einari inntøku í ávísan 
mun verða minni skattliga revsað enn nú, um ikki júst skattliga javnstillað við hjún, har bæði 
hava inntøku. 
 
Henda skipanin við at flyta botnfrádráttin millum hjúnafelagar er galdandi í flestu framkomnu 
londum heimsins, eisini í okkara grannalondum, har botnfrádrátturin er nógv hægri enn í Før-
oyum. 
 
Verður uppskotið samtykt, fær tað gildi fyri uml. 376 føroysk hjún og veitir teimum ein skatta-
lætta upp á kr. 21.000 x 376 = 7,9 mió kr. íalt. 
 
1. viðgerð 6. mars 2002. Tingmálini nr. 67 og 68/2001 vórðu viðgjørd undir einum og bæði 
beind í fíggjarnevndina, sum tann 11. mars 2002 legði fram soljóðandi 
 
 

Á l i t 
 
Fólkaflokkurin hevur lagt málið fram tann 27. februar 2002, og eftir 1. viðgerð tann 6. mars 2002 
er málið beint fíggjarnevndini. 
 
Fíggjarnevndin hevur viðgjørt málið, og hevur nevndin undir viðgerðini býtt seg í ein meiriluta 
og tveir minnilutar. 
 
Meirilutin (Jógvan Durhuus, Heini O. Heinesen, Vilhelm Johannesen og Kári P. Højgaard) tekur 
ikki undir við málinum og setir einki uppskot fram.  
 
Minnilutin (Flemming Mikkelsen og Lisbeth L. Petersen) førir fram, at Sambandsflokkurin bæði 
í tíðindarskrivi og undir 1. viðgerð vísti á, at samgongan hevur minkað um inntøkur landskassans 
í einum høggi við 366 mió kr. Sostatt eru møguleikarnir munandi skerdir at veita skattalætta.Víst 
varð á, at samgongan hevur víst stórt ábyrdarloysi við at skerja inntøkur landskassans nú, tað 
stundar til løgtingsval, og harvið skumpar møguligar fíggjarligar trupulleikar yvir á eitt komandi 
løgting og landstýri. 
 
Upplýst varð undir 1. viðgerð, at landskassin hevur í januar og februar í ár havt eina munandi 
størri inntøku í mun til somu mánaðir í fjør, heili 25%. Í viðmerking til málið verður víst á upp-
skotini um skattalætta hjá Javnaðarflokkinum og Sambandsflokkinum í november 2000, sum 
Fólkaflokkurin ikki kundi taka undir við tá. 
 
Málið hjá Sambandsflokkinum sum "samskatting av hjúnum", sum Løgtingið samtykti í fjørvár, 
er í ein vissan mun tikið við í uppskotinum. Minnilutin (Flemming Mikkelsen og Lisbeth L 
Petersen) metir seg hava ein møguleika at fáa nakað við av tí, flokkurin setti sær fyri, og tekur tí 
undir við málinum.  

Minnilutin (Finnbogi Arge) tekur undir við málinum og mælir Løgtinginum til at samtykja 
uppskot Fólkafloksins. 
 
2. viðgerð 13. mars 2002. §§ 1 og 2 samtyktar17-1-13. Uppskotið fer soleiðis samtykt til 3. við-
gerð. 
 
3. viðgerð 15. mars 2002. Uppskotið, sum samtykt við 2. viðgerð, endaliga samtykt 16-0-14. 
Málið avgreitt. 
 
Ll.nr. 47 frá 26.03.2002 

Løgtingslóg nr. 93 frá 5. december 2002 
um 

broyting í løgtingslóg um landsskatt og kommuskatt 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt sum seinast 
broytt við løgtingslóg nr. 47 frá 26. mars 
2002, verða gjørdar hesar broytingar: 
 
1) Í § 25a, stk. 5 verða ístaðin fyri orðini ”A-
inntøka sambært § 60, stk. 1, nr. 9)” sett orð-
ið: 
”veiðiinntøka”. 
 
2) Í § 25a, stk. 6 verða ístaðin fyri orðini ”§ 
60, stk. 1, nr. 9)” sett orðini: ”§ 33, nr. 17”. 
 
3) Í § 33 verður eftir nr. 16 sum nýtt 
nummar sett: 
”17) 15% av veiðiinntøkuni o.a.m. gjørd upp 
eftir § 25a, stk. 3-7. Landsstýrismaðurin 
kann tó í kunngerð áseta, at tann parturin av 
inntøkuni frá fiskiskapi, sum er hægri enn 
kr. 500.000, ikki verður lækkaður. Lands-
stýrismaðurin kann somuleiðis í kunngerð 
áseta, at reglan í 2. pkt. einans er galdandi 
fyri fiskimenn, sum eru mynstraðir við fiski-
fari, sum ikki er skrásett í Føroyum.” 
 

4) Í § 38 verður eftir ”inntøkuni” sum nýtt 
pkt. sett: 
”Renta av ov seint goldnum tolli og avgjaldi 
verður viðgjørd eins og renta av útistandandi 
og ov seint goldnum skatti”. 
 
5) Í § 55 verður verður 2. pkt. strikað. 
 
6) Í § 60, stk. 1 verður nr. 9 strikað. 
 
7) Í § 63, stk. 2 verður 4. pkt. strikað. 
 
8) Í § 139A verður stk. 4 strikað. 
 
9) Í § 139B verður sum nýtt stykki innsett: 
”Stk. 2. Er brotið framt av stórum gáloysni, 
er revsingin sekt.” 
 
10) Í § 141, stk. 1, nr. 2 verða orðini ”ikki 
rættstundis heldur eftir og avroknar avgjald í 
vinningsbýti sambært § 30 og” strikað. 
 
§ 2 
Henda lóg kemur í gildi dagin eftir, at hon er 
kunngjørd, og er galdandi frá 1. januar 2003. 
 

 
 

Tórshavn, 5. desember 2002 
Anfinn Kallsberg, (sign.) 

løgmaður 

28/2002 Uppskot til  løgtingslóg um broyting í 
løgtingslóg um landsskatt og kommunuskatt (Fleiri 

broytingar) 
 
Ár 2002, 12. november, legði Karsten Hansen, landsstýrismaður, vegna landsstýrið fram soljóð-
andi   
 
 

Uppskot 
til 

løgtingslóg um broyting í løgtingslóg um landsskatt og kommuskatt 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt sum seinast broytt við 
løgtingslóg nr. 47 frá 26. mars 2002, verða gjørdar hesar broytingar:  
 
1. Í § 25a, stk. 5 verða ístaðin fyri orðini "A-inntøka sambært § 60, stk. 1, nr. 9)" sett orðið: 

"veiðiinntøka".  
2. Í § 25a, stk. 6 verða ístaðin fyri orðini "§ 60, stk. 1, nr. 9)" sett orðini: "§ 33, nr. 17".  
3. Í § 33 verður eftir nr. 16 sum nýtt nummar sett: 

"17) 15% av veiðiinntøkuni o.a.m. gjørd upp eftir § 25a, stk. 3-7. Landsstýrismaðurin kann tó 
í kunngerð áseta, at tann parturin av inntøkuni frá fiskiskapi, sum er hægri enn kr. 500.000, 
ikki verður lækkaður. Landsstýrismaðurin kann somuleiðis í kunngerð áseta, at reglan í 2. pkt. 
einans er galdandi fyri fiskimenn, sum eru mynstraðir við fiskifari, sum ikki er skrásett í 
Føroyum."  

4. Í § 38 verður eftir "inntøkuni" sum nýtt pkt. sett: 
"Renta av ov seint goldnum tolli og avgjaldi verður viðgjørd eins og renta av útistandandi og 
ov seint goldnum skatti".  

5. Í § 55 verður verður 2. pkt. strikað.  
6. Í § 60, stk. 1 verður nr. 9 strikað.  
7. Í § 63, stk. 2 verður 4. pkt. strikað.  
8. Í § 139A verður stk. 4 strikað.  
9. Í § 139B verður sum nýtt stykki innsett: 

"Stk. 2. Er brotið framt av stórum gáloysni, er revsingin sekt."  
10. Í § 141, stk. 1, nr. 2 verða orðini "ikki rættstundis heldur eftir og avroknar avgjald í vinnings-

býti sambært § 30 og" strikað.  
 
§ 2 
 
Henda lóg kemur í gildi dagin eftir, at hon er kunngjørd, og er galdandi frá 1. januar 2003. 

Kap. 1 Almennar viðmerkingar 
 
Landsstýrismaðurin í fíggjarmálum mælir við hesum lógaruppskotinum til at gera nakrar 
broytingar og nágreiningar í Skattalógini. 
Í fyrsta lagi verður skotið upp at gera eina broyting í Skattalógini, ið viðvíkur uppgerð av veiði-
inntøkuni hjá sjómonnum, jbr. § 25a.  
 
Í øðrum lagi verður skotið upp, at felagsáseting um rentur av skatta- og avgjaldskuld verður sett í 
§ 38 í Skattalógini. Samstundis verður skotið upp, at § 30a, stk. 2 í Tolllógini verður strikað.  
Í triðja lagi verður skotið upp at gera fylgibroytingar, sum eisini eru nágreiningar av galdandi 
reglum, avleiddar av omanfyri nevndu broyting í uppgerðini av veiðuinntøkuni hjá sjómonnum. 
 
 
Skatting av veiðiinntøku hjá sjómonnum, jbr. § 25a 
 
Við løgtingslóg nr. 168 frá 30.12.1997 varð givin fiskimonnum ein skattalætti upp á 15% av 
inntøkuni soleiðis, at 85% av veiðiinntøkuni verða roknað sum A-inntøka. Mannagongdin var 
tann, at reiðaravirkini ávístu 85% av veiðiinntøkuni gjøgnum afturhaldsskipanina. Hesi 85% 
vórðu so roknað sum skattskylduga inntøkan. 
 
Í omanfyri nevnda lógaruppskoti varð tó eisini ásett, at landsstýrismaðurin í skattamálum í kunn-
gerð kundi áseta, at tann parturin av inntøkuni frá fiskiskapi, sum var hægri enn 500.000 kr., ikki 
skuldi verða lækkaður. 
 
Tá henda avmarkingin varð sett í verk, kundu reiðaravirkini ikki longur ávísa 85% av inntøkuni 
sum A-inntøka um afturhaldsskipanina, tí tey ikki høvdu upplýsingar um, nær inntøkan fór upp 
um 500.000 kr., og avmarkingin tískil tók við. 
 
Í staðin varð álagt teimum at ávísa alla veiðiinntøkuna um afturhaldsskipanina. Toll- og skatt-
stovan hevur síðani lagt 15% av veiðiinntøkuni upp til 500.000 kr. sum ein inntøkufrádrátt í 
skipanina. Henda mannagongd órógvar ikki talið av teimum, sum sleppa frá at lata inn sjálvupp-
gáva, og sum fáa avrokning eftir teimum upplýsingum, ið T&S hevur við endan av inntøku-
árinum. Heldur ikki gevur mannagongdin nakran skeivleika í skattaútrokningini, sum ávirkar, 
hvørt skattgjaldarin fær avlops- ella írestandi skatt. 
 
Í galdandi lóggávu er eingin frádráttarregla fyri fiskimenn, men í § 60, nr. 9 í Skattalógini verður 
sagt, at 85% av veiðiinntøkuni eru A-inntøka. Ætlanin við regluni var upprunaliga, at einans 85% 
av veiðiinntøkuni skuldu verða skattskyldug, og verður hendan ætlan eisini framd í verki við 
núverandi mannagongd við at leggja 15% inn í avrokningarskipanina sum ein frádrátt upp til 
500.000 kr. 
 
Tey 100% av hýruni, sum reiðaravirkið ávísir gjøgnum afturhaldsskipanina sum A-inntøka, sam-
svara tó ikki við regluna í § 60, nr. 9, tí sambært hesi reglu eru 85% av hýruni A-inntøka. Úrslitið 
er, at Arbeiðsloysisskipanin og Barsilsskipanin verða avroknaðar av allari hýruni, tí sambært 
teirra lóggávu skal gjaldið til hesar skipanir roknast av A-inntøkuni. 
 
Umsitingarnar á ALS og Barsilsskipanini (T&S) verða tí noyddar at rinda út aftur tann partin av 
gjaldinum til ALS og Barsil, sum svarar til gjaldið, ið er lagt á tey 15% av hýruni. Tað eru ikki 

stórar upphæddir, ið tað snýr seg um fyri hvønn persónin, og útrokningarnar av útgjaldinum 
verða gjørdar manuelt. Orsøkin til, at man hevur valt ikki at framleiða eina telduavrokningar-
skipan til at gera hesar útrokningarnar, er, at tað hevði verið alt ov kostnaðarmikið og orku-
krevjandi, sæð í mun til tær lutfalsliga smáu upphæddirnar, tað snýr seg um verða rætt álíknaðar. 
 
Skotið verður tí upp, at tað í § 33, nr. 17 í Skattalógini verður sett, at 15% av veiðiinntøkuni 
verða roknað sum frádráttur í inntøkuni, og § 60, nr. 9 verður strikað. 
 
Automatiska sjálvuppgávan verður ikki órógvað skeiva vegin við manuellum útrokningum, og 
talið av teimum, sum kunnu fáa beinleiðis og endaliga avrokning verður økt, tí færri rættingar 
verða í avroknaðum hýrum. Hartil kemur, at gjøldini til ALS og Barsilsskipanina kunnu verða 
avroknað rætt beinanveg av A-inntøkuni uttan manuellar rættingar. 
 
Gjøldini hjá sjómonnunum, ið koma inn undir regluna í § 25a í Skattalógini, til ALS og Barsil 
verða sostatt frameftir roknað av 100% av A-inntøkuni (sí eisini niðanfyri).  
 
Í sambandi við omanfyri tilmæltu broytingar í sjómansskattingini verður eisini mælt til at gera 
nakrar broytingar í Ásetingarlógini (sí uppskot). 
 
 
Kap. 2 Avleiðingar av lógaruppskotinum 
 
Fíggjarliga hevur lógaruppskotið við sær, at sjómenn, ið koma undir regluna í § 25a í 
Skattalógini, frameftir rinda til ALS og Barsil av allari inntøkuni, tvs. áðrenn hon verður lækkað 
við 15%. Forvinnur ein sjómaður td. 500.000 kr. um árið, kemur hann komandi ár at rinda 375 
kr. um árið meira til ALS og 188 kr. meira til Barsil. Forvinnur sjómaðurin 250.000 kr., verður 
meirgjaldið helvtina av ávikavist 375 og 188 kr., og øvugt, um inntøkan er tann tvífalda. Leys-
liga verður mett, at samlaða inngjaldið til ALS og Barsil frá sjómannainntøkum veksur við 
ávikavist 800.000 kr. og 400.000 mió. kr. Útrokningarnar eru grundaðar á, at lønarútgjald-
ingarnar til uml. 4.300 sjómenn í 2001 vóru knappar 1,05 mia. kr.  
 
Fyrsitingarliga hevur lógaruppskotið við sær, at tað verður munandi lættari hjá Toll- og skatt og 
ALS at umsita inngjaldskipanirnar, tí neyðugt verður ikki frameftir at gera manuellar útrokningar 
og útgjaldingar av einum parti av inngjaldinum. Harumframt hava hinar nágreiningarnar av 
skattalóggávuni í síni heild tað við sær, at tað verður lættari og greiðari hjá skattamyndugleik-
unum at umsita og hjá skattaborgarunum at skilja skattalóggávuna. 
 
Mett verður ikki, at lógaruppskotið hevur avleiðingar við sær fyri umhvørvið ella í mun til 
altjóða avtalur og reglur. 
 
Mett verður heldur ikki, at uppskotið hevur við sær sosialar avleiðingar.   
 
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ Ja Nei Nei Ja Nei  

búskaparligar 
avleiðingar 

Fyrisitingarligar 
avleiðingar 

Ja Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      
  

Nei 
  

   
  

 
 
Kap. 3 Serligar viðmerkingar  
 
Til § 1: 
 
Nr. 1, 2, 3, 6 og 7  
Talan er um eina nágreining av galdandi reglum orsakað av broytingini í reglunum um uppgerð 
av veiðiinntøkuni hjá sjómonnum. Víst verður til almennu viðmerkingarnar. 
 
Nr. 4 
§ 30a, stk. 2 í Tolllógini ásetir, at renta av ov seint goldnum tolli og avgjaldi og renta av ov nógv 
goldnum tolli og avgjaldi ikki kann roknast við, tá skattskylduga inntøkan verður gjørd upp. 
Eftir § 38 í Skattalógini kunnu rentur av útistandandi skatti og ov seint goldnum skatti annars, ið 
nevndar eru í § 78 og § 135 í skattalógini, ikki dragast frá tí skattskyldugu inntøkuni.  
Skotið verður upp, at felagsáseting um rentur av skatta- og avgjaldskuld verður sett í § 38 í 
Skattalógini. Samstundis verður skotið upp, at § 30a, stk. 2 í Tolllógini verður strikað. 
 
Nr. 5 og 10 
Galdandi § 55, 2. pkt. og § 141, stk. 1, nr. 1 vísa til § 30, sum varð sett úr gildi 16. november 
2001. Talan er sostatt um eina dagføring av galdandi reglum.  
 
Nr. 7, 8 og 9 
§ 139 A, stk. 4 í galdandi lóg sigur, sum er, tað, sum fyri alt kapitli verður sagt í § 150. 
Í § 139B, sum vísir til § 139 A, manglar ein áseting um stórt gáloysni.  
 
1. viðgerð 20. november 2002. Tingmálini nr. 27, 28 og 29/2002 vórðu viðgjørd undir einum. Øll 
beind í fíggjarnevndina, sum tann 22. november 2002 legði fram soljóðandi 
 
 

Á l i t 
 
Landsstýrið hevur lagt málið fram tann 12. november 2002, og eftir 1. viðgerð tann 20. 
november 2002 er málið beint fíggjarnevndini. 

Fíggjarnevndin hevur viðgjørt málið á fundi tann 21. november 2002. 
Ein samd nevnd tekur undir við málinum og mælir Løgtinginum til at samtykkja uppskot lands-
stýrisins. 
 
2. viðgerð 27. november 2002. §§ 1 og 2 samtyktar 27-0-0. Uppskotið fer soleiðis samtykt til 3. 
viðgerð. 
 
3. viðgerð 29. november 2002. Uppskotið, sum samtykt við 2. viðgerð, endaliga samtykt 28-0-0. 
Málið avgreitt. 
 
Ll.nr. 93 frá 05.12.2002 

Løgtingslóg nr. 16 frá 20. februar 2003 
um 

broyting í løgtingslóg um landsskatt og kommuskatt 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 47 frá 26. mars 
2002, verða gjørdar hesar broytingar: 
 
1) Í § 1 verður eftir nr. 16 sum nýtt nummar 
innsett:  
”17) Føroya Realkreditstovnur og Ílegging-
argrunnurin fyri Føroyar.” 
 
§ 2 
Henda lóg fær gildi dagin eftir, at hon er 
kunngjørd, og er galdandi frá 16. november 
2001. 
 
§ 3 
Fyri Føroya Realkreditstovn og Íleggingar-
grunnin fyri Føroyar, ið nevndir eru í § 1, nr. 
17, eru hesar skiftisreglur galdandi: 
 
1) Tað skattaár, sum teir fyrstu ferð verða 
skattskyldugir eftir reglunum í hesi lóg, 
verður nevnt skiftisskattaárið. 

 
2) Fyri skiftisskattaárið verða maskinur, inn-
búgv og líknandi rakstrargøgn, sum teir eiga 
við byrjan inntøkuársins, settar til saldovirð-
ið, sbr. lóg um skattligar avskrivingar v.m., 
við tí virðinum, sum tey eru sett til í al-
menna roknskapinum fyri tað seinasta árið 
frammanundan skiftisskattaárinum, t.e. 
roknskapurin, sum fellur saman við ella end-
ar í 2001. Henda upphædd verður hækkað 

við útveganarupphæddini fyri rakstrargøgn, 
sum eru útvegað í inntøkuárinum, og lækkað 
við upphædd, sum í sama tíðarskeiði er 
vunnið við sølu av rakstrargøgnum, alt sam-
bært reglunum í avskrivingarlógin. 

 
3) Fyri bygningar, sum kunnu verða avskriv-
aðir sambært avskrivingarlógini, ella inn-
leggingar í hesum bygningum, og sum eru 
ognaðir ella liðugtbygdir áðrenn byrjanina 
av tí inntøkuári, sum er grundarlagið fyri 
skattaásetingini fyri skiftisskattaárið og 
fylgjandi skattaár, verður avskrivað fyri 
skiftisskattaárið og fylgjandi skattaár við 
prosentparti av útveganarvirðinum. Støðið 
verður tikið í teimum veruligu útveganaráru-
num. 

 
4) Í sambandi við uppgerð av vinningi ella 
tapi av teimum í kapitalvinningsskattalógini/ 
virðisbrævaskattalógini nevndu virðisbrøv-
um verður útgangsstøðið tikið í kursvirði-
num ultimo inntøkuárið 2001. 

 
5) Fyri Føroya Realkreditstovn og Ílegging-
argrunnin fyri Føroyar fer skatting fram, 
sum fyriskrivað er í § 5, stk. 3 í løgtingslóg 
um áseting av skatti til landskassan, við 
skattagrundarlagi uppgjørt eftir reglunum, 
sum galdandi eru fyri aðrar skattskyldugar 
vinnurekandi grunnar og tryggingarfeløg, og 
við sama prosenti, sum galdandi eru fyri 
hesi. 
 

 
 

Tórshavn, 20. februar 2003 
Anfinn Kallsberg (sign.) løgmaður 

27/2002 Uppskot til  løgtingslóg um broyting í 
løgtingslóg um landsskatt og kommunuskatt 

(Realurin og Íleggingargrunnurin) 
 
Ár 2002, 12. november, legði Karsten Hansen, landsstýrismaður, vegna landsstýrið fram soljóð-
andi   
 
 

Uppskot 
til 

løgtingslóg um broyting í løgtingslóg um landsskatt og kommuskatt 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 47 frá 26. mars 2002, verða gjørdar hesar broytingar:  
 
1. Í § 1 verður eftir nr. 16 sum nýtt nummar innsett: 

"17) Føroya Realkreditstovnur og Íleggingargrunnurin fyri Føroyar."  
 
§ 2 
 
Henda lóg fær gildi dagin eftir, at hon er kunngjørd, og er galdandi frá inntøkuárinum 2002. 
 
§ 3 
 
Fyri Føroya Realkreditstovn og Íleggingargrunnin fyri Føroyar, ið nevndir eru í § 1, nr. 17, eru 
hesar skiftisreglur galdandi:  
 
1. Tað skattaár, sum teir fyrstu ferð verða skattskyldugir eftir reglunum í hesi lóg, verður nevnt 

skiftisskattaárið.  
 

2. Fyri skiftisskattaárið verða maskinur, innbúgv og líknandi rakstrargøgn, sum teir eiga við 
byrjan inntøkuársins, settar til saldovirðið, sbr. lóg um skattligar avskrivingar v.m., við tí 
virðinum, sum tey eru sett til í almenna roknskapinum fyri tað seinasta árið frammanundan 
skiftisskattaárinum, t.e. roknskapurin, sum fellur saman við ella endar í 2001. Henda upphædd 
verður hækkað við útveganarupphæddini fyri rakstrargøgn, sum eru útvegað í inntøkuárinum, 
og lækkað við upphædd, sum í sama tíðarskeiði er vunnið við sølu av rakstrargøgnum, alt 
sambært reglunum í avskrivingarlógin.  
 

3. Fyri bygningar, sum kunnu verða avskrivaðir sambært avskrivingarlógini, ella innleggingar í 
hesum bygningum, og sum eru ognaðir ella liðugtbygdir áðrenn byrjanina av tí inntøkuári, 
sum er grundarlagið fyri skattaásetingini fyri skiftisskattaárið og fylgjandi skattaár, verður 

avskrivað fyri skiftisskattaárið og fylgjandi skattaár við prosentparti av útveganarvirðinum. 
Støðið verður tikið í teimum veruligu útveganarárunum.  
 

4. Í sambandi við uppgerð av vinningi ella tapi av teimum í kapitalvinningsskattalógini/ virðis-
brævaskattalógini nevndu virðisbrøvum verður útgangsstøðið tikið í kursvirðinum ultimo inn-
tøkuárið 2001.  
 

5. Fyri Føroya Realkreditstovn og Íleggingargrunnin fyri Føroyar fer skatting fram, sum fyri-
skrivað er í § 5, stk. 3 í løgtingslóg um áseting av skatti til landskassan, við skattagrundarlagi 
uppgjørt eftir reglunum, sum galdandi eru fyri aðrar skattskyldugar vinnurekandi grunnar og 
tryggingarfeløg, og við sama prosenti, sum galdandi eru fyri hesi.  

 
 
Kap. 1 Almennar viðmerkingar 
 
Landsstýrismaðurin í fíggjarmálum leggur við hesum fram lógaruppskot, hvørs endamál er at 
Føroya Realkreditstovnur og Íleggingargrunnurin fyri Føroyar verða skattskyldugir eins og 
vinnurekandi grunnar o.a. 
 
Tað merkir, at Føroya Realkreditstovnur og Íleggingargrunnurin fyri Føroyar fyri roknskapar-
árini, ið enda í 2002 og frameftir, skulu rinda 20% í skatti av skattskylduga úrslitinum. 
Mett verður, at rættast er, at hesir grunnar, ið virka á føroyska lánimarknaðinum í kapping við 
aðrar lániveitarar, verða skattaðir eins og teir. 
 
Grunnarnir hava síðani 1. juli 1992 og fram til 16. november 2001 goldið rentuskatt sambært 
Rentuskattalógini. Hendan varð tikin av í sambandi við nýggju Kapitalvinningsskattalógina. 
 
Løgfrøðiliga verður nú mett, at nevndu grunnar eru skattskyldugir eftir § 1, stk. 1, nr. 14 í Skatta-
lógini.  
 
Um omanfyri nevnda broyting ikki varð gjørd, høvdu hesir báðir grunnar komið at goldið 49% í 
skatti sambært § 5, stk. 1 í Ásetingarlógini.  
 
Fyrstu skattagjøldini falla til gjaldingar í oktober, november og desember 2003. 
 
Í sambandi við omanfyri nevndu broytingar verður eisini mælt til at gera nakrar broytingar í 
Ásetingarlógini (sí uppskot). 
 
 
Kap. 2 Avleiðingar av lógaruppskotinum 
 
Mett verður, at fíggjarligu avleiðingarnar fyri landið í 2003 av hesum lógaruppskoti verða ein 
meirskattainntøka upp á 10 mió. kr.  
 
Ársroknskapurin hjá Realinum fyri 2001/02 vísir eitt avlop áðrenn rentuskatt upp á góðar 25 
mió. kr. Harumframt er ikki staðfest kurstap av lánsbrævaognum beinleiðis ført á eginognina við 
1,1 mió. kr. Um ikki staðfesta kurstapið varð rakstarført, hevði avlopið áðrenn rentuskatt verið 
góðar 24 mió. kr. Fyri at koma fram til skattskyldugu inntøkuna hevði bert verið talan um smá-

vegis javningar av avskrivingum upp á bygningar og kursjavningar v.m. Skatturin av framman-
fyri nevndu skattskyldugu inntøku, sum verður goldin í seinnu helvt av 2003, verður mettur til 
knappar 5 mió. kr. Ársúrslitini hjá Realinum fyri roknskaparárini 1997/98 fram til 2001/02 hava 
verið millum 22 og 28 mió. kr. ella í meðal góðar 24 mió. kr. Realurin hevur seinastu fimm árini 
rindað knappar 20 mió. kr. í rentuskatti. Eginognin í Realinum í roknskapinum fyri 2001/02 er 
534 mió. kr. 
 
Ársroknskapurin hjá Íleggingargrunnin fyri 2001 vísir eitt avlop upp á góðar 25 mió. kr. 
Ársúrslitini hjá Íleggingargrunninum fyri roknskaparárini 1997 fram til 2001 hava ligið millum 
22 og 28 mió. kr. ella í meðal knappar 25 mió. kr. Mett verður, at avlopið fyri 2002 verður á leið 
tað sama. Skatturin fyri roknskaparárið 2002, sum verður goldin seinnu helvt av 2003, verður 
mettur til umleið 5 mió. kr. Íleggingargrunnurin hevur árini 1997-2001 rindað knappar 20 mió. 
kr. í rentuskatti ella knappar 4 mió. um árið. Eginognin í Íleggingargrunninum í roknskapinum 
2001 er 693 mió. kr. 
 
Mett verður, at lógaruppskotið ongar fyrisitingarligar avleiðingar hevur við sær.  
 
Mett verður, at lógaruppskotið ongar avleiðingar hevur við sær fyri umhvørvið. Somuleiðis 
verður mett, at ongar sosialar avleiðingar verða av lógaruppskotinum ella í mun til altjóða avtalur 
og reglur.   
 
 
 

   
  

Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelags- 
bólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Nei Nei Nei Nei  

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      
  

Nei 
  

   
  

  
 
 
Kap. 3 Serligar viðmerkingar 
 
Til § 1: 
 



 
472

Realkreditstovnur Føroya og Íleggingargrunnurin fyri Føroyar eru eftir galdandi reglum einans 
skattskyldugir í tann mun, teir hava inntøku av vinnu, jbr. § 1, nr. 14 í løgtingslóg um landsskatt 
og kommunuskatt. 
 
Við broytingini verður lagt upp til, at Realkreditstovnur Føroya og Íleggingargrunnurin fyri 
Føroyar verða skattskyldugir av øllum inntøkum sínum eins og vinnurekandi grunnar.   
 
Til § 2: 
 
Landsstýrismaðurin við fíggjarmálum skjýtur upp, at Realkreditstovnur Føroya og Íleggingar-
grunnurin fyri Føroyar verða settir í skatt frá inntøkuárinum 2002. Hetta merkir fyri Realin, at 
allar inntøkur, ið verða vunnar frá 1. apríl 2001, verða skattaðar við 20%. Fyri Íleggingargrunnin 
merkir hetta, at allar inntøkur, ið verða vunnar frá 1. januar 2002, verða skattaðar við 20%.  
 
Til § 3: 
 
Fyrsta árið er skiftisskattaðárið, og verður skatturin í hesum ári roknaður av inntøkuni í tí inn-
tøkuári, sum fellur saman við ella endar í 2002. 
 
§ 3, 2) ásetur reglurnar fyri byrjunarsaldovirðið á innbúgvi og rakstargøgnum annars. Her verður 
roknskapurin, sum fellur saman við ella endar í 2001, nýttur, og verða reglurnar í Avskrivingar-
lógini síðani nýttar. 
 
§ 3, 3) ásetur reglurnar fyri avskriving av bygningum. Her snýr tað seg um allar bygningar, sum 
eru liðugtbygdir áðrenn byrjanina av tí inntøkuári, sum er grundarlagið fyri skattaásetingini fyri 
skiftisskattaárið og fylgjandi skattaár. Vanligu reglurnar í Avskrivingarlógini fyri avskrivingar 
upp á bygningar verða annars nýttar, og verður støðið tikið í teimum veruligu útveganarárunum. 
 
§ 3, 4) snýr seg um uppgerð av vinningi ella tapi av teimum í § 1, 1) - 4) í Kapitalvinningsskatta-
lógini/virðisbrævaskattalógini umrøddu virðisbrøv. Her verður útgangsstøði tikið í kursvirðinum 
ultimo inntøkuárið 2001. 
 
§ 3, 5) ásetur, at Føroya Realkreditstovnur og Íleggingargrunnurin fyri Føroyar verða settir í 
skatt eftir reglunum í § 5, stk. 3 í Ásetingarlógini, sum galdandi eru fyri skattskyldugar vinnurek-
andi grunnar v.m. 
 
1. viðgerð 20. november 2002. Tingmálini nr. 27, 28 og 29/2002 vórðu viðgjørd undir einum. Øll 
beind í fíggjarnevndina, sum tann 6. februar 2003 legði fram soljóðandi 
 
 

Álit 
 
Landsstýrið hevur lagt málið fram tann 12. november 2002, og eftir 1. viðgerð tann 20. 
november 2002 er málið beint fíggjarnevndini. 
 
Fíggjarnevndin hevur viðgjørt málið saman við løgtingsmáli nr. 29/2002: Uppskot til broyting í 
løgtingslóg um áseting av skatti (Realurin, Íleggingargrunnurin og aðrar broytingar), og hava 
málini fingið somu viðgerð. 

Nevndin hevur undir viðgerðini havt fund við Karsten Hansen, landsstýrismann í fíggjarmálum, 
umboð fyri Fíggjarmálaráðið, Toll- og Skattstovu Føroya, Realin og Íleggingargrunnin. 
 
Í uppskotinum mælir landsstýrið til, at lógin verður galdandi frá inntøkuárinum 2002. Nevndin 
hevur umrøtt, um hetta lógaruppskot er samsvarandi stýrisskipanarlógini § 41, stk. 2 um, at 
beinleiðis ella óbeinleiðis skattur kann ikki verða álagdur fyri inntøkur, innflutning, útflutning, 
sølu, gjald ella tílíkt, sum er farið fram í tíðini, áðrenn løgtingslógaruppskot um hetta varð lagt 
fyri Løgtingið. Roknskaparárið hjá Realinum gongur frá 1. apríl til 31. mars. Spurningurin varð 
umrøddur á fundinum, sum nevndin hevði við landsstýrismannin í fíggjarmálum, umboð fyri 
Fíggjarmálaráðið, Toll- og Skattstovu Føroya, Realin og Íleggingargrunnin, eins og nevndin 
hevur sett skrivligan fyrispurning til Toll- og Skattstovu Føroya hesum viðvíkjandi. (Sí nevnd-
arskjølini A og B). 
 
 
Fíggjarmálaráðið sigur í skrivi til fíggjarnevndina m.a.: 
 
"Sum tað framgongur av almennu viðmerkingunum til lógaruppskotið, metir Landsstýrismaðurin 
í fíggjarmálum, at Realurin og Íleggingargrunnurin eftir galdandi rætti eru skattskyldugir eftir § 
1, nr. 14 í skattalógini. § 1, nr. 14 í galdandi lóg svarar til § 14, nr. 5, litra d í skattalógini frá 
1963.  
Grunnarnir hava í tíðarskeiðnum frá 1. juli 1992 til 16. november 2001 goldið rentuskatt (35% ) 
eftir rentuskattalógini, og kemst hetta av, at § 25, nr. 3 skattalógin fram til 16. november 2001 
m.a segði, at renta av innstandandi peningi í føroyskum peningastovnum og postgiro varð skatt-
að sambært rentuskattalógini.  
 
Rentuskattalógin varð tikin av við løgtingslóg nr. 164 frá 21. desember 2001 um skatting av 
kapitalvinningi (Kapitalvinningsskattalógin) 
 
Frá 16. november 2001 at rokna hava Realurin og Íleggingargrunnurin tí havt skyldu til at rinda 
skatt eftir § 5, stk. 1 í ásetingarlógini, jbr. nýggju orðingina í § 25, nr. 3 í skattalógini. Skattur 
teirra, ið nevnd eru í § 1, nr. 14, er í § 5, stk. 1 í ásetingarlógini ásettur til 49%. Um løgtingsmál 
nr. 27/2002 ikki vinnur frama, skulu Realurin og Íleggingargrunnurin gjalda 49% í skatti frá 16. 
november 2001 at rokna.  
 
Tá støða skal takast til, um lógaruppskotið er í stríð við § 41, stk. 2 í stýrisskipanarlógini - herðir 
skattin afturvirkandi - er neyðugt at hava ásetingina í § 5, stk. 1 í ásetingarlógini í huga.  
Hóast Fíggjarmálaráðið framhaldandi metir, at § 2 í lógaruppskotinum ikki er í stríð við § 41, 
stk. 2 í stýrisskipanarlógini, fer Fíggjarmálaráðið at heita á Fíggjarnevndina um at seta fram 
soljóðandi broytingaruppskot til § 2 í lógaruppskotinum í sambandi við 2. viðgerð av løgtings-
máli nr. 27/2002: 
 
"Henda lóg fær gildi dagin eftir, at hon er kunngjørd, og er galdandi frá 16. november 2001"." 
Nevndin tekur undir við hesum sjónarmiðum, og mælir til at broyta gildiskomuna soleiðis, at 
lógin er galdandi frá 16. november 2001. 
 
Samsvarandi hesum mælir ein samd nevnd Løgtinginum til at samtykkja uppskotið við nevndu 
broyting og setir tí fram soljóðandi 

b r o y t i n g a r u p p s k o t 
 
§ 2 verður soljóðandi: "Henda lóg fær gildi dagin eftir, at hon er kunngjørd, og er galdandi frá 
16. november 2001". 
 
2. viðgerð 11. februar 2003. Broytingaruppskot frá samdari fíggjarnevnd til § 2 samtykt 31-0-0. 
Uppskotið soleiðis broytt samtykt 31-0-0. Uppskotið fer soleiðis samtykt til 3. viðgerð. 
 
3. viðgerð 13. februar 2003. Uppskotið, sum samtykt við 2. viðgerð, endaliga samtykt 27-0-0. 
Málið avgreitt. 
 
Ll.nr. 16 frá 20.02.3003 

Løgtingslóg nr. 56 frá 22. apríl 2003 
um 

broyting í løgtingslóg um landsskatt og kommunuskatt  
(skattalógin - FAS) 

 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verða gjørdar hesar broytingar: 
 
1) § 63a, stk. 1 verður orðað soleiðis:  
“Afturbering til reiðaravirki sambært hesi 
grein verður veitt av teirri løn, frítíðarløn, 
samsýning v.m. jbr. § 60, ið ein persónur 
ella felag, sum hevur fulla skattskyldu til 
Føroya, rindar persónum, skattskyldugum í 
Føroyum fyri: 

 
1) tænastu umborð á skipi, skrásett í Før-
oysku Altjóða Skipaskránni FAS 
2) tænastu umborð á skipi, sum eftir § 2, stk. 
1, litra j, 2. pkt. í hesi lóg verða javnmett við 
skip, ið eru skrásett við heimstaði í Føroy-
um, og sum, um tey vóru føroysk, lúka treyt-
irnar í § 1, stk. 1 í løgtingslóg um Føroyska 
Altjóða Skipaskrá.” 

 
2)  Í § 63a verður aftaná stk. 1 sum nýtt stk. 
sett: 

“Stk. 2. Reglurnar um afturbering eru ikki 
galdandi fyri: 
1) tænastu útint á skipi, sum eftir § 2, stk. 1, 
litra j, 3. pkt. ikki verður mett sum skip við 
heimstaði í Føroyum. 
2) tænastu, útint á boriútbúnaði í føroyskum 
sjóøki sambært § 1, nr. 1 í kolvetnisskatta-
lógini.” 
§ 63a, stk. 2-4 verða hereftir stk. 3-5. 

 
3) § 83a, stk. 1 verður orðað soleiðis: 
“Afturberingin sambært § 63a verður borin 
av landskassanum og kommununum í sama 
lutfalli, sum skatturin annars, og verður drig-
in frá avrokningini av skattinum til komm-
unurnar innan avrokning eftir § 83.” 
 
§ 2 
 
Henda løgtingslóg kemur í gildi dagin eftir, 
at hon er kunngjørd og hevur virknað frá 1. 
januar 2003. 
 

 
 

Tórshavn, 22. apríl 2003 
Annfinn Kallsberg (sign) 

løgmaður 
 
 
lm. 107/2002 

107/2002 Uppskot til  løgtingslóg um broyting í 
løgtingslóg um  

landsskatt og kommunuskatt (Skattalógin-FAS) 
 
Ár 2003, 4. mars, legði Karsten Hansen, landsstýrismaður, vegna landsstýrið fram soljóðandi   
 
 

Uppskot 
til 

løgtingslóg um broyting í løgtingslóg um landsskatt og kommunuskatt 
(skattalógin - FAS) 

 
§ 1  
 
Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verða gjørdar hesar broytingar:  
 
1. § 63a, stk. 1 verður orðað soleiðis: "Afturbering til reiðaravirki sambært hesi grein verður 

veitt av teirri løn, frítíðarløn, samsýning v.m. jbr. § 60, ið ein persónur ella felag, sum hevur 
fulla skattskyldu til Føroya, rindar persónum, skattskyldugum í Føroyum fyri:  
1) tænastu umborð á skipi, skrásett í Føroysku Altjóða Skipaskránni FAS 
2) tænastu umborð á skipi, sum eftir § 2, stk. 1, litra j, 2. pkt. í hesi lóg verða javnmett við 
skip, ið eru skrásett við heimstaði í Føroyum, og sum, um tey vóru føroysk, lúka treytirnar í § 
1, stk. 1 í løgtingslóg um Føroyska Altjóða Skipaskrá." 
 

2. Í § 63a verður aftaná stk. 1 sum nýtt stk. sett: "Stk. 2. Reglurnar um afturbering eru ikki gald-
andi fyri:  
1) tænastu útint á skipi, sum eftir § 2, stk. 1, litra j, 3. pkt. ikki verður mett sum skip við heim-
staði í Føroyum. 
2) tænastu, útint á boriútbúnaði í føroyskum sjóøki sambært § 1, nr. 1 í kolvetnisskattalógini."  
§ 63a, stk. 2-4 verða hereftir stk. 3-5.  
 

3. § 83a, stk. 1 verður orðað soleiðis: "Afturberingin sambært § 63a verður borin av landskassa-
num og kommununum í sama lutfalli, sum skatturin annars, og verður drigin frá avrokningini 
av skattinum til kommunurnar innan avrokning eftir § 83."  

 
§ 2 
 
Henda løgtingslóg kemur í gildi dagin eftir, at hon er kunngjørd og hevur virknað frá 1. januar 
2003.  

Almennar viðmerkingar 
 
Landsstýrismaðurin í fíggjarmálum mælir í hesum broytingaruppskotinum til Skattalógina til, at 
gjørdar verða broytingar viðvíkjandi  
1. treytunum fyri FAS-afturbering  
2. býtinum av FAS-afturbering millum land og kommunur  
 
 
1. Treytir fyri at fáa FAS-afturbering 
 
Treytin um, at veruliga leiðslan hjá reiðaravirkinum skal hava sæti í Føroyum, verður við hesum 
lógaruppskoti tikin úr § 63 a í Skattalógini.  
 
Treytin um, at veruliga leiðslan skal hava høvuðssæti í Føroyum, varð upprunaliga sett inn fyri at 
tryggja, at skatturin fyri slíkt reiðaravirksemi kom til Føroyar. Men síðani henda áseting varð sett 
inn í Skattalógina, eru hendar stórar broytingar innan tvískattasáttmálar, ið Føroyar hava við 
onnur lond. 
 
Eftir teimum tvískattasáttmálum, sum Føroyar hava gjørt við onnur lond, eru fleiri ymiskar áset-
anir um, hvat land skatturin endaliga skal falla til. Skattingin er ymisk, alt eftir hvat slag av inn-
tøku, talan er um. Tað eru serligar ásetingar galdandi fyri skipa- og loftferðslurakstur í altjóða 
ferðslu. Eisini eru serligar reglur, tá talan er um virksemi í samband við forkanning, rannsókn 
ella brúk av kolvetnisfyrikoming. 
 
Kravið um, at veruliga leiðslan skal hava høvuðssæti í Føroyum, kann eisini í summum førum 
forða fyri, at feløg verða skrásett í Føroyum fyri slíkt reiðaravirksemi, tí tey kunnu ikki altíð 
framman undan vita, um tað fer at verða góðtikið, at "veruliga leiðslan" er í Føroyum. Tá ið 
metast skal um hetta, verður tað altíð í hvørjum einstøkum føri gjørd ein ítøkilig meting. 
 
 
2. Býti av FAS-afturbering millum land og kommunur 
 
Í sambandi við, at viðbótin til fólkapensjónistar varð hækkað fyrst í 2002, varð eisini skattalætti 
veittur til pensjónistar. Skattalættin varð veittur á tann hátt, at pensjónsfrádrátturin, sum var í 
skattinum, varð tikin burtur, og grundupphæddin í fólkapensjónini bleiv gjørd skattafrí. 
 
Skattafría grundupphæddin og avtøkan av pensjónsfrádráttinum hevði tó við sær, at kommunur-
nar komu at missa eina árliga upphædd upp á 5,5 mió kr (2002 krónur), um einki annað varð 
gjørt.  
  Politisk semja var tó um, at broytingin ikki skuldi koma at kosta kommununum nakað, og tí var 
mest nærliggjandi at gera eina broyting í kommunubýtinum í skattaskipanini. 
 
Orsakað av at kommunubýtisskipanin er ein sera stór og fløkt edv-skipan, hevði ein broyting í 
hesi skipan tikið langa tíð og kravt nógva orku. Ein skjót loysn var tí í fyrsta umfari at endurrinda 
kommununum umvegis FAS-endurgjaldið. Hetta bleiv gjørt á tann hátt, at endurgjaldið til 
reiðarar bleiv broytt soleiðis, at býtislutfallið millum land og kommunur bleiv broytt frá at vera 
borið av landskassanum og kommununum í sama lutfalli, sum skatturin annars, til lutfallið 72/28 
í 2002. 

Tað hevur síðani víst seg, at FAS-endurgjaldsskipanin ikki er nóg væl egnað til endamálið. Tað, 
at FAS - endurgjaldið nú veksur skjótari enn búskapurin annars, merkir, at kommunurnar fáa 
meira endurrindað enn tað tær mistu orsakað av broytingunum í skattalógunum. 
 
Skotið verður tí upp at broyta býtislutfallið av FAS-endurgjaldinum aftur til, at landið skal bera 
uml. 55% og kommunurnar uml. 45 %. Henda broyting skal verða galdandi frá 1.januar 2003. 
Broytingin merkir tó ikki, at kommunurnar frameftir einki endurgjald skulu fáa í 2003 fyri tað, 
tær mistu í samband við skattalógarbroytingarnar fyrst í 2002. Ætlanin er at innrokna í ta 
kompensatiónina, ið kommunurnar koma at fáa frá landinum í sambandi við, at eldraøkið verður 
lagt út til kommunurnar. Skuldi tað víst seg, at hetta ikki ber til, verður uppskot lagt fyri tingið 
um serligt útgjald til kommunurnar við endan av 2003. 
 
 
Avleiðingar av lógaruppskotinum 
 
Fíggjarligu avleiðingarnar av, at býtið millum land og kommunur í FAS-afturberingini verður 
broytt aftur til tað upprunaliga – sum fyri 2002 hevði verið umleið 53/47 í staðin fyri 72/28 – 
verður í fyrstu atløgu ein sparing upp á í minsta lagi 5,5 mió kr., sum var metta upphæddin, ið 
kommunurnar skuldu fáa umvegis broytta lutfallið millum kommunurnar og landið í aftur-
beringini (løgtingsmál nr. 5/2001 og 52/2001). Sum nevnt omanfyri í almennu viðmerkingunum 
er samlaða afturberingin tó vorðin størri enn mett, tí virksemið í FAS-skipanini hevur verið 
størri, enn man roknaði við. Framman fyri nevnda upphædd fer tó at verða borin kommununum 
aftur í sambandi við, at eldraøkið verður lagt út til kommunurnar. 
 
Mett verður ikki, at lógaruppskotið hevur við sær stórvegis fyrisitingarligar avleiðingar. Mett 
verður ikki, at lógaruppskotið hevur við sær nakrar avleiðingar fyri umhvørvið ella í mun til al-
tjóða avtalur og reglur. Mett verður heldur ikki, at lógaruppskotið hevur við sær nakrar sosialar 
avleiðingar fyri ávísar samfelagsbólkar ella felagsskapir.  
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri 
vinnuna 

Fíggjarligar/ 
búskaparligar 
avleiðingar 

Ja Ja Nei Nei Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

   Nei  

Serligar viðmerkingar 
 
Til § 1, nr. 1 og 2 
Treytin um, at veruliga leiðslan hjá reiðaravirkinum skal hava sæti í Føroyum, verður við hesum 
lógaruppskoti tikin úr § 63 a í Skattalógini. 
 
Eisini er orðingin broytt, og núverandi stk. 1 er býtt upp í 2 stykkir, soleiðis at greinin verður 
lættari at skilja. 
 
Orðingin: "persónur búfastur í Føroyum ella eitt partafelag, íognarfelag, partsreiðarí, annar 
felagsskapur ella felag skrásett í Føroyum" er broytt til "persónur ella felag, sum hevur fulla 
skattskyldu til Føroya".  
 
Persónar búfastir í Føroyum hava fulla skattskyldu til Føroya, og feløg, sum eru skrásett í Føroy-
um, hava fulla skattskyldu til Føroya. Tí er eingin broyting í innihaldinum av ásetingini við hesi 
umorðing. Mett verður ikki, at tað er neyðugt at nevna fleiri sløg av feløgum, tá øll feløg, sum 
eru fult skattskyldu til Føroya eftir § 1 í Skattalógini, eru fevnd av ásetingini. 
 
Eisini er orðið "boripallum" broytt til " boriútbúnaði". Henda broyting verður gjørd fyri at náð-
greina, at allur boriútbúnaður, eisini t.d. boriskip, skal viðgerast eins. 
 
Til § 1, nr. 3 
 
Skotið verður upp at fara frá einum býti, har landið ber 72% av afturberingini, meðan komm-
unurnar bera 28%, og aftur til tað býtið, sum var galdandi inntil 1. januar 2002. Afturberingin 
verður eftir hesum borin av landskassanum og kommununum í sama lutfalli, sum skatturin ann-
ars verður býttur millum land og kommunur. 
 
 
Til § 2 
 
Ongar viðmerkingar 
 
1. viðgerð 21. mars 2003. Málið beint í fíggjarnevndina, sum tann 2. apríl 2003 legði fram so-
ljóðandi  
 
 

Álit 
 
Landsstýrið hevur lagt málið fram tann 4. mars 2003, og eftir 1. viðgerð tann 21. mars 2003 er 
tað beint fíggjarnevndini. 
 
Nevndin hevur viðgjørt málið á fundum tann 26. mars og 2. apríl 2003.  
 
Meirilutin (Óli Breckmann, Kristina Háfoss, Olaf í Garði Joensen og Kári P. Højgaard) tekur 
undir við uppskotinum og mælir Løgtinginum til at góðkenna tað. 

Minnilutin (Lisbeth L. Petersen, Finnleif Guttesen og Vilhelm Johannesen) tekur ikki undir við 
uppskotinum og hevur hesar viðmerkingar: 
 
Hetta uppskotið er enn eitt dømi um, at landsstýrið áleggur kommununum eyka útreiðslur við 
afturvirkandi kraft, eftir at kommunurnar hava lagt sína fíggjarætlan fyri árið. 
 
Í viðmerkingunum til uppskotið stendur, at skattalættin, sum varð givin fyrst í 2002, skuldi ikki 
kosta kommununum nakað, tí kommunurnar skuldu fáa endurrinding umvegis FAS-endurgjaldið. 
Men veruleikin er, at hetta hevur kostað kommununum eina tveysifraða millióna upphædd, sum 
Føroya Kommunufelag eisini vísir á í brævinum til fíggjarnevndina. 
 
Við fyriliggjandi uppskoti áleggur landsstýrið kommununum enn størri útreiðslur. Hesum kann 
minnilutin undir ongum umstøðum taka undir við. 
 
Út frá hesum mælir minnilutin Løgtinginum frá at samtykkja uppskotið.  
 
2. viðgerð 9. apríl 2003. §§ 1 og 2 samtyktar 13-0-11. Uppskotið fer soleiðis samtykt til 3. við-
gerð. 
 
3. viðgerð 11. apríl 2003. Uppskotið, sum samtykt við 2. viðgerð, samtykt 15-0-11. Málið av-
greitt. 
 
Ll.nr. 56 frá 22.04.2003 

Løgtingslóg nr. 70 frá 6. mai 2003 
um 

broyting í løgtingslóg um landsskatt og kommunuskatt 
(Kommunuskattur) 

 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verður § 46, stk. 1 orðað so-
leiðis: 
“Kommunuskatturin verður álíknaður av 
somu skattskyldugu inntøku, sum nýtt verð-
ur, tá ið landsskatturin verður álíknaður. Frá 
1. januar 2003 til 31. desember 2003 verður 
tó eingin  kommunuskattur álíknaður skatt-

skyldugu inntøkuni frá 0 – 21.000 kr., og frá 
1. januar 2004 verður eingin kommunu-
skattur álíknaður skattskyldugu inntøkuni frá 
0 – 22.000 kr.” 
 
§ 2 
 
Henda løgtingslóg kemur í gildi dagin eftir, 
at hon er kunngjørd, og hevur virknað frá 1. 
januar 2003 

 
 
 
 

Tórshavn, 6. mai 2003 
Annfinn Kallsberg (sign.) 

løgmaður 
 
 
 
 

67/2002 Uppskot til  løgtingslóg um broyting í 
løgtingslóg um landsskatt og kommunuskatt 

(kommunuskattur) 
 
Ár 2003, 19. februar, legði Karsten Hansen,  landsstýrismaður, vegna landsstýrið fram soljóð-
andi   
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
 
§ 1  
 

Í løgtingslóg nr. 86 frá 1. september 1983 um landsskatt og kommunuskatt, við seinni broyt-
ingum, verður § 46, stk. 1 orðað soleiðis:  
"Kommunuskatturin verður álíknaður av somu skattskyldugu inntøku, sum nýtt verður, tá ið 
landsskatturin verður álíknaður. Frá 1. januar 2003 til 31. desember 2003 verður tó eingin 
kommunuskattur álíknaður skattskyldugu inntøkuni frá 0 – 21.000 kr., og frá 1. januar 2004 
verður eingin kommunuskattur álíknaður skattskyldugu inntøkuni frá 0 – 22.000 kr."  

 
§ 2  
 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2003.  
   
 
 
Kap. 1: Almennar viðmerkingar 
 
Við hesum lógaruppskoti mælir landsstýrið til, at veittur verður ein skattalætti. Sambært sam-
gonguskjalinum skal miðast ímóti, at skattatrýstið skal minka hjá einstaklingum og familjunum.  
Skattalættin, ið verður veittur frá 1. januar 2003 og aftur frá 1. januar 2004, kemur fyrst og 
fremst lág- og miðalinntøkunum til góðar. Endamálið við lógaruppskotinum er eisini at minka 
um lønartrýstið komandi árini, so at hetta ikki elvir til útholing av reallønini, prísvøkstur, in-
flasjón og harvið versnandi kappingarføri. 
 
Botnfrádrátturin í kommunuskatti verður ikki hækkaður í 2003. Hetta hevur við sær, at komm-
unurnar ikki missa skattainntøku í 2003. Í 2004 verður botnfrádrátturin hækkaður til 22.000 kr. 
Hetta vil geva kommununum ein minni skatt upp á góðar 6 mió kr. 
 
 
Kap. 2: Avleiðingar av lógaruppskotinum 
 
Mett verður ikki, at lógaruppskotið hevur við sær fyrisitingarligar avleiðingar. 
Fíggjarligu avleiðingarnar fyri kommunurnar í 2004 verður ein minni skattur upp á góðar 6 mió 
kr.  
Lógaruppskotið verður ikki mett at hava við sær nakrar sosialar avleiðingar fyri ávísar sam-
felagsbólkar ella felagsskapir, men uppskotið saman við uppskotinum um broytingar í lands-
skattastiganum vil lætta um hjá serliga miðalinntøkunum í 2003, og hjá bæði lág- og miðal-
inntøkunum í 2004. Hjálagt er fylgiskjal, ið vísir, í hvønn mun ymisku inntøkubólkarnir fáa lætta 
í skattinum. 
 
Lógaruppskotið hevur ongar avleiðingar fyri umhvørvið ella altjóða avtalur og reglur.  
 
  Fyri Fyri  Fyri Fyri ávísar Fyri vinnuna 

landið/lands- 
myndugleikar 

kommunalar 
myndugleikar 

pláss/øki í 
landinum 

samfelagsbólkar/ 
felagsskapir 

Fíggjarligar/ 
búskaparligar 
avleiðingar 

Ja Ja Nei Ja Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og 
reglur 

Nei Nei Nei Nei Nei 

Sosialar 
avleiðingar 

      Nei   

 
 
Fylgiskjøl 
 
Í fylgiskjølunum (trý í tali) sæst, hvussu teir ymisku inntøkubólkarnir fáa lætta í skattinum, eftir 
at broytingar verða gjørdar í skattastiganum í 2003 og 2004, og eftir at botnfrádráttirnir í lands- 
og kommunuskatti verða hækkaðir í 2004. 
 
Í skjali 1 sæst, hvussu skattlættin virkar í 2003. 
Í skjali 2 sæst, hvussu skattalættin virkar í 2004. 
Í skjali 3 sæst, hvussu skattalættin virkar í 2003 og 2004 samanlagt. 
 
1. viðgerð 26. februar 2003. Tingmálini nr. 66 og 67/2002 vórðu viðgjørd undir einum og beind í 
fíggjarnevndina, sum tann 22. apríl 2003 legði fram soljóðandi  
 
 

Álit 
 
Landsstýrið hevur lagt málið fram tann 19. februar 2003, og eftir 1. viðgerð tann 26. februar er 
tað beint fíggjarnevndini. 
 
Nevndin hevur viðgjørt málið á fundum tann 19. og 24. mars, 2., 9. og 14. apríl 2003.  
Málið er viðgjørt saman við løgtingsmáli nr. 66/2002: Uppskot til løgtingslóg um broyting í 
løgtingslóg um áseting av skatti til landskassan, og verður víst til álitið í hesum máli. 
Nevndin mælir tinginum til at samtykkja uppskotið. 
 
2. viðgerð 24. apríl 2003. §§ 1 og 2 samtyktar 22-0-0. Uppskotið fer soleiðis samtykt til 3. 
viðgerð. 
 
3. viðgerð 29. apríl 2003. Uppskotið, sum samtykt við 2. viðgerð, endaliga samtykt 19-0-0. Málið 
avgreitt 
 



 
484

 
 

Løgtingslóg nr. 115 frá 1. december 2003 
um 

broyting í løgtingslóg um landsskatt og kommunuskatt 
(skattalógin) 

 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt við seinni 
broytingum verða hesar broytingar gjørdar: 
 
1) Í § 63a verða aftaná stk. 2 sum nýggj stk. 
sett: 
“Stk. 3. Ein treyt fyri at fáa afturbering er, at 
lønin skal verða goldin inn til eitt avrokning-
arstað, ið landsstýrismaðurin í fíggjarmálum 
hevur góðkent.” 
“Stk. 4. Reiðaravirkið hevur ikki rætt til aft-
urbering fyri lønir v.m., har avsláttur verður 
givin í føroyska skattinum.” 

”Stk. 5. Hevur reiðaravirkið fingið afturber-
ing fyri tær lønir v.m. av órøttum, skal ov 
nógv móttikin afturbering afturgjaldast til 
Toll- og Skattstovu Føroya í seinasta lagi 
innan 1. í mánaðinum eftir, at kravið er út-
skrivað. Verður afturberingin ikki goldin 
rættstundis, verður renta roknað við 0,7% 
um mánaðin frá 1. degi, og til goldið er.” 
§ 63a, stk. 3-5 verða hereftir stk. 6-8. 
 
§ 2 
 
Henda løgtingslóg kemur í gildi dagin eftir, 
at hon er kunngjørd, og hevur virknað frá 
framløgudegnum 6. november 2003. 

 
 

Tórshavn, 1. december 2003 
Anfinn Kallsberg (sign.) 

løgmaður 
 

 
Lm. 9/2003 
 
 
 
 
 
 

9/2003Uppskot til  løgtingslóg um broyting í 
løgtingslóg um landsskatt og kommunuskatt 

(Skattalógin) 
 
Ár 2003, 7. november, legði Karsten Hansen, landsstýrismaður, vegna landsstýrið fram soljóð-
andi   

Uppskot 

til 
løgtingslóg um broyting í løgtingslóg um landsskatt og kommunuskatt (skattalógin) 

 
§ 1 
 
Í løgtingslóg nr. 86 frá 1. september 1983 um landsskatt og kommunuskatt við seinni broytingum 
verða hesar broytingar gjørdar:  
 
1. Í § 63a verða aftaná stk. 2 sum nýggj stk. sett:  

"Stk. 3. Ein treyt fyri at fáa afturbering er, at lønin skal verða goldin inn til eitt avrokningar-
stað, ið landsstýrismaðurin í fíggjarmálum hevur góðkent." 
"Stk. 4. Reiðaravirkið hevur ikki rætt til afturbering fyri lønir v.m., har avsláttur verður givin í 
føroyska skattinum." 
"Stk. 5. Hevur reiðaravirkið fingið afturbering fyri tær lønir v.m. av órøttum, skal ov nógv 
móttikin afturbering afturgjaldast til Toll- og Skattstovu Føroya í seinasta lagi innan 1. í 
mánaðinum eftir, at kravið er útskrivað. Verður afturberingin ikki goldin rættstundis, verður 
renta roknað við 0,7% um mánaðin frá 1. degi, og til goldið er." 
 
§ 63a, stk. 3-5 verða hereftir stk. 6-8.  

 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá framløgu-
degnum 6. november 2003. 
 
 
 
Almennar viðmerkingar 
 
Í hesum broytingaruppskotinum til Skattalógina mælir landsstýrismaðurin í fíggjarmálum til, at 
broytingar verða gjørdar viðvíkjandi treytunum fyri FAS-afturbering.  
 
Mælt verður til, at afturbering eftir § 63a í skattalógini til reiðarí fyri tað fyrsta skal vera treytað 
av, at lønirnar hjá manningini veruliga verða goldnar inn til eitt avrokningarstað, ið landsstýris-
maðurin í fíggjarmálum hevur góðkent. Fyri tað næsta, skal afturberingin vera treytað av, at av-
sláttur ikki verður givin í føroyska skattinum frá inntøkuni hjá manningini. Henda seinna treytin 
er fyri at tryggja, at landskassin ikki skal hava tap av, at reiðarí, fáa afturbering, hóast lands-
kassin onga inntøku fær. 
 
 
Avleiðingar av lógaruppskotinum 
 
Mett verður, at lógaruppskotið hevur við sær fyrisitingarligar avleiðingar. Mett verður, at tað er 
neyðugt hjá Toll- og Skattstovu Føroya at hava eftirlit við og gera broytingar í afturberingini, um 
Føroyar ikki fáa skattin av inntøkuni, sum manningin hevur. Eisini verður mett, at lógaruppskot-
ið hevur við sær fyrisitingarligar avleiðingar fyri tey reiðarí, ið koma undir reglurnar. Reiðaríini 

eru møguliga ikki vitandi um, at afturbering er veitt, har manningin ikki hevur rindað skatt til 
Føroyar. 
 
Torført er at meta neyvt um fíggjarligu avleiðingarnar av tilmæltu lógarbroytingunum, bæði fyri 
landið, kommunurnar og fyri reiðaríini. Fyri landið og kommunurnar kann sigast, at við hesum 
lógaruppskoti er ikki longur møguleiki fyri at hava tap upp á afturberingarskipanina.  
 
Mett verður ikki, at lógaruppskotið hevur við sær nakrar avleiðingar fyri umhvørvið, sosialar 
avleiðingar fyri ávísar samfelagsbólkar ella avleiðingar fyri felagsskapir.  
 
 
  Fyri 

landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Nei Ja 

Fyrisitingarligar 
avleiðingar 

Ja Nei Nei Nei Ja 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og 
reglur 

Nei Nei Nei Nei Nei 

Sosialar 
avleiðingar 

      Nei   

 
 
 
Serligar viðmerkingar 
 
Nr. 1 
 
§ 63a, stk. 3 
 
Skotið verður upp, at afturberingin er treytað av, at lønin verður flutt gjøgnum eitt avrokn-
ingarstað, ið landsstýrismaðurin í fíggjarmálum hevur góðkent, tvs. til góðkendar peningastovn-
ar, soleiðis at lønin verður goldin um afturhaldsskipanina. Tað er reiðaravirkið, sum hevur 
skyldu at flyta lønina um afturhaldsskipanina eftir reglunum í § 63 í skattalógini. Nýggja áset-
ingin í stk. 3 merkir, at um reiðaravirkið ikki flytur lønina um afturhaldsskipanina, so missir reið-
aravirkið rættin til afturbering.  
 
§ 63a, stk. 4 
 



 
487

Reiðaravirkið fær afturbering fyri tær lønir, sum reiðaravirkið rindar fyri tænastu umborð á 
skipum, skrásettum í føroysku altjóða skipaskránni, ella fyri tænastu umborð á bare-boat leig-
aðum skipum.  
Henda løn er soleiðis grundarlagið fyri afturberingarprosentinum. Skotið verður upp, at reiðara-
virkið bert skal hava rætt til afturbering fyri tær lønir, sum veruliga verða skattaðar í Føroyum. 
 
Tá persónar ella feløg eru fult skattskyldug í Føroyum, skulu tey altíð geva upp alla inntøku í 
Føroyum. Talan kann tó vera um, at Føroyar í tvískattasáttmála hava bundið seg til at geva 
avsláttur í føroyska skattinum fyri inntøku, sum hevur tilknýti til annað land. Talan kann eisini 
vera um, at Føroyar eftir § 154 í skattalógini skulu geva avsláttur í føroyska skattinum. 
 
Fyri at geva eina mynd av, hvørja avleiðing orðingin av reglunum hevur í dag, skal at enda verða 
víst á nøkur dømi:  
 
 
Dømi nr. 1 
 
Føroyingur umborð á FAS-skrásettum skipi. Einki annað land krevur keldulandsskatt av hýruni. 
Ávíst hýra: kr. 200.000, § 25 a frádráttur á 15%, kommunuskattur á 20%.  
 

Ávíst hýra 200.000 kr. 

Kommunuskattur 30.200 kr. 

Landsskattur 29.990 kr. 

Kirkjuskattur 510 kr. 

Skattur tilsamans 60.700 kr. 

Afturbering til 
reiðaravirki 

56.000 kr. 

Eftir til land og 
kommunu eru 

4.700 kr. 

 
 
Dømi nr. 2 
 
Útlendingur við sama skipi. Ávíst hýra: 200.000, § 25 a frádráttur á 15%, skattur á 42%. 
 

Skattur 71.400 kr. 

Afturbering 56.000 kr. 

Eftir til land og 
kommunu eru 

15.400 kr. 

 
Taka vit dømi við hesum somu persónum einaferð afturat, men hesaferð siga, at skipið siglir í 
útlendskum sjóøki, og tað landið sambært egnum reglum hevur rætt til at skatta hýru fyri arbeiði 
á teirra meginlandsøki við t.d. 35%, skulu Føroyar geva avsláttur í føroyska skattinum svarandi 

til tann føroyska skattin, sum fellur á útlendsku inntøkuna, tó í mesta lagi tað, sum er goldið 
uttanlands (kreditt-avsláttur). 
 
Dømi nr. 3 
 
Hetta merkir fyri persónin í dømi nr. 1:  
 

Kommunuskattur 30.200 kr. 

Landsskattur 29.990 kr. 

Kirkjuskattur 510 kr. 

Skattur tilsamans 60.700 kr. 

Avsláttur 35% av kr. 
200.000 og í mesta lagi kr. 
60.700, tvs. avsláttur 

60.700 kr.  

Afturbering til reiðaravirki 56.000 kr. 

Eftir til land og kommunu 
eru 

-56.000 kr. 

 
Dømi nr. 4: 
 

Skattur 71.400 kr. 

Avsláttur 35% av kr. 
200.000og í mesta lagi kr. 
70.000, tvs. ávsláttur 

70.000 kr. 

og skattur 1.400 kr. 

Afturbering 56.000 kr. 

Eftir til land og kommunu 
eru 

-54.600 kr. 

 
 
Tí er sett sum treyt, fyri at reiðarafelag fær afturbering, at Føroyar ikki avtaka føroyska skattin 
fyri inntøku, sum er grundarlagið undir afturberingini. Reiðaravirkið hevur við ásetingini ikki 
rætt til afturbering fyri lønir v.m., har avsláttur verður givin í føroyska skattinum. Føroyar missa 
skattin av lønarinntøku, um lønmóttakarin hevur fingið kreditt ella kemur undir reglurnar um 
eksemptión í tvískattasáttmálum, ella har Føroyar á annan hátt ikki fáa skattin. 
 
§ 63a, stk. 5 
 
Reiðarafelag, sum hevur fingið afturbering av lønum v.m. har tað eftirfylgjandi vísir seg, at 
Føroyar hava mist skattin ella har felagið ikki hevur rætt til afturbering, skulu afturgjalda ov 
nógva útgoldna afturbering. Hevur reiðaravirkið fingið afturbering, ið tað ikki hevði rætt til, skal 
ov nógv móttikin afturbering afturgjaldast beinanvegin. Tað er ikki ein treyt í lógini, at krav um 
afturgjalding skal verða útskrivað av Toll- og Skattstovu Føroya. Reiðarafeløg, ið hava móttikið 

afturbering av órøttum, kunnu, uttan at krav er útskrivað, gjalda afturberingina aftur av sínum 
eintingum, tó í seinasta lagi innan 1. í mánaðinum eftir, at kravið er útskrivað. Verður afturber-
ingin ikki goldin rættstundis, verður renta roknað við 0,7% um mánaðin frá 1. degi, og til goldið 
er. Kravið skal vera goldið innan 1. í mánaðinum eftir, tvs. í seinasta lagi tann 30. ella 31. í mán-
aðinum, sum kravið er útskrivað í. Renturokningin byrjar tann 1. í mánaðinum og verður til-
skrivað tann 1.í mánaðinum, til goldið er. Afturbering, rentur v.m., ið ikki verða goldin rætt-
stundis, kunnu krevjast inn eftir reglunum í skattalógini.  
 
1. viðgerð 12. november 2003. Málið beint í fíggjarnevndina, sum tann 18. november 2003 legði 
fram soljóðandi  
 
 

Álit 
 
Landsstýrið hevur lagt málið fram tann 7. november 2003, og eftir 1. viðgerð tann 12. november 
2003 er tað beint fíggjarnevndini. 
Nevndin hevur viðgjørt málið á fundi tann 18. november 2003.  
Ein samd nevnd tekur undir við málinum og mælir Løgtinginum til at samtykkja uppskotið.  
 
2. viðgerð 20. november 2003. §§ 1 og 2 samtyktar 29-0-0. Uppskotið fer soleiðis samtykt til 3. 
viðgerð. 
 
3. viðgerð 25. november 2003. Uppskotið, sum samtykt við 2. viðgerð, endaliga samtykt 32-0-0. 
Málið avgreitt. 
 
Ll. nr. 115 frá 01.12.2003 

Løgtingslóg nr. 119 frá 1. december 2003 
um 

broyting í løgtingslóg um landsskatt og kommunuskatt 
 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 70 frá 6. mai 
2003, verða gjørdar hesar broytingar: 
 
1) Í §§ 3, stk. 5 og 29a, stk. 4 verður 
“Landsskattakærunevndina” broytt til: 
“Skatta- og avgjaldskærunevndina”. 
 
2) § 29 nr. 13 verður orðað soleiðis: 
“avlamisviðbót eftir § 2, grundupphædd av 
fólkapensjón eftir § 2, avlamisveiting eftir § 
8a, barnaviðbót eftir § 10, hjálpar- og røkt-
arviðbót eftir § 11, persónlig viðbót eftir § 
12 og aldursviðbót eftir § 45 í løgtingslóg 
um almennar pensjónir o.a., veitingar eftir 
§§ 9, 15, 16, 17 og 18, barnaviðbót eftir § 
13, stk. 1, persónligar viðbøtur eftir § 13, 
stk. 2 í lóg um almenna forsorg og barna-
gjald og onnur serlig gjøld eftir lóg um rætt-
arstøðu barnanna, uttan mun til um tey verða 
goldin av gjaldskylduga ella sambært løg-
tingslóg um barnagjald til einsamallar uppi-
haldarar o.a.” 
 
3) § 51, stk. 6 verður orðað soleiðis: 
“Stk. 6. Skattgjaldarin, tilhalds- og atvinnu-
kommunan hava rætt til at kæra álíkningina 
til Skatta- og Avgjaldskæru-nevndina eftir 
reglunum í løgtingslóg um toll- og skatta-
fyrisiting.” 
 
4) Í §§ 78, stk. 2 og 79, stk. 3 verður “6%” 
broytt til: “4%”. 

 
5) Í § 120n verður “landsskattakærunevnd-
in” broytt til: “Skatta- og Avgjaldskæru-
nevndin”. 
 
6) Í §§ 128 og 151 verður “landsskattakæru-
nevndini” broytt til: “Skatta- og Avgjalds-
kærunevndini”. 
 
§ 2 
 
Henda løgtingslóg kemur í gildi dagin eftir, 
at hon er kunngjørd, og hevur virknað frá 1. 
januar 2004. 

Tórshavn, 1. december 2003 
Anfinn Kallsberg (sign.) 

løgmaður 
 
 
 
lm. 19/2003 
 
 

19/2003 Uppskot til  løgtingslóg um broyting í løg-
tingslóg um landsskatt og kommunuskatt 

 
 
Ár 2003, 11. november, legði Karsten Hansen, landsstýrismaður, vegna landsstýrið fram soljóð-
andi   
 

Uppskot 
til 

løgtingslóg um broyting í løgtingslóg um landsskatt og kommunuskatt 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 70 frá 6. mai 2003, verða gjørdar hesar broytingar:   
 
1. Í §§ 3, stk. 5 og 29a, stk. 4 verður "Landsskattakærunevndina" broytt til: "Skatta- og Av-

gjaldskærunevndina". 
 

2. § 29 nr. 13 verður orðað soleiðis:  
"avlamisviðbót eftir § 2, grundupphædd av fólkapensjón eftir § 2, avlamisveiting eftir § 8a, 
barnaviðbót eftir § 10, hjálpar- og røktarviðbót eftir § 11, persónlig viðbót eftir § 12 og ald-
ursviðbót eftir § 45 í løgtingslóg um almennar pensjónir o.a., veitingar eftir §§ 9, 15, 16, 17 
og 18, barnaviðbót eftir § 13, stk. 1, persónligar viðbøtur eftir § 13, stk. 2 í lóg um almenna 
forsorg og barnagjald og onnur serlig gjøld eftir lóg um rættarstøðu barnanna, uttan mun til 
um tey verða goldin av gjaldskylduga ella sambært løgtingslóg um barnagjald til einsamallar 
uppihaldarar o.a." 
 

3. § 51, stk. 6 verður orðað soleiðis: 
"Stk. 6. Skattgjaldarin, tilhalds- og atvinnukommunan hava rætt til at kæra álíkningina til 
Skatta- og Avgjaldskæru-nevndina eftir reglunum í løgtingslóg um toll- og skattafyrisiting." 
 

4. Í §§ 78, stk. 2 og 79, stk. 3 verður "6%" broytt til: "4%". 

5. Í § 120n verður "landsskattakærunevndin" broytt til: "Skatta- og Avgjaldskærunevndin".  
 

6. Í §§ 128 og 151 verður "landsskattakærunevndini" broytt til: "Skatta- og Avgjaldskæru-
nevndini".  

 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2004. 
 
 
 
Kapittul 1. Almennar viðmerkingar 
 
Landsstýrismaðurin í fíggjarmálum mælir við hesum lógaruppskoti til, at nakrar broytingar verða 
gjørdar í skattalógini. 
 
Talan er í høvuðsheitum um nágreiningar og dagføringar av galdandi reglum. 
 
Broytingarnar, talan er um, eru hesar:  
fylgibroyting í § 51, stk. 6, sum vísir til §§ 87 og 98, ið vórðu strikaðar í 1998,  
nágreining og dagføring av § 29, nr. 13, sum ikki nevnir barnagjald og onnur serlig gjøld eftir 
lóg um rættarstøðu barnanna, sum verða goldin uttan um tað almenna; og dagføring av galdandi 
prosentsatsi í §§ 78, stk. 2 (írestandi skattur) og 79, stk. 3 (avlopsskattur), sum hevur samband 
við, at rentustøðið er fallið.  
 
Viðvíkjandi dagføringini av § 29, nr. 13 kann viðmerkjast, at sambært § 25 í skattalógini verður 
alt, sum hin skattskyldugi í inntøkuárinum leggur inn í peningi ella peningsvirði, roknað sum 
skattskyldug inntøka, hetta uttan mun til um inntøkan stavar úr Føroyum ella ikki, um ikki 
avmarkan ella undantak er gjørt við lóg. 
 
Í § 5, stk. 1 í skattalógini er ásett, at børn verða sjálvstøðugt sett í skatt av allari inntøku síni. 
Sambært § 29, nr. 13 teljast barnagjøld og onnur serlig gjøld, sum verða útgoldin sambært løg-
tingslóg um barnagjald til einsamallar uppihaldarar v.fl., ikki til ta skattskyldugu inntøkuna. 
Tey gjøld, sum eru skattafrí sambært síðstnevndu reglu, eru: 
 
Vanligt barnagjald og serstøk gjøld, ásett sambært lóggávuni um rættarstøðu barnanna, til út-
reiðslur í sambandi við føðing og uppihald til móðrina fyri og aftaná føðing, barnsins dóp, kon-
firmatión, sjúku ella jarðarferð ella av øðrum serligum orsøkum, og sum ikki eru goldin gjald-
komudagin.  
Gjald til barnsins uppihald, sum tað almenna rindar, um einans annað av foreldrum barnsins er á 
lívi.  
 
Sama gjald, sum verður rindað til eitt barn, føtt uttan fyri hjúnalagi, tá faðirskapið ikki er stað-
fest.  
Árligt gjald, sum verður rindað til faðir- og móðurloysingar.  
Onnur gjøld, sosum vanligt barnagjald, sum er goldið til gjaldkomudagin, barnagjald omanfyri 
vanliga gjaldið og konupengar, verða roknað sum skattskyldug inntøka. 

Galdandi reglur viðgera ikki vanliga barnagjaldið, sum verður goldið frammanundan av tí al-
menna, og vanliga barnagjaldið, sum verður goldið til gjaldkomutíð uttan um tað almenna, eins. 
Verður gjaldið rindað frammanundan av tí almenna, er upphæddin skattafrí, meðan sama upp-
hædd, sum verður goldin til gjaldkomutíð uttan um tað almenna, er skattskyldug. 
 
Landsstýrismaðurin vil við hesum lógaruppskoti javnseta skattligu viðgerðina av vanliga barna-
gjaldinum, uttan mun til um gjaldskyldugi sjálvur rindar gjaldið beinleiðis, ella um tað almenna 
leggur peningin út. 
 
 
 
Kapittul 2. Avleiðingar av lógaruppskotinum 
 
Mett verður ikki, at lógaruppskotið hevur fíggjarligar avleiðingar við sær. 
Fyrisitingarliga hava nágreiningar av skattalóggávuni í síni heild við sær, at tað verður lættari og 
greiðari hjá skattamyndugleikunum at umsita og hjá skattaborgarunum at skilja skattalóggávuna.  
 
Mett verður ikki, at lógaruppskotið hevur avleiðingar við sær fyri umhvørvið ella í mun til al-
tjóða avtalur og reglur. 
 
Mett verður heldur ikki, at uppskotið hevur við sær sosialar avleiðingar. 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Nei Nei Nei Nei Nei  

Fyrisitingarligar 
avleiðingar 

Ja Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Nei   

 
 
Kapittul 3.  
 
Serligar viðmerkingar  
 
Nr. 1.  

Talan er um eina dagføring av galdandi reglum, sum hevur samband við, at kærunevndirnar inn-
an skatta- og avgjaldsøkið eru umskipaðar. 
 
Nr. 2. 
Talan er um eina dagføring og nágreining av galdandi reglum, sum hevur samband við, at § 29, 
nr. 13, sum nú er, einans nevnir barnagjald og onnur serlig gjøld eftir lóg um rættarstøðu 
barnanna, sum verða frammanundan goldin av tí almenna. 
  Til tess at staðfesta, at barnagjald og onnur serlig gjøld eftir lóg um rættarstøðu barnanna eru 
skattafrí, uttan mun til um tey verða goldin frammanundan av tí almenna ella beinleiðis av tí 
gjaldskylduga, verður skotið upp, at reglan verður dagførd og nágreinað. 
 
Nr. 3. 
Talan er lutvíst um eina dagføring av galdandi reglum, sum hevur samband við, at kærunevnd-
irnar innan skatta- og avgjaldsøkið eru umskipaðar, lutvíst um eina áseting, sum fyriskrivar, at 
álíkningin av skatti til atvinnukommununa ikki skal kærast til kommunalu skattakærunevndina, 
men harafturímóti beinleiðis til Skatta- og Avgjaldskærunevndina. 
 
Nr. 4. 
Talan er um eina dagføring av galdandi prosentsatsi, sum hevur samband við, at rentustøðið er 
fallið.  
 
Nr. 5 og 6 
Talan er um eina dagføring av galdandi reglum, sum hevur samband við, at kærunevndirnar inn-
an skatta- og avgjaldsøkið eru umskipaðar. 
 
Til § 2 
Skotið verður upp, at løgtingslógin kemur í gildi 1. januar 2004. 
 
1. viðgerð 14. november 2003. Tingmálini nr. 18/2003, nr. 19/2003 og nr. 21/2003 vórðu við-
gjørd undir einum og beind í fíggjarnevndina, sum tann 18. november 2003 legði fram soljóð-
andi  
 
 

Álit 
 
Landsstýrið hevur lagt málið fram tann 11. november 2003, og eftir 1. viðgerð tann 14. 
november 2003 er tað beint fíggjarnevndini. 
Nevndin hevur viðgjørt málið á fundi tann 18. november 2003.  
Ein samd nevnd tekur undir við málinum og mælir Løgtinginum til at samtykkja uppskotið  
 
2. viðgerð 20. november 2003. §§ 1 og 2 samtyktar 29-0-0. Uppskotið fer soleiðis samtykt til 3. 
viðgerð. 
 
3. viðgerð 25. november 2003. Uppskotið, sum samtykt við 2. viðgerð, endaliga samtykt 32-0-0. 
Málið avgreitt. 

Løgtingslóg nr. 121 frá 1. december 2003 
um 

broyting í løgtingslóg um landsskatt og kommunuskatt 
og ymsum øðrum skatta- og avgjaldslógum 

(broytt rentustig) 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 70 frá 6. mai 
2003, verða gjørdar hesar broytingar: 
1) Í §§ 79, stk. 4, 80, stk. 3, 81, stk. 2 og 3 
og 135, stk. 1 verður “1%” broytt til: “0,7 
%”. 
2) Í § 135, stk. 2 verður “1,5%” broytt til: 
“0,7%”. 
 
§ 2 
Í løgtingslóg nr. 179 frá 18. desember 1992 
um serligt avgjald á brenniolju, sum seinast 
broytt við løgtingslóg nr. 50 frá 4. apríl 
2000, verður gjørd henda broyting: 
Í § 1, stk. 3 verður “1,5%” broytt til: 
“0,7%”. 
 
§ 3 
Í løgtingslóg nr. nr. 37 frá 26. mai 1988 um 
ferðagjald, sum seinast broytt við løgtings-
lóg nr. 98 frá 
29. desember 1998, verður gjørd henda 
broyting: 
Í § 1, stk. 4 verður “1,5%” broytt til: 
“0,7%”. 
 
§ 4 

Í løgtingslóg nr. 19 frá 12. mars 2002 um 
avgjald á framleiðslu og innflutningi, verður 
gjørd henda 
broyting: 
Í § 3, stk. 3 verður ”1,0%” broytt til: 
”0,7%”. 
 
§ 5 
Í løgtingslóg nr. 164 frá 21. desember 2001 
um skatting av kapitalvinningi (Kapitalvinn-
ingsskattalógin), sum seinast broytt við løg-
tingslóg nr. 109 frá 20. desember 2002, 
verða gjørdar hesar broytingar: 
Í §§15, stk. 2, 16, stk. 3 og 18, stk. 3 verður 
”1%” broytt til: ”0,7%”. 
 
§ 6 
Í løgtingslóg nr. 193 frá 10. desember 1993 
um lønhæddaravgjald, sum broytt við løg-
tingslóg nr. 95 frá 29. desember 1998, verð-
ur gjørd henda broyting: 
Í § 6, stk. 5 verður ”1,5%” broytt til: 
”0,7%”. 
 
§ 7 
Í løgtingslóg nr. 136 frá 8. september 1992 
um meirvirðisgjald, sum seinast broytt við 
løgtingslóg nr. 100 frá 20. desember 2002, 
verða gjørdar hesar broytingar: 

Í §§ 22, stk. 2 og 32, stk. 4 verður “1%” 
broytt til: “0,7%”. 
 
§ 8 
Í løgtingslóg nr. 121 frá 23. desember 1991 
um toll, sum seinast broytt við løgtingslóg 
nr. 92 frá 10. desember 2002, verða gjørdar 
hesar broytingar: 

Í § 30a verður tvær staðni ”1%” broytt til: 
”0,7%”. 
 
§ 9 
Henda løgtingslóg kemur í gildi dagin eftir, 
at hon er kunngjørd, og hevur virknað frá 1. 
januar 2004. 
 

 
 

Tórshavn, 1. december 2003 
Anfinn Kallsberg (sign.) 

løgmaður 
Lm.21/2003 
 
 
 
 

21/2003 Uppskot til løgtingslóg um broyting í løgtings-
lóg um landsskatt og kommunuskatt og ymsum øðrum 

skatta- og avgjaldslógum (broytt rentustig) 
 
 
Ár 2003, 11. november, legði Karsten Hansen, landsstýrismaður, vegna landsstýrið fram soljóð-
andi   
 
 

Uppskot 
til 

løgtingslóg um broyting í løgtingslóg um landsskatt og kommunuskatt og ymsum øðrum 
skatta- og avgjaldslógum (broytt rentustig) 

 
§ 1 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 70 frá 6. mai 2003, verða gjørdar hesar broytingar:  
 

1. Í §§ 79, stk. 4, 80, stk. 3, 81, stk. 2 og 3 og 135, stk. 1 verður "1%" broytt til: "0,7 %".  
 
2. Í § 135, stk. 2 verður "1,5%" broytt til: "0,7%".  

 
§ 2 
Í løgtingslóg nr. 179 frá 18. desember 1992 um serligt avgjald á brenniolju, sum seinast broytt 
við løgtingslóg nr. 50 frá 4. apríl 2000, verður gjørd henda broyting: 

Í § 1, stk. 3 verður "1,5%" broytt til: "0,7%". 
 
§ 3 

Í løgtingslóg nr. nr. 37 frá 26. mai 1988 um ferðagjald, sum seinast broytt við løgtingslóg nr. 98 
frá 29. desember 1998, verður gjørd henda broyting: 

Í § 1, stk. 4 verður "1,5%" broytt til: "0,7%".  
 
§ 4 
 
Í løgtingslóg nr. 19 frá 12. mars 2002 um avgjald á framleiðslu og innflutningi, verður gjørd 

henda broyting: 
Í § 3, stk. 3 verður "1,0%" broytt til: "0,7%". 
 
§ 5 
Í løgtingslóg nr. 164 frá 21. desember 2001 um skatting av kapitalvinningi (Kapitalvinnings-
skattalógin), sum seinast broytt við løgtingslóg nr. 109 frá 20. desember 2002, verða gjørdar 
hesar broytingar: 

Í §§15, stk. 2, 16, stk. 3 og 18, stk. 3 verður "1%" broytt til: "0,7%". 
 
§ 6 
Í løgtingslóg nr. 193 frá 10. desember 1993 um lønhæddaravgjald, sum broytt við løgtingslóg nr. 
95 frá 29. desember 1998, verður gjørd henda broyting: 

Í § 6, stk. 5 verður "1,5%" broytt til: "0,7%". 
 
§ 7 
Í løgtingslóg nr. 136 frá 8. september 1992 um meirvirðisgjald, sum seinast broytt við 
løgtingslóg nr. 100 frá 20. desember 2002, verða gjørdar hesar broytingar: 

Í §§ 22, stk. 2 og 32, stk. 4 verður "1%" broytt til: "0,7%". 
 
§ 8 
Í løgtingslóg nr. 121 frá 23. desember 1991 um toll, sum seinast broytt við løgtingslóg nr. 92 frá 
10. desember 2002, verða gjørdar hesar broytingar: 

Í § 30a verður tvær staðni "1%" broytt til: "0,7%". 
 
§ 9 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2004. 
 
 
Kapittul 1. Almennar viðmerkingar 
 
Við hesum lógaruppskoti mælir landsstýrismaðurin í fíggjarmálum til at lækka rentuna, ið flestu 
skatta- og avgjaldslógir áleggja teimum at gjalda, ið koma í eftirstøðu til landskassan. Nú í nógv 
ár hevur henda renta í flestu førum verið 1% um mánaðin. Sagt hevur verið, at renta av skuld til 
tað almenna ongantíð skuldi vera so lág, at tað kundi loysa seg hjá likamligum og fysiskum 
persónum heldur at hava skuld til tað almenna enn skuld til aðrar vanligar fíggjarstovnar, eitt nú 
bankar og sparikassar. Tá samanborið verður við lága rentustøðið í dag, metir landsstýrismaðurin 
í fíggjarmálum tað tí vera ráðiligt at lækka hesa rentu úr 1% niður í 0,7%, uttan at umrødda 
óskrivaða regla verður brotin.  

Kunngerðir, ið verða útskrivaðar við heimild í teimum løgtingslógum, ið her verða skotnar upp 
at broyta, og sum hava reglur um rentur, verða broyttar av landsstýrismanninum í fíggjarmálum, 
um hetta uppskotið til løgtingslóg verður samtykt av Løgtinginum, og staðfest og kunngjørt av 
løgmanni. 
 
 
Kapittul 2. Avleiðingar av lógaruppskotinum 
 
Tað ber ikki til, sum er, at siga nakað ítøkiligt um, hvørjar fíggjarligar avleiðingar lógaruppskotið 
hevur við sær. 
 
Mett verður ikki, at lógaruppskotið hevur við sær fyrsitingarligar avleiðingar.  
 
Mett verður ikki, at lógaruppskotið hevur avleiðingar við sær fyri umhvørvið ella í mun til 
altjóða avtalur og reglur. 
 
Mett verður heldur ikki, at uppskotið hevur við sær sosialar avleiðingar. 
 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Nei Nei Ja Ja  

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Nei   

 
 
 
Kapittul 3. Serligar viðmerkingar  
 
Til §§ 1-8 
 
Talan er um eina dagføring av galdandi prosentsatsum, sum hava samband við, at rentustøðið er 
fallið.  
 
Til § 9 

Skotið verður upp, at løgtingslógin kemur í gildi dagin eftir, at hon er kunngjørd, og er galdandi 
frá 1. januar 2004. 
 
1. viðgerð 14. november 2003. Tingmálini nr. 18/2003, nr. 19/2003 og nr. 21/2003 vórðu við-
gjørd undir einum og beind í fíggjarnevndina, sum tann 18. november 2003 legði fram soljóð-
andi 
 

Álit 
 
Landsstýrið hevur lagt málið fram tann 11. november 2003, og eftir 1. viðgerð tann 14. 
november 2003 er tað beint fíggjarnevndini. 
 
Nevndin hevur viðgjørt málið á fundi tann 18. november 2003.  
Ein samd nevnd tekur undir við málinum og mælir Løgtinginum til at samtykkja uppskotið.  
 
2. viðgerð 20. november 2003. §§ 1 til og við 9 samtyktar 29-0-0. Uppskotið fer soleiðis samtykt 
til 3. viðgerð. 
 
3. viðgerð 25. november 2003. Uppskotið, sum samtykt við 2. viðgerð, endaliga samtykt 32-0-0. 
Málið avgreitt. 
 
Ll.nr. 121 frá 01.12.2003 

Løgtingslóg nr. 7 frá 30. mars 2004 
um 

broyting í løgtingslóg um landsskatt og kommunuskatt  
(Skattalógin, transfer pricing) 

 
 
§ 1 
 Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 70 frá 6. mai 
2003, verða gjørdar hesar broytingar: 
 
1) Í § 2, stk. 2 verður 2. pkt. strikað. 
 
2) Í § 37 verður stk. 2 strikað. 
 
3) Eftir § 37 verða sum nýggjar greinar 
settar: 
"§ 37a. Skattskyldug, sum  
1) útlendskir likamligir ella løgfrøðiligir 
persónar  
2) hava tamarhald á, ella hava tamarhald á 
løgfrøðiligum persónum, ella  
3) eru í samtaki við løgfrøðiligan persón, 
ella  
4) hava fastan rakstrarstað uttanlands, ella  
5) eru at rokna sum útlendskur likamligur 
ella løgfrøðiligur persónur við føstum rakstr-
arstaði í Føroyum, skulu í sambandi við upp-
gerð av skattskyldugu inntøkuni nýta teir 
prísir og tær treytir í handilsligu ella búskap-
arligu viðurskiftum sínum við áðurnevndu 
likamligu og løgfrøðiligu persónar og føstu 
rakstrarstaðir, sum høvdu verið nýttir, um 
talan var um viðurskifti millum óheftar 
partar.  
Stk. 2. Við tamarhald í stk. 1, nr. 1 er at 
skilja, at likamligir ella løgfrøðiligir persón-
ar beinleiðis ella óbeinleiðis eiga meira enn 
50% av parta- ella innskotspeninginum ella 
hava ræði á meira enn 50% av atkvøðunum í 
felagnum. Við tamarhald í stk. 1, nr. 2 er at 

skilja, at skattskyldugi beinleiðis ella óbein-
leiðis ella saman við nærstandandi eigur 
meira enn 50% av parta- ella innskotspen-
inginum ella hevur ræði á meira enn 50% av 
atkvøðunum í felagnum. Við skattskyldug í 
samtaki við løgfrøðiligan persón, sbr. stk. 1, 
nr. 3, er at skilja, at somu eigarar hava tam-
arhald á feløgunum. Tamarhald í 3. pkt. skal 
skiljast eins og tamarhald í 2. pkt. 
Stk. 3. Ein løgfrøðiligur ella likamligur per-
sónur verður mettur at vera útlendskur, um 
persónurin er heimahoyrandi í Danmørk, 
Grønlandi ella einum fremmandum landi, 
herundir eftir ásetingunum í einum tvískatta-
sáttmála. 
Stk. 4. Í sambandi við, at álíkningin av tí 
skattskyldugu inntøkuni verður broytt, sam-
bært stk. 1, kann skattskyldugi sleppa undan 
øðrum fylgjubroytingum við at binda seg til 
gjalding í samsvari við prísir og treytir 
nevnd í stk. 1. 1. pkt. er tó einans galdandi 
fyri viðurskifti, fevnd av § 118a, um við-
komandi útlendski skattamyndugleiki skattar 
í samsvari við teir prísir og tær treytir, sum 
eru nýtt við álíkningina av tí skattskyldugu 
inntøkuni, sambært stk. 1.  
 
§ 37b. Um eitt felag,  
1)  sum er fevnt av § 1,  
2)  hevur skuld til útlendskan likamligan 

ella løgfrøðiligan persón, sum er 
nevndur í § 118a, stk. 1, og  

3)  felagsins fremmandakapitalur (skuld) 
sæð í mun til felagsins eginkapital við 
inntøkuársins enda er størri enn lut-
fallið 4:1,  

kunnu rentuútreiðslur og kurstap av tí parti-
num av tí kontrolleraðu skuldini, sum er 
størri enn lutfallið 4:1, ikki dragast frá skatt-
skyldugu inntøkuni eftir hesi lóg ávikavist 
kapitalvinningsinntøkuni eftir kapitalvinn-
ingsskattalógini. Kurstap kann tó dragast frá 
í kursvinningi upp á sama lán tey eftirfylgj-
andi inntøkuárini. Lán frá triðjamanni, sum 
tann í § 118a, stk.1 nevndi eigaraskari ella 
feløg í samtaki við hendan beinleiðis ella 
óbeinleiðis hava veitt trygd fyri, verður mett 
sum skuld, fevnd av 1. pkt. Frádráttarav-
markingin fellur burtur, um felagið sannar, 
at líknandi fígging kann fáast til vega mill-
um óheftar partar.  
Stk. 2. Sum skuld verður roknað skuld sam-
bært fíggjarkrøvum, sum eru fevnd av kapi-
talvinningsskattalógini eins og av umbýti-
ligum lánsbrøvum. Skuldin verður gjørd upp 
sum kursvirðið við inntøkuársins enda. 
Stk. 3. Eginkapitalurin verður við inntøku-
ársins enda gjørdur upp sum virðið á aktiv-
um, uppgjørd til handilsvirði við frádrátti 
fyri skuld eftir stk. 2. Eginkapitalur, sum er 
innskotin av tí útlendska eigaraskaranum, 
verður einans roknaður við í tann mun, hann 
verður verandi í felagnum í minsta lagi í 2 
ár. 
Stk 4. Eru fleiri føroysk feløg í samtaki undir 
tamarhaldi, sbr. stk. 5, verða reglurnar í stk. 
1-3 samlað nýttar upp á ogn og skuld í hes-
um feløgum, og sæð verður burtur frá parta-
brøvunum hjá føroyskum feløgum í øðrum 
feløgum, sum eru partar av samlaðu upp-
gerðini, eins og sæð verður burtur frá skuld 
og krøvum millum hesi. 
Stk. 5. Við feløg í samtaki verður skilt:  
1)  feløg v.m., har sami eigaraskari bein-

leiðis ella óbeinleiðis eigur meira enn 
50% av partapeninginum í hvørjum 
felag, tá skuldin verður keypt ella 
seinni,  

2)  feløg v.m., har sami eigaraskari bein-
leiðis ella óbeinleiðis hevur ræði á 
meira enn 50% av atkvøðunum í 
hvørjum felag, tá skuldin verður keypt 
ella seinni,  

3)  ein grunnur ella felag, har grunnurin 
beinleiðis ella óbeinleiðis eigur meira 
enn 50% í hvørjum felag, tá skuldin 
verður keypt ella seinni, ella  

4)  ein grunnur ella felag, har grunnurin 
beinleiðis ella óbeinleiðis hevur ræði á 
meira enn 50% av atkvøðunum í 
hvørjum felag, tá skuldin verður keypt 
ella seinni.  

  
Partabrøv, sum  
a)  hjúnafelagi,  
b)  foreldur,  
c)  omma og abbi,  
d)  børn,  
e)  barnabørn,  
f)    hjúnafelagi hjá børnum ella barnabørn-
um ella  
g)   deyðsbúgv eftir teir í litra a-f nevndu 
persónar  
 
eiga ella hava átt, verða í metingini av eig-
araskaranum síðustillað við eigarans parta-
brøv v.m. Hartil verða partabrøv, sum hoyra 
til feløg, grunnar v.m., har teir í 1. pkt. 
nevndu persónar sum partaeigarar ella or-
sakað av viðtøkureglum, avtalu ella felags 
leiðslu hava ella hava havt eina avgerandi 
ávirkan á at síðustilla við partabrøv eigarans. 
Partabrøv, sum ein fyrrverandi hjúnafelagi 
hjá teimum í 1. pkt. nevndu persónum hevur, 
og partabrøv, sum ein núverandi hjúnafelagi 
hjá teimum í 1. pkt. nevndu persónum hevur 
avlutað áðrenn giftuna, verða tó ikki tald 
við. Tá ið atkvøðuparturin verður gjørdur 
upp, verður sæð burtur frá atkvøðum, sum 
einans eru fingnar til vega við avhending av 
atkvøðum í sambandi við, at trygd er vunnin 
í partabrøvum. 
Stk. 6. Stk. 1-4 eru samsvarandi galdandi 
fyri partafeløg og onnur feløg, sum hava 
heimstað uttanlands, í tann mun tey útinna 
vinnu við føstum rakstrarstaði her á landi. 
Tá ið skuld og eginkapitalur eftir stk. 2 og 3 
verða gjørd upp, inngongur einans virðið á 
aktivum og skuld, sum hevur samband við 
fasta rakstrarstaðin. 

4) Eftir § 118 verður sum nýggj grein sett: 
§ 118a. Skattskyldug,  
1) sum likamligir ella løgfrøðiligir persónar 
hava tamarhald á ella  
2) sum hava tamarhald á útlendskum 
løgfrøðiligum persónum ella  
3) sum eru í samtaki við útlendskan løgfrøð-
iligan persón ella  
4) sum hava fastan rakstrarstað uttanlands 
ella  
5) sum eru at rokna sum útlendskur likam-
ligur ella løgfrøðiligur persónur við føstum 
rakstrarstaði í Føroyum,  

 
skulu á sjálvuppgávuni tilskila slag og vav á 
handilsligu ella fíggjarligu viðurskiftum sín-
um við áðurnevndu útlendsku likamligu og 
løgfrøðiligu persónar og føstu rakstrarstaðir. 
§ 103, stk. 2 verður samsvarandi nýtt.  
Stk. 2. Við tamarhald er at skilja ognarviður-
skifti ella ræði á atkvøðunum, sum ásett í § 
37a. Við skattskyldug í samtaki við løgfrøði-
ligan persón, sbr. stk. 1, nr. 3, er at skilja, at 
somu eigarar hava tamarhald á feløgunum. 
Stk. 3. Ein løgfrøðiligur ella likamligur per-
sónur verður mettur at vera útlendskur, um 
persónurin er heimahoyrandi í Danmark, 
Grønlandi ella einum fremmandum landi, 

herundir eftir ásetingunum í einum tvískatta-
sáttmála. 
Stk. 4. Tey, sum eru undir skyldu at lata inn 
sjálvuppgávu, skulu fáa til vega og goyma 
skrivligt skjalprógv, sum vísir, hvussu áset-
ing av prísum og treytum fyri viðurskifti, 
sum koma undir stk. 1, er farin fram. Skriv-
liga skjalprógvið skal eftir áheitan leggjast 
fram fyri skattamyndugleikan. Tilfarið skal 
vera soleiðis háttað, at tað kann vera grund-
arlag fyri einari meting av, um ásetingin av 
prísum og treytum er í samsvari við, hvat 
kundi verið vunnið, um viðurskiftini vóru 
millum óheftar partar. 
Stk. 5. Um skattskyldugi ikki hevur fingið til 
vega skjalprógv, sum ásett í stk. 4, verður 
álíkningin fyri viðurskifti, sum koma undir 
stk. 1, sett eftir ætli. Í øllum teimum førum, 
har skattamyndugleikin ynskir at broyta ta 
skattskyldugu inntøkuna í samsvari við 
áseting av prísum og treytum í viðurskiftum 
millum óheftar partar, skal loyvi fáast til 
vega frá Stýrinum, áðrenn broytingin verður 
framd. 
 
§ 2 
 
Henda løgtingslóg kemur í gildi dagin eftir, 
at hon er kunngjørd. 

 
 

Tórshavn, 30. mars 2004 
Jóannes Eidesgaard, (sign) 

Løgmaður 
 
 
Lm. 32/2004 (skal vera 32/2003) 
 
 
 
 

18/2003 Uppskot til  løgtingslóg um broyting í 
løgtingslóg um landsskatt og kommunuskatt 

(Skattalógin) 

Ár 2003, 11. november, legði Karsten Hansen, landsstýrismaður, vegna landsstýrið fram soljóð-
andi   
 
 

Uppskot 
til 

løgtingslóg um broyting í løgtingslóg um landsskatt og kommunuskatt (Skattalógin) 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 70 frá 6. mai 2003, verða gjørdar hesar broytingar: 
 
1)   Í § 2, stk. 2 verður 2. pkt. strikað. 

 
2)   Í § 37 verður stk. 2 strikað. 

 
3)   Eftir § 37 verða sum nýggjar greinar settar: 

 "§ 37a. Skattskyldug, sum  
1. útlendskir likamligir ella løgfrøðiligir persónar hava tamarhald á, ella  
2. hava tamarhald á løgfrøðiligum persónum, ella  
3. eru í samtaki við løgfrøðiligan persón, ella  
4. hava fastan rakstrarstað uttanlands, ella  
5. eru at rokna sum útlendskur likamligur ella løgfrøðiligur persónur við føstum rakstrar-
staði í Føroyum,  

skulu í sambandi við uppgerð av skattskyldugu inntøkuni nýta teir prísir og tær treytir í 
handilsligu ella búskaparligu viðurskiftum sínum við áðurnevndu likamligu og løgfrøðiligu 
persónar og føstu rakstrarstaðir, sum høvdu verið nýttir, um talan var um viðurskifti millum 
óheftar partar.  
Stk. 2. Við tamarhald í stk. 1, nr. 1 er at skilja, at likamligir ella løgfrøðiligir persónar bein-
leiðis ella óbeinleiðis eiga meira enn 50% av parta- ella innskotspeninginum ella hava ræði á 
meira enn 50% av atkvøðunum í felagnum. Við tamarhald í stk. 1, nr. 2 er at skilja, at 
skattskyldugi beinleiðis ella óbeinleiðis ella saman við nærstandandi eigur meira enn 50% av 
parta- ella innskotspeninginum ella hevur ræði á meira enn 50% av atkvøðunum í felagnum. 
Við skattskyldug í samtaki við løgfrøðiligan persón, sbr. stk. 1, nr. 3, er at skilja, at somu 
eigarar hava tamarhald á feløgunum. Tamarhald í 3. pkt. skal skiljast eins og tamarhald í 2. 
pkt. 
Stk. 3. Ein løgfrøðiligur ella likamligur persónur verður mettur at vera útlendskur, um persón-
urin er heimahoyrandi í Danmørk, Grønlandi ella einum fremmandum landi, herundir eftir 
ásetingunum í einum tvískattasáttmála. 
Stk. 4. Í sambandi við, at álíkningin av tí skattskyldugu inntøkuni verður broytt, sambært stk. 
1, kann skattskyldugi sleppa undan øðrum fylgjubroytingum við at binda seg til gjalding í 
samsvari við prísir og treytir nevnd í stk. 1. 1. pkt. er tó einans galdandi fyri viðurskifti, fevnd 
av § 118a, um viðkomandi útlendski skattamyndugleiki skattar í samsvari við teir prísir og tær 
treytir, sum eru nýtt við álíkningina av tí skattskyldugu inntøkuni, sambært stk. 1.  
 
§ 37b. Um eitt felag,  

1. sum er fevnt av § 1,  

2. hevur skuld til útlendskan likamligan ella løgfrøðiligan persón, sum er nevndur í § 118a, 
stk. 1, og  
3. felagsins fremmandakapitalur (skuld) sæð í mun til felagsins eginkapital við inntøku-
ársins enda er størri enn lutfallið 4:1,  

kunnu rentuútreiðslur og kurstap av tí partinum av tí kontrolleraðu skuldini, sum er størri enn 
lutfallið 4:1, ikki dragast frá skattskyldugu inntøkuni eftir hesi lóg ávikavist kapitalvinnings-
inntøkuni eftir kapitalvinningsskattalógini. Kurstap kann tó dragast frá í kursvinningi upp á 
sama lán tey eftirfylgjandi inntøkuárini. Lán frá triðjamanni, sum tann í § 118a, stk. 1 nevndi 
eigaraskari ella feløg í samtaki við hendan beinleiðis ella óbeinleiðis hava veitt trygd fyri, 
verður mett sum skuld, fevnd av 1. pkt. Frádráttaravmarkingin fellur burtur, um felagið sann-
ar, at líknandi fígging kann fáast til vega millum óheftar partar. 
Stk. 2. Sum skuld verður roknað skuld sambært fíggjarkrøvum, sum eru fevnd av kapitalvinn-
ingsskattalógini eins og av umbýtiligum lánsbrøvum. Skuldin verður gjørd upp sum kurs-
virðið við inntøkuársins enda. 
Stk. 3. Eginkapitalurin verður við inntøkuársins enda gjørdur upp sum virðið á aktivum, upp-
gjørd til handilsvirði við frádrátti fyri skuld eftir stk. 2. Eginkapitalur, sum er innskotin av tí 
útlendska eigaraskaranum, verður einans roknaður við í tann mun, hann verður verandi í 
felagnum í minsta lagi í 2 ár. 
Stk 4. Eru fleiri føroysk feløg í samtaki undir tamarhaldi, sbr. stk. 5, verða reglurnar í stk. 1-3 
samlað nýttar upp á ogn og skuld í hesum feløgum, og sæð verður burtur frá partabrøvunum 
hjá føroyskum feløgum í øðrum feløgum, sum eru partar av samlaðu uppgerðini, eins og sæð 
verður burtur frá skuld og krøvum millum hesi. 
Stk. 5. Við feløg í samtaki verður skilt:  

1. feløg v.m., har sami eigaraskari beinleiðis ella óbeinleiðis eigur meira enn 50% av parta-
peninginum í hvørjum felag, tá skuldin verður keypt ella seinni,  
2. feløg v.m., har sami eigaraskari beinleiðis ella óbeinleiðis hevur ræði á meira enn 50% 
av atkvøðunum í hvørjum felag, tá skuldin verður keypt ella seinni,  
3. ein grunnur ella felag, har grunnurin beinleiðis ella óbeinleiðis eigur meira enn 50% í 
hvørjum felag, tá skuldin verður keypt ella seinni, ella  
4. ein grunnur ella felag, har grunnurin beinleiðis ella óbeinleiðis hevur ræði á meira enn 
50% av atkvøðunum í hvørjum felag, tá skuldin verður keypt ella seinni.  

 
 
 
Partabrøv, sum  

a. hjúnafelagi,  
b. foreldur,  
c. omma og abbi,  
d. børn,  
e. barnabørn,  
f. hjúnafelagi hjá børnum ella barnabørnum ella  
g. deyðsbúgv eftir teir í litra a-f nevndu persónar  

eiga ella hava átt, verða í metingini av eigaraskaranum síðustillað við partabrøv v.m. eigarans. 
Hartil verða partabrøv, sum hoyra til feløg, grunnar v.m., har teir í 1. pkt. nevndu persónar 
sum partaeigarar ella orsakað av viðtøkureglum, avtalu ella felags leiðslu hava ella hava havt 
eina avgerandi ávirkan á, at síðustilla við partabrøv eigarans. Partabrøv, sum ein fyrrverandi 
hjúnafelagi hjá teimum í 1. pkt. nevndu persónum hevur, og partabrøv, sum ein núverandi 
hjúnafelagi hjá teimum í 1. pkt. nevndu persónum hevur avlutað áðrenn giftuna, verða tó ikki 

tald við. Tá ið atkvøðuparturin verður gjørdur upp, verður sæð burtur frá atkvøðum, sum ein-
ans eru fingnar til vega við avhending av atkvøðum í sambandi við, at trygd er vunnin í parta-
brøvum. 
Stk. 6. Stk. 1-4 eru samsvarandi galdandi fyri partafeløg og onnur feløg, sum hava heimstað 
uttanlands, í tann mun tey útinna vinnu við føstum rakstrarstaði her á landi. Tá ið skuld og 
eginkapitalur eftir stk. 2 og 3 verða gjørd upp, inngongur einans virðið á aktivum og skuld, 
sum hevur samband við fasta rakstrarstaðin. 
 

4)   Eftir § 118 verður sum nýggj grein sett: 
§ 118a. Skattskyldug,  

1. sum likamligir ella løgfrøðiligir persónar hava tamarhald á ella  
2. sum hava tamarhald á útlendskum løgfrøðiligum persónum ella  
3. sum eru í samtaki við útlendskan løgfrøðiligan persón ella  
4. sum hava fastan rakstrarstað uttanlands ella  
5. sum eru at rokna sum útlendskur likamligur ella løgfrøðiligur persónur við føstum 
rakstrarstaði í Føroyum,  

skulu á sjálvuppgávuni tilskila slag og vav á handilsligu ella fíggjarligu viðurskiftum sínum 
við áðurnevndu útlendsku likamligu og løgfrøðiligu persónar og føstu rakstrarstaðir. § 103, 
stk. 2 verður samsvarandi nýtt.  
Stk. 2. Við tamarhald er at skilja ognarviðurskifti ella ræði á atkvøðunum, sum ásett í § 37a. 
Við skattskyldug í samtaki við løgfrøðiligan persón, sbr. stk. 1, nr. 3, er at skilja, at somu 
eigarar hava tamarhald á feløgunum. 
Stk. 3. Ein løgfrøðiligur ella likamligur persónur verður mettur at vera útlendskur, um persón-
urin er heimahoyrandi í Danmark, Grønlandi ella einum fremmandum landi, herundir eftir 
ásetingunum í einum tvískattasáttmála. 
Stk. 4. Tey, sum eru undir skyldu at lata inn sjálvuppgávu, skulu fáa til vega og goyma skriv-
ligt skjalprógv, sum vísir, hvussu áseting av prísum og treytum fyri viðurskifti, sum koma 
undir stk. 1, er farin fram. Skrivliga skjalprógvið skal eftir áheitan leggjast fram fyri skatta-
myndugleikan. Tilfarið skal vera soleiðis háttað, at tað kann vera grundarlag fyri einari meting 
av, um ásetingin av prísum og treytum er í samsvari við, hvat kundi verið vunnið, um viður-
skiftini vóru millum óheftar partar. 
Stk. 5. Um skattskyldugi ikki hevur fingið til vega skjalprógv, sum ásett í stk. 4, verður álíkn-
ingin fyri viðurskifti, sum koma undir stk. 1, sett eftir ætli. Í øllum teimum førum, har skatta-
myndugleikin ynskir at broyta ta skattskyldugu inntøkuna í samsvari við áseting av prísum og 
treytum í viðurskiftum millum óheftar partar, skal loyvi fáast til vega frá Stýrinum, áðrenn 
broytingin verður framd. 

 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá 1. januar 
2004. 
 
 
Kapittul 1 
 
Almennar viðmerkingar 

Landsstýrismaðurin í fíggjarmálum mælir við hesum lógaruppskoti til, at nakrar broytingar og 
nágreiningar verða gjørdar í skattalógini. 
Í fyrsta lagi verður skotið upp, at skattalógin fær nýggjar transfer pricing-reglur (arms longd-
reglur), § 37A og § 118A.  
Í øðrum lagi verður skotið upp, at skattalógin verður útbygd við reglum um vernd móti tunnari 
kapitalisering § 37B. 
Í triðja lagi verður skotið upp, at fylgibroytingar verða gjørdar, sum eisini eru nágreiningar av 
galdandi reglum, avleiddar av omanfyri nevndu broytingum (§ 2, stk. 2, 2. pkt. og § 37, stk. 2 í 
skattalógini). 
 
Transfer pricing 
 
Transfer pricing ella arm´s length prices (arms longd-meginreglan) fevnir um innanfelags prís-
áseting, sum verður nýtt í sambandi við búskaparlig viðurskifti ímillum partar í áhugafelags-
skapi. Tá ið hesin prísur er øðrvísi enn marknaðarprísurin, hevur hetta við sær, at skattskylduga 
inntøkan verður býtt skeivt millum tey umboðaðu londini. 
 
Áhugin fyri transfer pricing hevur millum annað samband við, at ein støðugt vaksandi og longu 
nú ógvuliga stórur partar av heimshandlinum fer fram millum feløg, sum hoyra til ta somu fleir-
tjóða virkissamtøkuna. 
 
Uppskotið leggur upp til, at galdandi reglur verða dagførdar og nágreinaðar, so transfer pricing-
reglurnar í Føroyum gerast meinlíkar reglunum í teimum londum, vit vanliga sammeta okkum 
við – reglur, sum fleiri av hesum londum hava havt í fleiri ár. Uppskotið hevur til endamáls, at 
Føroyar koma sær undan, at støðið verður máað undan skattagrundarlagnum í Føroyum. 
Eftir uppskotinum skulu skattskyldug á hvørjum ári saman við sjálvuppgávuni senda inn upplýs-
ingar um møgulig kontrolleraði handilsviðurskifti við áhugasambundnar partar uttanlands. Tey 
skulu eisini fáa til vega og goyma skrivligt skjalprógv, sum vísir, at áseting av prísum og treytum 
er í tráð við arms longd-meginregluna. 
 
Hevur skattskyldugi ikki handlað í samsvari við arms longd-meginregluna, hava skattamyndug-
leikarnir heimild til at broyta inntøkuna eftir ætli, so inntøkan endurspeglar handil undir vanlig-
um treytum.  
 
Í sambandi við uppseting av skjalatilfari, jbr. § 118a, stk. 4, jbr. stk. 1, verða ásetingarnar í 
OECD Transfer Pricing Guidelines at nýta sum fyrimynd, so leingi onnur vegleiðing ikki er 
gjørd. 
 
 
Tunn kapitalisering 
 
Endamálið við hesi áseting er at mótvirka einari tilvildarligari flyting av skatti frá Føroyum til 
útlandið við, at dótturfeløg hjá útlendskum virkissamtøkum her á landi verða fíggjað á ein slíkan 
hátt, at tað, orsakað av einum eyðsæddum misjavna millum fremmandkapital (skuld) og egin-
kapital (tunn kapitalisering), koma ósamsvarandi stórir rentufrádráttir í Føroyum.  

Við lánsfígging hevur lántakandi felagið frádráttarrætt fyri rentuútreiðslurnar í Føroyum. Lán-
veitarin, sum vanliga er eitt útlendskt felag, er hinvegin ikki avmarkað skattskyldugur av rentu-
inntøkunum í Føroyum.  
 
Reglurnar um vernd móti tunnari kapitalisering hava t.d. við sær, at fult skattskyldug føroysk 
feløg v.m. (dótturfeløg), sum útlendskur likamligur ella løgfrøðiligur persónur (móðurfelag) hev-
ur tamarhald á, ikki kunnu draga rentuútreiðslur ella kurstap frá, tá talan er um kontrolleraða 
skuld, (t.v.s. skuld til móðurfelagið, skuld til feløg í samtaki við móðurfelagið ella skuld til nær-
skyldar, útlendskar løgfrøðiligar ella likamligar persónar), um lutfallið millum dótturfelagsins 
skuld og eginkapital er størri enn 4:1, uppgjørt við inntøkuársins enda. Felagið kann tó sleppa 
undan frádráttaravmarkingini, um felagið kann sanna, at líknandi fígging kann fáast til vega 
millum óheftar partar.  
 
Hoyrdir partar 
 
Uppskotið hevur verið til hoyringar hjá Advokatunum Demmus Hentze og Turið Debes Hentze, 
Advokatfelagnum við Strond 4, Advokatskrivstovuni, Advokatvirkinum, Almannamálaráðnum, 
Annfinn V. Hansen, Familju- og Heilsumálaráðnum, FAROE LAW, Felagnum fyri Løggildar 
Grannskoðarar, Felagnum fyri Skrásettar Grannskoðarar, Fiskimálaráðnum, Føroya Gjaldstovu, 
Føroya Kommunufelag, Hagstovu Føroya, Heygum & Petersen, INPACT, Juliannu Klett, advo-
kati, Kommunusamskipan Føroya KSF, KPMG, Landsbanka Føroya, Løgmansskrivstovuni, 
Løgmálaráðnum, Mentamálaráðnum, Oljumálaráðnum, Poul Hansen & Jónfinn Thomsen Advo-
katar, Rasmussen & Weihe, Vinnuhúsinum og Vinnumálaráðnum. 
 
Svar eru komin aftur frá hesum: 
Commercial & Legal bólkinum hjá Føroya Oljuídnaðarbólki (FOÍB), Løgmálaráðnum, Menta-
málaráðnum, Felagnum fyri Løggildar Grannskoðarar, Oljumálaráðnum og Landsbanka Føroya. 
Svarini eru hjáløgd sum fylgjuskjøl til lógaruppkotið.  
 
 
Kapittul 2 
 
Avleiðingar av lógaruppskotinum 
 
Við lógaruppskotinum verður mælt til, at meginreglan um tunna kapitalisering og meginreglan 
um arms longd fyri uppgerð og broyting av skattskyldugu inntøku verða lógarfestar.  
 
Sum omanfyri nevnt er endamálið við uppskotinum at koma sær undan, at støðið verður máað 
undan skattagrundarlagnum í Føroyum, men tað ber ikki til sum er at siga nakað ítøkiligt um, 
hvørjar fíggjarligar avleiðingar lógaruppskotið hevur við sær. 
 
Fyrsitingarliga hava nágreiningarnar av skattalóggávuni í síni heild við sær, at tað verður lættari 
og greiðari hjá skattamyndugleikunum at umsita og hjá skattaborgarunum at skilja skattalóg-
gávuna. 
  Reglurnar krevja tó nokkso fitt meira av vinnuni, og kann hetta hava við sær eina kostnaðar-
øking fyri vinnuna. Reglurnar krevja somuleiðis meira av umsitingini, men um hetta hevur við 
sær eina kostnaðarøking veldst um, hvussu høgt økið verður raðfest, og hvat kemur at henda við 
kolvetnisvinnuni í framtíðini.  

Mett verður ikki, at lógaruppskotið hevur avleiðingar við sær fyri umhvørvið ella í mun til al-
tjóða avtalur og reglur. 
 
Mett verður heldur ikki, at uppskotið hevur við sær sosialar avleiðingar. 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Nei Ja  

Fyrisitingarligar 
avleiðingar 

Ja Nei Nei Nei Ja 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Nei   

 
 
Kapittul 3 
 
Serligar viðmerkingar  
 
Til § 1: 
 
Nr. 1 og 2.  
 
Talan er um eina nágreining av galdandi reglum orsakað av broytingini í reglunum um transfer 
pricing. Víst verður til almennu viðmerkingarnar og viðmerkingarnar til § 1, nr. 3. 
 
 
 
 
Nr. 3. 
 
Við nýggju ásetingunum um transfer pricing verður lagt upp til, at galdandi reglur verða dag-
førdar og nágreinaðar, so transfer pricing-reglurnar í Føroyum gerast meinlíkar reglunum í teim-
um londum, vit vanliga sammeta okkum við.  
 
Avmarkingin í stk. 1 svarar til ta avmarking, sum er nýtt í § 118 a (§ 1, nr. 4 í lógaruppskoti-
num), um sæð verður burtur frá, at eisini kontrolleraði viðurskifti millum reint føroyskar partar 
eru tikin við. 



 
509

 
Greinin nýtir fyribrygdið handilslig og búskaparlig viðurskifti. Við handilslig ella búskaparlig 
viðurskifti er at skilja eitthvørt slag av handilsligum og búskaparligum sambandi, t.d. tænastu-
veitingar, lánsveitingar, flytan av ognum, og tá immateriel aktiv verða latin einum at ráða yvir.  
 
Eftir stk. 4 kann skattskyldugi í sambandi við broyting av álíkningini av tí skattskyldugu inntøk-
uni, sambært stk. 1, sleppa undan øðrum fylgjubroytingum við at binda seg til gjalding í sam-
svari við teir í stk. 1 nevndu prísir og treytir.  
 
Hevur eitt dótturfelag soleiðis tikið eitt rentufrítt lán, og inntøkuuppgerð móðurfelagsins eftir-
fylgjandi verður hækkað við einari ásettari rentu, kann dótturfelagið fáa rentufrádrátt móti at 
binda seg til at gjalda ta ásettu rentuna. Um hin skattskyldugi vil binda seg til at gjalda ta ásettu 
rentuna fyri at sleppa undan fylgjubroyting, skal hetta gerast í tilknýti til ta broyting, sum verður 
gjørd eftir stk. 1. 
  Ásetingin um tunna kapitalisering hevur til endamáls at mótvirka, at skattur tilvildarliga verður 
fluttur frá Føroyum til útlandið orsakað av, at dótturfeløg hjá útlendskum virkissamtøkum her á 
landi verða fíggjað við ósamsvarandi stórum fremmandkapitali sæð í mun eginkapitalin (tunn 
kapitalisering). Við lánsfígging hevur tað lántakandi felagið rætt til at draga rentuútreiðslurnar 
frá í Føroyum, meðan lánsveitarin, vanliga eitt felag, verður skattaður av rentuinntøkunum í 
heimlandinum. 
 
Ásetingin um tunna kapitalisering viðvíkir feløgum, fevnd av § 1 í skattalógini. Í løtuni viðvíkja 
reglurnar soleiðis feløgum, sum koma undir ásetingarnar í § 1, nr. 8-17 í skattalógini. 
 
Ásetingin inniber eina skerjing av rættinum til at frádraga rentuútreiðslur og kurstap hjá tunt 
kapitaliseraðum feløgum. 
 
Skerdi frádráttarrætturin ber í sær, at rentuútreiðslur og kurstap ikki kunnu dragast frá, um talan 
er um eitt útlendsk, innanfelags lán, har lutfallið millum dótturfelagsins skuld og tess eginogn 
eftir lántøkuna er størri enn lutfallið 4:1, mált við inntøkuársins enda. Kurstap kann tó dragast frá 
í kursvinningi upp á sama lán tey eftirfylgjandi árini. 
 
Tann relevanti skarin av lánsveitarum fevnir um útlendskar likamligar persónar, feløg, grunnar, 
trustar (stórvirkjasamtøk) og deyðsbúgv uttan mun til, um tann einstaki likamligi ella løgfrøðiligi 
persónurin v.m. einsamallur hevur ræði á tí føroyska dótturfelagnum. Ein løgfrøðiligur ella 
likamligur persónur verður mettur at vera útlendskur, um persónurin er heimahoyrandi í einum 
fremmandum landi, Danmark ella Grønlandi, herundir eftir einum tvískattasáttmála. Tað er í 
hesum sambandi uttan týdning, um tað er ein føroyskur partaeigari, sum eigur tað útlendska 
felagið, sum hevur ræði á tí føroyska dótturfelagnum. 
 
Eftir 3. pkt. verður lán frá triðjamanni mett at vera eitt kontrollerað lán, um tann í § 118a, stk. 1 
nevndi eigaraskari (t.v.s. kontrollerandi eigaraskarin) ella feløg í samtaki við hendan beinleiðis 
ella óbeinleiðis hevur veitt trygd fyri láninum.  
 
Eitt dømi um beinleiðis trygdarveiting er, at móðurfelagið hevur kautionerað ella á annan hátt 
borgað fyri láninum. - Oftani kann ein peningastovnur verða skotin ímillum sum formligur láns-
veitari.  

Málberingin óbeinleiðis trygdarveiting fevnir m.a. um tey sonevndu back-to-back lánini, har 
móðurfelagið t.d. avtalar við triðjamann, at hesin skal veita dótturfelagnum eitt lán móti, at móð-
urfelagið veitir triðjamanni eitt lán. Talan er eisini um eitt back-to-back lán, um t.d. peninga-
stovnur móðurfelagsins veitir dótturfelagum lán, samstundis sum móðurfelagið setir eina sam-
svarandi upphædd inn. Tað er uttan týdning, um tann formligi lánveitarin er heimahoyrandi í 
Føroyum ella uttanlands. 
 
Lán, sum eru veitt av einum triðjamanni, ið veruliga er óheftur, koma ikki undir ásetingina. Eru 
bæði lán frá triðjamanni, sum veruliga er óheftur, og innanfelagslán veitt, og frádráttarskerjing 
kemur upp á tal, er tað einans frádráttarrætturin upp á lánini, sum eru innanfelags, sum verður 
skerdur. 
 
Frádráttaravmarkingin fær bæði týdning fyri lániárið og eftirfylgjandi ár, har lutfallið er størri 
enn 4:1.  
Eftir 4. pkt. fellur frádráttaravmarkingin burtur, um felagið sannar, at líknandi fígging kann fáast 
til vega millum óheftar partar. Tá støða skal takast til spurningin um, hvørt talan er um lán, sum 
kundi verið veitt av einum óheftum triðjamanni, verður ein ítøkilig, samlað meting gjørd, í hvørj-
um sambandi tað er avgerandi, um ein óheft fíggjarkelda við umhugsni til handilsligu og bú-
skaparligu støðu felagsins hevði veitt felagnum eitt líknandi lán, herundir við atliti at, um lánið 
vildi verið veitt uttan trygd frá tí kontrollerandi eigaraskaranum. 
 
Í sambandi við metingina kann atlit verða tikið til soliditetsgradina í viðkomandi vinnugrein, í 
hvørjum sambandi soliditetsgradin er ein málieind fyri, hvussu stór eginognin er í mun til saml-
aðu passivini. Samsvarar lutfallið millum skuld og eginogn við miðal soliditetsgradin í við-
komandi vinnugrein, vil hetta vanliga merkja, at lánið kundi verið veitt av einum óheftum triðja-
manni. 
 
Tá lánsveitingin verður mett, kann atlit m.a. verða tikið til, um eitt veruligt uttanfelags lánitilboð 
er tøkt, t.d. frá einum óheftum peningastovni. Atlit kann eisini verða tikið til møguligar uttan-
felags kreditvirðismetingar, eins og atlit kann verða tikið til, um ein uttanfelags lánveitari vildi 
verið til reiðar at veitt fleiri lán til tess at verja longu veitt lán, ella um ein slíkur lánveitari vildi 
noktað at veitt fleiri lán. 
 
Í sambandi við metingina kann atlit eisini verða tikið til tær ítøkiligu treytirnar í lániavtaluni, og í 
hesum sambandi verður víst til OECD frágreiðingina um tunna kapitalisering frá 26. november 
1986.  
 
Skuld eftir stk. 2 fevnir um samlaðu skuld felagsins. Tað einasta, sum er avgerandi, er, um krav-
ánarin hevur eitt rættarligt gjaldskrav. Fevnd av regluni er soleiðis øll peningakrøv uttan mun til 
slag, t.v.s. obligatiónir, pantibrøv og onnur krøv. Eisini rentufrí lán og krøv, sum koma í orsakað 
av kredittsalgi, eru fevnd av ásetingini. 
 
Skuldin, sum er viðkomandi fyri uppgerðina av lutfallinum, er skuldin við endan av inntøkuári 
dótturfelagsins. Skuldin verður uppgjørd til kursvirðið við inntøkuársins enda, sbr. 2. pkt. Er 
skuldin í fremmandum gjaldoyra, verður skuldin umroknað til til danskar krónur. 

Ásetingin í stk. 3 skal forða fyri, at tann útlendski eigaraskarin – við tí fyri eyga at fáa lutfallið 
millum skuld og ogn niður á ella undir 4:1 – innsetir pening, beint áðrenn inntøkuár dóttur-
felagsins endar, fyri síðan at taka peningin út aftur fyrst í fylgjandi inntøkuári. 
 
Verður tað eftirfylgjandi staðfest, at eginkapitalur, sum tann útlendski eigaraskarin hevur skotið 
inn, er blivin í felagnum í minni enn tvey ár, og hevur hetta havt við sær, at lutfallið er blivið 
størri enn 4:1, gerst frádráttaravmarkingin viðkomandi. Skattaásetingarnar fyri tey inntøkuárini, 
talan er um, skulu tá takast uppaftur, tó so at felagið sambært stk. 1, 4. pkt. hevur møguleika fyri 
at ávísa, at lánið kundi verið veitt av einum óheftum parti 
 
Eru fleiri føroysk feløg í samtaki undir tamarhaldi, verða eftir stk. 4 reglurnar í stk. 1-3 samlað 
nýttar upp á ogn og skuld í hesum feløgum, og sæð verður burtur frá partabrøvunum hjá føroy-
skum feløgum í øðrum feløgum, sum eru partar av samlaðu uppgerðini, eins og sæð verður burt-
ur frá skuld og krøvum millum hesi.  
 
Um tey føroysku feløgini eru í samtaki verður avgjørt eftir stk. 5.  
 
Orðingarnar "børn" og "barnabørn" í stk. 5 eru ikki avmarkaðar til lívfrøðiligan skyldskap og 
fevna tí eisini um skyldskap til stjúkbørn, fosturbørn og ættleidd børn.  
 
Ásetingin í stk. 6 hevur við sær, at reglurnar í stk. 1-4 eru samsvarandi galdandi fyri partafeløg 
og onnur feløg, sum hava heimstað uttanlands, í tann mun tey útinna vinnu við føstum rakstr-
arstaði her á landi. 
 
Tá ið skuld og eginkapitalur eftir stk. 2 og 3 verða gjørd upp, inngongur einans virðið á aktivum 
og skuld, sum hevur samband við fasta rakstrarstaðin. 
 
Stk. 6 ber í sær, at virkisøkið fyri reglurnar verður víðkað til eisini at fevna um fastar rakstrar-
staðir hjá útlendskum feløgum. Ásetingin hevur við sær eina útjavning í sambandi við skattliga 
viðgerð av frádráttum fyri rentur og kurstap, sum eru avleiðingar av tunnari kapitalisering - uttan 
mun til, um virksemið í Føroyum verður rikið gjøgnum eitt føroyskt felag ella gjøgnum ein fast-
an rakstrarstað. Vórðu ikki somu reglur settar í gildi fyri fastar rakstrarstaðir sum fyri dóttur-
feløg, varð vandi fyri, at fyritøkur skákaðu sær undan reglunum um vernd móti tunnari kapital-
isering við, at útlendsk samtøk í størri og størri mun fyriskipaðu sítt virksemi innan fyri karmar-
nar av føstum rakstarstøðum, møguliga soleiðis, at virksemi í Føroyum einans varð skipað gjøgn-
um útlendsk feløg, hvørs einasta endamál var at hava ein fastan rakstarstað her á landi. 
 
Nr. 4. 
 
Ásetingin hevur til endamáls at økja møguleikarnar hjá skattamyndugleikunum til at kanna prís-
ásetingina – og harvið skattskyldugu inntøkuna – í sambandi við innanfelags viðurskifti yvir 
landamørk (transfer pricing). 
 
Víst verður til grein 9 í OECD modelsáttmálanum, sum hevur eina grundleggjandi allýsing av 
arms longd meginregluni.  
 
Eftir ásetingini skulu skattskyldug,  
- sum útlendskir persónar ella feløg hava tamarhald á ella  

- sum hava tamarhald á útlendskum feløgum ella  
- sum eru í samtaki við útlendskt felag ella  
- sum hava fastan rakstrarstað uttanlands ella  
- sum eru at rokna sum útlendskur persónur ella  
felag við føstum rakstrarstaði í Føroyum,  
tilskila á sjálvuppgávuni slag og vav av handilsligu ella fíggjarligu viðurskiftum sínum við áður-
nevndu útlendsku persónar, feløg og føstu rakstrarstaðir.  
 
Tarmarhald verður nágreinað í stk. 2, og í stk. 3 verður nærri lýst, nær ein persónur ella felag 
verða mett at vera útlendsk. 
 
Eftir stk. 4 skulu tey, sum eru undir skyldu at lata inn sjálvuppgávu, fáa til vega og goyma skriv-
ligt skjalprógv, sum vísir, hvussu áseting av prísum og treytum fyri viðurskifti, sum koma undir 
stk. 1, er farin fram.  
 
Skrivliga skjalprógvið skal eftir áheitan leggjast fram fyri skattamyndugleikan, og tilfarið skal 
vera soleiðis háttað, at tað kann vera grundarlag fyri einari meting av, um ásetingin av prísum og 
treytum er í samsvari við, hvat kundi verið vunnið, um viðurskiftini vóru millum óheftar partar. 
 
Um skattskyldugi ikki hevur fingið til vega skjalprógv, sum ásett í stk. 4, verður álíkningin fyri 
viðurskifti, sum koma undir stk. 1, sett eftir ætli, sbr. stk. 5.  
 
Í øllum teimum førum, har skattamyndugleikin ynskir at broyta ta skattskyldugu inntøkuna í 
samsvari við áseting av prísum og treytum í viðurskiftum millum óheftar partar, skal loyvi fáast 
til vega frá Stýrinum, áðrenn broytingin verður framd.  
 
Til § 2: 
 
Skotið verður upp, at løgtingslógin kemur í gildi dagin eftir, at hon er kunngjørd, og hevur 
virknað frá 1. januar 2004. 
 
Hjáløgt er ummæli frá: 
 
skjal 1: Commercial & Legal bólkinum hjá Føroya Oljuídnaðarbólki (FOÍB) 
skjal 2: Løgmálaráðnum 
skjal 3: Mentamálaráðnum 
skjal 4: Felagnum fyri Løggildar Grannskoðarar 
skjal 5: Oljumálaráðnum 
skjal 6: Landsbanka Føroya. 
 
1. viðgerð 14. november 2003. Tingmálini nr. 18/2003, nr. 19/2003 og nr. 21/2003 vórðu við-
gjørd undir einum og beind í fíggjarnevndina sum 2. desember 2003 legði fram soljóðandi 
 
Álit 
 
Landsstýrið hevur lagt málið fram tann 11. november 2003, og eftir 1. viðgerð tann 14. 
november 2003 er tað beint fíggjarnevndini. 

Nevndin hevur viðgjørt málið á fundi tann 19. og 21. desember 2003.  
 
Undir viðgerðini hevur nevndin havt fund við landsstýrimannin í fíggjarmálum. 
 
Nevndin sannar, at tá virkir, sum hoyra til sama samtak, men sum liggja í ymiskum londum, 
handla sínámillum, hava tey møguleika at handla vørur til ein prís, ið leggur inntøkuna í tí landi-
num, har skatturin er lægstur. 
 
Fyri at hetta ikki skal vera gjørligt, ásetir lógarbroytingin, at skattamyndugleikarnir fáa møgu-
leika fyri at broyta inntøkuna til tað, hon átti at verið, um handilin hevði farið fram eftir vanlig-
um treytum, og kunnu skattamyndugleikarnir so skatta virkið eftir hesum. Føroyar fær við hesi 
lógarbroyting somu lóggávu sum onnur lond, ið vit vanliga samanbera okkum við. 
 
Grundarlagið fyri lógafestingini í Føroyum er hitt sama sum í Danmark. 
 
Ein samd nevnd tekur undir við málinum og mælir Løgtinginum til at samtykkja uppskotið.  
 
2. viðgerð 4. desember 2003. §§ 1 og 2 samtyktar 31-0-0. Uppskotið fer soleiðis samtykt til 3. 
viðgerð. 
Málið fall burtur sbr. stýrisskipanarlógini § 15, stk. 3, tí at løgtingsval var 20. januar 2004, og 
málið ikki var liðugt viðgjørt á tingi fyri valið. 

Løgtingslóg nr. 23 frá 17. mai 2004 
um 

broyting í ymsum skattalógum (aligoymslur v.m.) 
 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 121 frá 1. de-
sember 2003, verða gjørdar hesar broyt-
ingar: 
 
1) Í § 26 verður stk. 3 orðað soleiðis:  
"Stk. 3. Vørur á goymslu, ráevni eins og 
hálv- og fullvirkaðar vørur, verða taldar upp 
í inntøkuuppgerðina við tí keypsvirði, ávika-
vist framleiðsluvirði, sum vørurnar hava, tá 
inntøkuárið gongur út. Livandi alifiskur, 
herundir smolt, kemur ikki undir ásetingina í 
1. pkt. Har keypsvirðið, ávikavist fram-
leiðsluvirðið, veruliga hevur verið lægri, er 
loyvt at rokna við tí. Landsstýrismaðurin í 
skattamálum ásetir nærri reglur fyri upp-
gerðina." 
 
2) Í § 33, nr. 5 verður litra a orðað soleiðis:  
"a. vísir skattauppgerðin hall, kann hetta 
verða drigið frá í skattskyldugu inntøkuni 
fylgjandi árini. Hall kann tó bert flytast fram 
til frádrátt eitt seinni inntøkuár, í tann mun 
tað ikki er rúm fyri tí í skattskyldugu inntøk-
uni eitt fyrri ár.". 
 
3) Í § 33, nr. 5 verður litra b orðað soleiðis:  
"b. fær hin skattskyldugi neyðskuldarsemju, 
verður skuld eftirgivin ella verður avtala 
gjørd um sjálvbodna skuldarsemju, verður ó-
brúkt frádráttarbart hall frá avvarðandi og 
eldri inntøkuárum lækkað við somu upp-
hædd, sum skuldin verður lækkað við. 
Lækkingarupphæddin verður minkað við tí 

inntøkuparti, sum stendst av frígivnu skuld-
ini, og sum er skattskyldugur eftir lóg um 
skatt av kapitalvinningi. Lækkingin er bert 
galdandi fyri inntøkuárið, har skuldareftir-
gevingin verður staðfest, úrskurður um 
neyðskuldarsemju verður gjørdur, ella avtala 
um skuldarsemju verður gjørd, og seinni 
inntøkuár. Skulu hall frá fleiri inntøkuárum 
lækkast, verður óbrúkt hall frá eldri árum 
lækkað áðrenn óbrúkt hall frá yngri árum. 
Heil ella lutvís umlegging av skuld til parta-
brøv ella umbýtilig lánsbrøv verður síðu-
stillað við skuldarsemju eftir 1. pkt. Í sam-
bandi við umlegging av skuld verður hallið 
lækkað við tí upphædd, sum svarar til munin 
millum áljóðandi og kursvirðið á umløgdu 
skuldini umbýtisdagin." 
 
§ 2 
Í løgtingslóg nr. 164 frá 21. desember 2001 
um skatting av kapitalvinningi (Kapitalvinn-
ingsskattalógin), sum seinast broytt við løg-
tingslóg nr. 121 frá 1. desember 2003, verð-
ur gjørd henda broyting: 
 
Í § 14 verður stk. 3 orðað soleiðis: 
Vísir skattauppgerðin hall, kann hetta verða 
drigið frá í uppgerðini eftir hesi grein 
fylgjandi árini. Hall kann bert flytast fram til 
frádrátt eitt seinni inntøkuár, í tann mun tað 
ikki er rúm fyri tí í møguligum nettovinningi 
eitt fyrri ár. 
 
§ 3 
Í løgtingslóg nr. 26 frá 21. apríl 1999 um at 
skatta inntøkur av kolvetnisvirksemi (Kol-

vetnisskattalógin), sum broytt við løgtings-
lóg nr. 26 frá 7. mars 2000 verður gjørd 
henda broyting: 
Í § 10, stk. 1 verður "20 tey næstu árini. 
Hesa tíðina kann frádrátturin" broytt til: 
"fylgjandi árini. Frádrátturin kann". 
 
§ 4 
Henda løgtingslóg kemur í gildi dagin eftir, 
at hon er kunngjørd, tó so at § 1, nr. 2, § 2 
og § 3 hava virknað fyri hall, staðfest í 2002 
og seinni. 

Tórshavn 17. mai 2004 
Jóannes Eidesgaard, (sign) 

løgmaður 
 
Lm. 59/2003  
 
 
 
 
 

59/2003 Uppskot til  løgtingslóg um broyting í ymsum 
skattalógum (aligoymslur v.m.) 

 
 
Ár 2004, 30. mars, legði Bárður Nielsen, landsstýrismaður, vegna landsstýrið fram soljóðandi   
 

Uppskot 
til 

løgtingslóg um broyting í ymsum skattalógum (aligoymslur v.m.) 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 121 frá 1. desember 2003, verða gjørdar hesar broytingar: 
 
1. Í § 26 verður stk. 3 orðað soleiðis:  

"Stk. 3. Vørur á goymslu, ráevni eins og hálv- og fullvirkaðar vørur, verða taldar upp í inn-
tøkuuppgerðina við tí keypsvirði, ávikavist framleiðsluvirði, sum vørurnar hava, tá inntøku-
árið gongur út. Livandi alifiskur, herundir smolt, kemur ikki undir ásetingina í 1. pkt. Har 
keypsvirðið, ávikavist framleiðsluvirðið, veruliga hevur verið lægri, er loyvt at rokna við tí. 
Landsstýrismaðurin í skattamálum ásetir nærri reglur fyri uppgerðina." 
   

2. Í § 33, nr. 5 verður litra a orðað soleiðis:  
"a. vísir skattauppgerðin hall, kann hetta verða drigið frá í skattskyldugu inntøkuni fylgjandi 
árini. Hall kann tó bert flytast fram til frádrátt eitt seinni inntøkuár, í tann mun tað ikki er rúm 
fyri tí í skattskyldugu inntøkuni eitt fyrri ár.". 
   

3. Í § 33, nr. 5 verður litra b orðað soleiðis:  
"b. fær hin skattskyldugi neyðskuldarsemju, verður skuld eftirgivin ella verður avtala gjørd 
um sjálvbodna skuldarsemju, verður óbrúkt frádráttarbart hall frá avvarðandi og eldri inntøku-
árum lækkað við somu upphædd, sum skuldin verður lækkað við. Lækkingarupphæddin verð-
ur minkað við tí inntøkuparti, sum stendst av frígivnu skuldini, og sum er skattskyldugur eftir 
lóg um skatt av kapitalvinningi. Lækkingin er bert galdandi fyri inntøkuárið, har skuldareftir-

gevingin verður staðfest, úrskurður um neyðskuldarsemju verður gjørdur, ella avtala um 
skuldarsemju verður gjørd, og seinni inntøkuár. Skulu hall frá fleiri inntøkuárum lækkast, 
verður óbrúkt hall frá eldri árum lækkað áðrenn óbrúkt hall frá yngri árum. Heil ella lutvís 
umlegging av skuld til partabrøv ella umbýtilig lánsbrøv verður síðustillað við skuldarsemju 
eftir 1. pkt. Í sambandi við umlegging av skuld verður hallið lækkað við tí upphædd, sum 
svarar til munin millum áljóðandi og kursvirðið á umløgdu skuldini umbýtisdagin."  

 
§ 2 
 
Í løgtingslóg nr. 164 frá 21. desember 2001 um skatting av kapitalvinningi (Kapitalvinnings-
skattalógin), sum seinast broytt við løgtingslóg nr. 121 frá 1. desember 2003, verður gjørd henda 
broyting: 
 
Í § 14 verður stk. 3 orðað soleiðis: 

Vísir skattauppgerðin hall, kann hetta verða drigið frá í uppgerðini eftir hesi grein fylgjandi 
árini. Hall kann bert flytast fram til frádrátt eitt seinni inntøkuár, í tann mun tað ikki er rúm 
fyri tí í møguligum nettovinningi eitt fyrri ár. 

 
§ 3 
 
Í løgtingslóg nr. 26 frá 21. apríl 1999 um at skatta inntøkur av kolvetnisvirksemi (Kolvetnis-
skattalógin), sum broytt við løgtingslóg nr. 26 frá 7. mars 2000 verður gjørd henda broyting: 
 

Í § 10, stk. 1 verður "20 tey næstu árini. Hesa tíðina kann frádrátturin" broytt til: "fylgjandi 
árini. Frádrátturin kann". 

 
§ 4 
 
Henda løgtingslóg kemur í gildi dagin eftir, at hon er kunngjørd, tó so at § 1, nr. 2, § 2 og § 3 
hava virknað fyri hall, staðfest í 2002 og seinni. 
 
 
Kapittul 1 
 
Almennar viðmerkingar 
 
Landsstýrismaðurin í fíggjarmálum mælir við hesum lógaruppskoti til, at nakrar broytingar og 
nágreinngar verða gjørdar í skattalógini. 
 
Í fyrsta lagi verður skotið upp, at reglurnar fyri uppgerð av vørugoymsluni verða broyttar, § 1, 
nr. 1 í lógaruppskotinum.  
 
Í øðrum lagi verður skotið upp, at reglurnar í skattalógini, kapitalvinningsskattalógini og kol-
vetnisskattalógini um framflyting av halli verða broyttar, § 1, nr. 2 og 3, § 2 og § 3 í lógarupp-
skotinum. 
 
Bakgrund 

Landsstýrið hevur sett sær sum mál, at skapa alivinnuni betri karmar at virka undir. Sum lið í 
hesum ætlanum landsstýrisins verður skotið upp at broyta skattareglurnar soleiðis, at livandi 
alifiskur, herundir smolt, og tær útreiðslur, sum beinleiðis eru tengdar at alifiskinum. Sum fóður 
og arbeiðsløn, verða drignar frá í sambandi við nýtslu og ikki sum nú verða gjørdar upp við árs 
enda og aktiveraðar. 
 
Eisini verður skotið upp at taka av 5 ára avmarkingina í skattalógini fyri framflyting av halli. 
Skotið verður upp at gera hesa reglu generella, soleiðis at hon ikki einans verður galdandi fyri 
alivinnuna, men eisini fyri øll bæði persónar og feløg. 
Nýggju reglurnar um framflyting av halli koma tí eisini at hava týdning fyri nýstovnað virkir, 
sum undir stovnanini ofta hava stórar íløgur.  
 
 
Kapittul 2 
 
Avleiðingar av lógaruppskotinum 
 
Við lógaruppskotinum verður mælt til, at reglurnar fyri uppgerð av goymsluni av livandi fiski 
v.m. verða broyttar, eins og tað m.a. verður skotið upp, at 5 ára avmarkingin í skattalóggávuni 
fyri framflyting av halli verður avtikin. 
 
Mett verður ikki, at lógaruppskotið hevur við sær fíggjarligar avleiðingar fyri landskassan og 
kommunurar tey fyrstu 5 árini við tí støðu, alivinnan er í í dag.  
Fyri vinnuna verður lógaruppskotið mett at hava fíggjarligar fyrimunir.  
 
Fyrsitingarliga hava nágreiningarnar av skattalóggávuni í síni heild við sær, at tað verður lættari 
og greiðari hjá skattamyndugleikunum at umsita og hjá skattaborgarunum at skilja skattalóg-
gávuna.  
 
Mett verður ikki, at lógaruppskotið hevur avleiðingar við sær fyri umhvørvið ella í mun til al-
tjóða avtalur og reglur. 
 
Mett verður heldur ikki, at uppskotið hevur við sær sosialar avleiðingar. 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Nei Ja  

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 

Nei Nei Nei Nei Nei 

og reglur 

Sosialar 
avleiðingar 

      Nei   

 
 
 
Kapittul 3 
 
Serligar viðmerkingar 
 
Til § 1: 
 
Nr. 1 
Eftir § 26, stk. 3 í skattalógini skulu útreiðslur til livandi alifisk, herundir smolt, og tær útreiðsl-
ur, sum beinleiðis eru tengdar at alifiskinum sum fóður og arbeiðsløn, gerast upp við árs enda og 
síðan aktiverast.  
 
Við lógaruppskotinum verður lagt upp til, at livandi alifiskur v.m. ikki skal viðgerast eftir § 26, 
stk. 3 í skattalógini, og inniber hetta, at útreiðslurnar, sum í árinum eru farnar til tann livandi 
fiskin, skulu takast við sum frádráttur, tá skattskylduga inntøkan verður gjørd upp.  
 
Lógarbroytingin umfatar ikki rakstargøgn, sum framvegis verða viðgjørd eftir vanligu reglunum.  
 
Nr. 2. 
§ 33, nr. 5, litra a í skattalóini inniheldur vanligu ásetingina um framflyting av halli. Tá inntøkan 
fyri eitt inntøkuár vísir eitt hall, kann hallið eftir § 33, nr. 5, litra a verða drigið frá í skatt-
skyldugu inntøkuni tey næstu 5 árini. Innan fyri hetta tíðarskeið upp á 5 ár kann hallið bert flyt-
ast fram til frádrátt eitt seinni inntøkuár, í tann mun tað ikki er rúm fyri tí í skattskyldugu inn-
tøkuni eitt fyrri ár.  
  Við lógaruppskotinum verður skotið upp, at tíðaravmarkingin upp á 5 ár verður sett úr gildi.  
 
Í tann mun inntøkan fyri eitt inntøkuár vísir hall, kann hallið eftir lógaruppskotinum flytast fram 
til frádrátt uttan tíðaravmarking. Tað er tó framvegis ein treyt fyri framflyting av halli, at hallið 
bert kann flytast fram til frádrátt eitt seinni inntøkuár, í tann mun tað ikki er rúm fyri tí í 
skattskyldugu inntøkuni eitt fyrri ár.  
 
Nr. 3. 
Eftir ásetingini í § 33, nr. 5, litra b í skattalógini verður óbrúkt frádráttarbart hall frá avvarðandi 
og eldri inntøkuárum lækkað í sama mun sum skuld skattgjaldarans við neyðskuldarsemju, 
skuldareftireving ella avtalu um skuldarsemju verður lækkað. 
 
Umsitingin hevur higartil mett, at um ein kravánari heilt ella lutvíst fær skuld umlagda til parta-
brøv í skuldarfelagnum, kann hetta eftir umstøðunum sammetast við skuldarsemju í sambandi 
við lækking av frádráttarbarum halli. 

Við lógaruppskotinum verður lagt upp til, at hendan praksis verður lógarfest samstundis sum lagt 
verður upp til, at ásetingin verður víðkað til eisini at fevna um konvertering av skuld til um-
býtilig lánsbrøv. 
 
Til § 2: 
§ 14, stk. 3 í kapitalvinningsskattalógini inniheldur ásetingina um framflyting av kaptaltapi. Tá 
skattauppgerðin eftir § 14, stk. 1 vísir eitt hall, kann hetta verða drigið frá í uppgerðini tey næstu 
5 árini. Innan fyri hetta tíðarskeið upp á 5 ár kann hallið bert flytast fram til frádrátt eitt seinni 
inntøkuár, í tann mun tað ikki er rúm fyri tí í møguligum nettovinningi eitt fyrri ár. 
  Við lógaruppskotinum verður skotið upp, at tíðaravmarkingin upp á 5 ár verður sett úr gildi.  
 
Í tann mun skattauppgerðin vísir hall, kann hetta eftir lógaruppskotinum flytast fram til frádrátt 
uttan tíðaravmarking. Tað er tó framvegis ein treyt fyri framflyting av halli, at hallið bert kann 
flytast fram til frádrátt eitt seinni inntøkuár, í tann mun tað ikki er rúm fyri tí í møguligum 
nettovinningi eitt fyrri ár. 
 
Til § 3: 
§ 10, stk. 1 í kolvetnisskattalógini inniber, at um tann skattskylduga inntøkan, nevnd í § 4 í kol-
vetnisskattalógini, vísir hall, kann hetta hall verða drigið frá í samsvarandi skattskyldugari inn-
tøku 20 tey næstu árini.  
 
Innan fyri hetta tíðarskeið kann hallið bert flytast fram til frádrátt eitt seinni inntøkuár, í tann 
mun tað ikki er rúm fyri tí í skattskyldugu inntøkuni eitt fyrri ár.  
 
Tíðarskeið fyri framflyting eftir kolvetnisskattalógini er munandi longri enn vanliga tíðarskeiðið 
fyri framflyting, sum er 5 ár, jbr. § 1, nr. 2 og § 3 í lógaruppskotinum. Hetta langa tíðarskeið er 
grundað á ta sannroynd, at tað innan kolvetnisídnaðin skulu gerast ógvuliga stórar íløgur til leit-
ing og framleiðslu. Tíðarskeiðið upp á 20 ár fyri hesa serligu vinnu er fyri í størri mun at tryggja, 
at íløgurnar til leiting og framleiðslu ikki verða mistar í skattligum høpi.  
 
Við lógaruppskotinum verður skotið upp, at tann vanliga reglan um tíðaravmarking fyri framflyt-
ing av halli verður sett úr gildi.  
 
Tað er tí ein fylgjubroyting, tá skotið verður upp, at regulurnar um framflyting av halli fyri kol-
vetnisfyritøkur eisini verða broyttar.  
 
Til § 4: 
 
Skotið verður upp, at løgtingslógin kemur í gildi dagin eftir, at hon er kunngjørd, tó so at § 1, nr. 
2, § 2 og § 3 hava virknað fyri hall, staðfest í 2002 og seinni. 
 
Vísandi til § 54, stk. 2 í tingskipanini vátta undirritaðu tingmenn við hesum, at teir viðmæla, at 
løgtingsmál nr. 59/2003: Uppskot til løgtingslóg um broyting í ymsum skattalógum (aligoymslur 
v.m.) verður lagt fram: 
 

Vilhelm Johannesen Kjartan Joensen Jørgen Niclasen 

Johan Dahl Jákup Mikkelsen Marjus Dam 

Anfinn Kallsberg Kaj Leo Johannesen Andrias Petersen 

Olav Enomoto John Johannessen Henrik Old 

Heðin Zachariasen Kristian Magnussen Óli Breckmann 

Poul Michelsen Lisbeth L. Petersen Alfred Olsen 

 
1. viðgerð 2. apríl 2004. Málið beint í fíggjarnevndina, sum tann 28. apríl 2004 legði fram so-
ljóðandi  
 
Álit 
 
Landsstýrið hevur lagt málið fram tann 30. mars 2004, og eftir 1. viðgerð tann 2. apríl 2004 er 
tað beint fíggjarnevndini. 
Nevndin hevur viðgjørt málið á fundi tann 21. apríl 2004.  
Ein samd nevnd tekur undir við málinum og mælir Løgtinginum til at samtykkja uppskotið.  
 
2. viðgerð 4. mai 2004. §§ 1-4 samtyktar 26-0-0. Uppskotið fer soleiðis samtykt til 3. viðgerð. 
 
3. viðgerð 6. mai 2003. Uppskotið, sum samtykt við 2. viðgerð, endaliga samtykt 25-0-0. Málið 
avgreitt. 
 
Ll.nr. 23 frá 17.05.2004. 

Løgtingslóg nr. 88 frá 20. desember 2004 
um 

broyting í løgtingslóg um landsskatt og kommunuskatt  
(skattalógin) 

 
§ 1 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 23 frá 17. mai 
2004, verða gjørdar hesar broytingar:  
 
1) § 33, nr. 17 verður orðað soleiðis: 
"14% av veiðiinntøkuni og annað mangt 
gjørt upp eftir § 25a, stk. 3-7. Tann parturin 
av inntøkuni frá fiskiskapi, sum er hægri enn 
470.000 kr., verður ikki lækkaður."  
 
 

2) § 46, stk. 1 verður orðað soleiðis:  
"Kommunuskatturin verður álíknaður av 
somu skattskyldugu inntøku, sum nýtt verð-
ur, tá landsskatturin verður álíknaður. Frá 1. 
januar 2005 verður tó eingin kommunu-
skattur álíknaður skattskyldugu inntøkuni frá 
0-24.000 kr."  
 
§ 2 
Henda løgtingslóg kemur í gildi 1. januar 
2005.  
 

 
 

Tórshavn 20. desember 2005 
Jóannes Eidesgaard (sign) 

løgmaður 
 
 
 
 

14/2004 Uppskot til  løgtingslóg um broyting í 
løgtingslóg um landsskatt og kommunuskatt 

(skattalógin) 
 
Ár 2004, 29. oktober, legði Bárður Nielsen, landsstýrismaður, vegna landsstýrið fram soljóðandi 
  
 

Uppskot 
til 

løgtingslóg um broyting í løgtingslóg um landsskatt og kommunuskatt 
(skattalógin) 

 
§ 1 

Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 23 frá 17. mai 2004, verða gjørdar hesar broytingar:  
 
1. § 33, nr. 17 verður orðað soleiðis: 

"14% av veiðiinntøkuni og annað mangt gjørt upp eftir § 25a, stk. 3-7. Tann parturin av inn-
tøkuni frá fiskiskapi, sum er hægri enn 470.000 kr., verður ikki lækkaður."  
 

2. § 46, stk. 1 verður orðað soleiðis: "Kommunuskatturin verður álíknaður av somu skattskyld-
ugu inntøku, sum nýtt verður, tá landsskatturin verður álíknaður. Frá 1. januar 2005 verður tó 
eingin kommunuskattur álíknaður skattskyldugu inntøkuni frá 0-24.000 kr."  

 
§ 2 
 
Henda løgtingslóg kemur í gildi 1. januar 2005.  
 
 
Kap. 1: Almennar viðmerkingar 
 
Landsstýrismaðurin í fíggjarmálum leggur við hesum fram lógaruppskot, har mælt verður til, at 
gera broytingar í fiskimannafrádráttinum, umframt at hækka botnfrádráttin í kommunuskattinum 
fyri árið 2005. Broytingaruppskotið skal eisini samanhaldast við uppskotið um broytingar av 
skattastiganum fyri árið 2005 í ásetingarlógini. 
 
Við hesum uppskoti verður mælt til, at fiskimannafrádrátturin verður lækkaður frá 15% til 14%. 
Eisini verður mælt til, at galdandi hámark á 500.000 kr. av inntøkuni hjá fiskimonnum verður 
lækkað frá 500.000 kr. til 470.000 kr. Mett verður, at heimildin hjá landsstýrismánninum við 
kunngerð at áseta skatt í galdandi lóggávur er óheppin, og tí verður mælt til, at heimildin verður 
strikað.  
 
Tá fiskimannafrádátturin varð settur gildi í 1998, var ætlanin, at tað skuldi vera fyrsta stigið í eini 
ætlan at veita øllum føroyingum tílíkan skattalætta. 
 
Skotið verður tí upp, at fiskimenn hesa ferð bert fáa ein part av tí skattalætta, sum aðrir skatta-
borgarar fáa. Í praksis verður hetta gjørt við at gera nevndu broytingar í frádráttarreglunum hjá 
fiskimonnum.  
 
Eisini verður mælt til, at botnfrádrátturin í kommunuskatti, eins og í landsskattinum, verður 
hækkaður við gildi frá 1. januar 2005 við 2.000 kr. frá 22.000 kr. til 24.000 kr. 
 
Sambært samgonguskjalinum hevur landsstýrið sett sær sum mál, at miðast skal eftir, at skatta-
skipanin verður broytt, so hon verður meira arbeiðs- og búskaparliga vakstrarfremjandi. Málið 
er, at lønin ikki verður etin upp av harðari skatting. Hetta er bæði neyðugt fyri áhaldandi búskap-
arvøkstur, og fyri at hava eitt høgt alment tænastustøði. Miðast skal ímóti, at skattatrýstið skal 
falla, serliga á seinast vunnu krónunum. 
 
 
Kap. 2: Avleiðingar av lógaruppskotinum 

Mett verður ikki, at lógaruppskotið hevur við sær fyrisitingarligar avleiðingar. 
Fíggjarligu avleiðingarnar av at gera broytingarnar í fiskimannafrádráttinum verða fyri ár 2005 
mettar at verða ein hækking í landsskattinum upp á umleið 4 mió kr., fyri kommunurnar umleið 
2,2 mió kr. og fyri kirkjurnar umleið 29.000 kr.  
 
Mett verður, at fíggjarligu avleiðingarnar av at hækka botnfrádráttin fyri kommunurnar í 2005 
geva eina minni skattainntøku upp á góðar 12 mió kr. 
 
Lógaruppskotið verður ikki mett at hava við sær nakrar sosialar avleiðingar fyri ávísar 
samfelagsbólkar ella felagsskapir.  
 
Lógaruppskotið hevur ongar avleiðingar fyri umhvørvið ella altjóða avtalur og reglur.  
 
 
  Fyri 

landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelags-
bólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Ja Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      Nei   

 
 
Kap. 3: Serligar viðmerkingar 
 
Til § 33, nr. 17 
 
Frádrátturin til fiskimenn, sum hava veiðiinntøku og annað mangt, gjørt upp eftir § 25a, stk. 3-7, 
verður lækkaður frá 15% til 14%. Sjómansfrádráttin verður avmarkaður til 14% av í mesta lagi 
kr. 470.000 um árið. Tvs. at tann parturin av inntøkuni frá fiskiskapi, sum er hægri enn kr. 
470.000, ikki verður lækkaður.  
 
Til § 46, stk. 1  
 
Botnfrádrátturin í kommunuskattinum verður hækkaður frá 22.000 kr. til 24.000 kr. 

1. viðgerð 11. november 2004. Tingmálini nr. 14 og 15/2004 vórður viðgjørd undir einum og 
bæði beind í fíggjarnevndina, sum tann 8. desember 2004 legði fram soljóðandi 
 

Álit 
  
Landsstýrið hevur lagt málið fram tann 29. oktober 2004, og eftir 1. viðgerð tann 11. november 
2004 er tað beint í fíggjarnevndina. 
  
Nevndin hevur viðgjørt málið á fundum tann 23., 24., 25. november og 3. desember 2004.   
  
Undir viðgerðini hevur nevndin havt fund við kommunufeløgini, formannin í Fiskimannafelag-
num, Óla Jacobsen,  og landsstýrismannin í fíggjamálum, Bárð Nielsen. 
  
Í sambandi við fundin, sum fíggjarnevndin hevði við kommunufeløgini, har hesi gjørdu vart við 
sína ónøgd um, at uppskotið ikki er gjørt í samráð við tey, vísir meirilutin (Anfinn Kallsberg, 
Vilhelm Johannesen, Kaj Leo Johannesen og Lisbeth L. Petersen) á, at upprunaliga var ætlanin 
ikki, at hækkaði botnfrádrátturin eisini skuldi fevna um kommunuskattin, men tá tað seinni vísti 
seg, at skattalættin til láginntøkurnar ikki fór at muna nakað serligt uttan so, at botnfrádrátturin 
eisini fevndi um kommunuskattin, varð hetta broytt. 
  
Hjáløgd er talva, sum vísir, hvussu lækkanin av sjómansskattinum ávirkar tær ymsu inntøkurnar. 
  
Nevndin hevur undir viðgerðini býtt seg í ein meiriluta og ein minniluta. 
  
Meirilutin (Anfinn Kallsberg, Vilhelm Johannesen, Kaj Leo Johannesen, Lisbeth L. Petersen) 
tekur undir við málinum og mælir Løgtinginum til at samtykkja uppskotið.  
  
Minnilutin (Karsten Hansen, Kári P. Højgaard og Páll á Reynatúgvu)  tekur ikki undir við 
uppskotinum og hevur hesar viðmerkingar: 
  
At koma við einum uppskoti um at hækka botnfrádráttin í kommunuskattinum við so stuttari 
freist, eftir at kommunurnar hava gjørt sína fíggjarætlan, er brot á tær mannagongdir og álit, sum 
annars er bygt upp millum land og kommunur farnu árini. 
  
Løgmaður hevur í svari, dagfest 19. mars, upp á fyrispurning frá Høgna Hoydal sagt stutt og 
greitt: “Samgongan ætlar ikki, at kommunurnar skulu gjalda part av fráboðaða skattalættanum.” 
Heldur enn at leggja seg út í viðurskiftir hjá kommununum, átti landsstýrið at sett orku av til at 
greiða og loysa tey viðurskifti, har ábyrgdarbýti er ógreitt millum land og kommunur. 
 
2. viðgerð 14. desember 2004. §§ 1 og 2 samtyktar 20-1-8. Uppskotið fer soleiðis samtykt til 3. 
viðgerð. 
 
3. viðgerð 17. desember 2004. Uppskotið, sum samtykt við 2. viðgerð, endaliga samtykt 18-0-8. 
Málið avgreitt. 
Ll.nr. 88 frá 20.12.2004 

Løgtingslóg nr. 29 frá 08.04.2005 
um 

umskipan av landsskatta-, mvg- og tollskuld v.m. hjá 
fólki (skuldarumskipanarlógin) 

 
--------- 

§ 10. Henda løgtingslóg kemur í gildi dagin eftir, at hon er kunngjørd. 

Stk. 2. Samstundis, sum henda løgtingslóg fær gildi, fara úr gildi § 156 í løgtingslóg nr. 86 frá 1. 
september 1983 um landsskatt og kommunuskatt við seinni broytingum og § 13 í løgtingslóg nr. 
193 frá 10. desember 1993 um lønhæddaravgjald við seinni broytingum. 

Stk. 3. Mál um eftirgeving av skattaskuld v.m, ið ikki eru endað, áðrenn henda lóg kemur í gildi, 
skulu viðgerast eftir hesi lóg. 

------  

 
 
Úr upprunauppskoti:  
 
Til § 10 
 
Henda løgtingslóg kemur í gildi dagin eftir, at hon er kunngjørd. Mál um eftirgeving av 
skattaskuld v.m., har avgerð ikki er tikin, áðrenn henda lóg kemur í gildi, skulu viðgerast eftir 
hesum lógaruppskoti. 
 
Orsøkin til hetta er, at samstundis sum henda lóg kemur gildi, fara úr gildi § 156 í løgtingslóg nr. 
86 frá 1. september 1983 um landsskatt og kommunuskatt við seinni broytingum og § 13 í løg-
tingslóg nr. 193 frá 10. desember 1993 um lønhæddaravgjald við seinni broytingum. 
 
Fíggjarmálaráðið, 26. oktober 2004 
 
Bárður Nielsen landsstýrismaður 
 
/ Petur Alberg Lamhauge 
 
-----  
 



 
527

 
 

Løgtingslóg nr. 136 frá 12. desember 2005 
um 

broyting í løgtingslóg um áseting (ásetingarlógin) og í 
løgtingslóg um landsskatt og kommunuskatt 

(skattalógin) 
 
 
 
Samsvarandi samtykt Føroya løgtings staðfestir og kunnger løgmaður hesa løgtingslóg: 
 
§ 1 
Í løgtingslóg nr. 87 frá 1. september 1983 
um áseting av skatti, sum seinast broytt við 
løgtingslóg nr. 66 frá 17. mai 2005, verður 
gjørd henda broyting:  
Í § 8, stk. 1 verður aftaná 2. pkt. sett:  
“Skatturin hjá teimum, ið pkt. 2 nevndu per-
sónum, fer 100% í landskassan.”  
  
§ 2 
Í løgtingslóg nr. 86 frá 1. september 1983 
um landsskatt og kommunuskatt, sum sein-
ast broytt við løgtingslóg nr. 29 frá 8. apríl 
2005, verður gjørdar hesar broytingar: 
1) Í § 41, stk. 4, verður sett inn sum nýtt 3. 
pkt.: 
“Persónar við avmarkaðari skattskyldu jb. § 
2, stk. 1, litra j og persónar við avmarkaðari  
 

 
skattskyldu undir FAS-skipanini, eru ikki 
fevndir av hesi grein.”og  pkt. 3 verður 
hereftir pkt. 4.  
  
3) § 83a, stk. 1 verður orðað soleiðis: 
“Afturberingin sambært § 63a verður vegna 
tey, ið eru avmarkað skattskyldug, borin av 
landskassanum. Afturberingin sambært § 
63a verður vegna tey, ið eru fult skattskyld-
ug, borin av landi og kommunum í sama 
mun sum býtið av skattinum, og verður drig-
in frá avrokningini av skattinum til kommu-
nurnar innan avrokning eftir § 83.” 
  
§ 3 
Henda løgtingslóg kemur í gildi 1. januar 
2006. 

 
 
 
 
 
 

24/2005  Uppskot til  broytingar í løgtingslóg  
um  

áseting av skatti (ásetingarlógin) og í løgtingslóg um 
landsskatt og kommunuskatt (skattalógin) 

Ár 2005, 3. november, legði Bárður Nielsen, landsstýrismaður, vegna landsstýrið fram soljóð-
andi   
 

Uppskot 
til 

løgtingslóg um broyting í løgtingslóg um áseting av skatti (ásetingarlógin) og í løgtingslóg um 
landsskatt og kommunuskatt (skattalógin) 

 
   
§ 1 
Í løgtingslóg nr. 87 frá 1. september 1983 um áseting av skatti, sum seinast broytt við løgtingslóg 
nr. 66 frá 17. mai 2005, verður gjørd henda broyting:  
Í § 8, stk. 1 verður aftaná 2. pkt. sett:  
“Skatturin hjá teimum, ið pkt. 2 nevndu persónum, fer 100% í landskassan.”  
  
§ 2 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt 
við løgtingslóg nr. 29 frá 8. apríl 2005, verður gjørdar hesar broytingar: 
1) Í § 41, stk. 4, verður sett inn sum nýtt 3. pkt.: 
“Persónar við avmarkaðari skattskyldu jb. § 2, stk. 1, litra j og persónar við avmarkaðari skatt-
skyldu undir FASskipanini, eru ikki fevndir av hesi grein.”og  pkt. 3 verður hereftir pkt. 4.  
  
3) § 83a, stk. 1 verður orðað soleiðis: 
“Afturberingin sambært § 63a verður vegna tey, ið eru avmarkað skattskyldug, borin av lands-
kassanum. Afturberingin sambært § 63a verður vegna tey, ið eru fult skattskyldug, borin av landi 
og kommunum í sama mun sum býtið av skattinum, og verður drigin frá avrokningini av skatt-
inum til kommunurnar innan avrokning eftir § 83.” 
  
§ 3 
Henda løgtingslóg kemur í gildi 1. januar 2006. 
  
 
 
 
Kap. 1: Almennar viðmerkingar 
 
Landsstýrismaðurin við fíggjarmálum leggur við hesum fram lógaruppskot, har mælt verður til, 
at skatturin hjá persónum, ið sigla  undir FAS-skipanini, ella sigla við bareboat skipum, skal fara 
í landskassan. 
  
Sambært skattalógini verður FAS-afturberingin borin av landskassanum og kommununum í 
sama lutfalli, sum skatturin annars verður býttur millum land og kommunu.  
  
Fleiri kommunur hava gjørt vart við, at útreiðslurnar av FAS-afturberingini ikki verða býttar eftir 
einum rættvísum lykli. 

Hetta kemst av, at tey av manningini, ið eru avmarkað skattskyldug sambært skattalógini (útlend-
ingar), og sum sigla við skipum, ið hava rætt til afturbering eftir reglunum í skattalógini, ikki eru 
heimahoyrandi í nakrari kommunu í Føroyum. Tá ið so er, verða tey skrásett at hoyra til ta 
kommununa, har reiðaríið er skrásett. Í fleiri ár hevur Tórshavnar Kommuna nærum fingið allan 
inntøkuskattin hjá øllum hesum persónum og lutfalsliga goldið minni av útreiðslunum til aftur-
bering, um samanborið verður við hinar kommunurnar.  
  
Skotið verður tí upp, at skatturin hjá avmarkað skattskyldugum undir FAS- og bareboat-skipanini 
fer í landskassan. 
  
Afturberingin vegna tey, ið eru avmarkað skattskyldug, verður borin av landskassanum. 
Afturberingin vegna tey, ið eru fult skattskyldug, verður borin av landi og kommunum í sama 
mun sum býtið av skattinum.  
  
 
Kap. 2: Avleiðingar av lógaruppskotinum 
 
Í dag verður samlaða afturberingin (í hjálagda fylgiskjali er upphæddin 36,3 mió kr.) býtt millum 
land og kommunur í sama lutfalli sum skatturin. 
  
Sambært uppskotinum skulu allar skattainntøkurnar hjá avmarkað skattskyldugum fara í lands-
kassan. Við hesum uppskoti verður inntøkan hjá landinum hækkað við kr. 8,5 mió kr., og út-
reiðslurnar av afturberingini verða 6,8 mió. kr. hægri. Hetta er ein meting, ið byggir á inntøku- 
og útreiðslutøl frá 2004. 
  
Afturberingin vegna tey, ið eru avmarkað skattskyldug, verður borin av landskassanum. Tí verð-
ur inntøkuhækkingin hjá landinum lækkað við afturberingini av hesum inntøkum. Afturberingin 
vegna tey, ið eru fult skattskyldug, verður borin av landi og kommunum í sama lutfalli sum 
skatturin. 
  
Av tí at afturberingin til reiðaríini verður borin av landskassanum og kommununum í sama lut-
falli, sum skatturin annars, verður lutfallið millum kommunurnar rættari. Landið kemur haraftur-
ímóti at bera ein størri part av útreiðslunum, og uppskotið fer tí at geva landskassanum umleið 1 
mió kr í meirinntøku. 
  
Mett verður ikki, at lógaruppskotið hevur við sær fyrisitingarligar avleiðingar. 
  
Lógaruppskotið verður ikki mett at hava við sær nakrar sosialar avleiðingar fyri ávísar sam-
felagsbólkar ella felagsskapir.  
 
Lógaruppskotið hevur ongar avleiðingar fyri umhvørvið ella altjóða avtalur og reglur.   
  
  
  Fyri 

landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelags-
bólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Nei Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      Nei   

  
   
Hoyringar 
Uppskotið hevur verið til hoyringar hjá: 
-         Føroya Kommunufelag 
-         Kommunusamskipan Føroya 
  
Svar er komið frá: 
Føroya Kommunufelag, sum er hjálagt hesum uppskoti. 
Kommunusamskipan Føroya, sum er hjálagt hesum uppskoti. 
  
 
Kap. 3: Serligar viðmerkingar 
  
Til § 1 
Broytingin hevur við sær, at skatturin frá avmarkaðum skattskyldugum, ið sigla við FAS- ella 
bareboat-skipum fer í landskassan. 
  
Til § 2 
Broytingin hevur við sær, at skatturin frá avmarkaðum skattskyldugum, ið sigla við FAS- ella 
bareboat-skipum einans fer í landskassan og ikki til kommunurnar. 
  
Afturberingin verður vegna tey, ið eru avmarkað skattskyldug, borin av landskassanum. Aftur-
beringin verður vegna tey, ið eru fult skattskyldug, borin av landi og kommunum í sama lutfalli 
sum skatturin, og verður drigin frá avrokningini av skattinum til kommunurnar. 
  
  
Fylgiskjøl 
 
Í fylgiskjalinum sæst skattainntøkan frá útlendingum, mett út frá tølum frá 2004, útreiðslur av 
afturbering, býtt upp á kommunur, og avleiðingin av hesum uppskoti. 
 
Skjal 1: Føroya Kommunufelag 
Skjal 2: Kommunusamskipan Føroya 
Skjal 3: FAS 

Skjal 4: FAS 
 
  
1. viðgerð 11. november 2005. Málið beint í fíggjarnevndina, sum tann 24. november legði fram 
soljóðandi 
Álit 
  
Landsstýrið hevur lagt málið fram tann 3. november 2005, og eftir 1. viðgerð tann 11. november 
2005 er tað beint fíggjarnevndini. 
  
Nevndin hevur viðgjørt málið á fundi tann 21. november 2005.  
  
Nevndin tekur undir við, at útreiðslurnar av FAS-afturberingini verða býttar meira rættvíst mill-
um kommunurnar. Ein samd nevnd mælir Løgtinginum til at samtykkja tað. 
 
2. viðgerð 2. desember 2005. §§ 1, 2 og 3 samtyktar 23-0-0.  
Uppskotið fer soleiðis samtykt til 3. viðgerð. 
 
3. viðgerð 6. desember 2005. Uppskotið, sum samtykt við 2. viðgerð, endaliga samtykt 31-0-0. 
Málið avgreitt.   
Ll.nr. 136 frá 12/12-05 

Løgtingslóg nr. 142 frá 15. desember 2005 
um  

broyting í løgtingslóg um áseting av skatti 
(ásetingarlógin) og løgtingslóg um landsskatt og 

kommunuskatt (skattalógin) 
 
 
 
Samsvarandi samtykt Føroya løgtings staðfestir og kunnger løgmðaur hesa løgtingslóg:  
 
§ 1 
Í løgtingslóg nr. 87 frá 1. september 1983 
um áseting av skatti, við seinni broytingum, 
verður gjørd henda broyting:  
 
1. § 1, stk. 1 verður orðað soleiðis:  
"Vísandi til § 54 í løgtingslóg nr. 86 frá 1. 
september 1983 um landsskatt og kommun-

uskatt við seinni broytingum, verður skattur 
teirra, ið nevnd eru í § 1, nr. 1-6 og § 2, stk. 
1, litra d, e, og f í somu lóg, til landskassan 
ásettur soleiðis:  
Er inntøkan minni enn kr. 26.000,- verður 
latið 0%.  

 
   

Er inntøkan kr. men minni enn kr. verður latið 
kr. 

av og av restini % 

26.000 70.000 0 26.000                7,0% 
70.000 120.000 3.080 70.000              18,0% 

120.000 205.000 12.080 120.000              22,0% 
205.000   30.780 205.000            34,0%” 

          
   
  
§ 2 
Í løgtingslóg nr. 86 frá 1. september 1983 
um landsskatt og kommunuskatt, við seinni 
broytingum, verður gjørd henda broyting: 
“§ 46, stk. 1 verður orðað soleiðis: Komm-
unuskatturin verður álíknaður av somu skatt-
skyldugu inntøku, sum nýtt verður, tá lands-
skatturin verður álíknaður. Frá 1. januar 
2006 verður tó eingin kommunuskattur á-
líknaður skattskyldugu inntøkuni frá 0-
26.000 kr.” 
  
  

§ 3 
Henda løgtingslóg kemur í gildi 1. januar 
2006. 

36/2005 Uppskot til  løgtingslóg um broyting í 
løgtingslóg um áseting av skatti (ásetingarlógin) og 

løgtingslóg um 
landsskatt og kommunuskatt (skattalógin) 

 
Ár 2005, 8. november, legði Bárður Nielsen, landsstýrismaður, vegna landsstýrið fram soljóðandi  
 

Uppskot 
til 

løgtingslóg um broyting í løgtingslóg um áseting av skatti (ásetingarlógin) og løgtingslóg um 
landsskatt og kommunuskatt (skattalógin) 

  
§ 1 
Í løgtingslóg nr. 87 frá 1. september 1983 um áseting av skatti, við seinni broytingum, verður gjørd 
henda broyting:  
 
1. § 1, stk. 1 verður orðað soleiðis:  
"Vísandi til § 54 í løgtingslóg nr. 86 frá 1. september 1983 um landsskatt og kommunuskatt við 
seinni broytingum, verður skattur teirra, ið nevnd eru í § 1, nr. 1-6 og § 2, stk. 1, litra d, e, og f í 
somu lóg, til landskassan ásettur soleiðis:  
Er inntøkan minni enn kr. 26.000,- verður latið 0%.  
 
   

Er inntøkan kr. men minni enn kr. verður latið kr. av og av restini % 
26.000 70.000 0 26.000                7,0% 
70.000 120.000 3.080 70.000              18,0% 

120.000 205.000 12.080 120.000              22,0% 
205.000   30.780 205.000            34,0%” 

          
   
  
§ 2 
  
Í løgtingslóg nr. 86 frá 1. september 1983 um landsskatt og kommunuskatt, við seinni broytingum, 
verður gjørd henda broyting: 
“§ 46, stk. 1 verður orðað soleiðis: Kommunuskatturin verður álíknaður av somu skattskyldugu inn-
tøku, sum nýtt verður, tá landsskatturin verður álíknaður. Frá 1. januar 2006 verður tó eingin 
kommunuskattur álíknaður skattskyldugu inntøkuni frá 0-26.000 kr.” 
  
 § 3 
Henda løgtingslóg kemur í gildi 1. januar 2006. 

Kap. 1: Almennar viðmerkingar 
 
Landsstýrismaðurin í fíggjarmálum leggur við hesum fram lógaruppskot, har mælt verður til at 
 lækka landsskattin. 
  
Skattalækkingin tekur støði í samgonguskjalinum, har sagt verður: “ at miðast skal eftir, at skatta-
skipanin verður broytt, so hon verður meira arbeiðs- og búskaparliga vakstrarfremjandi” 
  
Skattalækkingin skal eisini skapa møguleika fyri, at kommunurnar kunnu hækka sínar inntøkur til at 
fíggja tey øki, ið verða løgd út til kommunurnar at umsita. Her er barnaverndin tað kostn-
aðarmiklasta. 
  
Skattalækkingin skal eisini skapa møguleika fyri, at partarnir á arbeiðsmarknaðinum kunnu fíggja 
barsilsskipanina, ið ætlanin er at lata teimum at umsita.  
  
Skattalættin verður veittur við, at skattastigin í hesi lóg – løgtingslóg um áseting av skatti til lands-
kassan (ásetingarlógin) – verður lækkaður. 2. stigið verður lækkað úr 19 % niður í 18 %. 3. stigið 
verður lækkað úr 22,5 % niður í 22 %. 4. stigið verður lækkað úr 35 % niður í 34 %. Botnfrá-
drátturin í landsskattinum (ásetingarlógin) verður hækkaður 2006 úr 24.000 kr. upp í 26.000 kr. 
Inntøkumarkið í skattastiganum, sum áður var 65.000 kr., verður 2006 hækkað til 70.000 kr.  
Inntøkumarkið í skattastiganum, sum áður var 185.000 kr., verður 2006 hækkað til 205.000 kr.   
  
Samstundis verður botnfrádrátturin í kommunuskattinum í løgtingslóg um landsskatt og kommunu-
skatt (skattalógin)  hækkaður eins og botnfrádrátturin í landsskattinum. 
  
 
Kap. 2: Avleiðingar av lógaruppskotinum 
 
Mett verður ikki, at lógaruppskotið hevur við sær fyrisitingarligar avleiðingar. 
Fíggjarligu avleiðingarnar av at gera broytingarnar í skattastiganum og av at hækka botnfrádráttin í 
landsskattinum verða fyri 2006 mettar at verða ein lækking í landsskattinum upp á 92 mió kr., og 
 fyri kommunurnar umleið 13 mió kr.   
  
Mett verður, at uppskotið óbeinleiðis kemur at geva landskassanum eina ávísa meirinntøku frá av-
gjøldum.  
  
Hjálagt er fylgiskjal, ið vísir, í hvønn mun ymisku inntøkubólkarnir fáa lætta í skattinum. 
Lógaruppskotið hevur ongar avleiðingar fyri umhvørvið ella altjóða avtalur og reglur.  
 
 
PRIVATE Fyri 

landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelags-
bólkar/ 
felagsskapir 

Fyri vinnuna 

Fíggjarligar/ 
búskaparligar 

Ja Ja Nei Ja Nei 

avleiðingar 
Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      Ja   

  
  
Kap. 3: Serligar viðmerkingar 
  
Til § 1   
Skattur av tí fyrsta inntøkuintervallinum í skattastiganum - t.e. inntøka úr 26.000 kr. upp í 70.000 
kr. – verður eftir hesum uppskotinum 0 kr. av 26.000 kr. og 7,0%   av restini av inntøkuni upp til 
70.000 kr.  
  
Skattur av øðrum inntøkuintervalli – t.e. inntøka úr 70.000 kr. upp í 120.000 kr. – verður 3.080 kr. 
av 70.000 kr. og 18% av restini av inntøkuni upp til 120.000 kr. 
  
Skattur av triðja inntøkuintervalli – t.e. inntøka úr 120.000 upp í 205.000 kr. – verður 12.080 kr. av 
120.000 kr. og 22%   av restini av inntøkuni upp til 205.000 kr. 
  
Skatturin av fjórða inntøkuintervallinum – t.e. inntøka oman fyri 205.000 kr. – verður 30.780 kr. av 
205.000 kr. og 34%   av restini av inntøkuni oman fyri 205.000 kr. 
  
Til § 2 
Botnfrádrátturin í kommunuskattinum verður hækkaður frá 24.000 kr. til 26.000 kr. 
  
Til § 3 
Ongar viðmerkingar. 
  
Fylgiskjal 1 og 2 
 
Í fylgiskali 1 sæst, hvussu teir ymisku inntøkubólkarnir fáa lætta í skattinum, eftir at broytingar 
verða gjørdar í skattastiganum, og eftir at botnfrádráttirnir í  lands- og kommunuskatti verða hækk-
aðir.  
 
Í fylgiskjali 2 sæst, hvussu úrslitið er fyri teir ymisku inntøkubólkarnar aftaná skattalækking og aft-
aná hækking av AM-gjaldinum.  
 
1. viðgerð 17. november 2005. Málið beint í fíggjarnevndina, sum tann 2. desember 2005 legði 
fram soljóðandi  
Álit 

Landsstýrið hevur lagt málið fram tann 8. november 2005, og eftir 1. viðgerð tann 17. november er 
tað beint fíggjarnevndini. 
  
Nevndin hevur viðgjørt málið á fundum tann 24. og 28. november 2005.  
  
Undir viðgerðini hevur nevndin havt fund við landsstýrismannin í fíggjarmálum. 
  
Undir viðgerðini hevur nevndin býtt seg í ein meiriluta og ein minniluti. 
  
Meirilutin (Anfinn Kallsberg, Kristian Magnussen, Kaj Leo Johannesen   
Lisbeth L. Petersen) tekur undir við málinum og mælir Løgtinginum til at samtykkja tað. 
  
Minnilutin (Karsten Hansen, Páll á Reynatúgvu og Kári P. Højgaard) tekur ikki undir við uppskot-
inum og hevur hesar viðmerkingar. 
  
Til løgtingsvalið í januar 2004 lovaðu tveir av samgonguflokkunum skattalætta. Seinni hevur Javn-
aðarflokkurin so eisini bundið seg til at veita skattalætta fyri 60 milliónir árliga.  
  
Samanumtikið metir minnilutin ikki, at talan er um ein veruligan skattalætta, sum samgongan her 
fremur, men heldur eina roynd at flyta verandi útreiðslur landskassans yvir á aðrar partar av før-
oysku samfelagnum. Tað ber ikki til at tosa um skattalætta, um samlaða landsbúskaparliga myndin 
er ein skatta- og avgjaldshækking.   
  
Minnilutin tekur ikki undir við skattalættanum í verandi samfelagsbúskaparligu støðu, har stórt hall 
er á fíggjarlógini. Við halli á fíggjarlógini og samstundis at máa burtur av inntøkugrundarlagnum 
hjá føroyska landshúsarhaldinum tekur samgongan burtur av fíggjarliga tilfeinginum, sum skal 
tryggja føroyska borgaranum samhaldsfastar vælferðartænastur á einum tryggum og nøktandi støði.  
  
Minnilutin tekur undir við at leggja fleiri uppgávur til kommunurnar at umsita. Harvið liggja upp-
gávurnar nærri borgaranum, og borgarin kennir seg aftur í skipanunum. Avgerandi fortreyt fyri, at 
henda umskipan skal eydnast væl, er tó, at greitt ábyrgdarbýti er millum land og kommunur og at 
semja er millum partarnar um fíggjarliga býtið.  
  
Í hesum uppskotinum er ikki talan um fíggjarligt endurgjald til kommunurnar fyri, at landið hækkar 
kommunala botnfrádráttin, fyri lækking av stuðli til bókasavnsrakstur og fyri økt arbeiðsmarkn-
aðargjøld av at flyta barsilsskipanina til arbeiðsmarknaðin at fíggja. 
 
2. viðgerð 8. desember 2005. §§ 1, 2 og 3 samtyktar 17-0-10. Uppskotið fer soleiðis samtykt til 3. 
viðgerð. 
 
3. viðgerð 13. desember 2005. Uppskotið, sum samtykt við 2. viðgerð, endaliga samtykt 21-0-10. 
Málið avgreitt. 
 
Ll.nr. 142 frá 15.12.2005 

Løgtingslóg nr. 49 frá 16. mai 2006 
um 

broyting í løgtingslóg um landsskatt og kommunuskatt 
og ymsum øðrum skatta- og avgjaldslógum 

(renturokning) 
  
§ 1 
  
Í løgtingslóg nr. 86 frá 1. september 1983 um 
landsskatt og kommunuskatt, sum seinast 
broytt við løgtingslóg nr. 142 frá 15. 
desember 2005, verður § 135, stk. 1 og 2 orð-
að soleiðis: 
  
Hevur skattgjaldari ikki goldið skattin, her-
undir fyribilsskattin, tá gjaldsfreistin er úti, 
skal hann til landskassan gjalda 0,7% í rentu 
fyri hvønn byrjaðan mánað frá gjalddegnum 
at rokna av tí skatti, hann skyldar. Renta, sum 
hin skattskyldugi skyldar, verður gjørd upp 
eina ferð um mánaðin og kravd saman við 
írestandi skatti fyri tey ávísu árini. 

 
 
Stk. 2  Er skattur, sum ávísingarskyldugur 
eftir § 129 í hesi løgtingslóg skal gjalda til tað 
almenna, ikki goldin, tá gjaldsfreistin er úti, 
skal tann ávísingarskyldugi gjalda rentu, sum 
fellur til landskassan við 0,7% fyri hvønn 
byrjaðan mánað frá gjalddegnum at rokna.   
 
.......... 
 
§ 11 
  
Henda løgtingslóg kemur í gildi dagin eftir, at 
hon er kunngjørd. 
 

 
Tórshavn, 16. mai 2006 
 
Jóannes Eidesgaard (sign.) Løgmaður 
 
/Bárður Nielsen, (sign.) 
 
 
Lm. 87/2005  
 

87  Uppskot til  løgtingslóg um broyting í løgtingslóg um 
landsskatt og kommunuskatt og ymsum øðrum skatta- 

og avgjaldslógum (renturokning) 

Ár 2006, 3. mars, legði Bárður Nielsen, landsstýrismaður, vegna landsstýrið fram soljóðandi  

Uppskot 
til 
løgtingslóg um broyting í løgtingslóg um landsskatt og kommunuskatt og ymsum øðrum  
skatta- og avgjaldslógum (renturokning) 
  
§ 1 
  
Í løgtingslóg nr. 86 frá 1. september 1983 um landsskatt og kommunuskatt, sum seinast broytt við 
løgtingslóg nr. 142 frá 15. desember 2005, verður § 135, stk. 1 og 2 orðað soleiðis: 
  
”...Hevur skattgjaldari  ikki goldið skattin, herundir fyribilsskattin, tá gjaldsfreistin er úti, skal hann 
til landskassan gjalda 0,7% í rentu fyri hvønn byrjaðan mánað frá gjalddegnum at rokna av tí skatti, 
hann skyldar. Renta, sum hin skattskyldugi skyldar, verður gjørd upp eina ferð um mánaðin og 
kravd saman við írestandi skatti fyri tey ávísu árini. 
Stk. Er skattur, sum ávísingarskyldugur eftir § 129 í hesi løgtingslóg skal gjalda til tað almenna, ikki 
goldin, tá gjaldsfreistin er úti, skal tann ávísingarskyldugi gjalda rentu, sum fellur til landskassan 
við 0,7% fyri hvønn byrjaðan mánað frá gjalddegnum at rokna.”   
......... 
 
§ 11 
  
Henda løgtingslóg kemur í gildi dagin eftir, at hon er kunngjørd. 
  
Kapittul 1. Almennar viðmerkingar 
Við hesum lógaruppskoti mælir landsstýrismaðurin í fíggjarmálum til, at verandi ásetingar í skatta- 
og avgjaldslóggávuni um renturokning verða harmoniseraðar, soleiðis at grundarlagið fyri rentu-
rokningini í størst møguligan mun verður tað sama í skatta- og avgjaldslóggávuni. Í hesum sam-
bandi verður eisini skotið upp, at rentustigið í løgtingslóg um trygdargrunn fyri avreiðingar og lønir 
v.m. og løgtingslóg um arbeiðsmarknaðareftirlønargrunn verður sett niður í 0,7%, eins og gjørt varð 
í øðrum skatta- og avgjaldslógum í 2003. 
  
Kapittul 2. Avleiðingar av lógaruppskotinum 
Tað ber ikki til, sum er, at siga nakað ítøkiligt um, hvørjar fíggjarligar avleiðingar, lógaruppskotið 
hevur við sær. 
  
Mett verður, at lógaruppskotið hevur við sær fyrsitingarligar avleiðingar, tí við lógaruppskotinum 
verður renturokningin einfaldari.  
  
Mett verður ikki, at lógaruppskotið hevur avleiðingar við sær fyri umhvørvið ella í mun til altjóða 
avtalur og reglur. 
  
Mett verður heldur ikki, at uppskotið hevur við sær sosialar avleiðingar. 
 

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ (Ja) Nei Nei Nei (Ja)  

búskaparligar 
avleiðingar 

Fyrisitingarligar 
avleiðingar 

Ja Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Nei   

  
 
Kapittul 3. Serligar viðmerkingar  
  
Til §§ 1-10 
 
Talan er um eina dagføring av galdandi ásetingum um renturokning. 
  
Uppskotið leggur upp til, at ásetingarnar um renturokning í skatta- og avgjaldslóggávuni verða har-
moniseraðar, so grundarlagið fyri renturokningini verður tað sama í teimum ymsu skatta- og av-
gjaldslógunum. 
  
Mælt verður til, at renta verður roknað við 0,7% fyri hvønn byrjaðan mánað frá gjalddegnum at 
rokna, um skattir og avgjøld ikki verða goldin til tíðina. Er gjalddagurin t.d. 10. mai er fyrsti rentu-
mánaðurin sostatt 11. mai til 10. juni. 
  
Fyri at umganga manuella renturokning og samstundis rationalisera renturokningina eftir avgjalds- 
og kapitalvinningsskattalóggávuni verður skotið upp, at rentan eftir løgtingslóg um serligt avgjald á 
brenniolju, løgtingslóg um ferðagjald, løgtingslóg um avgjald á framleiðslu og innflutningi, løg-
tingslóg um skatting av kapitalvinningi, løgtingslóg um lønhæddaravgjald, løgtingslóg um arbeiðs-
marknaðareftirlønargrunn og løgtingslóg um trygdargrunn fyri avreiðingar og lønir v.m. framyvir 
verður roknað av saldo, eins og longu veður gjørt eftir løgtingslóg um meirvirðisgjald og  løg-
tingslóg um toll.  
  
Til § 11 
 
Mælt verður til, at løgtingslógin kemur í gildi dagin eftir, at hon er kunngjørd. 
  
1. viðgerð 22. mars 2006. Málið beint í fíggjarnevndina, sum tann 26. apríl 2006 legði fram soljóð-
andi 
  
Álit 
  
Landsstýrið hevur lagt málið fram tann  3. mars 2006, og eftir 1. viðgerð 22. mars er tað beint fíggj-
arnevndini. 

Nevndin hevur viðgjørt málið á fundum tann 27. mars 2006.  
  
Undir viðgerðini hevur nevndin havt fund við Bárð Nielsen, landsstýrismann í fíggjarmálum 
Landsstýrismaðurin hevur fyri nevndini víst á, at nakrir feilir eru í orðingunum í uppskotinum.  
  
Nevndin setir tí fram soljóðandi:   
 
 b r o y t i n g a r u p p s k o t  
  
1) Í § 1 verður orðingin ”...” strikað 
  
2) Í § 1 verður orðingin ”Stk. ” broytt til  ”Stk.2. ” 
  
3)   § 5 verður orðað soleiðis: "Í løgtingslóg nr. 164 frá 21. desember 2001 um skatting av kapital-

vinningi (Kapitalvinnings-skattalógin) við seinni broytingum, verða hesar broytingar gjørdar: 
 1.   Í § 16 verður stk.. 3 orðað soleiðis: 
  

„Stk. 3. Er skatturin eftir stk. 2 ikki goldin, tá freistin er úti, skulu 0,7% roknast í rentu 
fyri hvønn byrjaðan mánað frá gjalddegnum at rokna. Sama er galdandi fyri skuldskriv-
aða rentu.“ 

 2.   Í § 18 verður stk.. 4 orðað soleiðis: 
  

„Stk. 4. Er skatturin eftir stk. 3 ikki goldin, tá freistin er úti, skulu 0,7% roknast í rentu 
fyri hvønn byrjaðan mánað frá gjalddegnum at rokna. Sama er galdandi fyri skuldskriv-
aða rentu. Rentan kann ikki dragast frá, tá skattskylduga inntøka verður gjørd upp eftir 
skattalógini.“  “ 

  
4)    § 9 verður orðað soleiðis: ”Í løgtingslóg nr. 39 frá 7. juni 1991 um arbeiðsmarknaðareftirlønar-

grunn, sum seinast broytt við løgtingslóg nr. 135 frá 12. desember 2005, verður § 2, stk. 4 
orðað soleiðis: 

 "Stk. 4. Hevur arbeiðsgevarin ikki goldið tað í stk. 1 nevnda gjald, tá freistin er úti, skulu 0,7% 
roknast í rentu fyri hvønn byrjaðan mánað. Sama er galdandi fyri skuldskrivaða rentu. Rindar ar-
beiðstakarin ikki rættstundis, verður gjaldið kravt inn sum írestandi skattur sambært § 78 og § 135 í 
løgtingslóg um landsskatt og kommunuskatt."  ”  
  
Soleiðis broytt tekur ein samd nevnd undir við uppskotinum og mælir Løgtinginum til at samtykkja 
tað. 
  
2. viðgerð 2. mai 2006. Broytingaruppskot frá samdari fíggjarnevnd til §§ 1, 5 og 9 samtykt 29-0-0. 
Uppskotið soleiðis broytt samtykt 29-0-0. Uppskotið fer soleiðis samtykt til 3. viðgerð. 
  3. viðgerð 4. mai 2006. Uppskotið, sum samtykt við 2. viðgerð, endaliga samtykt 31-0-0. Málið 
avgreitt. 
  
Ll.nr. 49 frá 16.05.2006 

Løgtingslóg nr. 52 frá 16. mai 2006 
um 

broyting í løgtingslóg um landsskatt og kommunuskatt 
(Skattalógin) 

 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
 
Í løgtingslóg nr. 86 frá 1. december 1983 um 
landsskatt og kommunuskatt, sum seinast 
broytt við løgtingslóg nr. 142 frá 12. 
december 2005, verða gjørdar hesar broyt-
ingar: 
 
1) Í § 3, stk. 1 verður aftaná litra f, sum nýtt 
litra, sett: 
„g) Íløgufeløg, ið eru skrásett í Føroyum, og 
sum umsita íløgur fyri íleggjarar. Treytað av, 
at hesi íløgufeløg eru fevnd av fyriskipanini 
„Lov om investeringsforeninger og special-
foreninger samt andre kollektive investerings-
foreninger m. v.“. Landsstýrismaðurin kann 
við kunngerð seta nærri reglur fyri, hvørji 
íløgufeløg ikki koma undir skattafrítøkuna.“ 
 
2) § 33, nr. 9, og § 35 verða strikað. 
 
3) Í § 100, stk. 3, 2. pkt. verður „1. juni“ 
strikað og í staðin verður sett „1. juli“ 
 
4) Í § 104 verður sum nýtt stk. 2 og 3 sett: 
„Stk. 2. Verður fullfíggjað sjálvuppgáva av 
inntøku ikki latin Toll- og Skattstovu Føroya 
rættstundis, ella sjálvuppgávan ikki kemur 
inn, verður sekt áløgd við í mesta lagi kr. 
5.000. 
Verður latið inn minni enn 7 dagar ov seint, 
verður samanlagdi inntøkuskatturin hækkaður 
við 2%. Verður latið inn 7 dagar ella meira ov 
seint, verður samanlagdi inntøkuskatturin 
hækkaður við 5%. 
Stk. 3. Avleiðingum, ið nevndar eru í hesi 
grein og § 119, og sum standast av tí, ikki at 

lata inn sjálvuppgávu, ella av ikki rættstundis 
at lata inn sjálvuppgávu, roknskap ella rokn-
skapartilfar, kann Toll- og Skattstova Føroya 
fráboða frítøku, lina um ella heilt lata falla 
burtur álagda sekt, tá ið tað av serligum 
orsøkum verður hildið at vera rímiligt. 
Skattgjaldarin skal søkja um eftirgevingina og 
skal til undanførslu hava grund, sum Toll- og 
Skattstova Føroya telur fullgóða.“ 
 
5) Í § 120 verður í stk. 4 strikað: „Líkningar-
valdið kann lata teir soleiðis fingnu upplýs-
ingarnar víðari til partaeigarar í felagnum, um 
so er, at viðkomandi partaeigarar ikki sjálvir 
hava atgongd til hesar upplýsingar. Tað er tó 
ein fyritreyt, at partaeigarin antin hevur selt 
ella hevur givið tilboð um sølu av parta-
brøvum, bert treytað av, at hann ikki er um-
fataður av § 29 í lóg um skatt av kapital-
vinningi.“ Og § 120 stk. 5 verður strikað. 
 
6) Í § 120 b., stk. 1, 1. pkt. verður aftaná 
„upphædd av latnum ella góðskrivaðum 
rentum“ sett: „og afturhildnum rentuskatti“ 
 
7) Aftaná § 120 n. verður sett: 
„§ 120 o. Tann, ið, sum liður í sínum virk-
semi, tekur ímóti virðisbrøvum, umfatað av 
kapitalvinningsskattalógini § 1, í virðisbræva-
goymslu, skal á hvørjum ári, uttan at biðið 
verður um tað, lata Toll- og Skattstovu Før-
oya upplýsingar elektroniskt um útlutað vinn-
ingsbýti, tilskrivaðar rentur og innloystar rent-
useðlar eftir kapitalvinningsskattalógini.  
Stk. 2. Feløg og grunnar o.o., sum hava skyldu 
at afturhalda vinningsbýtisskatt eftir  kapital-
vinningsskattalógini § 15, skulu á hvørjum 

ári, uttan at biðið verður um tað, lata Toll- og 
Skattstovu Føroya upplýsingar um vinnings-
býti, sum er útlutað. 
Stk.3. Upplýsingar, sum verða latnar eftir stk. 
1 og 2, skulu innihalda upplýsingar um: 
1) Hvør letur Toll- og Skattstovu Føroya upp-
lýsingarnar. 
2) Hvør hevur móttikið útlutað vinningsbýti 
ella rentu, so vítt sum upplýsingarnar eru 
kendar. 
3) Hvussu nógv er útlutað í vinningsbýti ella 
tilskrivað av rentu í árinum frammanundan, 
og hvussu nógv er afturhildið í vinningsbýtis-
skatti. 
4) Fyri virðisbrøv í goymslu eisini heiti á av-
varðandi virðisbrævi og kursvirðið við sama 
árs enda. 
Stk. 4. Tann, sum stovnar kontu í einari virðis-
brævagoymslu eftir stk. 1, skal upplýsa tí frá-
boðanarskylduga navn, bústað, p-tal ella v-tal. 
Um viðkomandi hvørki hevur p-tal ella v-tal, 
kann Toll- og Skattstova Føroya áseta nærri 
reglur um, hvørjar upplýsingar skulu latast. 
Stk. 5. Tann, sum tekur ímóti vinningsbýti frá 
felag ella grunni o.a., nevnt í stk. 2, skal upp-
lýsa tí fráboðanarskylduga navn, bústað, p-tal 
ella v-tal. 
Stk. 6. Tann upplýsingarskyldugi skal í sein-
asta lagi 1. februar í árinum aftaná tað ál-
manakkaárið, sum upplýsingarnar viðvíkja, 
boða eigaranum av goymsluni frá, hvørjar 
upplýsingar eru latnar Toll- og Skattstovu 
Føroya eftir stk. 1-3. 
Stk. 7. Toll- og Skattstova Føroya kann áseta 
nærri reglur um innlating av upplýsingum 
eftir stk. 1-3 og áseta freist fyri innlating av 
nevndu upplýsingum. Tá ið praktisk viður-
skifti tala fyri tí, og upplýsingarnar hava 
minni týdning fyri skattaeftiransingina, kann 
Toll- og Skattstova Føroya frítaka ella slaka 
fyri innlating av upplýsingum. 
§ 120 p. Bankar, sparikassar, tryggingarfeløg 
og onnur, sum tekna eftirlønarskipanir o.t., 
sambært rentutryggingarlógini, skulu í sam-
bandi við skattaálíkningina á hvørjum ári, utt-
an at biðið verður um tað, lata Toll- og Skatt-
stovu Føroya upplýsingar elektroniskt um teir 

einstøku kontuhavararnar ella tryggingartak-
ararnar. Upplýsast skal fyri hvørja kontu sær: 
1) Hvørt talan er um lívrentu, kapitalskipan, 
lutaeftirlønarskipan ella uppsparing. 
2) Samlaðu inngjøldini frá arbeiðsgevara 
ávikavist eigara og møgulig kapitalinngjøld. 
3) Salda ella virðið á eftirlønarskipanini við 
ársenda fyri hvørja kontu og eftirlønarskipan 
sær. Tó ikki fyri lívrentu  
4) Møguligar broytingar í eftirlønarskipanini 
seinasta árið. 
5) Útgjøld fyri lutaútgjaldingar, eisini hvønn 
útgjaldingarhátt kontueigarin hevur valt. 
Stk. 2. Upplýsingar, sum verða latnar eftir stk. 
1, skulu innihalda navnið á viðkomandi, sum 
eigur kontuna, tryggingina, bústað og p-tal. 
Stk. 3. Toll- og Skattstova Føroya kann áseta 
nærri reglur um innlating av upplýsingum 
eftir stk. 1 og áseta freist fyri innlating av 
nevndu upplýsingum. Tá ið praktisk viður-
skifti tala fyri tí og upplýsingarnar hava minni 
týdning fyri skattaansingina, kann Toll- og 
Skattstova Føroya frítaka ella slaka upplýs-
ingarskylduna eftir stk. 1 fyri einstakar ella 
bólkar av upplýsingarskyldugum ella fyri ávís 
kontu- og tryggingarsløg á sama hátt, sum 
Toll- og Skattstova Føroya kann áseta minsta-
mark fyri tær upplýsingar, sum skulu fráboð-
ast. 
Stk. 4. Upplýsingarskyldugi skal geva kontu 
og tryggingarhavaranum boð um støddina á 
teimum upphæddum, sum eru fráboðaðar eftir 
stk. 1. Fráboðan til kontu- og tryggingarhav-
aran skal gerast innan 1. februar í árinum 
aftaná tað álmanakkaárið, sum upplýsingarnar 
viðvíkja. 
Stk. 5. Toll- og Skattstova Føroya ásetur nærri 
reglur fyri kontu og tryggingar, sum eru 
nevndar í stk. 1, og sum hoyra til persónar, 
sum hava bústað ella tilhald uttanlands.“ 
 
§ 2 
 
Stk. 1. Henda løgtingslóg kemur í gildi dagin 
eftir, hon er kunngjørd,og hevur virknað frá 1. 
januar 2006. 

Stk. 2. Tó koma broytingarnar í nr. 1 og 7 í 
gildi við kunngerð, sum landsstýrismaðurin 
ger. 

Tórshavn, 16. mai 2006 
Jóannes Eidesgaard (sign.) løgmaður 
 
/Bárður Nielsen (sign.) 
 
lm. nr. 62/2005 
 
 
 

62  Uppskot til  løgtingslóg um broyting í løgtingslóg um 
landsskatt og kommunuskatt (Skattalógin) 

Ár 2006, 21. februar, legði Bárður Nielsen, landsstýrismaður, vegna landsstýrið fram soljóðandi  

 
Uppskot 
 
til 
 
løgtingslóg um broyting í løgtingslóg um landsskatt og kommunuskatt (Skattalógin) 
   
§ 1 
  
Í løgtingslóg nr. 86 frá 1. december 1983 um landsskatt og kommunuskatt, sum seinast broytt við 
løgtingslóg nr. 142 frá 12. december 2005, verða gjørdar hesar broytingar: 
  
1)   Í § 3, stk. 1 verður aftaná litra f, sum nýtt litra, sett: 

“g) Íløgufeløg, ið eru skrásett í Føroyum, og sum umsita íløgur fyri íleggjarar. Treytað av, at hesi 
íløgufeløg eru fevnd av fyriskipanini "Lov om investeringsforeninger og specialforeninger samt 
andre kollektive investeringsforeninger m.v.". Landsstýrismaðurin kann við kunngerð seta nærri 
reglur fyri, hvørji íløgufeløg ikki koma undir skattafrítøkuna.” 
  

2)   § 33, nr. 9, og § 35 verða strikað. 
  
3)   Í § 100, stk. 3, 2. pkt. verður “1. juni” strikað og í staðin verður sett “1. juli” 
  
4)   Í § 104 verður sum nýtt stk. 2 og 3 sett: 

“Stk. 2. Verður fullfíggjað sjálvuppgáva av inntøku ikki latin Toll- og Skattstovu Føroya rætt-
stundis, ella sjálvuppgávan ikki kemur inn, verður sekt áløgd við  í mesta lagi kr. 5.000. Verður 
latið inn minni enn 7 dagar ov seint, verður samanlagdi inntøkuskatturin hækkaður við 2%. 
Verður latið inn 7 dagar ella meira ov seint, verður samanlagdi inntøkuskatturin hækkaður við 
5%.  
Stk. 3. Avleiðingum, ið nevndar eru í hesi grein og § 119, og sum standast av tí, ikki at lata inn 
sjálvuppgávu, ella av ikki rættstundis at lata inn sjálvuppgávu, roknskap ella roknskapartilfar, 

kann Toll- og Skattstova Føroya fráboða frítøku, lina um ella heilt lata falla burtur álagda sekt, tá 
ið tað av serligum orsøkum verður hildið at vera rímiligt. Skattgjaldarin skal søkja um eftir-
gevingina og skal til undanførslu hava grund, sum Toll- og Skattstova Føroya telur fullgóða.” 

  
5)   Í § 120 verður í stk. 4 strikað: “Líkningarvaldið kann lata teir soleiðis fingnu upplýsingarnar 

víðari til partaeigarar í felagnum, um so er, at viðkomandi partaeigarar ikki sjálvir hava atgongd 
til hesar upplýsingar. Tað er tó ein fyritreyt, at partaeigarin antin hevur selt ella hevur givið 
tilboð um sølu av partabrøvum, bert treytað av, at hann ikki er umfataður av § 29 í lóg um skatt 
av kapitalvinningi.” Og § 120 stk. 5 verður strikað. 

  
6)   Í § 120 b., stk. 1, 1. pkt. verður aftaná “upphædd av latnum ella góðskrivaðum rentum” sett: “og 

afturhildnum rentuskatti” 
  
7)   Aftaná § 120 n. verður sett:  

“§ 120 o. Tann, ið, sum liður í sínum virksemi, tekur ímóti partabrøvum í virðisbrævagoymslu, 
skal í sambandi við skattaásetingina og líkningina á hvørjum ári, uttan at biðið verður um tað, 
lata Toll- og Skattstovu Føroya upplýsingar elektroniskt um vinningsbýti o.a., ið er útlutað í 
árinum frammanundan frá partabrøvum, skrásett á virðisbrævamarknaði, sum eru í varðveitslu í 
virðisbrævagoymslu.   

Stk. 2. Feløg og grunnar o.a., sum hava skyldu at afturhalda vinningsbýtisskatt eftir Kapitalvinn-
ingsskattalógini § 15, skulu á hvørjum ári, uttan at biðið verður um tað, lata Toll- og Skattstovu 
Føroya upplýsingar um vinningsbýti o.a. av partabrøvum o.ø., sum ikki eru skrásett, men útlutað 
í árinum frammanundan.  
Stk.3. Upplýsingar, sum verða latnar eftir stk. 1 og 2, skulu fyri hvønn vinningsbýtismóttakara 
o.o. sær, innihalda upplýsingar um:  
1)      Hvør letur Toll- og Skattstovu Føroya upplýsingarnar.  
2)      Hvør hevur móttikið útlutað vinningsbýti, so vítt sum upplýsingarnar eru kendar.  
3)      Hvussu nógv er útlutað í vinningsbýti í árinum frammanundan, og hvussu nógv er aftur-

hildið í vinningsbýtisskatti.  
4)      Hvørjum landi útlutandi ella vinningsbýtis latandi partabrævið o.a. er útgivið í, tá ið parta-

brævið o.a. er skrásett á virðisbrævamarknaði.  
Stk. 4. Tann, sum eigur virðisbrævagoymsluna, skal upplýsa tí fráboðanarskylduga navn, bústað, 
p-tal ella v-tal.  
Stk. 5. Tann, sum tekur ímóti vinningsbýti frá einum partabrævi o.ø., nevnt í stk. 2, skal upplýsa 
tí fráboðanarskylduga navn, bústað, p-tal ella v-tal. 
 Stk. 6. Tann upplýsingarskyldugi skal, í seinasta lagi 1. februar í árinum aftaná tað álmanakka-
árið, sum upplýsingarnar viðvíkja, boða móttakaranum av vinningsbýtinum frá, hvørjar upplýs-
ingar eru latnar Toll- og Skattstovu Føroya, eftir stk. 1-3.  
Stk. 7. Toll- og Skattstova Føroya, kann áseta nærri reglur um innlating av upplýsingum eftir stk. 
1-3 og áseta freist fyri innlating av nevndu upplýsingum. Tá ið praktisk viðurskifti tala fyri tí, og 
upplýsingarnar hava minni týdning fyri skattaeftiransingina, kann Toll- og Skattstova Føroya 
frítaka ella slaka fyri innlating av upplýsingum. 

  
§ 120 p. Almennir stovnar, grunnar, realkreditstovur, virðisbrævasentralar, partafeløg, bankar, 
sparikassar, íløgufeløg, vekslarar og onnur, sum innloysa rentuseðlar ella tilskriva rentur viðvíkj-
andi lánsbrøvum, skulu í sambandi við skattaálíkningina á hvørjum ári, uttan at biðið verður um 
tað, lata Toll- og Skattstovu Føroya, upplýsingar elektroniskt: 
1)      Fyri hvønn einstakan lánsbrævaeigara sær. 

2)      Um upphæddina á innloystum rentuseðlum ella tilskrivaðari rentu í árinum frammanundan. 
3)      Um heiti á avvarðandi lánsbrævi og kursvirðið við sama árs enda. 
4)      Umframt tær upplýsingar, sum nevndar eru í § 120 o., stk. 3. 
Á sama hátt skulu upplýsingar gevast um innloysing av vinningsbýtisseðlum viðvíkjandi íløgu-
prógvum í íløgufeløgum umframt kursvirðið á íløgupróvnum við ársenda.  
Stk. 2. Tann, sum krevur at innloysa rentu- ella vinningsbýtisseðil ella upprætta kontu í einum 
virðisbrævasentrali skal upplýsa p-talið ella v-talið hjá lánsbrævaeigaranum ella kontuhavar-
anum. Um lánsbrævaeigarin ella kontuhavarin hvørki hevur p-tal ella v-tal, kann Toll- og Skatt-
stova Føroya áseta nærri reglur um, hvørjar upplýsingar skulu latast.  
Stk. 3. Innloysingarstaðið ella tann kontuførandi stovnurin hava skyldu til at boða eigaranum ella 
kontuhavaranum frá, hvørjar upplýsingar verða latnar Toll- og Skattstovu Føroya eftir stk. 1, 
innan 1. feburar árið eftir tað álmanakkaárið, upplýsingarnar viðvíkja.  
Stk. 4. Toll- og Skattstova Føroya kann áseta nærri reglur um innlating av upplýsingum, herundir 
hvørji lánsbrøv og íløguprógv eru umfatað av upplýsingarskylduni. Tá ið praktisk viðurskifti tala 
fyri, og upplýsingarnar hava minni týdning fyri skattaeftiransingina, kann Toll- og Skattstova 
Føroya frítaka ella slaka fyri innlating av upplýsingum. 
  
§ 120 r. Bankar, sparikassar, tryggingarfeløg og onnur, sum tekna eftirlønarskipanir o.t., smb. 
rentutryggingarlógini, skulu í sambandi við skattaálíkningina á hvørjum ári, uttan at biðið verður 
um tað, lata Toll- og Skattstovu Føroya upplýsingar elektroniskt um teir einstøku kontuhavarar-
nar ella tryggingartakararnar. Upplýsast skal fyri hvørja kontu sær:  
1)   Hvørt talan er um lívrentu, kapitalskipan, lutaeftirlønarskipan ella uppsparing. 
2)   Samlaðu inngjøldini frá arbeiðsgevara ávikavist eigara og møgulig kapitalinngjøld. 
3)   Salda ella virðið á eftirlønarskipanini við ársenda fyri hvørja kontu og eftirlønarskipan sær. 

Tó ikki fyri lívrentu 
4)   Møguligar broytingar í eftirlønarskipanini seinasta árið. 
5)   Útgjøld fyri lutaútgjaldingar, eisini hvønn útgjaldingarhátt kontueigarin hevur valt.  
Stk. 2. Upplýsingar, sum verða latnar eftir stk. 1, skulu innihalda navnið á viðkomandi, sum eigur 
kontuna, tryggingina, bústað og p-tal. 
Stk. 3. Toll- og Skattstova Føroya kann áseta nærri reglur um innlating av upplýsingum eftir stk. 
1 og áseta freist fyri innlating av nevndu upplýsingum. Tá ið praktisk viðurskifti tala fyri tí og 
upplýsingarnar hava minni týdning fyri skattaansingina, kann Toll- og Skattstova Føroya frítaka 
ella slaka upplýsingarskylduna eftir stk. 1 fyri einstakar ella bólkar av upplýsingarskyldugum 
ella fyri ávís kontu- og tryggingarsløg á sama hátt, sum Toll- og Skattstova Føroya kann áseta 
minstamark fyri tær upplýsingar, sum skulu fráboðast. 
Stk. 4. Upplýsingarskyldugi skal geva kontu og tryggingarhavaranum boð um støddina á teimum 
upphæddum, sum eru fráboðaðar eftir stk. 1. Fráboðan til kontu- og tryggingarhavaran skal 
gerast innan 1. februar í árinum aftaná tað álmanakkaárið, sum upplýsingarnar viðvíkja.  
Stk. 5. Toll- og Skattstova Føroya ásetur nærri reglur fyri kontu og tryggingar, sum eru nevndar í 
stk. 1, og sum hoyra til persónar, sum hava bústað ella tilhald uttanlands.” 

                       
§ 2 

Henda løgtingslóg kemur í gildi dagin eftir, hon er kunngjørd,og hevur virknað frá 1. januar 2006. 

Stk. 2. Tó koma broytingarnar í nr. 1 og 7 í gildi við kunngerð, sum landsstýrismaðurin ger. 
   
Kap. 1: Almennar viðmerkingar 

Landsstýrismaðurin í fíggjarmálum leggur við hesum fram lógaruppskot, har mælt verður til at gera 
broytingar í Skattalógini soleiðis, at lógin er í samsvari við Kapitalvinningsskattalógina. Somuleiðis 
inniheldur hetta broytingaruppskot dagføringar av Skattalógini, og, sum nakað nýtt, uppskot um at 
gera íløgufeløg skattafrítikin í Føroyum. 
  
Landsstýrismaðurin mælir fyri tað fyrsta til, at íløgufeløg verða skattafrí í Føroyum. Støðan við 
núgaldandi lóggávu er, at íløgufeløg eru sjálvstøðug skattasubjekt eftir skattalógini § 1, nr. 15. Hetta 
merkir, at felagið verður skattað við 49 %. Útlutar íløgufelagið til likamligar persónar, sum eru 
íleggjarar, verður herumframt skattað við 35 %, verður útlutað til feløg v.m., verður skattað við 20 
% eftir kapitalvinningsskattalógini, tí útlutanin verður viðgjørd sum vinningsbýti. Trupulleikin við 
verandi lóggávu er, at íløgufelagið verður skattað, og at íleggjarin verður skattaður av møguligum 
vinningi ella vinningsbýti við útlutan - dupultskatting.  
  
Íløgufelag er at skilja sum eitt felag, sum ger íløgur fyri íleggjarar. Eitt íløgufelag er ein felagsskap-
ur, har fólk og pensjónsgrunnar o.o. við størri og smærri upphæddum ganga saman um at gera 
íløgur í virðisbrøv á altjóða fíggjarmarknaðunum.  
 
Við at seta pening í eitt íløgufelag verður íløga óbeinleiðis gjørd í eina røð av t.d. ymiskum parta- 
ella lánsbrøvum. Íleggjarin fær eina hóskandi spjaðing av íløguni, og harvið verður møguleiki fyri 
minni váða. Tað eru nógv ymisk sløg av íløgufeløgum, summi eru meira váðakend enn onnur, alt 
eftir, hvat viðtøkurnar fyri íløgufelagið siga, og hvørjar treytir fyriskipanin “Lov om invester-
ingsforeninger og specialforeninger samt andre kollektive investeringsforeninger m.v” ásetur íløgu-
felagnum.   
  
Í Føroyum eru fleiri feløg, ið kalla seg íløgufeløg, men eru hesi skrásett, sum partafeløg, tvs. skattað 
við 20% av úrslitinum. Fyrskipan “Lov om investeringsforeninger og specialforeninger samt andre 
kollektive investeringsforeninger m.v” ásetur, at tað bert eru íløgufeløg, ið lúka krøvini í fyriskip-
anini, ið kunnu nýta heitið íløgufeløg. Hetta uppskotið fevnir um skattafrítøku fyri tey íløgufeløg, ið 
lúka treytirnar í omanfyrinevndu fyriskipan.     
  
Landsstýrismaðurin heldur ikki, at skattalóggávan skal forða fyri, at tílíkt virksemi kann mennast í 
Føroyum. Við einum uppskoti sum hesum, eru tær skattligu forðingarnar burtur fyri at seta á stovn 
slíkt virksemi. Eisini metir landsstýrismaðurin, at tað er umráðandi, at reglurnar á økinum eru ein-
faldar og greiðar, soleiðis at føroyska eins og útlendska vinnan, umframt føroyski skattaborgarin, 
hava lætt við at gera íløgur, tí skattingin er einføld. 
  
Uppskotið hevur harafturat við sær, at verða sjálvuppgávur, roknskapir o.t. ikki latin inn rættstundis 
ella koma ikki Toll- og Skattstovu Føroya í hendi, verður sekt áløgd við í mesta lagi kr. 5.000. Tó 
verður mælt til, at likamligir persónar, feløg, virkir o.t. eftir umsókn kunnu sleppa undan sektini, um 
hetta er fyrstu ferð, tað hendir, ella serligar umstøður tala fyri, at sektin verður eftirgivin.  
  
Landsstýrismaðurin mælir til, at rasjonaliseringar á Toll- og Skattaøkinum verða gjørdar; og við 
hesum lógaruppskoti verður skotið upp at áleggja bankum, sparikassum, íløgufeløgum og feløgum, 
ið bjóða eftirlønir, og øðrum at senda Toll- og Skattstovuni upplýsingar um ognarviðurskifti hjá tí 
einstaka borgaranum, feløgunum o.ø. elektroniskt. Eftir galdandi lóg senda bankar, peningastovnar 
og onnur Toll- og Skattstovuni upplýsingar um rentuinntøku elektroniskt, og hetta er ein skipan, ið 
hevur virkað væl. Mælt verður til at víðka hetta økið til eisini at umfata aðrar upplýsingar, sum 
borgarar, feløg og onnur annars sjálvi skulu lata Toll- og Skattstovu Føroya. 

Landsstýrismaðurin metir, at upplýsingarskyldan hevur við sær, at sjálvuppgávan eftir skattalógini, 
kapitalvinningssjálvuppgávan og ognaruppgerðin  verða enn meira fullfíggjaðar, og neyðugt verður 
møguliga ikki at senda fleiri upplýsingar inn eftirfylgjandi. 
  
Hetta lógaruppskot áleggur tí teimum, ið, sum liður í virksemi teirra, taka ímóti partabrøvum í virð-
isbrævagoymslu, eina størri upplýsingarskyldu. Líknandi upplýsingarskylda verður áløgd teimum, 
sum umsita lánsbrøv og harvið innloysa rentuseðlar ella tilskriva rentu, umframt teimum feløgum 
o.ø., sum tekna eftirlønarskipanir smb. Rentutryggingarlógini.  
  
 
Kap. 2: Avleiðingar av lógaruppskotinum 
 
Mett verður, at lógaruppskotið hevur við sær fyrisitingarligar avleiðingar, av tí at tann fyri-
sitingarligi parturin verður automatiseraður enn meira. Hetta fer í longdini at gera arbeiðið við at 
eftirkanna og álíkna sjálvuppgávur enn meira skipað. Somuleiðis fara broytingarnar í skattalógini at 
lætta um hjá borgaranum, soleiðis at borgarin fær eitt yvirlit yvir sínar ognir, og við tað at uppskotið 
skipar til, at upplýsingarnar verða latnar Toll- og Skattstovu Føroya elektroniskt, vera hesar 
upplýsingar sjálvprentaðar á uppgerðirnar, soleiðis at borgaranum helst ikki nýtist at rætta í teimum. 
Skipan við elektroniskum upplýsingum til toll- og skattamyngdugleikar í londunum kring okkum 
hevur virkað í fleiri ár og hevur havt við sær, at tað hevur lætt um hjá borgarunum. 
Lógaruppskotið hevur somuleiðis við sær avleiðingar fyri bankar, sparikassar o.o., sum reka 
virksemi, sum nevnt í uppskotinum, tí hesi fara at fáa eina meirskyldu mótvegis Toll- og Skattstovu 
Føroya. 
  
Fíggjarligu avleiðingarnar av at gera broytingarnar í skattalógini verða mettar at hava við sær, at 
Toll- og Skattstova Føroya skal gera íløgur í nýggjar skipanir og dagføring av núverandi skipanum, 
soleiðis at stovnurin er førur fyri at taka ímóti upplýsingunum elektroniskt. Somuleiðis skulu 
bankar, sparikassar, tryggingarfeløg og onnur, sum eru umfatað av broytingunum, gera íløgur í 
skipanir, ið kunna skráseta áløgdu upplýsingarnar. Staðfestast kann, at ongin avleiðing er av at gera 
íløgufeløg skattafrí, tí ongi eru skrásett í Føroyum. Landskassin missir onga inntøku av hesi broyt-
ing. Hinvegin kann tað verða talan um meir inntøku til landskassan, um íløgufeløg verða skrásett í 
Føroyum, við tað at tað skapar arbeiðspláss. Møguliga fara fleiri at gera íløgur, og sostatt verður 
skattur latin landskassanum av vinninginum av íløguni eftir kapitalvinningsskattalógini. 
  
Talan er, sum meginregla, um dagføring av lógini, soleiðis at hon samsvarar betur við Kapitalvinn-
ingsskattalógina, og fyri at lætta um fyrisitingarliga partin hjá Toll- og Skattstovu Føroya, sum 
stendst av at umsita økið og eftirkanna skattingina.    
  
Lógaruppskotið verður ikki mett at hava við sær nakrar sosialar avleiðingar fyri ávísar samfelags-
bólkar ella felagsskapir.   

Lógaruppskotið hevur ongar avleiðingar fyri umhvørvið ella altjóða avtalur og reglur.  

  
  
  Fyri 

landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelags-
bólkar/ 

Fyri vinnuna 

felagsskapir 
Fíggjarligar/ 
búskaparligar 
avleiðingar 

Ja nei Nei Nei ja 

Fyrisitingarligar 
avleiðingar 

ja Nei Nei Nei ja 

Umhvørvisligar 
avleiðingar 

Nei Nei Nei Nei Nei 

Avleiðingar í 
mun til altjóða 
avtalur og reglur 

Nei Nei Nei Nei Nei 

Sosialar 
avleiðingar 

      Nei   

  
  
Kap. 3: Serligar viðmerkingar 

  

Til § 1 

 Nr. 1 

Hendan nýggja greinin ásetur, at íløgufeløg verða skattafrítikin. Endamálið við greinini er, at skatt-
ingin ístaðin fer fram eftir kapitalvinningsskattalógini, og tað sostatt verða íleggjararnir, tað er 
likamligar persónar, feløg, grunnar, virki, o.o., sum vera skattað av møguligum vinningsbýti, sum 
stavar frá íløgu í hesum íløgufeløgum. 
  
Endamálið við at gera sjálvt íløgufelagið skattafrítikið er, at skattingin fer fram, tá ið felagið útlutar 
vinningsbýti til íleggjarin. Hetta merkir, at sjálv íløgan í íløgufelagið ikki verður skattað, fyrr enn 
hon kastar nakað av sær til íleggjaran, tað kann vera sum eingangsupphædd fleiri ár eftir, at sjálv 
íløgan er gjørd, ella eitt nú hvørt ár. Øll útlutan frá íløgufelagi til íleggjaran verður viðgjørd, sum 
vinningsbýti eftir kapitalvinningsskattalógini. Um íløgan gevur tap fyri íleggjaran, verður tapið 
eisini viðgjørt eftir kapitalvinningsskattalógini, sum harafturat gevur heimild til at flyta tap til onnur 
ár.  
  
Um íleggjarin selur íløguprógvið, verður sølan fevnd av kapitalvinningsskattalógini § 1, nr. 1, 
meðan vinningsbýtið frá íløgufelagnum er fevnt av kapitalvinningsskattalógini § 1, stk. 2.Hvørja 
ferð, ið útlutað verður á ein ella annan hátt, skal henda útlutanin viðgerast eftir kapitalvinnings-
skattalógini.  
  
Íløgufelagnum verður álagt eftir kapitalvinningsskattalógini at afturhalda vinningsbýtisskatt, tá ið 
vinningsbýtið verður útlutað. 
  
Íløgufeløg verða býtt soleiðis:  

• Kontoførandi íløgufeløg: Íløgufelagið sjálvt skal ikki rinda skatt, meðan íleggjarin, sum er 
limur í íløgufelagnum, verður skattaður eftir kapitalvinningsskattalógini.  

• Sertifikatútlutandi íløgufeløg: Íløgufelagið sjálvt skal ikki rinda skatt. Verður yvirskotið í 
íløgufelagnum útlutað hvørt ár, verður íleggjarin skattaður av hesi útlutan eftir kapital-
vinningsskattalógini. Verður ikki útlutað hvørt ár, verður íleggjarin skattaður eftir kapital-
vinningsskattalógini, tá ið útlutað verður.  

• Akkumulerandi íløgufeløg: Íløgufelagið sjálvt skal ikki rinda skatt, meðan íleggjarin verður 
skattaður eftir kapitalvinningsskattalógini.   

  
Onnur sløg av íløgufeløgum kunnu vera, sum eisini koma undir skattafrítøkuna, tí tey lúka krøvini, 
sum verða ásett í Lov om investeringsforeninger og specialforening, samt andre kollektive inves-
teringsforening m.v. Meginreglan er tó hon, at so hvørt, sum útlutað verður, verður tann, sum 
útlutað verður til, skattaður eftir kapitalvinningsskattalógini. Um íleggjarin hevur tap av síni íløgu, 
skal tapið eisini viðgerast eftir kapitalvinningsskattalógini. 
  
Samstundis, sum skotið verður upp at skattafrítaka íløgufeløg, skrásett í Føroyum, verða krøv sett til 
upplýsingarskylduna hjá hesum feløgum til Toll- og Skattstovu Føroya. Íløgufeløgini skulu, uttan at 
biðið verður um tað, senda Toll- og Skattstovu Føroya upplýsingar um vinningsbýti, rentu o.a. 
elektroniskt. 
  

Nr. 2 
Talan er um eina dagføring av skattalógini soleiðis, at hon er í samsvari við kapitalvinningsskatta-
lógina. 
  

Nr. 3 
Sjálvuppgávan við roknskapum frá deyðsbúgvum, feløgum, felagsskapum v.m. eftir skattalógini 
skulu vera innlatnar í seinasta lagi 1. juli.  
  
Nr. 4 
Talan er um eina dagføring av skattalógini soleiðis, at hon er í samsvari við lóg um eftirgeving av 
almennari skuld. Við hesum uppskoti er tað Toll- og Skattstova Føroya, ið hevur heimild at eftir-
geva sektina, sum verður áløgd, um sjálvuppgáva o.a. verður ov seint latið inn. Tó kann undantak 
verða gjørt til álagda sekt, um talan er um, at tað bert kemur fyri eina ferð, og umstøðurnar annars 
tala fyri at eftirgeva sektina; serligar umstøður eru eitt nú sjúka, deyði og vanlukkur, sum hava við 
sær, at skattgjaldarin ikki fær latið sjálvuppgávuna inn rættstundis. Tað, at grannskoðarar, 
bókhaldarar eru ov seinir í sínum arbeiði, er eitt nú ikki ein umbering fyri frítøku av sektini.   
  
Nr. 5 
Ein dagføring av skattalógini, soleiðis at hon er í samsvari við kapitalvinningsskattalógina. 
  
Nr. 6 
Toll- og Skattstova Føroya fær longu upplýsingarnar frá peningastovnunum um rentuskatt, men 
henda broyting í skattalógini er ásett, fyri at heimildin formelt skal vera í lagi. Upplýsingar um rentu 
og rentuskatt verða forprentaðar á kapitalvinningssjálvuppgávuna. 
  
Nr. 7 
Henda nýggja grein 120 o. ásetur, at ein og hvør, sum móttekur partabrøv í goymslu til umsiting, 
skal upplýsa um útgoldið vinningsbýti og afturhildnan skatt av vinningsbýtinum. Her verður hugsað 

bæði um partabrøv, sum eru skrásett á einum virðisbrævamarknaði, og um partabrøv, sum einans 
eru skrásett í einum virðisbrævasentrali. 
  
Upplýsingarnar skulu m.a. siga frá, hvør tað er, sum boðar frá, hvør móttakarin av vinningsbýtinum 
er (p-tal og v-tal), og hvussu nógv er afturhildið í skatti. 
  
Upplýsingarnar verða forprentaðar á kapitalvinningssjálvuppgávuna og ognaruppgerðina. 
  
Greinin gevur tí, sum umsitur virðisbrøvini o.a., heimild til at krevja persónsupplýsingar frá 
eigaranum av virðisbrævinum o.ø. 
  
120 p., er nýggj grein, sum ásetur, at ein og hvør, sum innloysir rentuseðlar ella tilskrivar rentur 
viðvíkjandi lánsbrøvum (obligasjónum), skal, uttan at biðið verður um tað, lata Toll- og Skattstovu 
Føroya upplýsingar hesum viðvíkjandi. Upplýsingarnar skulu m.a. siga frá, hvør tað er, sum boðar 
frá, hvør móttakarin av tilskrivaðum rentum o.ø. er (p-tal og v-tal). 
  
Upplýsingarnar skulu sendast Toll- og Skattstovu Føroya elektroniskt og verða forprentaðar á 
kapitalvinningssjálvuppgávuna og ognaruppgerðina. 
  
Greinin gevur tí, sum innloysir og tilskrivar rentur o.t., heimild at krevja persónsupplýsingar frá eig-
aranum av lánsbrævinum. 
 
Grein 120 r. er somuleiðis nýggj og ásetur, at tey, sum umsita skipanir og tryggingar v.m. eftir 
Rentutryggingarlógini, tað verður seg millum annað kapitaleftirlønaruppsparing/ -trygging ella 
lutaeftirlønaruppsparing/ –trygging v.m., skulu upplýsa um inngjøld, rentutilskrivingar, útgjøld og 
broytingar í skipanunum, tvs., frá einari skipan til eina aðra og skulu brúka p-talið í sambandi við, at 
upplýsingarnar verða latnar. Avgerandi er, at skilt verður í millum arbeiðsgevara inngjøld og egin 
inngjøld. 
  
Upplýsingarnar skulu brúkast til at skilja egin inngjøld burturúr, soleiðis at eisini tey, sum sjálv-
boðin rinda til egna eftirlønarskipan, kunnu fáa automatiska sjálvuppgávu. Upplýsingarnar skulu 
eisini forprentast á ognaruppgerðina. 
  
Greinin gevur tí, ið umsitur eftirlønarskipanir o.t., eina generella heimild at krevja persónsupp-
lýsingar frá eigara av trygging v.m., umfatað av Rentutryggingarlógini og aðrar tryggingar teknaðar 
í samband við eina trygging umfatað av Rentutryggingarlógini, sum dømi kann nevnast samlags-
tryggingar. 
  
Til § 2 

Henda løgtingslóg kemur í gildi 1. januar 2006. Tó koma broytingarnar í nr. 1 og 7 í gildi við kunn-
gerð, sum landsstýrismaðurin ger. Hetta er orsakað av, at lov om investeringsforeninger og special-
foreninger, samt andre kollektive investeringsforeninger m.v. ikki er komin í gildi í Føroyum. So 
skjótt, sum henda lóg kemur í gildi, verður broyting nr. 1 sett í gildi við kunngerð, sum landsstýris-
maðurin ger.  

  
 1. viðgerð 8. mars 2006. Málið beint í fíggjarnevndina, sum tann 26. apríl 2006 legði fram 
soljóðandi 

Álit 
  
Landsstýrið hevur lagt málið fram tann  21. februar 2006, og eftir 1. viðgerð tann 8.mars er tað beint 
fíggjarnevndini. 
  
Nevndin hevur viðgjørt málið á fundi tann  9. og  27. mars  og 6. apríl 2006.  
  
Undir viðgerðini hevur nevndin havt fund við Bárð Nielsen, landsstýrismann í fíggjarmálum.  
  
Landsstýrismaðurin mælti til, at § 120 o og § 120 p, verða samanskrivaðar soleiðis, at ongin ivi er 
um, at øll virðisbrøv, fevnd av kapitalvinningsskattalógini, eru fevnd av upplýsingarskylduni, sum 
skattalógin ásetir. Nevndin tekur undir við hesum og setir fram soljóðandi:  
  
b r o y t i n g a r u p p s k o t 
  
     § 1, nr. 7 verður orðað soleiðis:  
      "Aftaná § 120 n. verður sett:  

“§ 120 o. Tann, ið, sum liður í sínum virksemi, tekur ímóti virðisbrøvum, umfatað av kapital-
vinningsskattalógini § 1, í virðisbrævagoymslu, skal á hvørjum ári, uttan at biðið verður um tað, 
lata Toll- og Skattstovu Føroya upplýsingar elektroniskt um útlutað vinningsbýti, tilskrivaðar 
rentur og innloystar rentuseðlar eftir kapitalvinningsskattalógini.  

Stk. 2. Feløg og grunnar o.o., sum hava skyldu at afturhalda vinningsbýtisskatt eftir kapitalvinn-
ingsskattalógini § 15, skulu á hvørjum ári, uttan at biðið verður um tað, lata Toll- og Skattstovu 
Føroya upplýsingar um vinningsbýti, sum er útlutað.  
Stk.3. Upplýsingar, sum verða latnar eftir stk. 1 og 2, skulu innihalda upplýsingar um:  
1)      Hvør letur Toll- og Skattstovu Føroya upplýsingarnar.  
2)      Hvør hevur móttikið útlutað vinningsbýti ella rentu, so vítt sum upplýsingarnar eru kendar.  
3)      Hvussu nógv er útlutað í vinningsbýti ella tilskrivað av rentu í árinum frammanundan, og 

hvussu nógv er afturhildið í vinningsbýtisskatti.  
4)      Fyri virðisbrøv í goymslu eisini heiti á avvarðandi virðisbrævi og kursvirðið við sama árs 

enda. 
Stk. 4. Tann, sum stovnar kontu í einari virðisbrævagoymslu eftir stk. 1, skal upplýsa tí fráboðan-
arskylduga navn, bústað, p-tal ella v-tal. Um viðkomandi hvørki hevur p-tal ella v-tal, kann Toll- 
og Skattstova Føroya áseta nærri reglur um, hvørjar upplýsingar skulu latast.  
Stk. 5. Tann, sum tekur ímóti vinningsbýti frá felag ella grunni o.a., nevnt í stk. 2, skal upplýsa tí 
fráboðanarskylduga navn, bústað, p-tal ella v-tal. 
 Stk. 6. Tann upplýsingarskyldugi skal í seinasta lagi 1. februar í árinum aftaná tað álmanakka-
árið, sum upplýsingarnar viðvíkja, boða eigaranum av goymsluni frá, hvørjar upplýsingar eru 
latnar Toll- og Skattstovu Føroya eftir stk. 1-3.  
Stk. 7. Toll- og Skattstova Føroya kann áseta nærri reglur um innlating av upplýsingum eftir stk. 
1-3 og áseta freist fyri innlating av nevndu upplýsingum. Tá ið praktisk viðurskifti tala fyri tí, og 
upplýsingarnar hava minni týdning fyri skattaeftiransingina, kann Toll- og Skattstova Føroya 
frítaka ella slaka fyri innlating av upplýsingum. 

§ 120 p. Bankar, sparikassar, tryggingarfeløg og onnur, sum tekna eftirlønarskipanir o.t., sam-
bært rentutryggingarlógini, skulu í sambandi við skattaálíkningina á hvørjum ári, uttan at biðið 
verður um tað, lata Toll- og Skattstovu Føroya upplýsingar elektroniskt um teir einstøku kontu-
havararnar ella tryggingartakararnar. Upplýsast skal fyri hvørja kontu sær:  
1)   Hvørt talan er um lívrentu, kapitalskipan, lutaeftirlønarskipan ella uppsparing. 
2)   Samlaðu inngjøldini frá arbeiðsgevara ávikavist eigara og møgulig kapitalinngjøld. 
3)   Salda ella virðið á eftirlønarskipanini við ársenda fyri hvørja kontu og eftirlønarskipan sær. 

Tó ikki fyri lívrentu 
4)   Møguligar broytingar í eftirlønarskipanini seinasta árið. 
5)   Útgjøld fyri lutaútgjaldingar, eisini hvønn útgjaldingarhátt kontueigarin hevur valt.  
Stk. 2. Upplýsingar, sum verða latnar eftir stk. 1, skulu innihalda navnið á viðkomandi, sum eigur 
kontuna, tryggingina, bústað og p-tal. 
Stk. 3. Toll- og Skattstova Føroya kann áseta nærri reglur um innlating av upplýsingum eftir stk. 
1 og áseta freist fyri innlating av nevndu upplýsingum. Tá ið praktisk viðurskifti tala fyri tí og 
upplýsingarnar hava minni týdning fyri skattaansingina, kann Toll- og Skattstova Føroya frítaka 
ella slaka upplýsingarskylduna eftir stk. 1 fyri einstakar ella bólkar av upplýsingarskyldugum 
ella fyri ávís kontu- og tryggingarsløg á sama hátt, sum Toll- og Skattstova Føroya kann áseta 
minstamark fyri tær upplýsingar, sum skulu fráboðast. 
Stk. 4. Upplýsingarskyldugi skal geva kontu og tryggingarhavaranum boð um støddina á teimum 
upphæddum, sum eru fráboðaðar eftir stk. 1. Fráboðan til kontu- og tryggingarhavaran skal 
gerast innan 1. februar í árinum aftaná tað álmanakkaárið, sum upplýsingarnar viðvíkja.  
Stk. 5. Toll- og Skattstova Føroya ásetur nærri reglur fyri kontu og tryggingar, sum eru nevndar í 
stk. 1, og sum hoyra til persónar, sum hava bústað ella tilhald uttanlands.”" 

      
Viðmerkingar til einstøku broytingarnar: 
§ 1, nr. 7 verður broytt soleiðis, at § 120 o og p verða samanskrivaðar. § 120 r verður hereftir § 
120 p, men henda greinin er annars óbroytt.  
  
Tann nýggja § 120 o. ásetir, at ein og hvør, sum móttekur virðisbrøv í goymslu til umsiting, skal 
upplýsa um útgoldið vinningsbýti og tilskrivaðar rentur. Her verður hugsað um øll virðisbrøv, 
sum eru fevnd av kapitalvinningsskattalógini § 1, tvs., millum annað partabrøv, lánsbrøv, íløgu-
prógv. Talan er einans um elektroniskar upplýsingar frá virðisbrævagoymslum, sum verða um-
sitnar í Føroyum.  
  
Feløg og grunnar o.o., sum útlutað vinningsbýti eftir kapitalvinningsskattalógini § 15 beinleiðis 
til eigaran av eitt nú einum partabrævi, skulu somuleiðis upplýsa Toll- og Skattstovu Føroya um 
navn, bústað og p-tal ella v-tal hjá móttakaranum. Tó kann Toll- og Skattstova Føroya slaka við 
hesari upplýsingarskyldu, um upplýsingarnar hava minni týdning fyri skattaansingina.  
  
Upplýsingarnar eftir nýggju greinini skulu m.a. siga frá, hvør tað er, sum boðar frá, hvør 
móttakarin av vinningsbýtinum v.m. er (p-tal og v-tal), og hvussu nógv er afturhildið í skatti. 
  
Upplýsingarnar verða forprentaðar á kapitalvinningssjálvuppgávuna og ognaruppgerðina. 
  
Greinin gevur tí, sum umsitur virðisbrøvini o.a., heimild til at krevja persónsupplýsingar frá 
eigaranum av virðisbrævinum o.ø.”  

Ein samd nevnd tekur undir við málinum og mælir Løgtinginum til at samtykkja tað við nevndu 
broytingum.  

  
2. viðgerð 2. mai 2006. Broytingaruppskot frá samdari fíggjarnevnd til § 1 samtykt 30-0-0. 
Uppskotið soleiðis broytt samtykt 30-0-0. Uppskotið fer soleiðis samtykt til 3. viðgerð.  
  
3. viðgerð 4. mai 2006. Uppskotið, sum samtykt við 2. viðgerð, endaliga samtykt 31-0-0. Málið av-
greitt. 
  
Ll.nr. 52 frá 16.05.2006 

Løgtingslóg nr. 108 frá 13. desember 2006 
um 

broyting í løgtingslóg um landsskatt og kommunuskatt 
(skattalógin) 

 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
 
Í løgtingslóg nr. 86 frá 1. september 1983 um 
landsskatt og kommunuskatt, sum seinast 
broytt við løgtingslóg nr. 52 frá 16. mai 2006, 
verða gjørdar hesar broytingar: 
 
1) § 1, nr. 2 verður strikað. 
 
2) Í § 1 verður sum stk. 2 og 3 sett: 
„Stk. 2. Feløg og grunnar o.t., fevnd av stk.1, 
eru fult skattskyldug í Føroyum, hóast tey eru 
skrásett í Danmark, Grønlandi ella øðrum 
landi, um veruliga leiðslan hevur sæti í Før-
oyum. 
Stk. 3. Persónar, feløg og grunnar o.t., sum 
sambært tvískattasáttmála eru heimahoyrandi 
í Danmark, Grønlandi ella øðrum landi, 
kunnu bert draga frá útreiðslur, sum viðvíkja 
inntøkum, sum Føroyar sambært sáttmálanum 
kunnu skatta.“ 
 
3) Í § 2, stk. 1, litra g verður aftaná 
„Føroyum“ sett:  
„ella fáa avhendingarupphæddir fevndar av § 
5 í kapitalvinningsskattalógini.“ 
 
4) Í § 2, stk. 1, litra j verður sum 4. pkt. sett: 
„1. pkt. er ikki galdandi, um talan er um inn-
tøku frá virksemi umborð á fiskiskipi, sum 
siglir uttan fyri føroysku landleiðirnar, og sum 
fiskar av kvotum, sum reiðaríið sjálvt hevur 
útvegað sær.“ 
 
5) § 3, stk. 2, 1. pkt. verður orðað soleiðis: 
„Toll- og Skattaráð Føroya kann gera av, at 
persónur, sum verður skattaður eftir § 1, fær 

fult ella partvíst skattafrælsi, um so er, at 
inntøkan er fingin í sambandi við kirkjulig 
ella manngóð endamál í øðrum landi.“ 
 
6) § 7, stk. 2 verður strikað. 
 
7) § 29a, stk. 1 og 2 verða orðað soleiðis: 
„Toll- og Skattaráð Føroya kann eftir umsókn 
loyva, at persónur undir fullari skattskyldu til 
Føroya verður frítikin fyri inntøkuskatt av løn 
og aðrari samsýning, vunnin fyri arbeiði, sum 
stovnur, ið fremur altjóða menningarsamstarv, 
skipar fyri og fíggjar, um so er, at arbeiðið 
fyri lønina og samsýningina er gjørt í einum 
menningarlandi, og persónurin er útsendur av 
slíkum stovni. 
Stk. 2. Persónur, sum verður útsendur og lønt-
ur av fyritøku, ið hevur gjørt avtalu við stovn, 
ið fremur altjóða menningarsamstarv, er eisini 
fevndur av stk. 1.“ 
 
8) Aftaná § 29a verður sett: 
„§ 29 b. Til skattskyldugu inntøkuna teljast 
ikki: 
Til skattskyldugu inntøkuna teljast ikki 
samsýning til dómarar, linjuverjar, umframt 
til venjarar innan ítróttina, og leiðarar, hjálp-
arar hjá ítróttafeløgum, um samsýningin ikki 
fer upp um kr. 15.000 um árið. 
Stk. 2. Persónar, sum fáa samsýning eftir regl-
unum í stk. 1, kunnu ikki samstundis fyri 
sama virksemi fáa skattafríar veitingar eftir § 
29, nr. 7 í hesi lóg uttan so, at talan er um 
ferðing uttanlands í arbeiðsørindum.  
Stk. 3. Tann, sum rindar út samsýning eftir 
reglunum í stk. 1, skal rinda samsýningina um 

eitt av landsstýrinum góðkent avrokningarstað 
eftir reglunum í § 63 í hesi lóg.“ 
 
9) § 35 a verður orðað soleiðis: 
„Tá skattskyldug inntøka verður gjørd upp, 
verður sølupeningur fyri „goodwill“ og aðrar 
immateriellar ognir, sum verða nýtt vinnuliga, 
tikin við sum skattskyldug inntøka søluárið.  
Stk. 2. Keypspeningur fyri goodwill og aðrar 
immateriellar ognir jbr. stk. 1, kann dragast 
frá í skattskyldugu inntøkuni við eins stórum 
upphæddum keypsárið og 9 næstkomandi ár-
ini. Fevnir ein rættur o.t. um eitt ávíst tíðar-
skeið, skal keypspeningurin tó verða drigin 
frá við eins stórum upphæddum yvir alt tíðar-
skeiðið. 
Stk. 3. Keypspeningur fyri goodwill og aðrar 
immateriellar ognir sambært stk. 1, ið ikki er 
drigin frá í skattskyldugu inntøkuni, kann 
dragast frá í sølupeninginum av somu ognum, 
ella dragast frá tað árið, virkið heldir uppat. 
Eru ognirnar framhaldandi ogn hjá virkinum, 
kunnu tær dragast frá yvir 10 ár eftir regl-
unum í stk. 2.“  

Stk. 4. Móttøka og avhending av ognarlutum 
sum gáva ella arvaforskot verður javnmett við 
keyp og sølu. Flytur skattgjaldari ognarlut frá 
vinnuligari nýtslu til eginnýtslu ella frá egin-
nýtslu til vinnuliga nýtslu, verða slíkir flutn-
ingar javnmettir við sølu. Keypspeningurin og 
sølupeningurin er virðið í vanligum handli um 
avhendingarmundið. 
 
10) Í § 61, litra b verður aftaná „landi“, sett: „, 
uttan so at hesi eru skattskyldug eftir § 2, stk. 
1, litra 
d ella stk. 3 í hesi lóg“. 
 
11) § 154, stk. 2 verður strikað. Stk. 3 verður 
hereftir stk. 2. 
 
§ 2 
Henda løgtingslóg kemur í gildi dagin eftir, at 
hon er kunngjørd, og hevur virknað frá 
inntøkuárinum 
2007. 
 

 
 
Tórshavn, 13. desember 2006 
Jóannes eidesgaard, løgmaður 
/ Bárður Nielsen 
 
Lm nr. 27/2006  
 
 
 
 
 
 

Løgtingsmál nr. 27/2006: Uppskot til løgtingslóg um 
broyting í løgtingslóg um landsskatt og kommunuskatt 

(skattalógin) 
 
Uppskot 
til 
løgtingslóg um broyting í løgtingslóg um landsskatt og kommunuskatt (skattalógin) 
 
§ 1 

Í løgtingslóg nr. 86 frá 1. september 1983 um landsskatt og kommunuskatt, sum seinast broytt við 
løgtingslóg nr. 52 frá 16. mai 2006, verða gjørdar hesar broytingar: 
 
1) § 1, nr. 2 verður strikað. 
 
2) Í § 1 verður sum stk. 2 og 3 sett: 
“Stk. 2. Feløg og grunnar o.t., fevnd av stk.1, eru fult skattskyldug í Føroyum, hóast tey eru skrásett 
í Danmark, Grønlandi ella øðrum landi, um veruliga leiðslan hevur sæti í Føroyum. 
Stk. 3. Persónar, feløg og grunnar o.t., sum sambært tvískattasáttmála eru heimahoyrandi í Dan-
mark, Grønlandi ella øðrum landi, kunnu bert draga frá útreiðslur, sum viðvíkja inntøkum, sum 
Føroyar sambært sáttmálanum kunnu skatta.” 
 
3) Í § 2, stk. 1, litra g verður aftaná “Føroyum” sett: “ella fáa avhendingarupphæddir fevndar av § 5 
í kapitalvinningsskattalógini.” 
 
4) Í § 2, stk. 1, litra j verður sum 4. pkt. sett: 
“1. pkt. er ikki galdandi, um talan er um inntøku frá virksemi umborð á fiskiskipi, sum siglir uttan 
fyri føroysku landleiðirnar, og sum fiskar av kvotum, sum reiðaríið sjálvt hevur útvegað sær.” 
 
5) § 3, stk. 2, 1. pkt. verður orðað soleiðis: 
“Toll- og Skattaráð Føroya kann gera av, at persónur, sum verður skattaður eftir § 1, fær fult ella 
partvíst skattafrælsi, um so er, at inntøkan er fingin í sambandi við kirkjulig ella manngóð endamál í 
øðrum landi.”  
 
6) § 7, stk. 2 verður strikað. 
 
7) § 29a, stk. 1 og 2 verða orðað soleiðis: 
“Toll- og Skattaráð Føroya kann eftir umsókn loyva, at persónur undir fullari skattskyldu til Føroya 
verður frítikin fyri inntøkuskatt av løn og aðrari samsýning, vunnin fyri arbeiði, sum stovnur, ið 
fremur altjóða menningarsamstarv, skipar fyri og fíggjar, um so er, at arbeiðið fyri lønina og 
samsýningina er gjørt í einum menningarlandi, og persónurin er útsendur av slíkum stovni. 
Stk. 2. Persónur, sum verður útsendur og løntur av fyritøku, ið hevur gjørt avtalu við stovn, ið 
fremur altjóða menningarsamstarv, er eisini fevndur av stk. 1.” 
 
8) Aftaná § 29a verður sett: 
“§ 29 b. Til skattskyldugu inntøkuna teljast ikki: 
1) samsýning til dómarar, linjuverjar o.t. umframt til venjarar innan ítróttina, um samsýningin ikki 
fer upp um kr. 15.000 um árið, ella 
2) samsýning til leiðarar, hjálparar o.t. hjá ítróttafeløgum, um samsýningin ikki fer upp um kr. 
10.000 um árið. 
Stk. 2. Persónar, sum fáa samsýning eftir reglunum í stk. 1, kunnu ikki samstundis fyri sama virk-
semi fáa skattafríar veitingar eftir § 29, nr. 7 í hesi lóg uttan so, at talan er um ferðing uttanlands í 
arbeiðsørindum. 
Stk. 3. Tann, sum rindar út samsýning eftir reglunum í stk. 1, skal rinda samsýningina um eitt av 
landsstýrinum góðkent avrokningarstað eftir reglunum í § 63 í hesi lóg.” 
 
9) § 35 a verður orðað soleiðis: 

“Tá skattskyldug inntøka verður gjørd upp, verður sølupeningur fyri “goodwill” og aðrar im-
materiellar ognir, sum verða nýtt vinnuliga, tikin við sum skattskyldug inntøka søluárið. 
Stk. 2. Keypspeningur fyri goodwill og aðrar immateriellar ognir jbr. stk. 1, kann dragast frá í skatt-
skyldugu inntøkuni við eins stórum upphæddum keypsárið og 9 næstkomandi árini. 
Fevnir ein rættur o.t. um eitt ávíst tíðarskeið, skal keypspeningurin tó verða drigin frá við eins stór-
um upphæddum yvir alt tíðarskeiðið. 
Stk. 3. Ikki avskrivað goodwill ella aðrar immateriellar ognir sambært stk. 1 kunnu dragast frá í 
sølupeninginum av goodwill ella øðrum immateriellum ognum, ella dragast frá tað árið, virkið 
heldur uppat.  
Stk. 4. Móttøka og avhending av ognarlutum sum gáva ella arvaforskot verður javnmett við keyp og 
sølu. Flytur skattgjaldari ognarlut frá vinnuligari nýtslu til eginnýtslu ella frá eginnýtslu til 
vinnuliga nýtslu, verða slíkir flutningar javnmettir við sølu. Keypspeningurin og sølupeningurin er 
virðið í vanligum handli um avhendingarmundið.” 
 
10) Í § 61, litra b verður aftaná “landi”, sett: 
“, uttan so at hesi eru skattskyldug eftir § 2, stk. 1, litra d ella stk. 3 í hesi lóg”. 
 
11) § 154, stk. 2 verður strikað. 
Stk. 3 verður hereftir stk. 2. 
 
§ 2 
 
Henda løgtingslóg kemur í gildi dagin eftir, at hon er kunngjørd, og hevur virknað frá inntøku-
árinum 2007. 
 
Kapittul 1. Almennar viðmerkingar 
 
Landsstýrismaðurin í fíggjarmálum skjýtur við hesum upp fleiri broytingar í skattalógini. 
 
Skotið verður upp at gera fleiri broytingar, sum eru grundaðar í alheimsgerðini av samfelagnum. 
 
Ásetingin um, at persónur skal varðveita skattskylduna til Føroya 4 ár eftir, at viðkomandi er fluttur 
av landinum, verður strikað. Ásetingin verður mett at vera ein forðing móti alheimsgerðini. 
 
Í sambandi við at Føroyar gera tvískattasáttmálar við onnur lond er eisini neyðugt at dagføra fleiri 
ásetingar í skattalógini. 
 
Harumframt verður skotið upp at gera reglur um ávísa skattafrítøku fyri persónar, sum hjálpa 
ítróttafeløgum í teirra frítíðarvirksemi. 
 
Í 1991 gav Líkningarráð Føroya, sum tá var ovasti líkningarmyndugleiki í Føroyum, loyvi til, at 
ítróttarfeløg við heimild í skattalógini § 29, nr. 7 kundu flyta ávísar upphæddir uttan um skatta-
skipanina. 
 
Talan var um samsýningar til dómarar, linjuverjar og ungdómsvenjarar. Hesir kundu herumframt 
fáa endurgoldið ferðakostnað, goldnan samb. § 29, nr. 7 í skattalógini. 

Nevndu upphæddir eru ongantíð dagførdar, og ógreiða er um skattaviðurskiftini hjá ítróttini, men 
við hesum uppskoti verður greidleiki skaptur um skattaviðurskiftini hjá leiðarum, hjálparum v.m. 
hjá ítróttafeløgum og hjá dómarum og linjuverjum. 
 
Talan er her um fólk, ið brúka sína orku og frítíð upp á at leiða, venja og annars vera við til at lyfta 
ítróttina enn longur fram, okkara ungdómi, fólkaheilsuni annars og øllum samfelagnum at gagni, 
serliga í hesum tíðum tá ið vit røra okkum alt ov lítið, og her má sigast, at hesi feløgini gera eitt 
megnararbeiði. 
 
Galdandi reglur á økinum eru ov ógreiðar, og tí hevur verið samskift millum umboð fyri ÍSF og 
myndugleikarnar um at fáa nýggjar og greiðar reglur á økinum, soleiðis at avvarðandi partar eru 
samdir um, hvussu økið skal umsitast. 
 
Talan verður um skattafrítøku fyri samsýningar, sum verða útgoldnar upp til eina ásetta upphædd. 
Fer samsýningin upp um ásettu upphæddirnar, so verður øll samsýningin skattskyldug, tá sam-
sýningin í hesum førum meira er at meta sum vinna enn sum hjálp í sambandi við frítíðarvirksemi 
hjá ítróttafeløgum. 
 
Á økinum aljtóða menningarsamstarv arbeiðir landsstýrið við at skapa Føroyum (fyritøkum, 
einstaklingum og stovnum) møguleika at luttaka í menningararbeiði gjøgnum samstarv við altjóða 
stovnar. 
 
Sum er, kunnu føroyingar, sum gera arbeiði gjøgnum Danida, fáa frítøku fyri at gjalda skatt í 
Føroyum. Skotið verður upp, at henda áseting verður víðkað til at fevna um arbeiði, sum verður 
gjørt gjøgnum allar stovnar, sum fremja altjóða menningarsamstarv. Soleiðis kunnu føroyingar, sum 
gera arbeiði fyri ein stovn, sum landsstýrið letur stuðul til, eisini verða fevndir av skattafrítøkuni. 
 
Eisini verður skotið upp at gera reglur um immateriellar ognir, sum verða nýttar vinnuliga. Við 
hesum kunnu immateriellar ognir avskrivast. Eisini verða afturvunnar avskrivingar og vinningur við 
sølu av immateriellum ognum skattað. Ognir, sum koma undir hesa áseting, kunnu t.d. vera 
mjólkakvotur. 
 
Fiskimálaráðið hevur havt broyting nr. 4 til hoyringar. 
 
Í sambandi við, at skotið verður upp, at persónar verða undantiknir avmarkaðari skattskyldu í 
teimum førum, tá skipið siglir uttan fyri føroysku landleiðirnar og fiskar av kvotum, sum reiðaríið 
sjálvt hevur útvegað sær, er Fiskimálaráðið biðið um at gera viðmerkingar til hetta uppskot. 
 
Í hesum sambandi viðmerkir Fiskimálaráðið generelt, at Føroyar hava tikið undir við altjóða 
havrættarsáttmálanum frá 1982 og sáttmála Sameindu Tjóða um fiskiskap í altjóða sjógvi frá 1995, 
sum áleggja londum at samstarva ímóti ólógligum fiskiskapi. Føroyar hava í millumlanda-
felagsskapum sum NEAFC og NAFO tikið undir við samtyktum at forða slíkum fiskiskapi. 
 
Fiskimálaráðið játtar bert veiðiloyvi til fiskiskip í fremmandum sjógvi, sum er undir regulering av 
millumlanda fiskiveiðifelagsskapum, og Fiskimálaráðið tekur støðu til veiðiloyvi í hvørjum ein-
støkum føri, grundað á framlagt skjalatilfar um fiskirættindi. 
Skipanin hevur tó ikki virkað serliga væl, og hava skipini ikki verið nóg góð til at kunna 
Fiskimálaráðið um loyvini. Fyri Fiskimálaráðið er tað umráðandi at tryggja, at eitt undantak, sum 

tað, sum nú verður skotið upp, ikki máar støðið undan skipanini við góðkenning til ítøkilig loyvi at 
fiska, men at samsvar/samanhangur verður millum undantak frá avmarkara skattskyldu og 
veiðiloyvi. Á henda hátt fær Fiskimálaráðið betur fylgt við fiskiskapinum hjá føroyskum skipum, 
sum ikki fiska av føroyskum fiskirættindum, til tess at tryggja, at skipini ikki fremja ólógligan 
fiskiskap undir føroyskum flaggi. 
 
Fíggjarmálaráðið metir ikki, at tað er rætt at nýta skattalóggávuna fyri at tryggja, at skip ikki fremja 
ólógligan fiskiskap undir føroyskum flaggi. Tí hevur Fíggjarmálaráðið ikki broytt innihaldið í 
uppskotinum. 
 
Kapittul 2. Avleiðingar av lógaruppskotinum 
 
Tað ber ikki til, sum er, at siga nakað ítøkiligt um, hvørjar fíggjarligar avleiðingar lógaruppskotið 
hevur við sær. 
 
Ásetingin um immateriellar ognir kann geva eina meirinntøku til landskassan og kommunu-
kassarnar, men tað er ómøguligt at siga, hvussu stór inntøkan fer at verða. Tað er helst ikki so 
tíðum, at slíkar ognir, sum verða nýttar vinnuliga, verða handlaðar, hinvegin kann talan verða um 
stórar upphæddir, vit kunnu eitt nú taka dømi um mjólkarkvotur. 
 
Ávísar upphæddir til hjálparfólk innan ítróttina verða skattafríar, men talan er ikki um stórar upp-
hæddir, og hetta verður ikki mett at hava stórar fíggjarligar avleiðingar fyri landskassan og 
kommunukassarnar. Ásetingin hevur sjálvsagt týdning fyri teir persónar, sum nú kunnu fáa 
skattafría samsýning fyri teirra hjálpararbeiði. 
 
Mett verður ikki, at lógaruppskotið hevur við sær stórvegis fyrsitingarligar avleiðingar fyri myndug-
leikar ella vinnuna. 
 
Mett verður ikki, at lógaruppskotið hevur avleiðingar við sær fyri umhvørvið ella í mun til altjóða 
avtalur og reglur. 
 
Mett verður heldur ikki, at uppskotið hevur við sær sosialar avleiðingar. 
 
  

Fyri 
landið/landsmyndugleika
r 
 

 
Fyri 
kommunalar 
myndugleika
r 
 

 
Fyri 
pláss/øki 
í 
landinu
m 
 

 
Fyri ávísar 
samfelagsbólkar
/ 
felagsskapir 
 

 
Fyri 
vinnun
a 
 

Fíggjarligar/ 
búskaparligar 
avleiðingar 
 

Ja Ja Nei Nei Ja 

Fyrisitingarliga
r 
avleiðingar 
 

Ja Nei Nei Nei Nei 

Umhvørvisligar 
avleiðingar 
 

Nei Nei Nei Nei Nei 

Avleiðingar í 
mun 
til altjóða 
avtalur 
og reglur 
 

Nei Nei Nei Nei Nei 

Sosialar 
avleiðingar 
 

   Nei  

 
 
 
 
Kapittul 3. Serligar viðmerkingar 
 
Til § 1 
 
Til nr. 1 
 
Ásetingin um varðveitslu av fullu skattskylduni 4 ár eftir, at persónur er fluttur av landinum, verður 
sett úr gildi. 
 
Til nr. 2 
 
Skotið verður upp, at feløg og grunnar o.t. verða fult skattskyldug til Føroya, ikki bert um tey eru 
skrásett í Føroyum, sum ásett er í § 1, men at hesi feløg eisini verða fult skattskyldug til Føroya, um 
veruliga leiðslan hjá felagnum hevur sæti í Føroyum. 
 
Tvískattasáttmálar hava ta fyritreyt, at tað er innanhýsis heimild at skatta feløg sum fult skatt-
skyldug, har veruliga leiðslan í felagnum er. 
 
Tvískattasáttmálar áseta, at um feløg hava heimstað í fleiri londum, so skulu tey bert verða mett at 
hava heimstað í tí landi, har veruliga leiðslan hevur sæti. Tað verður í hesum lógaruppskoti ná-
greinað, at Føroyar í slíkari støðu, tá veruliga leiðslan hevur sæti í Føroyum, kunnu skatta hesi feløg 
á sama hátt sum tey, sum eru skrásett í Føroyum. 
 
Tá avgerast skal, um veruliga leiðslan hevur sæti í Føroyum, so verða somu atlit nýtt sum í 
tvískattahøpi. Ein ítøkilig meting verður gjørd í hvørjum einstøkum føri, har tað verður tikið atlit til 
veruligu viðurskiftini í sambandi við avgerðir um dagligu leiðsluna hjá felagnum. 
 
Í stk. 3 verður staðfest, at tá persónar og feløg eftir einum tvískattasáttmála eru heimahoyrandi í 
øðrum landi, so kunnu tey bert draga frá útreiðslur, sum ganga til at vinna inntøkur, sum Føroyar 
sambært sáttmálanum kunnu skatta. 

Eftir verandi lóggávu kunnu persónar og feløg vera fult skattskyldug til Føroya eftir innanhýsis 
reglum, men persónurin ella felagið kann eftir einum tvískattasáttmála vera heimahoyrandi í øðrum 
ríki. Tá hava Føroyar bert heimild til at skatta inntøkur, sum koma úr Føroyum, meðan persónurin 
varðveitir rættin til frádráttir eftir alheimsinntøkuprinsippinum. 
 
Skotið verður tí upp at persónar og feløg bert kunnu draga frá útreiðslur, sum viðvíkja inntøkum, 
sum Føroyar kunnu skatta. Soleiðis verður symmetri í skattligu viðgerðini av inntøkum og 
útreiðslum. 
 
Til nr. 3 
Her verður nágreinað, at avmarkað skattskylda eisini fevnir um tær upphæddir, sum eftir § 5 í 
kapitalvinningsskattalógini verða viðgjørdar sum vinningsbýti. § 5 í kapitalvinningsskattalógini 
ásetur, at tá partabrøv o.t. verða avhendað til tað felagið, ið hevur givið út virðisbrævið – hetta er 
søla til egið felag – skal avhendingarupphæddin roknast fyri vinningsbýti. 
 
Til nr. 4 
Her verður gjørt eitt undantak frá avmarkaðu skattskylduni til Føroya. Undantakið er bert galdandi í 
teimum førum, tá eitt reiðarí sjálvt hevur útvegað sær kvotur at fiska av. Undantakið er ikki 
galdandi, um fiskað verður av føroyskum kvotum, ella av kvotum, sum Føroyar hava avtalað seg til. 
 
Eftir § 2, stk. 1, litra j, 1. pkt. verða útlendingar avmarkað skattskyldugir, um teir sigla við skipum, 
sum eru skrásett í Føroyum. 
 
Skotið verður upp, at undantaka hesar útlendingar frá skattskyldu til Føroya, hóast teir sigla við 
skipum, sum eru skrásett í Føroyum, um so er, at fiskiskipið siglir uttan fyri føroysku landleiðirnar, 
og fiskiskipið fiskar av kvotum, sum reiðarin sjálvur hevur útvegað sær. Talan kann ikki verða um 
at fiska av rættindum, sum Føroyar sum land hava útvegað sær. 
 
Til nr. 5 
Umorðingin av § 3, stk. 2 er ein fylgibroyting av, at § 1, nr. 2 verður strikað. 
 
Núverandi § 3, stk. 2 ásetur, at Toll- og Skattaráð Føroya kann veita fult ella partvíst skattafrælsi til 
persónar, sum verða skattaðir eftir § 1, nr. 2, um so er, at intøkan er fingin í sambandi við kirkjulig 
ella manngóð endamál. 
 
Skotið verður upp at vísa til persónar, sum verða skattaðir eftir § 1, í staðin fyri persónar, sum verða 
skattaðir eftir § 1, nr. 2. Eisini verður skotið upp at seta inn eina treyt um, at talan skal vera um 
arbeiði í øðrum landi. 
 
Bert persónar, sum uppihalda sær í øðrum landi, kunnu verða skattaðir eftir núverandi § 1, nr. 2. 
Tað er tí ikki nøkur innihaldslig broyting at treyta skattafrælsi av, at arbeiðið fer fram í øðrum landi. 
 
Tá persónar fara í annað land, t.d. sum trúboðarar, kunnu teir varðveita bústaðin í Føroyum og 
harvið eisini varðveita fulla skattskyldu til Føroya. Tí verður skotið upp, at tað framhaldandi skal 
vera ein heimild til at veita fult ella partvíst skattafrælsi fyri inntøku í sambandi við slíkt kirkjuligt 
ella manngott arbeiði, sum fult skattskyldugir persónar gera í øðrum landi. 
 
Til nr. 6 

Í verandi § 7, stk. 2 er ásett, at reglan í § 1, nr. 2 um varðveitslu av skattskylduni 4 ár eftir, at 
persónur er fluttur av landinum, bert verður gjørd galdandi, tá persónurin frammanundan hevur búð 
í Føroyum í eitt samfelt tíðarskeið upp á minst 4 ár. Tá reglan í § 1, nr. 2 verður strikað, hevur 
henda áseting ongan týdning, og verður hon tí eisini strikað. 
 
Til nr. 7 
Í § 29a, stk. 1 og 2 verður heimildin hjá Toll- og Skattaráð Føroya til at frítaka persónar fyri 
inntøkuskatt í sambandi við arbeiði, sum verður gjørt fyri Danida, víðkað til at fevna um arbeiði, 
sum verður gjørt fyri stovnar, ið fremja altjóða menningarsamstarv, umframt fyri fyritøkur, ið hava 
gjørt avtalu við slíkar stovnar. 
 
Teir stovnar, sum verða fevndir av ásetingini, eru stovnar, sum gera arbeiði, sum er líkt tí, sum 
Danida ger. Dømi um ein stovn, sum verður fevndur av ásetingini er Mercy Corps, ið er ein altjóða 
NGO, ið landsstýrið læt 1 mió. til í fjør í sambandi við endurbygging av fiskivinnusamfelagnum í 
Banda Aceh eftir Tsunami flóðalduna. 
 
Til nr. 8 
Skotið verður upp sum nakað nýtt, at hjálparfólk innan ítróttina kunnu samsýnast við einari ávísari 
skattafríari veiting. Er tað soleiðis, at hesir persónar bert fáa ásettu upphæddirnar, sum samsýning 
fyri teirra arbeiði, so er hendan upphædd skattafrí. Fer samsýningin upp um ásettu upphæddirnar, so 
er øll samsýningin skattskyldug. 
 
Er tað soleiðis, at persónur hevur fleiri arbeiði fyri eitt ítróttafelag, eitt nú venjari hjá fleiri liðum, 
ella at viðkomandi arbeiðir fyri fleiri ítróttafeløg ella tílíkt, so kann persónurin hóast hetta bert fáa ta 
einu ásettu skattafríu upphæddina. Talan kann t.d. ikki vera um at fáa 15.000 kr. skattafrítt fyri at 
vera venjari umframt at fáa 10.000 kr. skattafrítt fyri at vera hjálpari hjá ítróttafelagnum. Tá kann 
persónurin í alt bert fáa 15.000 kr. skattafrítt um árið. 
 
Ásettu upphæddirnar skulu ætlandi fevna bæði um eina ávísa samsýning fyri tað arbeiði, sum 
viðkomandi ger, umframt at fevna um møguligar útreiðslur, ið viðkomandi hevur av arbeiðinum. Tí 
er ásett í stk. 2, at teir persónar, sum fáa samsýning eftir stk. 1, ikki samstundis kunnu fáa skattafríar 
veitingar eftir § 29, nr. 7 í skattalógini. 
 
Hesir persónar kunnu sostatt ikki samstundis fáa skattafría samsýning fyri eitt nú at nýta egna 
telefon ella at koyra í egnum bili í sambandi við sama virksemi. Tó er undantak gjørt, tá talan er um 
ferðing uttanlands. Er tað soleiðis, at ein av hesum persónum ferðast uttanlands fyri arbeiðsgevaran, 
kann viðkomandi, umframt at fáa skattafría samsýning eftir § 29b, stk. 1, eisini fáa skattafrían 
dagpening o.t. sambært galdandi almennum satsum, jbr. § 29, nr. 7 í skattalógini. 
Í stk. 3 verður ásett, at ítróttafelagið, ella tann, sum rindar samsýningarnar eftir stk. 1, hevur skyldu 
at rinda samsýningina um afturhaldsskipanina. Hetta verður gjørt soleiðis, at ítróttafeløgini o.t. fáa 
eitt serligt V-tal frá Toll- og Skattstovu Føroya at nýta, tá samsýningarnar verða fluttar um 
afturhaldsskipanina. Serliga V-talið ger, at eingin skattur verður tikin, um samsýningin til tann 
einstaka persónin ikki fer upp um skattafríu upphæddirnar. 
 
Til nr. 9 
Skotið verður upp, at immateriellar ognir verða settar inn í § 35 a, sum í dag bert umrøður goodwill. 

Serligar reglur eru í dag fyri ávísar immateriellar ognir, eitt nú eru serligar ásetingar í avskriv-
ingarlógini um veiðiloyvi, fevnd av lógini um vinnuligan fiskiskap. Hesar serásetingar ávirkast ikki 
av uppskotnu broytingini í § 35 a. § 35 a kemur bert at fevna um immateriellar ognir, har ongar 
serligar reguleringar eru. 
 
Við uppskotnu broytingini skal vinningur við sølu av immateriellum ognum skattast, og 
immateriellar ognir kunnu eisini avskrivast, tá tær verða nýttar vinnuliga. Immateriellar ognir kunnu 
eins og goodwill avskrivast keypsárið og 9 næstkomandi árini. 
 
Sum nakað nýtt verður ásett, at um so er, at talan er um ein rætt, sum fevnir um eitt ávíst tíðarskeið, 
so kann keypspeningurin avskrivast við eins stórum upphæddum yvir alt tíðarskeiðið. 
 
Í stk. 3 verður sum nakað nýtt ásett, at móttøka og avhending av goodwill og øðrum immateriellum 
ognum sum gáva ella arvaforskot verður javnmett við keyp og sølu. Tá skal keyps- ella sølu-
peningurin ásetast til virðið í vanligum handli um avhendingarmundið. Eisini um hesar ognir verða 
fluttar frá vinnuligari nýtslu til eginnýtslu ella øvugt, so verða slíkir flutningar javnmettir við keyp 
ella sølu. Eisini her verður keyps- og sølupeningurin settur til virðið í vanligum handli um 
avhendingarmundið. 
 
Til nr. 10 
Í grein 61 er ásett, at inntøka ikki verður roknað sum A-inntøka, tá hon verður útgoldin av per-
sónum ella feløgum, sum ikki hava heimating her á landi. 
 
Skotið verður nú upp, at inntøka verður roknað sum A-inntøka, um so er, at inntøkan verður 
útgoldin av einum persóni, felagi o.t., um viðkomandi hevur fastan rakstrarstað í Føroyum, hóast 
viðkomandi ikki hevur heimating í Føroyum. Hetta er bæði, um arbeiðsgevarin hevur fastan 
rakstrarstað, jbr. § 2, stk. 1, litra d í skattalógini, og um viðkomandi hevur fastan rakstrarstað, jbr. § 
2, stk. 3 í skattalógini. 
 
Løn frá persónum, sum hava fastan rakstrarstað í Føroyum, verður við hesum A-inntøka og skal tá 
eftir reglunum í § 63 í skattalógini rindast um afturhaldsskipanina. 
 
Útlendingar, sum arbeiða fyri fastan rakstrarstað í Føroyum, eru longu avmarkað skattskyldugir av 
lønini fyri hetta arbeiðið, jbr. § 2, stk. 1, litra i í skattalógini. Ein trupulleiki hevur tó verið, at § 8 í 
ásetingarlógini vísir til, at inntøkan er A-inntøka. Við uppskotnu broytingini, har inntøkan verður til 
A-inntøku, er eingin ivi um, at inntøkan kann skattast við teimum 42%, sum § 8 ásetur.  
 
Til nr. 11 
Skotið verður upp at strika stk. 2 i § 154 í skattalógini. § 154, stk. 2 ásetur, at hjá føroyingum, sum 
sigla við DIS-skipum, verður samlaði inntøkuskatturin lækkaður við tí upphædd, sum luftalsliga 
fellur á DIS-lønarinntøkuna. Hetta er tann sokallaða "exemption"-linkingarreglan.  
 
Við gildi frá 2005 eru somu reglur ásettar í protokol til norðurlendska tvískattasáttmálan. 
Reglan í protokollini til norðurlendska tvískattasáttmálan er tann sama sum í § 154, stk. 2, tá talan 
er um føroyingar, sum sigla við DIS-skipum. Men í protokollini til tvískattasáttmálan verða DIS og 
FAS-skipanirnar javnsettar soleiðis, at danir, sum sigla við føroyskum FAS-skipum ella bareboat-
leigaðum skipum, eisini koma undir "exemption"-linkingarregluna. 

Tá reglan í dag er ásett í protokol til norðurlendska tvískattasáttmálan, so verður mett, at 
samsvarandi ásetingin í § 154, stk. 2 í skattalógini skal strikast. 
 
Til § 2 
Mælt verður til, at løgtingslógin fær virknað frá inntøkuárinum 2007. 
 
Fíggjarmálaráðið, 30. oktober 2006 
 
Bárður Nielsen, landsstýrismaður 
Petur Alberg Lamhauge, fíggjarmálastjóri 
 
 
 
 
 
Álit 
í 
løgtingsmáli nr. 27/2006: Uppskot til løgtingslóg um broyting í løgtingslóg um landsskatt og 
kommunuskatt (skattalógin) 
 
Landsstýrið hevur lagt málið fram tann 3. november 2006, og eftir 1. viðgerð 15. november 2006 er 
tað beint fíggjarnevndini. 
 
Nevndin hevur viðgjørt málið á fundum 20., 21. og 23. november 2006. 
 
Undir viðgerðini hevur nevndin havt fund við MBM og við landsstýrismannin í fíggjarmálum. 
 
Nevndin heldur tað hava óhepnar avleiðingar, at skiftisreglur ikki eru galdandi í øllum førum. 
Nevndin hevur í samráð við landsstýrismannin fingið slíkar orðaðar. 
 
Heldur ikki heldur nevndin tað verða rætt at gera so stóran skilna millum ymsar bólkar av 
sjálvbodnu fólkunum sum hjálpa til á einhvønn hátt innan ítróttina. 
 
Samsvarandi hesum setir nevndin fram soljóðandi 
 
b r o y t i n g a r u p p s k o t 
 
1) Í §1 nr. 8 verður § 29 stk. 1. orða soleiðis: 
“Til skattskyldugu inntøkuna teljast ikki samsýning til dómarar, linjuverjar, umframt til venjarar 
innan ítróttina, og leiðarar, hjálparar hjá ítróttafeløgum, um samsýningin ikki fer upp um kr. 15.000 
um árið.” 
 
2) Í § 1, nr. 9 verður § 35a, stk. 3 orðað soleiðis: "Stk. 3. Keypspeningur fyri goodwill og aðrar 
immateriellar ognir sambært stk. 1, ið ikki er drigin frá í skattskyldugu inntøkuni, kann dragast frá í 
sølupeninginum av somu ognum, ella dragast frá tað árið, virkið heldir uppat. Eru ognirnar 
framhaldandi ogn hjá virkinum, kunnu tær dragast frá yvir 10 ár eftir reglunum í stk. 2."  
Viðmerkingar til einstøku broytingarnar: 

Ad. nr. 1) Við broytingini verður samsýning til leiðarar, hjálparar o.t. hjá ítróttafeløgum, ið ikki 
verður tald við í skattskyldugu inntøkuni, hækkað úr 10.000 í 15.000 kr. 
 
Ad. nr. 2) Broytingin tryggjar, at persónar, ið hava keypt immateriel aktiv, áðrenn lógin kom í 
gildi, eisini fáa rætt at draga keypspeningin frá skattskyldugu inntøkuni. 
Hetta hevur frammanundan bert verið møguligt í sambandi við sølu av ognunum ella um virkið helt  
uppat. Broytingin fevnir ikki bert um aðrar immateriellar ognir ið er tað lógarbroytingin snýr seg 
um, men eisini um goodwill. 
Eisini er ásetingin orðað neyvari. 
 
Soleiðis broytt tekur ein samd nevnd undir við málinum og mælir Løgtinginum til at samtykkja 
uppskotið. 
 
Fíggjarnevndin, 29. november 2006 
 
Anfinn Kallsberg  Vilhelm Johannesen  Kaj Leo Johannesen 
formaður   næstformaður 
 
Lisbeth L. Petersen  Kári P. Højgaard  Páll á Reynatúgvu 
 
Karsten Hansen 

Løgtingslóg nr. 128 frá 28. desember 2006 
um 

broyting í ymsum skattalógum 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
 
Í løgtingslóg nr. 87 frá 1. september 1983 um 
áseting av skatti (ásetingarlógin), sum seinast 
broytt við løgtingslóg nr. 142 frá 15. 
desember 2005, verður gjørd henda broyting: 
 
§ 1, stk. 1 verður orðað soleiðis: 

„Vísandi til § 54 í løgtingslóg um landsskatt 
og kommunuskatt við seinni broytingum 
verður landsskattur teirra, ið nevnd eru í § 1, 
nr. 1-6 og § 2, stk. 1, litra d, e og f í somu løg-
tingslóg, ásettur soleiðis: 
1) Galdandi frá 1. januar 2007 til 31. 
desember 2007: 
Er inntøkan minni enn kr. 28.000,- verður 
latið 0%. 

 
 Er inntøkan men minni enn verður latið  av  og av restini 
 størri enn kr.  kr.  kr.  kr.  % 
 
 28.000  70.000  0  28.000  7,0 
 70.000  130.000  2.940  70.000  18,0 
 130.000  230.000  13.740  130.000  21,5 
 230.000   35.240  230.000  33,5 
 
2) Galdandi frá 1. januar 2008: 
Er inntøkan minni enn kr. 30.000,- verður latið 0%. 
 
 Er inntøkan men minni enn verður latið  av  og av restini 
 størri enn kr.  kr.  kr.  kr.  % 
 
 30.000  70.000  0  30.000  7,0 
 70.000  140.000  2.800  70.000  18,0 
 140.000  270.000  15.400  140.000  21,0 
 270.000   42.700  270.000  33,0 
 
§ 2 
 
Í løgtingslóg nr. 86 frá 1. september 1983 um 
landsskatt og kommunuskatt (skattalógin), 
sum seinast broytt við løgtingslóg nr. 52 frá 
16. mai 2006, verður gjørd henda broyting: 
§ 46, stk. 1 verður orðað soleiðis: 
„Kommunuskatturin verður álíknaður av 
somu skattskyldugu inntøku, sum nýtt verður, 
tá  

 
landsskatturin verður álíknaður. Frá 1. januar 
2007 til 31. desember 2007 verður eingin 
kommunuskattur álíknaður skattskyldugu inn-
tøkuni frá 0-28.000 kr., og frá 1. januar 2008 
verður eingin kommunuskattur álíknaður 
skattskyldugu inntøkuni frá 0-30.000 kr.“ 
 
§ 3 

Henda løgtingslóg kemur í gildi 1. januar 
2007. 
 



 
569

 
Tórshavn , 28. desember 2006 
 
Jóannes Eidesgaard, løgmaður 
 
/ Bárður Nielsen 
 
 
Lm nr. 37/2006 

 

 

37 Uppskot til  løgtingslóg um broyting í løgtingslóg í 
ymsum skattalógum 

Ár 2006, 3. november, legði Bárður Nielsen, landsstýrismaður, vegna landsstýrið fram soljóðandi  

Uppskot 
til 
løgtingslóg um broyting í ymsum skattalógum 
  
§ 1 
  
Í løgtingslóg nr. 87 frá 1. september 1983 um áseting av skatti (ásetingarlógin), sum seinast broytt 
við løgtingslóg nr. 142 frá 15. desember 2005, verður gjørd henda broyting: 
  
§ 1, stk. 1 verður orðað soleiðis:  
“Vísandi til § 54 í løgtingslóg um landsskatt og kommunuskatt við seinni broytingum verður lands-
skattur teirra, ið nevnd eru í § 1, nr. 1-6 og § 2, stk. 1, litra d, e og f í somu løgtingslóg, ásettur so-
leiðis: 
   
  
1) Galdandi frá 1. januar 2007 til 31. desember 2007: 
Er inntøkan minni enn kr. 28.000,- verður latið 0%. 
 
Er inntøkan  men minni enn verður latið av og av restini 
størri enn kr.          kr.        kr.          kr.     % 
  28.000   70.000          0   28.000    7,0 
  70.000      130.000   2.940   70.000 18,0 
130.000 230.000 13.740 130.000 21,5 
230.000   35.240 230.000 33,5 
  
  
2) Galdandi frá 1. januar 2008: 
Er inntøkan minni enn kr. 30.000,- verður latið 0%. 

Er inntøkan men minni enn verður latið av og av restini 
størri enn kr. kr. kr. kr. % 
  30.000   70.000          0   30.000    7,0 
  70.000      140.000   2.800   70.000 18,0 
140.000 270.000 15.400 140.000 21,0 
270.000   42.700 270.000 33,0 
  
§ 2 
  
Í løgtingslóg nr. 86 frá 1. september 1983 um landsskatt og kommunuskatt (skattalógin), sum 
seinast broytt við løgtingslóg nr. 52 frá 16. mai 2006, verður gjørd henda broyting: 
  
§ 46, stk. 1 verður orðað soleiðis: 
  
“Kommunuskatturin verður álíknaður av somu skattskyldugu inntøku, sum nýtt verður, tá lands-
skatturin verður álíknaður. Frá 1. januar 2007 til 31. desember 2007 verður eingin kommunuskattur 
álíknaður skattskyldugu inntøkuni frá 0-28.000 kr., og frá 1. januar 2008 verður eingin kommunu-
skattur álíknaður skattskyldugu inntøkuni frá 0-30.000 kr.”  
§ 3  
 
Henda løgtingslóg kemur í gildi 1. januar 2007. 
  
 
Kapittul 1. Almennar viðmerkingar 
 
Landsstýrismaðurin í fíggjarmálum leggur við hesum fram lógaruppskot, har mælt verður til at 
lækka landsskattin (ásetingarlógin) og samstundis hækka botnfrádráttin í kommunuskattinum 
(skattalógin). 
  
Hildið verður fram við at veita skattalættar komandi tvey árini, soleiðis at høgi marginalskatturin og 
afturúrsigldi skattastigin ikki heldur fólki aftur í at vinna sær nakrar eyka krónur, um tey hava 
møguleika fyri tí. At fólk verða eggjað og fáa hug til at arbeiða nakrar tímar eyka eigur eisini at 
hjálpa upp á trupulleikan við manglandi arbeiðsmegi, sum vit hava í ávísum vinnugreinum í  
meginpartinum av landinum.  
  
Eftir at hesin parturin av skattanýskipanini er gjøgnumførdur, sleppur ein stórur partur av fakbólk-
unum í landinum undan at rinda toppskatt, og eigur hetta at verða við til at tryggja framhaldandi 
vøkstur í búskapinum. 

Skattalættin verður veittur við, at skattastigin í hesi lóg - løgtingslóg um áseting av skatti til lands-
kassan (ásetingarlógin) - verður lækkaður tvær ferðir, eina ferð í 2007 og aftur í 2008. Botnfrá-
drátturin í landsskattinum (eisini ásetingarlógin) verður hækkaður í 2007 úr 26.000 upp í 28.000 
kr, og í 2008 úr 28.000 kr. í 30.000 kr.  

Inntøkumarkið í skattastiganum, sum er 205.000 kr., verður í 2007 hækkað til 230.000 kr. og í 2008 til 270.000 kr. 
Inntøkuintervallið, sum í dag er 26.000 til 70.000 kr., verður í 2007 28.000 til 70.000 kr. og í 2008  
30.000 til 70.000 kr. 

Inntøkuinntervallið, sum í dag er 70.000 til 120.000 kr., verður í 2007 70.000 til 130.000 kr. og í 
2008 70.000 til 140.000 kr. 
  
Inntøkuintervallið, sum í dag er 120.000 til 205.000 kr., verður í 2007 130.000 til 230.000 kr. og í 
2008 140.000 til 270.000 kr. 
  
Inntøkuintervallið fyri inntøku oman fyri 205.000 kr. verður í 2007 230.000 kr. og í 2008 270.000 
kr.  
  
 
Kapittul 2. Avleiðingar av lógaruppskotinum 
  
Fíggjarligar avleiðingar av at gera broytingar í skattastiganum og av at hækka botnfrádráttin í lands-
skattinum verða fyri 2007 mettar at verða ein lækking í landsskattinum upp á 65 mió. kr. og fyri 
kommunurnar ein lækking upp á umleið 13 mio. kr. 
  
Fyri 2008 verða fíggjarligu avleiðingarnar mettar at verða ein lækking í landsskattinum upp á 72 
mió. kr. og fyri kommunurnar ein lækking upp á 13 mió. kr.  
 
Mett verður ikki, at lógaruppskotið hevur við sær stórvegis fyrsitingarligar avleiðingar fyri myndug-
leikar ella vinnuna. 
  
Mett verður ikki, at lógaruppskotið hevur avleiðingar við sær fyri umhvørvið ella í mun til altjóða 
avtalur og reglur. 
  
Mett verður, at uppskotið hevur við sær sosialar avleiðingar. 
  
  

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Nei Ja Nei 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Ja   

Kapittul 3. Serligar viðmerkingar  
  
Til § 1 
  
Ár 2007 
Skattur av tí fyrsta inntøkuintervallinum í skattinum – t.e. inntøka úr 28.000 upp í 70.000 kr.  – 
verður eftir hesum uppskotinum 0 kr. av 28.000 kr. og 7% av restini av inntøkuni upp til 70.000 kr.  
  
Skattur av øðrum inntøkuinntervallinum í skattinum – t.e. inntøka úr 70.000 upp í 130.000 kr. – 
verður 2.940 kr. av 70.000 kr. og 18% av restini av inntøkuni upp til 130.000 kr.  
  
Skattur av triðja inntøkuinntervallinum í skattinum – t.e. inntøka úr 130.000 upp í 230.000 kr. – 
verður 13.740 kr. av 130.000 kr. og 21,5% av restini av inntøkuni upp til 230.000 kr.  
  
Skattur av fjórða inntøkuinntervallinum í skattinum – t.e. inntøka oman fyri 230.000 kr. – verður 
35.240 kr. av 230,000 kr. og 33,5% av restini av inntøkuni.   
  
Ár 2008 
Skattur av tí fyrsta inntøkuintervallinum í skattinum – t.e. inntøka úr 30.000 upp í 70.000 kr.  – 
verður eftir hesum uppskotinum 0 kr. av 30.000 kr. og 7% av restini av inntøkuni upp til 70.000 kr.  
  
Skattur av øðrum inntøkuinntervallinum í skattinum – t.e. inntøka úr 70.000 upp í 140.000 kr. – 
verður 2.800 kr. av 70.000 kr. og 18% av restini av inntøkuni upp til 140.000 kr.  
  
Skattur av triðja inntøkuinntervallinum í skattinum – t.e. inntøka úr 140.000 upp í 270.000 kr. – 
verður 15.400 kr. av 140.000 kr. og 21% av restini av inntøkuni upp til 270.000 kr.  
  
Skattur av fjórða inntøkuinntervallinum í skattinum – t.e. inntøka oman fyri 270.000 kr. – verður 
42.700 kr. av 270.000 kr. og 33% av restini av inntøkuni.  
  
Til § 2 
  
Ár 2007 
Botnfrádrátturin í kommunuskattinum hækkar eftir uppskotinum frá 26.000 kr. til 28.000 kr.  
  
Ár 2008 
Botnfrádrátturin í kommunuskattinum hækkar eftir uppskotinum frá 28.000 kr. til 30.000 kr. 
  
Til § 3 
  
Ongar viðmerkingar. 
  
 
Skjøl: 
 
Fylgiskjal 1:  Skattalætti frá 2006 til 2007 við 20% kommunuskatti 
Fylgiskjal 2:  Netto skattalætti 2006 til 2007 eftir hækking av AM-gjaldi 
Fylgiskjal 3:  Skattalætti frá 2007 til 2008 við 20% kommunuskatti 

Fylgiskjal 4:  Skattalætti frá 2006 til 2008 eftir hækking av AM-gjaldi 
Fylgiskjal 5:  Skattalætti frá 2006 til 2008 við 20% kommunuskatti 
Fylgiskjal 6:  Nettoskattalætti frá 2006 til 2008 eftir hækking av AM-gjaldi 

1. viðgerð 15. november 2006. Málið beint í fíggjarnevndina, sum tann 19. desember 2006 legði 
fram soljóðandi 

 
Álit 
  
Landsstýrið hevur lagt málið fram tann 3. november 2006, og eftir 1. viðgerð 15. november 2006 er 
tað beint fíggjarnevndini. 
  
Nevndin hevur viðgjørt málið á fundum 20., 21. og 23. november og 11. desember 2006.  
  
Undir viðgerðini hevur nevndin havt fund við umboð fyri  Starvsmannafelagið, Føroya Handverk-
arafelag, Sjúkrarøktarafelagið, Yrkisfelagið hjá fíggjarstovnum í Føroyum, Føroya Arbeiðarafelag, 
Klaksvíkar Arbeiðsmannafelag, Klaksvíkar Arbeiðskvinnufelag, Havnar Arbeiðsmannafelag, Havn-
ar Arbeiðskvinnufelag og við landsstýrismannin í fíggjarmálum. 
  
Undir viðgerðini hevur nevdin býtt seg í ein meiriluta og ein minniluta. 
  
Meirilutin (Anfinn Kallsberg, Vilhelm Johannesen, Kaj Leo Johannesen og Lisbeth L. Petersen) 
leggur dent á, at uppskotið er ein liður í bæði at lækka skattatrýstið og at hækka gjaldið til arbeiðs-
marknaðareftirlønargrunnin. Samgongan er nú komin á mál viðvíkjandi inngjaldi til samhaldsfasta, 
men skattalættin er ikki vorðin so stórur, sum samgongan upprunaliga ætlaði sær. 
Tær lægru lønirnar hava við hesum skattalætta fingið munandi meira í skattalætta enn tær hægru, 
ein ársløn upp á 100.000 kr. hevur fingið minkað skattin frá 2004 til 2008 við 12,1%, meðan tann, 
sum hevur eina ársløn upp á 1.000.000 kr., bert hevur fingið minkað skattin við 4,5%.  
  
Meirilutin tekur undir við málinum og mælir Løgtinginum til at samtykkja tað.   
  
Minnilutin (Karsten Hansen, Páll á Reynatúgvu og Kári P. Højgaard) mælir Løgtinginum til at 
fella uppskot samgongunnar um skattalætta. 
  
Búskaparráðið hevur víst á, at Føroyar í áttatiárunum kundu sloppið undan vanlukkuliga skrædl-
inum í nítiárunum, um skil hevði verið á búskaparpolitikkinum. Meir enn nakað annað var tað 
skilaleysur búskaparpolitikkur, sum koyrdi Føroyar á heysin. Teir vísa víðari á, at náttúruna og 
marknaðin kunnu vit ikki ávirka, men búskaparpolitikkin kunnu vit leggja til rættis eftir umstøð-
unum. Vit kunnu sostatt hava stabilitet í Føroyum, hóast náttúran og marknaðurin kunnu vera sera 
óstøðug. 
  
Stutt sagt er boðskapurin, at um búskaparpolitikkurin er skilagóður, so kunnu Føroyar 
tola stór sveiggj innan fiskivinnuna – og harvið í gjaldoyrainntøkunum, uttan at allur 
samfelagsbúskapurin fer á heysin.  
  
Landsskatturin er ein progressivur skattur. Skatturin verður roknaður eftir einum progressivum 
stiga. Í útgangsstøðinum hevur progressjónin við sær, at skatturin økist 

meiri enn inntøkan. Grundhugsjónin er, at breiðastu herðarnar skulu bera tyngstu 
byrðarnar.  
  
Sitandi samgonga hevur marknaðarført skattalættan við grundgevingum, sum byggja á stagnasjón í 
føroyska búskapinum. Ein ekspansivur búskaparpolitikkur hevur verið slagorðið, men hesar grund-
gevingar halda ikki í dagsins Føroyum. Føroyski búskapurin er í einum hákonjunkturi. Arbeiðs-
loysið er í botni, og innan flestu vinnur er torført at fáa fatur á arbeiðsmegi – serstakliga innan 
byggivinnuna. Hetta hevur við sær eitt vaksandi prís- og kostnaðarstøði og harvið viknandi 
kappingarføri hjá útflutningsvinnuni.  
  
Ein skattalætti í 2007-2008 er eitt konjunkturstimbrandi tiltak og fer tí at vera við til at økja um há-
konjunkturin. Tað sær ikki út til at vera nakar tørvur á at styrkja um búskapin við skattalætta, sigur 
Búskaparráðið í nýggjastu frágreiðing sínari.  
  
Minnilutin staðfestir, saman við verkamannafeløgunum, at proportionali skattaparturin av búskap-
inum veksur gjøgnum økt arbeiðsmarknaðargjøld, størri mvg-inntøkur, og síðst, men ikki minst, at 
kommununnar skattapartur, sum er proportionalur, veksur. Samvirkandi gera hesar búskaparligu 
atgerðir, at ein vaksandi partur av tí samlaða skattinum verður útskrivaður sum 
proportionalur skattur. Skattaskipanin er tí við at broytast, sigur Búskaparráðið, soleiðis at tær 
hægru inntøkurnar blíva skattaðar lutfalsliga minni, og tær lægru lutfalsliga meira. 
  
Í alt størri mun stava inntøkur landskassans frá eini skattan av nýtsluni, heldur enn av inntøkunum. 
Inntøkan av ymiskum gjøldum verður soleiðis mett at koma at verða 40,2 prosent av samlaðu inn-
tøkum landskassans móti 34,4 prosentum fyri einans 4 árum 
síðani. 
  
Við øðrum orðum so flytur sitandi samgonga skattatrýstið yvir á tær herðarnar, sum frammanundan 
hava minst at gjalda við. Lutfalsliga fleiri avgjøld og meira skatt til veikastu inntøkurnar, meðan 
hægru inntøkurnar sleppa lættari í skatti. 
  
Verkamannafeløgini hava víst á, at meðan arbeiðarin fær 290 kr. í skattalætta, so fær millióningurin 
3.290 kr. í skattalætta!   
Í dagsins Føroyum er tørvur á einum afturhaldandi, heldur enn einum neutralum fíggjarpolitikki. 
Sammett við væntaða roknskapin 2006, fer tað væntandi at verða eitt óbroytt avlop á figgjarlógini 
fyri 2007. Spurningurin er so, um ikki landsstýrið - sæð í ljósinum av, at vandi er fyri, at búskapurin 
fer at kóka yvir - átti at havt hildið meiri aftur og tálmað ógvusliga vøkstrinum í eftirspurninginum. 
Tíðin tykist ikki at vera búgvin til skattalættar sambært Búskaparráðnum, og minnilutin tekur hesi  
sjónarmið til sín.  
  
Minnilutin staðfestir eisini, at einki samstarv er millum kommunur og land um samlaðu skattingina 
av føroyinginum, og búskaparligu stýringina av landinum. 
  
Samanumtikið eru ikki búskaparligar fortreytir fyri skattalætta í Færoyum í dag, og fólksligi eftir-
spurningurin eftir skattalættanum er ikki til. Verkamannafeløgini mæla heldur til at taka búskap-
arliga ábyrgd av samfelagnum, og tryggja, at progressjónin í føroysku skattaskipanini ikki niður-
lagast. Úrslitið kann skjótt gerast eitt verri samfelag, har truplari verður at veita neyðugar tænastur 
til vanliga føroyingin. 

Onkur vildi helst sagt, at tað góða samfelagið stóð fyri falli. 
  
2. viðgerð 21. desember 2006. Uppskot frá Høgna Hoydal, tingmanni, um at beina málið aftur í 
nevnd fall 9-2-17. §§ 1, 2 og 3 samtyktar 17-3-8. Uppskotið, fer soleiðis samtykt til 3. viðgerð. 
Frávik frá tíðarfreist millum 2. og 3. viðgerð samtykt 26-0-0. 

Á tingfundi 21. desember løgdu tingmenninir Karsten Hansen, Tórbjørn Jacobsen, John 
Johannessen, Bill Justinussen og Jenis av Rana fram soljóðandi 

  
 
Broytingaruppskot 
  
til 
  
3. viðgerð  
  
Í § 1, stk. 1 verður talvan í nr. 1 broytt soleiðis: 
  
“ 
Er inntøkan  men minni enn verður latið av og av restini 
størri enn kr.          kr.        kr.          kr.     % 
  28.000   70.000          0   28.000    7,0 
  70.000      130.000   2.940   70.000 16,0 
130.000 220.000 12.540 130.000 21,0 
220.000 
300.000 

300.000 
  

31.440 
58.640 

220.000 
300.000 

34 
35,5 

“ 
  
Viðmerkingar:  
 
Hesin skattalættin inniheldur allar megingreglur, sum Bárður Nielsen, landsstýrismaður við fíggjar-
málum, eftirlýsir. M.a. leggur hetta upp til, at tað loysir seg betur hjá lág- og meðal løntum at 
arbeiða og at arbeiða yvir, tí marginalskatturin er munandi lægri enn við verandi skipan. 
  
Skattalættin vendir sær til ein sera breiðan skarða av Føroya fólki og gerst ikki negativur, fyrr enn 
inntøkan kemur upp á 470.000 kr. og yvir. Hesir háinntøkubólkar rinda eins og øll onnur ½ % 
afturat til samhaldsfasta. Hetta er inngjald, sum hesin bólkur og aðrir bólkar fáa gagn av, tá tey 
gerast fólkapensjónistar.  
  
Nettoskattalætti til inntøku, ið er 50.000 kr., er 290 kr. 
  
Nettoskattalætti til inntøku, ið er 130.000 kr., er 1.490 kr.  
  
Nettoskattalætti til inntøku, ið er 180.000 kr., er 1.740 kr. 
  
Nettoskattalætti til inntøku, ið er 230.000 kr., er 3.690 kr.  

Nettoskattalætti til inntøku, ið er 330.000 kr., er 2.740 kr. 
Nettoskattalætti til inntøku, ið er 430.000 kr., er 740 kr.  
  
Nettoskattalætti til inntøku, ið er 500.000 kr., er – 660 kr.   
  
Spurningurin er eisini, hvat samfelagið vil. Skattalættin hjá landsstýrinum skundar undir, at gjógvin 
millum lág- og hálønt verður ovurstór. Skattur er annars besta tól hjá myndugleikunum at býta 
virðir millum samfelagsbólkarnar og eigur tískil at verða nýttur virkin.  
  
Rákið seinastu árini hevur verið, at føroyska skattaskipanin meir og meir ber brá av at verða ein 
bruttoskattaskipan, og at tær smølu herðarnar lyfta lutfalsliga meira. Skattalættin hjá landsstýrinum 
fyri 2007 og 08 stuðlar beinleiðis upp undir hesa óhepnu gongd.  
  
Uppskotið verður mett at kosta tað sama sum uppskotið hjá landsstýrinum.  

3. viðgerð 21. desember 2006. Broytingaruppskotið frá Karsten Hansen, Tórbjørn Jacobsen, John 
Johannessen, Bill Justinussen og Jenis av Rana fall 11-0-21. Uppskotið, sum samtykt við 2. viðgerð, 
endaliga samtykt 19-2-11 Málið avgreitt. 

Ll.nr. 128 frá 28.12.2006 

Løgtingslóg nr. 64 frá 10. juni 2008 
um 

broyting í ymsum skattalógum (FAS) 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
 
Í løgtingslóg nr. 86 frá 1. september 1983 um 
landsskatt og kommunuskatt, sum seinast 
broytt við løgtingslóg nr. 128 frá 28. 
desember 2006, verður gjørd henda broyting: 
§ 25a, stk. 7 verður strikað. 
 
§ 2 
 
Í løgtingslóg nr. 87 frá 1. september 1983 um 
áseting av skatti, sum seinast broytt við 
løgtingslóg nr. 128 frá 28. desember 2006, 
verða gjørdar hesar broytingar: 
1) Í § 1, stk. 1 verður eftir ”§ 1, nr. 1-6 og § 2, 
stk. 1, litra d, e og f sett: “smb. tó § 8, stk. 2”. 
2) Eftir § 8, stk. 1 verður sum nýtt stk. sett:  

“Stk. 2. Skattur teirra, sum nevnd eru í § 1 í 
løgtingslóg um landsskatt og kommuniskatt, 
er 35%, um A-inntøkan stavar frá virksemi 
umborð á skipi, skrásett í FAS. Inntøka eftir 
1. pkt. verður tikin við í skattagrundarlagið, 
men í inntøkuskattinum skal loyvast ein 
frádráttur, sum svarar til tann partin av 
inntøkuskattinum, sum kann verða førdur til 
ta A-inntøku, sum stavar frá virksemi umborð 
á skipi, skrásett í FAS. Skatturin eftir 1. pkt. 
fer 100% í landskassan.”  
Stk. 2 verður hereftir stk. 3. 
 
§ 3 
 
Henda løgtingslóg kemur í gildi 1. januar 
2009. 

 
Tórshavn, 10. juni 2008 
 
Lm. nr. 189/2007 
 
 
 

Løgtingsmál nr. 189/2007: Uppskot til løgtingslóg um 
broyting í ymsum skattalógum (FAS) 

 
 
Uppskot 
til 
løgtingslóg um broyting í ymsum skattalógum (FAS) 
 
§ 1 
 
Í løgtingslóg nr. 86 frá 1. september 1983 um landsskatt og kommunuskatt, sum seinast broytt við 
løgtingslóg nr. 128 frá 28. desember 2006, verður gjørd henda broyting: 

§ 25a, stk. 7 verður strikað. 
 
§ 2 
 
Í løgtingslóg nr. 87 frá 1. september 1983 um áseting av skatti, sum seinast broytt við løgtingslóg 
nr. 128 frá 28. desember 2006, verða gjørdar hesar broytingar: 
 
1) Í § 1, stk. 1 verður eftir ”§ 1, nr. 1-6 og § 2, stk. 1, litra d, e og f sett:  
“smb. Tó § 8, stk. 2”. 
 
2) Eftir § 8, stk. 1 verður sum nýtt stk. sett:  
“Stk. 2. Skattur teirra, sum nevnd eru í § 1 í løgtingslóg um landsskatt og kommuniskatt, er 35%, 
um Ainntøkan stavar frá virksemi umborð á skipi, skrásett í FAS. Inntøka eftir 1. pkt. verður tikin 
við í skattagrundarlagið, men í inntøkuskattinum skal loyvast ein frádráttur, sum svarar til tann 
partin av inntøkuskattinum, sum kann verða førdur til ta A-inntøku, sum stavar frá virksemi umborð 
á skipi, skrásett í FAS. Skatturin eftir 1. pkt. fer 100% í landskassan.” 
 
Stk. 2 verður hereftir stk. 3. 
 
§ 3 
 
Henda løgtingslóg kemur í gildi 1. januar 2009 
 
 
Kap. 1 Almennar viðmerkingar 
 
Í samgonguskjalinum verður sagt um Føroyska Altjóða Skipaskráseting soleiðis: 
“Til tess at menna eina nýggja inntøkuvinnu á sjóvinnuøkinum, har vit hava dyggari royndir enn 
tey flestu, verður Føroyska Altjóða Skipaskrásetingin umskipað soleiðis, at hon verður kapp-
ingarfør við aðrar skipanir av hesum slagi.” 
 
Landsstýrið er nú farið undir at gera broytingar í FAS-skipanini við tí endamáli, at tá broytingarnar 
eru lidnar, hava vit í Føroyum eina kappingarføra hákvalitets skipaskrá, ið skal vera fult nøktandi 
hjá føroyskum skipum at vera í, og vera áhugaverd hjá útlendskum skipum at koma inn í. 
 
Føroyska Altjóða Skipaskráin (FAS) varð sett á stovn í 1992. Skipanin varð sett í verk, til tess at 
farmaog ferðafólkaskip, ið tá vóru skrásett undir føroyskum flaggi, ikki skuldu flagga út og fara at 
sigla undir øðrum flaggi. 
 
Formliga lógargrundarlagið undir FAS er at finna í løgtingslóg nr. 78 frá 10. mars 1992 um 
føroyska altjóða skipaskrá, sum seinast broytt við løgtingslóg nr. 80 frá 13. november 1998 („FAS-
lógin“). 
 
Talið av skipum í skránni er hesi 16 árini spakuliga vaksið til 38 skip, har meginparturin er smá og 
eldri skip, við undantaki av flaggskipi okkara “Norrøna”. 
 
Við hesum uppskoti verða tær broytingar gjørdar, ið gerast skulu á skattaøkinum. Talan er um 
broytingar í skattalógini og ásetingarlógini. 

Verður broytingaruppskotið samtykt, koma allir persónar, ið sigla við FAS-skrásettum skipum at 
verða skattaðir sum avmarkað skattskyldugir av FAS-inntøku teirra. Tað vil við øðrum orðum siga, 
at teir koma at gjalda ein bruttoskatt uppá 35%. Í dag gjalda føroyingar, sum sigla við FAS-
skrásettum skipum, vanligan skatt. 
 
Henda broytingin hevur við sær, at nakrir koma at gjalda minni skatt, um teir í dag hava høga 
inntøku og búgva í kommunum við høgum kommunuskattaprosenti, meðan aðrir koma at gjalda 
meira í skatti, nevniliga teir við lægru inntøkunum og/ella búgva í kommunum við lágum 
skattaprosenti. Tað ber tó illa til at siga, hvussu nógvir fáa lægri skatt og hvussu nógvir fáa hægri 
skatt eftir hesum lógaruppskotinum, tí hetta er í mun til, hvussu høg hýran er saman við møguligum 
øðrum inntøkum, sæð í mun til kommunuskattaprosentið. Hetta lógaruppskotið javnstillar skatt-
ingina av allari inntøkuni frá FAS-skipum fyri alla manningina uttan mun til bústað. 
 
Dømi um, hvat tveir persónar, annar við bústaði í Kunoy og hin við bústaði á Sandi, høvdu goldið í 
skatti eftir verandi galdandi skipan: 
 
 
Persónur, sum býr í Kunoy                                                                                                        (kr.) 
Inntøka 270.000  270,000 
Landsskattur  42.700 
Kommunuskattur 16% 38.400 
Skattur í alt  82.540 
Skattur í %  30,04 
   
Persónur, sum býr á Sandi 
Inntøka  270.000 
Landsskattur  42.700 
Kommunuskattur 24% 56.400 
Skattur í alt  100.540 
Skattur í %  36,70 
 
Áftan á broytingina koma báðir at gjalda 35% í skatti. 
 
Verður broytingaruppskotið samtykt, fer landsstýrismaðurin í fíggjarmálum beinan vegin at broyta 
kunngerðina um afturberingarprosent til reiðaravirkir, sum hava skip í FAS, soleiðis at 
afturberingarprosentið verður hækkað úr 30% og upp í 35%. 
 
 
Kap. 2. Avleiðingar av uppskotinum 
 
1. Fíggjarligar avleiðingar 
 
A. Fyri landið 
 
Í 2007 vóru skattainntøkurnar frá persónum við FAS-skrásettum skipum 16 mió. kr. Við hesi 
broyting kemur eingin beinleiðis persónsskattur frá FAS-inntøku til almennu føroysku kassarnar 
aftaná 1. januar 2009. 

Landsstýrið hevur sett sær sum mál at breiðka um okkara vinnugrundarlag. Føroyar hava nógv væl 
útbúgvið fólk á sjóvinnuøkinum, men sera lítla sjóvinnu, ( fiskivinna í hesum høpi ikki roknað sum 
sjóvinna). Endamálið við broytingunum í FAS-skipanini er at skapa karmar og fyritreytir fyri, at ein 
sjóvinna saman við avleiddum vinnum kann vaksa fram í Føroyum. 
 
Ógjørligt er tó ítøkiliga at meta um, hvat ein tílík vinna kann koma at kasta av sær til almennu 
kassarnar í felagsskatti, tonsaskatti og skatti av avleiddari vinnu. 
 
Fyri at skapa mest møguligt avleitt virksemi frá FAS-skipanini er týdningarmikið, at reglur verða 
gjørdar um, at skip, skrásett í FAS, skulu hava umboðsfólk í Føroyum. 
 
 
B. Fyri kommunurnar 
 
Kommunurnar koma samlað at missa nakað av skattaintøku. Nakrar kommunur koma tó at fáa ein 
fyrimun í mun til í dag. 
 
 
C. Fyri vinnuna 
 
Mett verður, at uppskotið fer at merkja økt vinnuligt virksemi. 
 
 
2. Umsitingarligar avleiðingar 
Uppskotið hevur eitt sindur av umsitingarligum avleiðingum við sær. 
 
 
3. Umhvørvisavleiðingar 
Ongar. Samlaða útlátið í heiminum verður ikki økt, tá ið skip verður skrásett her. Útlátið av skipum, 
skrásett í FAS, økir heldur ikki um tað útlátið, vit sum tjóð standa fyri, tí Kyotosáttmálin fevnir ikki 
um handilsskip. Útlát frá handilsskipum verður skrásett á sjálvum 
skipinum. 
 
Framtíðar reglur um minking av útláti verða ásettar í altjóða samhaldsføstum konventjónum við 
tillagingartíð, og eiga vit at verða virkin í hesum arbeiði. 
 
Um umhvørvisvanlukkur standast av skipum í skrásetingini, hevur reiðaríið og bert reiðaríið 
ábyrgdina av hesum, og hevur tað skyldu at verða tryggjað. Í skrásetingum við høgum krøvum 
verður hetta m.a. kravt av fíggjarstovnum. Altjóða grunnar taka eisini lut í hesum. 
 
4. Avleiðingar fyri serstøk øki í landinum 
Uppskotið verður mett at fáa positivar vinnuligar og fíggjarligar avleiðingar kring landið. 
 
5. Avleiðingar í mun til altjóða avtalur og reglur 
Ongar. 
 
6. Sosialar avleiðingar 

Ongar. 
 
Talva 1: Yvirlit yvir avleiðingar 
 
  

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Ja Ja Ja Ja 

Umsitingarligar 
avleiðingar 

Ja Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Nei   

  
 
 
Kapittul 3. Serligar viðmerkingar 
 
Til § 1 
 
Við hesi broyting verður skotið upp, at § 25a, stk. 7 í skattalógini verður strikað, og hevur hetta við 
sær, at inntøka, sum stavar frá virksemi umborð á skipi, skrásett í FAS, frameftir ikki verður 
skattliga viðirgjørd eins og veiðiinntøka. Víst verður annars til viðmerkingarnar til § 2. 
 
Til § 2 
 
Ad 1. 
Við hesi broyting verður skotið upp, at A-inntøka hjá fult skattskyldugum, sum stavar frá virksemi 
umborð á skipi, skrásett í FAS, frameftir verður viðgjørd eins og A-inntøka hjá avmarkað 
skattskyldugum, smb. § 2, stk. 1, litra j, sum stavar frá virksemi umborð á skipi, skrásett í FAS, ella 
skipi, sum eftir § 2, stk. 1, litra j, 2. pkt. verður javnmett við skip, ið er skrásett við heimstaði í 
Føroyum, og sum, um tað var føroyskt, leyk treytirnar í løgtingslóg um FAS. 
 
Ad 2. 
Við hesi broyting verður skotið upp, at A-inntøka hjá fult skattskyldugum, sum stavar frá virksemi 
umborð á skipi, skrásett í FAS, verður skattað við 35%, men við progressjónsfyrivarni. Tað merkir, 
at FAS-inntøkan verður tikin við í skattagrundarlagið, og fær soleiðis progressjónsávirkan fyri 
skattingina sum heild – tí málberingin “progressjónsfyrivarni”. 

Til § 3 
 
Eftir lógaruppskotinum kemur løgtingslógin í gildi 1. januar 2009. 
 
Fíggjarmálaráðið, 11. apríl 2008 
 
Karsten Hansen landsstýrismaður 
/ Petur Alberg Lamhauge 
 
 
 
Framløguskriv 22.04.2008 
 
Hesir tingmenn viðmæla, sambært § 54, stk. 2, í tingskipanini, at málið kann leggjast 
fram og fáa viðgerð: 
Andrias Petersen  Finnur Helmsdal  Katrin Dahl Jakobsen 
Heidi Petersen  Eyðgunn Samuelsen  Olaf í Garði Joensen 
Bergtóra H. Joensen  Olga Biskopstø  Bill Justinussen 
Tordur J. Niclasen  Jenis av Rana  Gerhard Lognberg 
Heini Heinesen  John Johannessen  Páll á Reynatúgvu 
Hergeir Nielsen  Mikkjal Sørensen 
 
 
 
Álit 
í 
løgtingsmáli nr. 189/2007: Uppskot til løgtingslóg um broyting í ymsum skattalógum (FAS) 
 
Landsstýrið hevur lagt málið fram tann 22. apríl 2008, og eftir 1. viðgerð 7. mai 2008 er tað beint 
Fíggjarnevndini. 
 
Nevndin hevur viðgjørt málið á fundum tann 16. og 21. mai 2008. 
 
Undir viðgerðini hevur nevndin havt fundir við landsstýrismannin í fíggjarmálum. 
 
Undir viðgerðini hevur nevndin býtt seg í ein meiriluta og ein minniluta. 
 
Meirilutin (Eyðgunn Samuelsen, Páll á Reynatúgvu, Heini O. Heinesen og Tordur J. Niclasen) 
tekur undir við málinum og mælir Løgtinginum til at samtykkja uppskotið. 
 
Minnilutin (Kári P. Højgaard, Anfinn Kallsberg og Magni Laksáfoss) tekur undir við at gera 
broytingar í FAS-skipanini soleiðis, at hendan skipan kann verða við til at fáa hesa vinnu at fáa 
munandi størri inntøkur til samfelagið. Fyriliggjandi uppskot gongur út uppá at frítaka 
FASskipanina fyri skatt av manningahýrum. Hetta kunnu vit eisini taka undir við, men tað, sum vit 
halda er umráðandi, er, at vit eisini fáa eina so einfalda skipan sum gjørligt. 
 
Fyriliggjandi uppskot gongur út uppá, at hóast kommunuskattaprosent hjá manningum, so skulu 
allar manningar undir skipanini gjalda 35% í skatti. Síðani skal hesin skattur umfordeilast til land 

og kommunur, og tá tað er gjørt, skal tað almenna útgjalda allan skattin aftur til reiðaríið. Hetta 
fremur eina stóra umfordeiling við harav øktum fyrisitingarútreiðslum, men tá samanum kemur, so 
taka vit 35% frá reiðarum og gjalda hesar somu pengar aftur til somu reiðarar. 
 
Tí er tann einfalda loysnin at fara yvir til eina nettohýruskipan. 
 
Tá uppskotið fyrst skal koma í gildi frá 1. januar 2009 skuldu vit havt rímiliga tíð at funnið eina 
meira einfalda skipan á skattaøkinum. 
 
Eisini kundi verið áhugavert at fingið viðgjørt FAS-skpanina sum heild. 
 
Út frá hesum tekur minnilutin ikki undir við fyriliggjandi uppskoti, men mælir landsstýris-
manninum í fíggjarmálum til at arbeiða víðari við málinum og koma við neyðugum broytingum til 
eina einfaldari skipan á ólavsøku. 
 
Fíggjarnevndin, 22. mai 2008 
 
Eyðgunn Samuelsen  Kári P. Højgaard  Páll á Reynatúgvu 
 
Anfinn Kallsberg  Heini O. Heinesen  Tordur J. Niclasen 
 
Magni Laksáfoss 

Løgtingslóg nr. 80 frá 25. mai 2009 
um 

broyting í ymsum skatta-, avgjalds- og stuðulslógum 
 

(Bústaðapakkin) 
 
Samsvarandi samtykt Løgtingsins staðfestir og kunnger løgmaður hesa løgtingslóg: 
 
§ 1 
 
Í løgtingslóg nr. 148 frá 30. desember 1996 
um stuðul til rentuútreiðslur av lánum, sum 
seinast broytt við løgtingslóg nr. 45 frá 30. 
mars 2001, verða gjørdar hesar broytingar: 
 
1) Í § 1 verður sum nýtt stk. 2 sett: 
„Stk. 2. Rætt til rentustuðul eftir hesi lóg hava 
eisini vanlig lutaíbúðafeløg, stovnsett sam-
bært § 12 í løgtingslóg um lutaíbúðafeløg, og 
serstøk lutaíbúðafeløg, stovnsett sambært § 32 
í løgtingslóg um lutaíbúðafeløg.“ 
 
2) Í § 2, nr. 2 verður sum nýtt litra b sett: 
„b) keyp ella bygging, umvæling ella um-
bygging av bústaðaeindum í lutaíbúðafeløg-
um.“ 
  
Litra b og c verða hereftir litra c og d. 
 
3) Í § 2 verður sum nýtt stk. 2 sett: 
„Stk. 2. Rentustuðul til lutaíbúðafeløg eftir § 3 
í hesi lóg verður fyri vanlig lutaíbúðafeløg, 
sambært kapitli 2 í løgtingslóg um lutaíbúða-
feløg, veittur fyri hvønn lutin, og fyri serstøk 
lutaíbúðafeløg, sambært kapitli 3 í løgtingslóg 
um lutaíbúðafeløg, veittur fyri hvørja bústaða-
eind.“ 
 
4) Í § 2a, stk. 1 verður eftir orðið „hús“ sett: 
„v.m.“ 
 
5) Í §§ 6, stk. 4 og 7, stk. 3 verður eftir orðið 
„persónur“ sett: „v.m.“ 
 

6) § 8, stk. 1 verður orðað soleiðis: 
„§ 8. Fær ein persónur v.m. endurgjald á 
annan hátt fyri rentuútreiðslur, hevur hesin 
persónur v.m. samstundis ikki rætt til rentu-
stuðul eftir hesi lóg.“ 
 
§ 2 
 
Í løgtingslóg nr. 58 frá 7. juni 2007 um stuðul 
til bygging og umvæling av egnum bústaði 
verður eftir § 1 sett: 
 
„§ 1a. Vanlig lutaíbúðafeløg, sambært kapitli 
2 í løgtingslóg um lutaíbúðafeløg, sum byggja 
ella umvæla egnar lutaíbúðir, hava rætt til 
stuðul eftir hesi lóg. 
Stk. 2. Stuðul verður veittur fyri meirvirðis-
gjald av arbeiðsløn við í mesta lagi kr. 
150.000 pr. lutin í felagnum.  
Stk. 3. § 1, stk. 3 í hesi lóg er eisini galdandi 
fyri vanlig lutaíbúðafeløg.“ 
 
§ 3 
 
Í løgtingslóg nr. 136 frá 8. september 1992 
um meirvirðisgjald, sum seinast broytt við 
løgtingslóg nr. 66 frá 7. juni 2007, verður í § 
3, stk. 2 eftir orðið „kommunur“ sett: „og ser-
støk lutaíbúðafeløg, sbr. kap. 3 í løgtingslóg 
um lutaíbúðafeløg“. 
 
§ 4 
 
Í løgtingslóg nr. 87 frá 1. september 1983 um 
áseting av skatti, sum seinast broytt við 

løgtingslóg nr. 64 frá 10. juni 2008, verða 
gjørdar hesar broytingar: 
 
1) Í § 1 verður eftir § 8, stk. 2 sett: „og § 8a, 
stk.1“ 
 
2) Eftir § 8 verður sum nýggj grein sett: 
„§ 8a. Leiguinntøka, ið stavar frá útleigan av 
húsum v.m. til bústaðarendamál, verður 
bruttoskattað við 25%. Bert tann parturin av 
leiguinntøkuni, sum fer upp um kr. 24.000 
árliga, verður skattaður. Leiguinntøka, skattað 
eftir hesum stykki, verður ikki tikin við í 
skattagrundarlagið í § 1. Skatturin verður 
býttur við 45% til avvarðandi kommunu og 
55% til landskassan.  
Stk. 2. Leiguinntøka kann í staðin fyri at verða 
skattað eftir stk. 1 verða skattað eins og onnur 
inntøka. Inntøkan verður tá tikin við í 
skattagrundarlagið í § 1 uttan botnfrádrátt.“ 
 
§ 5 
 
Í løgtingslóg nr. 86 frá 1. september 1983 um 
landsskatt og kommunuskatt (skattalógin), 
sum seinast broytt við løgtingslóg nr. 64 frá 
10. juni 2008, verða gjørdar hesar broytingar: 
 
1) Í § 29 verður eftir nr. 24 sett: 
„25) stuðul sambært løgtingslóg um stuðul til 
bygging og umvæling av egnum bústaði.“ 
  
2) § 83a verður orðað soleiðis: 
„§ 83a. Afturberingin sambært § 63a verður 
borin av landskassanum.“ 
 
§ 6 
 
Henda løgtingslóg kemur í gildi dagin eftir, at 
hon er kunngjørd. §§ 1-3 hava virknað frá 1. 
juli 2009, § 4 og § 5, nr. 2 hava virknað frá 1. 
januar 2009, og § 5, nr. 1 hevur virknað frá 1. 
juli 2007. 

Tórshavn, 25. mai 2009 

 
Kaj Leo Johannesen (sign.) 

løgmaður 
 

Lm. nr. 141/2008 
 
 
 

Løgtingsmál nr. 141/2008: Uppskot til løgtingslóg um 
broyting í ymsum skatta-, avgjalds- og stuðulslógum 

(Bústaðapakkin) 
 
Uppskot 
til 
løgtingslóg um broyting í ymsum skatta-, avgjalds- og stuðulslógum 
(Bústaðapakkin) 
 
§ 1 
 
Í løgtingslóg nr. 148 frá 30. desember 1996 um stuðul til rentuútreiðslur av lánum, sum seinast 
broytt við løgtingslóg nr. 45 frá 30. mars 2001, verða gjørdar hesar broytingar: 
 
1) Í § 1 verður sum nýtt stk. 2 sett: 
“Stk. 2. Rætt til rentustuðul eftir hesi lóg hava eisini vanlig lutaíbúðafeløg, stovnsett sambært § 12 í 
løgtingslóg um lutaíbúðafeløg, og serstøk lutaíbúðafeløg, stovnsett sambært § 32 í løgtingslóg um 
lutaíbúðafeløg." 
 
2) Í § 2, nr. 2 verður sum nýtt litra b sett: 
“b) keyp ella bygging, umvæling ella umbygging av bústaðaeindum í lutaíbúðafeløgum.” 
Litra b og c verða hereftir litra c og d. 
 
3) Í § 2 verður sum nýtt stk. 2 sett: 
“Stk. 2. Rentustuðul til lutaíbúðafeløg eftir § 3 í hesi lóg verður fyri vanlig lutaíbúðafeløg, sambært 
kapitli 2 í løgtingslóg um lutaíbúðafeløg, veittur fyri hvønn lutin, og fyri serstøk lutaíbúðafeløg, 
sambært kapitli 3 í løgtingslóg um lutaíbúðafeløg, veittur fyri hvørja bústaðaeind." 
 
4) Í § 2a, stk. 1 verður eftir orðið “hús” sett: “v.m.” 
 
5) Í §§ 6, stk. 4 og 7, stk. 3 verður eftir orðið “persónur” sett: “v.m.” 
 
6) § 8, stk. 1 verður orðað soleiðis: 
 
“§ 8. Fær ein persónur v.m. endurgjald á annan hátt fyri rentuútreiðslur, hevur hesin 
persónur v.m. samstundis ikki rætt til rentustuðul eftir hesi lóg.” 

§ 2 
 
Í løgtingslóg nr. 58 frá 7. juni 2007 um stuðul til bygging og umvæling av egnum bústaði verður 
eftir § 1 sett:  
“§ 1a. Vanlig lutaíbúðafeløg, sambært kapitli 2 í løgtingslóg um lutaíbúðafeløg, sum byggja ella 
umvæla egnar lutaíbúðir, hava rætt til stuðul eftir hesi lóg.  
Stk. 2. Stuðul verður veittur fyri meirvirðisgjald av arbeiðsløn við í mesta lagi kr. 150.000 pr. lutin í 
felagnum.  
 
Stk. 3. § 1, stk. 3 í hesi lóg er eisini galdandi fyri vanlig lutaíbúðafeløg.” 
 
§ 3 
 
Í løgtingslóg nr. 136 frá 8. september 1992 um meirvirðisgjald, sum seinast broytt við løgtingslóg 
nr. 66 frá 7. juni 2007, verður í § 3, stk. 2 eftir orðið “kommunur” sett: “og serstøk lutaíbúðafeløg, 
sbr. kap. 3 í løgtingslóg um lutaíbúðafeløg”. 
 
§ 4 
 
Í løgtingslóg nr. 87 frá 1. september 1983 um áseting av skatti, sum seinast broytt við løgtingslóg 
nr. 64 frá 10. juni 2008, verða gjørdar hesar broytingar:  
1) Í § 1 verður eftir § 8, stk. 2 sett: 
“og § 8a, stk.1” 
 
2) Eftir § 8 verður sum nýggj grein sett:  
“§ 8a. Leiguinntøka, ið stavar frá útleigan av húsum v.m. til. bústaðarendamál, ið samsvarar við 
minstukrøvini í leigulógini, verður bruttoskattað við 25%. Bert tann parturin av leiguinntøkuni, sum 
fer upp um kr. 24.000 árliga, verður skattaður. Leiguinntøka, skattað eftir hesum stykki, verður ikki 
tikin við í skattagrundarlagið í § 1. Skatturin verður býttur við 45% til avvarðandi kommunu og 
55% til landskassan.  
Stk. 2. Leiguinntøka kann í staðin fyri at verða skattað eftir stk. 1 verða skattað eins og onnur 
inntøka. Inntøkan verður tá tikin við í skattagrundarlagið í § 1 uttan botnfrádrátt.” 
 
§ 5 
 
Í løgtingslóg nr. 86 frá 1. september 1983 um landsskatt og kommunuskatt (skattalógin), sum 
seinast broytt við løgtingslóg nr. 64 frá 10. juni 2008, verða gjørdar hesar broytingar: 
 
1) Í § 29 verður eftir nr. 24 sett: 
“25) stuðul sambært løgtingslóg um stuðul til bygging og umvæling av egnum bústaði.” 
2) § 83a verður orðað soleiðis: 
 
“§ 83a. Afturberingin sambært § 63a verður borin av landskassanum.” 
 
§ 6 

Henda løgtingslóg kemur í gildi dagin eftir, at hon er kunngjørd. §§ 1-3 hava virknað frá 1. juli 
2009, § 4 og § 5, nr. 2 hava virknað frá 1. januar 2009, og § 5, nr. 1 hevur virknað frá 1. juli 2007. 
 
 
Kap. 1 – Almennar viðmerkingar 
 
MVG- og rentustuðulslóggávan verður broytt soleiðis, at lutaíbúðafeløg fáa somu sømdir og 
skyldur sum tey, ið byggja privat sethús. Tað verður gjørt við, at lóg um stuðul til bygging og um-
væling av egnum bústaði eisini kemur at galda fyri bústaðir, ið eru skipaðir sum vanlig luta-
íbúðafeløg. MVG-lógin við tilhoyrandi kunngerð verður broytt soleiðis, at serstøk  lutaíbúðafeløg 
verða javnsett við kommunur við atliti at kommunu-MVG. Somuleiðis verður rentustuðulslógin 
broytt soleiðis, at rentustuðul eisini kann latast lutaíbúðafeløgum. 
 
Sum ein liður í “bústaðapakkanum” verða eisini gjørdar broytingar í ásetingarlógin soleiðis, at 
inntøkur í sambandi við útleigan av húsum v.m. til bústaðarendamál frameftir kunnu bruttoskattast 
við 25% eftir ein botnfrádrátt á kr. 24.000 árliga. Endamálið við broytingini er at eggja teimum, ið 
hava møguleika til tess, at útleiga hús v.m. soleiðis, at bústaðatrotið í teim ymisku pørtunum av 
landinum verður minni.  
 
Í sambandi við bústaðapakkan verða somuleiðis tvær fylgjubroytingar gjørdar í skattalógini. 
 
 
Kap. 2 – Avleiðingar av uppskotinum 
 
Fíggjarligu avleiðingarnar verða í fyrstu atløgu mettar at verða ein hækking í útreiðslunum hjá 
landskassanum. Hetta kemst av teim øktu stuðulsútreiðslunum, ið “bústaðapakkin” hevur við sær. 
Ein lækking í skattinum av leiguinntøkum kann tó møguliga hava við sær, at inntøkan hjá 
landskassanum hækkar. Hóast talan er um at lækka skattin á eini ávísari inntøku, kann hetta tó 
møguliga hava við sær, at fólk í størri mun verða eggjað til at leiga út og at geva leiguinntøkur upp 
til skattingar. Gongdin hevur í stóran mun verið, at fólk hava leigað út “svart”, og tískil ber ikki til 
at seta nakra upphædd á møguligar inntøkur ella útreiðslur hjá landskassanum. Roknast má eisini 
við lægri leiguprísum á bústaðamarknaðinum, tá útboðið av leiguíbúðum økist. Broytingin verður 
ikki mett at hava fíggjarliga útreiðslur fyri kommunurnar. 
 
Mett verður, at lógaruppskotið fær fíggjarligar avleiðingar fyri byggivinnuna. Um eftirspurningurin 
eftir lutaíbúðum gerst stórur, so verður ein avleiðing av lógaruppskotinum, at virksemið í 
byggivinnuni kann økjast yvir eitt longri áramál. Hetta virksemið fer uttan iva eisini at síggjast aftur 
hjá peninga- og lánistovnum, sum fáa ein nýggjan skara av viðskiftafólki í sambandi við 
lutaíbúðafeløgini. 
 
Mett verður, at lógaruppskotið hevur við sær fíggjarligar avleiðingar fyri ávísar samfelagsbólkar/ 
felagsskapir. Ein lækking í skattinum av leiguinntøkum hevur við sær, at útleigarar fáa meira 
burturúr fíggjarliga enn áður. Í hesum sambandi kann eisini hugsast, at leigarar fáa betri møguleika 
fyri at leiga fyri ein betri prís enn áður. 
 
Mett verður ikki, at lógaruppskotið hevur við sær stórvegis fyrsitingarligar avleiðingar fyri 
myndugleikar ella vinnuna. 

Mett verður ikki, at lógaruppskotið hevur avleiðingar við sær fyri umhvørvið ella í mun til altjóða 
avtalur og reglur. 
 
Mett verður, at lógaruppskotið hevur við sær positivar sosialar avleiðingar, og somuleiðis er 
uppskotið ein fortreyt fyri, at lóggávan um lutaíbúðafeløg kemur at virka eftir ætlan. Lutaíbúða-
felagslógin hevur til endamáls at skapa støkum uppihaldarum og fólki við láginntøkum betri 
møguleikar fyri at fáa til vega egnan bústað, tí keyp av luti í vanligum lutaíbúðafelag krevur ikki 
eins nógvan pening, sum ein íløga í eini hús ella eina eigaraíbúð. Harafturat verða nú fortreytir 
skaptar fyri, at fólk við serligum tørvi, hvat viðvíkur innrætting, fáa møguleika at flyta í vardar 
bústaðir, sum eru skipaðir í serstøk lutaíbúðafeløg. 
 
 
  

  Fyri 
landið/lands- 
myndugleikar 

Fyri  
kommunalar 
myndugleikar 

Fyri 
pláss/øki í 
landinum 

Fyri ávísar 
samfelagsbólkar/ 
felagsskapir 

Fyri vinnuna 

Fíggjarligar/ 
búskaparligar 
avleiðingar 

Ja Nei Nei Ja Ja 

Fyrisitingarligar 
avleiðingar 

Nei Nei Nei Nei Nei 

Umhvørvisligar 
avleiðingar 

Nei Nei Nei Nei Nei 

Avleiðingar í mun 
til altjóða avtalur 
og reglur 

Nei Nei Nei Nei Nei 

Sosialar 
avleiðingar 

      Ja   

  
 
 
Kap. 3 – Serligar viðmerkingar 
 
Til § 1 
 
Broytingin í rentustuðulslógini verður gjørd soleiðis, at lógin eisini fevnir um vanlig og serstøk 
lutaíbúðafeløg. 
 
Fíggingarmynstrið er soleiðis, at lutaíbúðafelagið tekur lán fyri ein ávísan part av kostnaðinum av 
íbúðunum, meðan keyparin av einum luti fíggjar restina sum innskot (t.e. áljóðandi virði á lutinum). 
Tískil verður forðað fyri, at talan verður um dupultan rentustuðul. 
 
Viðvíkjandi allýsing av lutaíbúðafeløgum verður víst til uppskot til løgtingslóg um lutaíbúðafeløg 
(tingmál nr. 44/2007). 
 
Til § 2 

Ásetingin er ein víðkan av verandi løgtingslóg, soleiðis at hon eisini kemur at galda fyri vanlig 
lutaíbúðafeløg. Stuðul verður veittur við í mesta lagi kr. 150.000 fyri hvønn lutin í felagnum. 
 
Í § 4 í uppskotinum til løgtingslóg um lutaíbúðafeløg (tingmál nr. 44/2007) er nærri greinað, hvat 
slag av bygningum kunnu skipast sum lutaíbúðafeløg til fleirfamiljuhús (har allur bygningurin er 
skipaður sum lutaíbúðir), rað- og randarhús og aðrir samanbygdir bústaðir, sum t.d. Tórsbyrgi í 
Tórshavn. Vanlig sethús (harundir dupulthús) kunnu sostatt ikki skipast sum lutaíbúðafeløg. Tískil 
verður forðað fyri, at t.d. vanlig sethús verða deild upp í smærri “lutir”, soleiðis at størri stuðul kann 
verða veittur. 
 
Til § 3 
 
Serstøk lutaíbúðafeløg verða javnsett við kommunur í sambandi við endurrindan av MVG. 
Kunngerð nr. 25 frá 19. februar 2003 (kommunu-MVG) verður broytt samsvarandi. 
 
Til § 4 
 
Ásetingin fevnir bert um útleigan av húsum v.m. til bústaðaendamál. Útleigan av húsum v.m. til 
onnur endamál er tískil ikki fevnd av ásetingini. Er talan um blandaða útleigan, har ein partur er til 
bústað, og ein partur er til annað endamál, skal samlaða leiguinntøkan býtast upp, og 
bústaðarparturin viðgerðast fyri seg, og hin parturin fyri seg. 
 
Inntøka, sum verður skattað eftir stk. 1, verður bruttoskattað, og merkir hetta, at húseigarin v.m. ikki 
kann draga veruligar útreiðslur frá í sambandi við útleiganina. Ein botnfrádrátturin á kr. 24.000 
árliga verður veittur í staðin fyri veruligu útreiðslurnar.  
Uppskotið ger onga broyting í galdandi lóggávu um rentustuðul. Ein útleigari hevur tískil framvegis 
rætt til rentustuðul, um hús hansara verða nýtt til bæði bústað og útleigan.  
 
Til § 5 
 
Ætlanin hevur ongantíð verið, at stuðul til bygging og umvæling skal viðgerast sum skattskyldu 
inntøka. Tí er ásett, at stuðulin er frítikin tí skattskyldugu inntøkuni (nr. 1). 
 
Nr. 2 er ein avleiðing av, at skattur av A-inntøku, sum stavar frá virksemi umborð á skipi, skrásett í 
FAS, frá 1. januar 2009 at rokna fer 100% í landskassan. 
 
Til § 6 
 
Lógin kemur í gildi dagin eftir, at hon er kunngjørd. Mælt verður til, at §§ 1-3 fáa virknað frá 1. juli 
2009, at § 4 fær virknað frá 1. januar 2009, og merkir hetta, at lógin fær virknað tann 1. juli 2009, 
men at møguleiki er fyri, at leiguinntøka verður lagaligari skattað afturvirkandi. Mælt verður til, at § 
5, nr. 1 og 2 hava virknað frá ávikavist 1. juli 2007 og 1. januar 2009. Víst verður til 
viðmerkingarnar til § 5. 
 
Fíggjarmálaráðið, 25. februar 2009 
 
Jóannes Eidesgaard landsstýrismaður 

/Petur Alberg Lamhauge 
 
 
 
 
Álit 
 
í 
 
løgtingsmáli nr. 141/2008: Uppskot til løgtingslóg um broyting í ymsum skatta-, avgjalds- og 
stuðulslógum (Bústaðapakkin) 
 
Landsstýrið hevur lagt málið fram tann 6. mars 2009, og eftir 1. viðgerð 21. apríl 2009 er tað beint 
Fíggjarnevndini. 
 
Nevndin hevur viðgjørt málið á fundum 30. apríl og 11. mai 2009. 
 
Undir viðgerðini hevur nevndin havt fund við landsstýrismannin í fíggjarmálum. 
 
Málið er ein partur av bústaðapakkanum, sum landsstýrið hevur lagt fyri Løgtingið. Í hesum 
uppskoti eru tillagingar gjørdar í 5 ymiskum lógum á fíggjarøkinum, og tekur ein samd 
Fíggjarnevnd undir við uppskoti landsstýrisins. 
 
Landsstýrismaðurin í almannamálum hevur boðað frá, at hon tekur løgtingsmál nr. 169/2008: 
Uppskot til løgtingslóg um útleigan av bústøðum (Leigulógin), aftur og tí setir nevndin fram 
soljóðandi: 
 
b r o y t i n g a r u p p s k o t 
 
Í § 4, stk. 1, nr. 2 verður orðingin "ið samsvara við minstukrøvini í leigulógini," strikað. 
 
Viðmerkingar: 
 
Tá nú eingin leigulóg verður, ber ikki til í lóg at vísa til hana. 
 
Fíggjarnevndin, 12. mai 2009 
 
Anfinn Kallsberg  Eyðgunn Samuelsen  Magni Laksáfoss 
formaður   næstformaður 
 
Bjørn Kalsø   Bill Justinussen  Tórbjørn Jacobsen 
 
Annita á Fríðriksmørk 
 
 
 


